
ᓂᑕᒻ ᐃᑭᑐᐧᐃᓐ: 
 
ᐸᓐᑭ ᐱᑯ ᓂᓐᑲ ᐧᐊᐧᐃᓐᑕᓇᓐ ᑲᑭ ᓇᓇᑐᑭᑫᓐᒋᑫᓇᓂᐧᐊᒃ. ᓂᓐᑲᐅᓐᒋ ᐧᐊᐧᐃᓐᑕᒪᑫ ᓂᓐ ᐃᑯ 
ᑲᑭᔑᓂᓯᑐᑕᒪᓂᓐ ᐧᐊᐧᐃᓐᒋᑫᐧᐃᓇᓐ ᑲᔦ ᐧᐁᑯᓀᓐ ᐅᓇᑯᓂᑫᐧᐃᑭᒪᔑᔕᒃ ᑫᐊᓄᒋ ᐅᓀᓐᑕᒧᐧᐊᒡ ᑫᑭᐊᓂ  
ᐊᓄᑲᒋᑲᑌᑭᐸᓂᓐ ᑫᑯᓇᓐ. ᑭᐃᐧᓇᑌ ᐅᐅᐧᐁ ᐧᐃᓐᒋᑫᐧᐃᓐ ᒋᑭᐧᐃᑐᑲᑯᒡ ᑲᐊᑭᓐᑕᒃ ᑲᐃᔑᐧᐊᐧᐃᓐᑕᒪᑫᒪᑲᓂᒃ 
ᑲᑭᔑᒥᑭᑫᐧᐊᑦ ᑲᔦ ᑲᑭᐃᑭᑐᐧᐊᑦ ᐅᓇᑯᓂᑫᐧᐃᑭᒪᔑᔕᒃ ᒋᔑᐅᓇᒋᑫᓇᓂᐧᐊᒃ. ᐅᓄ ᐧᐃᓐᒋᑫᐧᐃᓇᓐ ᑲᐧᐃᓐ 
ᑕᐃᓇᐸᑕᓯᓄᐧᐊᓐ ᑌᐧᐯ ᒪᔭ ᐁᑭᐃᔑᓭᒃ ᑲᑭᐃᓇᒋᒧᓇᓂᐧᐊᒃ ᓇᓇᑐᑭᑫᓐᒋᑫᐧᐃᓂᒃ ᑲᑭᔑᑕᔑᓐᒋᑲᓂᐧᐊᒃ ᑲᔦ 
ᑲᐧᐃᓐ ᒋᑲᐧᑫᐊᓐᒋᒋᑲᑌᓂᑭᓐ ᐅᓇᑯᓂᑫᐧᐃᑭᒪᔑᔕᒃ ᐅᒥᑭᑫᐧᐃᓂᐧᐊ. 
 
 
ᓇᓇᑐᑭᑫᓐᒋᑫᐧᐃ ᐊᓄᑭᐧᐃᓐ ᑲᑭᐊᓄᑲᑌᒃ 
ᑭᒋᒪᔥᑭᑭᐧᐃᓂ ᓂᐳᐧᐃᓂ ᑲᓇᓇᑐᑭᑫᓐᑕᒃ ᑭᐃᑭᑐ ᒋᐊᓄᑲᑌᒃ ᓇᓇᑐᑭᑫᓐᒋᑫᐧᐃᓐ ᑲᑕᐧᑲᒃ ᐸᑫᐱᐃᑲᓐ 20 
ᓂᐳᐧᐃᓐ ᓇᓇᑐᑭᑫᓐᒋᑫᐧᐃᓐ ᐅᓇᑯᓂᑲᓐ, ᐊᐱ ᐊᓂᔑᓇᐯ ᐊᔅᑭ ᑲᓂᑲᓂᑕᒪᑫᐧᐊᑦ ᑲᑭᔥᐧᑲ ᓇᑐᔥᑲᒧᐧᐊᐸᓐ. 
 
ᓇᓇᑐᑭᑫᓐᒋᑫᐧᐃᓐ ᐅᓐᒋᐊᓄᑲᑌ ᓂᐳᐧᐃᓐ ᓇᓇᑐᑭᑫᓐᒋᑫᐧᐃᓐ ᐅᓇᑯᓂᑲᓂᒃ, ᐱᑯ ᐧᐁᓀᓇᒃ ᒋᑕᔑ 
ᐱᓯᓐᑕᒧᐧᐊᑦ. ᐃᓇᐸᑕᓐ ᐅᓐᑌᕆᐅ ᓇᓇᑐᑭᑫᓐᒋᑫᐧᐃᓐ ᒋᑲᐧᑫᐧᑌᓇᓂᐧᐊᒃ ᐊᓂᓐ ᑲᐃᔑᓭᑦ ᑲᑭᐃᔥᐧᑲᐱᐧᑎᓯᑦ, 
ᒋᓇᓇᑐᑭᑫᓐᒋᑲᑌᒃ ᐊᓂᓐ ᑲᐃᔑᐧᐁᐱᓯᑦ, ᒪᑭᐧᔕ ᒋᐅᓇᒋᑲᑌᑭᓐ ᑫᓇᑲᔥᑭᑫᒪᑲᑭᓐ ᒥᓇᐧᐊ ᒋᔑᐧᐁᐱᓯᓯᐧᑲ 
ᑲᑭᐅᓐᒋ ᐃᔥᐧᑲᐱᒪᑎᓯᐧᐊᑦ ᑫᒪ ᑲᔦ ᑯᑕᑭᔭᓐ ᑲᑭᐅᓐᒋ ᒧᑭᒪᑲᑭᓐ ᓇᓇᑐᑭᑫᓐᒋᑫᐧᐃᓂᒃ. ᑲᐧᐃᓐ ᐧᐁᓀᓐ 
ᑕᑎᐸᑯᓇᓯ ᓇᓇᑐᑭᑫᓐᒋᑫᐧᐃᓂᒃ. ᑭᒋᒪᔥᑭᑭᐧᐃᓂ ᓂᐳᐧᐃᓂ ᑲᓇᓇᑐᑭᑫᓐᑕᒃ ᑫᐧᐃᓐ ᑕᑕᐧᑲᐱ, ᑲᔦ 
ᐅᑭᑭᑐᑕᒪᑫᒪᓐ ᐅᑲᐸᒥᓇᓐ ᓇᓇᑐᑭᑫᓐᒋᑫᐧᐃᓂ. ᑭᒋᒪᔥᑭᑭᐧᐃᓂ ᒪᑭᐧᔕ ᐯᐯᔑᒃ ᐧᐁᓀᓇᓐ ᐅᑲᐃᓇᓐ 
ᒋᑎᐸᒋᒧᓂᒡ ᑫᒪ ᑲᔦ ᐊᓄᑭᐧᐃᓇᓐ ᑲᐸᐸᒥᓯᐧᐊᑦ ᐃᔑᓭᐧᐃᓇᓐ ᐅᐅᒪ ᓇᓇᑐᑭᑫᓐᒋᑫᐧᐃᓂᒃ, ᑲᔦ ᒋᐅᒋ ᓇᓇᐱ 
ᑲᑲᐧᑫᒋᒥᓐᐧᑕ ᑲᐱᑎᐸᒋᒧᐧᐊᑦ ᐊᓂᓐ ᑲᑭᐃᔑᓇᒧᐧᐊᑦ, ᑲᐧᐃᓐᑕᒧᐧᐊᑦ ᐧᐊᐸᓐᑎᓂᐧᐁᐧᐃᓂ, ᑲᔦ ᑲᐧᐃᑭᑭᑐᑕᒪᑫᑦ. 
ᑲᐧᐃᑎᐸᒋᒧᑦ ᐧᐊᐸᓐᑕᐃᐧᐁᐧᐃᓂ ᓇᓇᑐᑭᑫᓐᒋᑫᐧᐃᓂᒃ ᐃᐧᐁᓂ ᐁᑕ ᑲᐱᒥᑕᔑᓐᑌᓂᒃ ᑕᐃᔑᑎᐸᒋᒧ, ᐃᓂ 
ᑲᓇᓇᑐᑭᑫᓐᑕᐧᑲᑭᓐ ᑲᑭᐅᓀᑕᑭᓐ ᑭᒋᒪᔥᑭᑭᐧᐃᓂ ᒋᐧᐸ ᐊᓂᒪᒋᑕᔑᓐᒋᑲᓂᐧᐊᒃ ᑫᓂᑎᐸᒋᒧᐧᐊᑦ ᐧᐁᓀᓇᒃ. 
ᒥᓇᐧᐊ ᑯᑕᑭᔭᓐ ᑫᑕᔑᓐᒋᑲᑌᑭᓐ, ᐅᓄ ᓇᓇᑐᑭᑫᓐᒋᑫᐧᐃᓇᓐ ᑕᑭᐊᓂᔑ ᐱᒥᑕᔑᓐᒋᑫᓇᓂᐧᐊᓐ: 
 

1. ᐊᓂᓐ ᑲᑭᐃᔑᐧᐁᐱᓯᑦ ᑲᑭᐅᒋᐃᔥᐧᑲᐱᒪᑎᓯᑦ? 
2. ᐊᓂᓐ ᑫᑭᑐᑕᒪᑭᐸᓐ ᒋᓇᑲᓇᒪᒃ ᒥᓇᐧᐊ ᒋᔥᐧᑲᐱᒪᑎᓯᓯᐧᑲ ᐊᓂᓂᑲᓐ? 

 
ᑲᓇᓇᑐᑭᑫᓐᒋᑫᓇᓂᐧᐊᒃ ᑲᐧᐃᓐ ᒋᓇᐸᑕᒃ ᒋᓇᓇᑲᒋᒋᑲᓱᐧᐊᑦ ᐊᐧᐃᔭᒃ ᑫᒪ ᐊᓄᑭᐧᐃᑲᒥᑯᓐ. ᑲᐧᐃᓐ ᐊᐧᐃᔭ 
ᑕᐅᓇᑯᓇᓯᓐ ᑲᔦ ᑲᐧᐃᓐ ᒋᑲᐧᑫᒪᒥᔑᒪᑲᓂᐧᐃᑦ. ᐃᓇᐸᑕᓐ ᒋᑭᑫᓐᑕᐧᑲᑭᓐ ᐊᓂᓐ ᑲᑭᐱᔑᓭᑭᓐ ᐅᑕᓇᒃ, 

ᒋᐊᔭᑲᒋᐊᑲᓂᐧᐃᓯᒃ ᑲᔦ ᒋᐊᓇᒣᒋᑲᓱᓯᒃ, ᐊᓂᔥ ᐁᑲᐧᑫ ᒪᒥᐧᓇᒋᑲᑌᒃ ᐧᐁᑎ ᓂᑲᓐ. 
 
ᓇᓇᑐᓐᑭᑫᓐᒋᑫ ᐅᓇᑯᓂᑫᐧᐃᑭᒪᔑᔕᒃ ᐅᑲᐅᓐᑎᓇᓇᐧᐊ ᒥᑭᑫᐧᐃᓇᓐ “ᑫᑲ ᑲᑭᐃᔑᓭᐧᑫᓐ,” ᑲᑭᐃᑭᑐᐧᐊᑦ 
ᐅᓇᑯᓂᑫᐧᐃᑭᒪᔑᔕᒃ ᐁᑌᐧᐯᔦᓐᑕᒧᐧᐊᑦ ᑕᐱᔥᑯ ᐁᑭᐃᔑᐧᐁᐸᒃ ᐱᒋᐧᐃᓐ ᑲᐧᐃᓐ, ᑲᑭᐅᓐᑎᓇᒧᐧᐊᑦ ᐧᐁᐧᐁᓂ 
ᓇᓇᓐᑐᑭᑫᒋᑫᐧᐃᓂᒃ. ᐅᐅᒪ ᑎᓄ ᑲᑌᐧᐯᒪᑲᒃ ᐧᐊᐸᓐᑕᐃᐧᐁᐧᐃᓐ, ᑲᐊᐸᑕᒃ ᓇᓇᓐᒋᑭᑫᒋᑫᐧᐃᓂᒃ ᑲᔦ ᑯᑕᑭᔭᓐ 
ᐅᓇᑯᓂᑫᐧᐃᓂᒃ, ᑭᐅᒋᐅᓇᒋᑲᑌᐸᓐ ᑲᓇᑕ ᑲᐃᔥᐸᒃ ᐅᓇᑯᓂᑫᐧᐃᑲᒥᑯᒃ ᑲᑭᑕᔑ ᐅᓇᑯᓇᑲᓂᐧᐃᐸᓐ ᐁᑉ. ᐁᒡ 
ᑲᔦ ᒪᒃᑐᑯᓪ, 2008 SCC 53 (“ᒥᒃᑐᑯᓪ”). ᑲᐧᐃᓐ ᐧᐃᓐ ᑲᐃᔑᒋᑲᓂᐧᐊᒃ ᑲᑭᒪᒪᔑᒡ ᑲᓇᓇᓐᑐᑭᑫᓂᒪᑲᓂᐧᐃᑦ, 
ᑲᑭᔑ ᒥᑭᑫᓇᓂᐧᐊᒃ ᐁᒋᑲᐧᑫ ᓇᓇᑐᓀᐃᑲᑌᓯᓄᑭᓐ ᒋᑌᐧᐯᓇᑯᒋᑲᑌᑭᓐ ᑲᑭᒥᑭᑲᑌᓯᓄᑭᓐ ᑫᑭᐅᓐᒋ 
ᑌᐧᐯᒋᑲᑌᑭᓐ. 
 
ᓇᓇᑐᓐᑭᑫᓐᒋᑫ ᐅᓇᑯᓂᑫᐧᐃᑭᒪᔑᔕᒃ, ᑕᐱᔥᑯ ᑭᒋᒪᔥᑭᑭᐧᐃᓂᓂᐧᐊᒃ ᓂᐳᐧᐃᓐ ᑲᓇᓇᑲᒋᑐᐧᐊᑦ, ᓇᐧᓇᔦᒃ 
ᐃᔑᓇᓇᑐᑭᑫᓐᒋᑫᐧᐊᒃ ᑲᑭᐅᓐᒋ ᐃᔥᐧᑲᐱᒪᑎᓯᓇᓂᐧᐊᒃ: ᐁᔥᐧᑲᑦ ᐃᔥᐧᑲᐱᒪᑎᓯᐧᐃᓐ, ᐱᒋᐃᔑᐧᐁᐱᓯᐧᐃᓐ, 
ᓂᓯᑎᓱᐧᐃᓐ, ᓂᔑᐧᐁᐧᐃᓐ ᑲᔦ ᑲᑭᑫᓐᑕᑯᓯᓄᒃ. ᐯᐯᔑᒃ ᐅᓄ ᐧᐃᓐᒋᑫᒪᑲᓄᐧᐊᓐ. ᒥᑕᔥ ᐁᒋᑲᑌᑭᓐ1: 
 
ᐁᔥᐧᑲᑦ ᐳᓂᐱᒪᑎᓯᐧᐃᓐ ᐊᐱ ᐁᓀᓐ ᑲᐅᒋᒋᓭᓂᒃ ᒋᐊᓂ ᐃᔥᐧᑲᐱᒪᑎᓯᑦ 
ᐱᒋᐃᔑᐧᐁᐱᓯᐧᐃᓐ ᐧᐁᓀᓐ ᑲᑭᐅᓐᒋ ᐃᔥᐧᑲᐱᒪᑎᓯᑦ ᐁᑭᐱᒋᔑᓐᒃ ᑫᒪ ᑫᑯᓐ ᑲᑭᐃᔑᐧᐁᐸᑎᓂᒃ, 
ᑲᐃᓀᒋᑲᑌᓯᓂᑭᐸᓐ ᒋᔑᓭᑦ. ᓂᓯᑕᐧᐃᓂᑲᑌ ᐅᐅᐧᐁ ᑭᐃᔑᐧᐁᐱᓯᑦ ᑲᔦ ᑲᐧᐃᓐ ᒋᓀᓐᒋᑲᑌᒃ ᐧᐁᓀᓇᓐ 
ᐁᑭᑐᑕᑯᑦ ᑫᒪ ᐊᓄᑭᐧᐃᓂᒃ. 
ᓂᓯᑎᓱᐧᐃᓐ ᑲᑭᐅᓐᒋ ᐃᔥᐧᑲᐱᒪᑎᓯᑦ ᐁᑭ ᐅᑕᐱᓇᒃ ᑎᐱᓇᐧᐁ ᐅᐱᒪᑎᓯᐧᐃᓐ 
ᓂᔑᐧᐁᐧᐃᓐ ᑲᑭᐅᓐᒋ ᐃᔥᐧᑲᐱᒪᑎᓯᑦ ᐁᑭᓂᓯᑯᑦ ᐧᐁᓀᓇᓐ. ᓂᓯᑕᐧᐃᓂᑲᑌ ᑲᐧᐊᐸᓐᒋᑲᑌᒃ ᐅᐅᐧᐁ ᑎᓄ 
ᐃᔥᐧᑲᐱᒪᑎᓯᐧᐃᓐ, ᑲᐧᐃᓐ ᐃᐃᒪ ᐅᓇᑯᓂᑫᐧᐃᓂᒃ ᑫᒪ ᐊᓇᒣᓐᒋᑫᐧᐃᓂᒃ ᐃᔑᑲᓇᐧᐊᐸᓐᒋᑲᑌᓯᓐ. 
ᑲᑭᑫᑕᐧᑲᓯᓄᒃ ᐅᐅᐧᐁ ᐧᐊᐸᓐᑕᐃᐧᐁᐧᐃᓐ ᑲᐧᐃᓐ ᑌᒥᓂᒃ ᒋᑭᑫᒋᓇᐧᐁᓐᑕᐧᑲᒃ ᐅᓇᑯᓂᑫᐧᐃᓂᒃ (ᒪᒃᑐᑯᓪ) 
ᒋᑭᐃᑭᑐᓇᓂᐧᐊᓐᒃ ᐁᔥᐧᑲᑦ ᐁᑭᐳᓂᐱᒪᑎᓯᑦ, ᐁᑭᐱᒋᔑᓐᒃ, ᐁᑭᓂᓯᑎᓱᑦ, ᓂᔑᐧᐁᐧᐃᓂᒃ ᐁᑭᐅᓐᒋ 
ᐃᔥᐧᑲᐱᒪᑎᓯᑦ. ᒪᑭᐧᔕ ᐁᑭᑫᓐᒋᑲᑌᓯᓄᒃ ᐊᓂᓐ ᑲᑭᐃᔑᐧᐁᐱᓯᐧᑫᓐ, ᑫᒪ ᑲᔦ ᑲᑭᐃᔑ ᒥᑭᑫᓇᓂᐧᐊᒃ ᓂᐧᔕᔦᒃ 
ᑫᒪ ᐊᐧᐊᔑᒣ ᐯᐯᔑᐧᑲᓐ ᐁᔑᓇᐧᑲᑭᓐ. ᑲᑭᑫᓐᑕᑯᓯᓄᒃ ᒥᑭᑫᐧᐃᓐ ᒋᐃᐧᐁᓂ ᑲᐅᑕᐱᓇᒧᐧᐊᑦ 
ᐅᓇᑯᓂᑫᐧᐃᑭᒪᔑᔕᒃ ᑲᐧᐊᐸᑕᐃᐧᐁᐧᐊᑦ ᐁᔭᒪᑲᒃ ᐧᐊᐸᓐᑕᐃᐧᐁᐧᐃᓐ. ᑌᐧᐯ ᐁᓇᐧᑲᓂᒃ ᐧᐁᓀᓐ 
ᐁᑭᐃᔥᐧᑲᐱᒪᑎᓯᑦ, ᑲᐧᔦ ᐧᐁᐧᐁᓂ ᐁᑭ ᓇᓇᓐᑐᑭᑫᒋᑲᓂᐧᐊᒃ. ᑲᐧᐃᓐ ᒋᐅᒋᐸᓇᐊᒧᐧᐊᑦ ᑲᑭᐃᔑ 
ᑭᔑᐅᓀᓐᑕᒧᐧᐊᑦ ᑲᑭᐃᔑᐧᐁᐱᓯᓂᑦ, ᑫᒪ ᑲᔦ ᑲᑭᔑ ᐱᒥᓇᓇᑲᒋᒋᑲᑌᓂᒃ ᓂᐳᐧᐃᓂ. 
 
ᑲᐃᓇᑯᓂᑲᑌᒃ ᓂᐳᐧᐃᓐ ᓇᓇᑐᑭᑫᓐᒋᑫᐧᐃᓐ ᐅᓇᑯᓂᑲᓐ, ᐸᑫᐱᐃᑲᓐ 31 (2), ᓇᓇᑐᓐᑭᑫᓐᒋᑫ 
ᐅᓇᑯᓂᑫᐧᐃᑭᒪᔑᔕᒃ “ᑲᐧᐃᓐ ᐅᓇᑯᓂᑫᐧᐃᓂᒃ ᑕᐅᒋᐅᓇᑯᓂᑲᑫᓯᐧᐊᒃ ᑲᑭᒥᑭᑫᐧᐊᑦ ᑫᒪ ᑲᔦ ᒋᐅᒋ 
ᑭᔕᑯᓂᑫᐧᐊᑦ.” ᑲᐧᐃᓐ ᑲᔦ ᐅᑲᐊᐸᒋᑐᓯᓇᐧᐊ ᐃᑭᑐᐧᐃᓇᓐ, ᑲᑭᐃᔑᒥᑭᑫᐧᐊᑦ ᐊᓂᓐ ᑲᑭᐃᓇᐱᔑᓄᐧᐊᑦ 
ᑲᑭᐃᓇᒋᒧᐧᐊᑦ ᐯᐯᔑᒃ ᐧᐁᓀᓇᒃ ᑫᒪ ᐊᓄᑭᐧᐃᓂᒃ ᑲᑕᓇᓄᑭᐧᐊᑦ. 
 
 
  

 
1 ᑭᑭᓇᐧᐊᒡ ᐧᐃᓐᒋᑫᐧᐃᓇᓐ. ᑲᓂᑲᓂᔥᑲᒪᑫᑦ ᐅᓇᑯᓂᑫᐧᐃᑭᒪᔑᔥ ᑲᑭᒥᓇᑲᓂᐧᐃᑦ ᒪᔭ ᐧᐊᐧᐃᓐᒋᑫᐧᐃᓇᓐ. 

ᓇᓇᓐᑐᑭᑫᒋᑫᐧᐃᓂᒃ ᑲᑭᑕᐧᑲᐱᑕᒪᑫᐧᐊᑦ: 
 
ᑭᒋᒪᔥᑭᑭᐧᐃᓂᓂ ᐅᑲᑭᑭᑐᑕᒪᑫᒪᓐ: 
ᒥᔅ ᑫᕋᓐ ᔐᔾ, ᐅᑲᑭᑭᑐᑕᒪᑫ  
ᐊᓄᑭᐧᐃᑲᒥᑯᒃ ᑲᐅᑭᒪᐧᐃᑦ ᑭᒋ ᐅᑭᒪ ᐊᓄᑭᐊᑲᓐ ᑲᐸᒥᓂᑫᑕᒪᑫᑦ (ᓀᓇᐤ ᓀᑲᐱᐊᓄᒃ ᐃᓀᑫ) 
ᐅᑭᒪᐧᐃᓐ ᑭᒋᐅᑲᑭᑭᑐᑕᒪᑫ 
45 Main Street East 
Hamilton, ON L8N 2B7 
 
ᒥᔅᑐᕐ ᒉᐳᕐ ᒍᒃᔅ, ᐅᑲᑭᑭᑐᑕᒪᑫ  
ᐊᓂᔑᓇᐯ ᐅᓇᑯᓂᑫ ᐊᓄᑭᑕᒪᑫᐧᐃᓐ  
ᐅᑭᒪᐧᐃᓐ ᑭᒋᐅᑲᑭᑭᑐᑕᒪᑫ  
720 Bay Street, 4th Floor 
Toronto, ON M7A 2S9 
 
ᒥᔅ ᐁᔾᒥ ᓕᒪᓐ, ᐅᑲᑭᑭᑐᑕᒪᑫ 
ᑭᒋ ᐅᑭᒪᐧᐃ ᐅᓇᑯᓂᑫᐧᐊᓐ - ᐧᐁᓀᓇᒃ ᑲᐅᓐᒋ ᓇᑲᑕᐧᐁᓐᑕᐧᑲᒃ ᐅᓇᑯᓂᑫᐧᐃᓐ  
ᐅᑭᒪᐧᐃᓐ ᑭᒋᐅᑲᑭᑭᑐᑕᒪᑫ 
720 Bay Street, 8th Floor 
Toronto, ON M7A 2S9 
 
ᑲᓇᓇᓐᑐᑭᑫᒋᑫᐧᐊᑦ ᑕᑯᓂᐧᐁᐧᐃᓂᐧᐊᒃ:  
ᐅᓐᑌᕆᐅ ᐅᑭᒪᐧᐃᓐ ᑕᑯᓂᐧᐁᐧᐃᓂᐧᐊᒃ 
ᑕᑯᓂᐧᐁᐧᐃᓂ ᓇᓇᓐᑐᑭᑫᒋᑫᐧᐃᓂ ᐱᑐᕐ ᐧᓚᕆ, ᒪᒪᔑᐧᐃᓐ ᓇᓇᓐᑐᑭᑫᒋᑫᐧᐃ ᐊᓄᑭᐧᐃᓂᒃ  
ᑕᑯᓂᐧᐁᐧᐃᓂ ᓇᓇᓐᑐᑭᑫᒋᑫᐧᐃᓂ ᑯᕆᔅ ᐧᓚᕆᓐᔅ, ᒪᒪᔑᐧᐃᓇᓐ ᑲᐧᑫᑭᐱᑎᓂᑫᐧᐃᓇᓐ ᐊᓄᑭᐧᐃᓂᒃ  
ᑕᑯᓂᐧᐁᐧᐃᓂ ᓇᓇᓐᑐᑭᑫᒋᑫᐧᐃᓂ ᑌᔾᓇ ᐧᐁᐧᓚᒃ, ᑭᐧᐁᑎᓄᒃ ᓀᑲᐱᐊᓄᒃ ᐃᓇᑫ  
ᑕᑯᓂᐧᐁᐧᐃᓂ ᓇᓇᓐᑐᑭᑫᒋᑫᐧᐃᓂ ᕋᓐᑎ ᑯᕃᒃ (ᐊᔕ ᑭᔥᐧᑲᑕ), ᑭᒧᒋᒋᑫᐧᐃᓐ ᑲᐧᑫᐱᑎᓂᑫᐧᐃᓐ ᐊᓄᑭᐧᐃᓂᒃ  
ᑕᑯᓂᐧᐁᐧᐃᓂ ᓇᓇᓐᑐᑭᑫᒋᑫᐧᐃᓂ ᑫᐱᓐ ᐱᓕᔪ, ᑭᐧᐁᑎᓄᒃ ᓀᑲᐱᐊᓄᒃ ᐃᓇᑫ  
ᑕᑯᓂᐧᐁᐧᐃᓂ ᔐᓕ ᑲᕐ, ᑭᐧᐁᑎᓄᒃ ᓀᑲᐱᐊᓄᒃ ᐃᓇᑫ   
ᐅᓐᑌᕆᐅ ᑕᑯᓂᐧᐁᐧᐃᓂ ᒉᕆ ᒪᔅᑭᑐ, ᐊᓂᔑᓇᐯ ᑕᑯᓂᐧᐁᐧᐃ ᐊᓄᑭᑕᒪᑫᐧᐃᓐ  
ᑕᑯᓂᐧᐁᐧᐃᓂ ᓇᓇᓐᑐᑭᑫᒋᑫᐧᐃᓂ ᐧᑕᑦ ᐧᑭᓐᓚᓐ, ᐸᓐᒃᐧᕋᑉᑦ ᑕᑯᓂᐧᐁᐧᐃᑲᒥᒃ  
ᑕᑯᓂᐧᐁᐧᐃᓂ ᓇᓇᓐᑐᑭᑫᒋᑫᐧᐃᓂ ᐧᒐᓐ ᐯᓄᕐ, ᐧᐊᐸᓄᒃ ᐃᓇᑫ  
ᑕᑯᓂᐧᐁᐧᐃᓂ ᒥᑭᑫᐧᐃᓇᓐ ᑲᓇᓇᑲᒋᑐᑦ ᐊᓪ ᒪᒃᐧᑕᓄᑦ, ᒥᑭᑫᐧᐃᓇᓐ ᓇᓇᓐᑐᑭᑫᒋᑫᐧᐃ ᐊᓄᑭᐧᐃᓂᒃ, ᑕᓐᑐᕐ ᐯ  
ᑕᑯᓂᐧᐁᐧᐃᓂ ᓇᓇᓐᑐᑭᑫᒋᑫᐧᐃᓂ ᑉᕋᔭᓐ ᐳᕋᓚ, ᓂᐱᑲᓐ  
ᐅᓐᑌᕆᐅ ᑕᑯᓂᐧᐁᐧᐃᓂ ᐧᐸᓪ ᑕᒧᑕ, ᐧᓇᕐᐳᒃ ᑎᐯᒋᑫᐧᐃᓂᒃ  
ᑕᑯᓂᐧᐁᐧᐃᓂ ᓇᓇᓐᑐᑭᑫᒋᑫᐧᐃᓂ ᑯᕃᒃ ᔅᑐᐧᐊᕐᑦ, ᑭᐧᐁᑎᓄᒃ ᓀᑲᐱᐊᓄᒃ ᐃᓇᑫ    
ᐅᓐᑌᕆᐅ ᑕᑯᓂᐧᐁᐧᐃᓂ ᐧᓚᕆ ᐧᓚᐱᓄᐧᐃᒡ, ᔕᕐᐳ ᓴᑲᐃᑲᓐ  
ᑕᑯᓂᐧᐁᐧᐃᓂ ᓇᓇᓐᑐᑭᑫᒋᑫᐧᐃᓂ ᐧᑲᕐᑦ ᐧᒐᓐᓴᓐ (ᐊᔕ ᑭᔥᐧᑲᑕ), ᔕᐧᐊᓄᒃ ᑉᕈᔅ  
ᐅᓐᑌᕆᐅ ᑕᑯᓂᐧᐁᐧᐃᓂ ᐸᑦ ᒥᒃᑯᓗ ᔅᐧᑕᕐᐧᒪᓐᑦ, ᑕᓐᑕᔅ, ᑲᔦ ᒃᓓᓐᑫᕆ  
ᑕᑯᓂᐧᐁᐧᐃᓂ ᓇᓇᓐᑐᑭᑫᒋᑫᐧᐃᓂ ᑯᕆᔅ ᒧᕐᑎᓐᔅ, ᑕᓐᑐᕐ ᐯ  
ᑕᑯᓂᐧᐁᐧᐃᓂ ᓇᓇᓐᑐᑭᑫᒋᑫᐧᐃᓂ ᐯᔾᑦ ᓕᓐᒃ, ᑕᓐᑐᕐ ᐯ  
ᐅᓐᑌᕆᐅ ᑕᑯᓂᐧᐁᐧᐃᓂ ᔅᐧᑲᑦ ᒧᕐᒃᓕ, ᑕᓐᑐᕐ ᐯ  
ᑕᑯᓂᐧᐁᐧᐃᓂ ᓇᓇᓐᑐᑭᑫᒋᑫᐧᐃᓂ ᐧᐸᓚ ᑭᓐᒃ, ᓀᑲᐱᐊᓄᒃ ᐃᓇᑫ  
ᑕᑯᓂᐧᐁᐧᐃᓂ ᓇᓇᓐᑐᑭᑫᒋᑫᐧᐃᓂ ᓴᓐᑕᕋ ᐧᑲᕐᑦᓂ, ᓀᑲᐱᐊᓄᒃ ᐃᓇᑫ  
ᒥᔅᑐᕐ ᑌᕆᓐ ᑕᓐ, ᒪᒪᔑᐧᐃ ᓇᓇᓐᑐᑭᑫᒋᑫᐧᐃ ᐊᓄᑭᐧᐃᓐ - ᒥᑭᑫᐧᐃᓇᓐ ᑲᑕᔑᓇᓇᓐᑐᑭᑫᒋᑲᑌᑭᓐ  
ᒥᔅ ᑫᓕ ᔅᐧᐃᑉᑦ - ᐁᓐᑐᕐᓴᓐ ᐅᓐᑌᕆᐅ ᑕᑯᓂᐧᐁᐧᐃ ᓇᓇᓐᑐᑭᑫᒋᑫᐧᐃ ᐊᓄᑭᐧᐃᓇᓐ  

ᑭᒋᒪᔥᑭᑭᐃᐧᓂᓂ ᐅᑕᑯᓂᑫᐧᐃᓂᓂᒪᓐ:  
ᑕᑯᓂᐧᐁᐧᐃᓂ ᔐᓕ ᑲᕐ 
ᐅᓐᑌᕆᐅ ᐅᑭᒪᐧᐃᓐ ᑕᑯᓂᐧᐁᐧᐃᓐ 
615 James Street South, 2nd Floor 
Thunder Bay, ON P7E 6P6 
807-473-2734 
 
 
ᐅᓇᑯᓂᑫᐧᐃᑲᒥᑯᒃ ᐅᑎᐸᒋᒧᒃ: 
ᒥᔅ ᑦᕈᑎ ᒥᒃᑭᓂᓐ (ᑕᐧᓴ ᑭᐊᔭ ᒣᐧᑲ ᐁᑕ ᑲᐧᐃᓐ ᓴᑭᐸᑲᐧᐃᑭᓯᔅ 28, 2016) 
353 McIntyre Street 
Thunder Bay, ON  P7A 3B9 
807-627-8426 
 
ᒥᔅ ᑌᐱᓐ ᐧᓚᑭᑦ (ᒣᐧᑲ ᐁᑕ ᓴᑭᐸᑲᐧᐃᑭᓯᔅ 28, 2016) 
Network Court Reporting and Mediation 
100 King Street West, Suite 3600 
Toronto ON M5X 1E3 
416-359-0305 
info@networkcourt.ca 
 
 
ᑲᑭᐊᓐᑕᐧᐃ ᑎᐸᒋᒧᐧᐊᑦ: ᑲᑭ ᑭᑭᑐᑕᒪᑯᐧᐊᑦ:  
  
ᑲᑭᐃᓇᐧᐁᒪᐧᐊᑦ ᒉᑦᕈ ᐊᓐᑐᕐᓴᓐ, ᕃᒋ 
ᐳᔥᐃ, ᕋᐱᓐ ᐊᕐᐳᕐ, ᑲᔪᓪ ᐧᒪᕐᓱ, ᐧᐸᓪ 
ᐸᓇᒋᔅ ᑲᔦ ᐧᒐᕐᑎᓐ ᐧᐊᐸᔅ2 
(‘ᐯᔑᑯᑌᓯᐧᐃᓇᓐ’) 

ᒥᔅ ᑯᕆᔅᑕ ᐱᒃ ᑲᓄ, ᐅᑲᑭᑭᑐᑕᒪᑫ 
ᒥᔅᑐᕐ ᐧᒐᓐᑕᓐ ᕈᑎᓐ, ᐅᑲᑭᑭᑐᑕᒪᑫ 
ᒥᔅ ᑫᑦᓕᓐ ᑲᔅᐳᕐ, ᐅᑲᑭᑭᑐᑕᒪᑫ 
ᒥᔅ ᑫᑦ ᑉᕆᓐᓕ, ᐅᑲᑭᑭᑐᑕᒪᑫ 
Aboriginal Legal Services of Toronto 
Suite 500, 211 Yonge Street 
Toronto, ON M5B 2M1 
 
 

ᐊᓂᔑᓇᐯ ᐊᔅᑭ ᐅᑭᒪᐧᐃᓐ (‘NAN’) 
 

ᒥᔅᑐᕐ ᒍᓪᔭᓐ ᐸᓪᒃᓄᕐ, ᐅᑲᑭᑭᑐᑕᒪᑫ 
ᒥᔅ ᒣᑭᓐ ᑕᓐᔪ, ᐅᑲᑭᑭᑐᑕᒪᑫ 
ᒥᔅᑐᕐ ᒍᕐᔭᓐ ᐧᕋᔾ, ᐅᑲᑭᑭᑐᑕᒪᑫ 
ᐸᓪᒃᓄᕐ ᐧᐃᑕᓄᑭᒪᑲᓇᒃ  
10 Alcorn Avenue, Suite 204 
Toronto, ON M4V 3A9 
 
 

ᑭᐧᐁᑎᓄᒃ ᐊᓂᔑᓇᐯ ᑭᑭᓄᒪᑫᐧᐃᓐ 
ᑲᐱᒥᐧᐃᑐᐧᐊᑦ (‘NNEC’) 

ᒥᔅᑐᕐ ᐃᑎᓐ ᐃᔅᐧᑫᑲ, ᐅᑲᑭᑭᑐᑕᒪᑫ 
ᐃᔅᐧᑫᑲ ᐅᓇᑯᓂᑫ ᐧᐃᑐᑲᑫᐧᐃᓐ 
100 Anemki Drive, Suite 104 
Fort William First Nation, ON P7J 1J4 

 
2 ᑯᕋᓐ ᔅᑕᕋᓐᒃ ᑲᐃᓇᐧᐁᒥᑯᑦ ᐅᑭᐧᐃᒋᑐᓇᐧᐊ ᐅᐅᐧᐁ ᓇᓇᓐᑐᑭᑫᒋᑫᐧᐃᓂ. ᑭᐃᔕᐧᐊᒃ ᐁᑭᐊᓐᑕᐧᐃ ᑎᐸᒋᒧᐧᐊᑦ. ᑭᐃᑭᑐᐧᐊᒃ ᐊᐧᐊᔑᒣ ᑫᑯᓐ ᒋᔑᐸᐸᒣᒋᑲᑌᓯᓄᒃ. 

ᒪᑕᐧᐊ ᑭᑭᓄᒪᑫᐧᐃᑲᒥᒃ (‘MLC’) ᒥᔅ ᒣᕆ ᑲᑦᕆᓐ ᒉᒻᐳᕐᔅ, ᐅᑲᑭᑭᑐᑕᒪᑫ 
ᐸᓭᑦ ᑲᔦ ᑲᐧᐃᑕᓄᑭᒪᑦ ᐅᓇᑯᓂᑫᐧᐃ ᐧᐃᑐᑲᑫᐧᐃᓂᒃ 
1121 Barton Street 
Thunder Bay, ON P7B 5N3 
 
 

ᑭᐧᐁᑎᓄᒃ ᐅᑭᒪᑲᓇᒃ (‘KO’) 
 

ᒥᔅᑐᕐ ᑌᕆᒃ ᐧᓇᔾᔅ, ᐅᑲᑭᑭᑐᑕᒪᑫ 
ᐁᕆᒃᓴᓐ ᑲᔦ ᑲᐧᐃᑕᓄᑭᒥᑎᐧᐊᑦ 
291 Court Street South 
Thunder Bay, ON P7B 2Y1 
 
 
 

ᐅᓐᑌᕆᐅ ᐊᓂᔑᓇᐯ ᐅᔥᑲᑎᓴᒃ 
ᑲᑕᐧᑭᐧᐊᑦ ᐅᓐᑌᕆᐅ ᐅᑭᒪᑲᓇᒃ 
(‘OFNYPC’) 
 
 

ᒥᔅᑐᕐ ᑫᓐᑦ ᐁᓪᓴᓐ, ᐅᑲᑭᑭᑐᑕᒪᑫ 
ᒥᔅᑐᕐ ᒪᕆ ᑭᓕᐱᓐᔅᑕᔾᓐ, ᐅᑲᑭᑭᑐᑕᒪᑫ 
ᑭᓕᐱᓐᔅᑕᔾᓐ, ᐅᓇᑯᓂᑫᐧᐃᓐ ᐧᐃᑐᑲᑫᐧᐃ ᐊᓄᑭᐧᐃᓐ 
160 John Street, Suite 300 
Toronto, ON M5V 2E5 
 

ᑕᓐᑐᕐ ᐯ ᐅᑌᓇᒃ (‘TB’) ᒥᔅᑐᕐ ᔅᑎᐱᓐ ᐅᒋᒍᔅᑭ, ᐅᑲᑭᑭᑐᑕᒪᑫ 
ᒥᔅ ᐧᑕᓐ ᓚᑕ, ᐅᑲᑭᑭᑐᑕᒪᑫ 
ᒥᔅ ᑲᑦᓕᓐ ᒃᕃᑉᔅ, ᐅᑲᑭᑭᑐᑕᒪᑫ 
ᐁᕐᔪ ᐅᓇᑯᓂᑫᐧᐃ ᐧᐃᑐᑲᑫᐧᐃ ᐊᓄᑭᐧᐃᓐ 
112 Harold Street South 
Thunder Bay, ON P7E 1K4 
 
 

ᑕᓐᑐᕐ ᐯ ᑕᑯᓂᐧᐁᐧᐃ ᐊᐱᑕᒪᑫᐧᐃᓐ, 
ᑲᐅᑭᒪᐧᐃᑦ, ᑲᐊᓂᑫᐅᑭᒪᐧᐃᑦ, 
ᑲᑭᐅᑭᒪᐧᐃᐸᓐ ᐅᕐᒪᓐ, ᑲᔦ ᑕᑯᓂᐧᐁᐧᐃ 
ᐊᓄᑭᑕᒪᑫᐧᐃᓐ (‘TBPS’) 

ᒥᔅᑐᕐ ᑉᕋᔭᓐ ᑯᐳᕐ, ᐅᑲᑭᑭᑐᑕᒪᑫ 
ᒥᔅᑐᕐ ᐁᑐᐧᐊᑦ ᒪᕈᑯ, ᐅᑲᑭᑭᑐᑕᒪᑫ 
ᒥᔅᑐᕐ ᒐᔅᑎᓐ ᓴᐸᔦᓂ, ᐅᑲᑭᑭᑐᑕᒪᑫ 
ᔅᐧᑕᒃᐅᑦ ᐅᓇᑯᓂᑫᐧᐃ ᐧᐃᑐᑲᑫᐧᐃ ᐊᓄᑭᐧᐃᓐ 
77 King Street West, Suite 4130 
Toronto, ON M5K 1H1 
 
 

ᑕᓐᑐᕐ ᐯ ᑕᑯᓂᐧᐁᐧᐃ 
ᑲᐧᐃᑕᓄᑭᒥᑎᐧᐊᑦ (‘TBPA’) 

ᒥᔅ ᑫᑎ ᕈᐧᐊᓐ, ᐅᑲᑭᑭᑐᑕᒪᑫ 
ᒥᔅᑐᕐ ᑲᕆ ᐊᑉᑭᓐᓴᓐ, ᐅᑲᑭᑭᑐᑕᒪᑫ 
ᐅᕐᓭᓪ ᐱᓕᑉᔅ ᐯᓗᔅ ᐊᑉᑭᓐᓴᓐ ᐅᓇᑯᓂᑫᐧᐃ ᐧᐃᑐᑲᑫᐧᐃ 
ᐊᓄᑭᐧᐃᓐ 
555 Richmond Street West, Suite 1200 
Toronto, ON M5V 3B1 
 
 

ᐅᓐᑌᕆᐅ ᐊᐱᓄᒋᔥ ᑲᔦ ᐅᔥᑲᑎᔅ 
ᓇᑕᒪᑫᐧᐃ ᐊᓄᑭᐧᐃᓐ (‘PACY’) 

ᒥᔅ ᔕᓐᑌᓪ ᑉᕋᔾᓴᓐ, ᐅᑲᑭᑭᑐᑕᒪᑫ 
ᐧᐊᔾᓗᕐ, ᒪᓗᓂ, ᓀᓪᓴᓐ 
1001 William Street, Suite 201 

Thunder Bay, ON P7B 6M1 
 
 

 
ᑲᓂᑲᓂᔥᑲᒪᑫᑦ ᐅᓐᑌᕆᐅ ᐊᑭᒃ 
ᑭᒋᐅᑭᒪᐧᑫ  (‘Ontario’) 

 
ᒥᔅ ᓕᓴ ᓚᐧᐊᕆ, ᐅᑲᑭᑭᑐᑕᒪᑫ 
ᒥᔅᑐᕐ ᑌᕈ ᒃᓗᓯ, ᐅᑲᑭᑭᑐᑕᒪᑫ 
ᒥᔅ ᐁᕆᓐ ᕆᓱᒃ, ᐅᑲᑭᑭᑐᑕᒪᑫ 
ᒥᔅᑐᕐ ᐸᕐᓯᓐ ᔪᓭᐱᔭᓐ, ᐅᑲᑭᑭᑐᑕᒪᑫ 
ᑭᒋᐅᑭᒪ ᐱᒪᑎᓯᐧᐃᓂᒃ ᑲᐅᒋ ᓇᑲᑕᐧᐁᒋᑲᑌᒃ ᐅᓇᑯᓂᑫᐧᐃᓐ 
ᑲᓇᑕ ᑭᒋᐅᓇᑯᓂᑫᐧᐃ ᐅᑭᒪᐧᐃᓐ 
720 Bay Street, 8th Floor 
Toronto, ON M7A 2S9 
 

ᑲᓂᑲᓂᔥᑭᑫᑕᒪᑫᑦ ᑲᓇᑕ ᐊᑭᒃ 
ᑭᒋᐅᑭᒪᐧᑫ, ᑲᐅᒋᐊᓄᑭᑕᒪᑯᑦ ᐅᑭᒪᐧᐃᓐ 
ᑲᐸᒥᓇᒃ ᐊᓂᔑᓇᐯ ᐧᐃᑐᑲᑫᐧᐃᓇᓐ ᑲᔦ 
ᑭᐧᐁᑎᓄᒃ ᐅᓇᒋᑫᐧᐃᓇᓐ ᑲᓇᑕ 
(‘Canada’) 
                                                  

ᒥᔅᑐᕐ ᐧᑫᑯᕆ ᓭᒣᓇᑭᔅ, ᐅᑲᑭᑭᑐᑕᒪᑫ 
ᒥᔅ ᐊᓂᑲ ᓴᑯᕐᓴ, ᐅᑲᑭᑭᑐᑕᒪᑫ 
ᑕᐱᑕ ᐅᓇᑯᓂᑫᐧᐃᓐ ᑲᓇᑕ - ᐅᓇᑯᓂᑫᐧᐃ ᒪᐧᐃᓀᔥᑯᑕᑎᐧᐃᓐ  
50 O'Connor Street, Suite 500 
Ottawa, ON K1A 0H8 

 
ᑕᔑᓐᒋᑫᐧᐃᓇᓐ ᐅᐅᒪ ᓇᓇᓐᑐᑭᑫᒋᑫᐧᐃᓂᒃ 
ᑕᓱᑕᐧᑲᑭᓐ ᐊᓂᔑᓇᐯ ᐅᔥᑲᑎᓴᒃ ᐅᓇᑲᑕᓇᐊᐧ ᐅᑕᔑᑫᐧᐃᓂᐧᐊ ᐁᐅᒋᒪᒐᐧᐊᑦ ᑭᐧᐁᑎᓄᒃ ᓀᑲᐱᐊᓄᒃ 
ᐅᓐᑌᕆᐅ ᐅᑎᔥᑯᓂᑲᓂᐧᐊ ᑲᐅᒋᐧᐊᑦ ᐁᓇᑲᓇᐧᐊᑦ ᐅᑎᓇᐧᐁᒪᑲᓂᐧᐊ ᒋᐊᓐᑕᐧᐃ ᑭᑭᓄᒪᐧᐃᓐᐧᑕ ᐊᔾ ᔅᑯᓪ 
ᑕᓐᑐᓪ ᐯ ᒥᐊᓂᔥ ᐁᔭᒪᑲᓯᓂᒃ ᐅᑕᔑᑫᐧᐃᓂᐧᐊᒃ ᐊᔾ ᔅᑯᓪ. ᐅᓄ ᑲᑭᓇᓇᓐᑐᑭᑫᒋᑲᑌᓂᒃ ᓂᐧᓴᓱ ᐅᔥᑲᑎᓴᒃ 
ᑲᑭᐃᔥᐧᑲᐱᒪᑎᓯᐧᐊᑦ ᒣᐧᑲ 2000 ᐊᑯᓇᒃ 2011 ᑲᐱᒥ ᑭᑭᓄᐧᐃᓂᐧᐊᓂᒃ ᒣᐧᑲ ᑲᑭᐱᒥ ᑭᑭᓄᒪᐧᐃᓐᐧᑕᐸᓐ 
ᑕᓐᑐᕐ ᐯ ᐅᑌᓇᒃ, ᑭᐅᓇᒋᑲᓂᐧᐊᓐ ᒥᓇᐧᐊ ᒋᔑᓭᓯᓄᒃ ᑲᑭᐅᓐᒋ ᐃᔥᐧᑲᐱᒪᑎᓯᐧᐊᑦ.    
 
ᐸᑎᓄᐧᐊᒃ ᐊᐱᓄᒋᔕᒃ ᑲᑕᐧᐊᑦ ᐅᓐᑌᕆᐅ, ᐯᔓᓇᐧᑲᓂ ᐁᓐᑕᐧᑲᓂᒃ ᐊᔾ ᔅᑯᓪ ᒧᒋᓇᐊᒧᐧᐊᒃ ᑫᒪ ᑲᔦ 
ᐃᔑᑕᐸᓱᐧᐊᒃ ᐅᑕᐸᓀᓯᒃ, ᑲᔦ ᑕᓱᑭᔑᑲ ᑭᐧᐁᐧᐊᒃ ᑲᐃᔥᐧᑲ ᑭᑭᓄᒪᐧᐃᓐᐧᑕ ᑲᓄᓇᑯᔑᓂᒃ. ᐃᑭ ᑕᔥ ᐧᐃᓐ 
ᐊᐱᓄᒋᔕᒃ ᓄᐱᒪᑲᒥᒃ ᑲᐱᐅᓐᑐᓭᐧᐊᑦ, ᐊᔾ ᔅᑯᓪ ᑲᐱᔕᐧᐊᑦ ᐅᓇᑲᓇᐧᐊᓐ ᐅᑎᓇᐧᐁᒪᑲᓂᐧᐊ 
ᑲᔦᐅᑕᔑᑫᐧᐃᓂᐧᐊ ᐁᐊᓐᑕᐧᐃ ᑕᔑᑫᐧᐊᑦ ᑭᒋᐅᑌᓇᒃ ᑲᐧᐃᓐ ᐁᑲ ᒋᓇᐧᐃᓇᐧᑲᓂᒃ, ᑲᔦ ᐅᑕᓂᔑᓇᐯ 
ᑕᔑᑫᐧᐃᓂᐧᐊ ᐅᓇᑲᑕᓇᐧᐊ. ᑭᐱᔑᐧᐊᐸᓐᒋᑲᑌ ᐅᑯ ᓂᓴᐧᓱ ᑲᑭᐃᔥᐧᑲᐱᒪᑎᓯᐧᐊᑦ, ᐊᓂᑦ ᐊᓂᔑᓇᐯ 
ᐊᐱᓄᒋᔕᒃ ᑭᓀᐱᑌᓐᑎᐧᐊᒃ ᑲᑭᐱᐅᓐᒋᒪᒐᐧᐊᑦ. ᐅᐅᐧᐁ ᓇᓇᓐᑐᑭᑫᒋᑫᐧᐃᓐ ᑭᓇᓇᑲᒋᒋᑲᑌᐧᐊᓐ ᐧᐁᑯᓀᓐ 
ᑲᑭᐅᓐᒋ ᐃᔥᐧᑲᐱᒪᑎᓯᐧᐊᑦ ᐊᓂᔑᓇᐯ ᑭᑭᓄᐊᒪᐧᐊᑲᓇᒃ ᑭᐧᐁᑎᓄᒃ ᑲᑭᐱᐅᓐᒋᐧᐊᑦ ᐁᑭᒋᐸᑲᓂᓭᐧᐊᑦ 
ᐱᒋᐧᐃᓐ ᑯᑕᑭᔭᒃ ᐅᓐᑌᕆᐅ ᐊᔾ ᔅᑯᓪ ᑭᑭᓄᐊᒪᐧᐊᑲᓇᒃ, ᑲᔦ ᑫᑭᑐᒋᑲᑌᒃ ᐧᐁᐧᐁᓂ ᒋᑲᓇᐧᐁᓐᑕᑯᓯᐧᐊᑦ. 
 
ᐅᐅᐧᐁ ᑎᓄ ᓇᓇᓐᑐᑭᑫᒋᑫᐧᐃᓐ ᐅᓇᑯᓂᑫᐧᐃᓂᒃ ᐅᓐᒋᐅᓇᑌ ᒋᐱᒥᓂᔕᐃᑲᑌᒃ ᐊᓂᓐ ᒪᔭ ᑲᑭᐅᓐᒋ 
ᐃᔥᐧᑲᐱᒪᑎᓯᐧᐊᑦ, ᑲᔦ ᒋᐅᔑᓯᒋᑲᑌᑭᓐ ᐊᓄᑭᐧᐃᓇᓐ ᐯᔑᐧᑲᓐ ᒋᔑᐧᐁᐱᓯᓯᐧᑲ. ᐅᐅᐧᐁ ᓇᓇᓐᑐᑭᑫᒋᑫᐧᐃᓐ 
ᑲᐧᐃᓐ ᐅᓐᒋᒪᑲᓯᓄᓐ ᑲᓇᑕ ᓇᓇᑲᒋᒋᑫᑕᒪᑫᐧᐃᓂᒃ, ᐸᑎᐧᓇᔦᑲᓂ ᐅᐅᒪ ᑲᐃᔑᐱᒪᓄᑲᑌᒃ ᐅᓇᑯᓂᑫᐧᐃᓐ. 
ᐊᔭᒪᑲᓄᓐ ᐃᑕᔥ ᐁᐸᑎᓇᑭᓐ ᐃᔑᓭᐧᐃᓇᐣ, ᑕᐱᔥᑯ ᐊᓂᓐ ᒪᔭ ᑲᑭᐃᔑ ᐅᔑᓯᒋᑲᑌᑭᐸᓐ ᐊᔾ ᔅᑯᓪ 
ᑭᑭᓄᐊᒪᑫᐧᐃᑌᓐ ᑫᐱᒥᓂᔕᐊᒧᐧᐊᑦ ᐊᓂᔑᓇᐯ ᑭᑭᓄᐊᒪᐧᐊᑲᓇᒃ, ᑲᐧᐃᓐ ᐃᑕᔥ ᐅᐅᐧᐁ ᒋᑭᐅᒋ 
ᓇᓇᑲᒋᒋᑲᑌᒃ. ᐊᑌ ᐅᓇᑯᓂᑫᐧᐃᓂᒃ ᒋᑲᑕᔑᓐᒋᑲᑌᓯᓄᒃ ᐅᓄ ᐃᔑᓭᐧᐃᓇᓐ ᐅᐅᒪ ᓇᓇᓐᑐᑭᑫᒋᑫᐧᐃᓂᒃ ᑲᔦ 
ᒋᓀᓐᒋᑲᑌᓯᓄᒃ ᑲᐧᐃᓐ ᒋᑭᒋᓀᑕᑯᓯᓄᑭᓐ ᑫᒪ ᑲᐧᐃᓐ ᐁᐃᓇᐸᑕᓯᓄᑭᓐ ᒋᑭᑕᔑᓐᒋᑲᑌᓯᓄᑭᓐ. 

ᒪᔭ ᑫᑯᓇᓐ ᑲᑭᑕᔑᓐᑌᑭᓐ 
ᓂᔑᓐ ᒪᔭ ᑫᑯᓇᓐ ᑲᑭᒋ ᑕᔑᓐᑌᑭᓐ ᐅᐅᒪ ᓇᓇᓐᑐᑭᑫᒋᑫᐧᐃᓂᒃ: 
 

1. ᐊᓂᓐ ᑲᑭᐅᓐᒋ ᐃᔥᐧᑲᐱᒪᑎᓯᐧᐊᑦ ᑭᑭᓄᐊᒪᐧᐊᑲᓇᒃ, ᐧᐁᑯᓀᓇᓐ ᑲᑭᐅᓐᒋᔑᐧᐁᐱᓯᐧᐊᑦ ᐊᔾ ᔅᑯᓪ 
ᑭᑭᓄᐊᒪᐧᐊᑲᓇᒃ ᑭᐧᐁᑎᓄᒃ ᐃᔥᑯᓂᑲᓇᓐ ᑲᐱᐅᓐᒋ ᒪᒐᐧᐊᑦ ᐊᐱᒋ ᐁᐧᐊᑫᓇᓂᓴᓂᓭᐧᐊᑦ 
ᒋᔥᐧᑲᐱᒪᑎᓯᐧᐊᑦ ᐱᒋᐧᐃᓐ ᑯᑕᑭᔭᒃ ᑭᑭᓄᐊᒪᐧᐊᑲᓇᒃ? ᑭᒥᑭᑲᑌᐧᐊᓐ ᓂᐧᐊᔦᒃ ᑭᒋᑫᑯᓇᓐ 
ᐁᐅᓐᒋᓭᑭᓐ: 
 

a. ᒣᐅᔕ ᑲᔦ ᐅᓇᑯᓂᑲᓐ 
ᑲᐃᓇᑌᒃ 

ᐊᓂᔑᓇᐯᒃ ᑲᑭᑐᑕᑯᐧᐊᑦ ᐧᐁᑭᒪᐧᐊᑎᓯᓂᑦ, ᑲᑭᐱ ᐊᓂᑫ 
ᒪᔑᓭᐃᑯᐧᐊᑦ ᐊᓂᔑᓇᐯ ᐊᐱᓄᒋᔕᒃ ᑲᑭᐅᑕᐱᓂᐧᑕ ᐧᐊᓴ 
ᒋᑕᔑᑭᑭᓄᒪᐧᐃᓐᐧᑕ, ᑲᐃᓇᑯᓂᓐᐧᑕ ᑲᔦ ᑲᑕᑎᐱᒥᓂᓐᐧᑕ ᔓᓂᔭ 
ᐅᑭᑭᓄᒪᑫᐧᐃ ᐸᒥᓂᑫᐧᐃᓂᐧᐊᒃ  
 

b. ᐊᔾ ᔅᑯᓪ ᑭᑭᓄᒪᑫᐧᐃᓐ 
ᐅᐧᑲᔭᓐᒋᐃᑯᐧᐃᓂᐧᐊ 

ᑲᐱᒥᓇᑭᔥᑲᒧᐧᐊᑦ ᑫᑯᓇᓐ ᑭᐱᒥᐅᒻᐱᑭᐊᐧᑦ ᑲᔦ ᑫᑯᓇᓐ 
ᑲᐱᒥᓴᓇᑭᐃᑯᐧᐊᑦ ᐃᔥᑯᓂᑲᓂᒃ  
 
 

c. ᐅᓴᓇᑭᐃᑯᓇᐧᐊ ᒣᐧᑲ ᐊᔾ 
ᔅᑯᓪ ᑭ ᑭᑭᓄᒪᐧᐃᓐᐧᑕ  

ᑕᑯ ᑲᑭᑭᓄᒪᐧᐃᓐᐧᑕ, ᐧᐃᑕᑎᓯᒥᑎᐧᐃᓂᒃ, ᐊᑯᓯᐧᐃ ᐧᐃᑐᑲᑫᐧᐃᓂᒃ, 
ᑲᓇᐧᐁᓐᑕᑯᓯᐧᐃᓐ, ᒋᐱᒥᑲᑲᓄᓇᑦ ᐅᑎᓇᐧᐁᒪᑲᓇᓐ, 
ᐁᑲᐧᑫᓇᓇᒪᔦᓐᑕᒃ ᐅᑌᓇᒃ ᐱᒪᑎᓯᐧᐃᓂᒃ, ᔑᑫᓐᒋᑫᐧᐃᓐ, ᒋᑭᑫᓐᑕᒃ 
ᑲᔦ ᒋᑲᓇᐧᐁᓂᒥᒋᑎᓱᑦ ᑫᔑᓇᓂᓴᓂᐃᑎᓱᓯᒃ 
 

d. ᑲᐃᓇᓄᑲᑌᒃ ᐁᐧᐊᓂᐃᑦ 
ᑭᑭᓄᐊᒪᐧᐊᑲᓐ ᑫᒪ 
ᑲᐃᔥᐧᑲᐱᒪᑎᓯᑦ 

ᐧᐁᐧᐃᑉ ᐅᑕᓄᑲᑕᓇᐧᐊ ᐊᓄᑭᐧᐃᓇᓐ ᑲᔦ ᑲᐸᐯᔑᑯᐧᐊᑦ ᐧᐁᓀᓇᒃ 
ᐊᐱ ᑭᑎᐸᒋᒧᓇᓂᐧᐊᒃ ᑭᑭᓄᐊᒪᐧᐊᑲᓐ ᑭᐧᐊᓂᐃᑦ ᑫᒪ 
ᐁᑭᐃᔥᐧᑲᐱᒪᑎᓯᑦ 

 
2. ᐊᓂᓐ ᑫᑐᑕᒪᑭᐸᓐ ᒋᓇᑲᓇᒪᒃ ᒋᐊᔐᓭᑭᐸᓐ ᑲᓇᓂᓴᓂᔭᐧᐊᑦ ᒋᔥᐧᑲᐱᒪᑎᓯᐧᐊᑦ ᐧᐁᑎ ᓂᑲᓐ ᐅᑯ ᐊᔾ 

ᔅᑯᓪ ᑭᑭᓄᐊᒪᐧᐊᑲᓇᒃ ᐧᐁᑎ ᑭᐧᐁᑎᓄᒃ ᑲᐱᐅᓐᒋᐧᐊᑦ? ᐅᐅᐧᐁ ᒥᑭᑫᐧᐃᓐ ᑭᐊᐸᑕᓐ ᑫᓂᔑ 
ᐅᔑᓯᒋᑲᓂᐧᐊᒃ ᑫᐊᐸᑕᑭᓐ, ᑲᑭᑎᐸᐸᒋᑲᑌᑭᓐ ᑲᓂᐧᐊᐧᐃᓐᒋᑲᑌᑭᓐ ᐃᑭᑐᐧᐃᓇᓐ: 
 

 ᑕᔑᓐᒋᑫᐧᐃᓐ 
 

ᐅᓇᒋᑲᓇᓐ ᑫᐊᐸᑕᑭᓐ 

a
. 

ᒋᑭᒋᓀᓐᒋᑲᑌᑭᓐ ᑭᒋᐅᑭᒪ ᐊᔓᑕᒪᑫᐧᐃ 
ᐧᐃᒋᐧᐃᑎᐧᐃᓇᓐ, ᐊᓂᔑᓇᐯᐧᐊᑎᓯᐧᐃᓐ ᑲᔦ 
ᐊᓂᑫᐱᒪᑎᓯᐧᐃᓐ ᑲᔦ ᑲᑭᐱᔑᒋᑫᐊᒃ ᒣᐅᔕ ᑲᔦ ᑫᔭᐱ 
ᐧᐁᐧᐁᓂ ᑲᑐᑕᐧᐊᓯᐧᑲ ᐅᓇᑯᓂᑫᐧᐃᓂᒃ ᑕᑯ 
ᔑᑫᓐᒋᑫᐧᐃᓂᒃ ᐁᑐᑕᐧᐃᓐᐧᑕ 

7, 8, 9, 24, 37, 58, 62, 65, 112, 
116, 118, 119, 121, 126, 127, 
128, 131, 134, 136, 137, 138, 
139, 140, 141, 142 
 

b
. 

ᒋᑕᐧᑲᒃ ᐧᐃᑕᓄᑭᒥᐧᐁᐧᐃᓐ ᑲᓇᑕ, ᐅᓐᑌᕆᐅ ᐅᑭᒪᒃ, 
ᐊᓂᔑᓇᐯᒃ, ᑕᓐᑐᕐ ᐯ, ᑕᑯᓂᐧᐁᐧᐃ ᐊᓄᑭᐧᐃᓂᒃ ᑲᔦ 
ᑯᑕᑭᔭᒃ 

1, 4, 7, 14, 16, 17, 24, 30, 31, 
32, 33, 38, 50, 51, 54, 58, 59, 
76, 77, 90, 91, 92, 94, 102, 105, 
110, 112, 113, 115, 116, 123, 
124, 128, 131, 133, 136, 137 
 

c
. 

ᒋᑎᐸᐸᒋᑲᑌᓂᒃ ᑭᑭᓄᐊᒪᐧᐊᑲᓐ ᑲᐱᒥ ᑭᑭᓄᐊᒪᑯᓯᑦ 
ᑲᔦ ᑫᑯᓐ ᑲᑲᔥᑭᑐᓯᒃ ᐊᓂᔥ ᑭᒋᓀᑕᐧᑲᓂ 
ᒋᑭᑫᓐᑕᐧᑲᓂᒃ, ᐃᐃᒪ ᐃᓇᑫ: 
- ᑫᑭᑭᓄᔥᑭᑫᒪᑲᒃ ᑲᐅᓇᑌᒃ ᑫᐊᐸᑕᒃ  

14, 15, 24, 28, 31, 32, 35, 54, 
55, 56, 57, 61, 62, 63, 64, 66, 
67, 77, 89, 106, 109, 130, 136, 
137, 138, 143, 144, 145 



 8 

- ᒋᓇᐱ ᓇᓇᑲᒋᒋᑲᑌᒃ ᒋᐊᓄᑭᒪᑲᓄᐧᑫᓐ ᑲᐊᐸᑕᒃ, ᑲᔦ 
- ᑕᐱᒪ ᓇᓇᑲᒋᒋᑲᑌᐧᐊᓐ ᓇᓇᓐᑐᑭᑫᒋᑫ ᐅᓇᒋᑲᓇᓐ 
ᑫᐊᐸᑕᑭᓐ 
 

d
. 

ᐃᔥᑯᓂᑲᓂᒃ ᑲᑕᓇᓄᑲᑌᓂᒃ ᐊᐱᓄᒋᔥ ᒋᒥᓄᐱᒪᑎᓯᑦ 
ᑲᔦ ᐧᐁᐧᐁᓂ ᒋᐱᒥᑭᑦ 
 

9, 11, 18, 19, 20, 21, 24, 25, 26, 
27, 29, 32, 33, 34, 36, 37, 38, 
40, 44, 63, 66, 81, 82, 87, 89, 
122, 125, 126, 128, 138, 142 
 

e ᐅᐧᑲᔭᓐᒋᐃᑯᐧᐃᓂᐧᐊ ᑭᑭᓄᐊᒪᐧᐊᑲᓇᒃ ᒋᐊᓂ 
ᑭᑫᓐᑕᒧᐧᐊᑦ ᐊᐱ ᓇᑲᑕᒧᐧᐊᑦ ᐅᑎᔥᑯᓂᑲᓂᐧᐊ 
ᒋᐊᓂᔕᐧᐊᑦ ᑕᓐᑐᕐ ᐯ  
 

43, 44, 45, 46, 47, 48, 49, 65, 
66, 71, 73, 74, 125, 126 

f
. 

ᐊᔾ ᔅᑯᓪ ᑭᑭᓄᐊᒪᑎᑲᒥᑯᒃ, ᒣᐧᑲ ᑲᔦ ᐃᔥᐧᑲ 
ᑭᑭᓄᐊᒪᐧᐃᓐᐧᑕ, ᑫᐧᐃᑐᑲᑯᐧᐊᑦ ᒋᑲᓇᐧᐁᓐᑎᓱᐧᐊᑦ ᑲᔦ 
ᒋᐱᒥᑭᑫᓐᑕᓱᐧᐊᑦ, ᒋᐅᓐᑎᓇᒪᐧᐃᓐᐧᑕ ᐧᐃᑐᑲᑯᐧᐃᓇᓐ, 
ᑲᔦ ᒋᑭᑫᓐᑕᒧᐧᐊᑦ ᐊᓂᓐ ᑫᐃᔑ ᓇᓂᓴᓂᐃᑎᓱᓯᐧᑲ 
 

2, 6, 9, 14, 16, 19, 20, 21, 24, 
25, 26, 32, 33, 36, 37, 38, 40, 
50, 52, 53, 54, 55, 56, 57, 59 - 
129, 138, 140, 142 
 

g
. 

ᑲᐧᐊᓂᐃᑦ ᐧᐁᓀᓐ ᑲᔦ ᑲᐃᔥᐧᑲᐱᒪᑎᓯᑦ 
ᓇᓇᓐᑐᑭᑫᒋᑫᐧᐃᓇᓐ ᑕᑯ ᑲᐃᓇᑯᓂᑲᑌᑭᓐ ᑲᔦ 
ᑲᑭᑭᓄᐊᒪᐧᐃᐧᑕ ᑕᑯᓂᐧᐁᐧᐃᓂᐧᐊᒃ ᑲᔦ 
ᑭᒋᒪᔥᑭᑭᐧᐃᓂᐧᐊᒃ 
 

91, 92, 93, 94, 130, 131, 132, 
133, 134, 135 

h
. 

ᔓᓂᔭ ᒋᐅᓇᒋᑲᑌᒃ ᑲᐊᐱᑌᑕᐧᑲᒃ ᐊᓄᑭᐧᐃᓐ, 
ᒋᑌᐱᓭᒃ, ᓂᑲᓐ ᒋᔑᑲᓇᐧᐊᐸᓐᒋᑲᑌᒃ, ᒋᓄᑌᓭᓯᒃ ᑲᔦ 
ᓂᑲᓐ ᒋᔑᐱᒥᐊᓄᑲᑌᒃ 
 

3, 5, 7, 8, 9, 10, 11, 12, 13, 14, 
16, 18, 19, 20, 21, 22, 23, 24, 
25, 26, 27, 34, 41, 42, 44, 52, 
53, 54, 55, 56, 57, 59, 61, 62, 
63, 64, 66, 67, 68, 70, 71, 72, 
79, 82, 89, 120, 124, 142 
 

 
 
ᑲᑭᒪᐧᐊᓐᑐᐱᐃᑲᑌᑭᓐ ᐧᐊᐸᓐᑕᐃᐧᐁᐧᐃᓇᓐ ᑲᑭᐧᐊᐧᐃᓐᑕᒪᑲᓂᐧᐊᒃ 
 
ᓇᓇᓐᑐᑭᑫᒋᑫᐧᐃᓐ ᑭᒪᑕᓄᑲᑌᐸᓐ ᒋᐧᐊᐧᐃᓐᑕᒪᑫᓇᓂᐧᐊᒃ ᐧᐊᐸᓐᑕᐃᐧᐁᐧᐃᓇᓐ ᐅᐱᒪᐊᒧᐧᐃᑭᓯᔅ 5, 2015, 
ᐁᑯᑕᔥ ᐅᓇᑯᓂᑫᐧᐃᑭᒪᔑᔕᒃ ᐅᑭᐸᑭᑎᓇᓇᐧᐊᐸᓐ ᐅᒥᑭᑫᐧᐃᓂᐧᐊ ᒣᐧᑲ ᓴᑭᐸᑲᐧᐃᑭᓯᔅ 28, 2016. ᐊᐧᐊᔑᒣ 
67 ᑕᓱᑯᓐ ᑭᓇᓇᑭᔥᑲᑎᓇᓂᐧᐊᓐ, ᐅᑯ ᐅᓇᑯᓂᑫᐧᐃᑭᒪᔑᔕᒃ ᐅᑭᐱᓯᓐᑕᐧᐊᐧᐊᓐ 165 ᑲᑭᑎᐸᒋᒧᐧᐊᑦ, ᐊᓂᒃ 
ᑲᔦ ᑭᓇᓇᐱ ᑕᑎᐸᒋᒧᐧᐊᒃ. ᐊᐱ ᑭᔥᐧᑲᑭᔑᒋᑲᑌᒃ, ᒥᓇᐧᐊ ᓂᓱᑯᓐ ᐅᑭᐱᓯᓐᑕᓇᐧᐊ ᒪᒋᒡ ᐅᑎᐸᒋᒧᐧᐃᓂᐧᐊ 
ᐅᑭᑭᑐᑕᒪᑫ ᑲᔦ ᑭᒋᒪᔥᑭᑭᐧᐃᓂ ᐅᑭᔕᑯᓂᑫᐧᐃᓂᐧᐊ, ᒋᐧᐸ ᑲᑭᐊᓂ ᓇᓇᑲᒋᑐᐧᐊᑦ 15 ᑕᓱᑯᓐ ᐅᓄ 185 
ᐧᐊᐸᓐᑕᐃᐧᐁᐧᐃᓇᓐ. ᐅᒥᑭᑫᐧᐃᓂᐧᐊ ᑭᓂᔭᓇᑐᓐ ᒥᑭᑫᐧᐃᓇᓐ ᐃᑭ ᐯᐯᔑᒃ ᓂᐧᓴᓱ ᑲᑭᐃᔥᐧᑲᐱᒪᑎᓯᐧᐊᑦ ᑕᑯ 
ᑲᔦ 145 ᐅᓇᒋᑲᓇᓐ ᑫᐊᐸᑕᑭᓐ. 
 
ᒪᔭ ᑲᑭᐃᔑᑭᑫᓐᑕᐧᑲᑭᓐ ᑲᑭᐃᔑᐧᐁᐱᓯᐧᐊᑦ ᒋᐧᐸ ᑲᔦ ᐯᐯᔑᒃ ᐃᓂ ᑲᑭ ᐃᔥᐧᑲᐱᒪᑎᓯᐧᐊᑦ, ᑲᔦ ᑲᓇᐧᑲᑭᓐ 
ᐧᐊᐸᓐᑕᐃᐧᐁᐧᐃᓇᓐ ᑲᑭᐅᓐᑎᓂᑲᑌᑭᓐ ᐊᔾ ᔅᑯᓪ ᑭᑭᓄᐊᒪᑫᐧᐃᓂᒃ, ᐸᐸᓐᑭ ᐧᐃᓐᒋᑲᑌᐧᐊᓐ ᒐᐸᔑᔥ. ᑲᓇᐧᑲᑭᓐ 
ᐧᐊᐸᓐᑕᐃᐧᐁᐧᐃᓇᓐ ᓂᑕᒻ ᑭᐅᔑᐱᐃᑲᑌᐧᐊᓐ, ᒋᓂᓯᑐᒋᑲᑌᑭᓐ ᐊᓂᓐ ᒪᔭ ᑲᑭᐃᔑᓭᒃ ᐯᐯᔑᒃ 
ᑲᑭᐃᔥᐧᑲᐱᒪᑎᓯᐧᐊᑦ. 

ᐊᓂᔑᓇᐯᒃ ᑲᔦ ᐊᑲᒪᑭᐧᐃᓂᓂᐧᐊᒃ ᑲᑭᐱᒪᐧᐊᑎᔑᐧᐁᐧᐊᑦ 
ᒋᐧᐸ ᑭᐱᒪᐧᐊᑎᔑᐧᐁᐧᐊᑦ ᐊᑲᒪᑭᐧᐃᓂᓂᐧᐊᒃ ᑲᔦ ᑭᐧᓀᔥ ᑫᔭᐱ ᑭᔭᓂᔑᓭ ᒋᐧᐸ ᑕᐧᑲᒃ ᑲᓇᑕ ᑲᔦ ᐅᓐᑌᕆᐅ, 
ᑲᐊᓂᔑᓇᐯᐧᐃᐧᐊᑦ ᑭᐱᑕᐧᐊᒃ ᐅᐅᒪ ᑭᐧᐁᑎᓄᒃ. ᑭᐱ ᐸᐱᑭᔑ ᓂᑲᓂ ᐱᒥᐧᐃᓂᑎᓱᐧᐊᒃ, ᑭᐧᐃᒋᑕᔑᑫᒥᑎᐧᐊᒃ, 
ᐅᑭᐱᒥᓂᔕᐊᓇᐧᐊ ᑲᐃᔑᐊᓂᔑᓇᐯᐧᐊᑎᓯᐧᐊᑦ ᑲᔦ ᐅᑕᓂᑫᑐᑕᒧᐧᐃᓂᐧᐊ. ᒥᑕᔥ ᐊᑲᒪᑭᐧᐃᓂᓂᐧᐊᒃ 
ᑲᑭᐱᑐᑕᒧᐧᐊᑦ ᐁᑭᐱᐅᓇᑕᒪᑫᐧᐊᑦ ᐅᑭᒪᐧᐃ ᐊᔓᑕᒪᑫᐧᐃᓂ ᑲᑭᔑᐸᐱᑭᔥ ᐅᑭᒪᐧᐃ ᐱᒥᐧᐃᓂᑎᓱᐧᐊᑦ 
ᐊᓂᔑᓇᐯᒃ. ᐅᓄ ᐊᔓᑕᒪᑫᐧᐃᓇᓐ ᒋᐃᓇᒋᑲᑌᐧᐊᓐ ᒋᐅᓇᑯᓂᑫᐧᐃᓂᐧᐊᑭᓐ ᑫᔑᐧᐃᒋᐧᐃᑎᐧᐊᑦ ᐊᓂᔑᓇᐯᒃ 
ᑲᔦ ᑲᓇᑕ ᑭᒋᐅᑭᒪᓐ. ᐊᓂᔑᓇᐯᒃ ᐊᐱᒋ ᐅᓴᓇᑭᐦᐃᑯᓇᐧᐊ ᐁᑎᐱᑐᒋᑲᑌᓯᓄᒃ ᐅᑕᔓᑕᒪᑯᐧᐃᓂᐧᐊ. ᑕᑯ 
ᑕᔥ ᑲᓇᑕ ᑲᔦ ᐅᓐᑌᕆᐅ ᐅᑭᒪᒃ ᐅᑭᐱ ᐸᐱᑯᓇᓇᐧᐊ ᐁᐱᒥᓂᔕᐊᓯᐧᑲ ᐅᑐᑭᒪᐧᐃ ᐊᔓᑕᒪᑫᐧᐃᓂᐧᐊ. ᒥᑕᔥ 
ᐊᓂᔑᓇᐯᒃ ᑲᐅᓐᒋ ᑌᐸᑫᓂᒪᓯᐧᑲ ᑲᔦ ᒥᑯᔥᑲᑌᓂᒪᐧᐊᑦ ᐅᑭᒪᐧᐃᓇᓐ. 
 
ᐊᓂᔑᓇᐯ ᐊᔅᑭ ᐅᑭᒪᐧᐃᓐ 
ᐊᓂᔑᓇᐯ ᐊᔅᑭ ᐅᑭᒪᐧᐃᓐ (“NAN”) ᐅᑭᒪᐧᐃ ᐱᒥᐧᐃᒋᑫᒪᑲᓐ ᒪᒪᐤ 49 ᐃᔥᑯᓂᑲᓇᓐ ᑭᐧᐁᑎᓄᒃ ᐅᓐᑌᕆᐅ 
ᐅᓐᒋᐱᒥᐧᐃᒋᑲᑌᐧᐊᓐ. ᒥᐅᒪ ᐁᐅᓐᒋ ᐱᒥᓂᑲᓂᓯᑕᒪᑫᒪᑲᒃ ᐊᔓᑕᒪᑫᐧᐃ ᐧᐃᑕᓄᑭᒥᑎᐧᐃᓇᓐ (ᑲᓇᑕ ᑲᔦ 
ᐅᓐᑌᕆᐅ ᐅᑭᒪᒃ) ᐁᐱᒥ ᑲᓇᐧᐁᓐᑕᐧᑲᑭᓐ ᑕᔑᑫᐧᐃᓇᓐ, ᒪᒪᐤ ᑕᓯᓄᐧᐊᒃ (ᐱᓐᒋ ᐃᔥᑯᓂᑲᓇᓐ ᑲᔦ ᐊᐧᑲᒋᒃ 
ᐃᔥᑯᓂᑲᓇᓐ) ᒪᑭᐧᔕ 45,000 ᐊᓂᔑᓇᐯᒃ. ᑫᑲ ᑲᑭᓇ ᐊᓂᔑᓇᐯ ᐊᔅᑭ ᑕᔑᑫᐧᐃᓇᓐ ᑎᐯᓐᑕᐧᑲᓄᓐ ᓂᐧᓴᓱ 
ᐅᑭᒪᑲᓇᒃ ᑲᐅᓐᒋ ᐱᑭᔑ ᐧᐃᑕᓄᑭᒥᑎᐧᐊᑦ. ᐊᓂᔑᓇᐯ ᐊᔅᑭ ᑕᔑᑫᐧᐃᓇᓐ ᑎᐯᓐᒋᑫᒪᑲᓐ ᐯᔑᒃ ᑲᐅᓐᒋ 
ᓂᔓᔭᑭᓐ ᐊᔓᑕᒪᑫᐧᐃ ᐅᔑᐱᐅᑎᓱᐧᐃᓇᓐ. ᐊᔓᑕᒪᑫᐧᐃᓐ 9 ᑲᔦ ᐊᔓᑕᒪᑫᐧᐃᓐ 5. ᐸᑎᐧᓀᒃ ᐸᐯᔑᐧᑲᓐ ᑫᑲ 
ᑭᑎᓇᑎᓯᒥᓐ, ᐅᓄ 49 ᐊᓂᔑᓇᐯ ᐊᔅᑭ ᑕᔑᑫᐧᐃᓇᓐ ᑲᐧᐃᓐ ᑕᑭᔑᑲᓇᐧᐊᐸᒋᑲᑌᓯᓐ ᒪᒪᔭ ᐁᔑᓇᐧᑲᑭᓐ. 
ᑲᐧᐃᓐ ᒪᒪᔭ ᒋᔑᓇᐧᑲᑭᓐ ᒣᐅᔕ ᑲᑭᐱᐅᓐᒋᔭᒃ, ᑭᑕᓂᔑᓇᐯᐧᐊᑎᓯᐧᐃᓇᓐ, ᑭᑎᔑᑭᐧᔐᐧᐃᓇᓐ. ᐯᐯᔑᒃ 
ᑕᔑᑫᐧᐃᓇᓐ ᑲᐧᐃᓐ ᑯᑕᒃ ᒋᔑᓇᐧᑲᓐ ᑲᔦ ᑎᐱᓇᐧᐁ ᐱᒥᐧᐃᓂᑎᓱᒪᑲᓐ. 
 
ᑲᑭᐱᔑ ᓇᑲᑕᒪᑫᒪᑲᒃ ᐊᓂᔑᓇᐯ ᑭᑭᓄᐊᒪᑎᑲᒥᑯᓐ 
ᐊᓂᔑᓇᐯ ᑭᑭᓄᐊᒪᑫ ᐱᒥᐧᐃᒋᑫᐧᐃᓇᓐ ᐅᑲᓇᐧᐊᐸᒥᑯᓇᐧᐊ ᑫᐧᐃᓇᐧᐊ ᒋᓇᓇᑲᑕᐧᐁᓐᑕᒧᐧᐊᐸᓐ 
ᑲᑭᐱᑐᒋᑫᒪᑲᑭᓐ ᐊᓂᔑᓇᐯ ᐊᐱᓄᒋᔕᒃ ᑲᑭᑕᔑᑲᓇᐧᐁᑕᑯᓯᐧᐊᑦ ᑭᑭᓄᐊᒪᑎᑲᒥᑯᒃ (IRS), ᑲᓇᑕ ᐅᑭᒪᐧᐃᓐ 
ᐅᑭᐅᓇᑐᓇᐸᓐ ᑲᔦ ᐊᓇᒥᐊᐧᐃ ᐱᒥᐧᐃᒋᑫᐧᐃᓇᓐ ᑭᐊᓄᑭᐊᐧᐊᒃ ᒋᐸᒥᓇᒧᐧᐊᑦ. ᒥᐅᐧᐁ ᓂᐱᐧᐊ 
ᑲᐊᔭᑲᒋᐃᐧᐁᒪᑲᒃ ᑭᑭᓄᐊᒪᑫᐧᐃ ᐱᒥᐧᐃᒋᑫᐧᐃᓐ ᑲᑭᓇᓇᓐᑐᑭᑫᒋᑲᑌᒃ ᑲᔦ ᐅᑭᐊᓂ ᒪᐧᐊᓐᑐᐱᐊᓇᐧᐊ 
ᐅᒥᑭᑫᐧᐃᓂᐧᐊ ᐃᑭ ᑌᐧᐯᐧᐃᓐ ᑲᔦ ᑭᐧᐁ ᒥᓄᐧᐃᒋᐧᐃᑎᐧᐃᓐ ᑲᒥᔑᓐ (TRC), ᑲᑭᐊᓄᑲᑕᒧᐧᐊᑦ ᑲᑭᐊᓂ 
ᐸᑭᑎᓇᒧᐧᐊᑦ ᐅᑎᐸᒋᒧᐧᐃᓂᐧᐊ “ᐁᑭᑲᓄᒋᑲᑌᐠ ᒋᒪᑕᓄᑲᑌᐠ” ᒣᑲᐧᐨ 2015. 
 
ᑲᓇᑕ ᑭᒋᐅᑭᒪ ᐅᑭᐧᐊᐧᐁᓇᑐᓐ ᐅᑭᑭᓄᐊᒪᑫᐧᐃ ᐱᒥᐧᐃᒋᑫᐧᐃᓐ, ᐊᐱᓄᒋᔕᒃ ᒋᐅᒋ ᒪᒪᒋᐧᐃᓇᑲᓂᐧᐃᐧᐊᑦ 
ᐅᑎᔥᑯᓂᑲᓂᐧᐊᒃ, ᐁᑭᐊᐃᔑᐧᐃᓇᑲᓂᐧᐃᐧᐊᑦ ᑭᑭᓄᐊᒪᑎᑲᒥᑯᓐ ᑲᑭᐅᓐᒋ ᒪᒋᐧᐃᓂᐧᑕ ᐅᑎᓇᐧᐁᒪᑲᓂᒥᐧᐊᒃ ᑲᔦ 
ᐅᑕᔑᑫᐧᐃᓂᐧᐊᒃ. ᐊᐱᒋ ᑭᑯᑕᑭᐊᑲᓂᐧᐃᐧᐊᒃ ᐊᐱᓄᒋᔕᒃ. ᑭᒪᑲᒪᑲᓂᐧᐃᐧᐊᒃ ᐅᑕᓂᔑᓇᐯ ᐃᓇᑎᓯᐧᐃᓂᐧᐊ. 
ᐸᐸᓐᑭ ᑭᑕᑎᐱ ᒥᓇᑲᓂᐧᐃᐧᐊᒃ ᑫᐊᐸᒋᑐᐧᐊᑦ ᑲᔦ ᑭᐸᐧᐊᓂᐊᑲᓂᐧᐃᐧᐊᒃ, ᑲᔦ ᑭᐊᐧᑲᒋᑐᑕᐧᐊᑲᓂᐧᐃᐧᐊᒃ 
ᐅᑭᑭᓄᐊᒪᑯᐧᐃᓂᐧᐊᒃ. ᑭᐅᔑᐱᐃᑲᑌᐧᐊᓐ ᐊᐧᐊᔑᒣ ᐊᐱᑕ ᑭᑭᓄᐊᒪᐧᐊᑲᓇᒃ ᐁᑭᐃᔥᐧᑲᐱᒪᑎᓯᐧᐊᑦ ᐃᐃᒪ 
ᐊᓂᑦ ᑭᑭᓄᐊᒪᑎᑲᒥᑯᓐ. ᑲᑭᐃᔥᐧᑲᐱᒪᑎᓯᐧᐊᑦ ᑲᔦ ᑯᑕᑭᔭᓐ ᑲᑭ ᑭᒋᐃᔑᐧᐁᐱᓯᐧᐊᑦ ᑲᐧᐃᓐ 
ᐅᓐᒋᐧᐃᓐᑕᒪᐧᐊᓯᐧᐊᒃ ᐃᓇᐧᐁᒪᑲᓇᒃ. ᐊᓂᔑᓇᐯᒃ ᑭᒪᑲᒪᑲᓂᐧᐃᐧᐊᒃ ᐅᓂᒐᓂᓯᐧᐊᓐ, ᑲᔦ ᑭᐸᑎᓄᐧᐊᒃ ᒥᓇᐧᐊ 
ᒋᐧᐊᐸᒪᓯᐧᑲ ᑲᔦ ᒋᑭᐅᓐᒋ ᑭᑫᓐᑕᓯᐧᑲ ᑲᑭᐃᔑᐧᐁᐱᓯᓂᐧᑫᓐ. ᐊᐱᓄᒋᔕᒃ ᑲᑭᐱᔕᐳᔥᑲᒧᐧᐊᑦ ᐊᐱᒋ 
ᑭᑭᒋᒪᑭᐅᑲᓂᐧᐃᐧᐊᒃ ᑲᔦ ᐅᓀᐱᒋᐧᐃᓴᑲᐅᑯᓇᐧᐊ, ᐱᒪᑎᓯᐧᐃᓂᒃ, ᑲᔦ ᐅᓇᓇᑲᑕᐧᐁᑕᒧᐧᐃᓂᒃ. ᒪᐧᐊᒡ ᐃᓇᑫ 
ᑲᑭᒪᒋᐧᐃᓂᐧᑕᐸᓐ ᒣᑲ ᑭᐊᑲᔑᔑᐧᐊᑦ, ᑭᐸᑎᓄᐧᐊᒃ ᑲᑭᓂᓯᑕᐧᐁᓐᑕᓯᐧᑲ ᒋᐅᓂᑭᐃᑯᒪᐧᐃᐧᐊᑦ. ᐸᑎᓄᐧᐊᒃ 
ᐊᓂᔑᓇᐯᒃ ᓄᑯᒻ ᑲᑭᔑᑲᓂᒃ ᑲᑭᐱᑕᔑᑲᓇᐧᐁᓂᒥᓐᐧᑕ ᑭᑭᓄᐊᒪᑎᑲᒥᑯᒃ. ᐅᑯ ᐧᐃᓐ ᑲᑭᐃᔕᓯᐧᑲ, ᑫᒪ 
ᑲᑭᓂᑕᐧᐃᑭᐧᐊᑦ ᐊᐱ ᑲᑭᐃᔥᐧᑲᓭᒃ ᑭᑭᓄᐊᒪᑫᐧᐃᓐ, ᑫᐧᐃᓇᐧᐊ ᐅᐱᒥᐧᐃᓴᑲᐅᑯᓇᐧᐊ ᒥᓂᑯᒃ ᑲᑭᐱᔑ 
ᑯᑕᑭᒋᑫᒪᑲᒃ. ᑫᔭᐱ ᐱᒥᐊᓂᑫ ᐧᐃᓴᑲᐅᐧᐁᒪᑲᓐ ᑲᑭᐱᑯᑕᑭᐊᑲᓂᐧᐃᐧᐊᑦ ᑭᑭᓄᐊᒪᐧᐊᑲᓇᒃ. 
 
ᐯᔑᒃ ᐃᐃᐧᐁ ᑲᑭᐱᑐᑕᐧᐊᑲᓂᐧᐃᐧᐊᑦ ᐊᐱᒋ ᐁᑭᑯᑕᒋᐧᐊᑦ ᑲᔦ ᒥᑯᔥᑲᑌᓐᑕᒧᐧᐊᑦ ᐅᓂᑭᐃᑯᒪᒃ, ᒥᔓᒥᒪᒃ ᑲᔦ 
ᐅᑯᒥᑲᐠ ᐊᐱ ᐅᓂᒐᓂᓯᐧᐊᓐ ᑲᓇᑲᑕᒥᓂᑦ ᐅᑕᔑᑫᐧᐃᓂᐧᐊ, ᓭᑭᓯᐧᐃᓐ ᑭᐅᓐᒋᒪᑲᓐ ᑲᑭᐃᔥᐧᑲᐱᒪᑎᓯᐧᐊᑦ 
ᓂᐧᓴᓱ ᑭᑭᓄᐊᒪᐧᐊᑲᓇᒃ. 

ᒥᓇᐧᐊ ᑯᑕᒃ ᑲᑭᑐᒋᑫᒪᑲᒃ ᑭᑭᓄᐊᒪᑫᐧᐃᓐ ᑲᑭᐸᑭᑎᓇᓯᐧᑲ ᒋᐊᓂᔑᓇᐯᒧᐧᐊᑦ, ᒋᐊᓂᔑᓇᐯ ᐱᒪᑎᓯᐧᐊᑦ. 
ᒥᓇᐧᐊ ᑕᔥ ᐅᐅᐧᐁ ᒋᔑᓭᓯᓄᒃ. ᑭᐅᓀᓐᑕᐧᑲᓐ ᐊᓂᔑᓇᐯᒃ ᑲᐸᒥᓇᒧᐧᐊᑦ ᐅᑭᑭᓄᐊᒪᑫ ᐱᒥᐧᐃᒋᑫᐧᐃᓂᐧᐊ 
ᒋᑭᒋᓀᓐᒋᑲᑌᒃ ᑲᔦ ᒋᑲᓇᐧᐁᓐᒋᑲᑌᒃ ᐊᓂᔑᓇᐯ ᑲᑭᐱᔑᐱᒪᑎᓯᑦ. 
 
ᔑᑫᓐᒋᑫᐧᐃᓐ 
ᐊᓂᔑᓇᐯᒃ ᒧᔕᒃ ᐅᓇᑭᔥᑲᓇᐧᐊ ᔑᓐᑫᓂᒥᑯᐧᐃᓐ ᐅᑌᓇᒃ ᑭᐊᔭᐧᐊᑦ. ᑭᐸᑎᓄᐧᐊᒃ ᑲᑭᑎᐸᒋᒧᐧᐊᑦ 
ᑲᑭᐧᐃᓐᑕᒧᐧᐊᑦ ᓄᒋᑯ ᐁᔑᓂᑲᓂᓐᐧᑕ “ᑲᑲᑭᐸᑎᓯᑦ ᑲᐊᐧᑲᑎᓯᑦ” ᑫᒪ ᑲᔦ ᐁᐃᓂᓐᐧᑕ “ᒪᒐᓐ ᑭᐧᐁᓐ 
ᐊᓂᔑᓇᐯ.” ᐯᔑᒃ ᑭᐃᓇᒋᒧ, “ᑕᐱᔥᑯ ᑫᑯᓐ ᑲᐅᑕᒥᐧᓇᑌᒃ ᓂᑭᑐᑕᑯᒃ.” ᑌᓇᔅ ᑉᕋᓐᒃᓕᓐ ᑲᓚᒧᕐᑎ ᐊᔾ 
ᔅᑯᓪ ᑭᑭᓄᐊᒪᐧᐊᑲᓇᒃ ᑭᐃᓇᒋᒧᐧᐊᒃ ᒧᔕᒃ ᓄᒋᑯ ᐁᐃᓂᓐᐧᑕ ᑲᔦ ᑫᑯᓇᓐ ᐁᐸᐱᐧᒪᑎᑯᓇᐃᓐᐧᑕ ᒣᐧᑲ 
ᑭᐱᒧᓭᐧᐊᑦ. ᑭᐧᐃᓐᒋᑲᑌᐧᐊᓐ ᐁᑭ ᑭᒋᒥᑲᓇᑲᓂᐧᐃᐧᐊᑦ ᑲᔦ ᐁᑭᓂᓯᓐᐧᑕ. ᐃᔑᓂᓯᑕᐧᐁᓐᑕᐧᑲᓐ ᐧᐁᒥᑎᑯᔑᐧᐊᒃ 
ᐅᑯ ᑲᔑᓐᑫᓂᒪᐧᐊᑦ ᐊᓂᔑᓇᐯ ᐅᔥᑲᑎᓴᒃ, ᐊᓐᑕᐧᐁᓐᑕᐧᑲᓐ ᐃᑕᔥ ᒋᑲᓄᒋᑲᑌᑭᐸᓐ ᒥᓯᐧᐁ ᑲᐃᔑᐧᐁᐸᒃ 
ᐅᐅᐧᑲ ᒪᔑᓭᐧᐃᓐ. 
 
 
ᐊᓂᔑᓇᐯ ᑭᑭᓄᐊᒪᑫ ᐱᒥᐧᐃᒋᑫᐧᐃᓐ - ᐅᑭᒪ ᐊᔓᑕᒪᑫᐧᐃᓐ ᑲᔦ ᑭᒋᐅᓇᔓᐧᐁᐧᐃᓐ ᑲᐃᓇᑌᒃ 
ᑲᓇᑕ ᑭᒋᐅᓇᔓᐧᐁᐧᐃᓐ ᐅᒋᐅᓇᑌ ᐁᐱᑭᔑ ᑎᐯᓐᒋᑫᒪᑲᒃ (ᐅᑭᒪᐧᐃᓐ ᑲᐸᒥᓂᑫᑕᒪᑫᑦ) ᐅᑯ ᑲᓇᑕ ᑲᔦ 
ᐅᓐᑌᕆᐅ ᐅᑭᒪᒃ. ᑭᑭᓄᐊᒪᑫᐧᐃ ᐱᒥᐧᐃᒋᑫᐧᐃᓐ ᐅᓐᑌᕆᐅ ᐅᑭᒪᐧᐃᓐ ᐧᐃᓐ ᐃᐧᐁᓂ ᐅᑐᓐᒋᐸᒥᓇᓐ, ᐧᐃᓐ 
ᑕᔥ ᑲᓇᑕ ᐅᑭᒪᐧᐃᓐ ᐅᑐᓐᒋᐸᐸᑭᑎᓇᓐ ᑭᑭᓄᐊᒪᑫ ᔓᓂᔭ ᐊᓂᔑᓇᐯ ᐃᔥᑯᓂᑲᓂᒃ ᑲᐃᔑᑕᐧᐊᑦ. 
ᐅᓐᑌᕆᐅ ᐧᐃᓐ ᑲᐧᐃᓐ ᐅᐸᑭᑎᓇᓯᓐ ᔓᓂᔭ, ᑫᒪ ᒋᐅᓇᔓᐧᐊᑕᒃ ᐃᔥᑯᓂᑲᓂ ᑭᑭᓄᐊᒪᑫᐧᐃᓇᓐ. ᐅᓐᑌᕆᐅ 
ᐅᑭᒪᐧᐃᓐ ᐧᐃᓐ ᐸᑲᓐ ᐃᓇᑌᓂ ᐊᓂᔑᓇᐯ ᑭᑭᓄᐊᒪᑫᐧᐃᓂ, ᔕᑯᒡ ᐅᑎᓇᓄᑭᑕᒪᑫᐧᐃᓐ ᐸᑲᓇᑌᓂ ᑲᑕᐧᐊᑦ 
ᐃᔥᑯᓂᑲᓂᒃ ᐱᒋᐧᐃᓐ ᑯᑕᑭᔭᒃ ᑲᑕᐧᐊᑦ ᐅᓐᑌᕆᐅ. 
 
 
ᑭᑕᔑᐱᒪᑎᓯᓇᓂᐧᐊᒃ ᐃᔥᑯᓂᑲᓂᒃ 
ᓇᓇᓐᑐᑭᑫᒋᑫᐧᐃᓂᒃ ᑭᑕᔑᓐᑌ ᐊᓂᓐ ᐁᔑᓇᐧᑲᒃ ᐱᒪᑎᓯᐧᐃᓐ ᐃᔥᑯᓂᑲᓂᒃ, ᐁᐅᓂᔑᔑᒃ ᑲᔦ 
ᐁᐅᓂᔑᔑᓯᓄᒃ. ᑲᑭᓇ ᐃᔥᑯᓂᑲᓇᓐ ᑲᑭᐃᔥᐧᑲᐱᒪᑎᓯᐧᐊᑦ ᑲᑭᑕᔑᐅᒻᐱᑭᐧᐊᑦ ᓄᐱᒪᑲᒥᒃ ᐃᔑᔭᑕᐧᑲᓄᓐ. 
ᐯᔑᒃ ᐁᑕ ᐃᔥᑯᓂᑲᓐ ᐅᑕᐸᓂᒥᑲᓇ ᐃᓇᒧᓐ. ᑯᑕᑭᔭᓐ ᐃᔥᐸᓯᒋᑲᓂᒃ ᐁᑕ ᐅᓐᒋᔕᓂᐧᐊᓐ ᑲᔦ ᒣᐧᑲ ᑭᐱᐳᒃ 
ᐃᓇᒧᓐ. ᐊᓂᔑᓇᐯ ᐊᔅᑭ ᑕᓇᐱᐧᐃᓇᓐ ᐸᑎᐧᓀᒃ ᑫᑯᓇᓐ ᐃᔑᓴᓇᑭᓭᐧᐊᓐ ᑲᑭᐅᓐᒋ ᑕᑯᓭᑭᓐ 
ᑲᑭᐃᔥᐧᑲᐱᒪᑎᓯᐧᐊᑦ, ᑭᐧᐊᐧᐃᓐᒋᑲᑌᐧᐊᓐ ᑲᔦ ᑭᓇᓇᓐᑐᑭᑫᒋᑲᑌᐧᐊᓐ. ᒥᐅᐧᐁ ᐯᔑᒃ ᐃᔑᓭᐧᐃᓐ ᑲᓇᑭᔥᑭᑲᑌᒃ 
ᐱᒪᑎᓯᐧᐃᓐ ᐃᔥᑯᓂᑲᓂᒃ, ᑲᐧᐃᓐ ᐧᐁ ᐃᐃᐧᐁ. ᐯᐸᑲᓐ ᐃᔑᐱᒥᐧᐃᓂᑎᓱᐧᐊᒃ ᑲᔦ ᑲᐧᐃᓐ ᐅᑌᓇᐧᐊᑎᓯᐧᐃᓂᒃ 
ᒋᔑᓇᐧᑲᓂᒃ ᑲᑕᔑᐱᒪᑎᓯᐧᐊᑦ ᐧᐃᓇᐧᐊ ᐧᐃᓐ ᑲᓀᑎᔭᓐᔅ ᑲᐃᓂᐧᑕ ᑲᐃᔑᐱᒪᑎᓯᐧᐊᑦ. ᐃᔥᑯᓂᑲᓂᒃ 
ᑲᑕᔑᐱᒪᑎᓯᓇᓂᐧᐊᒃ ᑲᐧᐃᓐ ᒧᔕᒃ ᒋᐱᓴᓂᓭᓇᓂᐧᐊᒃ ᐱᒋᐧᐃᓐ ᑯᑕᑭᔭᓐ ᑕᔑᑫᐧᐃᓇᓐ, ᐊᓂᔥ ᐯᐸᑲᓂᓭᐧᐊᓐ. 
ᒪᔥᑲᐧᐊᑎᓯᐧᐊᒃ ᑲᔦ ᐅᑲᔥᑭᑐᓇᐧᐊ ᒋᒪᒥᓄᓯᑐᐧᐊᑦ ᑫᑯᓇᓐ ᑲᐃᔑᒪᔑᓭᑭᓐ, ᑕᐱᔥᑯ ᑯᑕᑭᔭᓐ ᑲᑭᓇ 
ᑲᓀᑎᔭᓐ ᑕᔑᑫᐧᐃᓇᓐ ᑲᑐᑕᒧᐧᐊᑦ. ᐊᓐᑕᐧᐁᑕᐧᑲᓐ ᐃᑕᔥ ᒋᒥᐧᓇᒋᑲᑌᒃ ᒋᐊᐸᑕᒃ ᑌᐧᐯᐧᐃᓐ 
ᒋᔑᓇᓇᑲᑕᐧᐊᐸᓐᒋᑲᓂᐧᐊᒃ ᐊᓂᔑᓇᐯᑲᒃ ᑲᔦ ᐧᐁᒥᑎᑯᔑᑲᒃ ᐊᓐᑎ ᑲᐅᓐᒋᓭᑭᓐ ᒪᔑᓭᐧᐃᓇᓐ ᑲᔦ ᐧᐁᑯᓀᓐ 
ᑫᔭᐱ ᐁᐅᓐᒋᐊᔭᒪᑲᒃ ᓄᑯᒻ ᑲᑭᔑᑲᒃ, ᑲᔦ ᒋᒪᒪᐧᐃ ᐊᓄᑲᑌᑭᓐ ᒋᑲᔥᑭᒋᑲᑌᒃ ᒋᐊᓂ ᒥᓄᔥᑲᒪᑲᑭᓐ.  
 
 
“ᐃᔥᑯᓂᑲᓂᒃ ᑲᐅᓐᑕᑲᓀᓯᑦ” ᑲᔦ ᐧᒐᕐᑎᓐ ᐅᑐᓇᑯᓂᑲᓐ 
ᐊᓂᔑᓇᐯ ᓇᐊᓂᔑᓇᐯᐧᐊᑭᓱᑦ ᒪᑭᐧᔕ ᐁᐃᔑᑕᑦ ᑲᐅᓐᒋᑎᐯᓐᑕᑯᓯᑦ ᐅᑎᔥᑯᓂᑲᓂᒃ, ᑫᒪ ᐸᑲᓐ 
ᐃᔥᑯᓂᑲᓂᒃ, ᐊᐧᑲᒋᒃ ᐃᔥᑯᓂᑲᓂᒃ. ᑲᓇᑕ ᑲᔦ ᐅᓐᑌᕆᐅ ᐅᑭᒪᒃ ᐧᐃᓇᐧᐊ ᐅᑐᓀᑕᓇᐧᐊ ᐊᐧᐁᓀᓐ 
ᐁᐊᓂᔑᓇᐯᐧᐃᑦ “ᐃᔥᑯᓂᑲᓂᒃ ᑲᐅᓐᑕᑲᓀᓯᑦ” (“FN-ORR” ᑫᐊᐸᑕᑭᓐ ᐅᐅᒪ ᒪᓯᓇᐃᑲᓂᒃ) ᑲᔦ ᐊᐧᐁᓀᓐ 
ᑲᐅᓐᑕᑲᓀᓯᓯᒃ (“FN-NORR”). FN-ORR ᑲᔦ FN-NORR ᑭᑭᓇᐧᐊᒋᓂᑲᒋᑫᐧᐃᓇᓐ ᐊᐸᒋᒋᑲᑌᐧᐊᓐ 
ᐊᓄᑭᐧᐃᓂᒃ. ᑲᐧᐃᓐ ᐃᐧᓇᑌᓯᓄᓐ ᒋᐅᒋ ᑭᑭᓇᐧᐊᒋᐧᐃᓐᒋᑲᓱᐧᐊᑦ, ᑲᔦ ᑲᐃᔑᐸᐯᔑᑯᑦ ᐊᓂᔑᓇᐯ 
ᐃᓇᑭᒋᑲᓱᓯ ᐃᔥᑯᓂᑲᓂᒃ ᑲᐅᑕᑲᓀᓯᑦ ᐃᔥᑯᓂᑲᓂᒃ ᑫᒪ ᐊᐧᑲᒋᒃ ᐃᔥᑯᓂᑲᓂᒃ. ᐊᓂᔑᓇᐯ 
ᑲᐅᓐᒋᑎᐯᑕᑯᓯᑦ ᑲᐧᐃᓐ ᐊᐸᒋᒋᑲᑌᓯᓂ ᐊᓐᑎ ᑲᐃᔑᑕᑦ. ᔕᑯᒡ ᐃᔑᓭ ᐁᐅᒋᓴᓇᑭᓭᑦ ᐁᑭᑫᓐᑕᐧᑲᓯᓂᑭᓐ 
ᐧᐃᑐᑲᑯᐧᐃᓇᓐ ᐃᔥᑯᓂᑲᓂᒃ ᑲᔦ ᐊᐧᑲᒋᒃ ᐃᔥᑯᓂᑲᓂᒃ ᑲᐃᔑᑕᐧᐊᑦ, ᐊᓂᔥ ᐯᐸᑲᓐ ᐁᔑᓭᓂᑭᓐ ᑲᓇᑕ ᑲᔦ 

ᐅᓐᑌᕆᐅ ᐅᑭᒪᐧᐃᓐ ᐅᐸᒥᓂᑫᐧᐃᓂᐧᐊ ᑲᐃᓇᑌᓂᑭᓐ ᐃᐃᒪ ᑭᒋ ᐅᓇᔓᐧᐁᐧᐃᓂᒃ. 
 
ᑲᑭᑎᐸᒋᒪᑲᓂᐧᐃᑦ ᐊᐱᓄᒋᔥ ᐧᒐᕐᑎᓐ ᕆᐳᕐ ᐊᓐᑐᕐᓴᓐ ᒣᐧᑲ 2005, ᐧᓇᕐᐧᐁ ᐊᐅᔅ ᐃᔥᑯᓂᑲᓂᒃ 
ᒪᓂᑐᐸᑲᑭᐅᓐᒋᐸᓐ, ᐸᑎᓄᐱᐳᓐ ᐧᐁᐧᐁᓂ ᒋᑭᐅᓐᒋᐧᐃᑐᑲᐧᐊᑲᓂᐧᐃᓯᒃ ᒪᔥᑭᑭᐃᐧᑐᑲᑫᐧᐃᓂᒃ ᐁᑭᐅᓐᑕᒥ 
ᐊᔑᑌᓐᑎᐧᐊᑦ ᑲᓇᑕ ᑲᔦ ᒪᓂᑐᐸ ᐅᑭᒪᒃ ᐧᐁᓀᓐ ᑫᑭᐸᐸᒥᓯᐸᓐ ᔓᓂᔭ ᐧᐃᒋᐃᐧᐁᐧᐃᓂ. ᒣᐧᑲ ᐊᐱ 2007, 
ᑲᓇᑕ ᑭᒋᐅᑭᒪᐧᐃᑲᒥᑯᒃ ᑭᐸᑭᑎᓂᑲᑌ ᐊᐱᓄᒋ ᓂᑲᓐ ᒋᓀᓐᑕᑯᓯᑦ ᐧᐃᑐᑲᑯᐧᐃᓂᒃ ᐊᒥᑕᔥ ᑲᑭᐃᔑᓂᑲᑌᒃ 
ᐅᐅᐧᐁ ‘ᐧᒐᕐᑎᓐ ᐅᑐᓇᑯᓂᑲᓐ’: ᐊᐱ ᑲᐅᑭᒪᐧᐃᐧᐊᑦ ᑭᐊᔭᔑᓐᑌᑎᐧᐊᑦ ᐊᓐᑎ ᑫᑭᐅᓐᒋᐧᐃᑐᑲᐧᐃᑦ ᐊᓂᔑᓇᐯ, 
ᔐᒪᒃ ᑕᑭᐧᐃᑐᑲᐧᐊᑲᓂᐧᐃᐸᓐ ᑲᔦ ᔓᓂᔭᐧᐃ ᐧᐃᒋᐃᑯᐧᐃᓂ, ᓇᑲᒡ ᐃᑕᔥ ᑲᐅᑭᒪᐧᐃᐧᐊᑦ ᒋᓇᑯᒥᑎᐧᐊᑦ 
ᒋᑕᐱᑕᐧᐃ ᐸᑭᑎᓇᐧᐊᑦ ᔓᓂᔭ. ᐊᓇᐧᐃᓐ ᑲᑭᐅᔑᓯᑐᐧᐊᑦ ᐅᓇᑯᓂᑫᐧᐃᓇᓐ ᑲᑭᐧᐊᐸᑕᐃᐧᐁᐧᐊᑦ ᐁᑭᒋᓀᑕᐧᑲᒃ 
ᑲᑭᐊᓐᑐᑕᒪᑫᐧᐊᐸᓐ, ᔕᑯᒡ ᑲᐧᐃᓐ ᐅᓇᑯᓂᑫᐧᐃᓂᒃ ᒋᔑᐸᑭᑎᓂᑲᑌᒃ. ᑲᓇᑕ ᑲᔦ ᑲᐸᑭᐱᔑᐅᑭᒪᐧᐃᐧᐊᑦ 
ᑲᐧᐃᓐ ᒪᔑ ᒋᑭᐅᓐᒋᑭᐅᔑᓯᑐᐧᐊᑦ ᑲᔦ ᒋᐅᓐᒋᐱᒥᓂᔕᐃᑲᑌᒃ, ᑲᔦ ᐊᓄᑭᑕᒪᑫᐧᐃ ᐧᐃᑐᑲᑫᐧᐃᓇᓐ ᑫᔭᐱ 
ᐱᒥᐧᐸᑕᐧᐃᓭᐧᐊᓐ ᑲᐅᑭᒪᐧᐃᐧᐊᑦ ᑲᐧᐃᐸᑭᑎᓇᓯᐧᑲ ᐧᐃᑐᑲᑫᐧᐃ ᔓᓂᔭ. ᐅᑯ TRC ᑲᑭᑕᔑᓐᑕᒧᐧᐊᑦ 
“ᑭᑲᓄᒋᑲᑌ ᒋᒪᑕᓄᑲᒋᑌᒃ” ᐊᔕ ᑎᐱᓭ ᒋᑭᐊᓂ ᑭᔑᐅᔑᓯᒋᑲᑌᑭᐸᓐ ᐧᒐᕐᑎᓐ ᐅᑐᓇᑯᓂᑫᐧᐃᓐ. ᐅᓄ ᑕᔥ 
ᐯᐸᑲᓐ ᑲᐃᔑᐱᒥᐧᐃᒋᑫᒪᑲᒃ ᐅᑭᒪᐧᐃ ᐧᐃᑐᑲᑫᐧᐃᓇᓐ ᑲᐅᓐᒋ ᐧᐃᑐᑲᐧᐃᓐᐧᑕ ᐊᓂᔑᓇᐯᒃ ᐅᓐᑐᒋ 
ᑎᐸᐸᑕᓇᐧᐊ ᑲᐃᔑᑕᐧᐊᑦ ᑲᐧᐃᓐ ᑕᔥ ᒋᓇᐁᓐᑕᒥᐃᐧᐁᒪᑲᒃ ᑲᑭᐃᔑᐅᓇᒋᑲᑌᒃ ᐅᓇᑯᓂᑫᐧᐃᓐ, ᒥᓯᐧᐁᑲᒥᒃ 
ᑭᒋᐧᐃᓐᒋᑫᐧᐃᓐ ᐅᑎᐯᓂᒧᐧᐃᓂᐧᐊ ᐊᓂᔑᓇᐯᒃ ᐅᓇᑯᓂᑲᓐ, ᑲᔦ ᐊᐱᓄᒋ ᐅᒪᔥᑲᐧᐃᓯᐧᐃᓐ. 
 
 
ᐃᔥᑯᓂᑲᓂᒃ ᑭᑭᓄᐊᒪᑫᐧᐃᓐ 
ᐃᔥᑯᓂᑲᓂᒃ, ᑲᓇᑕ ᐅᑭᒪᐧᐃᓐ ᑲᔦ ᐊᓂᔑᓇᐯᒃ ᐅᑐᓐᒋ ᒪᒪᐧᐃ ᐸᒥᓇᓇᐧᐊ ᔓᓂᔭ ᐸᓇᒋᒋᑫᐧᐃᓂ, 
ᑭᐊᓄᑲᑌᒃ ᑲᔦ ᑫᐃᓇᑯᓂᑲᑌᒃ ᑭᑭᓄᐊᒪᑫᐧᐃ ᐊᓄᑭᐧᐃᓐ. ᑲᐃᔑᐱᒥᓂᔕᐃᑲᑌᒃ, ᑲᐃᓇᓄᑲᒋᑲᑌᒃ ᑲᔦ 
ᑲᐃᓇᑯᓂᑲᑌᒃ ᑭᑭᓄᐊᒪᑫᐧᐃᓐ ᐧᐃᓇᐧᐊ ᐊᓂᔑᓇᐯᒃ ᐅᐸᒥᓇᓇᐧᐊ ᐧᐃᓐ ᑕᔥ ᑲᓇᑕ ᐅᑭᒪᐧᐃᓐ ᑫᑲ ᒥᓯᐧᐁ 
ᔓᓂᔭ ᐸᑭᑎᓇᒪᑫ. ᑲᐸᑭᑎᓇᒪᑫᑦ ᔓᓂᔭ ᐊᑲᐧᐁ ᐁᑕ ᒋᐱᒥᐅᐸᒋᒋᑲᓱᑦ ᐅᑎᓇᑐᓐ “ᒥᓂᑯᒃ 
ᑲᐃᔑᐊᓐᑐᑕᒪᑫᓇᓂᐧᐊᒃ ᔓᓂᔭ” ᐃᔥᑯᓂᑲᓇᓐ ᐊᓐᑕᐧᐁᑕᐧᑲᓄᓐ ᒋᐱᒥ ᒧᔥᑭᓀᐱᐊᒧᐧᐊᑦ ᐅᔓᓂᔭᐧᐃ 
ᐊᓐᑐᑕᒪᑫᐧᐃᓂᐧᐊ. ᐃᔥᑯᓂᑲᓂ ᑭᑭᓄᐊᒪᑎᑲᒥᑯᓐ ᑲᐧᐃᓐ ᑌᐱᓭᓯᐧᐊᒃ ᐅᑕᓄᑭᐧᐃ ᐸᓇᒋᒋᑫᐧᐃᓂᐧᐊ. ᑭᐧᓀᔥ 
ᐃᔑᓭ ᑲᒧᔥᑭᓀᐱᑲᑌᑭᓐᔓᓂᔭ ᐊᓐᑐᑕᒪᑫ ᒧᔥᑭᓀᐱᐃᑫᐧᐃᓇᓐ, ᑲᐧᐃᓐ ᑲᔦ ᒪᔭ ᒋᔑᒪᒥᓂᐧᑕ ᔓᓂᔭ 
ᑲᐊᓐᑕᐧᐁᑕᑯᓯᑦ ᑫᑭᔑᐊᐸᑎᓯᐸᓐ ᑭᑭᓄᐊᒪᑫᐧᐃᓂᒃ. 
 
ᐃᔥᑯᓂᑲᓇᓐ ᑲᔦ ᑲᓇᑕ ᐅᑭᒪᐧᐃᓐ ᑭᐃᑭᑐᐧᐊᒃ ᐃᔥᑯᓂᑲᓂᒃ ᑭᑭᓄᐊᒪᑫᐧᐃ ᐱᒥᐧᐃᒋᑫᐧᐃᓐ ᐃᔑᓭᐸᓐ 
ᐯᔑᐧᑲᓐ ᒋᑭᔑᐸᒥᓂᑲᑌᑭᐸᓐ ᑕᐱᔥᑯ ᑯᑕᑭᔭᓐ ᑭᑭᓄᐊᒪᑎᑲᒥᑯᓐ ᐅᐅᒪ ᐅᓐᑌᕆᐅ ᑲᔭᑭᓐ. ᒣᐧᑲ ᓄᑯᒻ 
ᑲᐧᐃᓐ ᐃᔑᒋᑫᓯᐧᐊᒃ ᑲᓇᑕ ᐅᑭᒪᐧᐃᓐ ᑫᒪ ᐃᔥᑯᓂᑲᓇᓐ ᒋᒪᐧᐊᒋᑐᐧᐊᑦ ᑎᐸᐸᓐᒋᑫᐧᐃᓇᓐ ᑲᐱᒥᐊᐸᑕᑭᓐ 
ᑭᑭᓄᐊᒪᑫᐧᐃᓂᒃ ᑲᔦ ᑲᓂᔑᐧᐃᒋᐃᐧᐁᒪᑲᑭᓐ. ᑲᐧᐃᓐ ᑕᔥ ᑕᑭᐃᔑᓭᓯᓐ ᒋᑭ ᑎᐸᐸᓐᒋᑲᑌᓂᒃ 
ᐅᑭᑭᓄᐊᒪᑯᐧᐃᓂᐧᐊ ᑲᓂᐊᐱᒋᑭᑫᑕᓱᐧᐊᑦ ᐯᐸᑲᓐ ᐃᔥᑯᓂᑲᓇᓐ ᑫᒪ ᐧᐁᒥᑎᑯᔑᐧᐃ ᑭᑭᓄᐊᒪᑎᑲᒥᑯᓐ. 
ᑭᑫᓐᑕᐧᑲᓐ ᐃᔥᑯᓂᑲᓂᒃ ᑭᑭᓄᐊᒪᑎᑲᒥᑯᒃ ᐁᑕᐸᓯ ᑭᑫᓐᑕᓱᐧᐊᑦ ᐱᒋᐧᐃᓐ ᐧᐁᒥᑎᑯᔑ ᑭᑭᓄᐊᒪᑎᑲᒥᑯᓐ. 
ᒥᑕᔥ ᑲᑭᐅᓐᒋ ᑭᔑᑐᓯᐧᑲ ᐊᔾ ᔅᑯᓪ, ᐊᓂᔥ ᐃᔥᑯᓂᑲᓂᒃ ᑲᑭᑭᓄᐊᒪᑯᓯᐧᐊᑦ ᑭᐊᓂᒪᒋᑐᐧᐊᑦ ᐊᔾ ᔅᑯᓪ ᑲᐧᐃᓐ 
ᒪᔑ ᐃᐃᒪ ᒋᐊᐱᒋᑭᑫᓐᑕᓱᐧᐊᑦ. ᐅᑯ ᑲᑭᓇ ᑲᑭᐃᔥᐧᑲᐱᒪᑎᓯᐧᐊᑦ ᑲᑭᓇᓇᓐᑐᑭᑫᒋᑲᑌᓂᒃ ᐅᑎᔑᓭᐧᐃᓂᐧᐊ 
ᑭᔑᒥᑭᑲᑌ ᐁᑭᑕᐸᓯᑭᑫᓐᑕᓱᐧᐊᑦ ᒋᐧᐸ ᑲᐱ ᑭᑭᓄᐊᒪᐧᐃᓐᐧᑕ ᐊᔾ ᔅᑯᓪ ᐊᐱᒋ ᐁᑭᓴᓇᑭᐃᑯᐧᐊᑦ ᑲᐃᔥᐸᓂᒃ 
ᐅᑭᑭᓄᐊᒪᑯᐧᐃᓂᐧᐊᒃ. 
 
ᐅᓐᑌᕆᐅ ᐅᑭᒪᐧᐃᓐ ᑲᐧᐃᓐ ᐸᐸᒥᓯᓯ ᐃᔥᑯᓂᑲᓂ ᑭᑭᓄᐊᒪᑫᐧᐃᓂᒃ. ᔕᑯᒡ ᐸᑎᓇᑐᓐ ᐊᓂᔑᓇᐯ 
ᑕᔑᑫᐧᐃᓇᓐ ᐁᓂᓯᑕᐧᐃᓇᒧᐧᐊᑦ ᑲᐃᓇᓄᑭᑕᒪᑫᒪᑲᓂᒃ ᐅᓐᑌᕆᐅ ᐅᑭᒪᐧᐃᓐ ᐅᑭᑭᓄᐊᒪᑫ ᐸᒥᓂᑫᐧᐃᓐ, 
ᐅᑐᓐᒋᐊᐸᒋᑐᓇᐧᐊ ᑕᔥ ᐊᓂᑦ ᐅᓐᑌᕆᐅ ᐅᓇᑯᓂᑫᐧᐃᓇᓐ ᑲᔦ ᐱᒥᓂᔕᐃᑲᓇᓐ. ᓇᔥᑫ ᑕᐱᔥᑯ, 
ᑲᑭᑭᓄᐊᒪᑫᐧᐊᑦ ᐃᔥᑯᓂᑲᓂᒃ ᒋᑌᐱᓇᒧᐧᐊᑦ ᐯᔑᐧᑲᓐ ᑭᑭᓄᐊᒪᑫ ᒪᓯᓇᐃᑲᓇᓐ ᑲᑭᑌᐱᓇᒧᐧᐊᑦ 
ᒋᑭᑭᓄᐊᒪᑫᐧᐊᑦ ᐱᑯ ᐊᓐᑎ ᐅᓐᑌᕆᐅ, ᑲᔦ ᐊᔾ ᔅᑯᓪ ᑭᑭᓄᐊᒪᑎᑲᒥᑯᓐ ᐊᓂᔑᓇᐯᑲᒃ ᑲᐅᒋᐸᒥᓂᑲᑌᑭᓐ 
ᐅᐱᒥᓂᔕᐊᓇᐧᐊ ᑲᑭᔑᑐᐧᐊᑦ ᑭᑭᓄᐊᒪᐧᐊᑲᓇᒃ ᐊᔾ ᔅᑯᓪ. ᐊᔾ ᔅᑯᓪ ᑲᑭ ᑭᔑᑐᐧᐊᑦ ᐅᑐᒋᐧᐃᒋᐃᑯᓇᐧᐊ ᒋᐊᓂ 
ᑭᑭᓄᒪᑯᓯᐧᐊᑦ ᐊᐧᐊᔑᒣ ᑲᐊᓂᔥᐸᑭᓐ ᑭᑭᓄᐊᒪᑫᐧᐃᓇᓐ ᑲᔦ ᐊᓄᑭᐧᐃᓇᓐ. 

ᒣᐅᔕ ᑲᑭᐱᐅᓐᒋᑭᓐ ᐃᔑᓭᐧᐃᓇᓐ ᑲᔦ ᐅᑭᒪᐧᐃᓂᒃ, ᐸᑎᓇᑐᓐ ᐃᔥᑯᓂᑲᓇᓐ ᐁᓴᓇᑭᓭᐧᐊᑦ ᐱᒪᑎᓯᐧᐃᓂᒃ 
ᑲᔦ ᔓᓂᔭᑲᒃ ᐃᓇᑫ, ᑕᑯ ᑲᔦ ᐊᓄᑭᐧᐃᓇᓐ ᐁᔭᓯᓄᑭᓐ ᑲᔦ ᓂᐱᐧᐊ ᑕᐧᑲᓐ ᒥᓂᐧᑫᐧᐃᓐ. ᐊᓂᑦ ᐊᓂᔑᓇᐯ 
ᐊᔅᑭ ᑕᔑᑫᐧᐃᓇᓐ ᑲᓂᓯᑎᓱᐧᐊᑦ ᐅᔥᑲᑎᓴᒃ ᐃᓇᑭᒋᑫᒪᑲᓐ ᐊᐱᒋ ᐁᐃᔥᐸᒃ ᒥᓂᑯᒃ ᐅᐅᒪ ᑲᐊᐱᑕᑲᒥᑲᒃ. 
ᐅᓄ ᐃᔑᓭᐧᐃᓇᓐ ᐊᐱᒋ ᐅᑭᒋᑐᑕᑯᓇᐧᐊ ᑎᐯᓐᒋᑫᐧᐃᓇᓐ ᑲᔦ ᐊᐱᓄᒋᔕᒃ. ᑲᐧᐃᓐ ᑕᑭᑲᔥᑭᒋᑲᑌᓯᓐ 
ᑭᑭᓄᐊᒪᑫᐧᐃᓐ ᐃᔥᑯᓂᑲᓂᒃ ᒋᒥᓄᓭᒃ ᐊᑲᑭᑕᐧᑲᒃ ᐁᐅᓂᔑᔑᒃ ᑭᑭᓄᐊᒪᑎᐧᐃᑲᒥᒃ ᑲᔦ ᑭᑭᓄᐊᒪᑫ 
ᐊᓄᑭᐊᑲᓇᒃ. ᐊᓐᑕᐧᐁᑕᐧᑲᓐ ᒋᒪᒥᐧᓇᒋᑲᑌᑭᓐ ᑲᑭᐱᒪᔑᓭᐃᐧᐁᒪᑲᑭᓐ ᒋᐧᐃᑐᑲᐧᐃᓐᐧᑕ ᐊᐱᓄᒋᔕᒃ ᒋᐊᓂ 
ᒥᓄᐅᒻᐱᑭᐧᐊᑦ, ᑫᑭᐊᓂ ᐧᐃᑐᑲᐧᐊᓐᑭᐧᑕ ᑲᔦ ᒋᐊᓂ ᐱᒥᑭᑫᓐᑕᓱᐧᐊᑦ. ᓇᔥᑫ ᑕᐱᔥᑯ, ᑭᑫᓐᑕᐧᑲᓐ ᑭᐊᓐᑕᐧᐃ 
ᑭᑭᓄᒪᑯᓯᐧᐊᑦ ᑭᑭᓄᐊᒪᐧᐊᑲᓇᒃ ᐁᒪᔑᓭᑦ ᐃᔥᑯᓂᑲᓂᒃ. ᐁᔥᑲᒻ ᑲᐧᐃᓐ ᑲᓇᑫ ᐊᐱᑕ ᐱᓐᑎᑫᓯᐧᐊᒃ. ᒥᑕᔥ 
ᑲᐅᓐᒋᔕᓯᐧᑲ ᐁᐸᑎᐧᓇᔦᑭᓭᑭᓐ, ᑲᔦ ᑭᑭᓄᐊᒪᑎᐧᐃᑲᒥᑯᓐ ᐅᓐᒋᒪᑲᓐ (ᑕᐱᔥᑯ ᒥᓯᐧᐃᑲᒥᑯᓐ ᐱᑯᓭᐧᐊᓐ ᑲᔦ 
ᐁᐊᓄᑭᒪᑲᓯᓄᒃ ᑭᔑᓯᑲᓐ) ᐁᑯᑕᒋᐧᐊᑦ ᑲᑭᐱᓇᑭᔥᑲᒧᐧᐊᑦ ᐊᐱᓄᒋᔕᒃ ᑭᑭᓄᐊᒪᑎᐧᐃᑲᒥᑯᒃ ᑲᔦ ᐁᑲᑲᓱᒪᓯᐧᑲ 
ᐊᐱᓄᒋᔕᒃ ᒋᑭᑭᓄᐊᒪᑯᓯᐧᐊᑦ.  
 
ᑲᑕᐸᓴᒃ ᑭᑭᓄᐊᒪᑫᐧᐃᓐ (“K-8”) ᑭᑭᓄᐊᒪᑫᓇᓂᐧᐊᓐ ᐃᔥᑯᓂᑲᓂᒃ. ᑭᐧᐁᑎᓄᒃ ᐅᓐᑌᕆᐅ ᑲᔭᑭᓐ 
ᐃᔥᑯᓂᑲᓇᓐ ᐊᓂᑦ ᐁᑕ ᑭᑭᓄᐊᒪᑫᐧᐊᒃ (9-10 ᑭᑭᓄᐊᒪᑫᐧᐃᓇᓐ) ᐃᐃᐧᐁ ᑕᔥ ᐁᐊᑲᓯᓐᑭᓐ ᑲᔦ 
ᐁᓇᐧᐃᓇᐧᑲᑭᓐ ᑲᔦ ᑲᐧᐃᓐ ᐊᓂᑦ ᐃᔥᑯᓂᑲᓇᓐ ᒋᑭᑭᓄᐊᒪᑫᐧᐊᑦ ᐅᓄ ᑎᓄ ᑭᑭᓄᐊᒪᑫᐧᐃᓇᓐ. ᐊᓇᐧᐃᓐ 
ᐁᑕᐧᑲᑭᓐ ᒪᒪᑲᑕᐱᑯ ᐊᐸᒋᑕᑲᓇᓐ ᑫᑭᐅᓐᒋ ᑭᑭᓄᐊᒪᐧᐃᓐᐧᑕᐸᓐ ᐊᔾ ᔅᑯᓪ ᑭᑭᓄᐊᒪᑫᐧᐃᓇᓐ ᐃᐃᒪ 
ᐃᔥᑯᓂᑲᓂᒃ, ᑲᐧᐃᓐ ᑕᔥ ᒋᑭᐃᔑᐧᐃᑐᑭᑫᒪᑲᒃ ᑕᐱᔥᑯ ᑭᒪᒪᐧᐃ ᑭᑭᓄᐊᒪᐧᐃᓐᐧᑕ ᑭᑭᓄᐊᒪᑎᐧᐃᑲᒥᑯᒃ ᑲᔦ 
ᑫᐅᓐᒋ ᐧᐊᐧᐃᑐᑲᑯᐧᐊᑦ ᑲᑭᑭᓄᐊᒪᑯᐧᐊᑦ ᐃᐃᒪ ᑭᑭᓄᐊᒪᑎᐧᐃᑲᒥᑯᒃ. 
 
ᒣᐧᑲ ᑲᐃᔑᐱᒥ ᓇᑭᔥᑲᒧᐧᐊᑦ ᐊᐱᓄᒋᔕᒃ ᑲᓂᐅᔥᑭᒪᒋᑐᐧᐊᑦ ᐊᔾ ᔅᑯᓪ ᑲᑭ ᑭᔑᑐᐧᐊᑦ ᐅᑭᑭᓄᐊᒪᑯᐧᐃᓂᐧᐊ 
ᐃᔥᑯᓂᑲᓂᒃ ᑭᒋ ᐸᑲᓂᓭᓂ ᑲᐃᔑᐅᓇᑌᓂᒃ ᑫᓂᔑᑭᑭᓄᐊᒪᐧᐃᓐᐧᑕ ᐊᔾ ᔅᑯᓪ. ᐅᐱᒥ ᑭᑭᓄᐊᒪᑯᐧᐃᓂᐧᐊ 
ᐊᓐᑕᐧᐁᑕᑯᓯᐧᐊᒃ ᐯᔑᐧᑲᓐ ᒋᐊᐱᒋ ᐱᒋᓂᑭᓐᑫᑕᓱᐧᐊᑦ. ᐸᑎᓄᐧᐊᒃ ᑲᑭᐱᓇᓇᑭᔥᑲᒧᐧᐊᑦ ᑲᑭᐱᓴᓇᑭᐃᑯᐧᐊᑦ 
ᑫᑯᓇᓐ, ᑲᔦ ᐅᑭᐱᐊᐸᒋᑐᓇᐧᐊ ᑲᑭᐧᐊᔥᐧᑫᔥᑲᑫᒪᑲᑭᓐ ᑲᔦ ᒥᓂᐧᑫᐧᐃᓂ. ᒥᑕᔥ ᐅᐅᐧᐁ ᐅᒋ, ᐊᔾ ᔅᑯᓪ 
ᑭᑭᓄᐊᒪᑫᐧᐃᓇᓐ ᒋᑭᐅᔑᓯᒋᑲᑌᑭᐸᓐ ᑫᓂᔑᐱᒥᑭᑭᓄᐊᒪᐧᐃᐧᑕ ᐧᑲᔭᓐᒋᐧᐃᓂᒃ ᐃᓇᑫ ᑫᐧᐃᒋᐃᑯᐧᐊᑦ. 
 
 
 
ᐊᐧᑲᒋᒃ ᐃᔥᑯᓂᑲᓂᒃ ᑭᑭᓄᐊᒪᑫᐧᐃᓐ 
ᐊᐧᑲᒋᒃ ᐃᔥᑯᓂᑲᓂᒃ ᑲᐃᔑᑕᐧᐊᑦ ᐊᓂᔑᓇᐯᒃ (“FN-NORR”), ᐅᓐᑌᕆᐅ ᐅᑭᒪᐧᐃᓐ ᐅᐸᒥᓂᑫᑕᒪᐧᐊᓐ 
ᐅᑭᑭᓄᐊᒪᑯᐧᐃᓂᐧᐊ. ᓇᔥᑫ, ᐊᓂᔑᓇᐯᒃ ᑲᐃᔑᑕᐧᐊᑦ ᑕᓐᑐᕐ ᐯ ᑭᑕᔑᑭᑭᓄᒪᐧᐃᓐᐧᑕ ᐧᐁᒥᑎᑯᔑᐧᐃ 
ᑭᑭᓄᐊᒪᑎᐧᐃᑲᒥᑯᓐ ᑲᑕᔑ ᑭᑭᓄᐊᒪᑯᓯᐧᐊᑦ ᐧᐁᒥᑎᑯᔑᐧᐊᒃ. ᐅᓐᑌᕆᐅ ᑭᑭᓄᐊᒪᑎᐧᐃᑲᒥᑯᓐ 
ᑭᑕᔑᑭᑭᓄᐊᒪᑯᓯᐧᐊᑦ ᐊᓂᔑᓇᐯ ᑭᑭᓄᐊᒪᐧᐊᑲᓇᒃ ᐯᔑᐧᑲᓐ ᑕᐃᔑᐱᒥ ᑭᑭᓄᐊᒪᑯᓯᐧᐊᒃ ᑲᔦ 
ᑕᐃᔑᐧᐃᑐᑲᐧᐊᐧᐊᒃ, ᑲᐃᓇᑌᓂᒃ ᐅᑐᑕᑲᓀᓯᐧᐃᓂᐧᐊ ᑲᔦ ᑲᑭᐱᔑᐱᒪᑎᓯᐧᐊᑦ ᐊᓂᔑᓇᐯᒃ. 
 
ᐅᐅᐧᐁ ᐃᔑᐸᑲᓂᓭ ᐊᓂᔑᓇᐯᒃ ᐃᔥᑯᓂᑲᓂᒃ ᑲᐃᔑᑕᐧᐊᑦ (“FN-ORR”), ᑕᑯ ᐃᑭ ᓂᐧᓴᓱ 
ᑭᑭᓄᐊᒪᐧᐊᑲᓇᒃ, ᑲᐧᐃᓐ ᒋᐧᐃᑐᑲᐧᐃᓐᐧᑕ ᐅᓐᑌᕆᐅ ᐅᑭᒪᐧᐃᓂᒃ ᑲᐅᒋᐸᑭᑎᓇᑲᓂᐧᐃᑦ ᔓᓂᔭ ᑭᑭᓄᐊᒪᑫᐧᐃ 
ᐧᐃᒋᐃᑯᐧᐃᓂᒃ. ᐅᐅᐧᐁ ᑎᓄ ᐊᔾ ᔅᑯᓪ ᑭᑭᓄᐊᒪᑫᐧᐃ ᐧᐃᒋᐃᑯᐧᐃᓐ ᑲᐧᐃᓐ ᒋᐸᑭᑎᓂᑲᑌᒃ ᐃᔥᑯᓂᑲᓂᒃ. 
ᒥᐱᑯ ᐁᑕ ᐁᔑᓭᓂᒃ ᒋᓇᑲᑕᒧᐧᐊᑦ ᐅᑕᔑᑫᐧᐃᓂᐧᐊ ᒋᐊᓐᑕᐧᐃ ᑭᑭᓄᐊᒪᑯᓯᐧᐊᑦ ᐊᔾ ᔅᑯᓪ. ᒥᑕᔥ ᐅᓄ 
ᑲᐃᔑᓭᓂᒃ ᒋᐅᑕᐱᓇᒧᐧᐊᑦ ᑲᐧᐃ ᐊᓐᑕᐧᐃᑭᑭᓄᐊᒪᑯᓯᐧᐊᑦ ᐧᐊᓴ: 
 

1. ᑭᐧᐁᑎᓄᒃ ᐊᓂᔑᓇᐯ ᑭᑭᓄᒪᑫᐧᐃ ᑲᐱᒥᐧᐃᑐᐧᐊᑦ (NNEC) ᐅᐸᒥᓇᓇᐧᐊ ᓂᔑᓐ ᐊᔾ ᔅᑯᓪ ᒋᑕᔑ 
ᑭᑭᓄᐊᒪᑯᓯᐧᐊᑦ ᐊᓂᔑᓇᐯ ᐊᔅᑭ ᑭᑭᓄᐊᒪᐧᐊᑲᓇᒃ. ᐅᓄ ᑭᑭᓄᐊᒪᑫᐧᐃᑲᒥᑯᓐ ᐃᔑᑕᐧᑲᓄᓐ ᐊᐧᑲᒋᒃ 
ᐃᔥᑯᓂᑲᓂᒃ ᐃᐃᒪ ᑕᓐᑐᓐ ᐯ ᑲᔦ ᐯᔓ ᐧᐊᓂᓇᐧᐊᑲᒃ. ᐅᓐᑌᕆᐅ ᐅᓇᑯᓂᑫᐧᐃᓂᒃ ᐅᒋᐸᒥᓂᑲᑌ 
ᑕᐱᔥᑯ ᑲᑎᐱᓇᐧᐁᓯᒪᑲᒃ ᑭᑭᓄᐊᒪᑫᐧᐃ ᐊᓄᑭᐧᐃᓐ, ᐊᔾ ᔅᑯᓪ ᐅᓐᒋᐊᓄᑲᒋᑲᑌ ᐅᓐᑌᕆᐅ 
ᐅᓇᑯᓂᑲᓂᒃ, ᔕᑯᒡ ᑲᐧᐃᓐ ᐅᑭᒪᐧᐃᓂᒃ ᐅᓐᒋᐸᒥᓂᑲᑌᓯᓄᓐ. 

2. ᑭᑭᓄᐊᒪᐧᐊᑲᓐ ᐊᓐᑎ ᐱᑯ ᐅᓐᑌᕆᐅ ᐅᑭᒪᐧᐃᓐ ᑭᑭᓄᐊᒪᑎᑲᒥᑯᒃ ᑕᑭᑕᔑ ᑭᑭᓄᐊᒪᑯᓯ ᐅᐅᒪ 
ᐅᓐᑌᕆᐅ, ᑭᔥᐱᓐ ᑕᐧᐃᓭᓂᒃ ᑲᔦ ᑎᐸᐃᑲᑌᓂᒃ ᐅᑭᑭᓄᐊᒪᑯᐧᐃᓐ. NNEC ᑕᐅᒋᑎᐸᐃᑲᑌᓂ 
ᐅᑭᑭᓄᐊᒪᑯᐧᐃᓐ. 
 

3. ᐊᔾ ᔅᑯᓪ ᑭᑭᓄᐊᒪᑯᐧᐃᓇᓐ ᑕᐧᑲᓄᓐ ᒪᒪᑲᑕᐱᑯᒃ ᑲᐃᔑᑕᑦ ᒋᑕᔑ ᑭᑭᓄᐊᒪᑯᓯᑦ. 
 

4. ᑭᑭᓄᐊᒪᐧᐊᑲᓐ ᐅᑎᓇᐧᐁᒪᑲᓇᓐ ᑕᑭᐃᔑᑯᓯᐸᓂᒃ ᐅᑌᓇᒃ, ᒋᐧᐃᑐᑲᑯᑦ ᐊᔾ ᔅᑯᓪ ᐅᑭᑭᓄᐊᒪᑯᐧᐃᓇᓐ. 
ᑲᐧᐃᓐ ᐧᐁᓐᑕᓯᓄᓐ ᐅᐅᐧᐁ ᒋᑭᑐᑕᒧᐧᐊᐸᓐ, ᐊᓂᔥ ᑲᑭᓇ ᑎᐯᓐᒋᑫᐧᐃᓇᓐ ᐧᐊᓴ ᐸᑲᓐ ᐅᑌᓇᒃ 
ᐁᐃᔑᓯᑯᓯᐧᐊᑦ. ᐅᑕᓇᐊᑲᐧᐊᑕᓇᐧᐊ ᐅᐅᐧᐁ ᒋᑭᑐᑕᒧᐧᐊᐸᓐ, ᐊᐱᒋ ᐁᓇᐧᐊᒋᓄᐧᐊᑦ ᐁᑲᔥᑭᑐᐧᐊᑦ 
ᔓᓂᔭᓂᑲᒃ ᐃᓇᑫ ᒋᑭᒪᒋᑯᓯᐧᐊᑦ. 

 
ᑲᓇᑕ ᐅᑭᒪᐧᐃᓐ ᐅᐸᑭᑎᓇᓐ ᑭᑭᓄᐊᒪᐧᐊᑲᓐ ᒋᑎᐸᐃᑲᑌᓂᒃ ᐅᑭᑭᓄᐊᒪᑯᐧᐃᓐ, ᑫᐃᔑᑕᐊᑲᓂᐧᐃᑦ ᑲᔦ 
ᑯᑕᑭᔭᓐ ᐸᓇᒋᒋᑫᐧᐃᓇᓐ ᑲᐅᓐᒋᒥᓇᑲᓂᐧᐃᑦ NNEC ᐃᓂ ᓂᐧᔐᒃ ᐅᑕᐱᓂᑫᐧᐃᓇᓐ, ᑲᔦ ᑲᑎᐸᐃᑲᑌᓂᒃ 
ᐅᑭᑭᓄᐊᒪᑯᐧᐃᓐ. ᑭ ᑭᒋᑕᔑᓐᒋᑲᑌ ᐅᐅᐧᐁ ᑲᓇᐃᓇᐧᑲᓯᓄᒃ ᒥᓂᑯᒃ ᑲᐱᒥᐸᑭᑎᓇᑲᓂᐧᐃᑦ ᔕᓂᔭ. 
 
 
 
ᑲᐯᔑᐃᑯᐧᐃᓐ ᑲᔦ ᑲᑲᐯᔑᐃᐧᐁᐧᐊᑦ 
ᐊᔕ ᐅᐅᐧᐁ ᑲᑭᐧᐃᓐᒋᑲᑌᒃ, ᐊᔾ ᔅᑯᓪ ᓂᑕᒻ ᑲᓂᔕᐧᐊᑦ ᑭᑭᓄᐊᒪᐧᐊᑲᓇᒃ ᑭᐧᐁᑎᓄᒃ ᐃᔥᑯᓂᑲᓇᓐ 
ᑲᐅᓐᒋᐧᐊᑦ ᐅᓇᑲᓇᐧᐊᓐ ᐅᑎᓇᐧᐁᒪᑲᓂᐧᐊ ᐁᔑᐧᐃᓂᐧᑕ ᑕᓐᑐᕐ ᐯ ᒋᐊᓐᑕᐧᐃ ᑭᑭᓄᐊᒪᑯᓯᐧᐊᑦ. ᑌᓇᔅ 
ᑉᕋᓐᒃᓕᓐ ᑲᓚᒧᕐᑎ ᐊᔾ ᔅᑯᓪ ((“DFC”) ᑕᓐᑐᕐ ᐯ ᑭᑭᓄᐊᒪᑎᐧᐃᑲᒥᑯᒃ ᑲᐃᔕᐧᐊᑦ ᑭᑭᓄᐊᒪᐧᐊᑲᓇᒃ 
ᑲᐯᔑᐊᑲᓂᐧᐃᐧᐊᒃ ᑲᑲᐯᔑᐃᐧᐁᐧᐊᑦ ᑲᐃᔑᑕᐧᐊᑦ, ᑭᔥᐱᓐ ᐁᑕ ᑯᑕᑭᔭᓐ ᐸᑲᓐ ᑲᑭᐅᓇᒋᑫᐧᐊᐸᓐ, ᓇᔥᑫ 
ᑕᐱᔥᑯ ᑲᑕᔑ ᒪᒪᐧᐃ ᑲᓇᐧᐁᓐᑕᑯᓯᐧᐊᑦ NNEC ᑲᐱᒥᐧᐃᑐᐧᐊᑦ (ᑲᐅᔥᑲᑎᓯᐧᐊᑦ ᑭᑭᓄᐊᒪᐧᐊᑲᓇᒃ), ᑫᒪ 
ᐅᑎᓇᐧᐁᒪᑲᓂᐧᐊ ᑫᒪ ᐅᑐᑌᒥᒪᑲᒃ. ᑲᑲᐯᔑᐃᐧᐁᐧᐊᑦ ᑎᐸᐊᒪᐧᐊᑲᓂᐧᐃᐧᐊᒃ, ᒋᐊᔕᒪᐧᐊᑦ, ᑲᔦ 
ᒋᐱᒥᓇᓇᑲᒋᐊᐧᐊᑦ ᒋᐊᓂᓴᑲᑭᐧᐊᑦ. ᑲᑲᐯᔑᐃᐧᐁᐧᐊᑦ ᑲᔦ ᑲᐸᒥᓂᑫᐧᐊᑦ (ᑲᑲᓇᐧᐁᓐᒋᑫᐧᐊᑦ) ᓂᑲᓐ 
ᓇᓇᑲᒋᐊᑲᓂᐧᐃᐧᐊᑦ ᑲᔦ ᒪᒪᔑᐧᐃ ᓇᓇᑲᒋᐃᑯᐧᐊᓂᒃ. ᑭᐱᔑᓭᐸᓐ ᐁᑭᑲᐯᔑᐧᐊᐸᓐ ᐊᓂᑦ ᐧᐁᓀᓇᒃ 
ᑲᑭᐱᒪᒪᔑᐧᐊᑦ ᐃᐃᒪ ᑲᑭᐃᔑᑲᐯᔑᐃᓐᐧᑕ ᑭᑭᓄᐊᒪᐧᐊᑲᓇᒃ NNEC ᒋᑭᓇᓇᑲᒋᐊᐸᓐ ᑕᑯ ᒪᒪᔑᐧᐃ 
ᓇᓇᑲᒋᐃᑯᐧᐃᓇᓐ. ᐊᓇᑭᐃᔑᒥᑭᑲᑌ ᐁᑭᐅᓐᒋᔑᓭᓯᓄᓐ ᑲᑭᐅᓐᒋ ᐃᔥᐧᑲᐱᒪᑎᓯᐧᐊᑦ ᑭᑭᓄᐊᒪᐧᐊᑲᓇᒃ, ᔕᑯᒡ 
ᑭᐃᔑᒥᑭᑫᒪᑲᓐ ᐁᐅᓐᒋᓇᓂᓴᓂᐃᓐᐧᑕ ᑭᑭᓄᐊᒪᐧᐊᑲᓇᒃ ᑌᐱᓇᒃ ᑲᑭᐃᔑ ᑲᑲᐯᔑᐊᑲᓂᐧᐃᐧᐊᑦ ᒥᑕᔥ 
ᑲᐃᑭᑐᐧᐊᑦ ᐅᓇᑯᓂᑫᐧᐃᑭᒪᔑᔕᒃ ᐧᐁᐧᐁᓂ ᒋᐊᓄᑲᒋᑲᑌᒃ ᐅᐅᐧᐁ. 
 
ᐊᐱᒋ ᐸᓐᑭ ᐁᑕ ᑭ ᑭᑭᓄᐊᒪᐧᐊᑲᓂᐧᐃᐧᐊᒃ ᑲᑲᐯᔑᐃᐧᐁᐧᐊᑦ, ᑲᔦ ᑲᐧᐃᓐ ᒋᑭᐅᓐᒋ ᐱᒥᓇᓇᑲᒋᐃᓐᐧᑕ. ᑲᐧᐃᓐ 
ᑲᔦ ᒋᑭᐅᓐᒋ ᓇᓴᐱ ᓇᓇᑲᒋᒋᑲᓱᐧᐊᑦ ᑭᔥᐱᓐ ᑲᑭᒋᐃᔑᐧᐁᐱᓯᑦ ᑲᑭᐃᔑᑲᐯᔑᐊᑲᓂᐧᐃᑦ ᑭᑭᓄᐊᒪᐧᐊᑲᓐ. 
ᐯᐸᑲᓐ ᑭᐃᓇᒋᑲᑌᐧᐊᓐ ᐱᒥᓂᔕᐃᑫᐧᐃᓇᓐ ᐸᐱᑭᔑ ᑲᐯᔑᐧᐃᓇᓐ. ᑲᐧᐃᓐ ᑲᑭᓇ ᑭᑭᓄᐊᒪᐧᐊᑲᓇᒃ ᒋᑭᐅᓐᒋ 
ᐯᔑᑯᔥᑭᓀᐧᐊᑦ ᓂᐯᐧᐃᑲᒥᑯᓂ ᑫᒪ ᑫᐃᔑᐯᔑᑯᐊᔭᑦ ᐸᑫᑲᒥᑯᒃ. ᐧᐃᒋᓂᑕᐧᐃᑭᒪᑲᓇᒃ ᑲᐧᐃᓐ ᐯᔑᐧᑲᓐ 
ᒋᑭᐅᓐᒋ ᐧᐃᒋᑲᐯᔑᐊᑲᓂᐧᐃᐧᐊᑦ. ᐅᑕᔕᒥᑯᐧᐃᓂᐧᐊ ᐸᑲᓐ ᑭᐃᔑᓇᐧᑲᓂ ᑲᔦ ᐸᓐᑭ ᑭᐊᔕᒪᐧᐊᒃ. ᑲᐧᐃᓐ ᒧᔕᒃ 
ᒋᑭᐅᓐᒋ ᑲᓇᐧᐁᓐᑕᑯᓯᐧᐊᑦ. ᐊᓂᑦ ᑲᑭᐃᔑᑲᐯᔑᐊᑲᓂᐧᐃᐧᐊᑦ ᐧᐁᐧᐁᓂ ᑭᑲᓇᐧᐁᓂᒪᐧᐊᒃ ᐊᓂᔑᓇᐯ 
ᑭᑭᓄᐊᒪᐧᐊᑲᓇᒃ ᐧᐊᓴ ᑲᑭᐅᓐᒋᒪᒐᐧᐊᑦ, ᐁᑭᐅᓐᒋ ᐧᐃᑐᑲᐧᐃᓐᐧᑕ ᑲᑭᑎᒪᑭᓭᐧᐊᑦ ᑎᐯᓐᒋᑫᐧᐃᓇᓐ. ᐊᓂᑦ ᑲᔦ 
ᑭᓇᐧᑲᓂ ᑲᑭᐧᐊᐧᐃᑐᑲᐧᐊᓯᐧᑲ ᑲᔦ ᑲᑭᑲᓇᐧᐁᓂᒪᓯᐧᑲ. 
 
 
 
ᐊᔾ ᔅᑯᓪ ᑭᑭᓄᐊᒪᑎᑲᒥᑯᓐ ᑲᑕᔑᑭᑭᓄᒪᑯᓯᐧᐊᑦ ᐊᓂᔑᓇᐯ ᐊᔅᑭ ᑭᑭᓄᐊᒪᐧᐊᑲᓇᒃ 
NNEC ᑭᐅᓇᒋᑲᑌᐸᓐ ᒋᐧᐃᑐᑲᐧᐃᓐᐧᑕ ᐊᔾ ᔅᑯᓪ ᑲᔦ ᑲᐃᔥᐸᑭᓐ ᑭᑭᓄᐊᒪᑫᐧᐃᓇᓐ ᐊᓂᔑᓇᐯ ᐊᔅᑭ 
ᐅᔥᑲᑎᓴᒃ. ᐅᓄ ᓂᔑᓐ ᑲᑕᐧᑲᑭᓐ ᐊᔾ ᔅᑯᓪ: DFC ᑕᓐᑐᓪ ᐯ ᑲᔦ ᐯᓕᑲᓐ ᐧᐸᓪᔅ ᐊᓂᔑᓇᐯ ᐊᔾ ᔅᑯᓪ 
(“PF”) ᐯᔓ ᐧᐊᓂᓇᐧᐊᑲᒃ, ᐸᑭᑎᓂᑲᑌᐧᐊᓐ ᐸᑎᐧᓀᒃ ᐧᐃᑐᑲᑫᐧᐃᓇᓐ ᑲᐧᐃᓐ ᐁᑕ ᑭᑭᓄᐊᒪᑫᐧᐃᓐ ᑲᔦ 

ᑲᐯᔑᐃᐧᐁᐧᐃᓐ. ᐅᓄ ᐧᐃᑐᑲᑫᐧᐃᓇᓐ ᑭᐅᓇᒋᑲᑌᐧᐊᓐ ᑫᐧᐃᑐᑲᑯᐧᐊᑦ ᑭᑭᓄᒪᐧᐊᑲᓇᒃ, ᑕᑯ ᐅᐱᒪᑎᓯᐧᐃᓂᐧᐊᒃ 
ᑲᔦ ᒪᔥᑭᑭ ᐧᐃᑐᑲᑫᐧᐃᓂᒃ ᑕᐱᔥᑯ ᑫᐃᔑᐊᔭᓐᐧᑲᒥᓯᑲᑕᒧᐧᐊᑦ ᑲᑭᐧᐊᔥᐧᑫᔥᑲᑫᒪᑲᑭᓐ ᑲᔦ ᒥᓂᐧᑫᐧᐃᓐ.  
 
ᒥᓇᐧᐊ ᑯᑕᒃ NNEC ᐃᔑᐧᐃᑐᑲᒪᑫ ᐧᐊᓴ ᑭᑭᓄᐊᒪᑫᐧᐃᓐ ᑲᔦ ᑲᐃᔥᐸᒃ ᑭᑭᓄᐊᒪᑫᐧᐃᓇᓐ. ᐅᑭᒪᑲᓇᒃ 
ᐧᐃᓇᐧᐊ ᐅᑐᓐᒋᐸᒥᓇᓇᐧᐊ NNEC ᐊᐱᑕᒪᑫᐧᐃᓂ.  
 
NNEC ᑲᓂᑲᓂᔥᑲᒧᐧᐊᑦ ᐧᐃᓇᐧᐊ ᐅᑐᓐᒋᐱᒥᑲᓇᐧᐁᓂᒪᐧᐊᓐ ᐊᐱᓄᒋᔕᒃ ᒣᐧᑲ ᑭᐱᒥᑭᑭᓄᐊᒪᑯᓯᐧᐊᑦ. ᐁᔥᑲᒻ 
ᓴᓇᑲᓐ ᔐᒪᒃ ᒋᑭᑌᐱᓂᓐᐧᑕ ᐅᓂᑭᐃᑯᒪᒃ ᑲᑲᐧᑫᑲᓄᓂᓐᐧᑕ ᐃᔥᑯᓂᑲᓂᒃ ᑭᒪᔑᓭᑭᓐ ᑭᑭᑐᐧᐃᓇᓐ ᑲᔦ 
ᐃᔥᑯᓂᑲᓂᒃ ᐱᒪᑎᓯᐧᐃᓐ.  
 
ᒣᐧᑲ ᐅᓄ NNEC ᑲᐸᒥᓇᒪᑫᑦ ᑲᑭᓇ ᐊᓂᔑᓇᐯ ᐊᔅᑭ ᑕᔑᑫᐧᐃᓇᓐ, ᐊᓂᑦ ᐅᑭᒪᑲᓇᒃ ᑲᐸᐱᑭᔑ 
ᒪᒪᐧᐊᓄᑭᐧᐊᑦ ᐅᑭ ᒪᒋᑐᓇᐧᐊ ᐊᓄᑭᐧᐃᓇᓐ, ᑕᐱᔥᑯ: 
 

1. ᒪᑕᐧᐊ ᑭᑭᓄᐊᒪᑎᐧᐃᑲᒥᒃ (“MLC”) ᑭᑭᓄᐊᒪᑎᐧᐃᑲᒥᑯᓯᐧᐊᓐ ᐅᐅᐧᐁ ᑲᑭᐅᓇᑐᐧᐊᑦ ᒪᑕᐧᐊ 
ᐅᑭᒪᑲᓇᒃ, ᓴᓐᑲᓱ ᐊᓂᔑᓇᐯ ᐊᔅᑭ ᑕᔑᑫᐧᐃᓇᓐ ᐧᐃᑐᑭᑲᑌᐧᐊᓐ. ᓂᑕᒻ ᐃᑕᔥ ᑭᐃᓇᓄᑲᑌᐸᓐ 
ᑭᒋᐊᐊᒃ ᐁᑭᑕᔑ ᑭᑭᓄᐊᒪᐧᐃᓐᐧᑕᐸᓐ, ᓇᑫ ᑕᔥ ᑭᔭᓂ ᓇᓐᑭᒋᑲᑌ ᒋᑭᑭᓄᐊᒪᐧᐃᓐᐧᑕ 
ᑲᐅᔥᑲᑎᓯᐧᐊᑦ. ᑭᑭᓄᐊᒪᐧᐊᑲᓂᐧᐃᐧᐊᒃ ᐅᔥᑲᑎᓴᒃ ᑲᔦ ᐊᔭᐧᐊᒃ ᑭᑭᓄᐊᒪᑫ ᐊᓄᑭᐊᑲᓇᒃ. ᑭᑭᓄᐊᒪᑫ 
ᐧᐃᑐᑲᑫᐧᐃᓇᓐ ᐁᑕ ᐸᑭᑎᓂᑲᑌᐧᐊᓐ, ᑲᐧᐃᓐ ᐊᔭᓯᐧᐊᒃ ᐅᑕᐱᑕᑫᒃ ᑫᐅᓐᒋ ᐅᓀᑕᒪᐧᐃᓐᐧᑕ 
ᑭᑭᓄᐊᒪᐧᐊᑲᓇᒃ. ᑭᑭᓄᐊᒪᐧᐊᑲᓇᒃ ᑲᐧᐃᓐ ᐃᓇᑯᓇᑲᓂᐧᐃᓯᐧᐊᒃ ᒋᔕᐧᐊᑦ ᐊᔾ ᔅᑯᓪ, ᐅᑲᐅᓀᓐᑕᓇᐧᐊ 
ᒋᔕᐧᐊᑦ DFC ᑫᒪ ᑯᑕᑭᔭᓐ ᐅᓀᓐᑕᒧᐧᐃᓇᓐ ᐃᔥᐱᒥᒃ ᑲᐅᔑᐱᐃᑲᑌᑭᓐ.  
 

2. ᑭᐧᐁᑎᓄᒃ ᐅᑭᒪᑲᓇᒃ (“KO”) ᐅᑐᓐᒋ ᐸᒥᓇᓇᐧᐊ ᓂᑯᐧᑕᓱ ᐊᓂᔑᓇᐯ ᐊᔅᑭ ᑕᔑᑫᐧᐃᓇᓐ. ᒥᐅᒪ 
ᐁᐅᓐᒋ ᐧᐃᑐᑲᐧᐃᓐᐧᑕ ᑭᑭᓄᐊᒪᐧᐊᑲᓇᒃ ᑭᐧᐁᑎᓄᒃ ᐅᑭᒪᑲᓇᒃ ᑕᔑᑫᐧᐃᓇᓐ ᑲᐅᓐᒋᐧᐊᑦ ᒣᐧᑲ 
ᑲᑭᑭᓄᐊᒪᐧᐃᓐᐧᑕ DFC. ᑭᐧᐁᑎᓄᒃ ᐅᑭᒪᑲᓇᒃ ᑲᐧᐃᓐ ᒋᐸᒥᓇᒧᐧᐊᑦ ᑭᑭᓄᐊᒪᑫᐧᐃ ᐧᐃᑐᑲᑫᐧᐃᓇᓐ, 
ᔕᑯᒡ ᐅᐱᒥ ᓇᓇᑲᑕᐧᐊᐸᑕᓇᐧᐊ ᒋᐅᔑᑐᐧᐊᑦ ᐸᑲᓐ ᒋᑕᔑᑲᓇᐧᐁᓐᑕᑯᓯᐧᐊᑦ ᑭᑭᓄᐊᒪᐧᐊᑲᓇᒃ. 

 
 
 
 
ᐅᔥᑲᑎᓴᓐ ᑲᐊᑕᐧᐁᑕᒪᐧᐊᐧᐊᑦ ᒥᓂᐧᑫᐧᐃᓂ ᑲᑎᐱᑕᓱᐱᐳᓀᐧᐊᑦ 
ᒥᓂᐧᑫᐧᐃᓐ ᑭᐸᐸᒥᓯᒪᑲᓐ ᓂᑯᐧᑕᓱ ᑲᑭᐃᔥᐧᑲᐱᒪᑎᓯᐧᐊᑦ. ᑭᐱᓂᑕ ᒥᓂᐧᑫᐧᐊᒃ ᐊᔾ ᔅᑯᓪ ᑭᑭᓄᐊᒪᐧᐊᑲᓇᒃ, 
ᐱᓴᓂᑯ ᐁᐊᓂᔑᓇᐯᐧᐃᐧᐊᑦ ᑫᒪ ᑲᔦ ᐁᐊᓂᔑᓇᐯᐧᐃᓯᐧᑲ. ᐅᐅᒪ ᐅᓐᑌᕆᐅ ᐊᑭᒃ, ᑲᐧᐃᓐ ᒋᐸᑭᑎᓂᑲᑌᒃ 
ᒋᐊᑕᐧᐁᑦ ᒥᓂᐧᑫᐧᐃᓂ ᒪᔑ 19 ᑲᑕᓱᐱᐳᓀᓯᒃ. ᐊᔭᐧᐊᒃ ᑲᐊᑕᐧᐁᑕᒪᑫᐧᐊᑦ ᐊᐧᐊᔑᒣ 19 ᑲᑕᓱᐱᐳᓀᐧᐊᑦ 
ᑲᑎᐱᑕᓱᐱᐳᓀᓂᑦ ᒥᓂᐧᑫᐧᐃᓂ ᐃᔥᑯᑌᐧᐊᐳ ᐊᑕᐧᐁᐧᐃᑲᒥᑯᒃ ᑫᒪ ᔑᑯᐱᐧᐊᐳ ᐊᑕᐧᐁᐧᐃᑲᒥᑯᒃ. ᒥᐃᒪ 
ᐧᐁᓐᒋᔓᓂᔭᑫᐧᐊᑦ, ᑲᔦ ᐁᐅᓐᑎᓇᒪᓱᐧᐊᑦ ᒥᓂᐧᑫᐧᐃᓂ, ᑫᒪ ᑲᔦ ᑯᑕᒃ ᑫᑯᓂ. ᐅᐅᐧᐁ ᐃᔑᒋᑫᐧᐃᓐ ᑲᐧᐃᓐ 
ᒋᐸᑭᑎᓂᑲᑌᒃ ᐅᓇᑯᓂᑫᐧᐃᓂᒃ, ᐊᐱᒋ ᐧᐁᓐᑕᓐ ᐁᑭᒧᒋᒥᓂᓐᐧᑕ ᑲᑎᐱᑕᓱᐱᐳᓀᓯᐧᑲ ᐊᔾ ᔅᑯᓪ 
ᑭᑭᓄᐊᒪᐧᐊᑲᓇᒃ ᑭᓇᓇᓐᑐᒥᓂᐧᑫᐧᐊᑦ. ᑲᐧᐃᓐ ᑲᔦ ᒋᑭᑫᓐᑕᒧᐧᐊᑦ ᐃᔥᑯᑌᐧᐊᐳ ᐊᑕᐧᐁᐧᐃᑲᒥᑯᒃ ᐊᓄᑭᐊᑲᓇᒃ 
ᑲᔦ ᑕᑯᓂᐧᐁᐧᐃᓂᓂᐧᐊᒃ ᒋᑭ ᑭᑫᓂᒪᐧᐊᑦ ᐧᐁᓀᓇᓐ ᑲᔦ ᒋᐊᑭᓐᑕᒪᐧᐊᐧᐊᑦ ᑲᐊᑕᐧᐁᑕᒪᑫᓂᑦ. ᐃᔥᑯᑌᐧᐊᐳ 
ᐊᑕᐧᐁᐧᐃᑲᒥᑯᒃ ᑲᑎᐱᑕᓱᐱᐳᓀᑦ ᐁᑕ ᒥᓇᑲᓂᐧᐃ ᒋᐊᑕᐧᐁᑦ. ᒪᑭᐧᔕ ᑕᑭᐅᓐᒋᑭᑫᓂᒪᑲᓂᐧᐃᐸᓐ ᐁᐊᑕᐧᐁᑦ 
ᐁᐊᓄᓂᑯᑦ ᐅᔥᑲᑎᓴᓐ, (ᑕᐱᔥᑯ ᑲᒪᔥᑲᐧᐊᑲᒥᓂᒃ ᐃᔥᑯᑌᐧᐊᐳᓂ ᐁᐊᑕᐧᐁᑦ ᑲᔦ ᑲᐧᐁᓐᑕᓂᒃ) ᐁᐊᑕᐧᐁᑦ 
ᑫᒪ ᐱᐧᐊᐱᑯᔓᓂᔭᓴᓐ ᐁᑎᐸᐃᑲᑫᑦ. ᔕᑯᒡ ᓴᓇᑲᓐ ᒋᑭᑫᒋᓇᐧᐁᓐᑕᑯᒋᑲᑌᒃ ᐅᓇᑯᓂᑫᐧᐃᑲᒥᑯᒃ, ᑲᔦ ᒋᑭ 
ᑭᑫᑕᑯᐃᓐᐧᑕ ᑲᓂᑕᐊᑕᐧᐁᑕᒪᐧᐊᐧᐊᑦ ᐅᔥᑲᑎᓴᓐ ᑕᑭᐃᔑ ᐧᐊᐸᓐᒋᑲᑌᐸᓐ ᐁᓂᐸᒋᑲᑫᐧᐊᑦ ᑫᒪ 
ᐁᐊᓇᒣᑕᑯᓯᐧᐊᑦ. ᑲᑭᒧᒋᒥᔥᑯᑐᓇᒪᑎᐧᐊᑦ ᑲᑎᐱᑕᓱᐱᐳᓀᓂᑦ ᑲᔦ ᐅᔥᑲᑎᔅ ᔓᓂᔭ ᑲᔦ ᒥᓂᐧᑫᐧᐃᓂ ᓂᑲᑌᐃ 
ᐃᔥᑯᑌᐧᐊᐳ ᐊᑕᐧᐁᐧᐃᑲᒥᑯᒃ ᑲᔦ ᑫᐃᔑᐧᐊᐸᒪᓯᐧᑲ ᐃᔕᐧᐊᒃ. 
 
 
ᐧᐁᐧᐁᓂ ᒋᐊᓄᑲᑌᒃ ᓇᓇᓐᑐᓂᑫᐧᐃᓐ, ᐱᒪᒋᐃᐧᐁᐧᐃᓐ ᑲᔦ ᒥᑭᑫᐧᐃᓐ 

ᐊᐱᒋ ᑭᒋᓇᓇᓐᑐᓂᑫᐧᐃᓐ ᑭᑐᒋᑲᑌ ᐅᑯ ᓇᓇᓐ ᐅᔥᑲᑎᓴᒃ ᐊᐱ ᑲᐧᐃᓐᒋᑲᑌᒃ ᐁᐧᐊᓂᐊᑲᓂᐧᐃᐧᐊᑦ. 
ᑭᑎᐸᒋᒧ ᐅᓐᑌᕆᐅ ᑕᑯᓂᐧᐁᐧᐃᓂ ᒣᐅᔕ ᑲᐱᐅᓐᒋᐃᓇᓄᑭᑦ ᓇᓇᓐᑐᓂᑫᐧᐃ ᐊᓄᑭᐧᐃᓂᒃ. ᐊᐱ 
ᓇᓇᓐᑐᓂᑫᐧᐃᓐ ᑲᐊᓄᑲᑌᒃ, “ᐱᒪᒋᐃᐧᐁᐧᐃᓐ” ᑲᐃᑭᑐᓇᓂᐧᐊᒃ ᐁᑭᒥᑲᐧᐊᑲᓂᐧᐃᑦ ᐁᐱᒪᑎᓯᑦ, “ᒥᑭᑫᐧᐃᓐ” 
ᑲᐃᑭᑐᓇᓂᐧᐊᒃ ᑲᑭᐧᐊᓂᐃᑲᓂᐧᐃᑦ ᐁᑭᒥᑭᑲᑌᓂᒃ ᐅᒥᔭᐤ ᐁᑭᐃᔥᐧᑲᐱᒪᑎᓯᑦ. ᐧᐁᐧᐃᑉ ᑲᑭᑫᓂᒪᑲᓂᐧᐃᑦ 
ᐁᐧᐊᓂᐊᑲᐧᐃᑦ ᑕᑭᐃᔑᓭ ᒋᒥᑲᐧᐊᑲᓂᐧᐃᑦ ᐁᐱᒪᑎᓯᑦ, ᑲᔦ ᐧᐁᐧᐃᑉ ᒋᐊᓄᓂᐧᑕ ᐧᐁᓀᓇᒃ ᑫᓇᓇᓐᑐᓂᑫᐧᐊᑦ. 
ᐊᐱᒋ ᐧᐁᐧᐃᑉ ᐃᔑᓭ ᒋᔥᐧᑲᐱᒪᑎᓯᑦ ᑲᐧᐊᓂᐊᑲᓂᐧᐃᑦ ᑭᔥᐱᓐ ᑯᑕᑭᔭᓐ ᑫᑯᓇᓐ ᑲᑭᑭᒪᑲᑭᓐ ᑕᐱᔥᑯ 
ᒥᓂᐧᑫᐧᐃᓐ ᑲᔦ ᑲᑭᓯᓇᒃ. ᐱᒪᒋᐃᐧᐁᐧᐃᓐ ᑲᔦ ᒥᑭᑫᐧᐃᓐ ᐊᓄᑭᐧᐃᓂᒃ ᐊᓐᑕᐧᐁᑕᐧᑲᓐ ᒋᑕᐧᑲᑭᓐ 
ᑭᒋᐊᐸᒋᒋᑫᐧᐃᓇᓐ. ᐊᐱ ᒋᒪᑕᓄᑲᑌᒃ ᓇᓇᓐᑐᓂᑫᐧᐃᓐ, ᐧᐁᐧᐃᑉ ᒋᐧᑲᔭᓐᒋᒋᑲᑌᑭᓐ ᐊᐸᒋᑕᑲᓇᓐ, ᐱᓴᓂᑯ 
ᐧᐸᑕᐧᐃᒪᒋᒋᑲᑌᒃ ᓇᓇᓐᑐᓂᑫᐧᐃᓐ. ᐊᐱ ᑭᓇᓇᓐᑐᓂᑲᓂᐧᐊᒃ ᑕᑭᐃᔑᓭ ᒋᐱᒪᑎᓯᓯᒃ ᑲᓇᓇᓐᑐᓇᐧᐊᑲᓂᐧᐃᑦ, 
ᒥᑕᔥ ᑫᔑᐱᒥᐊᓄᑲᑌᒃ ᒥᑭᑫᐧᐃᓐ. ᑕᓇᓇᑲᒋᒋᑲᑌᓂ ᑲᑭᐧᐊᓂᐊᑲᓂᐧᐃᑦ ᐅᑎᔑᓭᐧᐃᓐ.  
 
ᓇᓇᓐᑐᓂᑫᐧᐃᓂ ᑲᐊᓄᑲᑕᒃ ᑭᐃᑭᑐ ᐊᓐᑕᐧᐁᑕᐧᑲᓐ ᑲᓇᐃᐧᐊᑦ ᓇᓇᓐᑐᓂᑫᐧᐃ ᐊᓄᑭᐧᐃᓂᒃ 
ᒋᓂᑲᓂᔥᑭᑫᑕᒪᑫᐧᐊᑦ ᐧᐁᐧᐁᓂ ᒋᔑᓭᒃ ᓇᓇᓐᑐᓂᑫᐧᐃᓐ. ᐧᐁᐧᐁᓂ ᑲᐊᓄᑲᑌᒃ ᓇᓇᓐᑐᓂᑫᐧᐃᓐ ᒪᑕᓄᑲᑌ 
ᓂᑕᒻ ᑲᐧᑫᐧᑌᓇᓂᐧᐊᓐ ᐊᓐᑎ ᒪᒋᒡ ᑲᑭᔑᐧᐊᐸᒪᑲᓂᐧᐃᑦ ᑲᐧᐊᓂᐊᑲᓂᐧᐃᑦ ᐁᐱᒪᑎᓯᑦ, ᒥᓇᐧᐊ ᒋᐅᔑᐱᐃᑲᑌᒃ 
ᑲᑭᐊᐃᔕᐧᑫᓐ, ᑲᓂᒪᒋᓇᓇᓐᑐᓂᑲᓂᐧᐊᒃ. ᑎᐸᐃᑲᓐ ᐊᐱᒋ ᑭᒋᓀᑕᐧᑲᓐ, ᐊᓂᔥ ᑭᐧᓀᔥ ᐊᐸᓐ 
ᑲᑭᐧᐊᐸᒪᑲᓂᐧᐃᐸᓐ, ᐱᓂᔥ ᐧᐊᓴ ᑕᐃᔑᓭ ᒋᐊᓂᔑ ᓇᓇᓐᑐᓂᑲᓂᐧᐊᒃ. ᓇᓇᓐᑐᓂᑫᐧᐃᓐ ᐊᓐᑕᐧᐁᑕᐧᑲᓐ 
ᒋᐱᒥᐅᓇᒋᑲᑌᒃ ᒥᓯᐧᐁ ᒋᔑᓇᓇᓐᑐᓂᑲᓂᐧᐊᒃ. ᑲᓇᓇᓯᐱ ᐃᔕᓂᐧᐊᒃ ᒪᑭᐧᔕ ᑕᐅᓐᒋᐧᐊᐸᓐᒋᑲᑌ 
ᑲᑭᐊᐧᓭᐊᐸᓐᒋᑲᑌᑭᓐ. ᑕᐱᔥᑯ ᑫᑯᓇᓐ ᑲᐸᐱᐧᐊᑌᑭᓐ ᑫᐧᐃᑐᑲᑫᒪᑲᑭᓐ ᒋᒪᓇᒋᒋᑲᑌᑭᓐ. ᑲᐧᐃᒋᐃᐧᐁᐧᐊᑦ 
ᑫᐧᐃᓇᐧᐊ ᑕᐧᑭᐧᐊᒃ. ᑭᒋᓀᓐᑕᐧᑲᓐ ᐊᐱᒋ ᐧᐁᐧᐁᓂ ᒋᐱᒥᐧᐊᐧᐁᓇᒋᑲᓂᐧᐊᒃ ᑲᔦ ᒋᐊᓂ ᐱᒥᓂᔕᐃᑲᑌᒃ. ᑲᔦ 
ᑫᑯᓐ ᒪᔑᓭᓯᐧᑲ ᑲᓇᓇᓐᑐᓂᑫᐧᐊᑦ. ᑭᐱᐃᔑᓭᐧᐊᒃ ᒣᐅᔕ ᐁᑭᐅᒋᐃᔥᐧᑲᐱᒪᑎᓯᐧᐊᑦ ᑲᓇᓇᓐᑐᓂᑫᐧᐊᑦ.  

ᑲᑭᐃᔑᐧᐁᐱᓯᐧᐊᑦ ᑲᑭᐃᔥᐧᑲᐱᒪᑎᓯᐧᐊᑦ 
ᐅᓇᑯᓂᑫᐧᐃᑭᒪᔑᔕᒃ ᑭᑎᐸᒋᒧᑕᐧᐊᑲᓂᐧᐃᐧᐊᒃ ᐅᓄ ᓂᐧᓴᓱ ᑲᑭᐃᔥᐧᑲᐱᒪᑎᓯᐧᐊᑦ ᑲᐊᓂ ᓂᐱᑌᐱᐃᑲᑌᑭᓐ, 
ᑭᒪᒪᐧᐃᐱᐃᑲᑌᐧᐊᓐ ᐯᔑᐧᑲᓐ ᑲᑭᐃᓇᐱᓀᐧᐊᑦ.  
 
A. ᑫᓯᐧᑲ ᑲᑭᐅᓐᒋ ᐃᔥᐧᑲᐱᒪᑎᓯᑦ: 

1. ᐧᐸᓪ ᐸᓇᒋᔅ, ᑭᐃᔥᐧᑲᐱᒪᑎᓯ ᑲᔥᑲᑎᓄᑭᓯᔅ 11, 2006 21 ᑭᑕᓱᐱᐳᓀ 
 
 

B. ᑭᐱᒋᐳ ᑲᑭᐅᓐᒋ ᐃᔥᐧᑲᐱᒪᑎᓯᑦ: 
2. ᕋᐱᓐ ᐊᕐᐳᕐ, ᑭᐃᔥᐧᑲᐱᒪᑎᓯ ᒉᓐᐧᐁᕆ ᑭᓯᔅ 13, 2007 18 ᑭᑕᓱᐱᐳᓀ 

 
 

C. “ᓯᐱᒃ ᑲᑭᐅᓐᒋ ᐃᔥᐧᑲᐱᒪᑎᓯᐧᐊᑦ” - ᐅᔥᑲᑎᓴᒃ ᑲᑭᐧᐃᓐᒋᑲᑌᒃ ᐁᐧᐊᓂᐃᓐᐧᑕ, ᑭᔭᓂᒥᑭᑲᑌᓂᐧᐊᓐ 
ᐅᒥᔭᐧᐃᐧᐊ ᓯᐱᒃ 

3. ᒉᑦᕈ ᐊᓐᑐᕐᓴᓐ, ᑭᐃᔥᐧᑲᐱᒪᑎᓯ ᑲᔥᑲᑎᓄᑭᓯᔅ 11, 2000, 15 ᑭᑕᓱᐱᐳᓀ 
4. ᑯᕋᓐ ᔅᑕᕋᓐᒃ, ᑭᐃᔥᐧᑲᐱᒪᑎᓯ ᐧᐊᑌᐸᑲᐧᐃᑭᓯᔅ 26, 2005, 18 ᑭᑕᓱᐱᐳᓀ 
5. ᕃᒋ ᐳᔥᐃ, ᑭᐃᔥᐧᑲᐱᒪᑎᓯ ᑲᔥᑲᑎᓄᑭᓯᔅ 1, 2007, 15 ᑭᑕᓱᐱᐳᓀ 
6. ᑲᔪᓪ ᐧᒪᕐᓱ, ᑭᐃᔥᐧᑲᐱᒪᑎᓯ ᑲᔥᑲᑎᓄᑭᓯᔅ 10, 2009, 17 ᑭᑕᓱᐱᐳᓀ 
7. ᐧᒐᕐᑎᓐ ᐧᐊᐸᔅ, ᑭᐃᔥᐧᑲᐱᒪᑎᓯ ᒪᑯᑭᓯᔅ 10, 2011, 15 ᑭᑕᓱᐱᐳᓀ 

A. ᑫᓯᑲ ᑲᑭᐅᓐᒋ ᐃᔥᐧᑲᐱᒪᑎᓯᑦ: 
 
1. ᐧᐸᓪ ᐸᓇᒋᔅ, ᑭᐃᔥᐧᑲᐱᒪᑎᓯ ᑲᔥᑲᑎᓄᑭᓯᔅ 11, 2006 21 ᑭᑕᓱᐱᐳᓀ 

 
ᐧᐸᓪ ᐸᓇᒋᔅ ᐅᑎᓇᐧᐁᒪᑲᓇᓐ ᐅᓐᒋᐧᐊᓐ ᒣᔥᑭᐧᑲᑲᒪᒃ ᐃᔥᑯᓂᑲᓂᒃ, ᐯᔓ ᐊᓪᐸᓂ ᓯᐱᑉ ᐃᔑᑕᐧᑲᓐ 
ᐱᓐᒋᑕᐧᐊᒃ ᓭᓐᑦ ᒍᓴᑉ ᓴᑲᐃᑲᓐ ᑭᐧᐁᑎᓄᒃ ᓀᓐᑲᐱᐊᓄᒃ ᐅᓐᑌᕆᐅ, 500 ᑭᓚᒥᑐᕐᔅ ᑭᐧᐁᑎᓄᒃ 
ᓀᓐᑲᐱᐊᓄᒃ ᐃᓇᑫ ᐊᐱᓯᓇᐧᑲᓐ ᑕᓐᑐᕐ ᐯ. ᒣᔥᑭᐧᑲᑲᒪ ᑎᐱᓇᐧᐁ ᐱᒥᐧᐃᓂᑎᓱᒪᑲᓐ ᐅᒋᐧᐯ 
ᐊᓂᔑᓇᐯ ᑕᔑᑫᐧᐃᓐ, ᐊᓂᔑᓇᐯ ᐊᔅᑭ ᐅᑭᒪᐧᐃᓂᒃ ᐅᓐᒋᑎᓐᐯᑕᐧᑲᓐ, ᑲᐧᐃᓐ ᑕᐧᑭᒪᑲᓯᓄᓐ 
ᐅᑭᒪᑲᓇᒃ ᑲᐅᓐᒋ ᐱᑭᔑ ᐱᒥᐧᐃᓂᑎᓱᐧᐊᑦ. ᑯᒋᐱᑯ ᐱᑯ 1,000 ᐊᓂᔑᓇᐯᒃ ᐃᔑᑕᐧᐊᒃ 
ᐃᔥᑯᓂᑲᓂᒃ. ᐊᓇᓴ ᐱᐧᑲᑕᑭᐧᐁᓐᑕᐧᑲᓐ ᑲᐃᔑᑕᐧᑲᒃ, ᒥᐁᑕ ᐅᐅᐧᐁ ᐃᔥᑯᓂᑲᓐ ᑲᐃᓇᑕᒧᒃ 
ᑭᒋᐅᑕᐸᓂᒥᑲᓇ ᐃᐃᒪ ᐯᔑᒃ ᑲᑭᐅᓐᒋᑦ ᑲᑭᐃᔥᐧᑲᐱᒪᑎᓯᑦ. 
 
ᐧᐸᓪ ᑭᐱᑕᔑᐅᒻᐱᑭ ᐃᔥᑯᓂᑲᓂᒃ ᐃᐃᒪ ᒣᔥᑭᐧᑲᑲᒪᒃ, ᒣᐧᑲ ᑭᐊᑲᔑᔑᑦ ᑭᐃᔑᑯᓯᐧᐊᒃ ᐊᑲᐧᐁ 
ᐧᐊᓂᓇᐧᐊᑲᒃ. ᒣᐧᑲ 7 ᑲᐊᑯᔥᑲᑦ ᐅᑭᑭᓄᐊᒪᑯᐧᐃᓂᒃ ᑭ ᑭᑭᓄᐊᒪᐧᐊᑲᓂᐧᐃ ᒣᔥᑭᐧᑲᑲᒪᒃ ᒥᓇᐧᐊ ᐧᐁᑎ 
ᐅᑲᓯᓴᑲᐃᑲᓂᒃ ᒣᐧᑲ 8 ᑲᐊᑯᔥᑲᑦ ᐅᑭᑭᓄᐊᒪᑯᐧᐃᓐ. 
 
2000 ᑲᑭᑭᓄᓄᐧᐃᓐ, ᑭᒪᒐ ᐁᑭᐊᓐᑕᐧᐃ ᑭᑭᓄᐊᒪᑯᓯᑦ 9 ᑭᑭᓄᒪᑯᐧᐃᓐ NNEC ᑲᐱᒥᐧᐃᑐᑦ 
ᑭᑭᓄᐊᒪᑎᐧᐃᑲᒥᑯᓂ3 ᐅᑕᐧᐊᑲᐧᐃᐸᐧᐃᑎᑯᒃ, ᐅᓐᑌᕆᐅ. ᒣᐧᑲ 2003, ᑭᐊᓐᑕᐧᐃ ᑭᑭᓄᐊᒪᐧᐊᑲᓂᐧᐃ 
ᑌᓇᔅ ᑲᓚᒧᕐᑎ ᐊᔾ ᔅᑯᓪ (“DFC”) ᑕᓐᑐᕐ ᐯ, ᒥᐧᐁᑎ ᑲᑭᑕᔑᐱᒥ ᑭᑭᓄᐊᒪᐧᐊᑲᓂᐧᐃᑦ ᐱᓂᔥ ᑲᑭ 
ᐃᔥᐧᑲᐱᒪᑎᓯᑦ 2006. ᒣᐧᑲ ᑲᑭᐱᒥ ᑭᑭᓄᐊᒪᐧᐊᑲᓂᐧᐃᑦ, ᓂᑕᒻ ᑭᑲᐯᔑᐊᑲᓂᐧᐃ ᑲᐃᔑᑲᐯᔑᐃᓐᐧᑕ 
ᑭᑭᓄᐊᒪᐧᐊᑲᓇᒃ. ᑲᐧᐃᓐ ᐃᑕᔥ ᒋᑭᐅᓐᒋᓇᐃᓭᓂᒃ ᑲᑭᐃᔑᑲᐯᔑᐊᑲᓂᐧᐃᑦ, ᐃᓐᑕᐧᐊ ᐊᐸᓐ 
ᐃᓀᑕᒥᓂᑦ ᐧᐸᓪ ᐅᒪᒪᓐ ᒋᔑᑯᓯᑦ ᑕᓐᑐᕐ ᐯ ᐧᐃᓐ ᒋᑲᓇᐧᐁᓂᒪᑦ ᐅᑯᓯᓴᓐ. 
 
ᒣᐧᑲ ᑲᔥᑲᑎᓄᑭᓯᔅ 10, 2006, ᐧᐸᓪ ᑭᐊᓐᑕᐧᐃ ᑭᑭᓄᐊᒪᑯᓯ, ᒥᓇᐧᐊ ᐅᑭᐧᐊᐧᐃᒋᐧᐊᓐ ᑲᒥᓄᐧᐃᒋᐧᐊᑦ 
ᐅᑐᑌᒪᓐ. ᑭᐧᐸᑕᐧᐃᑭᐧᐁ ᑲᐃᔑᑕᑦ ᑭᐊᓂᑎᐱᑲᓂᒃ. ᐅᒪᒪᓐ ᐅᑭᓄᓐᑕᑯᓐ ᐁᒪᒪᐧᑌᑐᓂᑦ 
ᑭᔑᑌᐳᑲᒥᑯᒃ, ᓇᑫ ᑲᑭᓄᓐᑕᒃ ᐁᒪᐧᑌᓴᑭᓯᓐᒃ. ᑭᐊᐸᑐ ᑲᑭᑕᓂᑕᒃ ᐅᑭᐧᐊᐸᒪᓐ ᒧᒋᓴᒃ ᐁᐱᒥᔑᓂᑦ 
ᐁᑭᑫᓐᑕᓯᒃ. ᑭᐃᔑᑭᑭᑐ 911, ᒪᔥᑭᑭᐧᐃᑕᐸᓐ ᑭᐸᑲᒥᐱᑌ, ᑭᐃᐸᐊᑲᓂᐧᐃ ᐊᑯᓯᐧᐃᑲᒥᑯᒃ. ᑲᐧᐃᓐ 
ᒋᑭᐅᓐᒋ ᑲᔥᑭᐊᑲᓂᐧᐃᑦ ᒋᐱᒪᒋᐊᑲᓂᐧᐃᑦ ᐊᓇᑭᑲᐧᑫ ᒪᒋᓂᐧᐁᐸᐃᑲᑌᓂᒃ ᐅᑌᐃ, ᑭᐧᐃᓐᒋᑲᑌᓂ 
ᐁᑭᐃᔥᐧᑲᐱᒪᑎᓯᑦ ᑲᐊᓂ ᑭᔐᐸᐧᐊᑲᓂᒃ ᑲᔥᑲᑎᓄᑭᓯᔅ 11. 
 
ᒪᔥᑭᑭᐧᐃᓂᓂ ᓂᐳᐧᐃᓐ ᑲᓇᓇᑲᒋᑐᑦ ᑲᔦ ᑕᑯᓂᐧᐁᐧᐃᓂᓂᐧᐊᒃ ᑭᓇᓇᓐᑐᑭᑫᒋᑫᐧᐊᒃ. ᐧᐸᓪ ᑲᐧᐃᓐ 
ᑭᑭᑫᓂᒪᓯ ᑫᑯᓐ ᒋᑭᑭᔥᑲᑯᑦ ᐃᓇᐱᓀᐧᐃᓂ ᑫᓯᑲ ᒋᐅᓐᒋ ᐃᔥᐧᑲᐱᒪᑎᓯᑦ. ᑭᓇᓇᓐᑐᑭᑫᒋᑲᑌᓂ 
ᐅᒥᔭᐤ, ᑲᐧᐃᓐ ᒋᐅᓐᒋᐧᐊᐸᒋᑲᑌᓂᒃ ᑫᑯᓂ ᒋᓂᓯᑯᑦ. ᑲᐧᐃᓐ ᑲᔦ ᒋᐅᓐᒋᒥᑭᑲᑌᓂᒃ ᐃᓇᐱᓇᓂᑯᐧᐃᓐ 
ᑫᑭᐅᓐᒋ ᐃᔥᐧᑲᐱᒪᑎᓯᐸᓐ. ᐅᐅᐧᐁ ᑎᓄ ᓇᓇᓐᑐᑭᑫᒋᑫᐧᐃᓐ ᐅᑭᓇᐱ ᓇᓇᑲᒋᑐᓇᐧᐊ ᑯᑕᑭᔭᒃ 
ᑲᓇᓇᓐᑐᑭᑫᑕᒧᐧᐊᑦ ᓂᐳᐧᐃᓂ. ᒥᑕᔥ ᑫᐧᐃᓇᐧᐊ ᐯᔑᐧᑲᓐ ᑲᐃᑭᑐᐧᐊᑦ ᐁᑭᐅᓐᒋᒥᑲᓯᐧᑲ ᐊᓂᓐ 
ᑲᐃᓇᐱᓀᐧᑫᓐ. ᐧᐊᐊ ᑭᒋᒪᔥᑭᑭᐧᐃᓂᓂ ᑲᓇᓇᑲᒋᑐᑦ ᓂᐳᐧᐃᓂ ᑭᑎᐸᒋᒧ ᑫᓯᑲ ᑲᐃᔥᐧᑲᐱᒪᑎᓯᐧᐊᑦ 
ᐅᔥᑲᑎᓴᒃ ᑫᐧᐃᓇᐧᐊ ᐃᔑᓭᐧᐊᒃ ᐅᔥᑲᑎᓴᒃ, ᑲᔦ ᑲᐧᐃᓐ ᒋᑭᑫᓐᐧᑲᓂᒃ ᐧᐁᑯᓀᓐ ᑲᑭᑐᑕᑯᐧᐊᑦ ᐊᓇᑭ 
ᓇᓇᓐᑐᑭᑫᒋᑲᑌᓂᒃ ᐅᒥᔭᐧᐃᐧᐊ. ᐊᔕ ᒥᑕᓱᐱᐳᓐ ᑲᑭᔥᐧᑲᐱᒪᑎᓯᐸᓐ ᒣᐧᑲ 2006, ᐊᔕ ᐊᓂᔭᐧᐊᓐ 
ᒪᔥᑭᑭᐧᐃ ᑭᑫᓐᒋᑫᐧᐃᓇᓐ ᑲᔦ ᒪᒪᑲᑕᐱᑯ ᐊᐸᒋᑕᑲᓇᓐ ᑲᐅᓐᓂ ᑭᑫᓐᒋᑫᒪᑲᑭᓐ ᐊᓂᑦ 
ᐃᓇᐱᓀᐧᐃᓇᓐ, ᑲᓂᓯᑕᐧᐁᑕᑯᓯᓄᑭᓐ, ᑫᓯᑲ ᑲᐅᒋᐃᔥᐧᑲᐱᒪᑎᓯᐧᐊᑦ. ᐅᐅᐧᐁ ᓇᓇᓐᑐᑭᑫᒋᑲᓐ ᑲᐧᐃᓐ 
ᒋᑭᐅᓐᒋ ᑕᐧᑲᑭᐸᓐ ᒣᐧᑲ ᐊᐱ ᐧᐸᓪ ᑲᑭᐃᔥᐧᑲᐱᒪᑎᓯᐸᓐ, ᑲᔦ ᑲᐧᐃᓐ ᒪᔑ ᒋᐊᔭᑭᐸᓂᓐ ᐅᔕᑲᒃ 
ᑲᐊᐸᑕᒃ ᒋᐅᒋ ᓇᓇᓐᑐᑭᑫᒋᑲᑌᒃ ᐊᐱ ᑲᐧᐃ ᓇᓇᓐᑐᑭᑫᒋᑫᓇᓂᐧᐊᒃ. ᑫᑲᒪᐧᐃᓐ ᐃᔑᓭᑐᒃ ᑭᔥᐱᓐ 
ᓄᑯᒻ ᑲᑭᔑᑲᒃ ᐃᔥᐧᑲᐱᒪᑎᓯᐸᓐ ᐧᐸᓪ ᑕᑭ ᑭᑫᓐᒋᑲᑌᓂᐸᓐ ᐊᓂᓐ ᑲᑭᐃᓇᐱᓀᐧᑫᓐ. 
ᐅᑎᓇᐧᐁᒪᑲᓇᐃ ᑭᐧᐃᓐᑕᒪᐊᐧᑲᓂᐧᐃᐧᐊᒃ ᒋᑭᓇᓇᓐᑐᑭᑫᒋᑲᓱᐧᐊᐸᓐ ᒪᔥᑭᑭᐧᐃ ᓇᓇᑲᒋᐃᑯᐧᐃᓂᒃ.  

 
3 ᐅᐅᐧᐁ NNEC ᑭᑭᓄᐊᒪᑎᐧᐃᑲᒥᒃ ᐊᔕ ᑭᑭᐸᐃᑲᑌᐸᓐ. 

   ᐅᓇᑯᓂᑫᐧᐃᑭᒪᔑᔕᒃ ᑲᑭᔑᒥᑭᑫᐧᐊᑦ: 
 
   ᐁᔑᓂᑲᓱᑦ ᑲᑭᐃᔥᐧᑲᐱᒪᑎᓯᑦ: ᐧᐸᓪ ᐸᓇᒋᔅ 
   ᐊᐱ ᑲᑭᐃᔥᐧᑲᐱᒪᑎᓯᑦ:  ᑲᔥᑲᑎᓄᑭᓯᔅ 11, 2006 
   ᑲᑭᑕᔑ ᐃᔥᐧᑲᐱᒪᑎᓯᑦ: ᑕᓐᑐᕐ ᐯ ᐊᑯᓯᐧᐃᑲᒥᑯᒃ 
ᐧᐁᑯᓀᓐ ᑲᑭᓂᓯᑯᑦ: ᑲᐧᐃᓐ ᒋᐅᓐᒋᒥᑭᑲᑌᓂᒃ ᐧᐁᑯᓀᓐ ᑲᑭᓂᓯᑯᑦ 

ᓇᓇᓐᑐᑭᑫᒋᑫᐧᐃᓂᒃ  
   ᑲᑭᐅᓐᒋ ᐃᔥᐧᑲᐱᒪᑎᓯᑦ:  ᑲᐧᐃᓐ ᑭᑫᓐᑕᑯᓯᓄᓐ 
 
 
ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓐ: ᒥᑕᔥ ᑲᑭᔑᐧᐃᓐᑕᒪᐧᐃᓐᐧᑕ ᐅᓇᑯᓂᑫᐧᐃᑭᒪᔑᔕᒃ ᑫᓯᑲ 
ᐁᑭᐃᔥᐧᑲᐱᒪᑎᓯᑦ ᐧᐊᐊ ᐅᔥᑲᑎᔅ, ᐅᑕᓇᑭ ᓇᓇᓐᑐᑭᑫᑕᓇᐧᐊ ᑲᔦ ᒥᔭᐧᐃᓂ, ᒥᑕᔥ ᑫᐃᔑᓂᑲᑌᒃ 
ᒋᑭ ᑭᑫᓐᒋᑲᑌᓯᓄᒃ. ᐊᓂᑦ ᐅᓐᒋᑕ ᐊᐱ ᑲᓂᑭᔑᐱᓭᓂᒃ ᐅᐱᒪᑎᓯᐧᐃᓐ ᑲᐧᐃᓐ ᒋᓇᐧᑲᑎᓂᒃ ᐊᓂᓐ 
ᑲᐃᓇᐱᓀᑦ ᑲᓇᓇᓐᑐᑭᑫᒋᑲᑌᓂᒃ ᐅᒥᔭᐤ. ᒧᔕᒃ ᐅᐱᓇᑭᔥᑲᓇᐧᐊ ᐅᔥᑲᑎᓴᒃ ᐁᐱᒋᐃᔑᓭᐧᐊᑦ, 
ᒥᑭᑲᑌᓂ ᑕᔥ ᑲᓇᓇᓐᑐᑭᑫᒋᑲᑌᓂᒃ ᒥᔭᐧᐃᒃ. ᐧᐸᓪ ᐅᒥᔭᐤ ᑲᐧᐃᓐ ᒋᐅᓐᒋᒥᑭᑲᑌᓂᒃ ᒋᑭᐅᓐᒋ 
ᐱᒋᔑᓐᒃ. ᑲᐧᐃᓐ ᐃᑕᔥ ᒋᐅᒋᐃᓀᒋᑲᑌᓂᒃ ᐅᐅᒪ ᒋᑭᐅᓐᑕᐱᓀᐧᑫᓐ, ᒪᑭᐧᔕ ᑲᔦ ᐅᐅᐧᐁ 
ᑭᐃᔑᐧᐁᐱᓯᑐᒃ. ᑲᐧᐃᓐ ᒋᐅᒋᓇᐧᑲᒃ ᓂᓯᑎᓱᐧᐃᓐ ᑫᒪ ᓂᔑᐧᐁᐧᐃᓐ. ᑲᔦ ᑲᑭᑫᓐᒋᑲᑌᓯᓄᒃ ᐊᓂᓐ 
ᑲᑭᐃᓇᐱᓀᑦ ᐅᑭᐅᒋᐅᓀᑕᓇᐧᐊ ᐅᓇᑯᓂᑫᐧᐃᑭᒪᔑᔕᒃ ᑲᑭᔑᐱᓭᓂᒃ ᐅᐱᒪᑎᓯᐧᐃᓐ ᑲᐧᐃᓐ ᒋᑭᐅᓐᒋ 
ᐃᔑᓇᐧᑲᓂᒃ ᐱᒋᐧᐃᓐ ᑲᐱᒋᐃᔑᓭᑦ ᒋᑭᐅᓐᒋ ᑫᒋᓇᐧᐁᑕᑯᒋᑲᑌᓂᑌᓂ ᑲᑭᐃᔑ 
ᓇᓇᓐᑐᓀᐃᑲᑌᓂᑭᐸᓐ ᐅᑎᔑᓭᐧᐃᓐ ᒥᒃᑐᑯᓪ ᑲᑭᐃᔥᐧᑲᐱᒪᑎᓯᐸᓐ. 

B. ᑭᐱᒋᐳ ᑲᑭᐅᓐᒋ ᐃᔥᐧᑲᐱᒪᑎᓯᑦ: 
 
2. ᕋᐱᓐ ᐊᕐᐳᕐ, ᑭᐃᔥᐧᑲᐱᒪᑎᓯ ᒉᓐᐧᐁᕆ ᑭᓯᔅ 13, 2007 18 ᑭᑕᓱᐱᐳᓀ 

ᕋᐱᓐ ᐊᕐᐳᕐ ᐅᑎᓇᐧᐁᒪᑲᓇᐃ ᐃᔑᑕᐧᐊᓐ ᑭᐧᐁᐧᐃᓐ ᑕᔑᑫᐧᐃᓂᒃ, ᓄᐱᒪᑲᒥᒃ ᐃᔥᑯᓂᑲᓂᒃ ᐃᔑᑕᐧᑲᓐ 
ᔕᐧᐊᓄᒃ ᐃᓇᑫ ᓀᑲᐧᐃᓴᑲᐃᑲᓂᒃ, ᑭᒋᓴᑲᐃᑲᓂᒃ ᓇᓴᐤ ᐊᑦᓴᓐ ᐯ ᑲᔦ ᓴᐱᕆᔪᕐ ᑭᒋᓴᑲᐃᑲᓂᒃ. 580 
ᑭᓚᒥᑐᕐᔅ ᐊᐱᓯᓇᐧᑲᓐ ᑭᐧᐁᑎᓄᒃ ᓀᑲᐱᐊᓄᒃ ᐃᓇᑫ ᑕᓐᑐᕐ ᐯ, ᐅᓐᑌᕆᐅ ᑲᔦ 300 ᑭᓚᒥᑐᕐᔅ 
ᑭᐧᐁᑎᓄᒃ ᓀᑲᐱᐊᓄᒃ ᐃᓇᑫ ᐊᐱᓯᓇᐧᑲᓐ ᐧᐊᓂᓇᐧᐊᑲᒃ. ᓂᔑᓐ ᑭᑭᓄᐊᒪᐧᐊᑲᓇᒃ ᑭᐧᐁᐧᐃᓐ ᐅᓐᒋᐧᐊᒃ 
ᑲᑭᐃᔥᐧᑲᐱᒪᑎᓯᐧᐊᑦ ᑲᑭ ᓇᓇᓐᑐᑭᑫᒋᑲᑌᓂᒃ. ᑲᔦ ᐊᐱᒋ ᑭᑭᒋᓴᓇᑫᓐᑕᒧᒃ ᑲᑭᐧᐊᓂᐊᐧᐊᑦ ᐃᐃᒪ 
ᑕᔑᑫᐧᐃᓀᓯᒃ. ᐃᔥᑲᓯᒋᑲᓂᒃ ᐁᑕ ᐅᒋᔕᓂᐧᐊᓐ ᐃᐃᒪ ᑕᔑᑫᐧᐃᓂᒃ ᑲᔦ ᒣᐧᑲ ᑭᐱᐳᒃ ᐊᑲᐧᐁ ᐊᐸᑕᓐ 
ᐱᐳᓂᒥᑲᓇ.  
 
ᕋᐱᓐ ᐧᐃᓀᑕ ᐃᐧᑫᐧᐃ ᒪᒪᐤ ᓂᐧᓴᓱ ᑲᑭ ᐃᔥᐧᑲᐱᒪᑎᓯᐧᐊᑦ ᑭᑭᓄᐊᒪᐧᐊᑲᓇᒃ. ᑲᓂᔓᑭᓯᐧᓭᑦ 
ᑭᓂᑕᐧᐃᑭᐊᑲᓂᐧᐃ. ᐅᓂᑭᐃᑯᓐ ᑲᔦ ᓂᔑᓐ ᑯᑕᑭᔭᒃ ᑲᑭᓂᑕᐧᐃᑭᐊᐧᐊᑦ ᑭᐃᔑᑯᓯᐧᐊᒃ ᑭᐧᐁᐧᐃᓐ 
ᐁᑭᐅᓐᒋᑯᓯᐧᐊᑦ ᐧᐊᓴᑲᒪᒃ ᒪᓂᑐᐸ. ᕋᐱᓐ ᑭᑕᔑᐅᒻᐱᑭ ᑲᔦ ᑭᐱᒥ ᑭᑭᓄᐊᒪᐧᐊᑲᓂᐧᐃ ᑭᐧᐁᐧᐃᓐ 
ᑭᑭᓄᐊᒪᑎᑲᒥᑯᒃ. ᑭᓄᑲᑎᓯ ᑲᔦ ᑭᔕᐧᐁᓐᒋᑫᐧᐊᑎᓯ. 
 
ᐊᐱ ᑲᑭᐃᔥᐧᑲ ᑭᔑᑐᑦ ᐅᑭᑭᓄᐊᒪᑯᐧᐃᓐ ᑭᐧᐁᐧᐃᓐ, ᑭᒪᒐ ᐁᑭᐊᓐᑕᐧᐃ ᑭᑭᓄᐊᒪᐧᐊᑲᓂᐧᐃᑦ NNEC 
ᐅᑕᐧᐊᑲᐧᐃᐸᐧᐃᑎᑯᒃ ᑭᑭᓄᐊᒪᑎᑲᒥᑯᒃ 2004 ᐊᑯᓇᒃ 2006. ᒣᐧᑲ ᒉᓐᐧᐁᕆ ᑭᓯᔅ 10, 2007, ᑭᐃᔕ 
ᑕᓐᑐᕐ ᐯ ᒋᑕᔑᑭᑭᐊᒪᑯᓯᑦ ᐃᐃᒪ DFC. ᑭᑲᐯᔑᐊᑲᓂᐧᐃ ᑲᑲᐯᔑᐊᑦ ᑭᑭᐊᒪᐧᐊᑲᓇ. ᑲᑭᑲᐯᔑᐃᑯᑦ  
NNEC ᑭᑕᓇᓄᑭᐧᐊᓐ ᑭᐅᓇᑯᔑᓂᒃ ᐁᐱᒥᐧᐊᐧᐃᑐᑲᐧᐊᑦ DFC ᑭᑭᓄᒐᐊᑲᓇᒃ. ᕋᐱᓐ ᑭ 
ᑭᑭᓄᐊᒪᐧᐊᑲᓂᐧᐃ ᒉᓐᐧᐁᕆ ᑭᓯᔅ 12, ᑭᐊᓄᓇᑯᔑᓂᒃ ᑭᐸᐸᒧᓭᐧᐊᒃ ᑲᒥᓄᐧᐃᒋᐧᐊᑦ. ᐅᑭᐊᓄᓇᐧᐊᓐ 
ᐊᐧᐃᔭᓐ ᒋᐊᑕᐧᐁᑕᒪᑯᐧᐊᑦ ᐃᔥᑯᑌᐧᐃᐳᓂ. ᐅᑭᓇᓇᑕᐧᐊᐸᓐᑕᓇᐧᐊ ᑫᑕᔑᒥᓂᐧᑫᐧᐊᑦ, ᒉᑲᑎᒃ ᐅᑌᓇᒃ 
ᑕᓐᑐᕐ ᐯ ᑭᑕᔑᒥᓂᐧᑫᐧᐊᒃ. ᑭᐃᓇᒋᒧᓇᓂᐧᐊᓐ ᓇᓇᓐᑐᑭᑫᒋᑫᐧᐃᓂᒃ ᕋᐱᓐ ᐧᐁᐧᐃᑉ ᓂᐱᐧᐊ ᑭᒪᒥᓂᐧᑫ. 
ᒪᑭᐧᔕ ᑲᑭᐅᓐᒋ ᐃᔑᒋᑫᑦ ᑲᐧᐃᓐ ᐧᐃᑲ ᐊᐱᒋ ᒪᒥᓂᐧᑫᑦ, ᑲᔦ ᐸᔦᔥ ᐁᑭᑫᓂᒪᑦ ᑲᑭᐧᐃᒋᐧᐊᑦ ᑲᔦ 
ᑲᑭᐊᓐᑕᐧᐁᑕᒃ ᒋᐧᐃᒋᐧᐊᑲᓂᐧᐃᑦ, ᑲᔦ ᐅᑭᑲᐧᑫᑭᑕᓇᐧᐊ ᐃᔥᑯᑌᐧᐊᐳᓂ ᒋᐧᐸ ᐊᓂᑭᐧᐁᐧᐊᑦ. ᕋᐱᓐ ᑭᐊᓂ 
ᑭᒋᑭᐧᐊᔥᐧᑫᐱ, ᐁᑭᐱᒧᓭᓯᒃ. ᑯᑕᑭᔭᒃ ᑭᐊᓂᒪᒪᒐᐧᐊᒃ, ᐯᔑᒃ ᐁᑕ ᑲᐧᐃᓐ ᒋᑭᐅᓐᒋᓇᑲᓂᑯᑦ, 16 
ᐁᑕᓱᐱᐳᓀᑦ ᐃᐧᑫ, ᑭᐧᐁᐧᐃᓐ ᑫᐧᐃᓐ ᐁᐅᒋᑦ, ᑭᑭᑫᓂᒥᑎᐧᐊᒃ ᒋᐧᐸ ᑕᑯᔑᒃ ᑕᓐᑐᕐ ᐯ. 
ᐅᑭᐃᔑᐧᐃᒋᐧᐃᑯᓐ ᓇᓂᒥᑲᓇᒃ, ᐅᑭᐧᐊᓂᔥᑲᐱᓂᑯᓐ ᑲᔦ ᐅᑭᐃᔑᐧᐃᓂᑯᓐ ᒥᑲᓇᒃ ᐁᑭᐃᔑᐧᐃᓂᑯᑦ 
ᐅᑕᐸᓐ ᐸᔅ ᑲᐃᔑᑭᐱᒋᒡ, ᓇᐧᐊᒡ ᐃᑕᔥ ᑭᓇᐧᐃᓇᐧᑲᓂ. ᒣᐧᑲ ᐁᐱᒧᓭᐧᐊᑦ, ᐊᐧᐃᔭᒃ ᑲᐸᐱᒥᐱᓱᐧᐊᒃ ᐅᑭ 
ᐸᐱᐧᒪᑎᑯᓇᐃᑯᐧᐊᓐ ᑲᔦ ᓄᒋᑯ ᑭᐃᓇᑲᓂᐧᐃᐧᐊᒃ. ᐊᐱ ᑲᑕᑯᔑᓄᐧᐊᑦ ᐸᔅ ᑲᐃᔑᑭᐱᒋᒡ, ᑲᑭᐱᒥᐧᐃᓂᑯᑦ 
ᐅᑭᑲᓄᓇᓐ DFC ᑭᐅᓇᑯᔑᒃ ᑲᐱᒥᓇᓇᑲᒋᐊᑦ ᑭᑭᓄᐊᒪᐧᐊᑲᓇᒃ ᐊᓄᑭᐊᑲᓐ. ᓂᔑᓐ ᐊᓄᑭᐊᑲᓇᒃ 
ᑭᐱᑕᑯᐱᓱᐧᐊᒃ. ᐅᑭᑭᐧᐁᐧᐃᓇᓐ ᐃᑕᔥ ᑲᐃᔑᑲᐯᔑᓂᑦ.   
 
ᐊᐱ ᑭᑕᑯᐧᐃᓂᒃ ᑲᐃᔑᑲᐯᔑᑦ, ᕋᐱᓐ ᑭᑭᒋ ᑭᐧᐊᔥᐧᑫᐱ, ᑲᐧᐃᓐ ᒋᑭᐅᓐᒋ ᓂᓯᑐᑕᑯᓯᑦ ᐊᓂᓐ ᐁᑭᑐᐧᑫᓐ 
ᑲᔦ ᑲᐧᐃᓐ ᐅᑐᓐᒋ ᑲᔥᑭᑐᓯᓐ ᒋᐱᒧᓭᑦ. ᑭᐱᓐᑎᑫᐧᐃᓇᑲᓂᐧᐃ ᐧᐊᑲᐃᑲᓂᒃ. ᐊᓄᑭᐊᑲᓇᒃ ᑭᐃᓀᓐᑕᒧᒃ 
ᒋᔑᐧᐃᓇᓯᒃ ᐅᓂᐯᐧᐃᑲᒥᑯᒃ ᐃᔥᐱᒥᒃ. ᐅᑭᐊᐧᑲᓇᐧᐊᐧᐊᓐ ᐧᐊᐳᔭᓇᓐ, ᐅᑭᐱᒥᔑᒪᐧᐊᓐ ᒧᒋᓴᑲᒃ. ᑭᐊᔭᐧᐊᒃ 
ᑯᑕᑭᔭᒃ ᑭᑭᓄᐊᒪᐧᐊᑲᓇᒃ ᑲᔦ ᑲᑭᒋᐊᐧᐃᐧᐊᑦ ᐃᐃᒪ ᐧᐊᑲᐃᑲᓂᒃ. ᑲᐧᐃᓐ ᒋᑭᐅᓐᒋ ᐅᓇᒋᑲᑌᓂᒃ ᒋᐱᒥ 
ᑲᓇᐧᐁᓂᒪᑲᓂᐧᐃᒃ. ᑲᑲᓇᐧᐁᓂᒪᑦ ᑭᑭᓄᐊᒪᐧᐊᑲᓇᓐ ᑲᐧᐃᓐ ᐃᐃᒪ ᒋᑭᐅᓐᒋᐊᔭᑦ, ᐁᑭᐅᓐᑕᒥᐊᓄᑭᑦ ᒣᐧᑲ 
ᑭᑎᐱᑲᓂᒃ NNEC ᑭᑭᓄᐊᒪᐧᐊᑲᓇᒃ ᐁᐱᒥᓇᓇᑲᒋᐊᑦ. 
 
ᐧᐁᐧᐃᑉ ᑭᑭᔐᐸᐧᐊᑲᒃ ᒉᓐᐧᐁᕆ ᑭᓯᔅ 13, ᑲᑲᐯᔑᐊᑦ ᑭᑭᓄᐊᒪᐧᐊᑲᓇᓐ ᐅᑭᐊᓐᑕᐧᐃ ᓇᓇᑲᒋᐊᐧᐊᓐ 
ᕋᐱᓄᓐ, ᐅᑭᒥᑲᐧᐊᓐ ᐁᑕᑭᓯᓂᑦ ᑲᔦ ᐁᑐᑭᓯᒃ, ᑲᔦ ᐁᑭᔑᔑᑲᑯᐧᐁᑦ. 991 ᑭᐃᔑᑭᑭᑐ. ᒪᔥᑭᑭᐧᐃᑕᐸᓐ 
ᐊᓄᑭᐊᑲᓇᒃ ᐅᑭᓇᓇᑲᒋᐊᐧᐊᓐ, ᑭᐃᑭᑐᐧᐊᒃ ᐁᐱᒪᑎᓯᓯᒃ. ᑕᑯᓂᐧᐁᐧᐃᓂᓂᐧᐊᒃ ᑲᔦ ᑭᒋᒪᔥᑭᑭᐧᐃᓂᓂ 
ᑲᓇᓇᑲᒋᑐᑦ ᐃᔥᐧᑲᐱᒪᑎᓯᐧᐃᓂ ᑭᑲᓄᓇᑲᓂᐧᐃᐧᐊᒃ. ᑭᒋᒪᔥᑭᑭᐧᐃᓂᓂ ᑭᐅᓐᑕᒥᓭ ᐅᒪᔥᑭᑭᐧᐃ 
ᐊᓄᑭᐧᐃᓇᓐ ᑲᐧᐃᓐ ᒋᑭᐅᓐᒋ ᐃᔕᑦ ᑲᑭᐃᔑᓇᑐᒪᑲᓂᐧᐃᑦ. ᑕᑯᓂᐧᐁᐧᐃᓂᓂᐧᐊᓐ ᑕᔥ ᐅᑭᐧᐃᓐᑕᒪᐧᐊᓐ 
ᐊᓂᓐ ᑫᑐᑕᒥᓂᑦ, ᓇᓇᓐᑐᑭᑫᒋᑫᐧᐃᓐ ᑲᐊᓄᑲᑕᒃ ᑕᑯᓂᐧᐁᐧᐃᓂᓂ ᑫᐧᐃᓐ ᑭᓇᓇᓐᑐᑭᑫᓐᒋᑫ. 
ᑭᓇᓇᓐᑐᑭᑫᒋᑲᑌ ᒥᔭᐤ. ᑭᐃᔑᒥᑭᑲᑌ ᐁᑭᐱᒋᐳᒋᔭᐳᐧᐁᑦ ᐃᔥᑯᑌᐧᐊᐳᓂ ᑲᑭᒥᓂᐧᑲᑕᒃ. ᑲᐧᐃᓐ 

ᒋᐅᒋᐃᔑᓇᐧᑲᓂᒃ ᑲᓂᐱᑎᓭᓂᒃ ᐊᐧᐃᔭ ᒋᐊᓂᐃᔥᐧᑲᐱᒪᑎᓯᑦ. ᑲᐧᐃᓐ ᒋᐅᒋᒥᑭᑲᑌᓂᒃ ᒋᑭᐧᐃᓴᑭᔑᓄᐧᑫᓐ 
ᑫᑭᐅᓐᑕᐱᓀᐸᓐ. 
 
ᑭᔥᐱᓐ ᐅᑯ ᐊᓄᑭᐊᑲᓇᒃ ᑲᐱᒥ ᓇᓇᑲᒋᐊᐧᐊᑦ ᑭᑭᓄᐊᒪᐧᐊᑲᓇᒃ ᐃᔑᐧᐃᓇᐧᐊᐸᓐ ᐊᑯᓯᐧᐃᑲᒥᑯᒃ 
ᐱᒋᐧᐃᓐ ᐃᔑᑭᐧᐁᐧᐃᓇᐧᐊᐸᓐ ᐅᑲᐯᔑᐧᐃᓂᒃ, ᐊᐱ ᑲᑭᑕᔑ ᓇᓇᑲᒋᐊᐧᐊᐸᓐ ᐅᑕᐸᓐ ᑲᑕᔑᑭᐱᒋᒡ, ᑫᑲ 
ᑕᑭ ᑕᑭᐱᒪᒋᐊᑲᓂᐧᐃᐸᓐ. NNEC ᐊᓄᑭᐊᑲᓇᒃ ᐧᐃᓐ ᐧᐁᐧᐁᓂ ᒋᑭᐅᓐᒋ ᑭᑭᓄᐊᒪᐧᐊᑲᓂᐧᐃᐧᐊᑦ ᐊᓂᓐ 
ᒪᔭ ᑫᑐᑕᒧᐧᐊᑦ ᑫᑭᐅᓐᒋ ᓂᓯᑕᐧᐃᓇᐧᐊᐧᐊᐸᓐ ᑲᑭᒋᑭᐧᐊᔥᐧᑫᐱᓂᑦ ᑭᑭᓄᐊᒪᐧᐊᑲᓇᒃ. 
 
 

……………………………………………………………………………………………. 
 
   ᐅᓇᑯᓂᑫᐧᐃᑭᒪᔑᔕᒃ ᑲᑭᔑᒥᑭᑫᐧᐊᑦ: 
 
   ᐁᔑᓂᑲᓱᑦ ᑲᑭᐃᔥᐧᑲᐱᒪᑎᓯᑦ: ᕋᐱᓐ ᐊᕐᐳᕐ 
   ᐊᐱ ᑲᑭᐃᔥᐧᑲᐱᒪᑎᓯᑦ:  ᒉᓐᐧᐁᕆ ᑭᓯᔅ 13, 2007 
   ᑲᑭᑕᔑ ᐃᔥᐧᑲᐱᒪᑎᓯᑦ:  366 County Blvd., ᑕᓐᑐᕐ ᐯ 
   ᐧᐁᑯᓀᓐ ᑲᑭᓂᓯᑯᑦ:  ᑭᐱᒋᐳᒋᔭᐳᐧᐁ ᐃᔥᑯᑌᐧᐊᐳᓂ 
   ᑲᑭᐅᓐᒋ ᐃᔥᐧᑲᐱᒪᑎᓯᑦ:  ᑭᐱᒋᐃᔑᓭ 
 
……………………………………………………………………………………………… 
 
 
ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓐ: ᑭᐃᔑᐧᐊᐸᓐᒋᑲᑌ ᐧᐊᐊ ᕋᐊᐱᓐ ᑲᑭᐃᔥᐧᑲᐱᒪᑎᓯᑦ 
ᑕᑭᓇᑲᓂᑲᑌᓂᐸᓐ, ᑭᔥᐱᓐ ᑭᐃᔑᐧᐃᓇᑲᓂᐧᐃᐸᓐ ᐊᑯᓯᐧᐃᑲᒥᑯᒃ ᒋᐧᐃᒋᐊᑲᓂᐧᐃᑦ. ᕋᐊᐱᓐ ᑭᑭᒋ 
ᑭᐧᐊᔥᐧᑫᐱ ᑲᐧᐃᓐ ᒋᑭᐅᓐᒋᑭᑫᓐᑕᒃ ᑫᔑᐧᐃᑐᑲᓱᑦ, ᑲᔦ ᑕᔥ ᑲᑭᐅᓐᒋ ᑲᓇᐧᐁᓂᒥᑯᑦ ᑭᐃᑭᑐᐧᐊᒃ 
ᑲᑭᐅᓐᒋ ᑭᑫᓐᑕᓯᐧᑲ ᐁᑭᓇᓂᓴᓂᓯᑦ ᒋᔥᐧᑲᐱᒪᑎᓯᑦ. ᐅᓄ ᑲᑭᔑᒥᑭᑫᓇᓂᐧᐊᒃ, ᐅᓇᑯᓂᑫᐧᐃᑭᒪᔑᔕᒃ 
ᐅᑭᐸᑭᑎᓇᓇᐧᐊ ᐧᐁᑯᓀᓇᓐ ᑫᑭᐅᔑᓯᒋᑲᑌᑭᓐ ᑫᐊᐸᑕᑭᓐ ᐱᒥᓂᔕᐃᑲᓇᓐ ᑲᔦ ᑫᐊᐸᑕᑭᓐ 
ᒋᑭᑭᓄᐊᒪᐧᐃᓐᐧᑕ ᐊᓄᑭᐊᑲᓇᒃ ᒥᓇᐧᐊ ᒋᔑᐧᐁᐱᓯᓯᐧᑲ ᐊᓂᓂᑲᓐ. ᑲᑭᒥᑭᑲᑌᒃ ᑲᑭᐱᒋᐃᔑᓭᑦ 
ᓇᓇᓐᑐᑭᑫᒋᑫᐧᐃᓂᒃ ᐧᐃᓐᒋᑫᒪᑲᓐ ᐃᔥᐧᑲᐱᒪᑎᓯᐧᐃᓐ ᐁᑭᑯᔥᑯᐃᔑᐧᐁᐸᒃ. ᐅᐅᒪ ᑭᒋᒪᔥᑭᑭᐧᐃᓂᓂ 
ᓂᐳᐧᐃᓂ ᑲᓇᓇᑲᒋᑐᑦ ᐅᓇᑯᓂᑫᐧᐃᓐ ᑲᐃᓇᑌᒃ, ᑲᓇᓇᓐᑐᑭᑫᒋᑫᐧᐊᑦ ᐅᓇᑯᓂᑫᐧᐃᑭᒪᔑᔕᒃ ᑲᐧᐃᓐ 
ᐃᐧᓇᓱᓯᐧᐊᒃ ᒋᐅᓀᓐᑕᒧᐧᐊᑦ ᒥᑭᑫᐧᐃᓇᓐ ᒪᒪᔑᑲᓐᑕᑫᐧᐃᓇᓐ ᑲᐅᓐᒋᒪᑲᑭᓐ ᐅᒪᒪᔑᐧᐃᓐ ᐧᐁᓀᓐ ᑫᒪ 
ᐊᓄᑭᐧᐃᓂᒃ, ᑲᔦ ᐅᓀᑕᒧᐧᐃᓐ ᒋᑭᐅᓐᑎᓂᑲᑌᓯᓄᑭᓐ ᐅᓇᑯᓂᑫᐧᐃᑭᒪᔑᔕᒃ ᑲᑭᐅᓐᒋᒥᑭᑫᐧᐊᑦ. 

C. ᓇᓇᓐ “ᓯᐱᒃ ᑲᑭᐅᓐᒋ ᐃᔥᐧᑲᐱᒪᑎᓯᐧᐊᑦ” 
     
ᐅᓄ ᓇᓇᓐ ᑲᑭᐃᔥᐧᑲᐱᒪᑎᓯᐧᐊᑦ ᐸᑎᓇᑐᓐ ᑭᒋᑫᑯᓇᓐ ᑫᑲ ᐯᐯᔑᐧᑲᓐ ᑲᑭᐃᔑᐧᐁᐱᓯᐧᐊᑦ: 
     i.  ᑲᑭᓇ ᓇᐯ ᐅᔥᑲᑎᓯᐧᐊᒃ ᓄᐱᒪᑲᒥᒃ ᐊᓂᔑᓇᐯ ᑕᔑᑫᐧᐃᓇᓐ ᐁᑭᐱᐅᓐᒋᐧᐊᑦ ᐁᑭᐊᓐᑕᐧᐃ 
 ᑭᑭᓄᐊᒪᐧᐃᓐᐧᑕ ᐊᔾ ᔅᑯᓪ ᑕᓐᑐᕐ ᐯ 
     ii.  ᑕᓐᑐᕐ ᐯ ᑕᑯᓂᐧᐁᐧᐃᓂᓂᑲᒃ ᑭᐃᔑᑎᐸᒋᒧᓇᓂᐧᐊᓐ ᐊᐱ ᑲᐧᐊᓂᐊᑲᓂᐧᐃᐧᐊᑦ 
     iii.  ᑲᑭᓇ ᐅᒥᔭᐧᐃᐧᐊ ᑭᐅᓐᒋᒥᑭᑲᑌᓂᐧᐊᓐ ᓂᐱᑲᒃ     
     iv. ᑲᑭᓇ ᑲᑭᓇᓇᓐᑐᑭᑫᒋᑲᑌᑭᓐ ᑭᐃᔑᒥᑭᑲᑌᐧᐊᓐ ᐁᑭᓂᓴᐸᐧᐁᐧᐊᑦ 
     v.  ᑲᑭᓇ ᑲᐧᐃᓐ ᒋᑭᐅᓐᒋ ᐧᐊᐸᒪᑲᓂᐧᐃᐧᐊᑦ ᒋᐸᑯᐱᐧᐊᑦ ᓯᐱᒃ 

vi.  ᑲᑭᓇ ᑲᑭᐃᔥᐧᑲᐱᒪᑎᓯᐧᐊᑦ ᑭᒥᓂᐧᑫᐧᐊᒃ ᐃᔥᑯᑌᐧᐊᐳᓂ, ᑭᑭᐧᐊᔥᐧᑫᐱᐧᐊᒃ ᒪᒋᒡ 
ᑲᐧᐊᐸᒥᓐᐧᑕ. ᑲᔦ  ᑲᑭᓇᓇᓐᑐᑭᑫᒋᑲᑌᑭᓐ ᒥᔭᐧᐊᓐ ᑭᓇᐧᑲᓐ ᐁᑭ ᑭᐧᐊᔥᐧᑫᐱᐧᐊᑦ, ᔕᑯᒡ ᑲᐧᐃᓐ 
ᐃᐃᒪ ᒋᑭᐅᓐᒋ ᐅ ᓐᑕᐱᓀᐧᐊᑦ 
vii. ᑲᑭᓇ, ᐯᔑᒃ ᐁᑕ ᑲᐧᐃᓐ, ᑲᑭᐃᔥᐧᑲᐱᒪᑎᓯᐧᐊᑦ ᒋᑭᐱᒃ ᒪᒋᒡ ᑭᐧᐊᐸᒪᑲᓂᐧᐃ ᐁᐱᒪᑎᓯᑦ 
ᒥᑕᔥ ᐃᐃᒪ ᐯᔓ ᐅᒥᔭᐤ ᑲᑭᒥᑭᑲᑌᓂᒃ ᓇᐧᐊᒡ ᓂᓴᒋᐧᐊᓂᒃ ᒪᒋᒡ ᑲᑭᐧᐊᐸᒥᑦ ᐁᐱᒪᑎᓯᑦ 
 
ᐅᓄ ᓇᓇᓐ ᒪᒪᐤ ᑲᑭᐃᔑᐧᐁᐱᓯᐧᐊᑦ ᑕᑭᓇᑲᓂᑲᑌᐸᓂᓐ ᐁᑲ ᒋᑭᐸᑕᐃᓐᑎᐧᐊᐸᓐ: 
 i. ᓂᓯᑕᐧᐃᓂᑲᑌᑯᐸᓀᓐ, ᑫᒪ ᐧᐁᐧᐃᑉ ᑐᑭᐸᓂᐅᓇᓂᐧᐊᑭᐸᓐ ᑭᑭᓄᐊᒪᐧᐊᑲᓐ ᐁᐧᐊᓂᐃᑦ 

      ii.  ᒋᐅᓇᑌᓂᒃ ᐅᓇᓇᑐᓂᑯᐧᐃᓐ, ᐧᐁᐧᐃᑉ ᐅᓇᒋᑫᐧᐃᓐ, ᐊᐸᒋᑕᑲᓇᓐ, ᑫᓂᔑᐧᐊᐧᐁᓇᒋᑲᓂᐧᐊᒃ ᑲᔦ 
 ᑫᐱᒥᐊᐸᑕᑭᓐ 
      iii.  ᒋᐅᓇᑌᒃ ᐧᐃᑕᓄᑭᒥᐧᐁᐧᐃᓐ ᑲᔦ ᑌᐸᑫᓂᒥᑎᐧᐃᓐ ᒋᑕᐧᑲᒃ ᑕᑯᓂᐧᐁᐧᐃᓂᓂᐧᐊᒃ ᑲᔦ ᐊᓂᔑᓇᐯᒃ 
      iv.  ᑲᐧᐃᓐ ᐧᐁᐧᐁᓂ ᒋᑭᐃᔑᓭᒃ ᐸᔭᑌᐧᐊᐧᐃᓐᑕᒪᑎᐧᐃᓇᓐ ᐃᐃᒪ ᑭᑭᓄᐊᒪᑎᑲᒥᑯᒃ, ᑎᐯᓐᒋᑫᐧᐃᓂᒃ, 

ᑕᑯᓂᑫᐧᐃᓂᓂᑲᒃ, ᑭᒋᒪᔥᑭᑭᐧᐃᓂᓂᑲᒃ, ᑕᔑᑫᐧᐃᓂᒃ ᑲᔦ ᑎᐸᒋᒧᐧᐃᓐ ᑲᐊᓄᑲᑕᒧᐧᐊᑦ ᐊᐱ 
ᑭᐧᐊᓂᐊᑲᓂᐧᐃᑦ ᐧᐁᓀᓐ ᑐᑭᐸᓂᐅᓇᓂᐧᐊᒃ ᑲᔦ ᑲᐃᔥᐧᑲᐱᒪᑎᓯᑦ ᓇᓇᓐᑐᑭᑫᒋᑫᐧᐃᓇᓐ 

3. ᒉᑦᕈ ᐊᓐᑐᕐᓴᓐ, ᑭᐃᔥᐧᑲᐱᒪᑎᓯ ᑲᔥᑲᑎᓄᑭᓯᔅ 11, 2000, 15 ᑭᑕᓱᐱᐳᓀ 
ᒉᑦᕈ ᐊᓐᑐᕐᓴᓐ ᐅᑎᓇᐧᐁᒪᑲᓇᐃ ᑲᐯᔑᐧᐊᓐ ᑲᓴᐸᓇᑲᒃ ᑕᔑᑫᐧᐃᓂᒃ, ᓄᐱᒪᑲᒥᑯᒃ ᐁᒥᓂᓯᐧᐊᒃ 
ᑲᓴᐸᓇᑲ ᓴᑲᐃᑲᓂᒃ, ᑯᒋᐱᑯ 575 ᑭᓚᒥᑐᕐᔅ ᑭᐧᐁᑎᓄᒃ ᐃᓇᑫ ᐊᐱᓯᓇᐧᑲᓐ ᑕᓐᑐᕐ ᐯ, ᑲᔦ 
450 ᑭᓚᒥᑐᕐᔅ ᑭᐧᐁᑎᓄᒃ ᐧᐊᐸᓄᒃ ᐃᓇᑫ ᐊᐱᓯᓇᐧᑲᓐ ᐧᐊᓂᓇᐧᐊᑲᒃ. ᐅᐅᐧᐁ ᒥᓂᔅ ᐊᔓᑲᓂᒃ 
ᐊᔕᐧᐊᑕᒧᓐ ᑲᐃᔑᒥᓯᑌᑲᒥᑲᒃ. ᐃᔥᑯᓂᑲᓂᒃ 1,055 ᑕᔑᐧᐊᒃ ᐃᐃᒪ ᑲᑕᐧᐊᑦ. ᐃᔥᐸᓯᒋᑲᓂᒃ 
ᐁᑕ ᐅᒋᔕᓂᐧᐊᓐ ᑫᒪ ᐱᐳᓂᒥᑲᓇᒃ. ᐊᓂᔑᓇᐯ ᐊᔅᑭ ᑎᐯᓐᒋᑫᐧᐃᓂᒃ ᐅᓐᒋᑕᐧᑭᒪᑲᓐ ᑲᔦ 
ᔑᒪᐧᐸᑲᒪ ᐅᑭᒪᑲᓇᒃ ᐃᔑᑕᐧᑭᒪᑲᒪᓐ.  
 
ᒉᑦᕈ ᑲᔦ ᓂᓯᓐ ᐧᐃᒋᓂᑕᐧᐃᑭᒪᑲᓇᓐ ᑭᑕᔑᐅᒻᐱᑭᐧᐊᒃ ᑲᔦ ᑭᑕᔑᑭᑭᓄᒪᐧᐊᑲᓂᐧᐃᐧᐊᒃ ᐊᑯᓇᒃ 
ᓂᐧᔕᓱ ᑲᐊᑯᔥᑲᒪᑲᒃ ᑭᑭᓄᐊᒪᑫᐧᐃᓐ ᑲᓴᐸᓇᑲᒃ. ᒉᑦᕈ ᐅᑭᐧᐃᓐᑕᒪᐧᐊᓐ ᐅᒪᒪᓐ ᐁᐧᐃᐃᔕᑦ 
DFC, ᒣᐧᑲ ᐊᐱ ᒧᔥᑭᓀᐱᐃᑫᐸᓂᒃ ᐁᑕᐧᐃᓭᓂᒃ ᒋᐊᓂᐅᑕᐱᓂᐧᑕ ᓂᑕᒻ ᑭᑭᐊᒪᐧᐊᑲᓇᒃ. 
ᐅᒪᒪᓐ ᐅᑭᒧᔥᑭᓀᐱᐃᑫᑕᒪᑯᓐ ᑲᔦ ᐅᑭᐅᓇᑐᓐ ᐅᑐᓯᓴᓐ ᑲᐃᔑᑕᓂᑦ ᒋᔑᑲᐯᔑᑦ, ᑭᑕᑯᔑᓐ 
ᑕᓐᑐᕐ ᐯ ᐧᐊᑌᐸᑲᐧᐃᑭᓯᔅ, 14 ᑲᑕᓱᐱᐳᓀᑦ. 
 
ᒉᑦᕈ ᐅᑭᒥᓄᐧᐃᒋᐧᐃᑯᓐ ᐅᑐᓯᓴᓐ. ᑭᒥᑯᔥᑲᑌᓐᑕᒻ ᐅᑐᔑᒪᓐ ᓂᑕᒻ ᑭᐱᑕᑯᔑᓂᑦ ᐁᑭᑫᓐᑕᓯᒃ 
ᐅᑌᓇᐧᐃᐱᒪᑎᓯᐧᐃᓂ, ᐁᓂᐧᐁᒃ ᐅᑭᐧᐊᐧᐃᑐᑲᐧᐊᓐ ᑫᓄᒋ ᑲᑭᑫᓐᑕᒥᓂᑦ. ᒣᐧᑲ ᐅᐱᒪᐊᒧᐧᐃᑭᓯᔅ 
28, 2000, ᑭᓴᑲᐊᒻ ᐅᑐᓯᓴᓐ ᐅᐧᐊᑲᐃᑲᓂᒃ. ᐅᑭᐧᐃᓐᑕᒪᐧᐊᓐ ᐁᐃᔕᑦ ᐃᓐᑐᕐᓯᑎ, 
ᑲᐃᔑᐸᑎᓇᑭᓐ ᐱᓐᑎᒃ ᐊᑕᐧᐁᐧᐃᑲᒥᑯᓴᓐ ᑲᔦ ᑲᓂᑕᔑ ᓇᓇᑭᔥᑲᑎᐧᐊᑦ ᐅᔥᑲᑎᓴᒃ. ᑲᐧᐃᓐ 
ᐅᑐᓐᒋᑭᑫᓐᑕᓯᓐ ᐅᑐᓯᓯᒪ ᑌᑯᒡ ᐧᐁᑎ ᐅᑐᑌᒪᓐ ᑲᐃᔑᑕᓂᒡ ᐁᑭᐃᔕᑦ ᐁᐊᓐᑕᐧᐃ 
ᐧᐃᒋᒥᓂᐧᑫᒪᑦ ᑯᑕᑭᔭᒃ ᑲᑎᐱᑕᓱᐱᐳᓀᓯᐧᑲ ᑭᑭᐊᒪᐧᐊᑲᓇᒃ. ᑭᐊᓂᔕᐧᐊᒃ ᐃᑕᔥ ᐸᔅ 
ᑲᐃᔑᑭᐱᒋᒡ, ᑯᑕᑭᔭᒃ ᐅᔥᑲᑎᓴᒃ ᐅᑭᓇᑭᔥᑲᐧᐊᐧᐊᓐ ᑫᔭᐱ ᐁᑭᐊᓂ ᒥᓂᐧᑫᐧᐊᑦ. ᑭᐊᓂᔕᐧᐊᒃ 
ᑕᔥ ᑲᒥᓂᔅᑎᐧᑫᔭ ᓯᐱ ᒥᑲᓇᒃ, ᐯᔓ ᓯᐱ ᐃᓇᑫ ᑕᓐᑐᕐ ᐯ ᔕᑯᒡ ᑲᐧᐃᓐ ᒋᐸᐸᒥᓇᐧᑲᑭᓐ 
ᑲᐃᔑᐱᒪᑕᒧᑭᓐ ᑲᔦ ᐧᐊᑲᐃᑲᓇᓐ. ᑭᓂᓯᑕᐧᐃᓇᑯᓯ ᐁᑭᐧᐊᔥᐧᑫᐱᑦ, ᑭᓂᔥᑲᑎᓯ ᑲᔦ ᑭᐧᐃᒥᑲᓱ. 
ᐸᓐᑭ ᑭᒥᑲᑎᐧᐊᒃ ᔕᑯᒡ ᑲᐧᐃᓐ ᒋᐅᓐᒋ ᑭᒋᒥᑲᑎᐧᐊᑦ ᑫᑯᓐ ᒋᑭᒋᐃᓇᐱᓇᓂᑦ ᒉᑦᕈ ᑲᔦ ᑯᑕᑭᔭᒃ. 
ᑲᓂᐱᒥ ᐅᓇᑯᔑᓂᒃ, ᑯᑕᑭᔭᐠ ᐃᐃᒪ ᑲᑭᑕᔑᒥᓂᐧᑫᐧᐊᑦ ᑭᐊᓂᒪᒪᒐᐧᐊᒃ. ᐊᐱ ᒪᒋᒡ 
ᑲᐧᐊᐸᒪᑲᓂᐧᐃᑦ, ᐯᔓ ᓇᓂᓯᐱᒃ ᑭᐊᔭ ᑲᔦ ᑭᑭᐧᐊᔥᐧᑫᐱ. 
 
ᒉᑦᕈ ᐅᑐᓯᓴᓐ ᑭᐃᔑᑭᑭᑐᐧᐊᓐ ᑕᑯᓂᐧᐁᐧᐃᓂᓂᑲᒃ ᐅᐱᒪᐊᒧᐧᐃᑭᓯᔅ 29 ᐁᑭᑎᐸᒋᒧᑦ ᐁᐧᐊᓂᐊᑦ. 
ᐅᑭᐸᑭᑎᓇᓐ ᐅᑎᐸᒋᒧᐧᐃᓐ, ᐧᐁᑎ ᒪᒋᒡ ᐁᑭᐃᔑᐧᐊᐸᒪᑲᓂᐧᐃᑦ ᐃᓐᑐᕐᓯᑎ ᑭᒋᐊᑕᐧᐁᐧᐃᑲᒥᑯᒃ. 
ᑲᐧᐊᓂᐃᑦ ᐧᐁᓀᓐ ᑎᐸᒋᒧᐧᐃᓐ (“MPR”) ᑭᐸᑭᑎᓂᑲᑌ ᐅᐱᒪᐊᒧᐧᐃᑭᓯᔅ 29 ᔕᑯᒡ ᑲᐧᐃᓐ 
ᒋᐅᓐᒋᔑᐸᑭᑎᓂᑲᑌᒃ ᐅᒪᒪᔑᐧᐃ ᓇᓇᓐᑐᑭᑫᒋᐧᐃ ᐊᓄᑭᐧᐃᓂᒃ (“CIB”) ᐃᐃᒪ ᑕᓐᑐᕐ ᐯ 
ᑕᑯᓂᐧᐁᐧᐃᑲᒥᑯᒃ ᐸᒪ ᓂᑯᐧᑕᓱᑯᓐ ᑲᓂᔑᓭᓂᒃ ᑲᔥᑲᑎᓄᑭᓯᔅ 4, ᑲᑭᐧᐃᓐᑕᒪᑫᐧᐊᑦ 
ᐁᑭᐧᐊᓂᑐᑕᒧᐧᐊᑦ ᓇᓇᓐᑐᑭᑫᒋᑫᐧᐃᓂᒃ. ᐊᒥᐸᒪ ᑲᑭᒪᒋᓇᓇᓐᑐᓂᑫᐧᐊᑦ ᐃᐃᒪ ᐃᓐᑐᕐᓯᑎ. 
ᑯᑕᑭᔭᒃ ᑭᑭᓄᐊᒪᐧᐊᑲᓇᒃ ᐅᑭ ᑭᑫᓐᑕᓇᐧᐊ ᐁᐧᐊᓂᐊᑲᓂᐧᐃᑦ, ᑲᐧᐃᓐ ᑕᔥ ᔐᒪᒃ ᒋᑭᐅᓐᒋ 
ᑎᐸᒋᒧᐧᐊᑦ ᑕᑯᓂᐧᐁᐧᐃᓂᓂᑲᒃ ᒪᒋᒡ ᐁᑭᐧᐊᐸᒪᑲᓂᐧᐃᑦ ᓯᐱᒃ ᑲᔦ ᒪᑭᐧᔕ ᐁᑭᐅᓐᒋᔕᓯᒃ 
ᐃᓐᑐᕐᓯᑎ. ᒥᑕᔥ ᑲᑭᐅᓐᒋᐃᔑᑎᐸᒋᒧᓯᐧᑲ ᑕᑯᓂᐧᐁᐧᐃᓂᓂᑲᒃ ᐃᑭ ᐅᔥᑲᑎᓴᒃ ᐁᑭᑯᓴᐧᐊᒡ 
ᑕᑯᓂᐧᐁᐧᐃᓂᓂᐧᐊ. 
 
ᑕᓐᑐᕐ ᐯ ᑕᑯᓂᐧᐁᐧᐃᓂᓂᐧᐊᒃ ᑲᔦ ᐊᓂᔑᓇᐯᒃ ᑲᑭᐧᐊᐧᐃᑐᑭᑫᐧᐊᑦ ᐧᐃᓇᐧᐊ ᑭᓇᓇᓐᑐᓂᑫᐧᐊᒃ. 
ᒣᐧᑲ ᑲᔥᑲᑎᓄᑭᓯᔅ 11, 2000, ᑲᓇᓇᓐᑐᓂᑫᐧᐊᑦ ᒋᒪᓂ ᑲᑭᐊᐸᒋᑐᐧᐊᑦ ᐃᓀᑫ ᒉᑦᕈ ᒪᒋᒡ 
ᑲᑭᔑᐧᐊᐸᒪᑲᓂᐧᐃᐸᓐ ᑭᔑᓇᓇᓐᑐᓂᑫᐧᐊᒃ. ᐅᑭᒥᑲᓇᐧᐊ ᒥᔭᐧᐃᓂ, ᑕᑯᓂᐧᐁᐧᐃᓂᓂᐧᐊᒃ 
ᑭᐧᐃᒋᐧᑕᐧᐊᒃ ᐁᐊᐧᑲᓯᒋᑲᑌᒃ. ᑭᒋᒪᔥᑭᑭᐧᐃᓂᓂ ᑲᓇᓇᑲᒋᑐᑦ ᐃᔥᐧᑲᐱᒪᑎᓯᐧᐃᓂ ᑭᐃᔕ ᐃᐃᒪ 
ᑲᔦ ᑭᐃᑭᑐ ᒋᓇᓇᓐᑐᑭᑫᒋᑲᑌᒃ ᒥᔭᐤ. ᑭᐧᐃᓐᒋᑲᑌ ᒋᑦᕈ ᐧᐃᓐ ᐅᒥᔭᐤ. ᑭᐃᔑᒥᑭᑲᑌ 
ᐁᑭᓂᓴᐸᐧᐁᑦ ᑕᑯ ᒥᓂᐧᑫᐧᐃᓂ ᐁᑭ ᑭᑭᔥᑲᑯᒡ. ᑲᐧᐃᓐ ᒋᐅᒋᓇᐧᑲᑎᓂᒃ ᑲᑎᐱᓭᒃ ᐁᔥᐧᑲᑦ 
ᒋᐅᒋᐃᔥᐧᑲᐱᒪᑎᓯᑦ. ᒥᑯᐃ ᑲᑭᐧᐊᐸᓐᒋᑲᑌᒃ ᐁᑭᓂᓴᐸᐧᐁᑦ ᑲᐧᐃᓐ ᑲᔦ ᑯᑕᑭᓂ ᐅᓐᑕᐱᓀᐧᐃᓂ 
ᒋᐅᒋᐧᐊᐸᓐᒋᑲᑌᓂᒃ. 

………………………………………………………………………………………… 
        
  ᐅᑲᑯᓂᑫᐧᐃᑭᒪᔑᔕᒃ ᑲᑭᔑᒥᑭᑫᐧᐊᑦ: 
 

   ᐁᔑᓂᑲᓱᑦ ᑲᑭᐃᔥᐧᑲᐱᒪᑎᓯᑦ: ᒉᑦᕈ ᐊᓐᑐᕐᓴᓐ  
   ᐊᐱ ᑲᑭᐃᔥᐧᑲᐱᒪᑎᓯᑦ:  ᑲᔥᑲᑎᓄᑭᓯᔅ 11, 2000 
   ᑲᑭᑕᔑ ᐃᔥᐧᑲᐱᒪᑎᓯᑦ:  ᑲᒥᓂᔅᑎᐧᑫᔭ ᓯᐱᒃ, ᑕᓐᑐᕐ ᐯ 
   ᐧᐁᑯᓀᓐ ᑲᑭᓂᓯᑯᑦ:   ᑭᓂᓴᐸᐧᐁ 
   ᑲᑭᐅᓐᒋ ᐃᔥᐧᑲᐱᒪᑎᓯᑦ:  ᑲᐧᐃᓐ ᒋᑭᑫᓐᑕᐧᑲᒃ 
 
  …………………………………………………………………………………………… 
 
 
ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓐ: ᐅᓇᑯᓂᑫᐧᐃᑭᒪᔑᔕᒃ ᐅᑭᐧᐊᐸᓐᑕᓇᐧᐊ ᒉᑦᕈ ᑲᑭᐅᓐᒋ 
ᐃᔥᐧᑲᐱᒪᑎᓯᑦ ᐁᑭᓂᓴᐸᐧᐁᑦ. ᐊᓇᓴ ᐁᑭ ᑭᑭᔥᑲᑯᑦ ᒥᓂᐧᑫᐧᐃᓂ, ᑲᐧᐃᓐ ᒋᑭᐅᓐᒋ ᑫᒋᓇᐧᐁᓐᒋᑲᑌᒃ 
ᑭᔥᐱᓐ ᒥᓂᑯᒃ ᑲᑭ ᑭᐧᐊᔥᐧᑫᐱᑦ ᒋᑭᐅᒋᓂᓴᐸᐧᐁᐧᑫᓐ ᒋᑭᐃᑭᑐᓇᓂᐧᐊᒃ ᒥᐅᐧᐁᓂ ᑲᑭᐸᑕᐃᑯᑦ. 
ᑲᐧᐃᓐ ᑲᔦ ᑕᑭ ᐃᑭᑐᓯᓇᓂᐧᐊᓐ ᐁᔥᐧᑲᑦ ᐁᑭᑎᐱᓭᓂᒃ ᒋᔥᐧᑲᐱᒪᑎᓯᑦ. ᐃᔑᓇᐧᑲᓐ ᑕᔥ 
ᐁᑭᐱᒋᐃᔑᐧᐁᐱᓯᑦ ᑲᑭᐅᓐᒋ ᐃᔥᐧᑲᐱᒪᑎᓯᑦ. ᓂᓯᑎᓱᐧᐃᓐ ᑲᔦ ᓂᔑᐧᐁᐧᐃᓐ ᐃᓇᑫ ᑭᐅᓐᒋ 
ᓇᓇᓐᑐᓂᑲᓂᐧᐊᓐ. ᑲᑭᐃᔑᒥᑭᑫᐧᐊᑦ ᐅᓇᑯᓂᑫᐧᐃᑭᒪᔑᔕᒃ ᑲᑭᑫᓐᑕᑯᓯᓄᒃ ᐃᓂ ᒪᒪᐤ ᓂᓯᓐ ᑫᑯᓇᓐ 
(ᐁᑭᐱᒋᐃᔑᓭᑦ, ᓂᓯᑎᓱᐧᐃᓐ, ᓂᔑᐧᐁᐧᐃᓐ) ᑲᐧᐃᓐ ᒋᑭᐅᓐᒋ ᐸᑲᑭᓇᐧᑲᑭᓐ, ᒪᔭ ᒋᔑᓇᐧᑲᒃ 
ᒋᑎᐸᐸᒋᑫᒪᑲᓂᒃ ᒥᒃᑐᑯᓪ ᑌᐧᐯᐧᐃᓇᑯᒋᑫᐧᐃᓂᒃ.  

4. ᑯᕋᓐ ᔅᑕᕋᓐᒃ, ᑭᐃᔥᐧᑲᐱᒪᑎᓯ ᐧᐊᑌᐸᑲᐧᐃᑭᓯᔅ 26, 2005, 18 ᑭᑕᓱᐱᐳᓀ 
ᑯᕋᓐ ᔅᑕᕋᓐᒃ ᐅᑎᓇᐧᐁᒪᑲᓇᓐ ᑭᐅᓐᒋᐧᐊᓐ ᐱᑲᓐᒋᑲᒥᒃ ᑕᔑᑫᐧᐃᓂᒃ, ᐅᒋᐧᐯ ᐃᔥᑯᓂᑲᓂᒃ 
ᐃᔑᑕᐧᑲᓐ ᐧᐊᐸᓄᒃ ᑲᐅᓐᒋ ᑲᓇᐧᐊᐸᓐᒋᑫᒪᑲᒃ ᐧᐊᓂᓇᐧᐊᑲᒃ ᑭᐧᐁᑎᓄᒃ ᓀᑲᐱᐊᓄᒃ ᐅᓐᑌᕆᐅ. 
ᑯᒋᐱᑯ 300 ᑭᓚᒥᑐᕐᔅ ᑭᐧᐁᑎᓄᒃ ᐧᐊᐸᓄᒃ ᐃᓇᑫ ᐊᐱᓯᓇᐧᑲᓐ ᐧᐃᓂᐯᒃ ᑲᔦ 100 ᑭᓚᒥᑐᕐᔅ 
ᐊᐱᓯᓇᐧᑲᓐ ᒥᔅᑯᓴᑲᐃᑲᓂᒃ. ᐊᓂᔑᓇᐯ ᐊᔅᑭ ᑎᐯᓐᒋᑫᐧᐃᓂᒃ ᐅᓐᒋᑲᓇᐧᐊᐸᒋᑫᒪᑲᓐ ᑲᔦ 
ᐃᔑᑕᐧᑭᒪᑲᓐ ᑲᑎᐱᓇᐧᐁ ᐱᒥᐧᐃᓂᑎᓱᐧᐊᑦ ᐅᑭᒪᑲᓇᒃ. ᑯᒋᐱᑯ 2400 ᑕᔑᐧᐊᒃ ᐊᓂᔑᓇᐯᒃ 
ᑲᐃᔑᑕᐧᐊᑦ ᐃᔥᑯᓂᑲᓂᒃ, ᒥᐅᐧᐁ ᐯᔑᒃ ᐃᔥᑯᓂᑲᓐ ᐁᑭᒋᑕᐧᐃᓂᐧᐊᒃ ᐅᐅᒪ ᐊᓂᔑᓇᐯ ᐊᔅᑭ 
ᑎᐯᓐᒋᑫᐧᐃᓂᒃ. ᐃᔥᐸᓯᒋᑲᓂᒃ ᐁᑕ ᐅᓐᒋᔕᓂᐧᐊᓐ ᑫᒪ ᐱᐳᓂᒥᑲᓇᒃ. ᑭᑎᐸᒋᒧᓇᓂᐧᐊᓄᐸᓐ 
ᒥᓯᐧᐁᑲᒥᒃ ᒋᑭᑫᓐᑕᐧᑲᒃ ᑲᑭᓇᓂᓯᑎᓱᐧᐊᐸᓐ ᐅᔥᑲᑎᓴᒃ, ᑲᔦ ᑲᑭᑎᐸᒋᒧᐸᓐ ᑭᒋᒪᔥᑭᑭᐧᐃᓂᓂ 
ᒣᐧᑲ 2011. 
 
ᑯᕋᓐ ᑲᔦ ᓂᐧᐃᓐ ᐧᐃᒋᓂᑕᐧᐃᑭᒪᑲᓇᐃ ᑭᑕᔑᐅᒻᐱᑭᐧᐊᒃ ᑲᔦ ᑭᑕᔑ ᑭᑭᓄᐊᒪᐧᐊᑲᓂᐧᐃᐧᐊᒃ 
ᐱᑲᓐᒋᑲᒥᒃ. ᑭᐊᐃᔕ ᐊᓇᒥᐁᐧᐃᑲᒥᑯᒃ, ᑲᔦ ᐅᑭᐧᐊᐧᐃᒋᐧᐊᓐ ᐅᑎᓇᐧᐁᒪᑲᓇᐃ ᑲᑭᐊᓐᑕᐧᐃ 
ᐧᐊᓂᐃᑫᐧᐊᑦ. ᒣᐧᑲ 2003, ᒥᐊᐱ ᑲᑭᒪᒐᒡ ᒋᐊᓐᑕᐧᐃ ᑭᑭᓄᐊᒪᐧᐊᑲᓂᐧᐃᑦ DFC, ᑲᐧᐃᓐ ᐅᑐᓐᒋ 
ᑭᔑᑐᓯᓐ ᐯᔑᑯᐱᐳᓐ ᑲᔦ ᑭᑭᐧᐁ ᐱᑲᓐᒋᑲᒥᒃ. ᐊᐱ 2004, ᑭᑭᐧᐁᐃᔕ DFC. ᒥᓂᐧᑫᐧᐃᓐ ᑲᔦ 
ᑯᑕᑭᔭᓐ ᑲᑭᐧᐊᔥᐧᑫᐱᐃᐧᐁᒪᑲᑭᓐ ᒧᔕᒃ ᐊᐸᒋᒋᑲᑌᐧᐊᓐ ᐱᑲᓐᒋᑲᒥᒃ ᑯᕋᓐ ᐃᑕᔥ ᑭᓂᑕᒥᓂᐧᑫ 
ᒋᐧᐸ ᓇᑲᑕᒃ ᐅᑕᔑᑫᐧᐃᓐ ᑲᔦ ᒣᐧᑲ ᑕᓐᑐᕐ ᐯ ᑭᐊᔭᑦ. 
 
ᒣᐧᑲ ᐧᐊᑌᐸᑲᐧᐃᑭᓯᔅ 22, 2005, ᑯᕋᓐ ᑭᐃᔕ ᑭᑭᓄᒪᐊᒪᑎᐧᐃᑲᒥᑯᒃ, ᑭᑭᐧᐁ ᑭᐃᔥᐧᑲ 
ᑭᑭᓄᐊᒪᑯᓯᑦ ᑲᐃᔑ ᑲᐯᔑᑦ ᐁᑭᐅᓇᑯᔑᐧᐃᓯᓂᑦ, ᑭᐊᓂᓴᑲᐊᒻ ᑯᒋᐱᑯ 5:30 ᑭᐅᓇᑯᔑᓂᒃ 
ᐁᑭᐧᐃᒋᐧᐃᑯᑦ ᐧᐃᒋᐅᔥᑲᑎᓴᓐ. ᑯᑕᑭᔭᒃ ᐃᑕᔥ ᑲᑎᐱᑕᓱᐱᐳᓀᓯᐧᑲ ᑭᑭᓄᐊᒪᐧᐊᑲᓇᒃ ᐅᑭᒪᒪᐧᐃ 
ᐊᐸᒋᐊᐧᐊᓐ ᐅᔓᓂᔭᒥᐧᐊᓐ ᐁᑭᐊᑕᒪᐧᐊᑦ ᐃᔥᑯᑌᐧᐊᐳᓂ ᑲᑎᐱᑕᓱᐱᐳᓀᓂᑦ. ᑭᐊᓂᔕᐧᐊᒃ 
ᒥᑭᓐᑕᔪᕐ ᓯᐱᒃ ᑲᐃᔑᐯᔓᓇᐧᑲᑎᓂᒃ, ᑲᐧᐃᓐ ᑕᔥ ᒋᑌᐱᓇᐧᑲᑭᓐ ᐧᐊᑲᐃᑲᓇᓐ ᑲᔦ 
ᑲᐃᔑᒥᑲᓇᐧᐊᒃ. ᐅᑭ ᑭᑫᓐᑕᓇᐧᐊ ᐃᐃᒪ ᐁᑭᓂᑕ ᑕᔑᑭᒧᒋᒥᓂᐧᑫᐧᐊᑦ ᐅᔥᑲᑎᓴᒃ. ᒥᐃᒪ ᑲᑭᑕᔑ 
ᒥᓂᐧᑫᐧᐊᑦ ᓇᑫ ᐊᐸᓐ ᑭᐊᓂᒪᒪᒐᐧᐊᒃ. ᒪᒋᒡ ᑲᑭᐧᐊᐸᒪᑲᓂᐧᐃᐸᓐ ᐁᐱᒪᑎᓯᑦ, ᑭᑭᐧᐊᔥᐧᑫᐱ ᑲᔦ 
ᐯᔓ ᓯᐱᒃ ᑭᐊᐱᑯᐸᓐ. ᓂᔑᓐ ᑭᑭᓄᐊᒪᐧᐊᑲᓇᒃ ᑭᑭᐧᐁᐃᔕᐧᐊᒃ ᑲᓂᑭᔐᐸᐧᐊᑲᓂᒃ ᐁᑭᐊᓐᑕᐧᐃ 
ᓇᓇᓐᑐᓇᒧᐧᐊᑦ ᐅᐸᔥᐧᑫᐧᐊᔑᐧᐊ ᐃᐃᒪ ᑲᑭᐃᔑᓇᑲᑕᒧᐧᐊᑯᐸᓀᓐ, ᐅᑭᐧᐊᐸᓐᑕᓇᐧᐊ ᑯᕋᓐ 
ᐅᑕᓇᐧᑲᓐ ᑲᔦ ᐅᐸᐧᑲᓐ, ᑲᐧᐃᓐ ᐅᑐᓐᒋᐧᐊᐸᒪᓯᐧᐊᐧᐊᓐ. 
 
ᑯᕋᓐ ᑲᑭᑲᓇᐧᐁᓂᒥᑯᑦ ᑭᐃᔑᑭᑭᑐᐧᐊᓐ NNEC 11:30 ᑭᐊᓂᑎᐱᑲᓂᒃ ᐧᐊᑌᐸᑲᐧᐃᑭᓯᔅ 22 
ᐁᑭᑎᐸᒋᒧᒡ ᐁᑭᐸᓇᐊᒃ 11 ᑎᐸᐃᑲᓐ ᒋᑭᐱᔑᑭᐧᐁᐸᓐ ᑭᐊᓂᑎᐱᑲᓂᒃ. NNEC ᐊᓄᑭᐊᑲᓇᒃ 
ᐅᑭᐃᓇᐧᐊᓐ ᒥᓇᐧᐊ ᒋᐱᑭᐧᐁ ᑭᑭᑐᑦ ᑭᔐᐸᐧᐊᑲᓂᒃ ᑭᔥᐱᓐ ᐱᑭᐧᐁᓯᒃ. ᒥᓇᐧᐊ ᑭᐃᔑᑭᑭᑐ 
ᑲᑭᔐᐸᐧᐊᑲᓂᒃ 8 ᑲᑕᓱᑎᐸᐃᑲᓀᔭᓂᒃ ᐧᐊᑌᐸᑲᐧᐃᑭᓯᔅ 23. ᑭᐸᑭᑎᓂᑲᑌ ᐧᐃᓐᒋᑫᐧᐃᓐ 
ᐁᐧᐊᓂᐊᑲᓂᐧᐃᑦ ᐊᐧᐃᔭ ᑕᓐᑐᕐ ᐯ ᑕᑯᓂᐧᐁᐧᐃᓂᓂᑲᒃ. 
 
ᐅᐅᐧᐁ ᑎᓄ ᐃᔑᓭᐧᐃᓐ ᑲᔦ ᑯᑕᑭᔭᓐ ᐃᔑᓭᐧᐃᓇᓐ, ᑭᐃᔑᒥᑭᑲᑌ ᑭᐸᑎᓄᐧᐊᒃ ᐧᐁᓀᓇᒃ 
ᐁᑭᐃᓀᓐᑕᒧᐧᐊᑦ ᑕᑯᓂᐧᐁᐧᐃᓂᓂ ᒋᑲᓄᓇᓯᒃ ᐸᒪ 24 ᑕᓱᑎᐸᐃᑲᓐ ᑭᑲᔥᐳᓭᒃ ᐊᐱ 
ᑲᑭᓇᐧᐃᐱᐊᑲᓂᐧᐃᑦ ᐅᔥᑲᑎᔅ. ᑭᐸᑲᑭᓇᐧᑲᓐ ᐁᐊᔭᒪᑲᓯᓄᒃ “24 ᑎᐸᐃᑲᓐ ᐅᓇᑯᓂᑲᓐ.” ᑲᐧᐃᓐ 
ᑕᑭᐅᐱᓇᓂᐧᐊᓯᓄᓐ ᐊᐱ ᑫᑯᓐ ᑲᐃᔑᓭᐧᑫᓐ.   
 
ᒣᐧᑲ ᐧᐊᑌᐸᑲᐧᐃᑭᓯᔅ 26, 2005 ᐅᓐᑌᕆᐅ ᑕᑯᓂᐧᐁᐧᐃᓂᓂᐧᐊᒃ ᑲᑯᓐᑭᐧᐊᑦ ᑭᓇᓇᓐᑐᓂᑫᐧᐊᒃ 
ᐊᓇᒥ ᓯᐱᒃ ᒪᒋᒡ ᑲᑭᔑᐧᐊᐸᒪᑲᓂᐧᐃᐸᓐ ᑯᕋᓐ ᐁᐱᒪᑎᓯᑦ, ᑭᒥᑭᑲᑌᓂ ᐅᒥᔭᐤ 2.5 ᒥᑐᕐᔅ 
ᐊᓇᒥᓐᑎᒥᒃ. ᑭᒋᒪᔥᑭᑭᐧᐃᓂᓂ ᑭᐃᔕ, ᑭᐃᑭᑐ ᒋᓇᓇᑲᒋᒋᑲᑌᒃ ᒥᔭᐤ. ᑭᐧᐃᓐᒋᑲᑌ ᑌᐧᐯ ᐧᐃᓐ 
ᑯᕋᓐ ᐅᒥᔭᐤ. ᑲᑭᓇᓇᓐᑐᑭᑫᒋᑲᑌᒃ ᒥᔭᐤ ᑭᐃᔑᐧᐊᐸᓐᒋᑲᑌ ᑲᑭ ᑭᐧᐊᔥᐧᑫᐱᑦ ᑲᑭᐅᓐᒋ 
ᓂᓴᐸᐧᐁᑦ. ᑲᐧᐃᓐ ᒋᐅᒋᓇᐧᑲᑎᓂᒃ ᑲᑎᐱᓭᒃ ᐁᔥᐧᑲᑦ ᒋᐅᒋᐃᔥᐧᑲᐱᒪᑎᓯᑦ. ᑲᐧᐃᓐ ᑲᔦ ᑯᑕᑭᓂ 
ᐅᓐᑕᐱᓀᐧᐃᓂ ᒋᐅᒋᐧᐊᐸᓐᒋᑲᑌᓂᒃ. 

  ………………………………………………………………………………………… 
 
ᐅᓇᑯᓂᑫᐧᐃᑭᒪᔑᔕᒃ ᑲᑭᔑᒥᑭᑫᐧᐊᑦ: 

 
    ᐁᔑᓂᑲᓱᑦ ᑲᑭᐃᔥᐧᑲᐱᒪᑎᓯᑦ:ᑯᕋᓐ ᔅᑕᕋᓐᒃ 
    ᐊᐱ ᑲᑭᐃᔥᐧᑲᐱᒪᑎᓯᑦ: ᐧᐊᑌᐸᑲᐧᐃᑭᓯᔅ 26, 2005 
    ᑲᑭᑕᔑ ᐃᔥᐧᑲᐱᒪᑎᓯᑦ: ᒥᑭᓐᑕᔪᕐ ᓯᐱᒡ, ᑕᓐᑐᕐ ᐯ 
    ᐧᐁᑯᓀᓐ ᑲᑭᓂᓯᑯᑦ:  ᑭᓂᓴᐸᐧᐁ, ᐃᔥᑯᑌᐧᐊᐳ ᐅᑭ ᑭᑭᔥᑲᑯᓐ 
    ᑲᑭᐅᓐᒋ ᐃᔥᐧᑲᐱᒪᑎᓯᑦ: ᑭᐱᒋᐃᔑᓭ            

  ………………………………………………………………………………………… 
 

ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓐ: ᐸᑲᓐ ᑭᐃᔑᒥᑭᑫᐧᐊᒃ ᐅᓇᑯᓂᑫᐧᐃᑭᒪᔑᔕᒃ ᑲᑭᓇᓇᓐᑐᑭᑫᑕᒧᐧᐊᐸᓐ 
ᒉᑦᕈ ᐅᑎᔑᓭᐧᐃᓐ. ᐃᐃᐧᐁ ᐧᐃᓐ ᒉᑦᕈ ᑲᑭᐃᔑᐧᐁᐱᓯᑦ, ᐅᓇᑯᓂᑫᐧᐃᑭᒪᔑᔕᒃ ᑭᐃᔑᒥᑭᑫᐧᐊᒃ ᑯᕋᓐ 
ᐁᑭᓂᓴᐸᐧᐁᑦ. ᐃᐃᒪ ᑕᔥ ᑭᐃᔑᐸᑲᓂᓭᓂ ᐧᐊᐊ ᒉᑦᕈ, ᐅᓇᑯᓂᑫᐧᐃᑭᒪᔑᔕᒃ ᐅᑭᐧᐊᐸᑕᓇᐧᐊ 
ᑲᑭᑐᑕᑯᑦ ᒥᓂᐧᑫᐧᐃᓂ ᐧᐊᐊ ᑯᕋᓐ ᐁᐸᑲᑭᓇᐧᑲᓂᒃ ᐊᓂᓐ ᑫᔑᓂᑲᑌᓂᒃ ᑲᑭᐅᓐᒋ ᐃᔥᐧᑲᐱᒪᑎᓯᑦ. 
ᐁᔥᐧᑲᑦ ᐃᔥᐧᑲᐱᒪᑎᓯᐧᐃᓐ ᑲᐧᐃᓐ ᑕᑭᐃᓇᑭᓐᒋᑲᑌᓯᓐ. ᑭᑌᐧᐯᔦᓐᒋᑲᑌ ᐁᑭᐱᒋᐃᔑᓭᑦ. ᓂᓯᑎᓱᐧᐃᓐ 
ᑲᔦ ᓂᔑᐧᐁᐧᐃᓐ ᑲᐧᐃᓐ ᒋᑭᐅᓐᒋ ᑲᓯᐱᐃᑲᑌᑭᓐ. ᐅᐅᐧᐁ ᑕᔥ ᑲᑭᐃᔑᒥᑭᑫᐧᐊᑦ ᐅᓇᑯᓂᑫᐧᐃᑭᒪᔑᔕᒃ 
ᑲᑭᐃᔑᓇᐧᑲᓂᒃ ᐁᑭᐱᒋᐃᔑᓭᑦ ᑲᑭᐅᓐᒋ ᐃᔥᐧᑲᐱᒪᑎᓯᑦ ᐁᑭᓇᐧᑲᑎᓂᒃ, ᐁᑭᐃᔑᐧᐊᐸᑕᐁᐧᐃᒪᑲᒃ 
ᐁᑌᐧᐯᓇᐧᑲᒃ.  
 
ᑎᐸᑯᓂᑫᐧᐃᑲᒥᑯᓐ ᑲᑭᐅᓐᒋ ᑭᔕᑯᓂᑲᓂᐧᐊᑭᐸᓐ (ᐯᒃᑭᓐ ᑲᔦ ᔭᓐᒃ (1992 9 O.R.(3d) 256 
(O.C.A.)) ᐅᓇᓇᓐᑐᑭᑫᒋᑫᐧᐃᓂᐧᐊ ᐅᓇᑯᓂᑫᐧᐃᑭᒪᔑᔕᒃ ᑭᑎᐸᑕᐧᐊᑲᓂᐧᐃᐧᐊᒃ 5 ᒋᑌᐧᐯᒪᑲᑎᓂᑭᓐ 
ᑲᔦ ᐧᐁᑯᓀᓇᓐ ᑫᐊᓐᑐᑕᒪᑫᐧᐊᑦ. ᐅᓇᓇᓐᑐᑭᑫᒋᑫᐧᐃᓂᐧᐊ ᑲᐧᐃᓐ ᒋᑭᐅᓐᒋ ᐧᐃᓐᒋᑫᒪᑲᓂᒃ ᐊᓂᓐ 
ᑲᑭᐊᓂᔑᐧᐁᐱᓯᑦ ᐊᐱ ᑲᓂᔥᐧᑲᐱᒪᑎᓯᑦ, ᑫᒪ ᒋᐅᔑᐱᐃᑲᑌᑭᓐ ᒋᑫᒋᓇᐧᐁᑕᐧᑲᓂᒃ, ᑲᔦ ᐧᐁᑯᓀᓐ ᐅᒋ. 
ᐃᐃᒪ ᑲᐃᓇᑌᒃ ᐅᓇᑯᓂᑫᐧᐃᓂᒃ, ᐅᓇᑯᓂᑫᐧᐃᑭᒪᔑᔕᒃ ᑲᓇᓇᑲᑕᐧᐁᓐᒋᑫᐧᐊᑦ ᑲᐧᐃᓐ 
ᒋᑭᑫᑕᑯᒋᑲᑌᓂᑭᓐ. ᑲᐧᐃᓐ ᑕᔥ ᐧᐃᑲ ᑲᑭᓐᑫᑕᓯᒥᓐ ᑲᑭᐃᔑᐅᓀᓐᑕᒧᐧᐊᑦ ᐯᐸᑲᓐ ᑫᑯᓇᓐ 
ᒥᑭᑫᐧᐃᓇᓐ ᐃᓂ ᓇᓇᓐ ᑲᑭᓂᓴᐸᐧᐁᐧᐊᑦ. ᑭᑭᑫᓐᑕᒥᓐ ᐁᑭᐅᓐᒋ ᐅᑕᐱᓇᒧᐧᐊᑦ ᐅᑐᓀᑕᒧᐧᐃᓂᐧᐊ 
ᑲᑭᐃᔥᐧᑲ ᐱᒥᐅᓀᓐᑕᒧᐧᐊᑦ, ᐁᑭ ᑲᑲᓇᐧᐊᐸᑕᒧᐧᐊᑦ ᑲᑭᐃᔑ ᒥᑭᑫᓇᓂᐧᐊᒃ, ᑲᑭᐊᐃᓇᒋᒧᐧᐊᑦ ᑲᔦ 
ᑲᑭᔑ ᐱᒥᑭᑭᓄᐃᑫᑕᒪᑫᔭᓐ. ᐊᓇᓴ ᑫᑲ ᐸᐯᔑᐧᑲᓐ ᐃᔑᓇᐧᑲᓄᓐ ᐅᓄ ᓯᐱᒃ ᑲᑭᐅᓐᒋ 
ᐃᔥᐧᑲᐱᒪᑎᓯᐧᐊᑦ, ᔕᑯᒡ ᐸᐯᔑᒃ ᐯᐸᑲᓐ ᑭᐃᔑᓭᐧᐊᓐ, ᑲᔦ ᑲᑭᐃᔑᒪᒥᑭᑫᓇᓂᐧᐊᒃ ᐧᐁᑯᓀᓐ 
ᑲᑭᓂᓯᑯᐧᐊᑦ ᑲᔦ ᑲᑭᐅᓐᒋ ᐊᔥᐧᑲᐱᒪᑎᓯᐧᐊᑦ ᑭᐸᑭᓐᑌᓇᒪᐧᐊᑲᓂᐧᐃᐧᐊᒃ ᐅᓇᑯᓂᑫᐧᐃᑭᒪᔑᔕᒃ 
ᐸᐯᔑᒃ ᐃᔑᓭᐧᐃᓇᓐ ᒋᓇᓇᓐᑐᓇᒧᐧᐊᑦ ᑫᓂᔑᒥᑭᑫᐧᐊᑦ. 

5. ᕃᒋ ᐳᔥᐃ, ᑭᐃᔥᐧᑲᐱᒪᑎᓯ ᑲᔥᑲᑎᓄᑭᓯᔅ 1, 2007, 15 ᑭᑕᓱᐱᐳᓀ 

ᕃᒋ ᐳᔥᐃ ᐅᑎᓇᐧᐁᒪᑲᓇᐃ ᑭᐅᓐᒋᐧᐊᓐ ᐅᐸᓴᑎᑲᒃ ᑕᔑᑫᐧᐃᓂᒃ, 522 ᑭᓚᒥᑐᕐᔅ ᐊᐱᓯᓇᐧᑲᓐ 
ᑭᐧᐁᑎᓄᒃ ᓀᑲᐱᐊᓄᒃ ᐃᓇᑫ ᑕᓐᑐᕐ ᐯ ᑲᔦ 120 ᑭᓚᒥᑐᕐᔅ ᐊᐱᓯᓇᐧᑲᓐ ᑭᐧᐁᑎᓄᒃ ᐃᓇᑫ 
ᒥᔅᑯᓴᑲᐃᑲᓂᒃ. ᐅᐸᓴᑎᑲᒃ ᐃᔥᑯᓂᑲᓂᐧᐊᓐ 581 ᑕᔑᐧᐊᒃ ᑲᐃᔑᑕᐧᐊᑦ. ᒣᐅᔕ 
ᑭᐱᐧᐃᒋᑕᔑᑫᒥᑎᐧᐊᑯᐸᓐ ᐱᑲᓐᒋᑲᒥ ᐊᓂᔑᓇᐯᒃ, ᑲᔦ ᐊᓂᔑᓇᐯ ᐊᔅᑭ ᑎᐯᓐᒋᑫᐧᐃᓂᒃ 
ᐃᔑᑕᐧᑭᒪᑲᓐ ᑲᔦ ᑭᐧᐁᑎᓄᒃ ᐅᑭᒪᑲᓇᒃ ᐃᔑᐧᐃᒋᐧᑕᒪᑲᓐ (“KO”). 
 
ᕃᒋ ᐅᑭᐅᑕᐱᓂᑯᓐ ᐁᑭᐅᒻᐱᑭᐃᑯᑦ ᐅᑐᓯᓴᓐ, ᑲᐧᐃᓐ ᒋᑭᐅᓐᒋ ᐅᓂᒐᓂᓯᑦ ᑲᔦ ᐧᐃᓂᑯ 
ᐅᑭᐅᑕᐱᓇᓐ ᐁᑭᐅᓂᒐᓂᓯᑦ. ᐅᑭ ᑭᑫᓐᑕᓐ ᐁᑭᐅᑕᐱᓂᑯᑦ ᑲᔦ ᐅᑭ ᑭᑫᓂᒪᓐ ᒪᔭ ᑲᑭᐅᒪᒪᒥᑦ 
ᑲᔦ ᑲᑭᐧᐃᒋᓂᑕᐧᐃᑭᒪᑦ. ᕃᒋ ᑭᑕᔑᐅᐱᒻᑭ ᑲᔦ ᑭᐱᒥ ᑭᑭᓄᐊᒪᐧᐊᑲᓂᐧᐃ ᐅᐸᓴᑎᑲᒃ. 
 
ᒣᐧᑲ ᐧᐊᑌᐸᑲᐧᐃᑭᓯᔅ 2007 ᑲᔦ ᐅᓴᔦᓐᓯᒪᓐ ᑭᒪᒐᐧᐊᒃ ᒋᐊᓐᑕᐧᐃ ᑭᑭᓄᐊᒪᐧᐃᓐᐧᑕ DFC. ᓂᑕᒻ 
ᐯᐸᑲᓐ ᑭᔑᑕᐊᑲᓂᐧᐃᐧᐊᒃ. ᐊᐱ ᐅᐱᒪᐊᒧᑭᓯᓱᓐ, ᕃᒋ ᑭᐃᔑᑯᓯᐊᑲᓂᐧᐃ ᐅᓴᔦᓐᓴᓐ ᑲᔦ 
ᐅᑎᓇᐧᐁᒪᑲᓇᓐ ᑲᑭᔑᑕᐃᒪᑲᓂᐧᐃᓂᑦ. 
 
ᒣᐧᑲ ᑲᐱᒥᑭᑭᓄᐊᒪᐧᐊᑲᓂᐧᐃᑦ DFC, ᕃᒋ ᑲᔦ ᑯᑕᑭᔭᒃ ᑭᑭᓄᐊᒪᐧᐊᑲᓇᒃ ᐅᑭᒪᒋᑲᓇᐧᐊ 
ᒋᒪᓯᓂᐱᐊᒧᐧᐊᑦ ᐊᓴᒪᑎᒃ ᑭᑭᓄᐊᒪᑎᐧᐃᑲᒥᑯᒃ, ᐊᓂᔑᓇᐯᐧᐃ ᒪᓯᓂᐱᐃᑫᐧᐃᓂ. ᑭᓄᑌ 
ᐃᔥᐧᑲᐱᒪᑎᓯ ᒋᐧᐸ ᐊᓂᔑᑐᐧᐊᑦ, ᑯᑕᑭᔭᒃ ᐃᑕᔥ ᑭᑭᓄᐊᒪᐧᐊᑲᓇᒃ ᑲᐧᐃᓐ ᑭᐅᓐᒋᓀᑕᓯᐧᐊᒃ 
ᒋᑭᔑᑐᐧᐊᑦ ᐊᐸᓐ ᐃᐃᒪ ᐁᐊᔭᓯᒃ. ᒣᐧᑲ ᐊᐱ ᓇᓇᓐᑐᑭᑫᒋᑫᐧᐃᓐ ᑲᑭᐊᓄᑲᑌᑭᐸᓐ, ᑕᑯ 
ᐁᑭᐅᓐᒋ ᐊᓱᓂᑫᑕᒪᑫᐧᐊᑦ ᑭᑭᓄᐊᒪᑎᐧᐃᑲᒥᑯ ᐊᓄᑭᐧᐃᓂᒃ ᑲᔦ ᐅᑌᓇᒃ, DFC 
ᑭᑭᓄᐊᒪᐧᐊᑲᓇᒃ ᐅᑭᐊᓂ ᑭᔑᑐᓇᐧᐊ ᒪᓯᓂᐱᐃᑲᓂ. ᕃᒋ ᐅᑭᐅᔑᐱᐊᓇᐸᓐ ᒋᐧᐸ 
ᐃᔥᐧᑲᐱᒪᑎᓯᑦ ᑲᐧᐃᓐ ᒋᑭᐅᓐᒋ ᑲᓯᐱᐃᑲᑌᓂᒃ, ᐁᐅᓐᒋ ᑭᑭᓇᐧᐊᑌᓐᑕᑯᒋᑲᑌᓂᒃ ᑲᑭ ᑭᔑᑐᓯᒃ 
ᐅᐱᒪᑎᓯᐧᐃᓐ ᑲᔦ ᐅᑕᓄᑭᐧᐃᓐ. ᐅᐅᐧᐁ ᒪᓯᓂᐱᐃᑲᓐ ᑭᐧᐊᐸᑕᐊᑲᓂᐧᐃᐧᐊᒃ 
ᐅᓇᑯᓂᑫᐧᐃᑭᒪᔑᔕᒃ, ᕃᒋ ᐅᑎᓇᐧᐁᒪᑲᓇᐃ ᑲᔦ ᑕᔑᑫᐧᐃᓐ. 
 
ᒣᐧᑲ ᑭᐸᐧᑫᔑᑲᓐᑭᔑᑲᒃ, ᐅᐱᒪᐊᒧᑭᓯᔅ 26, 2007, ᕃᒋ ᑲᔦ ᐅᓴᔦᓐᓴᓐ ᑭᐊᓐᑕᐧᐃ 
ᑭᑭᓄᐊᒪᑯᓯᐧᐊᒃ ᑲᔦ ᑭᑭᐧᐁᐧᐊᒃ ᑭᐊᓂ ᐃᔥᐧᑲᑭᑭᓄᐊᒪᑯᓯᐧᐊᑦ. ᑭᐃᔥᐧᑲ ᐅᓇᑯᓀᐧᑫᐧᐊᑦ, 
ᑭᐊᓂᔕᐧᐊᒃ ᐃᓐᑐᕐᓯᑎ, ᐁᑭᐊᓐᑕᐧᐃ ᓇᑭᔥᑲᐧᐊᐧᐊᑦ ᑲᒥᓄᒋᐧᐃᒋᐧᐊᐧᐊᑦ. ᐅᑭᒪᒪᐧᐃ ᐊᐸᒋᐊᐧᐊᓐ 
ᐅᔓᓂᔭᒥᐧᐊ ᐁᑭᐊᓄᓇᐧᐊᑦ ᑲᑎᐱᑕᓱᐱᐳᓀᓂᑦ ᒋᐊᑕᐧᐁᑕᒪᑯᐧᐊᑦ ᐃᔥᑯᑌᐧᐊᐳᓂ ᐃᔥᑯᑌᐧᐊᐳ 
ᐊᑕᐧᐁᐧᐃᑲᒥᑯᒃ. ᑲᑭᐊᑕᐧᐁᑕᒪᑯᐧᐊᑦ ᐅᑭᐱᑕᒪᑯᐧᐊᓐ ᑲᐃᔑᓄᐱᒥᐧᐃᔭᓂᒃ ᒋᐅᒋᐧᐊᐸᒪᓯᐧᑲ ᐃᐃᒪ 
ᐃᔥᑯᑌᐧᐊᐳ ᐊᑕᐧᐁᐧᐃᑲᒥᑯᒃ. ᑭᐊᓂᒪᒪᐧᐃ ᒥᓂᐧᑫᐧᐊᒃ ᐃᐃᒪ ᐯᔓ ᑲᑭᐅᓐᒋ ᐱᑕᒪᐧᐃᓐᐧᑕ 
ᐃᔥᑯᑌᐧᐊᐳᓂ, ᒥᓇᐧᐊ ᓇᑫ ᑭᐊᓂᒪᒐᐧᐊᒃ ᒣ ᔅᑕᕆᑦ ᐊᔓᑲᓂᒃ ᐃᓇᑫ, ᑲᐅᒋᐊᔓᑕᒧᒃ ᒥᑭᓐᑕᔪᕐ 
ᓯᐱᒃ. ᒥᐃᒪ ᑲᑭᑕᔑᒥᓂᐧᑫᐧᐊᑦ. ᑭᐊᓂ ᓇᓇᑲᓂᑎᐧᐊᒃ ᓇᑫ. ᒪᒋᒡ ᑲᑭᐧᐊᐸᒪᐧᐊᐸᓐ ᐁᐱᒪᑎᓯᓂᑦ 
ᑲᐧᐃᒋᐧᐊᐧᐊᐸᓐ, ᕃᒋ ᑲᔦ ᐅᓴᔦᓐᓴᓐ ᑭᑭᐧᐊᔥᐧᑫᐱᐧᐊᒃ. 
 
ᑯᒋᐱᑯ ᑲᓂᒥᑕᓱᑎᐸᐃᑲᓂᔭᓂᒃ ᑲᔦ ᒥᑕᓱᐊᐱᑕ ᑲᓂᑎᐱᑲᓂᒃ, ᕃᒋ ᐅᓴᔦᓐᓴᓐ ᑭᑕᑯᔑᓄᐧᐊᓐ 
ᑲᐃᔑᑕᐧᐊᑦ, ᑭᓂᐱᐧᐃ ᑲᔦ ᑭᑭᐧᐊᔥᐧᑫᐱ. ᒥᑕᔥ ᑲᐃᑭᑐᑦ ᐁᑭᐸᑯᐱᓭᑦ ᑲᐃᔑᐧᐊᓂᐱᔭᓂᒃ 
ᐁᐱᑭᐧᐁᑦ. ᑭᐧᐃᑐᑲᐧᐊ ᒋᐊᓐᒋᑯᓀᑦ, ᑭᐊᓂᑲᐧᐃᔑᒧ. ᕃᒋ ᑲᐧᐃᓐ ᒋᑭᐅᓐᒋᑭᐧᐁᑦ. 
 
ᑭᑭᓄᐊᒪᐧᐊᑲᓇᓐ ᑲᑲᐯᔑᐊᑦ ᑭᐃᔑᑭᑭᑐ NNEC, ᑲᔦ ᑭᐃᔑᑎᐸᒋᒧ ᑕᓐᑐᕐ ᐯ 
ᑕᑯᓂᐧᐁᐧᐃᓂᓂᑲᒃ ᐁᐧᐊᓂᐊᑲᓂᐧᐃᑦ ᐊᐧᐃᔭ. ᓂᑕᒻ ᐃᑕᔥ ᑭᐧᐊᓂᐃᑭᑐᓇᓂᐧᐊᓐ ᑲᔦ ᑭᐧᐸᑕᐧᐃᓭ 
ᐧᐊᐊ ᐯᔑᒃ ᑲᑭᑲᐯᔑᑦ ᐃᐃᒪ ᑲᐃᔑᑲᐯᔑᐃᓐᐧᑕ ᑭᑭᓄᐊᒪᐧᐊᑲᓇᒃ ᐁᑭᐧᐊᓂᓇᐧᐊᑦ ᕃᒋ 
ᐅᓴᔦᓐᓴᓐ ᐁᑭᐧᐃᓐᑕᒪᐧᐊᑦ ᑕᑯᓂᐧᐁᐧᐃᓂᓂᐧᐊᓐ ᐊᔕ ᐁᑭᐱᑭᐧᐁᑦ ᕃᒋ. 
 
ᐊᐱ ᕃᒋ ᐅᓴᔦᓐᓴᓐ ᑲᑭᐊᓂ ᑲᐧᑫᒋᒥᑯᐸᓐ ᑕᑯᓂᐧᐁᐧᐃᓂᓂᐧᐊᓐ, ᑲᐧᐃᓐ ᒋᐅᓐᒋᐸᔭᓐᑌᐁᓐᑕᒃ 
ᑭᐅᓇᑯᔑᓂᒃ. ᒥᒪᒥᑲᐧᐃ ᐁᒥᓂᐧᑫᐧᐊᑦ ᑲᔦ ᓇᑫ ᐁᑭᐅᓐᒋᑯᔥᑯᓯᑦ ᐧᐃᓀᑕ ᓂᐱᑲᒃ ᑲᔦ 

ᐁᑭᑭᐧᐁᐊᑐᑦ. ᒥᑕᔥ ᑲᑭᐊᓂ ᐅᓇᒋᑲᑌᒃ ᑭᒋᓇᓇᓐᑐᓂᑫᐧᐃᓐ, ᑕᑯ ᑕᑯᓂᐧᐁᐧᐃᓂᓂᐧᐊᒃ ᑲᔦ 
ᐅᑌᓇᒃ ᑲᐃᔑᑕᐧᐊᑦ ᑲᔦ ᐅᐸᓴᑎᑲᒃ ᑭᐱᐅᓐᑐᓭᐧᐊᒃ ᑲᑭᐱ ᐧᐊᐧᐃᑐᑲᑫᐧᐊᑦ. 
 
ᒣᐧᑲ ᑲᔥᑲᑎᓄᑭᓯᔅ 1, 2007, ᐅᓐᑌᕆᐅ ᑕᑯᓂᐧᐁᐧᐃᓂᓂᐧᐊᒃ ᑲᑯᓐᑭᐧᐊᑦ ᐅᑭᒥᑲᓇᐧᐊ ᕃᒋ 
ᐅᒥᔭᐤ ᐃᐃᒪ ᒥᑭᓐᑕᔪᕐ ᓯᐱᒃ. ᑭᒋᒪᔥᑭᑭᐧᐃᓂᓂ ᑭᐃᔕ, ᑭᐃᑭᑐ ᒋᓇᓇᑲᒋᒋᑲᑌᒃ ᒥᔭᐤ. 
ᑭᐧᐃᓐᒋᑲᑌ ᑕᔥ ᑌᐧᐯ ᐧᐃᓐ ᕃᒋ ᐅᒥᔭᐤ. ᑲᑭᓇᓇᓐᑐᑭᑫᒋᑲᑌᒃ ᒥᔭᐤ ᑭᐃᔑᐧᐊᐸᓐᒋᑲᑌ ᑲᑭ 
ᑭᐧᐊᔥᐧᑫᐱᑦ ᑲᑭᐅᓐᒋ ᓂᓴᐸᐧᐁᑦ. ᑲᐧᐃᓐ ᒋᐅᒋᓇᐧᑲᑎᓂᒃ ᑲᑎᐱᓭᒃ ᐁᔥᐧᑲᑦ ᒋᐅᒋᐃᔥᐧᑲᐱᒪᑎᓯᑦ. 
ᑲᐧᐃᓐ ᑲᔦ ᑯᑕᑭᓂ ᐅᓐᑕᐱᓀᐧᐃᓂ ᒋᐅᒋᐧᐊᐸᓐᒋᑲᑌᓂᒃ. 
 
        
………………………………………………………………………………………… 
         

ᐅᓇᑯᓂᑫᐧᐃᑭᒪᔑᔕᒃ ᑲᑭᔑᒥᑭᑫᐧᐊᑦ: 
 

   ᐁᔑᓂᑲᓱᑦ ᑲᑭᔥᐧᑲᐱᒪᑎᓯᑦ:  ᕃᒋ ᐳᔥᐃ 
   ᐊᐱ ᑲᑭᔥᐧᑲᐱᒪᑎᓯᑦ:  ᑲᔥᑲᑎᓄᑭᓯᔅ 1, 2007 
   ᑲᑭᑕᔑ ᐃᔥᐧᑲᐱᒪᑎᓯᑦ:  ᒥᑭᓐᑕᔪᕐ ᓯᐱᒃ, ᑕᓐᑐᕐ ᐯ 
   ᐧᐁᑯᓀᓐ ᑲᑭᓂᓯᑯᑦ:  ᑭᓂᓴᐸᐧᐁ, ᐃᔥᑯᑌᐧᐊᐳ ᐅᑭ ᑭᑭᔥᑲᑯᓐ 
   ᑲᑭᐅᓐᒋ ᐃᔥᐧᑲᐱᒪᑎᓯᑦ:  ᑭᐱᒋᐃᔑᓭ 
 
    …………………………………………………………………………………………. 
 
 
ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓐ: ᑲᓇᐧᐊᐸᑕᓐ ᐅᑎᑭᑐᐧᐃᓂᐧᐊ ᐅᓇᑯᓂᑫᐧᐃᑭᒪᔑᔕᒃ ᑲᑭᔑᒥᑭᑫᐧᐊᑦ 
ᐅᑎᐸᒋᒥᑯᐧᐃᓐ ᑯᕋᓐ ᔅᑕᕋᓐᒃ, ᐃᔥᐱᒥᒃ. 

6. ᑲᔪᓪ ᐧᒪᕐᓱ, ᑭᐃᔥᐧᑲᐱᒪᑎᓯ ᑲᔥᑲᑎᓄᑭᓯᔅ 10, 2009, 17 ᑭᑕᓱᐱᐳᓀ 

ᑲᔪᓪ ᐧᒪᕐᓱ ᐅᑎᓇᐧᐁᒪᑲᓇᐃ ᑭᐅᓐᒋᐧᐊᓐ ᑭᐧᐁᐧᐃᓐ ᑕᔑᑫᐧᐃᓂᒃ, ᐯᔑᐧᑲᓐ ᑲᑭᐅᓐᒋᐸᓐ ᕋᐱᓐ 
ᐊᕐᐳᕐ. ᑲᔪᕐ ᐅᒥᔓᒥᓴᓐ ᑲᔦ ᐅᑯᒪᓐ ᑭᐱᓂᑕ ᒪᓯᓂᐱᐃᑫᐧᐊᓐ. ᑲᔪᓪ ᑫᐧᐃᓐ ᑭᐱᓂᑕᒪᓯᓂᐱᐃᑫ, 
ᑲᔦ ᐅᑭᑭᔑᑐᓇᓐ ᑲᔦ ᑭᐧᐊᐸᓐᒋᑲᑌᓂᐧᐊᓐ ᐁᒥᓄᓂᑲᑌᓂᑭᓐ ᐅᒪᓯᓂᐱᐃᑲᓇᓐ. ᐊᐱᒋ 
ᐅᑭᒥᐧᓀᑕᓐ ᐁᐧᑲᔥᐧᑫᐱᓀᑦ ᑲᔦ ᐁᓇᓇᑕᐧᐁᒋᑫᑦ. ᑭᐧᐁᐧᐃᓐ ᑭᐱᑕᔑ ᑭᑭᓄᐊᒪᐧᐊᑲᓂᐧᐃ 
ᑲᐱᐅᒻᐱᑭᑦ ᑲᔦ ᐧᐁᑎ ᐧᐃᓂᐯᒃ, ᒥᔅᑯᓴᑲᐃᑲᓂᒃ ᑲᔦ ᑕᓐᑐᕐ ᐯ. ᐅᑭᐱᑭᑫᑕᓐ ᐅᑌᓇ 
ᐱᒪᑎᓯᐧᐃᓂ ᒋᐧᐸ ᐊᓂᔕᑦ ᑕᓐᑐᕐ ᐯ. 
 
ᒣᐧᑲ ᐧᐊᑌᐸᑲᐧᐃᑭᓯᔅ 2009, ᑭᔪᓪ ᑭᐅᓐᒋᒪᒐ ᑭᐧᐁᐧᐃᓐ ᐁᑭᐊᓐᑕᐧᐃ ᑭᑭᓄᐊᒪᐧᐊᑲᓂᐧᐃᑦ DFC 
ᑕᓐᑐᕐ ᐯ, KO ᑭᐅᓐᒋ ᑎᐸᐃᑲᑌᓂ ᐅᑭᑭᓄᐊᒪᑯᐧᐃᓐ. ᑭᐃᔑᑕᐊᑲᓂᐧᐃ ᑲᐃᔑᑕᐃᓐᐧᑕ 
ᑭᑭᓄᐊᒪᐧᐊᑲᓇᒃ. ᒣᐧᑲ ᐅᐱᒪᐊᒧᑭᓯᔅ 26, 2009, ᑭᐊᓐᑕᐧᐃ ᑭᑭᓄᐊᒪᐧᐊᑲᓂᐧᐃ ᑭᑭᐧᐁ 
ᑲᐃᔑᑲᐯᔑᑦ ᐁᑭ ᐅᓇᑯᔑᓀᐧᑫᑦ. ᑲᐃᔥᐧᑲᐧᐃᓯᓂᑦ, ᐅᑐᑌᒪᓐ ᐅᑭᔑᑯᐊᓇᐧᐃ ᒪᔥᑭᑭᓂ 
ᐁᑭᐃᐧᑲᓇᓐᑕᒧᐧᐊᑦ ᑕᐱᔥᑯ ᐅᒃᓯᐧᑲᓐᑎᓐ (“Percocet”). ᓇᑫ ᑭᐊᓂᒪᒋᐊᑐ. ᐅᑭᓇᑭᔥᑲᐧᐊᓐ 
ᑯᑕᑭᔭᒃ DFC ᑭᑭᓄᐊᒪᐧᐊᑲᓇᒃ ᑲᔦ ᑲᑎᐱᑕᓱᐱᐳᓀᑦ ᒋᐊᑕᐧᐁᑦ ᐃᔥᑯᑌᐧᐊᐳᓂ, 
ᑫᐊᑕᐧᐁᑕᒪᑯᐧᐊᑦ ᑫᐧᐃᓐ ᒣᔥᐧᑲᒡ ᒋᒥᓇᐊᑲᓂᐧᐃᑦ. ᐧᐁᑎ ᑕᔥ ᐊᐧᑲᒋᒃ ᑭᐊᓂᔕᐧᐊᒃ ᐯᔓ 
ᒥᑭᓐᑕᔪᕐ ᓯᐱᒃ ᑲᐃᔑᐸᑲᑭᓇᐧᑲᓯᓄᑭᓐ ᐧᐊᑲᐃᑲᓇᓐ ᑲᔦ ᑲᐃᔑᒥᑲᓇᐧᐊᑎᓂᒃ. ᒥᐃᒪ ᑲᑭᑕᔑ 
ᒪᒪᐧᐃ ᒥᓂᐧᑫᐧᐊᑦ. ᑲᔪᕐ ᑭᐊᓂᑭᐧᐊᔥᐧᑫᐱ ᑲᔦ ᑭᐃᑭᑐ ᐁᐧᐃᐊᑕᐧᐁᑦ ᐸᔅᑭᓯᑲᓂ ᒋᐅᓐᒋ 
ᓇᑕᒪᓱᑦ. ᑲᐧᐃᓐ ᒋᐅᓂᔑᔑᒃ ᐅᐅᐧᐁ ᒋᑐᑕᒪᓐ ᐅᑭᓂᑯᓐ ᑲᑭᐧᐃᒋᐧᐃᑯᑦ. ᐸᓐᑭ ᑲᔦ ᑭᒥᑲᑎᐧᐊᒃ, 
ᔕᑯᒡ ᑲᐧᐃᓐ ᒋᑭᐅᓐᒋ ᑭᒋ ᐃᓇᐱᓇᓂᑎᐧᐊᑦ. ᓇᑫ ᑭᐊᓂᒪᒪᒐᐧᐊᒃ. ᑲᔪᓪ ᐅᑭᑲᓄᓇᓐ ᐅᒪᒪᓐ 
ᐅᑭᑭᑐᐧᐃᓂᒃ 11 ᑲᓂᑎᐱᑲᓂᒃ ᑲᔦ ᐅᑭᐧᐃᓐᑕᒪᐧᐊᓐ ᐁᑭᒥᓂᐧᑫᑦ. ᒪᒋᒡᐊᐸᓐ ᑲᑭᐧᒪᐊᐸᒥᑯᐸᓐ 
ᐁᐱᒪᑎᓯᑦ ᑯᑕᑭᔭᒃ ᑭᑭᓄᐊᒪᐧᐊᑲᓇᒃ, ᑭᑭᐧᐊᔥᐧᑫᐱ ᐯᔓ ᓯᐱᒃ ᑲᔦ ᐅᑭᐧᐃᒋᐧᐊᓐ 
ᑲᑭᐊᓐᑕᐧᐁᑕᒪᑯᐧᐊᑦ ᐃᔥᑯᑌᐧᐊᐳᓂ. ᐧᐊᐊ ᑲᑭᐊᑕᐧᐁᑕᒪᑫᑦ ᒥᓂᐧᑫᐧᐃᓂ ᐅᑭᐅᑕᐱᓂᑯᓐ 
ᑕᑯᓂᐧᐁᐧᐃᓂᓂᐧᐊᓐ, ᑭᑭᐸᐧᑲᐃᑲᓂᐧᐃ ᐯᔑᑯᑎᐱᑲ ᑯᑕᑭᔭᓐ ᐅᒪᒪᔑᐧᐃᓇᓐ ᑲᑭᐅᓐᒋ 
ᑕᑯᓇᑲᓂᐧᐃᑦ. ᓇᑫ ᑲᑭᑲᐧᑫᒋᒥᑯᐸᓐ ᑕᑯᓂᐧᐁᐧᐃᓂᓂᐧᐊᓐ, ᑭᐃᑭᑐ, ᒪᒋᒡ ᑲᑭᐧᐊᐸᒪᑯᐸᓀᓐ ᑲᔪᓪ 
ᐁᐱᒪᑎᓯᓂᒡ ᐯᔑᑯᐸᓐ ᐃᐃᒪ ᓇᓂ ᓯᐱᒃ. ᑲᐧᐃᓐ ᑫᑯᓐ ᓐᑐᒋᑐᑕᐧᐊᓯᓐ ᑭᐃᑭᑐ. 
 
ᑯᒋᐱᑯ 11 ᑲᓂᑎᐱᑲᒃ ᐅᐱᒪᐊᒧᑭᓯᔅ 26, ᑲᔪᓪ ᑲᑲᓇᐧᐁᓂᒥᑯᑦ ᑭᐃᔑᑭᑭᑐᐧᐊᓐ NNEC 
ᐁᑭᑲᓄᓇᑦ ᐊᓄᑭᐊᑲᓇᓐ ᐁᑭᓇᐧᐃᐱᐊᑦ. ᐊᐱ ᑲᑭᐃᔥᐧᑲ ᓇᓇᓐᑐᓇᐧᐊᐧᐊᑦ ᑲᑭᐅᓐᒋ ᒥᑲᐧᐊᓯᒃ, 
NNEC ᑭᐃᔑᑭᑭᑐᐧᐊᒃ ᑕᓐᑐᕐ ᐯ ᑕᑯᓂᐧᐁᐧᐃᓂᓂᑲᒃ ᐁᑭᑎᐸᒋᒧᐧᐊᑦ ᐁᐧᐊᓂᐊᑲᓂᐧᐃᑦ ᐊᐧᐃᔭ 
ᒣᐧᑲ ᐅᐱᒪᐊᒧᑭᓯᔅ 27. ᑕᓐᑐᕐ ᐯ ᑕᑯᓂᐧᐁᐧᐃᓂᓂᐧᐊᒃ ᑭᐊᓂ ᓇᓇᓐᑐᓂᑫᐧᐊᒃ. ᑭᐸᑎᓄᐧᐊᒃ 
ᐊᐧᐃᔭᒃ ᐁᑭᐃᔑᑭᑭᑐᐧᐊᑦ ᑲᑭᐧᐊᐸᒪᐧᐊᑦ ᑲᔪᓪᐧᐊᓐ ᒪᒋᒡ ᐃᐃᐧᐁ ᐅᐱᒪᐊᒧᑭᓯᔅ 26, ᑕᑯ 
ᑎᐱᓇᐧᐁ ᑲᑭ ᑭᑫᓂᒪᐧᐊᑦ. ᑕᑯᓂᐧᐁᐧᐃᓂᓂᐧᐊᒃ ᑲᔦ ᑲᓇᓇᓐᑐᓂᑫᐧᐊᑦ ᑭᐸᑯᓭᓂᒧᐧᐊᒃ 
ᒋᒥᑲᐧᐊᐧᐊᑦ ᒋᐱᒪᑎᓯᓂᑦ. ᑭᑭᒋᓇᓇᓐᑐᓂᑫᐧᐊᒃ ᑕᓐᑐᕐ ᐯ ᑕᑯᓂᐧᐁᐧᐃᓂᓂᐧᐊᒃ ᑲᔦ 
ᑲᑭᐱᐧᐃᑐᑲᑫᐧᐊᑦ ᑭᐧᐁᐧᐃᓐ ᐊᓂᔑᓇᐯᒃ. 
 
ᒣᐧᑲ ᑲᔥᑲᑎᓄᑭᓯᔅ 10, ᐊᐧᐃᔭ ᑭᑎᐸᒋᒧ ᐁᑭᐧᐊᐸᓐᑕᒃ ᒥᔭᐧᐃᓂ ᐁᐊᐧᑲᓐᑎᓂᒃ ᒥᑭᓐᑕᔪᕐ ᓯᐱᒃ. 
ᐅᑕᑕᐧᐁᐃᑫ ᐊᓄᑭᒃ ᐅᑭᐊᐧᑲᓯᐱᑐᓇᐧᐊ ᒥᔭᐧᐃᓂ. ᑭᒋᒪᔥᑭᑭᐧᐃᓂᓂ ᑭᐃᔕ, ᑭᐃᑭᑐ 
ᒋᓇᓇᑲᒋᒋᑲᑌᒃ ᒥᔭᐤ. ᑭᐧᐃᓐᒋᑲᑌ ᑌᐧᐯ ᐧᐃᓐ ᑲᔪᓪ ᐅᒥᔭᐤ. ᑲᑭᓇᓇᓐᑐᑭᑫᒋᑲᑌᒃ ᒥᔭᐤ 
ᑭᐃᔑᐧᐊᐸᓐᒋᑲᑌ ᑲᑭ ᑭᐧᐊᔥᐧᑫᐱᑦ ᑲᑭᐅᓐᒋ ᓂᓴᐸᐧᐁᑦ. ᑲᐧᐃᓐ ᒋᐅᒋᓇᐧᑲᑎᓂᒃ ᑲᑎᐱᓭᒃ 
ᐁᔥᐧᑲᑦ ᒋᐅᒋᐃᔥᐧᑲᐱᒪᑎᓯᑦ. ᑲᐧᐃᓐ ᑲᔦ ᑯᑕᑭᓂ ᐅᓐᑕᐱᓀᐧᐃᓂ ᒋᐅᒋᐧᐊᐸᓐᒋᑲᑌᓂᒃ.  

…………………………………………………………………………………………… 
         

ᐅᓇᑯᓂᑫᐧᐃᑭᒪᔑᔕᒃ ᑲᑭᔑᒥᑭᑫᐧᐊᑦ: 
 

 ᐁᔑᓂᑲᓱᑦ ᑲᑭᔥᐧᑲᐱᒪᑎᓯᑦ:  ᑲᔪᓪ ᐧᒪᕐᓱ 
  ᐊᐱ ᑲᑭᔥᐧᑲᐱᒪᑎᓯᑦ:  ᑲᔥᑲᑎᓄᑭᓯᔅ 10, 2009 
  ᑲᑭᑕᔑ ᐃᔥᐧᑲᐱᒪᑎᓯᑦ:  ᒥᑭᓐᑕᔪᕐ ᓯᐱᒃ, ᑕᓐᑐᕐ ᐯ 
  ᐧᐁᑯᓀᓐ ᑲᑭᓂᓯᑯᑦ:    ᑭᓂᓴᐸᐧᐁ, ᐃᔥᑯᑌᐧᐊᐳ ᐅᑭ ᑭᑭᔥᑲᑯᓐ 
  ᑲᑭᐅᓐᒋ ᐃᔥᐧᑲᐱᒪᑎᓯᑦ:  ᑲᐧᐃᓐ ᒋᑭᑫᓐᑕᐧᑲᒃ    
 
……………………………………………………………………………………………. 
 
ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓐ: ᑲᓇᐧᐊᐸᓐᑕᓐ ᐅᑎᑭᑐᐧᐃᓂᐧᐊ ᐅᓇᑯᓂᑫᐧᐃᑭᒪᔑᔕᒃ ᑲᑭᔑᒥᑭᑫᐧᐊᑦ 
ᐅᑎᐸᒋᒥᑯᐧᐃᓂᐧᐊ ᒉᑦᕈ ᐊᓐᑐᕐᓴᓐ ᑲᔦ ᕃᒋ ᐳᔥᐃ, ᐃᔥᐱᒥᒃ. 

7. ᐧᒐᕐᑎᓐ ᐧᐊᐸᔅ, ᑭᔥᐧᑲᐱᒪᑎᓯ ᒪᑯᑭᓯᔅ 10, 2011, 15 ᑭᑕᓱᐱᐳᓀ 

ᐧᒐᕐᑎᓐ ᐅᑎᓇᐧᐁᒪᑲᓇᐃ ᑭᐅᓐᒋᐧᐊᓐ ᐧᐁᐱᐧᑫ ᑕᔑᑫᐧᐃᓂᒃ, ᐃᔑᑕᐧᑲᓐ ᑭᐧᐁᑎᓄᒃ ᐧᐊᐸᓄᒃ 
ᒥᓂᓯᒃ ᐃᐃᒪ ᐧᐃᓇᔅᒃ ᓴᑲᐃᑲᓂᒃ. ᑯᒋᐱᑯ 540 ᑭᓚᒥᑐᓪᔅ ᐊᐱᓯᓇᐧᑲᓐ ᑭᐧᐁᑎᓄᒃ ᐃᓇᑫ 
ᑕᓐᑐᕐ ᐯ, ᑫᒪ 450 ᑭᓚᒥᑐᓪᔅ ᑭᐧᐁᑎᓄᒃ ᐃᓇᑫ ᐧᐊᓂᓇᐧᐊᑲᒃ. ᒣᐧᑲ ᐊᐱ ᑲᔥᑲᑎᓄᑭᓯᔅ 2015, 
670 ᐊᓂᔑᓇᐯᒃ ᑭᑲᐯᔑᐧᐊᒃ ᐃᔥᑯᓂᑲᓂᒃ. ᐃᔥᐸᓯᒋᑲᓂᒃ ᐁᑕ ᐅᒋᔕᓂᐧᐊᓐ ᑫᒪ ᐱᐳᓂᒥᑲᓇᒃ. 
ᐧᐁᐱᐧᑫ ᐅᓐᒋᑎᐯᑕᐧᑲᓐ ᐊᓂᔑᓇᐯ ᐊᔅᑭ ᐅᑭᒪᐧᐃᓂᒃ ᑲᔦ ᐃᐃᒪ ᐃᔑᑕᐧᑭᒪᑲᓐ ᒪᑕᐧᐊ 
ᐅᑭᒪᑲᓇᒃ. 
 
ᒐᐧᕐᑎᓐ ᑭᑕᔑᐅᒻᐱᑭ ᐧᐁᐱᐧᑫᒃ ᐅᒪᒪᓐ, ᐅᑕᑕᒥᑲᐧᐃᓇᓐ ᑲᔦ ᓂᔑᓐ ᐧᐃᒋᓂᑕᐧᐃᑭᒪᑲᓇᓐ. 
ᐃᔥᑯᓂᑲᓂᒃ ᑭᑕᔑᑭᑭᓄᐊᒪᐧᐊᑲᓂᐧᐃ. ᐅᑭᒥᐧᓀᓐᑕᓐ ᐁᐧᑲᔥᐧᑫᐱᓀᑦ, ᐁᓇᓇᑕᐧᐁᓐᒋᑫᑦ ᑲᔦ 
ᐁᐱᒪᐧᑫᐸᐃᑫᑦ. 
 
ᒣᐧᑲ ᐧᐊᑌᐸᑲᐧᐃᑭᓯᔅ 2011, ᐧᒐᕐᑎᓐ ᑭᒪᒐ ᑕᓐᑐᕐ ᐯ ᑭᐃᔕ ᐁᑭᐊᓐᑕᐧᐃ ᑭᑭᓄᐊᒪᐧᐊᑲᓂᐧᐃᑦ 
ᐊᔾ ᔅᑯᓪ ᐃᐃᒪ ᒪᑕᐧᐊ ᑭᑭᓄᒪᑫᐧᐃᑲᒥᑯᒃ (“MLC”). ᐃᑭ ᒪᒪᐤ ᓂᐧᓴᓱ ᑲᑭᐃᔥᐧᑲᐱᒪᑎᓯᐧᐊᑦ, 
ᐧᒐᕐᑎᓐ ᐧᐃᓀᑕ ᑲᐧᐃᓐ ᒋᑭᐅᓐᒋ ᑕᔑᑭᑭᓄᐊᒪᐧᐊᑲᓂᐧᐃᑦ DFC. ᐧᒐᕐᑎᓐ ᑭᑲᐯᔑᐊᑲᓂᐧᐃ 
ᑲᐃᔑᑕᐃᓐᐧᑕ ᑭᑭᓄᐊᒪᐧᐊᑲᓇᒃ. ᑭᑕᐧᑭ ᐱᒪᐧᑫᐸᐃᑫᐧᐃᓂᒃ, ᐊᐱᒋ ᐅᑭᒥᐧᓀᓐᑕᓐ ᑲᔦ ᑭᓇᐃ 
ᐃᐃᒪ ᑲᑭᐱᒪᐧᑫᐸᐃᑫᑦ. ᑭᐊᓂ ᑕᔑᓐᑌᓂ ᐅᓴᒻ ᐁᓂᐅᓐᑕᒥᑲᒃ ᐅᐱᒪᐧᑫᐸᐃᑫᐧᐃᓐ ᐱᒋᐧᐃᓐ 
ᐅᑭᑭᓄᒪᑯᐧᐃᓐ, ᑭᐊᓐᑕᐧᐁᒋᑲᑌᓂ ᒋᑭᑭᓄᐧᐃᓂᑯᑦ ᐅᐱᒪᐧᑫᐸᐃᑫ ᑭᑭᓄᒪᑫᓐ ᑲᔦ 
ᑲᑭᑭᓄᐊᒪᑫᓂᑦ. ᑲᔦ ᐃᐧᑫᐧᐊᓐ ᐅᑭᐧᐃᒋᐧᐊᓐ, ᐸᑲᓐ ᐃᔥᑯᓂᑲᓂᒃ ᑭᐅᓐᒋᐧᐊᓐ, ᐸᑲᓐ ᐊᔾ ᔅᑯᓪ 
ᑭᑕᔑ ᑭᑭᓄᐊᒪᑯᓯᐧᐊᓐ ᐃᐃᒪ ᑕᓐᑐᕐ ᐯ. ᐁᔥᑲᒻ ᐅᑭᒥᑯᔥᑲᑌᓐᑕᐃᑯᓐ ᑲᑭᒪᒥᓂᐧᑫᓂᑦ. 
ᑭᔭᓂᐸᑲᓂᓭᓂ ᐅᐧᐃᒋᐧᐃᑎᐧᐃᓂᐧᐊ ᐊᐱ ᑲᑭᐊᓂ ᑭᐧᐁᐸᓐ ᐅᑕᔑᑫᐧᐃᓂᒃ. 
 
ᑲᓂᐅᔥᑭᑭᔑᑲᓂᒃ ᐃᑕᔥ, ᑲᑕᐧᑲᑭᓱᑦ ᑭᓯᔅ 7, 2011, ᐧᒐᕐᑎᓐ ᑭᐅᓐᒋᒪᒐ ᑲᐃᔥᐧᑲ 
ᑭᑭᓄᐊᒪᐧᐊᑲᓂᐧᐃᑦ MLC ᑲᓂᔓᑎᐸᐃᑲᓂᔭᓂᒃ. ᐅᑭᓇᑭᔥᑲᐧᐊᓐ ᐅᑎᓇᐧᐁᒪᑲᓇᓐ ᐧᐁᑎ 
ᐃᓐᑐᕐᓯᑎ ᑲᔦ ᑯᑕᑭᔭᒃ ᑲᒥᓄᐧᐃᒋᐧᐃᑯᑦ. ᑯᒋᐱᑯ 9 ᑲᑕᓱᑎᐸᐃᑲᓀᔭᓂᒃ ᑲᐅᓇᑯᔑᓂᒃ, 
ᑲᐧᐃᒋᐧᐊᑦ ᐅᑭᐊᓄᓇᐧᐊᓐ ᑲᑎᐱᑕᓱᐱᐳᓀᓂᑦ ᒋᐊᑕᐧᐁᑕᒪᑯᐧᐊᑦ ᐃᔥᑯᑌᐧᐊᐳᓂ, ᐁᑭ ᐊᓐᑕᐧᐃ 
ᐊᑕᐧᐁᑕᒪᑯᐧᐊᑦ ᐃᔥᑯᑌᐧᐊᐳ ᐊᑕᐧᐁᐧᐃᑲᒥᑯᒃ. ᒥᑕᔥ ᑲᑭᐊᓂᒥᓂᐧᑫᐧᐊᑦ, ᓇᑫ ᑭᐊᓂᑲᑭᐧᐁᐧᐊᒃ 
ᐁᑲᒪᓇᐸᓇᐊᒧᐧᐊᑦ 11 ᑲᓂᑎᐱᑲᓂᒃ ᐊᔕ ᒋᓴᑲᑭᐧᐊᑦ. ᐧᒐᕐᑎᓐ ᑲᒥᓄᐧᐃᒋᐧᐃᑯᑦ ᐅᑭᐧᐊᐸᒥᑯᓐ 
ᐸᔅ ᑲᐃᔑᑲᑭᐱᒋᐧᐊᑦ 10 ᑲᑕᓱᑎᐸᐃᑲᓀᔭᓂᒃ. ᐅᑭᐧᐃᓐᑕᓇᐧᐊ ᐁᑭ ᑭᐧᐊᔥᐧᑫᐱᑦ, ᑲᔦ ᑭᓇᑯᓯ 
ᐁᑭᐧᐊᔥᐧᑫᐱᑦ ᑲᑭ ᐧᐊᐸᓐᒋᑲᑌᒃ ᒪᓯᓇᑌᓯᒋᑲᓂᒃ ᑲᑭᑲᓇᐧᐊᐸᑕᒧᐧᐊᑦ ᐅᓇᑯᓂᑫᐧᐃᑭᒪᔑᔕᒃ. 
ᑭᑲᐸ ᐃᐃᒪ ᐯᔓ ᑲᑭᐃᔑᑲᐯᔑᑦ. ᒥᐊᐱ ᒪᒋᒡ ᑲᑭᐧᐊᐸᒪᑲᓂᐧᐃᑦ ᐁᐱᒪᑎᓯᑦ. 
 
ᐊᐱ ᑲᑭᔐᐸᐧᐊᑲᒃ ᑲᑕᐧᑲᑭᓱᑦ ᑭᓯᔅ 8, ᐧᒐᕐᑎᓐ ᑲᑭᑲᓇᐧᐁᓂᒥᑯᑦ ᑭᔑᑭᑭᑐ ᑕᓐᑐᕐ ᐯ 
ᑕᑯᓂᐧᐁᐧᐃᓂᓂᑲᒃ ᐁᑭᓇᐧᐃᐱᐊᑦ. ᑭᐅᓇᑌ ᐁᑭᓇᓇᓐᑐᓇᐧᐊᑲᓂᐧᐃᑦ ᐧᒐᕐᑎᓐ ᑲᑭᐧᐃᒋᐃᐧᐁᐧᐊᑦ 
ᑕᓐᑐᕐ ᐯ ᑕᑯᓂᐧᐁᐧᐃᓂᓂᐧᐊᒃ, ᐅᓐᑌᕆᐅ ᑕᑯᓂᐧᐁᐧᐃᓂᓂᐧᐊᒃ, ᑲᔦ ᐊᓂᔑᓇᐯ ᐊᔅᑭ 
ᑕᑯᓂᐧᐁᐧᐃᓂᓂᐧᐊᒃ, ᑲᔦ ᐅᐧᐃᑐᑲᑫᒃ ᑕᓐᑐᕐ ᐯ, ᐧᐁᐱᐧᑫᒃ ᑲᔦ ᑯᑕᑭᔭᓐ ᐊᓂᔑᓇᐯ 
ᑕᔑᑫᐧᐃᓇᓐ ᑭᐅᓐᒋᐧᐊᒃ. 
 
ᒪᑯᑭᓯᔅ 10, ᐊᐧᐊᔑᒣ ᓂᓱᑭᓯᔅ ᐊᐱ ᑲᑭᐧᐊᓂᐊᑲᓂᐧᐃᐸᓐ, ᒋᒪᓂᒃ ᐁᐳᓯᐧᐊᐸᓐ ᐊᐧᐃᔭᒃ 
ᑭᑎᐸᒋᒧᐧᐊᒃ ᐁᑭᐧᐊᐸᓐᑕᒧᐧᐊᑦ ᒥᔭᐧᐃᓂ ᐁᐱᒪᐅᑌᓂᒃ ᑲᒥᓂᔅᑎᐧᑫᔭ ᓯᐱᒃ. ᑭᒋᒪᔥᑭᑭᐧᐃᓂᓂ 
ᑲᔦ ᑯᓂᐧᐁᐧᐃᓂᓂᐧᐊᒃ ᑭᐃᔕᐧᐊᒃ, ᑭᐅᓇᑌ ᒋᓇᓇᑲᒋᒋᑲᑌᒃ ᒥᔭᐤ. ᑭᐧᐃᓐᒋᑲᑌ ᑌᐧᐯ ᐧᐃᓐ 
ᐧᒐᕐᑎᓐ ᐅᒥᔭᐤ. ᑲᑭᓇᓇᓐᑐᑭᑫᒋᑲᑌᒃ ᒥᔭᐤ ᑭᐃᔑᐧᐊᐸᓐᒋᑲᑌ ᑲᑭ ᑭᐧᐊᔥᐧᑫᐱᑦ ᑲᑭᐅᓐᒋ 
ᓂᓴᐸᐧᐁᑦ. ᓇᐧᐊᒡ ᓂᐱᐧᐊ ᑭᓂᔑᐧᐊᓇᑕᐸᐧᐁ, ᒥᑕᔥ ᐧᐁᐧᐁᓂ ᑲᑭᐅᓐᒋ ᒥᑭᑲᑌᓯᓄᒃ ᒪᔭ 
ᑲᐃᔑᓇᓇᓐᑭᑫᒋᑫᓇᓂᐧᐊᒃ. ᑲᐧᐃᓐ ᒋᐅᒋᓇᐧᑲᑎᓂᒃ ᑲᑎᐱᓭᒃ ᐁᔥᐧᑲᑦ ᒋᐅᒋᐃᔥᐧᑲᐱᒪᑎᓯᑦ. 
ᑲᐧᐃᓐ ᑲᔦ ᑯᑕᑭᓂ ᐅᓐᑕᐱᓀᐧᐃᓂ ᒋᐅᒋᐧᐊᐸᓐᒋᑲᑌᓂᒃ. ᐯᑭᔥ ᑲᑭᓂᔑᐧᐊᓇᑕᐸᐧᐁᒃ ᒥᔭᐤ, 
ᐅᔕᑲᒃ ᓇᒣᓯᐧᐃᓂᒃ ᑲᔦ ᑭ ᐧᐊᐸᓐᑕᐃᐧᐁᓇᓂᐧᐊᓐ. 

ᐃᐃᒪ ᐸᔅ ᑲᑭᐅᓐᒋᑲᐸᒡ ᐧᒐᕐᑎᓐ ᒪᒋᒡ ᑲᑭᐃᔑᐧᐊᐸᒪᑲᓂᐧᐃᑦ ᐁᐱᒪᑎᓯᑦ ᐊᐧᐊᔑᒣ 2 ᑭᓚᒥᑐᕐᔅ 
ᑭᐊᐱᓯᓇᐧᑲᓐ ᑲᒥᓂᔅᑎᐧᑫᔭ ᓯᐱᒃ. ᐃᐃᒪ ᑲᑭᐅᓐᒋᑲᐸᐸᓐ ᐅᑕᐸᓂᒃ, ᑭᑭᐧᐊᔥᐧᑫᐱᑯᐸᓐ ᔕᑯᒡ 
ᐅᑭᑲᔥᑭᑐᓐ ᒋᐱᒧᓭᑦ ᑲᐧᐃᓐ ᐊᐧᐃᔭᓐ ᒋᑭᐅᓐᒋᐊᓱᓂᑯᑦ. ᐊᓂᔥ ᐊᐱᒋ ᑭ ᑭᔑᔕᐧᐃᐱᒪᑎᓯ. 
ᑲᐧᐃᓐ ᑭᑫᓐᒋᑲᑌᓯᓐ ᐊᓂᓐ ᑲᔦ ᐧᐁᑯᓀᓐ ᑲᑭᐅᓐᒋᔕᑦ ᐅᑕᐸᓂᒃ ᑲᑭᐅᓐᒋᑲᐸᑦ ᐧᐁᑎ ᓯᐱᒃ ᑲᔦ 
ᑲᑭᐊᓂᐸᑯᐱᑦ ᓯᐱᒃ. ᑕᑯᓂᐧᐁᐧᐃᓂᓂᐧᐊᒃ ᐅᑭᓇᓇᓐᑐᑭᑫᓂᒪᐧᐊᓐ ᑲᑭᑎᐸᒋᒪᑲᓂᐧᐃᓂᑦ ᐊᐧᐃᔭᓐ 
ᐁᑭᐃᑭᑐᐧᑫᓐ ᐁᑭᐸᑯᐱᐧᐁᐱᓇᑦ ᑲᒥᓂᔅᑎᐧᑫᔭ ᓯᐱᒃ. ᐧᐊᐊ ᑲᑭᑎᐸᒋᒪᑲᓂᐧᐃᑦ ᑲᔦ ᑯᑕᑭᔭᒃ 
ᑫᐧᐃᓇᐧᐊ ᑭᑎᐸᒋᒧᐧᐊᒃ. ᐧᐊᐊ ᑲᑭᐃᓇᒋᒪᑲᓂᐧᐃᑦ ᑭᐧᐊᓂᒧᐧᐃᓐ ᑲᑭᐃᓇᒋᒥᑯᔭᓐ ᑭᐃᑭᑐ. 
ᑯᑕᑭᔭᒃ ᑲᑭᑎᐸᒋᒧᐧᐊᑦ ᐅᑭᑎᐸᒋᒪᐧᐊᓐ ᑲᑭᐃᑭᑐᓂᑦ, ᔕᑯᒡ ᓄᒋᑯ ᑭᐱᓂᑕ ᐊᐃᓇᒋᒧ ᑫᑯᓇᓐ 
ᒋᐅᓐᒋ ᒪᒪᑲᑌᓂᒥᑯᑦ ᐅᑐᑌᒪᓐ. ᑲᐃᔑᐊᔓᑲᓂᐧᐊᒃ ᑭᐃᔥᐸᒋᑲᑌ ᑲᔦ ᑭᔥᐱᓐ ᐊᐧᐃᔭ ᐅᓐᒋᑲᐧᑫ 
ᐸᔑᒋᐧᐁᐱᓇᑲᓂᐧᐃᐸᓐ ᑲᔦ ᐧᐊᐧᐊᑲᐧᐃᐸᓂᐅᐸᓐ ᑲᒪᔥᑲᐧᐃᑦ ᐊᐧᐃᔭ ᑲᐧᐃᓐ ᐅᑲᑭᑲᔥᑭᑐᓯᓐ. ᐊᔕ 
ᑲᔦ ᑭᐊᐧᑲᑎᓐ ᒣᐧᑲ ᑲᑕᐧᑲᑭᓱᑦ ᑭᓯᔅ, ᑲᔦ ᑕᑭᐊᐱᒋᔑᓄᐸᓐ ᑲᐊᐱᓯᓇᐧᑲᒃ ᐁᑭᒪᔥᑲᐧᐃᓯᐧᑲᒃ 
ᑕᑭᐳᑯᑲᓀᔑᓄᐸᓐ. ᑲᐧᐃᓐ ᒋᑭᐅᓐᒋ ᑭᒥᑲᑌᑭᓐ ᒋᑭᐳᑯᑲᓀᔑᒃ ᑲᑭᓇᓇᓐᑐᑭᑫᒋᑲᑌᓂᒃ ᐅᒥᔭᐤ. 
ᑲᑭᐃᓇᒋᒧᑦ ᑫᑲ ᐃᔑᓇᐧᑲᓂᐸᓐ ᒋᑭᐃᔑᓭᓂᑭᐸᓐ, ᑲᐧᐃᓐ ᐃᑕᔥ ᒋᑭᐅᓐᒋ ᐃᔑᓇᐧᑲᓂᒃ 
ᑲᑭᓇᓇᓐᑐᑭᑫᒋᑲᓂᐧᐊᒃ ᒥᑭᑫᐧᐃᓂᒃ. ᑲᔦ ᑲᐃᓀᒋᑲᑌᒃ ᓂᔑᐧᐁᐧᐃᓐ ᐁᑭᑐᑕᒃ ᐊᐧᐃᔭ ᐸᑲᓐ 
ᐁᑭᑕᔑᐃᔑᐧᐁᐸᒃ, ᑕᑯ ᑲᔦ ᐁᑭᐱᒋᐃᔑᓭᑦ ᑲᔦ ᓂᓯᑎᓱᐧᐃᓐ ᐁᑭᑐᑕᒃ ᐊᐱ ᑲᐸᑯᐱᑦ, ᑭ 
ᑕᐧᐁᒋᑲᑌᐧᐊᓐ ᐃᐃᒪ ᒥᑭᑫᐧᐃᓂᒃ. 
 
       
………………………………………………………………………………………… 
          

ᐅᓇᑯᓂᑫᐧᐃᑭᒪᔑᔕᒃ ᑲᑭᔑᒥᑭᑫᐧᐊᑦ: 
 

  ᐁᔑᓂᑲᓱᑦ ᑲᑭᔥᐧᑲᐱᒪᑎᓯᑦ:  ᐧᒐᕐᑎᓐ ᐧᐊᐸᔅ 
  ᐊᐱ ᑲᑭᐃᔥᐧᑲᐱᒪᑎᓯᑦ:  ᒪᑯᑭᓯᔅ 10, 2011 
  ᑲᑭᑕᔑ ᐃᔥᐧᑲᐱᒪᑎᓯᑦ:  ᑲᒥᓂᔅᑎᐧᑫᔭ ᓯᐱᒃ, ᑕᓐᑐᕐ ᐯ 
  ᐧᐁᑯᓀᓐ ᑲᑭᓂᓯᑯᑦ:    ᑭᓂᓴᐸᐧᐁ 
  ᑲᑭᐅᓐᒋ ᐃᔥᐧᑲᐱᒪᑎᓯᑦ:  ᑲᐧᐃᓐ ᒋᑭᑫᓐᑕᐧᑲᒃ 
 
    ………………………………………………………………………………………… 
 
ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓐ: ᑲᓇᐧᐊᐸᓐᑕᓐ ᑲᑭᐧᐃᓐᒋᑲᑌᑭᓐ ᓂᐧᐃᓐ ᑲᑭᔥᐧᑲᐱᒪᑎᓯᐧᐊᑦ. ᐧᒐᕐᑎᓐ 
ᑲᑭᐃᔥᐧᑲᐱᒪᑎᓯᑦ ᐸᑲᓂᓭᓂ ᐱᒋᐧᐃᓐ ᑯᑕᑭᔭᓐ ᓯᐱᑲᒃ ᑲᑭᑕᔑ ᐃᔥᐧᑲᐱᒪᑎᓯᐧᐊᑦ ᓂᐧᔐᒃ ᐃᓇᑫ: 
ᓂᑕᒻ ᐃᑕᔥ, ᑭᓂᔑᐧᐊᓇᑕᐸᐧᐁᓂ ᐅᒥᔭᐤ, ᑲᐧᐃᓐ ᒋᑭᐅᓐᒋ ᐊᔭᒪᑲᑎᓂᒃ ᐅᔕᑲᒃ ᑲᓇᓇᓐᑐᑭᑫᒋᑲᑌᒃ 
ᑲᐃᔑᒋᑲᓂᐧᐊᒃ ᒥᔭᐤ ᑲᓇᓇᓐᑐᑭᑫᒋᑲᑌᑭᓐ. ᒥᓇᐧᐊ ᓂᔑᓐ ᑫᑯᓐ, ᒪᒋᒡ ᑲᐧᐊᐸᒪᑲᓂᐧᐃᐸᓐ 
ᐁᐱᒪᑎᓯᑦ, ᐧᒐᕐᑎᓐ ᑲᐧᐃᓐ ᒋᐅᓐᒋᐊᔭᑦ ᐯᔓ ᓂᐱᑲᒃ, ᑲᐧᐃᓐ ᒋᐅᓐᒋᐃᓀᒋᑲᑌᒃ ᒋᑭᐱᒋᐃᔑᓭᑦ 
ᑲᑭᓂᓴᐸᐧᐁᑦ ᑕᐱᔥᑯ ᑯᑕᑭᔭᓐ ᓂᐧᐃᓐ ᓯᐱᒃ ᑲᑭᑕᔑ ᐃᔥᐧᑲᐱᒪᑎᓯᐧᐊᑦ ᑲᐧᐃᓐ ᐃᐃᐧᐁ ᒋᐅᓐᒋ 
ᐃᔑᓭᑦ ᐧᒐᕐᑎᓐ.  

ᑲᐊᓐᑕᐧᐁᒋᑲᑌᑭᓐ ᒋᐊᓄᑲᒋᑌᑭᓐ 
 
 
 

ᓂᐱᑌᐱᐃᑫᐧᐃᓇᓐ 
 

I. ᒪᒪᐤ ᑫᑯᓇᓐ 
II. ᑭᐧᐁᒥᓄᐧᐃᒋᐧᐃᑎᐧᐃᓐ: ᑲᐃᓇᑌᑭᓐ ᑫᔑᓂᓯᑕᐧᐃᓂᑲᑌᑭᓐ  

III. ᑭᑭᓄᐊᒪᑫᐧᐃᓐ: ᑲᑭᔑᐅᓇᒋᑲᑌᒃ ᑲᐃᔑᓇᐃᓭᓯᓄᑭᓐ 
IV. ᑭᑭᓄᐊᒪᑫᐧᐃᓐ: ᐃᔥᑯᓂᑲᓂᒃ 
V. ᑭᑭᓄᐊᒪᑫᐧᐃᓐ ᑲᐃᔑᐱᒥᐧᐃᒋᑲᑌᒃ ᑲᔦ ᑲᑭᔑᐅᓀᒋᑲᑌᒃ ᒋᓇᓄᑲᒋᑲᑌᒃ 

VI. ᑲᐃᔑᓭᒃ ᐱᒪᑎᓯᐧᐃᓐ ᑲᔦ ᒥᓄᔭᐧᐃᓐ ᐃᔑᓭᐧᐃᓇᓐ: ᐃᔥᑯᓂᑲᓂᒃ 
VII. ᒋᐧᐃᑐᑲᐧᐃᓐᐧᑕ ᐃᔥᑯᓂᑲᓂᒃ ᑭᑭᓄᐊᒪᐧᐊᑲᓇᒃ ᒋᐧᑲᔭᒋᐧᐊᑦ ᐸᑲᓐ ᑕᐧᐃᓂᒃ ᒋᐊᑕ ᑭᑭᓄᐊᒪᐧᐃᓐᐧᑕ 

VIII. ᑭᑕᐧᑭᐧᐊᑦ ᐅᔥᑲᑎᓴᒃ ᑫᑯᓇᓐ ᑲᐧᐃᐊᓂ ᐅᓀᓐᒋᑲᑌᑭᓐ 
IX. ᑭᑭᓄᐊᒪᑫᐧᐃᓐ: ᐊᐧᑲᒋᒃ ᐃᔥᑯᓂᑲᓂᒃ 
X. ᑲᐧᐊᓂᐊᑲᓂᐧᐃᑦ ᐊᐧᐃᔭ ᓇᓇᓐᑐᑭᑫᒋᑫᐧᐃᓐ ᑲᔦ ᑲᓇᓇᓐᑐᓇᐧᐊᑲᓂᐧᐃᑦ 

XI. ᑲᐧᐊᓂᐊᑲᓂᐧᐃᑦ ᐊᐧᐃᔭ ᒋᐯᔑᐧᑲᒃ ᐅᓇᑯᓂᑲᓐ 
XII. ᑫᐊᐸᒋᒋᑲᑌᒃ ᐱᒥᓂᔕᐃᑲᓐ ᑲᐊᓄᑭᐃᓐᐧᑕ ᓇᓇᓐᑐᓂᑫᐧᐃᓂᒃ 

XIII. ᑯᑕᑭᔭᓐ ᓇᓇᓐᑐᑭᑫᒋᑫᐧᐃ ᑫᑯᓇᓐ ᑲᔦ ᑕᑯᓂᐧᐁᐧᐃᓂᓂᑲᒃ ᑲᓇᐃᓭᓯᓄᑭᓐ 
XIV. ᑯᑕᑭᔭᓐ ᑲᐊᓐᑕᐧᐁᒋᑲᑌᑭᓐ ᒋᐊᓄᑲᑌᑭᓐ ᑫᐧᐃᑐᑲᑯᐧᐊᑦ ᐊᓂᔑᓇᐯ ᑭᑭᓄᐊᒪᐧᐊᑲᓇᒃ ᑕᓐᑐᕐ ᐯ 
XV. ᑯᑕᑭᔭᓐ ᑲᐊᓐᑕᐧᐁᒋᑲᑌᑭᓐ ᒋᐊᓄᑲᑌᑭᓐ ᐊᐧᐊᔑᒣ ᒋᐊᓄᑭᒪᑲᑭᓐ ᑲᔦ ᐧᐃᑕᓄᑭᒥᐧᐁᐧᐃᓂᒃ 

XVI. ᒋᐊᓂᒪᒋᒋᑲᑌᑭᓐ ᑲᐊᓐᑕᐧᐁᒋᑲᑌᑭᓐ ᒋᐊᓄᑲᑌᑭᓐ ᑲᑭᒪᑕᓄᑲᑌᑭᐸᓐ ᑌᐧᐯᐧᐃᓐ ᑲᔦ 
 ᑭᐧᐁᒥᓄᐧᐃᒋᐧᐃᑎᐧᐃᓐ ᑲᒥᔑᓐ “ᒋᐊᓂᒪᑕᓄᑲᒋᑲᑌᑭᓐ” 

XVII. ᔕᓇᓐ ᐅᐸᐧᐊᒧᐧᐃᓐ 
XVIII. ᑲᐊᓐᑕᐧᐁᒋᑲᑌᑭᓐ ᑫᐊᓄᑲᒋᑲᑌᑭᓐ ᑫᑭᐧᐁ ᓇᓇᑲᒋᒋᑲᑌᑭᓐ 

 
 
 
 

I. ᒪᒪᐤ ᑫᑯᓇᓐ 
 

ᑲᑲᓄᓇᑲᓂᐧᐃᑦ: ᐅᓐᑌᕆᐅ 
 

1. ᒥᐅᐧᐁ ᒋᑭᐸᑲᑭᓇᑯᒋᑲᑌᒃ ᐅᐅᐧᐁ ᐊᓄᑭᐧᐃᓐ, ᓂᐧᐃᓐᑕᒥᓐ ᑲᑕᔑᓐᒋᑲᑌᑭᓐ ᒥᑭᑫᐧᐃᓐ 
ᐧᐃᓐᒋᑫᐧᐃᓐ ᑲᐊᓂᐧᑲᓄᒋᑲᑌᑭᓐ ᒪᔥᑭᑯᒧᐧᐃᓂᒃ, ᐅᒋᐧᐯᒧᐧᐃᓂᒃ ᑲᔦ ᐊᐱᑕᒪᔥᑭᑯᒧᐧᐃᓂᒃ ᑲᔦ 
ᒋᐧᐁᓐᑕᓂᒃ ᒋᐧᐊᐸᓐᑕᒧᐧᐊᑦ ᐊᓂᔑᓇᐯᒃ ᐊᓂᔑᓇᐯ ᐊᔅᑭ ᑎᐯᓐᒋᑫᐧᐃᓂᒃ (“NAN”) ᑲᐃᔑᑕᐧᐊᑦ. 
 

2. ᒋᐅᓐᒋ ᒪᒥᑲᐧᐁᓐᑕᐧᑲᓂᒃ ᐅᐱᒪᑎᓯᐧᐃᓂᐧᐊ ᒉᑦᕈ ᐊᑦᑐᕐᓴᓐ, ᑯᕋᓐ ᔅᑕᕋᓐᒃ, ᐧᐸᓪ ᐸᓇᒋᔅ, 
ᕋᐱᓐ ᐊᕐᐳᕐ, ᕃᒋ ᐳᔥᐃ, ᑲᔪᓪ ᐧᒪᕐᓱ ᑲᔦ ᐧᒐᕐᑎᓐ ᐧᐊᐸᔅ, ᒋᐧᐊᐧᐃᑐᑲᐧᐃᓐᐧᑕ 
ᑲᑭᐃᓇᐧᐁᒪᐧᐊᑦ ᐅᑯ ᓂᐧᓴᓱ ᑭᑭᓄᐊᒪᐧᐊᑲᓇᒃ, ᑲᔦ ᐃᐃᒪ ᑲᑭᐱ ᑭᑭᓄᐊᒪᑯᓯᐧᐊᑦ ᑌᓇᔅ ᑲᕋᒧᕐᑎ 
ᐊᔾ ᔅᑯᓪ (“DFCHS”) ᑲᔦ ᒪᑕᐧᐊ ᑭᑭᓄᒪᑫᐧᐃᑲᒥᑯᒃ (“MLC”), ᑲᔦ ᑯᑕᑭᔭᒃ ᐃᐃᒪ ᑲᑭ 
ᐸᑯᓭᓐᑕᒧᐧᐊᑦ ᑭᐅᔑᓯᑐᐧᐊᑦ ᐅᒪᒥᐁᐧᐁᓐᑕᑯᓯᐧᐃᓂᐧᐊ. 

ᑲᑲᓄᓇᑲᓂᐧᐃᑦ: ᑲᓇᑕ ᑲᔦ ᐅᓐᑌᕆᐅ 
 

3. ᑲᐃᔑᓂᑲᑌᑭᓐ “ᐱᓐᒋ ᐃᔥᑯᓂᑲᓂᒃ” ᑲᔦ “ᐊᐧᑲᒋ ᐃᔥᑯᓂᑲᓂᒃ” ᑲᐧᐃᓐ ᑕᑭ ᑭᐱᓂᑫᒪᑲᓯᓄᐸᓐ 
ᑲᐃᔑᑕᐧᑲᑭᓐ ᐊᓂᔑᓇᐯ ᑭᑭᓄᒪᑫᐧᐃᓂᒃ ᑲᔦ ᒪᔥᑭᑭᐧᐃ ᐸᒥᓂᑫᐧᐃᓂᒃ ᔓᓂᔭ ᑲᐃᔑᐸᑭᑎᓂᑦ. 
 
ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓐ: ᒥᐅᒪ ᐁᐅᓐᒋ ᐧᐃᑐᑭᑫᒪᑲᓂᒃ ᑲᑭᐃᐧᓇᑌᓂᒃ ᐧᒐᕐᑎᓐ 
ᐅᑐᓇᑯᓂᑫᐧᐃᓐ, ᐊᔕ ᑲᑭᐧᐊᐧᐃᓐᒋᑲᑌᒃ ᒥᑭᑫᐧᐃ ᐧᐃᓐᒋᑫᐧᐃᓂᒃ, ᑲᔦ ᑲᑭ ᑭᑭᓇᐧᐊᒋ ᐧᐃᓐᑕᒧᐧᐊᑦ 
ᐅᓇᑯᓂᑫᐧᐃᑭᒪᔑᔕᒃ ᐃᐃᒪ ᐊᓐᑕᐧᐁᒋᑲᑌᑭᓐ ᒋᐊᓄᑲᒋᑲᑌᑭᓐ.  

 
 
 

4. ᒋᓇᐱ ᐅᔥᑭᐅᓇᒋᑲᑌᑭᓐ ᑲᓇᑕ ᑲᔦ ᐊᓂᔑᓇᐯᒃ ᐅᐧᐃᒋᐧᐃᑎᐧᐃᓂᐧᐊ, ᑲᐃᔑ ᐸᐱᑭᔑᔭᐧᐊᑦ 
ᐊᓂᔑᓇᐯᒃ, ᑲᓇᑕ ᑲᔦ ᐅᓐᑌᕆᐅ ᐅᑭᒪᒃ ᒋᑭᐱᒥᓂᔕᐊᒧᐧᐊᐸᓐ ᑲᑭᐅᑌᐱᐃᑲᑌᒃ ᒪᓯᓇᐃᑲᓂᒃ 
(ᑭᑭᓇᐧᐊᒋᒋᑲᓐ 144) ᐅᑭᒪᐧᐊᓄᑭᐊᑲᓐ ᑫᕈᓕᓐ ᐯᓀᑦ ᑲᐅᓐᒋ ᐊᓂᑫᔥᑲᐧᐊᑦ ᑲᓇᑕ ᑭᒋᐅᑭᒪᓐ 
ᒐᔅᑎᓐ ᑦᕈᑐ.  

 
 
 
ᑲᑲᓄᓇᑲᓂᐧᐃᑦ: ᑲᓇᑕ, ᐅᓐᑌᕆᐅ ᑲᔦ ᐊᓂᔑᓇᐯ ᐊᔅᑭ 

 
5. ᑲᐧᐃᓐ ᑕᑭᐊᐊᓇᐧᐁᓐᑕᑯᓯᓯᓐ ᑭᑭᓄᐊᒪᐧᐊᑲᓐ ᐧᐃᐊᓐᑕᐧᐃ ᑭᑭᓄᐊᒪᐧᐃᑦ ᐅᓐᑌᕆᐅ ᑫᒪ ᐊᓂᔑᓇᐯ 

ᐊᔾ ᔅᑯᓪ ᑭᑭᓄᐊᒪᑎᑲᒥᑯᒃ ᑲᑕᐧᐃᓭᓯᓄᒃ ᑫᒪ ᑲᐊᔭᒪᑲᓯᓄᒃ ᑫᐃᔑᑕᐊᑲᓂᐧᐃᑦ. 
 
ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓐ: ᑭᐧᐃᓐᒋᑲᑌ ᓇᓇᓐᑐᑭᑫᒋᑫᐧᐃᓂᒃ ᐁᑭᓴᓇᑭᓭᐧᐊᑦ NNEC ᑲᔦ 
MLC ᒋᒥᑲᒧᐧᐊᑦ ᑫᐃᔑᐅᓂᔑᔑᓂᒃ ᒋᑕᔑᑭᑭᓄᐊᒪᑯᓯᐧᐊᑦ ᑭᑭᓄᐊᒪᐧᐊᑲᓇᒃ, ᑲᔦ NNEC 
ᒋᑭᒥᑲᒧᐧᐊᑦ ᐧᐁᐧᐁᓂ ᒋᔑᓇᐧᑲᓂᒃ ᑫᐃᔑᑕᐃᓐᐧᑕ ᑭᑭᓄᐊᒪᐧᐊᑲᓇᒃ.  

 
 
 
ᑲᑲᓄᓇᑲᓂᐧᐃᑦ: ᑲᓇᑕ, ᐅᓐᑌᕆᐅ, ᑭᐧᐁᑎᓄᒃ ᑭᑭᓄᒪᑫᐧᐃᓐ ᑲᐱᒥᐧᐃᑐᐧᐊᑦ (NNEC), ᑭᐧᐁᑎᓄᒃ 
ᐅᑭᒪᑲᓇᒃ (KO) ᑲᔦ ᒪᑕᐧᐊ ᑭᑭᓄᐊᒪᑫᐧᐃᑲᒥᑯᒃ MLC  

 
6. ᒋᐅᓐᒋ ᒪᒥᑲᐧᐁᓐᑕᐧᑲᓂᒃ ᐅᐱᒪᑎᓯᐧᐃᓂᐧᐊ ᒉᑦᕈ ᐊᑦᑐᕐᓴᓐ, ᑯᕋᓐ ᔅᑕᕋᓐᒃ, ᐧᐸᓪ ᐸᓇᒋᔅ, 

ᕋᐱᓐ ᐊᕐᐳᕐ, ᕃᒋ ᐳᔥᐃ, ᑲᔪᓪ ᐧᒪᕐᓱ ᑲᔦ ᐧᒐᕐᑎᓐ ᐧᐊᐸᔅ, ᑲᔦ ᓂᑲᐣ ᒋᑲᐧᑫᒋᒥᓐᐧᑕ 
ᐃᓇᐧᐁᒪᑲᓇᒃ, ᒪᒥᑲᐧᐁᓐᑕᑯᓯᐧᐃᓐ ᒥᓂᑯᐧᐃᓐ ᒋᒥᓇᑲᓂᐧᐃᐧᐊᐸᓐ ᐊᔾ ᔅᑯᓪ ᑭᑭᓄᐊᒪᐧᐊᑲᓇᒃ 
ᑲᑭᐃᔥᐱ ᑭᑫᓐᑕᓱᐧᐊᑦ ᑕᐱᔥᑯ ᐃᑭ ᓂᐧᓴᓱ ᑭᑭᓄᐊᒪᐧᐊᑲᓇᒃ ᑲᑭᐃᔑ ᒥᓂᑯᐧᐃᓯᐧᐊᐸᓐ. 

 
 
 

II. ᑭᐧᐁᒥᓄᐧᐃᒋᐧᐃᑎᐧᐃᓐ: ᑲᐃᓇᑌᑭᓐ ᑫᔑᓂᓯᑕᐧᐃᓂᑲᑌᑭᓐ 
 
ᑲᑲᓄᓇᑲᓂᐧᐃᑦ: ᑲᓇᑕ, ᐅᓐᑌᕆᐅ, ᑕᓐᑐᕐ ᐯ ᐅᑌᓇ, ᑕᓐᑐᕐᐯ ᑕᑯᓂᐧᐁᐧᐃᓂᓂᐧᐊᒃ, NAN, 
NNEC, KO, DFCHS ᑲᔦ MLC  

 
7.  ᐊᐱ ᐊᓂᒪᑕᓄᑲᒋᑲᑌᑭᓐ ᓇᓇᓐᑐᑭᑫᒋᑫᐧᐃᓂᒃ ᑲᑭᐅᓐᒋᒪᑲᑭᓐ ᑲᐊᓐᑕᐧᐁᒋᑲᑌᑭᓐ ᑫᐊᓄᑲᒋᑲᑌᑭᓐ, 

ᑲᐱᑭᔕᓄᑭᒪᑲᑭᓐ ᐸᐸᒥᓯᐧᐃᓇᓐ ᐅᑲᑭᐅᓐᒋ ᑭᑭᓄᔥᑲᒪᑲᓇᐧᐊ ᑲᓂᐧᐊᐧᐃᓐᒋᑫᒪᑲᑭᓐ: 

i. ᑲᑭᓇ ᐅᑭᒪᐧᐃ ᐅᔓᑕᒪᑫᐧᐃᓂᒃ ᑲᐧᐃᑕᓄᑭᒥᑎᐧᐊᑦ, ᑕᑯ ᐊᓂᔑᓇᐯ ᑕᔑᑫᐧᐃᓇᓐ ᑲᔦ ᑭᒋᐅᑭᒪᒃ, 
ᑲᓇᑕ ᑲᔦ ᐅᓐᑌᕆᐅ ᐃᓇᑌᓂ ᒋᑭᑌᓐᑕᒧᐧᐊᑦ ᑲᑭᐃᓇᑕᒪᐧᐃᓐᐧᑕᐸᓐ ᐅᑐᑭᒪᐧᐃ ᐊᔓᑕᒪᑯᐧᐃᓇᐧᐊ 
ᑲᔦ ᒋᐧᐃᑕᓄᑭᒥᑎᐧᐊᑦ ᒋᑭᐊᓂ ᑲᒋᑎᓂᑲᑌᑭᓐ ᑲᑭᐃᐧᓇᑌᑭᓐ ᒋᔑᐱᒧᓭᒪᑲᑭᓐ; 

ii. ᐊᓂᔑᓇᐯ ᐅᑭᒪᐧᐃ ᐱᒥᐧᐃᓂᑎᓱᐧᐃᓇᓐ ᒪᔥᑲᐧᐃᓯᐧᐃᓐ ᐅᑕᔭᓇᐧᐊ ᒋᐱᐧᐃᒥᑕᒪᓱᐧᐊᑦ 
ᐅᑭᑭᓄᐊᒪᑫᐧᐃ ᐱᒥᐧᐃᒋᑫᐧᐃᓂᐧᐊ; 

iii. ᐊᓂᔑᓇᐯ ᑕᔑᑫᐧᐃᓇᓐ ᐅᓇᓇᑐᓀᐊᓇᐧᐊ ᐊᐧᐊᔑᒣ ᒋᐊᓂᐱᒥᐧᐃᑕᒪᓱᐧᐊᑦ ᒥᓯᐧᐁ 
ᐅᐱᒪᑎᓯᐧᐃᓂᐧᐊᒃ ᐃᓇᑫ ᑕᐱᔥᑯ ᐅᑕᒐᑯᐧᐃᓂᐧᐊᒃ, ᑲᐃᔑᐱᒪᑎᓯᐧᐊᑦ, ᐧᐃᒋᐱᒪᑎᓯᒥᑎᐧᐃᓂᒃ ᑲᔦ 
ᔓᓂᔭ ᑲᔥᑭᑕᒪᓱᐧᐃᓂᒃ; 

iv.  ᑲᐧᐃᓐ ᐧᐃᑲ ᑕᐅᓐᒋ ᒥᓄᔭᒪᑲᓄᓯᓄᐧᐊᓐ ᐊᓂᔑᓇᐯ ᑕᔑᑫᐧᐃᓇᓐ ᐧᐃᒋᒋᑲᑌᓯᓄᑭᓐ, ᑲᔦ ᐯᔑᐧᑲᓐ 
ᑕᐱᒥ ᑲᓇᐧᐊᐸᒪᑲᓂᐧᐃᐧᐊᒃ ᐊᓂᔑᓇᐯ ᑭᑭᓄᐊᒪᐧᐊᑲᓇᒃ ᑕᐱᔥᑯ ᐧᐃᓐ ᑲᐊᓂᔑᓇᐯᐧᐃᓯᐧᑲ 
ᑭᑭᓄᐊᒪᐧᐊᑲᓇᒃ ᑲᐃᔑᐸᒥᐃᓐᐧᑕ; 

v. ᑲᓇᑕ ᐅᑭᒪ ᐃᓇᑌᓂ ᒋᐧᐊᐧᐃᒋᑐᑦ ᐸᐯᔑᒃ ᐊᓂᔑᓇᐯ ᑕᔑᑫᐧᐃᓇᓐ ᐊᐱ ᑲᐧᐃᒥᐧᓇᑕᒪᓱᒪᑲᑭᓐ 
ᑲᐅᓐᒋᓇᐃᓭᓯᓄᑭᓐ ᐧᐁᒥᑎᑯᔑᐅᓇᑯᓂᑲᓂᒃ; ᒥᓇᐧᐊ 

vi.  ᐧᐁᐧᐃᑉ ᒋᐊᓂ ᐸᑭᑎᓇᑦ ᔓᓂᔭ ᑲᐅᓐᒋᐧᐃᑐᑲᐧᐃᓐᐧᑕ ᐊᓂᔑᓇᐯ ᐊᐱᓄᒋᔕᒃ, ᑲᐅᓐᒋ ᐸᐱᑭᔑ 
ᑲᑲᓇᐧᐊᐸᓐᒋᑫᒪᑲᑭᓐ ᑫᒪ ᑲᐅᓐᒋ ᐊᐧᓀᑕᑎᐧᐊᑦ ᑲᐅᑭᒪᐧᐃᐧᐊᑦ ᑲᑲᐧᑫᑕᓱᒥᐧᐁᐧᐊᑦ ᒋᐳᑕᒥ 
ᐸᑭᑎᓇᒧᐧᐊᑦ ᑫᒪ ᒋᐸᑭᑎᓇᓯᐧᑲ ᐧᐃᑐᑲᑫᐧᐃᓇᓐ. ᐧᒐᕐᑎᓐ ᐅᑐᓇᑯᓂᑲᓐ ᐅᐅᒪ ᑕᑭ ᑕᐧᑲᑌᓂᐸᓐ. 
 
 
ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓐ: ᐅᓇᑯᓂᑫᐧᐃᑭᒪᔑᔕᒃ ᑭᐸᑲᑭᐧᐃᓐᑕᒪᑫᐧᐊᒃ ᐊᓂᔑᓇᐯ 
ᑭᑭᓄᐊᒪᑫᐧᐃ ᐱᒥᐧᐃᒋᑫᐧᐃᓇᓐ ᑲᐅᓐᒋ ᐸᒥᐃᓐᐧᑕ ᐅᔥᑲᑎᓴᒃ ᐊᓐᑕᐧᐁᒋᑲᑌ ᒋᑭᑌᓐᑕᑭᓐ ᐅᑭᒪᐧᐃ 
ᐊᔓᑕᒪᑫᐧᐃᓇᓐ, ᑲᔦ ᑲᐃᔑᐱᒪᑎᓯᐧᐊᑦ ᐊᓂᔑᓇᐯᒃ. 

 
 
 

III. ᑭᑭᓄᐊᒪᑫᐧᐃᓐ: ᑲᑭᔑᐅᓇᒋᑲᑌᒃ ᑲᐃᔑᓇᐃᓭᓯᓄᑭᓐ 
 
ᑲᑲᓄᓇᑲᓂᐧᐃᑦ: ᑲᓇᑕ 

 
8. ᑫᑭᐅᓐᒋ ᑌᐱᓂᑲᑌᒃ ᒪᔭ ᒋᔑᑲᓇᐧᐊᐸᒥᓐᐧᑕ ᐊᓂᔑᓇᐯ ᑭᑭᓄᐊᒪᐧᐊᑲᓇᒃ, ᒋᐸᑭᑎᓂᑦ ᔓᓂᔭ 

ᒋᔑᐊᐸᑎᓯᑦ ᑭᑭᓄᐊᒪᑫ ᐱᒥᐧᐃᒋᑫᐧᐃᓂᒃ (ᐱᓐᒋ ᑲᔦ ᐊᐧᑲᒋᒃ ᐃᔥᑯᓂᑲᓂᒃ) ᑌᒥᓂᒃ ᒋᑌᐱᓭᑦ 
ᐃᐃᒪ: 

 
i. ᐊᓂᔑᓇᐯ ᑕᔑᑫᐧᐃᓇᓐ ᑭᑭᓄᐊᒪᑎᐧᐃᑲᒥᑯᓐ ᐱᓐᒋ ᑲᔦ ᐊᐧᑲᒋᒃ ᐃᔥᑯᓂᑲᓂᒃ ᑲᔭᑭᓐ 

ᒋᐊᔭᑭᓐ ᐸᑎᐧᓀᒃ ᐊᓄᑭᑕᒪᑫᐧᐃᓇᓐ ᑲᔦ ᐧᐃᑐᑭᑫᐧᐃᓇᓐ ᑕᐱᔥᑯ ᑲᐧᐃᑐᑲᐧᐃᓐᐧᑕ 
ᑲᐊᓂᔑᓇᐯᐧᐃᓯᐧᑲ ᐊᐱᓄᒋᔕᒃ ᐅᐅᒪ ᐅᓐᑌᕆᐅ, ᑕᑯ ᐅᔥᑭ ᐊᓄᑭᑕᒪᑫᐧᐃᓇᓐ ᑲᔦ 
ᐧᐃᑐᑲᑫᐧᐃᓇᓐ; 

ii. ᐊᓂᔑᓇᐯ ᑕᔑᑫᐧᐃᓇᓐ ᑭᑭᓄᐊᒪᑎᐧᐃᑲᒥᑯᓐ ᐱᓐᒋ ᑲᔦ ᐊᐧᑲᒋᒃ ᐃᔥᑯᓂᑲᓂᒃ ᑲᔭᑭᓐ 
ᒋᔭᑭᓐ ᐸᑎᐧᓀᒃ ᐊᓄᑭᑕᒪᑫᐧᐃᓇᓐ ᑲᔦ ᐧᐃᑐᑭᑫᐧᐃᓇᓐ ᑲᒪᔦᑭᓭᑭᓐ ᑲᔦ ᑲᓴᓇᑭᓭᐧᐊᑦ 
ᐊᓂᔑᓇᐯ ᑭᑭᓄᐊᒪᐧᐊᑲᓇᒃ, ᑭᑕᔑ ᑭᑭᓄᐊᒪᐧᐃᓐᐧᑕ ᑲᔦ ᐅᑕᔑᑫᐧᐃᓂᐧᐊᒃ; 

iii. ᒥᓂᑯᒃ ᑲᐃᓂᑯᐧᑲᓂᒃ ᑲᐸᑲᓂᓭᓂᑭᓐ ᐅᑭᑭᓄᐊᒪᑯᐧᐃ ᐧᐃᑐᑲᑯᐧᐃᓂᐧᐊ ᐊᓂᔑᓇᐯ 
ᑭᑭᓄᐊᒪᐧᐊᑲᓇᒃ ᑲᔦ ᐃᑭ ᑲᐊᓂᔑᓇᐯᐧᐃᓯᐧᑲ ᐊᓂᐱᒥᐊᒋᐧᐃᓭ ᑕᓱᐱᐳᓐ, ᒥᓯᐧᐁ 
ᑕᑭᐊᒋᐧᐃᓂᑲᑌ ᒥᑕᓱᐱᐳᓐ ᐊᓂᓂᑲᓐ ᑫᓂᐊᓂᑫ ᐱᒪᑎᓯᐧᐊᑦ ᐊᓂᔑᓇᐯ ᐊᐱᓄᒋᔕᒃ ᒪᔭ 
ᒋᔑᐧᐃᑐᑲᐧᐃᓐᐧᑕ ᐅᑭᑭᓄᐊᒪᑯᐧᐃᓂᐧᐊᒃ ᐅᐅᒪ ᑲᓇᑕ; 

iv.  ᐊᓂᔑᓇᐯ ᑭᑭᓄᐊᒪᐧᐊᑲᓇᒃ ᓄᐱᒪᑲᒥᒃ ᑕᔑᑫᐧᐃᓇᓐ ᑲᐃᔑᑕᐧᐊᑦ ᐯᔑᐧᑲᓐ ᐃᔑᐱᒥ 
ᑭᑭᓄᐊᒪᐧᐊᑲᓂᐧᐃᐧᐊᒃ ᑕᐱᔥᑯ ᑯᑕᑭᔭᒃ ᐊᐱᓄᒋᔕᒃ ᐅᐅᒪ ᑲᓇᑕ ᐊᓐᑎ ᐱᑯ ᑲᑭᑕᔑ 
ᓂᑕᐧᐃᑭᐧᐊᑦ, ᐱᓴᓐ ᐃᑯ ᑲᑭᔑᐅᓀᓐᑕᒧᐧᐊᑦ ᒋᔑᑕᐧᐊᑦ, ᑲᔦ ᑫᑕᔑ ᑭᑭᓄᐊᒪᐧᐃᓐᐧᑕ ᓂᑲᑌ 
ᐅᑕᔑᑫᐧᐃᓂᐧᐊᒃ; ᑲᔦ  

v. ᑲᑭᓇ ᑭᑭᓄᐊᒪᑫᐧᐃ ᐅᓀᓐᑕᓀᑕᒧᐧᐃᓇᓐ ᐃᑭ ᐊᓂᔑᓇᐯ ᐊᐱᓄᒋᔕᒃ 
ᐅᑭᑭᓄᐊᒪᑯᐧᐃᓂᐧᐊ ᒋᑭᐃᔑ ᐅᓀᒋᑫᑕᒪᐧᐃᓐᐧᑕᐸᓐ ᑫᔑᓇᐃᓭᐃᑯᐧᐊᑦ.  

 
 
 

9. ᒥᑕᔥ ᑫᑭᐅᓐᒋ ᒥᐧᓇᒋᑲᑌᓂᒃ ᐅᑭᑭᓄᐊᒪᑯᐧᐃᓐ ᑲᐊᓂᔑᓇᐯ ᐅᔥᑲᑎᓯᑦ, ᓂᑲᓐ ᒋᑲᐧᑫᒋᒥᓐᐧᑕ 
ᐊᓂᔑᓇᐯ ᑭᑭᓄᐊᒪᑫᐧᐃᓂ ᑲᐸᒥᓇᒧᐧᐊᑦ, ᒋᐸᑭᑎᓂᑦ ᑌᒥᓂᒃ ᒋᑌᐱᓭᑦ ᔓᓂᔭ ᑲᔦ 
ᑲᐊᓐᑕᐧᐁᒋᑲᑌᑭᓐ ᐊᐸᒋᑕᑲᓇᓐ ᑫᐧᐃᑐᑲᑯᐧᐊᑦ ᐊᓂᔑᓇᐯᒃ ᒋᑭᑐᑕᒧᐧᐊᑦ: 

 
i. ᒋᐅᓇᒋᑲᑌᒃ ᐊᓂᔑᓇᐯᒃ ᔑᐊᐸᒋᑐᐧᐊᑦ ᐅᑭᑭᓄᐊᒪᑫᐧᐃ ᐱᒥᐧᐃᒋᑫᐧᐃᓂᐧᐊᒃ. ᐊᓄᑭᐊᑲᓇᒃ 

ᑲᑭᐊᓄᑭᐃᓐᐧᑕ ᐅᑕᐊᓄᑭᐊᐧᐊᓐ ᑭᒋᐊᒃ ᒋᐧᐃᒋᐃᐧᐁᐧᐊᑦ; ᐊᓂᔑᓇᐯᐧᐃ ᐃᓇᑎᓯᐧᐃᓐ ᑲᔦ 
ᐊᑭᐧᐃ ᐅᓐᑕᒋᐅᐧᐃᓐ ᑲᑭᑭᓄᐊᒪᑫᐧᐊᑦ; ᑲᔦ ᑲᐊᓄᑲᑕᒧᐧᐊᑦ ᑭᐅᓇᑯᔑᓂᒃ ᑫᑯᓇᓐ 
ᑲᐃᔑᒋᑫᐃᓐᐧᑕ ᑭᑭᓄᐊᒪᐧᐊᑲᓇᒃ; 

ii. ᒋᐅᓇᒋᑲᑌᒃ ᑫᐊᐸᑕᒃ ᐃᔑᑭᐧᔐᐧᐃ ᑭᑭᓄᐊᒪᑫᐧᐃᓇᓐ (ᑕᑯ ᐱᑭᔑ ᑭᑭᓄᐊᒪᑫᐧᐃᓇᓐ ᑲᔦ 
ᑯᑕᑭᔭᓐ ᑭᑭᓄᐊᒪᑫᐧᐃᓇᓐ); 

iii. ᐅᓇᓇᑲᒋᐃᑯᐧᐃᓂᐧᐊ ᑲᔦ ᑲᑭᑭᓇᐧᐊᒋᐃᓐᐧᑕ ᑭᑭᓄᐊᒪᐧᐊᑲᓇᒃ ᑲᐸᐯᒋᑭᑫᓐᑕᓱᐧᐊᑦ ᑲᔦ 
ᒋᐅᓐᑎᓇᒪᐧᐃᓐᐧᑕ ᑫᔑᐧᐃᑐᑲᐧᐃᓐᐧᑕ ᑕᑯ ᐃᓂ ᓂᑕᐧᐁᐧᐃᓂᒃ ᑲᔦ ᓂᓯᑐᑕᒧᐧᐃᓂ, ᑲᔦ 
ᑯᑕᑭᔭᓐ ᐯᐸᑲᓐ ᐧᐃᑐᑲᑫᐧᐃᓇᓐ; 

iv. ᒋᑕᐧᑲᒃ ᐧᐁᐧᐁᓂ ᐅᐱᒥᑕᐸᓂᑯᐧᐃᓂᐧᐊ ᒋᐊᐃᔑᐧᐃᓂᐧᑕ ᑭᑭᓄᐊᒪᑎᐧᐃᑲᒥᑯᒃ ᑲᔦ 
ᑲᑭᐧᐁᐧᐃᓂᐧᑕ; 

v. ᒋᐅᓇᒋᑲᑌᒃ ᑲᔦ ᒋᐱᒥᓂᔕᐃᑲᑌᒃ ᒋᓂᓯᑐᑕᐧᑲᑭᓐ ᑭᑭᓄᐊᒪᑎᐧᐃᑲᒥᑯ ᐊᔭᐧᑲᒥᓯᐧᐃᓇᓐ; 
vi.   ᒋᓂᓯᓂᑲᑌᑭᓐ ᐸᐸᓂᓭᐧᐃᓇᓐ ᒋᐊᓄᑭᐊᑲᓂᐧᐃᑦ ᑫᐱᒥ ᓇᓇᑲᒋᒋᑫᑦ ᑫᒪ ᑭᒋᐊ ᒋᔕᑦ 

ᑲᐃᔑᑕᓂᑦ ᑲᐧᐃᑭᑭᓄᐊᒪᑯᓯᓯᒃ ᑲᔦ ᐃᓇᐧᐁᒪᑲᓇᒃ ᒋᐊᓐᑕᐧᐃ ᐧᐊᐧᐃᓐᑕᒪᐧᐊᑦ 
ᐁᑭᒋᓀᑕᐧᑲᓂᒃ ᒋᑲᐧᑫᐃᔕᐧᐊᑦ ᑭᑭᓄᐊᒪᑎᐧᐃᑲᒥᑯᒃ; 

vii. ᒋᓇᓐᑭᓂᑲᑌᑭᓐ ᐅᔥᑭᑫᑯᓇᓐ ᑲᔦ ᒣᐧᑲ ᑭᐊᓄᑲᑌᑭᓐ ᐊᓂᔑᓇᐯ ᑭᑭᓄᐊᒪᑎᐧᐃᑲᒥᑯᓐ; 
viii. ᒋᓇᓇᓐᑐᑭᑫᒋᑲᑌᑭᓐ ᒣᐧᑲ ᓄᑯᒻ ᑲᔦ ᒣᐅᔕ ᑲᑭᐱᐃᓇᓄᑲᑕᒧᐧᐊᑦ ᐊᓂᔑᓇᐯᒃ ᑲᔦ 

ᐅᐱᒥᐧᐃᒋᑫᐧᐃᓂᐧᐊ ᑲᔦ ᑲᑭᐃᔑ ᐅᓇᒋᑫᐧᐊᐸᓐ ᐊᓂᔑᓇᐯᒃ; 
ix.   ᒋᑕᔑᓐᒋᑲᑌᑭᓐ ᑲᔦ ᒋᔕᑯᒋᒋᑲᑌᑭᓐ ᑲᑭᐱᓴᓇᑭᐃᑯᐧᐊᑦ ᐊᓂᔑᓇᐯ ᑭᑭᓄᐊᒪᐧᐊᑲᓇᒃ, 

ᑭᑭᓄᐊᒪᑎᐧᐃᑲᒥᑯᓐ ᑲᔦ ᑕᔑᑫᐧᐃᓇᓐ (ᑕᐱᔥᑯ ᔓᓂᔭᐧᐃᑫᑯᓂᒃ ᑲᐃᔑᓇᐃᓭᓯᓄᒃ, 
ᓄᐱᒪᑲᒥᑲᒃ ᑲᑕᔑᑲᐯᔑᓇᓂᐧᐊᒃ, ᐁᔭᑲᓯᑭᓐ ᑭᑭᓄᐊᒪᑎᑲᒥᑯᓐ, ᑲᒪᑭᓯᐧᐊᑦ 
ᑭᑭᓄᐊᒪᐧᐊᑲᓇᒃ, ᑲᓂᐱᒥᓇᓐᑭᓄᐧᐊᑦ, ᑲᔦ ᑯᑕᑭᔭᓐ); 

x. ᒋᓇᓇᓐᑐᑭᑫᒋᑲᑌᑭᓐ ᓇᓄᑌᓭᐧᐃᓇᓐ, ᒋᐅᓇᐸᓐᒋᑲᑌᒃ ᒥᓂᑯᒃ ᐁᐸᓇᒋᒋᑲᓂᐧᐊᒃ, ᑲᔦ 
ᒋᐅᓇᑌᑭᓐ ᑲᐊᓄᑲᑌᑭᓐ ᐯᐸᑲᓐ ᑲᓂᐱᒥ ᐊᑭᓐᑌᑭᓐ ᑫᓄᓐᒋ ᑌᐱᑎᐸᐃᑲᑌᑭᓐ 
ᑲᓂᐱᒥᐃᔥᐸᑭᓐᑌᑭᓐ ᑫᑯᓇᓐ, ᒋᐊᐸᒋᒋᑲᑌᑭᓐ ᑭᑭᓄᐊᒪᑫᐧᐃᓇᓐ ᑲᐅᓂᔑᔑᒃ ᑲᔦ 
ᒋᐊᓐᒋᒋᑲᑌᑭᓐ ᐅᓇᑯᓂᑲᓇᓐ ᑲᔦ ᐅᓄᓐᑌᓭᐧᐃᓂᐧᐊ ᑭᑭᓄᐊᒪᐧᐊᑲᓇᒃ; ᑲᔦ  

xi.    ᒋᑭᑭᓄᐊᒪᐧᐃᑲᓂᐧᐃᐧᐊᑦ ᑭᑭᓄᐊᒪᐧᐊᑲᓇᒃ ᑲᐃᓇᑌᒃ ᒥᓯᐧᐁᑲᒥᒃ ᐊᐱᓄᒋᔥ 
ᐅᒪᔥᑲᐧᐃᓯᐧᐃᓇᓐ, ᒥᓯᐧᐁᑲᒥᒃ ᑭᒋᐧᐃᓐᑕᒪᑫᐧᐃᓐ ᐅᑌᐸᑫᓐᑕᑯᓯᐧᐃᓂᐧᐊ ᐊᓂᔑᓇᐯᒃ 
ᐅᓇᑯᓂᑲᓐ, ᑲᔦ ᑲᐃᓇᓄᑲᒋᑲᑌᒃ ᑌᐧᐯᐧᐃᓐ ᑲᔦ ᑭᐧᐁᒥᓄᐧᐃᒋᐧᐃᑎᐧᐃᓐ ᑲᒥᔑᓐ ᑲᔦ 
ᐅᑭᒪᐧᐃ ᐊᔓᑕᒪᑯᐧᐃᓇᓐ ᒋᒪᔥᑲᐧᐊᒋᑲᑌᓂᒃ ᐅᑭᑫᓐᑕᒪᐧᐃᓂᐧᐊ ᑭᑭᓄᐊᒪᐧᐊᑲᓇᒃ 
ᐁᓇᑌᓂᒃ ᐅᒪᔥᑲᐧᐃᓯᐧᐃᓂᐧᐊ ᑲᔦ ᐅᑲᓇᐧᐁᓐᑕᑯᓯᐧᐃᓂᐧᐊ. 

   
 

10. ᐧᐁᐧᐃᑉ ᑫᑭᐅᓐᒋ ᒪᒋᔥᑲᒪᑲᑭᐸᓐ ᒋᑭᐧᐁ ᐅᔥᑭᐅᓇᒋᑲᓂᐧᐊᒃ, ᑲᓇᑕ ᔐᒪᒃ ᑕᑭᐧᐃᓐᑕᒪᑫᐸᓐ ᑲᔦ 
ᑕᑭᐧᐊᐸᓐᑕᐃᐧᐁᐸᓐ ᑫᐊᓂᔑᐱᒥ ᐸᑭᑎᓇᑦ ᔓᓂᔭ ᑲᑭᐧᐃᓐᒋᑲᑌᒃ ᐊᓄᑭᐧᐃᓐ ᐊᓐᑕᐧᐁᒋᑲᑌᒃ ᐃᐃᒪ 
8 ᑲᔦ 9, ᐅᓇᑯᓂᑫᐧᐃᓂᒃ ᒋᔑᑕᐧᑲᑌᑭᓐ ᒋᐧᐸ ᑲᑭᐸᑭᑎᓂᑲᑌᑭᐸᓐ ᒥᑭᓯᐧᐃᑭᓯᔅ 31, 2017 
(ᑕᐱᔥᑯ ᒥᓇᐧᐊ ᐯᔑᑯᐱᐳᓐ ᑲᔑᐅᔥᑭᓭᒃ), ᑕᑯ ᑭᑭᓇᐧᐊᐸᓐᒋᑫᐧᐃ ᐊᓄᑭᐧᐃᓇᓐ ᑲᔦ ᒥᓯᐧᐁᑲᒥᒃ 
ᐊᓄᑭᐧᐃ ᑭᑭᓇᐧᐊᒋᒋᑲᓇᓐ ᑫᐊᐸᒋᑐᐧᐊᑦ ᐊᓂᔑᓇᐯ ᑭᑭᓄᐊᒪᑫᐧᐃ ᐱᒥᐧᐃᒋᑫᐧᐃᓇᓐ.  

11. ᒥᑕᔥ ᑌᒥᓂᒃ ᒋᐸᑭᑎᓇᑲᓂᐧᐃᑦ ᒋᑌᐱᓭᑦ ᑲᔦ ᒧᔕᒃ ᒋᔭᓂᑦ ᐊᓂᔑᓇᐯ ᑭᑭᓄᐊᒪᑫᐧᐃ 
ᐱᒥᐧᐃᒋᑫᐧᐃᓂᒃ, ᑲᓇᑕ ᑲᔦ ᐊᓂᔑᓇᐯᒃ ᐅᑕᑭᒪᒪᐧᐃ ᐅᔑᓯᑐᓇᐧᐊᐸᓐ ᒋᐅᔥᑭᓇᐧᑲᓂᒃ ᑲᔦ 
ᒋᐸᑲᑭᐧᓇᑲᓂᒃ ᑭᑭᓄᐊᒪᑫᐧᐃ ᐊᓄᑭᐧᐃ ᐱᒥᐧᐃᒋᑫᐧᐃᓂ ᑫᐱᒥᐧᐃᑐᑲᑯᐧᐊᑦ ᑭᑭᓄᐊᒪᐧᐊᑲᓇᒃ ᑲᔦ 
ᒋᐱᓂᔕᐃᑲᑌᒃ ᑲᐃᔑᐊᓐᑕᐧᐁᑕᐧᑲᒃ ᐊᓄᑭᐧᐃᓐ 8 ᑲᔦ 9. ᑲᓇᑕ ᑲᔦ ᐅᑕᑭᒥᓇᐸᓂᓐ ᔓᓂᔭ 
ᐊᓂᔑᓇᐯᒃ ᒋᑭᐅᓐᒋ ᑕᐧᑭᐧᐊᑦ ᑕᐱᑕ ᑫᐧᐃᓇᐧᐊ ᒋᐅᓐᒋᐧᐃᑕᓄᑭᒥᓐᐧᑕ ᐃᐃᒪ ᐅᓇᒋᑫᐧᐃᓂᒃ ᑲᔦ 
ᑲᐱᒥ ᓇᓇᓐᑐᑭᑫᒋᑲᑌᒃ ᑫᐅᓐᒋ ᐅᓇᑌᒃ ᐱᒥᐧᐃᒋᑫᐧᐃᓐ.  
 
ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓐ: ᐸᑎᓄᐧᐊᒃ ᑲᑭᑎᐸᒋᒧᐧᐊᑦ ᐁᑭᐃᑭᑐᐧᐊᑦ ᐁᐊᔭᒪᑲᓯᓄᒃ 
ᒋᑭᓇᓇᓐᑐᑭᑫᒋᑲᑌᑭᐸᓐ ᑲᐃᓇᑌᒃ ᑫᑭᐅᓐᒋ ᐧᐃᑐᑲᐧᐃᐧᑕᐸᓐ ᐊᓂᔑᓇᐯ ᑭᑭᓄᐊᒪᐧᐊᑲᓇᒃ, 
ᒋᑭᐅᓐᒋ ᓇᓇᑕᐧᐃ ᓂᓯᑕᐧᐃᓂᑲᑌᓂᑭᐸᓂᓐ ᑫᐧᐃᒋᐃᑯᐧᐊᑦ ᑲᔦ ᐊᓂᓂᑲᓐ ᑫᓄᒋᑲᔥᑭᐅᐧᐊᑦ. ᐅᐅᐧᐁ 
ᑎᓄ ᐃᔑᐊᓐᑕᐧᐁᑕᐧᑲᓐ ᒋᑐᒋᑲᑌᒃ ᑫᑭᐅᓐᒋ ᑲᔥᑭᐅᐧᐊᐸᓐ ᐸᐯᔑᒃ ᑕᔑᑫᐧᐃᓇᓐ, ᑲᔦ 
ᐊᓐᑕᐧᐁᑕᐧᑲᓐ ᒋᐸᑭᑎᓇᑦ ᔓᓂᔭ ᑲᔦ ᒋᐱᒥ ᐸᒥᓂᑫᑕᒪᑫᑦ ᑲᓇᑕ ᐅᑭᒪ. 

 
 
 

12. ᒋᐅᓐᒋ ᓇᑲᔥᑭᑫᒪᑲᓯᓄᑭᐸᓐ ᐃᑕᔥ ᑲᐅᓂᔑᔑᒃ ᐅᓇᒋᑲᓐ ᑲᔦ ᔓᓂᔭ ᐅᓇᒋᑲᓐ, ᑲᓇᑕ ᐅᑭᒪ 
ᑕᑭᐊᔓᑕᒪᑫᐸᓐ ᑫᓂᔑᐱᒥ ᐸᑭᑎᓇᑦ ᔓᓂᔭ ᐃᐃᒪ ᐸᑲᓐ ᐅᔥᑭ ᐅᓇᒋᑫᐧᐃᓂᒃ ᐧᐁᐧᐁᓂ ᒋᔑᓭᓂᒃ 
ᑲᔦ ᓂᑲᓐ ᑫᓂᔑ ᓂᓯᑕᐧᐃᓇᐧᑲᓂᒃ ᒋᑭᑐᒋᑲᑌᒃ ᑭᐧᓀᔥ ᑫᑯᓐ ᑲᐧᐃᐅᓇᒋᑲᑌᒃ ᒋᐅᓐᒋ ᐅᓀᒋᑲᑌᑭᓐ. 
ᑲᓇᑕ ᐅᑭᒪ ᐅᑕᑭᐳᓂᑐᓇᐸᓐ ᒣᐧᑲ ᓄᑯᒻ ᑲᐱᒥᐅᓇᑕᒪᑫᑦ ᑕᑎᐱᓇᒪᑫᑦ ᔓᓂᔭ ᑫᒪ ᐃᓂ 
ᑲᐱᒥᐊᓄᑲᑌᑭᓐ ᐊᓄᑭᑕᒪᑫᐧᐃᓇᓐ, ᐧᐃᑐᑲᑫᐧᐃᓇᓐ ᑲᔦ ᐸᓇᒋᒋᑫᐧᐃᓇᓐ (ᑕᐱᔥᑯ ᑎᐅᓐᑎᓯᐧᐃᓇᓐ, 
ᐱᒥᔭᐧᐃᓇᓐ, ᑲᔦ ᑯᑕᑭᔭᓐ) ᐃᐃᒪ ᐃᓇᑫ ᔓᓂᔭ ᐊᓐᑐᑕᒪᑫ ᒪᓯᓇᐃᑫᐧᐃᓇᓐ.  

 
 
 

13. ᒋᐅᓐᒋ ᐳᑕᒥᓭᓯᓄᒃ ᑲᐧᐃᐊᓂ ᑕᒪᓄᑲᑌᑭᓐ ᑲᐊᓐᑕᐧᐁᑕᐧᑲᑭᓐ ᒋᐊᓄᑲᑌᑭᓐ 8 ᐱᓂᔥ 12, 
ᑲᓇᑕ ᐅᑭᒪ ᐅᑕᑭ ᐅᓇᓴᐸᓂᓐ ᒋᒪᒪᐧᐃᓄᐧᐊᑦ ᐊᓂᔑᓇᐯᒃ ᑫᐊᓄᑲᑕᒧᐧᐊᑦ ᑫᔑᓇᑯᒥᑎᐧᐊᑦ 
ᑲᑭᐱᐃᓇᓄᑲᑌᑭᓐ ᑲᔦ ᒥᓂᑯᒃ ᑲᑭᐱᐃᓇᓄᑲᑌᑭᓐ ᒋᐅᓐᒋ ᐅᓇᐸᑕᒧᐧᐊᑦ ᐅᔥᑭ ᔓᓂᔭᐧᐃ 
ᐱᒥᐧᐃᒋᑫᐧᐃᓐ ᑲᔦ ᐊᓄᑭᐧᐃᓐ ᑫᐃᔑᓇᐧᑲᒃ ᑲᔦ ᐊᓄᑭᐧᐃ ᑎᐸᒋᒧᐧᐃᓇᓐ ᒋᐅᓇᒋᑲᑌᑭᓐ ᒋᐧᐸ 
ᐯᔑᑯᐱᐳᓐ ᑲᔥᐳᓭᒃ ᑲᑭᐸᑭᑎᓂᑲᑌᑭᓐ ᑲᐊᓐᑕᐧᐁᑕᐧᑲᑭᓐ ᒋᐊᓄᑲᑌᑭᓐ. 

 
 
 

14. ᑫᑭᐅᓐᒋ ᐧᐃᑐᑭᑲᑌᒃ ᒋᑌᐱᓭᒃ ᔓᓂᔭ ᑲᐸᑭᑎᓇᑲᓂᐧᐃᑦ, ᑲᓇᑕ ᐅᑭᒪ ᐅᑕᑭᐸᑭᑎᓇᓐ ᔓᓂᔭ 
ᒋᓇᓇᓐᑭᑫᒋᑲᑌᒃ ᒥᓂᑯᒃ ᐁᐸᓇᒋᒋᑫᐧᐃᓂᐧᐊᒃ ᐧᐁᐧᐁᓂ ᒋᑭᐊᓄᑲᑌᒃ ᐊᓂᔑᓇᐯ ᑭᑭᓄᐊᒪᑫ 
ᐱᒥᐧᐃᒋᑫᐧᐃᓐ, ᑕᑯ ᒋᑌᐱᓂᑲᑌᑭᓐ ᑲᐊᓐᑕᐧᑲᑕᐧᑲᑭᓐ ᒋᐊᓄᑲᑌᑭᓐ. ᑲᓇᑕ ᐅᑭᒪ ᑲᔦ 
ᐅᑕᑭᐸᑭᑎᓇᓐ ᔓᓂᔭ ᐊᓂᔑᓇᐯᒃ ᒋᑕᐧᑭᐧᐊᑦ ᒪᔭ ᑫᐧᐃᓇᐧᐊ ᒋᐧᐃᒋᐧᑕᐧᐊᑦ ᐅᐅᒪ 
ᓇᓇᓐᑐᑭᑫᒋᑫᐧᐃᓂᒃ. ᐅᐅᐧᐁ ᓇᓇᓐᑐᑭᑫᒋᑫᐧᐃᓐ ᑕᓱᐱᐳᓐ ᑕᑭ ᑭᐧᐁᑲᓇᐧᐊᐸᒋᑲᑌᐸᓐ ᑲᔦ ᒋᓇᐃᓭᒃ 
ᒋᐅᓐᒋ ᑭᑭᓇᐧᐊᐸᓐᒋᑲᑌᓂᒃ ᑲᓇᑕ ᐅᑭᒪᐧᐃᓂᒃ ᑲᐅᓐᒋᐸᑭᑎᓂᑦ ᔓᓂᔭ. ᐅᐅᐧᐁ ᓇᓇᓐᑐᑭᑫᒋᑫᐧᐃᓐ 
ᑕᑭᐃᓇᒋᑲᑌᐸᓐ ᒋᐸᑲᑭᓇᑯᒋᑫᒪᑲᒃ ᑲᔦ ᒋᐧᐊᐸᓐᑕᐃᓐᐧᑕ ᐱᑯ ᐧᐁᓀᓇᒃ. 

 
 
 

15. ᑲᓂᐅᔥᑭ ᐅᓇᒋᑲᑌᑭᓐ ᐅᓇᑯᓂᑲᓀᓴᓐ, ᑕᑯ ᑲᔭᑭᓐ ᐅᓇᑯᓂᑲᓀᓴᓐ ᑲᔦ ᐱᒥᓂᔕᐃᑲᓇᓐ 
ᑲᑭᒥᐧᓇᒋᑲᑌᑭᓐ ᐅᐅᒪ ᐅᒋ ᓇᓇᓐᑐᑭᑫᒋᑲᓂᒃ, ᑕᑭ ᑭᐧᐁ ᓇᓇᓐᑐᑭᑫᒋᑲᑌᐸᓐ ᒋᐅᓐᒋ 
ᐊᐧᓭᐊᐸᒋᑲᑌᓯᓄᑭᓐ ᐃᐃᒪ ᑕᐱᑕ ᑲᓇᐧᐊᐸᒋᑫᐧᐃᓐ ᑲᐃᓇᑌᒃ ᑭᑭᓄᐊᒪᑫᐧᐃᓐ, ᒥᓄᔭᐧᐃᓐ ᑲᔦ 
ᑲᐯᔑᐃᐧᐁᐧᐃᓂᒃ.  
 
ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓐ: ᐸᑎᓄᐧᐊᒃ ᑲᑭᑎᐸᒋᒧᐧᐊᑦ ᐁᑭᐃᑭᑐᐧᐊᑦ ᐁᑭᑕᐧᑲᓯᓄᒃ ᒥᓯᐧᐁ 
ᑲᐃᔑ ᐱᒥᐧᐃᒋᑲᑌᒃ ᑫᑭᐅᓐᒋ ᐱᒥᐧᐃᒋᐃᓐᐧᑕᐸᓐ ᐃᔥᑯᓂᑲᓂᒃ ᑲᐅᓐᒋᐧᐊᑦ ᑭᑭᓄᐊᒪᐧᐊᑲᓇᒃ. 

ᑫᑭᐅᓐᑎᓇᑲᓂᐧᐃᑦ ᔓᓂᔭ, ᐊᓄᑭᐧᐃᓇᓐ ᑲᔦ ᐊᓄᑭᑕᒪᑫᐧᐃᓇᓐ 
 
ᑲᑲᓄᓇᑲᓂᐧᐃᑦ: ᑲᓇᑕ 

 
16. ᒋᐅᓇᒋᑲᑌᓂᒃ ᑲᔦ ᒋᑎᐸᐃᑲᑌᓂᒃ ᑲᓇᑕ ᐅᑭᒪ ᒋᐅᒋᑲᓄᒋᑫᑕᒪᐧᐊᑦ ᐊᓂᔑᓇᐯ ᐊᐱᓄᒋᔕᒃ ᑲᔦ 

ᐅᔥᑲᑎᓴᒃ ᒋᐱᒥ ᑲᓇᐧᐁᓐᒋᑲᑌᒃ ᑲᐱᒥᐊᓄᑲᑌᒃ ᐁᐊᓂᑭᓂᐱᑲᑌᑭᓐ ᑲᐸᑲᓂᓭᐧᐊᑦ ᐊᓂᔑᓇᐯ ᑲᔦ 
ᑲᐊᓂᔑᓇᐯᐧᐃᓯᐧᑲ ᐊᐱᓄᒋᔕᒃ ᐃᐃᒪ ᐃᓇᑫ ᑭᑭᓄᐊᒪᑫᐧᐃᓂᒃ, ᒪᔥᑭᑭ ᐧᐃᒋᐃᐧᐁᐧᐃᓂᒃ ᑲᔦ 
ᑯᑕᑭᔭᓐ ᐧᐃᒋᐃᑯᐧᐃᓇᓐ ᑲᔦ ᒋᑭᐃᔑ ᑎᐸᒋᒧᓇᓂᐧᐊᒃ ᑭᒋᐅᑭᒪᐧᐃᑲᒥᑯᒃ ᑕᓱᐱᐳᓐ ᐊᓂᓐ ᐁᔑᓭᒃ 
ᐱᒥᐊᓄᑭᐧᐃᓐ. ᐅᐅᒪ ᐊᓄᑭᐧᐃᓂᒃ ᑕᑭᐃᓇᑯᓂᑲᑌᐸᓐ ᒋᐅᓐᒋ ᐧᐃᑐᑲᐧᐃᓐᐧᑕ ᐊᓂᔑᓇᐯᒃ ᒋᓇᓇᓐᑐ 
ᓂᓯᑕᐧᐃᓇᒧᐧᐊᑦ ᐧᐁᑯᓀᓐ ᑎᓄ ᐧᐃᒋᐃᐧᐁᐧᐃᓇᓐ ᐁᐊᓐᑕᐧᐁᑕᒧᐧᐊᑦ, ᑲᔦ ᔓᓂᔭ ᑲᔦ 
ᐊᓄᑭᑕᒪᑫᐧᐃᓇᓐ. ᑲᔦ ᑲᐸᑭᑎᓇᒧᐧᐊᑦ ᑲᐧᑫᐧᑌᐧᐃᓇᓐ, ᒪᒥᔑᑫᒧᐧᐃᓇᓐ ᑫᒪ ᐅᒪᒋᑕᐧᐃᓂᐧᐊ, ᐧᐊᐊ 
ᐅᑲᓄᒋᑫᑕᒪᑫ ᐧᐃᓐ ᐅᑕᐅᓐᒋ ᐊᓄᑭᑕᒪᐧᐊᓐ ᐊᓂᔑᓇᐯᓐ, ᑎᐯᓐᒋᑫᐧᐃᓇᓐ, ᑕᔑᑫᐧᐃᓇᓐ, ᑫᒪ 
ᐱᒥᐧᐃᒋᑫᐧᐃᓇᓐ ᑲᔦ ᒋᒪᒋᓇᓇᑲᑕᐧᐊᐸᓐᑕᒧᐧᐊᑦ, ᒋᐧᐃᓐᑕᒧᐧᐊᑦ ᑫᐊᓄᑲᑌᓂᒃ, ᐧᐁᑯᓀᓐ 
ᑫᐧᐃᓐᑕᒪᐧᐊᐧᐊᑦ ᐅᑭᒪᓐ, ᐊᓄᑭᐧᐃᑲᒥᑯᓐ, ᑲᐃᓇᓄᑲᑌᑭᓐ, ᐱᒥᐧᐃᒋᑫᐧᐃᓇᓐ ᑫᒪ ᐊᓄᑭᑕᒪᑫᐧᐃ 
ᐱᒥᐧᐃᒋᑫᐧᐃᓇᓐ ᑲᐸᒥᓇᒧᐧᐊᑦ. 

 
 
ᑲᑲᓄᓇᑲᓂᐧᐃᑦ: ᐅᓐᑌᕆᐅ 

 
17. ᒋᐧᐃᑕᓄᑭᒪᑦ ᐊᓂᔑᓇᐯᓐ, ᑎᐯᓐᒋᑫᐧᐃᓇᓐ, ᑕᔑᑫᐧᐃᓇᓐ ᑫᒪ ᐱᒥᐧᐃᒋᑫᐧᐃᓇᓐ ᒋᓇᓇᓐᑐ 

ᓂᓯᑕᐧᐃᓇᒧᐧᐊᑦ ᐁᔑᓭᓂᑭᓐ ᑲᑭᐱᔑᐸᐸᒥᓯᑦ ᐅᓐᑌᕆᐅ ᐅᑭᒪ ᒋᐅᓐᒋ ᐧᐊᐧᐃᒋᑐᑦ ᐊᓂᔑᓇᐯ 
ᑕᔑᑫᐧᐃᓇᓐ ᐧᐁᑯᓀᓇᓐ ᑎᓄ ᐅᓐᑌᕆᐅ ᐊᓄᑭᐧᐃᓇᓐ ᑲᐸᑭᑎᓂᑲᑌᑭᓐ, ᔓᓂᔭ ᑲᐸᑭᑎᓂᑦ ᑲᔦ 
ᐧᐃᑐᑲᑫᐧᐃᓇᓐ.  
 
 
ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓐ: ᐅᓐᑌᕆᐅ ᐅᑭᒪ ᑲᐸᑎᓇᑭᓐ ᐧᐃᑐᑲᑫᐧᐃᓇᓐ ᑫᑭᒥᓂᓐᐧᑕ 
ᐊᓂᔑᓇᐯᒃ ᐅᓐᒋᐊᐧᓭᐊᐸᓐᒋᑲᑌᐧᐊᓐ ᐸᑎᓐ ᑫᑯᓇᓐ ᑲᔦ ᐁᑭᑫᓐᑕᐧᑲᓯᓄᒃ ᑫᐃᔑᑲᑲᐧᑫᑌᓇᓂᐧᐊᒃ. 
ᐅᓇᑯᓂᑫᐧᐃᑭᒪᔑᔕᒃ ᑭᐃᑭᑐᐧᐊᒃ ᐊᓂᔑᓇᐯᒃ ᐁᐊᓐᑕᐧᐁᑕᒧᐧᐊᑦ ᒋᐧᐁᓐᒋᓇᑯᒋᑲᑌᓂᒃ 
ᑫᔑᑲᐧᑫᑌᓇᓂᐧᐊᒃ ᐅᑭᒪᐧᐃᓐ ᐅᑕᓄᑭᐧᐃᑲᒥᑯᒃ. 
 

 
 
 
ᐊᓄᑭᐧᐃᓇᓐ ᑲᔦ ᐅᑕᓄᑭᑕᒪᑯᐧᐃᓂᐧᐊ ᐊᓂᔑᓇᐯ ᐊᐱᓄᒋᔕᒃ ᑲᔦ ᑎᐯᓐᒋᑫᐧᐃᓇᓐ - 
ᑲᐃᔑᓇᐃᓭᓄᑭᓐ 

 
ᐊᐱᓄᒋᔐᓴᒃ ᑲᓂᐧᑲᔭᓐᒋ ᑭᑭᓄᐊᒪᑯᓯᐧᐊᑦ 

 
ᑲᑲᓄᓇᑲᓂᐧᐃᑦ: ᑲᓇᑕ 
 

18. ᑲᓇᑕ ᐅᑲᓇᐧᐊᐸᒥᑯᓐ ᒋᐅᔑᓯᑐᑦ ᑲᔦ ᒋᐸᑭᑎᓇᑦ ᔓᓂᔭ ᑲᑭᓇ ᐊᓂᔑᓇᐯ ᐊᐱᓄᒋᔐᓴᒃ 
ᑲᓂᐧᑲᓐᔭᒋ ᑭᑭᓄᒪᐧᐃᐧᑕ ᑲᓂᐱᑎᑫᐧᐊᑦ ᑭᑭᓄᐊᒪᑫᐧᐃᓂᒃ ᒋᔑ ᐧᑲᔭᓐᒋᐃᓐᐧᑕ ᐅᐧᐊᑲᐧᐃᐧᐃᓂᒃ, 
ᐧᐃᑕᑎᓯᒥᑎᐧᐃᓂᒃ, ᒧᔑᐅᐧᐃᓂᒃ, ᐊᒐᑯᐧᐃᓂᒃ ᑲᔦ ᓂᓯᑕᐧᐁᓐᑕᒧᐧᐃᓂᒃ ᒋᐊᓂ ᐅᔥᑭ 
ᑭᑭᓄᐊᒪᐧᐃᓐᐧᑕ. ᑲᓇᑕ ᑲᔦ ᐅᑕᑭᐅᔑᓯᑐᓐ ᒋᐧᐃᑕᓄᑭᒥᑯᑦ ᐊᓂᔑᓇᐯᒃ ᑲᔦ ᒋᒥᓂᓐᓂᐧᑕ ᔓᓂᔭ 
ᒋᐅᔑᓯᑐᐧᐊᑦ ᒋᓇᓇᑲᑕᐧᐊᐸᒋᑲᑌᒃ ᐅᐅᐧᐁ ᑭᑭᓄᐊᒪᑫᐧᐃᓐ ᑲᔦ ᒋᔑᐊᑌᒃ ᒪᒪᐧᐃ ᐊᓄᑭᐧᐃᓐ. 
 
ᑭᒋᒪᑭᑭᐧᐃᓂᓂ ᐅᑎᐸᒋᒧᐧᐃᓐ: ᐊᔾ ᔅᑯᓪ ᑭᑭᓄᐊᒪᑫᐧᐃᓇᓐ ᑲᔦ ᑯᑕᑭᔭᓐ ᐱᒥ ᑭᑭᓄᐊᒪᑫᐧᐃᓇᓐ ᑲᔦ 
ᐊᓄᑭᐧᐃᓐ, ᒥᐁᑕ ᑫᑭᑲᔥᑭᒋᑲᑌᑭᐸᓐ ᐧᑲᔭᓐᒋᐊᑲᓂᐧᐃᐧᐊᐸᓐ ᑲᐅᓂᔑᔑᓂᒃ ᓂᑲᓐ ᐅᓇᒋᑫ 

ᑭᑭᓄᐊᒪᑫᐧᐃᓇᓐ. ᑲᑭᓇ ᑭᑭᓄᐊᒪᐧᐊᑲᓇᒃ ᑲᑭᐃᔥᐧᑲᐱᒪᑎᓯᐧᐊᑦ ᐅᑭᓴᓇᑫᓐᑕᓇᐧᐊ 
ᐅᑭᑭᓄᐊᒪᑯᐧᐃᓂᐧᐊ, ᐊᓂᔥ ᐁᑭᐅᓐᒋᑕᐧᑲᓯᓄᑭᓐ ᐧᑲᔭᓐᒋᐃᑯᐧᐃᓂ ᐅᑎᔥᑯᓂᑲᓂᐧᐊᒃ. ᒥᑕᔥ 
ᐊᐧᐊᔑᒣ ᑲᑭᐊᓄᒋ ᓴᓇᑭᐃᑯᐧᐊᑦ ᐅᔥᑲᑎᓴᒃ ᐊᐱ ᐸᑲᓐ ᑲᑭᐊᓂᔑᓂᔕᐅᓐᐧᑕ ᒋᑕᔑ 
ᑭᑭᓄᐊᒪᐧᐃᓐᐧᑕ ᐧᐁᑎ ᑕᓐᑐᕐ ᐯ ᐅᑌᓇᒃ. 

 
 
 

ᐊᓂᔑᓇᐯ ᐱᒪᑎᓯᐧᐃ ᐃᔑᒋᑫᐧᐃᓇᓐ 
 
ᑲᑲᓄᓇᑲᓂᐧᐃᑦ: ᑲᓇᑕ 

 
19. ᑲᓇᑕ ᐅᑕᑭ ᐸᑭᑎᓇᐸᓂᓐ ᔓᓂᔭ ᑲᔦ ᒋᐅᔑᓯᑐᑦ ᒪᒋᑕᐧᐃᓐ ᑲᑭᓇ ᐊᓂᔑᓇᐯ ᐊᐱᓄᒋᔕᒃ ᑲᔦ 
ᐅᔥᑲᑎᓴᒃ ᒋᒥᓂᓐᐧᑕ ᑫᐧᐃᑐᑲᑯᐧᐊᑦ ᐊᓂᔑᓇᐯᐧᐊᑎᓯᐧᐃ ᑭᑭᓄᐊᒪᑫᐧᐃ ᐃᔑᒋᑫᐧᐃᓇᓐ ᒋᑭᑫᓐᑕᒧᐧᐊᑦ. 
ᐅᓄ ᐸᑭᑎᓂᑫᐧᐃᓇᓐ ᑕᑭᐃᔑ ᐅᔑᓯᒋᑲᑌᐸᓐ ᐁᑭᒋᓀᑕᐧᑲᑭᓐ ᑫᑭᐅᓐᑎᓇᒧᐧᐊᑦ ᒪᔥᑲᐧᐊᑎᓯᐧᐃᓂ, 
ᐊᓂᔑᓇᐯ ᑭᑌᓐᑕᒧᐧᐃᓐ, ᔑᐸᑎᓯᐧᐃᓐ ᑲᔦ ᓂᑲᓂᑕᒪᑫᐧᐃ ᑲᔥᑭᐅᐧᐃᓐ. ᑲᓇᑕ ᐅᑕᑭᐅᔑᓯᑐᓐ ᐅᐅᐧᐁᓂ 
ᒋᐅᒋᐧᐃᑕᓄᑭᒥᑯᑦ ᐊᓂᔑᓇᐯᒃ (ᑕᑯ ᐅᔥᑲᑎᓴᒃ ᑲᔦ ᑭᒋᐊᒃ ᑲᔦ ᒋᐸᑭᑎᓇᑦ ᔓᓂᔭ ᒋᐧᐃᒋᐃᐧᐁᐧᐊᑦ 
ᐧᐃᐅᓇᒋᑲᑌᑭᓐ ᑲᔦ ᒋᐱᒥ ᓇᓇᑲᑕᐧᐊᐸᒋᑲᑌᑭᓐ ᐊᓄᑭᐧᐃᓇ ᐃᐃᒪ ᑕᐱᑕ ᐧᐃᑕᓄᑭᒥᑎᐧᐃᓂᒃ. ᐅᐅᐧᐁ 
ᑎᓄ ᐊᓄᑭᐧᐃᓐ ᒋᔑᓇᐧᑲᒃ ᑲᑭᓇ ᒋᐅᒋᒥᓂᐧᑕ ᑲᑭᓇ ᐊᓂᔑᓇᐯ ᐊᐱᓄᒋᔕᒃ ᐱᑯ ᐊᓐᑎ ᑲᐅᓐᒋᐧᐊᑦ 
ᑫᒪ ᒋᑲᓇᐧᐊᐸᒋᑲᑌᓯᓄᒃ ᒥᓂᑯᒃ ᐁᔓᓂᔭᑫᓂᑦ ᐅᓂᑭᐃᑯᐧᐊᓐ.  
 
ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓐ: ᐊᒥᐅᒪ ᑲᑭᐅᓐᑎᓂᑲᑌᒃ ᑲᐊᓐᑕᐧᐁᑕᐧᑲᒃ ᒋᐊᓄᑲᑌᒃ 7, ᑲᑭ 
ᑭᑭᓇᐧᐊᒋᐱᐃᑲᑌᑭᓐ ᑭᑭᓄᐊᒪᑫᐧᐃ ᐱᒥᐧᐃᒋᑫᐧᐃᓇᓐ ᑲᐅᒋᐧᐃᒋᐃᓐᐧᑕ ᐊᓂᔑᓇᐯ ᐅᔥᑲᑎᓴᒃ 
ᑫᐱᒥᓂᔕᐊᒧᐧᐊᑦ ᑲᔦ ᑫᐅᑕᐱᓇᒧᐧᐊᑦ ᑲᐊᓂᔑᓇᐯᐧᐃᐧᐊᑦ. ᑭᓂᓯᑕᐧᐃᓂᑲᑌ ᐁᑭᒋᓇᐸᑎᓯᐧᐊᑦ ᑭᒋᐊᒃ 
ᐁᐅᓐᒋᐧᐃᑐᑲᐧᐊᐧᐊᑦ ᑭᑭᓄᐊᒪᐧᐊᑲᓇᐃ ᑫᑯᓐ ᑭᐃᔑᒪᔑᓭᓂᑦ. 

 
 
 

ᑯᑕᑭᔭᓐ ᐯᐸᑲᓐ ᐅᑎᔑᒋᑫᐃᑯᐧᐃᓂᐧᐊ ᑭᑭᓄᐊᒪᐧᐊᑲᓇᒃ 
 
ᑲᑲᓄᓇᑲᓂᐧᐃᑦ: ᑲᓇᑕ 

 
20. ᑲᓇᑕ ᐅᑕᑭ ᐸᑭᑎᓇᐸᓂᓐ ᔓᓂᔭ ᑲᔦ ᒋᐅᔑᑐᑦ ᒪᒋᑕᐧᐃᓐ ᑲᑭᓇ ᐊᓂᔑᓇᐯ ᐊᐱᓄᒋᔕᒃ ᑲᔦ 

ᐅᔥᑲᑎᓴᒃ ᒋᒥᓂᓐᐧᑕ ᑫᐧᐃᑐᑲᑯᐧᐊᑦ ᑯᑕᑭᔭᓐ ᐯᐸᑲᓐ ᐃᔑᒋᑫᐃᑯᐧᐃᓇᓐ ᑕᑯ ᐊᓂᔑᓇᐯᐧᐃ 
ᑐᑕᒧᐧᐃᓇᓐ, ᐅᑕᒥᓄᐧᐃᓇᓐ, ᑭᑭᓄᐊᒪᑫᐧᐃᓇᓐ, ᒪᓯᓂᒋᑫᐧᐃᓇᓐ ᑲᔦ ᑎᓄ ᐱᒪᑕᐁᐧᐃᓐ. ᐅᓄ 
ᑐᒋᑫᐃᑯᐧᐃᓇᓐ ᑕᑭᐃᔑ ᐅᔑᓯᒋᑲᑌᐸᓂᓐ ᑫᑭᐅᓐᒋ ᑌᐱᓇᒧᐧᐊᐸᓐ ᒋᐧᐃᑐᑲᑯᐧᐊᑦ ᐃᐃᒪ 
ᑌᐸᑫᓂᒧᐧᐃᒃ, ᑲᐊᓂᔑᓇᐯᐧᐃᐧᐊᑦ ᒋᑭᒋᓀᑕᒧᐧᐊᑦ, ᔑᐸᑎᓯᐧᐃᓐ ᑲᔦ ᓂᑲᓂᑕᒪᑫᐧᐃ ᑲᔥᑭᐅᐧᐃᓐ. 
ᑲᓇᑕ ᐅᑕᑭᐅᔑᓯᑐᓐ ᐅᐅᐧᐁᓂ ᒋᐅᒋᐧᐃᑕᓄᑭᒥᑯᑦ ᐊᓂᔑᓇᐯᒃ (ᑕᑯ ᐅᔥᑲᑎᓴᒃ ᑲᔦ ᑭᒋᐊᒃ ᑲᔦ 
ᒋᐸᑭᑎᓇᑦ ᔓᓂᔭ ᒋᐧᐃᒋᐃᐧᐁᐧᐊᑦ ᐧᐃᐅᓇᒋᑲᑌᑭᓐ ᑲᔦ ᒋᐱᒥ ᓇᓇᑲᑕᐧᐊᐸᒋᑲᑌᑭᓐ ᐊᓄᑭᐧᐃᓇ 
ᐃᐃᒪ ᑕᐱᑕ ᐧᐃᑕᓄᑭᒥᑎᐧᐃᓂᒃ. ᐅᐅᐧᐁ ᑎᓄ ᐊᓄᑭᐧᐃᓐ ᒋᔑᓇᐧᑲᒃ ᑲᑭᓇ ᒋᐅᒋᒥᓂᐧᑕ ᑲᑭᓇ 
ᐊᓂᔑᓇᐯ ᐊᐱᓄᒋᔕᒃ ᐱᑯ ᐊᓐᑎ ᑲᐅᓐᒋᐧᐊᑦ ᑫᒪ ᒋᑲᓇᐧᐊᐸᒋᑲᑌᓯᓄᒃ ᒥᓂᑯᒃ ᐁᔓᓂᔭᑫᓂᑦ 
ᐅᓂᑭᐃᑯᐧᐊᓐ. 

 
 
 
ᑲᑲᓄᓇᑲᓂᐧᐃᑦ: ᑲᓇᑕ ᑲᔦ ᐊᓂᔑᓇᐯ ᐊᔅᑭ ᐅᑭᒪᐧᐃᓐ 

 
21. ᑲᓇᑕ ᐅᑕᑭ ᐸᑭᑎᓇᐸᓂᓐ ᔓᓂᔭ ᒋᒥᓂᑦ ᐊᓂᔑᓇᐯ ᐊᔅᑭ ᒋᐅᔑᓯᒋᑲᑌᒃ ᐊᓄᑭᐧᐃᓐ 

ᒋᐊᓄᑭᐊᑲᓂᐧᐃᐧᐊᑦ ᐅᔥᑲᑎᓴᒃ ᓂᑲᓂᑕᒪᑫᐧᐃ ᑭᑭᓄᐊᒪᑫᐧᐃᓂ ᒣᐧᑲ ᑭᓂᐱᓂᒃ, ᐅᓇᑯᔑᓂᒃ ᑲᔦ 
ᑲᐃᔥᐧᑲᐱᒥᑕᐧᐊᑌᓂᒃ ᒋᐅᑯ ᑭᑭᓄᐊᒪᐧᐃᓐᐧᑕ. 

ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓐ: ᐃᓇᐱᓐ ᑲᐊᓐᑕᐧᐁᑕᐧᑲᒃ ᑫᐊᓄᑲᑌᒃ 19. ᑕᐱᔥᑯ ᑭᒋᐊᒃ, 
ᒋᐅᒪᐸᒥᓐᐧᑕ ᑲᔦ ᑫᑭᑭᓄᐊᒪᑫᐧᐊᑦ ᑫᑭᑭᓇᐧᐊᐸᒥᑯᐧᐊᑦ ᐅᔥᑲᑎᓴᒃ ᑲᑭᑭᓄᐊᒪᐧᐃᓐᐧᑕ, ᒋᐅᓐᒋ 
ᓇᓂᓴᓂᐃᑎᓱᓯᐧᑲ. 

 
 
 

ᓂᑲᓐ ᒋᓀᓐᑕᑯᓯᐧᐊᑦ ᐊᐱᓄᒋᔕᒃ 
 
ᑲᑲᓄᓇᑲᓂᐧᐃᑦ: ᑲᓇᑕ ᑲᔦ ᐅᓐᑌᕆᐅ 

 
22. ᑲᓇᑕ ᑲᔦ ᐅᓐᑌᕆᐅ ᑕᑭᓇᑯᒥᑎᐸᓂᒃ ᒥᒪᒪᐧᐃ ᐸᐸᒥᓯᑲᓐᑕᒧᐧᐊᑦ ᐅᓇᑯᓂᑲᓇᓐ ᐅᓄ ᑲᐃᔑᐱᑭᔑ 

ᑕᑎᐱᑲᓇᐧᐁᑕᐧᑲᑭᓐ ᑫᒪ ᑲᐅᓐᒋ ᒪᒪᐧᐃ ᐸᐸᒥᓯᐧᐊᑦ ᑫᑭᐅᓐᒋ ᐳᑕᒥᓭᓂᒃ ᑫᒪ ᒋᑭᐸᑯᔥᑭᑫᒪᑲᑭᓐ 
ᐅᐧᐃᑐᑲᑯᐧᐃᓂᐧᐊ ᑫᒪ ᔓᓂᔭ ᑲᐅᓐᒋᒥᓂᓐᐧᑕ ᐊᓂᔑᓇᐯ ᐊᐱᓄᒋᔕᒃ ᑲᐃᔑᓭᓂᒃ ᒋᒥᓂᐧᑕ 
ᑲᓀᑎᔭᓐ ᐊᐱᓄᒋᔕᒃ, ᑲᓇᑕ ᑲᔦ ᐅᓐᑌᕆᐅ ᐅᑭᒪᒃ ᐧᐃᓇᐧᐊ ᐅᑲᓇᐧᐊᐸᒥᑯᓇᐧᐊ ᒋᐸᑭᑎᓇᒧᐧᐊᑦ 
ᐧᐃᑐᑲᑫᐧᐃᓂ ᑫᒪ ᔓᓂᔭ ᑲᔦ ᑕᑭ ᐊᓐᑐᑕᒪᐧᐊᑲᓂᐧᐃᐧᐊᒃ ᑭᐧᐁᓇᒪᑫᐧᐃᓐ ᐃᔥᐧᑲᐃᔑᓭᓂᒃ. ᑲᐧᐃᓐ 
ᐃᔑᓭᐸᓐ ᒋᐸᑕᐧᐃᒥᓇᑲᓂᐧᐃᐧᐊᐸᓐ ᐅᐧᐃᑐᑲᑯᐧᐃᓂᐧᐊ ᑲᔦ ᔓᓂᔭ ᒋᐸᑕᐧᐃᐸᑭᑎᓇᑲᓂᐧᐃᐸᓐ 
ᑲᐅᓐᒋ ᐊᓐᑕᐧᐁᑕᐧᑲᒃ ᒋᐧᐃᑐᑲᐧᐃᓐᐧᑕ ᐊᓂᔑᓇᐯ ᐊᐱᓄᒋᔕᒃ, ᑲᔦ ᑲᐅᓐᒋ ᐧᐃᑐᑲᐧᐃᐧᑕ 
ᐱᒥᐧᐃᒋᑫᐧᐃᓂᒃ ᒋᑭᑕᔑ ᐱᐅᓯᐧᑲᐸᓐ ᒣᐧᑲ ᐃᐃᒪ ᑲᐅᓐᒋ ᐱᑭᔑᐱᒥᐧᐃᒋᑫᐧᐊᑦ ᑲᐅᓐᑕᒥ 
ᓇᓇᓐᑐᑭᑫᑕᒧᐧᐊᑦ ᐊᓐᑎ ᑫᐅᓐᒋ ᐸᑭᑎᓂᑲᑌᑭᓐ ᐧᐃᒋᐃᐧᐁᐧᐃᓇᓐ.  

 
ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓐ: ᐃᓇᐱᓐ ᐊᔕ ᑲᑭᐧᐊᐧᐃᓐᒋᑲᑌᒃ ᐧᒐᕐᑎᓐ ᐅᑐᓇᑯᓂᑫᐧᐃᓐ. 

 
 
 

23. ᐅᐅᐧᐁ ᑲᐃᓇᑌᒃ ᐅᓇᑯᓂᑫᐧᐃᓐ ᑕᑭᐃᔑ ᑲᓇᐧᐊᐸᓐᒋᑫᒪᑲᓄᐸᓐ ᑲᓇᓄᑌᓭᓂᑭᓐ ᐅᐧᐃᑐᑲᑯᐧᐃᓂᐧᐊ 
ᑲᔦ ᑌᒥᓂᒃ ᑲᒥᓇᓯᐧᑲ ᔓᓂᔭ ᑭᐧᐁᑎᓄᒃ ᐊᓂᔑᓇᐯ ᑭᑭᓄᐊᒪᑫᐧᐃᓐ ᑲᐸᒥᓇᒧᐧᐊᑦ, ᑕᐱᔥᑯ 
ᑲᐱᒪᓄᑲᑌᑭᓐ ᐊᐧᑲᒋᒃ ᐃᔥᑯᓂᑲᓇᓐ ᑭᑭᓄᐊᒪᑎᐧᐃᑲᒥᑯᓐ, ᐅᑭᑭᓄᐊᒪᑯ ᐧᐃᒋᐃᑯᐧᐃᓂᐧᐊ 
ᐊᓂᔑᓇᐯ ᑭᑭᓄᐊᒪᐧᐊᑲᓇᒃ ᑲᐃᔑᑕᐃᓐᐧᑕ ᐊᐧᑲᒋ ᐃᔥᑯᓂᑲᓂᒃ ᑲᔦ ᑯᑕᑭᔭᓐ ᑫᑯᓇᓐ.  

 
 
 

ᐊᓂᔑᓇᐯ ᑕᔑᑫᐧᐃᓂᒃ ᒥᓄᐱᒪᑎᓯᐧᐃᓐ 
 
ᑲᑲᓄᓇᑲᓂᐧᐃᑦ: ᑲᓇᑕ 

 
24. ᑲᓇᑕ ᑲᔦ ᐊᓂᔑᓇᐯ ᑕᔑᑫᐧᐃᓇᓐ ᐅᑕᑭᐅᔑᑐᓇᐧᐊᐸᓐ ᑫᐊᐸᑕᑭᓐ ᑫᐧᐃᑐᑲᑯᐧᐊᑦ ᐊᓂᔑᓇᐯᒃ 

ᑲᔦ ᑯᑕᑭᔭᒃ ᑲᓀᑎᔭᓐ ᐧᐁᓀᓇᒃ ᑕᑎᐸᓐ ᒋᔑᑲᓇᐧᐊᐸᒪᑲᓂᐧᐃᐧᐊᑦ. ᑲᓇᑕ ᐅᑕᑭᐸᑭᑎᓇᐸᓂᓐ 
ᔓᓂᔭ ᐊᓂᔑᓇᐯᒃ ᒋᐅᓐᒋ ᐧᐃᑕᓄᑭᒥᐧᐁᐧᐊᑦ ᑕᑎᐸᓐ ᑫᐧᐃᓇᐧᐊ ᒥᐅᔑᓯᑐᐧᐊᑦ ᑲᔦ ᒋᐊᓄᑲᑕᒧᐧᐊᑦ 
ᐅᐅᒪ ᐅᓇᒋᑫᐧᐃᓂᒃ, ᑕᑯ ᐊᓂᔑᓇᐯ ᐅᔥᑲᑎᓴᒃ ᑲᔦ ᑭᒋᐊᒃ. ᐅᐅᐧᐁ ᐅᓇᒋᑲᓐ ᑕᑭᐃᔑ 
ᐅᓇᒋᑲᑌᐸᓐ ᒋᓇᓄᑭᒪᑲᒃ: 

i. ᒋᑭᑭᓇᐧᐊᒋᒋᑲᑌᑭᓐ ᑲᓇᓄᑌᓭᑭᓐ ᑕᐱᔥᑯ ᒪᔥᑭᑭᐧᐃᒋᐃᐧᐁᐧᐃᓐ, ᔓᓂᔭᑫᑕᒪᓱᐧᐃᓐ, 
ᑫᐅᓐᒋ ᒥᓄᐱᒪᑎᓯᑦ, ᑲᐃᔑᑕᑦ ᒋᐅᓂᔑᔑᓂᒃ, ᑲᔦ ᑯᑕᑭᔭᓐ; 

ii. ᒋᐧᐃᓐᒋᑲᑌᑭᓐ ᐧᐁᑯᓀᓇᓐ ᑫᐊᓂ ᓇᓇᑲᑕᐧᐊᐸᓐᒋᑲᑌᑭᓐ ᑲᔦ ᒥᓂᑯᒃ ᑫᐱᒪᓄᑲᑌᑭᓐ 
ᒋᐊᓂᑌᐱᓂᑲᑌᑭᓐ ᓄᑌᓭᐧᐃᓇᓐ; 

iii. ᒋᐅᔑᒋᑲᑌᑭᓐ ᑕᓱᐱᐳᓐ ᑎᐸᒋᒧᐧᐃᓇᓐ ᒋᒥᓂᐧᑕ ᑭᒋᐅᑭᒪ ᐊᓄᑭᐊᑲᓇᒃ 
ᑲᑭᐧᐊᐧᐁᓇᐸᒋᑲᑌᒃ ᑫᓂᑌᐱᓂᑲᑌᑭᓐ ᒋᐊᓂᑌᐱᓂᑲᑌᑭᓐ ᑲᓄᑌᓭᑭᓐ ᒪᔥᑭᑭ, 
ᔓᓂᔭᑫᑕᒪᓱᐧᐃᓐ, ᒥᓄᐱᒪᑎᓯᐧᐃᓐ, ᑲᐃᔑᑕᓂᐧᐊᒃ ᒋᐅᓂᔑᔑᒃ ᑲᔦ ᓇᑕᒪᑫᐧᐃᓇᓐ; 

iv. ᒋᐸᑲᑭᓇᐧᑲᒃ ᐧᐁᐧᐁᓂ ᑲᑭᐅᓐᒋ ᑭᑭᓇᐧᐊᐸᒋᑲᑌᑭᓐ ᓄᑌᓭᐧᐃᓇᓐ ᐅᔥᑭ ᔓᓂᔭ ᑫᐊᐸᒋᐊᐧᐊᑦ 
 ᐊᓂᔑᓇᐯᒃ ᐅᒪᒋᑕᒋᑫᐧᐃᓂᐧᐊᒃ; 

v. ᒋᑎᐸᐸᒋᑫᒪᑲᑭᓐ ᑲᑭᐅᓇᐸᒋᑲᑌᑭᓐ ᑲᔦ ᑲᑭᐃᓂᑯᐧᑲᒋᑲᑌᑭᓐ ᒋᐊᓂᒪᑕᓄᑲᑌᑭᓐ 
ᐅᓇᒋᑫᐧᐃᓇᓐ ᑫᓂᔑᐱᒥ ᐸᑭᑎᓂᑦ ᔓᓂᔭ ᐃᐃᒪ ᐊᓄᑭᑕᒪᑫ ᐅᓇᒋᑲᓇᓐ; 

vi. ᒋᐅᓇᒋᑲᑌᒃ ᐅᓇᑯᓂᑫᐧᐃᓂᒃ ᑌᐧᐯ ᒋᔑᓇᐧᑲᒃ ᒋᐸᑭᑎᓂᒃ ᔓᓂᔭ ᑲᑭᑎᐸᑭᒥᑦ ᒋᑌᐱᓭᑦ; 
vii. ᒋᐊᓄᑲᑌᒃ ᒋᑎᐸᐸᓐᒋᑲᑌᒃ ᑲᔦ ᒋᑎᐸᑐᑌᒃ ᐁᓂᔑᐱᒥᔥᑲᒪᑲᒃ ᑭᔥᐱᓐ ᓇᐃᓭᐧᑫᓐ 

ᑲᑭᔑᐅᓇᐸᒋᑲᓂᐧᐊᑭᐸᓐ ᑲᔦ ᒋᑭᐧᐁ ᐅᓇᒋᑲᑌᒃ ᑭᔥᐱᓐ ᐁᑭᐅᒋᑎᐱᐅᓇᑌᓯᓄᒃ; ᑲᔦ 
viii. ᑕᓇᓇᑲᑕᐧᐊᐸᒋᑲᑌ ᐧᐃᑐᑲᑫ ᐊᓄᑭᑕᒪᑫᐧᐃᓇᓐ ᑕᔑᑫᐧᐃᓇᓐ ᑲᔭᑭᓐ ᐸᑲᓐ ᐊᑭᒃ ᒪᔭ 

ᑲᐃᔑᓭᐧᐊᑦ (ᑕᐱᔥᑯ ᑲᐅᑕᓄᑭᐧᐃᓂᓯᐧᑲ, ᑕᔑᑫᐧᐃᓀᓴᓐ, ᐸᑲᓐ ᑲᔦ ᐧᐊᓴ ᑲᔭᑭᓐ 
ᑕᔑᑫᐧᐃᓇᓐ, ᐸᑲᓐ ᑲᐅᑕᑲᓀᓯᐧᐊᑦ, ᑲᔦ ᑯᑕᑭᔭᓐ) ᒋᓇᓇᓐᑐᑭᑫᑕᐧᑲᑭᓐ ᐧᐁᑯᓀᓇᓐ ᑎᓄ 
ᑫᑭᐧᐃᑐᑲᑯᐧᐊᐸᓐ. 
 
ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓐ: ᑲᐧᐃᓐ ᐁᑕ ᑲᐅᓂᔑᔑᓂᒃ ᑭᑭᓄᐊᒪᑎᐧᐃᑲᒥᑯᓐ 
ᒋᐧᐃᑐᑲᑯᐧᐊᑦ ᐊᐱᓄᒋᔕᒃ ᒋᒥᓄ ᐅᐱᑭᐧᐊᑦ. ᓴᓇᑲᓐ ᐱᒪᑎᓯᐧᐃᓐ ᐱᓐᒋ ᐃᔥᑯᓂᑲᓂᒃ, ᑲᔦ 
ᐊᐱᒋ ᑭᑎᒪᑲᓐ ᑲᐊᔭᓯᐧᑲ ᐧᐊᑲᐃᑫ ᐊᐸᒋᑕᑲᓇᓐ. ᐊᓐᑕᐧᐁᑕᐧᑲᓐ ᒋᐅᓂᔑᔑᓂᒃ 
ᐅᑭᑭᓄᐊᒪᑯ ᐸᒥᓂᑫᑕᒪᑯᐧᐃᓂᐧᐊ ᒥᐃᒪ ᑫᓄᒋ ᒥᓄᐅᐱᑭᐧᐊᑦ ᐊᐱᓄᒋᔕᒃ. 

 
 
 

IV. ᑭᑭᓄᐊᒪᑫᐧᐃᓐ - ᐱᓐᒋ ᐃᔥᑯᓂᑲᓂᒃ  
 

i. ᔓᓂᔭ ᒥᓂᑯᒃ ᑲᐊᓐᑕᐧᐁᑕᑯᓯᑦ 
 
ᑲᑲᓄᓇᑲᓂᐧᐃᑦ: ᑲᓇᑕ 

 
 25. ᒥᑕᔥ ᑫᑭᔑᓇᐃᓭᑭᐸᓐ ᑭᑭᓄᐊᒪᑫ ᐱᒥᐧᐃᒋᑫᐧᐃᓐ, ᑲᑭᔑᐅᔑᓯᒋᑲᑌᒃ ᑫᔑᐱᒥᐧᐃᒋᑲᑌᒃ 

ᑕᔑᑫᐧᐃᓐ ᐃᐃᒪ ᐊᓂᔑᓇᐯ ᐊᔅᑭ ᑎᐯᒋᑫᐧᐃᓂᒃ, ᒋᓇᓐᑭᐸᑭᑎᓂᑦ ᔓᓂᔭ ᒋᓇᑭᒋᑲᑌᑭᓐ ᑫᒪ 
ᒋᐅᔥᑭᒋᑲᑌᑭᓐ (ᑲᔦ ᒋᐱᒥᐊᓄᑲᑌᑭᓐ ᑭᑭᓄᐊᒪᑎᐧᐃᑲᒥᑯᓐ) ᑫᑕᔑ ᑭᑭᓄᐊᒪᐧᐃᓐᐧᑕ ᐊᐱᓄᒋᔕᒃ 
ᑲᓂᐱᒥ ᐸᑎᓄᐧᐊᑦ ᑕᔑᑫᐧᐃᓂᒃ: 

 
i. ᑲᐊᑲᔑᔑᐧᐊᑦ ᐊᐱᓄᒋᔕᒃ ᑭᑭᓄᐊᒪᑫᐧᐃᓐ ᑕᐱᔥᑯ ᑲᓇᐧᐁᓂᒪᐧᐊᓱᐧᐃᑲᒥᒃ ᑲᔦ 

ᑲᓂᐧᑲᔭᓐᒋᐃᐧᑕ ᒋᐊᓂ ᑭᑭᓄᐊᒪᐧᐃᓐᐧᑕ ᑲᓂᑎᐱ ᑕᓱᐱᐳᓀᐧᐊᑦ ᒋᑕᐧᑲᒃ ᑕᔑᑫᐧᐃᓂᒃ. 
ᒋᔑᓇᑯᒋᑲᑌᒃ ᑲᑭᓇ ᑲᐊᓂᐊᐱᒋᑭᓂᐧᐊᑦ ᒋᔑᐱᒥ ᐧᐃᒋᐃᓐᐧᑕ ᐊᐱᓄᒋᔕᒃ ᑲᔦ 
ᒋᐊᓂᐧᑲᔭᓐᒋᐃᓐᐧᑕ ᐅᑐᔥᑭ ᑭᑭᓄᐊᒪᑯᐧᐃᓂᐧᐊ; 

ii. ᑭᑭᓄᐊᒪᑎᐧᐃᑲᒥᑯᒃ ᒋᑕᔑ ᑭᑭᓄᐊᒪᐧᐃᐧᑕ ᑲᓂᐅᔥᑭ ᑭᑭᓄᐊᒪᐧᐃᐧᑕ ᐊᑯᓇᒃ ᓂᐧᔕᓱ 
ᑲᐊᑯᔥᑲᐧᐊᑦ ᐃᐃᒪ ᑕᔑᑫᐧᐃᓂᒃ. ᑲᑭᓇ ᒋᑭᑭᓄᐊᒪᐧᐃᐧᑕ ᒥᓯᐧᐁ ᑎᓄ ᐱᒪᑎᓯᐧᐃᓂᒃ, 
ᐧᐃᑕᑎᓯᒥᑎᐧᐃᓐ, ᒧᔑᐅᐧᐃᓐ, ᐊᒐᑯᐧᐃᓐ ᑲᔦ ᓂᓯᑕᐧᐁᑕᒧᐧᐃᓂᒃ ᑫᐅᒋ ᐧᐃᒋᐃᑯᐧᐊᑦ 
ᐊᐱᓄᒋᔕᒃ ᒋᐧᑲᔭᒋᐃᐧᑕ ᐊᔾ ᔅᑯᓪ. ᑲᔦ ᑯᑕᑭᔭᓐ ᐯᐸᑲᓐ ᐃᔑᒋᑫᐃᑯᐧᐃᓇᓐ 
ᒋᑭᑭᓄᐊᒪᐧᐃᐧᑕ ᑎᓄ ᐊᓂᔑᓇᐯ ᑭᑭᓄᐊᒪᑫᐧᐃᓇᓐ, ᐅᑕᒥᓄᐧᐃᓐ, ᐃᔥᐱᑭᑫᑕᓱᐧᐃᓐ, 
ᒪᓯᓂᒋᑫᐧᐃᓐ ᑲᔦ ᑲᐧᑫᒋᐧᐃᓐ; 

iii. ᑭᑭᓄᐊᒪᑎᐧᐃᑲᒥᑯᒃ ᒋᑕᔑ ᑭᑭᓄᐊᒪᐧᐃᐧᑕ 9-12 ᑲᐊᑯᔥᑲᐧᐊᑦ ᐃᐃᒪ ᑕᔑᑫᐧᐃᓂᒃ. ᑲᑭᓇ 
ᒋᑭᑭᓄᐊᒪᐧᐃᐧᑕ ᒥᓯᐧᐁ ᑎᓄ ᐱᒪᑎᓯᐧᐃᓂᒃ, ᐧᐃᑕᑎᓯᒥᑎᐧᐃᓐ, ᒧᔑᐅᐧᐃᓐ, ᐊᒐᑯᐧᐃᓐ ᑲᔦ 
ᓂᓯᑕᐧᑕᒧᐧᐃᓂᒃ ᑫᐅᒋ ᐧᐃᒋᐃᑯᐧᐊᑦ ᐊᐱᓄᒋᔕᒃ ᒋᐧᑲᔭᒋᐃᐧᑕ ᐊᔾ ᔅᑯᓪ. ᑲᔦ ᑯᑕᑭᔭᓐ 
ᐯᐸᑲᓐ ᐃᔑᒋᑫᐃᑯᐧᐃᓇᓐ ᒋᔑᑭᑭᐊᓄᒪᐧᐃᐧᑕ ᑎᓄ ᐊᓂᔑᓇᐯ ᑭᑭᓄᐊᒪᑫᐧᐃᓇᓐ, 
ᐅᑕᒥᓄᐧᐃᓐ, ᐃᔥᐱᑭᑫᑕᓱᐧᐃᓐ, ᒪᓯᓂᒋᑫᐧᐃᓐ ᑲᔦ ᑲᐧᑫᒋᐧᐃᓐ; 

iv.     ᑭᒋᐊᐧᐃ ᑭᑭᓄᐊᒪᑎᐧᐃᑲᒥᒃ ᒋᔑᑭᑭᓄᐊᒪᐧᐃᐧᑕ ᑲᑭᒋᐊᐧᐃᐧᐊᑦ ᑲᐧᐃᑭᔑᑐᐧᐊᑦ ᐊᔾ ᔅᑯᓪ 
 ᒪᓯᓇᐃᑲᓐ; ᑲᔦ 
v. ᒪᔭ ᒋᓇᒋᑲᑌᑭᓐ ᑲᑭᓇ ᑭᑭᓄᐊᒪᑎᐧᐃᑲᒥᑯᓐ ᑲᔦ ᐅᔥᑭ ᑭᑭᓄᐊᒪᑎᐧᐃᑲᒥᑯᓐ ᒋᐅᒋ 

ᐧᐃᑐᑲᐧᐃᓐᐧᑕ ᑲᑭᓇ ᐁᔑᐯᔑᑯᑦ ᒋᑭᐸᐊᒪᐧᐊᓯᐧᑲ ᐧᐃᑭᑭᓄᐊᒪᑯᓯᑦ. 

 ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓐ: ᑭᐧᐊᐸᓐᒋᑲᑌᐧᐊᓐ ᐁᐸᑎᓇᑭᓐ ᐃᔥᑯᓂᑲᓇᓐ ᑲᔦ 
ᑎᐯᒋᑫᐧᐃᓇᓐ ᑲᑭᐧᐃᓐᑕᒧᐧᐊᑦ ᐁᐊᑕᐧᐁᑕᒧᐧᐊᑦ ᐊᔾ ᔅᑯᓪ ᐅᑕᔑᑫᐧᐃᓂᐧᐊᒃ. ᐯᐸᑲᓐ 
ᑭᐃᑭᑐᓇᓂᐧᐊᓐ ᑭᔥᐱᓐ ᒋᑭᐃᔑᓭᐧᑫᓐ ᑲᑭᓇ ᐊᓂᔑᓇᐯ ᐊᔅᑭ ᑕᔑᑫᐧᐃᓇᓐ ᒋᑭᐊᔭᐧᐊᑦ ᐊᔾ 
ᔅᑯᓪ, ᐊᓂᔥ ᐁᓇᐧᐊᒋᓄᐧᐊᑦ ᑭᑭᓄᐊᒪᐧᐊᑲᓇᒃ ᐸᐯᔑᒃ ᑕᔑᑫᐧᐃᓂᒃ, ᑲᔦ ᑭᔥᐱᓐ ᐃᓀᑕᒧᐧᐊᑦ 
ᑭᑭᓄᐊᒪᐧᐊᑲᓇᒃ ᒋᑕᔑ ᑭᑭᓄᐊᒪᐧᐃᓐᐧᑕ ᐊᐧᑲᒋᒃ ᐃᔥᑯᓂᑲᓂᒃ. 

 
 
 
 26. ᑫᑭᐅᓐᒋ ᑌᐱᓂᐧᑕ ᐅᑭᑭᓄᐊᒪᑫᒃ ᑲᔦ ᒋᑭᔕᑎᓂᐧᑕ ᑭᐧᓀᔥ ᒋᐊᓄᑭᐧᐊᑦ ᐃᔥᑯᓂᑲᓂᒃ ᑲᔦ 
  ᒋᐊᓂ ᓇᓇᒪᐁᓂᒪᐧᐊᑦ ᑲᑭᑭᓄᐊᒪᐧᐊᐧᐊᑦ, ᐸᑭᑎᓐ ᔓᓂᔭ ᐃᐃᒪ: 
 

 i. ᒋᐧᐊᐧᐁᔑᒋᑲᑌᑭᓐ, ᒋᒥᒐᒋᑲᑌᓂᒃ, ᑲᐃᔑᑕᐃᓐᐧᑕ ᐅᑭᑭᓄᐊᒪᑫᒃ ᑲᔦ ᑯᑕᑭᔭᒃ ᑭᑭᓄᐊᒪᑫ 
ᐊᓄᑭᐊᑲᓇᒃ; 

 ii. ᑫᒋᓇᒡ ᑲᑭᓇ ᑭᑭᓄᐊᒪᑫ ᐊᓄᑭᐧᐃᓂᒃ ᒋᑌᐱᓭᓂᑭᓐ ᑫᑯᓇᓐ ᐊᓄᑭᐊᑲᓇᒃ ᑲᓂᐱᒥ 
ᓇᓐᑭᓄᐧᐊᑦ ᑕᔑᑫᐧᐃᓂᒃ ᑲᔦ ᓂᑲᓐ ᑲᓂᑎᐸᐸᒋᑲᑌᒃ ᑲᓂᑕᔑᓇᓂᐧᐊᒃ, 
ᒋᑭᒋᐅᓴᒥᐊᓄᑭᓯᐧᑲ ᑲᑕᓇᓄᑭᐧᐊᑦ ᑲᔦ ᐧᐁᐧᐁᓂ ᒋᐊᐱᑕᓄᑭᐧᐊᑦ ᑲᑕᓇᓄᑭᐧᐊᑦ; 

 iii.  ᒋᐅᓇᑌᑭᓐ ᐊᓄᑭᐧᐃᓇᓐ ᒋᓇᓐᑭᐊᓄᑭᐃᓐᐧᑕ ᐃᔥᑯᓂᑲᓂᒃ ᑲᑕᐧᐊᑦ ᐅᑭᑭᓄᒪᑫᒃ: 
ᒋᐧᐃᑐᑲᐧᐃᓐᐧᑕ ᔓᓂᔭᑲᒃ ᐃᓇᑫ ᑲᐧᐃᑭᑭᓄᐊᒪᐧᐃᐧᑕ ᒋᑭᑭᓄᒪᑫ ᐊᓄᑭᐧᐊᑦ; 

    ᒪᒋᑕᐧᐃᓇᓐ ᒋᑕᐧᑲᑭᓐ ᒋᒋᑭᔥᑲᒪᐧᐃᓐᐧᑕ ᐊᓂᔑᓇᐯᒃ ᒋᑭᑭᓄᐊᒪᑫ ᐊᓄᑭᐧᐊᑦ; ᑲᔦ 
ᒪᒋᑕᐧᐃᓇᓐ ᒋᐧᑲᑭᓐ ᒋᓇᓇᑐᓇᐧᐃᐧᑕ, ᒋᑭᑭᓄᐊᒪᐧᐃᐧᑕ ᑲᔦ ᒋᐊᓄᑭᐃᓐᐧᑕ 
ᐊᓂᔑᓇᐯᒃ ᒋᑭᑭᓄᐊᒪᑫ ᐊᓄᑭᐧᐊᑦ; 

iv.   ᒋᐧᐃᑐᑭᑲᑌᑭᓐ ᑭᑭᓄᐊᒪᑎᐧᐃᑲᒥᑯᓐ ᐊᓂᔑᓇᐯ ᐊᔅᑭ ᑎᐯᒋᑫᐧᐃᓂᒃ ᑲᑎᐸᐊᒪᐧᐃᓐᐧᑕ, 
 ᐯᓐᔑᓐ, ᑲᔦ ᑯᑕᑭᔭᓐ ᐧᐃᒋᐃᐧᐁ ᑎᐸᐃᑫᐧᐃᓇᓐ ᑲᒥᓂᒪᑕ ᐅᑭᑭᓄᒪᑫᒃ, ᑲᐅᑭᒪᐧᐃᐧᐊᑦ, 
 ᑭᑭᓄᒪᑫ  ᐊᓄᑭᐊᑲᓇᒃ ᑲᔦ ᑯᑕᑭᔭᒃ ᑭᑭᓄᐊᒪᑫᐧᐃᓂᒃ ᑲᐊᓄᑭᐧᐊᑦ ᑲᐃᓇᑌᒃ ᐅᓐᑌᕆᐅ 
 ᐅᑭᒪᐧᐃ  ᑭᑭᓄᐊᒪᑫᐧᐃ ᑎᐸᐃᑫᐧᐃᓂᒃ; 

 v. ᒋᒥᓂᓐᐧᑕ ᑲᑭᓇ ᐅᑭᑭᓄᒪᑫᒃ ᐃᔥᑯᓂᑲᓂᒃ ᑭᑭᓄᒪᑫᓐ ᐅᐅᒪ ᑲᓇᑕ ᐊᓄᑭᐧᐃᓐ; ᑲᔦ 
vi.     ᒋᒥᓂᓐᐧᑕ ᓄᐱᒪᑲᒥᒃ ᑎᐸᐃᑫᐧᐃᓐ ᐅᑭᑭᓄᒪᑫᒃ ᑲᐊᓄᑭᐧᐊᑦ ᐃᔥᑯᓂᑲᓂᒃ ᒋᐧᐃᑐᑲᐧᐃᐧᑕ 
 ᑲᐃᔥᐸᑭᓐᑌᑭᓐ ᑫᑯᓇᓐ.  
 
ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓐ: ᐊᐱᒋ ᓴᓇᑲᓐ ᒋᑭᒥᑲᐧᐃᓐᐧᑕ ᑫᑭᑭᓄᐊᒪᑫᐧᐊ ᐃᔥᑯᓂᑲᓂᒃ 
ᑭᑭᓄᐊᒪᑎᐧᐃᑲᒥᑯᓐ. ᑲᓇᐃᐧᐊᑦ ᐅᑭᑭᓄᒪᑫᒃ ᐅᑕᒪᐅᑯᓇᐧᐊ ᐁᐱᐧᑲᑌᓐᑕᐧᑲᓂᒃ, ᐸᑲᓐ 
ᐃᔑᐱᒪᑎᓯᐧᐃᓂᒃ, ᑲᐃᔥᐸᑭᓐᑌᑭᓐ ᑫᑯᓇᓐ, ᑲᔦ ᐸᓐᑭ ᑎᐸᐃᑫᐧᐃᓐ ᑲᔦ ᐧᐃᑐᑲᑫᐧᐃᓇᓐ. ᒥᐅᓄ 
ᑲᐊᓐᑕᐧᐁᒋᑲᑌᑭᓐ ᒋᒪᒥᐧᓇᒋᑲᑌᑭᓐ.  

 
 
 
   27. ᑫᑭᐅᓐᒋ ᑲᔥᑭᒋᑲᑌᒃ ᒋᑭᒥᓂᓐᐧᑕ ᐧᐁᐧᐁᓂ ᒋᔑᓇᐧᑲᓂᒃ ᑫᑕᔑᐱᒥ ᑭᑭᓄᐊᒪᐧᐃᓐᐧᑕ ᑲᔦ 
   ᑭᒋᓀᑕᒧᐧᐊᑦ ᐅᑭᑭᓄᐊᒪᑯᐧᐃᓂᐧᐊ ᑭᑭᓄᐊᒪᐧᐊᑲᓇᒃ, ᐸᑭᑎᓐ ᔓᓂᔭ ᒋᐧᐃᑐᑭᑲᑌᑭᓐ: 
 

 i. ᑲᑭᓇ ᑭᑭᓄᐊᒪᑫᐧᐃᑲᒥᑯᓐ ᒋᔭᒪᑲᑭᓐ ᑲᐊᓄᑭᒪᑲᑭᓐ ᑲᐅᓐᒋᑭᔑᓯᑫᒪᑲᒃ, ᓂᐱ 
ᑲᐅᓐᒋᐊᓄᑭᒪᑲᒃ ᑲᔦ ᒋᐸᔦᑭᓇᐧᑲᒃ; 

 ii. ᑲᑭᓇ ᑭᑭᓄᐊᒪᑫᐧᐃᑲᒥᑯᓐ ᒋᑕᐧᑲᑭᓐ ᒪᒪᑲᑕᐱᑯᒃ ᑲᐅᒋᐊᓄᑭᒪᑲᑭᓐ ᒋᐧᐃᒋᐃᑯᐧᐊᑦ ᑲᐱᒥ 
ᑭᑭᓄᐊᒪᐧᐃᓐᐧᑕ ᒪᒪᑲᑕᐱᑯᓐ ᑲᐊᐸᒋᑐᐧᐊᑦ; 

 iii.  ᑭᑭᓄᐊᒪᑫᐧᐃᑲᒥᑯᓐ ᒋᑕᐧᑲᑭᓐ ᐧᐃᓯᓂᐧᐃᑲᒥᒃ ᑫᑕᔑ ᑭᔑᑌᐳᓇᓂᐧᐊᒃ ᓂᐧᓴ (3) 
ᒋᐧᐃᓯᓂᐧᐊᑦ ᑭᑭᓄᐊᒪᐧᐊᑲᓇᒃ, ᐅᑭᑭᓄᒪᑫᒃ ᑲᔦ ᑯᑕᑭᔭᒃ ᐊᓄᑭᐊᑲᓇᒃ ᑲᔦ ᐅᓂᑭᐃᑯᒪᒃ, 
ᐅᑲᓇᐧᐁᓂᒪᐧᐊᒃ ᑲᐱᓇᐧᐊᑦ ᐅᓂᒐᓂᓯᐧᐊ ᑲᑭᑭᓄᐊᒪᑯᓯᓂᑦ; ᑲᔦ 

iv.   ᒋᒥᓂᓐᐧᑕ ᑲᑭᓇ ᑭᑭᓄᐊᒪᐧᐊᑲᓇᒃ ᑫᐅᓂᔑᔑᓂᒃ: 

a. ᐅᑕᒥᓄᐧᐃᑲᒥᑯᓐ; 
b. ᑫᑕᔑ ᑲᐧᑫᒋᐧᐊᑦ; 
c.  ᒪᒪᑲᑕᐱᑯᓐ ᑲᐃᔑᐊᑌᑭᓐ; 
d.  ᒪᓯᓇᐃᑲᓇᓐ 
ᑲᐃᔑᐊᑌᑭᓐ; 
e.  ᑭᑐᒋᑫᐧᐃᑲᒥᑯᓐ; 
f. ᒪᓯᓂᐱᐃᑫᐧᐃᑲᒥᑯᓐ; 
g.  ᐅᑕᒥᓄ ᑭᑭᓄᐊᒪᑫᐧᐃᓇᓐ; 
h.  ᑲᐸᐯᒋ ᑭᑫᓐᑕᓱᐧᐊᑦ ᐅᑭᑭᓄᐊᒪᑯᐧᐃᓂᐧᐊ; 
i. ᓇᓇᓐᑐᑭᑫᒋᑫᐧᐃ ᑭᑭᓄᐊᒪᑫᐧᐃᓇᓐ (ᑲᐃᔑᓇᐃᓭᒃ); 
j. ᒋᑕᐧᐃᓂᑲᑌᒃ ᑫᑕᔑᑭᑭᓄᐊᒪᑲᓂᐧᐊᒃ ᐊᓂᔑᓇᐯ ᑫᑯᓇᓐ; 
k.  ᑫᑕᔑᑭᑭᓄᐊᒪᑫᐧᐊᑦ ᑭᒋᐊᒃ; 
l. ᐸᑫᑲᒥᑯᓴᓐ ᑫᑕᓇᓄᑭᐧᐊᑦ ᐅᐧᐃᒋᐃᐧᐁᒃ, ᐅᔥᑎᓯᐧᐃᐊᓄᑭᒃ, ᑲᐸᑲᒋᐊᐸᒋᑐᐧᐊᑦ 

ᑫᑯᓇᓐ ᑲᐧᐃᑐᑲᐧᐊᑦ, ᓇᔦ ᐯᐸᑲᓐ ᐃᔑᒋᑫᐧᐃᓇᓐ ᑲᐊᓄᑲᑕᒧᐧᐊᑦ; 
m. ᐯᐸᑲᓐ ᑲᐃᓇᐸᑕᒃ ᑲᑕᔑ ᒪᒪᐧᐃ ᑭᑭᓄᐊᒪᑲᓂᐧᐊᒃ; ᑲᔦ 
n.  ᑯᑕᑭᔭᓐ ᒪᓐᑭᑕᐧᐊᒋᑲᑌᑭᓐ ᑫᐃᔑᒪᒪᐧᐃᔥᑲᓇᓂᐧᐊᒃ ᑕᐱᔥᑯ ᑲᑭᔑᑐᐧᐊᑦ 

ᐅᑭᑭᓄᐊᒪᑯᐧᐃᓂᐧᐊ ᐃᐃᒪ ᒥᓯᐧᐁ ᑕᔑᑫᐧᐃᓂᒃ. 
 

       28. ᒣᐧᑲ ᑭᐊᓂᐅᔥᑭᓭᑭᐸᓐ 2017, ᑲᑭ ᐧᐊᐧᐁᓇᐸᒋᑲᑌᑭᐸᓐ ᑭᑭᓄᐊᒪᑎᐧᐃᑲᒥᑯᓐ ᑫᐃᔑᓇᑯᒋᑲᑌᑭᓐ 
ᐊᔕ ᒋᑭᑲᐧᑫ ᑌᐱᓂᑫᑕᒪᑲᓂᐧᐊᑭᐸᓐ ᓂᑲᓐ ᒋᐧᐊᐧᐁᓇᐸᒋᑲᑌᑭᓐ ᐁᓐᑕᓯᑭᓐ ᐊᓂᔑᓇᐯ ᑕᔑᑫᐧᐃᓇᓐ ᐃᐃᒪ 
ᐊᓂᔑᓇᐯ ᐊᔅᑭ ᒋᓂᐱᑌ ᑎᐸᐸᓐᒋᑲᑌᑭᓐ ᑲᓇᓄᑌᓭᑭᓐ, ᑲᔦ ᑕᐱᑕ ᑲᑕᓯᓐᑭᓐ ᑕᔑᑫᐧᐃᓇᓐ ᑕᑕᓱᐱᐳᓐ 
ᐊᐱ ᑲᑭᓇ ᑕᔑᑫᐧᐃᓇᓐ ᐃᐃᒪ ᐊᓂᔑᓇᐯ ᐊᔅᑭ ᑎᐯᓐᒋᑫᐧᐃᓂᒃ ᑭᑌᐱᓂᑲᑌᑭᓐ ᑫᓂᔑᒪᒋᑕᓇᓂᐧᐊᒃ. 
 
 
 

ᑲᑲᓄᓇᑲᓂᐧᐃᑦ: ᑲᓇᑕ ᑲᔦ ᐅᓐᑌᕆᐅ 
 

29. ᓄᐱᒪᑲᒥᒃ ᐸᐱᑭᔥ ᑲᔭᑭᓐ ᐊᓂᔑᓇᐯ ᑕᔑᑫᐧᐃᓇᓐ ᑕᑭᐃᔑ ᐸᑭᑎᓂᑲᑌᐸᓂᓐ ᐱᔑᔑᒃ 
ᒋᐧᑲᔭᑯᓭᓂᑭᓐ ᒪᒪᑲᑕᐱᑯ ᐊᐸᒋᑕᑲᓇᓐ ᑫᐊᐸᒋᑐᐧᐊᑦ ᐅᔥᑲᑎᓴᒃ: 

i. ᑫᐅᓐᒋ ᑭᑭᓄᐊᒪᐧᐃᓐᐧᑕ ᐊᔾ ᔅᑯᓪ ᑲᐃᔑᑕᐧᐊᑦ; 
ii. ᑕᔑᑫᐧᐃᓂᒃ ᑲᔦ ᑎᐯᓐᒋᑫᐧᐃᓐ ᒋᐅᓐᒋ ᐊᔭᒥᐃᑎᐧᐊᑦ ᑲᔦ ᐧᐊᐸᒥᑎᐧᐊᑦ ᒣᐧᑲ ᐅᔥᑲᑎᔅ 

ᐸᑲᓐ ᑭᑕᔑ ᑭᑭᓄᐊᒪᑯᓯᑦ ᑫᒪ ᑲᔦ ᐸᑲᓐ ᑫᑯᓐ; ᑲᔦ 
iii. ᒋᐅᓐᒋᒥᑲᒧᐧᐊᑦ ᐊᓄᑭᐧᐃᓇᓐ ᐅᔥᑲᑎᓴᒃ ᑲᔦ ᐅᑎᓇᐧᐁᒪᑲᓂᐧᐊ ᐃᐃᒪ ᐅᑕᔑᑫᐧᐃᓂᐧᐊᒃ. 

 
 
 
 

ii. ᒥᓂᑯᒃ ᑫᐱᒪᓄᑲᑌᒃ ᑲᔦ ᑫᐊᓄᑲᑌᒃ ᐅᓇᒋᑫᐧᐃᓐ 
 
ᑲᑲᓄᓇᑲᓂᐧᐃᑦ: ᑲᓇᑕ 

 
30. ᒋᑭ ᑲᔥᑭᒋᑲᑌᒃ ᒋᓇᐧᑲᒃ ᑫᑫᑦ ᐁᐊᓄᑲᒋᑲᑌᑭᓐ ᑲᑭ ᑲᐧᑫᐧᑌᓇᓂᐧᐊᒃ ᒋᐊᓄᑲᑌᑭᓐ 25 

ᐱᓂᔥ 29, ᐸᑭᑎᓇᓐ ᐧᐃᓐᑕᒪᑫᐧᐃᓐ ᒥᓯᐧᐁ ᒋᑭᑫᓐᒋᑲᑌᒃ ᑲᑭᐃᔥᐧᑲ ᐸᑭᑎᓂᑲᑌᒃ ᒥᑭᑫᐧᐃᓐ 
ᐅᐅᐧᐁ ᑫᓂᑐᒋᑲᑌᒃ, ᑲᔦ ᒋᓇᓇᑲᑕᐧᐊᐸᒋᑲᑌᒃ ᑲᑭᐅᓇᐸᒋᑲᑌᑭᓐ ᑲᑭᐧᐃᓐᒋᑲᑌᑭᓐ ᑫᐊᓄᑲᑌᑭᓐ 
ᑲᑭᐅᔑᐱᐃᑲᑌᑭᓐ ᐊᓂᔑᓇᐯᐧᐃ ᑭᑭᓄᐊᒪᑫ ᐊᓄᑭᐧᐃᓇᓐ ᑕᑯ ᒥᓯᐧᐁᑲᒥᒃ ᑭᑭᓄᐊᒪᑫᐧᐃ ᐊᓄᑭᐧᐃ 
ᑭᑭᓄᐃᑫᐧᐃᓇᓐ. 

31. ᒋᑭ ᑲᔥᑭᒋᑲᑌᒃ ᑫᑫᑦ ᐁᐊᓄᑲᒋᑌᑭᓐ ᑲᑭ ᑲᐧᑫᐧᑌᓇᓂᐧᐊᒃ ᒋᐊᓄᑲᑌᑭᓐ 25 ᐱᓂᔥ 29, 
 ᐊᓂᔑᓇᐯᒃ ᑲᒪᒪᐧᐃ ᐧᐃᑕᓄᑭᒥᑎᐧᐊᑦ, ᑲᑭᐧᐃᓐᒋᑲᑌᒃ ᐊᓄᑭᐧᐃᓐ 13, ᒋᐅᓇᒋᑲᑌᒃ 
ᒋᓇᑯᒥᑎᓇᓂᐧᐊᒃ ᑫᓂᐊᓄᑲᑌᑭᓐ ᑲᔦ ᑫᐱᒥᑐᒋᑲᑌᑭᓐ ᑲᑭᑎᐸᐸᒋᑲᑌᑭᓐ ᑲᔦ ᑫᓂᐧᐊᐧᐃᓐᒋᑲᑌᑭᓐ 
ᑫᑭᑲᔥᑭᒋᑲᑌᑭᓐ ᐊᔕ ᐯᔑᑯᐱᐳᓐ ᒋᑐᒋᑲᑌᒃ ᐊᐱ ᑲᑭᔑᐅᔑᐱᐃᑲᑌᑭᐸᓂᓐ ᑲᑭᑲᐧᑫᐧᑌᓇᓂᐧᐊᒃ ᒋᐊᓂ 
ᐊᓄᑲᑌᑭᓐ.    
 
 
ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓐ: ᐅᓇᑯᓂᑫᐧᐃᑭᒪᔑᔕᒃ ᐅᑭᓄᓐᑕᓇᐧᐊ ᐊᐱᒋ ᐁᐱᒥ ᓴᓇᑭᓭᐃᑯᐧᐊᑦ 
ᐊᓂᔑᓇᐯᒃ ᑲᑭᐱᐊᓄᑲᒋᑲᑌᑭᓐ ᓇᓇᓐᑭᑫᒋᑫᐧᐃᓇᓐ ᑲᔦ ᑲᐧᑫᐧᑌᐧᐃᓇᓐ, ᑲᐧᐃᓐ ᑕᐧᓴ ᑫᑯᓇᓐ ᒋᑭᐅᒋ 
ᐊᓄᑲᑌᑭᓐ ᑲᑭᐊᓐᑕᐧᐁᒋᑲᑌᑭᓐ ᐊᓐᒋᒋᑫᐧᐃᓇᓐ. ᐅᓄ ᑕᔥ ᑲᔦ ᐊᓂᑦ ᑲᑭᑲᐧᑫᐧᑌᓇᓂᐧᐊᒃ ᒋᐊᓄᑲᑌᑭᓐ, 
ᐅᓇᑯᓂᑫᐧᐃᑭᒪᔑᔕᒃ ᐅᑭᐅᓇᑐᓇᐧᐊ ᑫᐃᔑᓇᐧᑲᒃ ᑲᓇᐧᐊᐸᒋᑫᐧᐃᓐ, ᑫᑫᑦ ᐅᓄ ᒋᓇᓇᑲᒋᒋᑲᑌᑭᓐ, ᑲᔦ 
ᒋᐸᑲᑭᓇᑯᒋᑲᑌᑭᓐ, ᑕᐧᐃᓐᒋᑲᑌᐧᐊᓐ ᐧᐁᑯᓀᓇᓐ ᐃᓂ ᑫᑭᐅᑕᐱᓂᑲᑌᓯᓄᑭᓐ ᑫᐊᓄᑲᑌᑭᓐ. 

 
 
 
ᑲᑲᓄᓇᑲᓂᐧᐃᑦ: ᑲᓇᑕ ᑲᔦ ᐅᓐᑌᕆᐅ 

 
32. ᒋᑭᒥᓂᓐᐧᑕᐸᓐ ᐊᐸᒋᑕᑲᓇᓐ ᐃᐃᒪ ᐃᓇᑫ ᑭᑭᓄᐊᒪᑫᐧᐃ ᐧᐃᑕᓄᑭᒥᑎᐧᐃ ᐊᓄᑭᐧᐃᓂᒃ (EPP) ᑫᒪ 

ᑲᔦ ᐸᑲᓐ ᑯᑕᒃ ᒋᐅᓇᒋᑲᑌᒃ ᒪᒪᐧᐃ ᐊᓂᔑᓇᐯ ᐧᐃᑕᓄᑭᒥᑎᐧᐃᓐ ᑫᑕᐧᑲᒃ ᑕᓐᑐᕐ ᐯ, ᐅᓐᑌᕆᐅ, 
ᒋᔑᐸᐸᒥᓯᐧᐊᑦ ᐊᓂᔑᓇᐯ ᑭᑭᓄᐊᒪᑫᐧᐃᓂᒃ ᑲᑲᔥᑭᑐᐧᐊᑦ ᒋᑭᑭᓄᔥᑲᒪᑫᐧᐊᑦ ᐃᐃᒪ ᐊᓂᔑᓇᐯ 
ᐊᔅᑭ ᐅᑭᒪᐧᐃᓂᒃ, ᑭᒋᐅᑭᒪᒃ ᑲᐅᒋᐱᑭᔑᐅᑭᒪᐧᐃᐧᐊᑦ ᑲᔦ ᐊᓂᔑᓇᐯ ᐊᔅᑭ ᐊᓂᔑᓇᐯ ᑕᔑᑫᐧᐃᓇᓐ 
ᒋᐊᓂ ᐊᓄᑲᑕᒧᐧᐊᑦ ᐅᓇᓇᓐᑐᑭᑫᒋᑫᐧᐃᓂᐧᐊ ᐅᓄ: 

 
i. ᒋᓇᓇᓐᑐᑭᑫᑕᒧᐧᐊᑦ ᐊᓂᓐ ᒣᐧᑲ ᐁᔑᓇᓄᑌᓭᑭᓐ ᑭᑭᓄᐊᒪᑫ ᐱᒥᐧᐃᒋᑫᐧᐃᓇᓐ ᐊᓂᔑᓇᐯ     

ᐊᔅᑭ ᑎᐯᒋᑫᐧᐃᓂᒃ; 
ii. ᒋᓇᓇᓐᑐᑭᑫᑕᒧᐧᐊᑦ ᑭᑭᓄᐊᒪᑫ ᐱᒥᐧᐃᒋᑫᐧᐃᓇᓐ ᐊᓄᑭᑕᒪᑫᐧᐃᓇᓐ ᑲᔦ ᑭᒋ ᑭᑭᓄᐊᒪᑫᐧᐃ 

ᐧᐃᑐᑲᑫᐧᐃᓇᓐ ᒋᐊᓂᒪᒥᐧᓇᒋᑲᑌᑭᓐ ᑲᑎᐱ ᐧᐃᒋᒋᑲᑌᓯᓄᑭᓐ ᐊᓂᔑᓇᐯ ᐊᔅᑭ 
ᑎᐯᒋᑫᐧᐃᓂᒃ ᐊᔕ ᐧᐁᑎ ᐯᔑᒃ ᓂᑲᓐ ᐊᓂᑫ ᐱᒪᑎᓯᐧᐃᓂᒃ ᒋᒥᓄᓯᒋᑲᑌᑭᓐ; 

iii. ᒋᓇᓇᓐᑐᑭᑫᑕᒧᐧᐊᑦ ᑕᓯᓐ ᐊᐸᒋᑕᑲᓇᓐ ᑫᐊᓐᑕᐧᐁᑕᐧᑲᑭᓐ ᐧᐁᐧᐁᓂ ᒋᔑᓭᑭᓐ ᑭᑭᓄᐊᒪᑫ 
ᐊᓄᑭᑕᒪᑫᐧᐃᓇᓐ ᑌᒥᓂᒃ ᒋᑌᐱᓭᑭᓐ ᐃᐃᒪ ᐊᓂᔑᓇᐯ ᐊᔅᑭ ᑎᐯᒋᑫᐧᐃᓂᒃ ᐊᔕ ᐧᐁᑎ 
ᐯᔑᒃ ᓂᑲᓐ ᐊᓂᑫ ᐱᒪᑎᓯᐧᐃᓂᒃ ᒥᓄᓯᒋᑲᑌᑭᓐ; 

iv.   ᒋᓇᓇᓐᑐᑭᑫᑕᒧᐧᐊᑦ ᑫᓂᔑᐅᔑᓯᒋᑲᑌᒃ ᒪᒪᑲᑕᐱᑯᒃ ᑲᐊᓐᑕᐧᐁᑕᑲᑭᓐ ᑲᔦ ᒋᒪᐧᐊᒋᒋᑲᑌᑭᓐ 
ᑭᑭᓄᐊᒪᑫᐧᐃ ᐧᐃᓐᑕᒪᑫ ᑫᑯᓇᓐ ᑫᐊᐸᑕᑭᓐ ᐃᐃᒪ ᐊᓂᔑᓇᐯ ᐊᔅᑭ ᑎᐯᒋᑫᐧᐃᓂᒃ. 
 
ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓐ: ᐅᓄ ᑲᑭᐧᐊᐧᐃᓐᒋᑲᑌᑭᓐ, ᑲᐧᐃᓐ ᑫᑯᓐ ᐅᓐᒋ 
ᐅᓇᒋᑲᑌᓯᓄᓐ ᑲᑭᐊᓂ ᒪᐧᐊᒋᒋᑲᑌᑭᓐ ᑭᑭᓄᐊᒪᑫᐧᐃ ᐧᐃᓐᑕᒪᑫᐧᐃ ᐊᐸᒋᑕᑲᓇᓐ ᑲᐅᓐᒋ 
ᑭᑫᓐᑕᐧᑲᑭᓐ ᑲᓇᓄᑌᓭᑭᓐ ᑲᔦ ᑲᐃᔑᐱᒥᐊᓄᑲᓂᐧᑕ ᐊᓂᔑᓇᐯ ᑭᑭᓄᐊᒪᐧᐊᑲᓇᒃ ᐃᐃᒪ 
ᐃᔥᑯᓂᑲᓇᓐ. ᐊᐱᒋ ᑭᒋᓄᑌᓭᐧᐊᒃ ᐅᐅᒪ ᒥᑕᔥ ᐅᑯ ᐊᓂᔑᓇᐯᒃ, ᑲᓇᑕ, ᐅᓐᑌᕆᐅ ᑲᔦ 
ᐱᑯ ᑯᑕᑭᔭᒃ ᑲᐧᐃᓐ ᑲᓇᑫ ᒋᑭᑫᓐᑕᒧᐧᐊᑦ ᑭᔥᐱᓐ ᑲᐃᔑ ᐱᒥᐧᐃᒋᑲᑌᓂᒃ ᐅᑭᑭᓄᐊᒪᑫᐧᐃ 
ᐱᒥᐧᐃᒋᑫᐧᐃᓂᐧᐊ ᒋᐧᐃᑐᑲᑫᒪᑲᓂᐧᑫᓐ, ᑫᒪ ᒥᓂᑯᒃ ᑲᐃᔑᑕᑎᐱ ᒥᓂᐧᑕ ᐊᐸᒋᑕᑲᓐ 
ᒋᑭᑌᐱᓭᐧᐊᐧᑫᓐ, ᑲᔦ ᑭᑭᓄᐊᒪᐧᐊᑲᓐ ᒋᐱᒋᓂ ᑭᑫᓐᑕᓱᐧᑫᓐ. ᐅᓇᑯᓂᑫᐧᐃᑭᒪᔑᔕᒃ 
ᑭᐊᓐᑐᑕᒪᑫᐧᐊᒃ ᐅᓄ ᑲᑭᒋᓀᑕᐧᑲᑭᓐ ᐃᔑᓭᐧᐊᓐ ᐊᐱᒋ ᐧᐁᐧᐁᓂ ᒋᑭᑕᑎᐸᐸᒋᑲᑌᑭᐸᓂᓐ 
ᑫᑭᐅᓐᒋ ᑭᑫᓐᒋᑲᑌᑭᐸᓐ ᒋᐱᒥᐧᐃᒋᐃᐧᐁᒪᑲᓄᐧᑫᓐ ᑭᑭᓄᐊᒪᑫᐧᐃᓐ.  

V. ᑭᑭᓄᐊᒪᑫᐧᐃᓐ ᑲᐃᔑᐱᒥᐧᐃᒋᑲᑌᒃ ᑲᔦ ᑲᑭᔑᐅᓀᑕᐧᑲᒃ ᑫᐃᓇᓄᑲᑌᒃ 
 
ᑲᑲᓄᓇᑲᓂᐧᐃᑦ: ᑲᓇᑕ ᑲᔦ ᐊᓂᔑᓇᐯ ᐊᔅᑭ 

 
33. ᒋᑭ ᑲᔥᑭᒋᑲᑌᒃ ᒋᒥᓄᑲᔥᒪᑲᑭᓐ ᒋᑕᐧᐃᓇᒪᑫᓇᓂᐧᐊᒃ ᒋᓂᓯᑕᐧᐃᓂᑲᑌᑭᓐ ᑲᓂᐅᔑᓯᒋᑲᑌᑭᓐ 

ᒥᓯᐧᐁ ᑫᔑᐊᐸᑕᒃ ᐊᓂᔑᓇᐯ ᐊᔅᑭ ᑎᐯᒋᑫᐧᐃᓂᒃ ᑭᑭᓄᒪᑫᐧᐃ ᐱᒥᐧᐃᒋᑫᐧᐃᓐ: 
 

i. ᐊᔕ ᓂᑯᐧᑕᓱᑭᓯᔅ ᐊᓂᓂᑲᓐ ᑭᐃᔥᐧᑲᑌᐱᓂᑲᑌᓂᒃ ᐅᓇᑯᓂᑫᐧᐃᑭᒪᔑᔕᒃ ᐅᑎᐸᒋᒧᐧᐃᓂᐧᐊ 
ᐊᓂᔑᓇᐯ ᐊᔅᑭ ᑕᔑᑫᐧᐃᓇᓐ ᒋᒪᐧᐊᓐᑐᐱᐃᑎᐧᐊᑦ; ᑲᔦ 

ii. ᒋᑕᔑᓐᑌᑭᓐ ᐅᔥᑭ ᑭᑭᓄᐊᒪᑫᐧᐃ ᒪᒋᑕᐧᐃᓇᓐ ᒣᐧᑲ ᐅᑭᒪᑲᓇᒃ ᑲᐱᒥ ᒪᒪᐧᐊᒋᐃᑎᐧᐊᑦ. 
 
 

VI. ᐱᒪᑎᓯᐧᐃᓐ ᑲᔦ ᒥᓄᔭᐧᐃᓐ ᐃᔑᓭᐧᐃᓇᓐ - ᐱᓐᒋ ᐃᔥᑯᓂᑲᓂᒃ 
 
ᑲᑲᓄᓇᑲᓂᐧᐃᑦ: ᑲᓇᑕ 

 
34. ᒋᑭ ᑲᔥᑭᒋᑲᑌᒃ ᐃᑕᔥ ᒋᑕᔑᓐᑌᑭᓐ ᑲᔦ ᑫᐊᓂ ᒥᐧᓇᒋᑲᑌᑭᓐ ᑲᓇᐃᓭᓯᓄᑭᓐ ᐅᒥᓄᔭᐧᐃᓂᐧᐊ 

ᑲᑕᔑ ᐧᐃᑕᑎᓯᒥᑎᐧᐊᑦ, ᒋᐸᑭᑎᓇᑦ ᑌᒥᓂᒃ ᑫᑌᐱᓭᑦ ᔓᓂᔭ: 
 

i. ᐅᔥᑭᐧᐊᑲᐃᑲᓇᓐ ᒋᐅᔑᑕᒪᐧᐃᓐᐧᑕ ᑲᔦ ᒋᐧᐊᐧᐁᔑᑕᒪᐧᐃᓐᐧᑕ ᐧᐊᑲᐃᑲᓇᓐ ᑭᐧᐁᑎᓄᒃ 
ᑕᔑᑫᐧᐃᓇᓐ ᐊᐱᒋ ᑲᓇᓄᑌᓭᐧᐊᑦ ᑫᐃᔑᑕᐧᐊᑦ ᑲᔦ ᑲᓴᓯᓐᑕᐱᐧᐊᑦ ᐅᑕᓂᐧᐃᓂᐧᐊᒃ 
ᐊᓂᔑᓇᐯ ᐊᔅᑭ ᑕᔑᑫᐧᐃᓇᓐ; 

ii. ᔐᒪᒃ ᑲᔦ ᐊᓂᓂᑲᓐ ᒋᓇᓇᑲᒋᑐᑦ ᑲᐃᔑᓇᐧᑲᑭᓐ ᐯᐯᔑᒃ ᐊᓂᔑᓇᐯ ᑕᔑᑫᐧᐃᓇᓐ 
ᐅᓂᐱᒥᐧᐊ ᑲᔦ ᒋᓇᓇᓐᑐᑭᑫᒋᑲᑌᓂᒃ ᐊᓐᑎ ᑫᐊᓄᒋ ᐅᔥᑭᐅᔑᒋᑲᑌᓂᒃ ᒋᒥᐧᓇᑲᒥᓂᒃ ᓂᐱ 
ᑲᐊᐸᒋᑐᐧᐊᑦ. ᑲᔦ ᔓᓂᔭᐧᐃᑭᒪ (INAC) ᐧᐃᓐ ᐅᑕᐸᑭᑎᓇᓐ ᔓᓂᔭ ᑲᐃᔑᓭᓂᒃ 
ᑫᓂᐧᐊᐧᐁᔑᒋᑲᑌᑭᓐ ᓂᐱᑫᐧᐃᓇᓐ; 

iii. ᐊᓂᓂᑲᓐ ᒋᓇᓇᑲᒋᑐᑦ ᒧᐧᐊᐳ ᑲᐅᒋᐊᓄᑭᒪᑲᑭᓐ ᐯᐯᔑᒃ ᐊᓂᔑᓇᐯ ᑕᔑᑫᐧᐃᓇᓐ ᑲᔦ 
ᒋᑭᑭᓇᐧᐊᒋᑐᑦ ᑲᐃᔑᓭᑭᓐ ᒋᐊᓂ ᐧᐊᐧᐁᔑᒋᑲᑌᑭᓐ ᑫᑫᑦ ᑲᑭᓇ ᐊᓂᔑᓇᐯ ᐊᔅᑭ 
ᑕᔑᑫᐧᐃᓇᓐ ᑲᐅᓐᒋᑎᐯᑕᑯᓯᐧᐊᑦ ᒋᐊᔭᐧᐊᑦ ᐧᐁᐧᐁᓂ ᒋᐊᓄᑭᒪᑲᓂᒃ ᑲᔦ ᒋᐅᒋ 
ᒪᒐᑲᒥᒋᑫᒪᑲᓯᓄᒃ ᑲᒥᓂᐧᑲᑕᒧᐧᐊᑦ ᓂᐱᓂ. ᔓᓂᔭᐧᐃᑭᒪ ᐧᐃᓐ ᐅᑕᐸᑭᑎᓇᓐ ᔓᓂᔭ 
ᑲᐃᔑᓭᓂᒃ ᑫᓂᐧᐊᐧᐁᔑᒋᑲᑌᑭᓐ ᒧᐧᐊᐳ ᑲᐅᒋᐊᓄᑭᒪᑲᑭᓐ; 

iv.     ᒋᐧᐊᐧᐁᓇᑕᒪᐧᐃᓐᐧᑕ ᐊᓂᔑᓇᐯ ᐊᔅᑭ ᑕᔑᑫᐧᐃᓂᒃ ᑲᑎᐯᑕᑯᓯᐧᐊᑦ ᑫᓄᒋᐧᑲᔭᒋᑕᒪᓱᐧᐊᑦ, 
ᑲᔦ ᒋᐧᐃᑐᑭᑲᑌᑭᓐ ᐯᐯᔑᒃ ᐊᓂᔑᓇᐯ ᑕᔑᑫᐧᐃᓇᓐ ᐊᓄᑭᐧᐃ ᒪᒋᑕᒪᓱᐧᐃᓇᓐ 
ᑫᐊᓂᐱᒥᐧᐃᑕᒪᓱᒪᑲᑭᓐ ᐃᐃᒪ ᑎᐱᓇᐧᐁ ᐅᑕᔑᑫᐧᐃᓂᐧᐊ ᒋᒪᔥᑲᐧᐃᑲᐸᐧᐃᒪᑲᓂᒃ 
ᐧᐃᑕᑎᓯᒥᑎᐧᐃᓂᒃ ᑲᔦ ᐃᐃᒪ ᐊᑭᑲᒃ; ᒥᓇᐧᐊ 

v. ᒋᐅᓇᑌᒃ ᑫᑌᐱᓭᑦ ᔓᓂᔭ ᒋᔑᐊᐸᑎᓯᑦ ᐊᓄᑭᐧᐃᓂᒃ ᑲᔦ ᐧᐊᑲᐃᑫᐧᐃ ᓄᑌᓭᐧᐃᓂᒃ 
ᑫᓂᐅᓇᑌᒃ ᐊᓂᓂᑲᓐ, ᒋᑎᐸᐸᓐᒋᑲᑌᒃ ᑲᓂᐱᒥᓇᓐᑭᓄᐧᐊᑦ. ᐅᐅᐧᐁ ᐊᓄᑭᐧᐃ ᐅᓇᒋᑲᓐ 
ᒋᑕᑯᐅᓇᑌᒃ ᐸᓇᒋᒋᑫᐧᐃᓐ ᑫᐃᔑᓭᒃ ᑭᐱᒥᐊᓄᑲᑌᒃ ᐧᐊᑲᐃᑲᓇᓐ ᑲᐱᒥᐧᐊᐧᐁᔑᒋᑲᑌᑭᓐ. 
 
ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓐ: ᐃᓇᐱᓐ ᑲᐊᓐᑕᐧᐁᑕᐧᑲᒃ ᑫᐊᓄᑲᑌᒃ 24.  

 
 
 
 
 
 
 
ᑲᑲᓄᓇᑲᓂᐧᐃᑦ: ᑲᓇᑕ, ᐅᓐᑌᕆᐅ ᑲᔦ ᐊᓂᔑᓇᐯ ᐊᔅᑭ 

35. ᒋᑭ ᑲᔥᑭᒋᑲᑌᒃ ᐃᑕᔥ ᒋᑌᐱᓂᑲᑌᑭᓐ ᐧᐃᑐᑲᑫᐧᐃᓇᓐ, ᑕᔑᑫᐧᐃᓂᒃ ᒥᓄᔭᐧᐃᓐ ᑲᔦ 

ᐱᓴᓂᓭᐧᐃᓐ, ᑲᔦ ᒋᒥᓄᓭᓂᒃ ᐅᐱᒪᑎᓯᐧᐃᓂᐧᐊ ᐊᓂᔑᓇᐯᒃ ᑲᔦ ᑲᐊᓂᔑᓇᐯᐧᐃᓯᐧᑲ 
ᑲᐃᔑᑕᐧᐊᑦ, ᒋᐅᔑᓯᒋᑲᑌᑭᓐ ᑫᐧᐃᑐᑲᑯᐧᐊᑦ ᒥᓄᔭᐧᐃᓂᒃ ᑲᔦ ᐧᐃᒋᐃᐧᐁᐧᐃᓇᓐ ᐃᐃᒪ ᐊᓂᔑᓇᐯ 
ᐊᔅᑭ ᑕᔑᑫᐧᐃᓇᓐ ᑲᔦ ᐧᐁᒥᑎᑯᔑ ᑕᔑᑫᐧᐃᓇᓐ. ᑲᔦ ᑲᐸᐸᑲᓂᓭᑭᓐ ᓄᐱᒪᑲᒥᒃ ᑲᔭᑭᓐ ᐊᓂᔑᓇᐯ 
ᐊᔅᑭ ᑕᑕᔑᑫᐧᐃᓇᓐ ᐊᓐᑕᐧᐁᑕᐧᑲᓐ ᒋᐧᐃᑐᑭᑲᑌᑭᓐ. 
 
ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓐ: ᐅᐅᒪ ᑲᐧᑫᐧᑌᐧᐃᓐ ᐊᓄᑭᐧᐃᓐ ᑲᐃᓇᑯᓂᑲᑌᒃ ᒋᒥᐧᓇᒋᑲᑌᒃ 
ᑭᑭᓄᐊᒪᑫᐧᐃᓐ, ᑲᑭᐧᐃᓐᒋᑲᑌᒃ ᑫᐊᓄᑲᑌᒃ 32, ᑫᔭᐱ ᐊᓂᑕᔑᓐᒋᑲᑌ ᑲᐃᔑᓇᐧᑲᒃ ᐱᒪᑎᓯᐧᐃᓐ 
ᑫᑭᐅᓐᒋ ᐧᐃᒋᐃᑯᐸᓐ ᑭᑭᓄᐊᒪᐧᐊᑲᓐ ᐅᑲᔥᑭᐅᐧᐃᓐ.  

 
 
 

36. ᑕᐅᓇᐱᐊᑲᓂᐧᐃᐧᐊᒃ ᐅᔥᑲᑎᓴᒃ ᑲᔦ ᑭᒋᐊᒃ ᐊᓂᒪᒋᓭᒃ 2016, ᐅᑲᐅᓇᑐᓇᐧᐊ ᓂᓯᑎᓱᐧᐃ 
ᓇᑲᓂᑫᐧᐃ ᐊᓄᑭᐧᐃᓐ ᒋᐊᓄᑲᑌᒃ ᑲᐱᒥᐊᓂᑫ ᓴᓇᑭᐃᑯᐧᐊᑦ ᓂᓯᑎᓱᐧᐃᓂ ᐊᐱᓄᒋᔕᒃ ᑲᔦ 
ᐅᔥᑲᑎᓴᒃ ᑲᑕᐧᐊᑦ ᓄᐱᒪᑲᒥᒃ ᐊᓂᔑᓇᐯ ᐊᔅᑭ ᑕᔑᑫᐧᐃᓇᓐ. ᑲᓇᑕ ᑲᔦ ᐅᓐᑌᕆᐅ ᐅᑭᒪ 
ᐅᑕᑭᐸᑭᑎᓇᐧᐊᐸᓂᓐ ᔓᓂᔭ ᒋᐱᒥᑎᐸᐃᑲᑌᑭᓐ ᐅᓇᒋᑲᓇᓐ ᑫᐱᒥᐊᓄᑲᑌᑭᓐ ᐊᓄᑭᐧᐃᓇᓐ. 
 
ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓐ: ᓇᓇᓐᑐᑭᑫᒋᑫᐧᐃᓂᒃ ᑭᓄᓐᒋᑲᑌ ᐅᔥᑲᑎᓯᐧᐃ ᓂᓯᑎᓱᐧᐃᓐ ᑲᐧᐃᓐ 
ᑭᓇᑲᓂᑲᑌᓯᓐ ᐃᔥᑯᓂᑲᓇᓐ ᑲᐃᔑᑕᐧᑲᑭᓐ, ᐸᑎᓄᐧᐊᒃ ᑲᓇᓂᓯᑎᓱᐧᐊᑦ ᐊᓂᑦ ᑕᔑᑫᐧᐃᓇᓐ ᐱᒋᐧᐃᓐ 
ᑯᑕᑭᔭᓐ ᑲᓇᑕ ᑕᔑᑫᐧᐃᓇᓐ, ᑲᔦ ᐸᑎᓄᐧᐊᒃ ᐁᐅᓐᒋ ᒪᒋᓭᐃᑯᐧᐊᑦ ᑲᓂᓯᑎᓱᓂᑦ ᑲᐃᓇᐧᐁᒪᐧᐊᑦ. 
ᐅᐅᐧᐁ ᐃᔑᓭᐧᐃᓐ ᐅᓐᒋᒪᑲᓐ ᑲᐱᒥᐊᔭᓂᑫᓭᑭᓐ ᒪᔑᓭᐧᐃᓇᓐ ᐃᔥᑯᓂᑲᓂᒃ ᒥᑕᔥ ᐁᔑᐊᓐᑕᐧᐁᑕᐧᑲᒃ 
ᒋᐊᓄᑲᑌᑭᓐ ᒋᐧᐸ ᑭᑭᓄᐊᒪᐧᐊᑲᓇᒃ ᑭᔑᐱᓇᒧᐧᐊᑦ ᐅᐱᒪᑎᓯᐧᐃᓂᐧᐊ. ᑭᐧᐃᓐᒋᑲᑌ ᐅᐅᒪ ᐅᑯ 
ᓂᐧᓴᓱ ᑲᑭᐃᔥᐧᑲᐱᒪᑎᓯᐧᐊᑦ ᑲᐧᐃᓐ ᒋᐅᒋᓂᓯᑎᓱᐧᐊᑦ. 
 

ᑲᑲᓄᓇᑲᓂᐧᐃᑦ: ᑲᓇᑕ ᑲᔦ ᐅᓐᑌᕆᐅ 
 

37. ᒋᐧᐊᐧᐃᑐᑭᑲᑌᑭᓐ ᐊᓂᔑᓇᐯ ᐊᔅᑭ ᑕᔑᑫᐧᐃᓇᓐ ᐊᐱ ᐅᔑᓭᒋᑲᑌᑭᓐ ᐯᐸᑲᓐ ᐃᓀᓐᑕᒧᐧᐃ 
ᐧᐃᒋᐃᐧᐁ ᐊᓄᑭᑕᒪᑫᐧᐃᓇᓐ ᑫᐧᐃᑐᑲᐧᐃᓐᐧᑕ ᐊᐱᓄᒋᔕᒃ, ᐅᔥᑲᑎᓴᒃ ᑲᔦ ᑲᑭᒋᐊᐧᐃᐧᐊᑦ. ᐅᐅᐧᐁ 
ᑎᓄ ᐊᓄᑭᑕᒪᑫᐧᐃᓐ ᒋᓇᓄᑭᒪᑲᒃ ᐃᓀᓐᑕᒧᐧᐃ ᐧᐃᒋᐃᐧᐁ ᐊᓄᑭᐧᐃᓇᓐ ᒋᑕᐧᑲᒋᑲᑌᑭᓐ ᐊᓂᔑᓇᐯ 
ᑲᐃᔑᐱᒪᑎᓯᑦ ᑫᐃᔑ ᐧᐃᑐᑲᑯᑦ ᑲᐃᔑᐯᔑᑯᑦ ᐅᐱᒪᑎᓯᐧᐃᓂᒃ. 
 
ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓐ: ᓇᓇᓐᑐᑭᑫᒋᑫᐧᐃᓂᒃ ᑭᓄᓐᒋᑲᑌ ᐊᐱᒋ ᐁᓴᓇᑲᒃ ᒋᑭ 
ᑌᐱᓂᑫᑕᒪᐧᐃᓐᐧᑕ ᐱᓐᒋ ᐃᔥᑯᓂᑲᓂᒃ ᐅᐧᐃᑐᑲᑯᐧᐃᓂᐧᐊ ᑲᐅᔥᑲᑎᓯᐧᐊᑦ ᐃᔥᑯᓂᑲᓂᒃ ᑲᑕᐧᐊᑦ, 
ᑕᑯ ᑲᐱᑯᔥᑲᑭᓐ ᑎᐯᒋᑫᐧᐃᓇᓐ ᑲᔦ ᒥᓂᐧᑫᐧᐊᐱᓀᐧᐃᓐ ᑲᔦ ᒪᔥᑭᑭᑫᐧᐃᓐ ᑲᐊᐸᒋᒋᑲᑌᑭᓐ. 

 
 
 
 
ᑲᑲᓄᓇᑲᓂᐧᐃᑦ: ᐅᓐᑌᕆᐅ 

 
38. ᒋᑭᐧᐃᑕᓄᑭᐸᓐ ᑲᓇᑕ ᐅᑭᒪᓐ ᑲᔦ ᐊᓂᔑᓇᐯᒃ ᒋᒥᓄᓇᑯᒋᑲᑌᓂᒃ ᒧᔕᒃ ᒋᐱᒪᓄᑭᒪᑲᓂᒃ, 

ᐧᐁᐧᐁᓂ ᒋᓂᑲᓂᐱᒥᐧᐃᒋᑲᑌᒃ ᑲᔦ ᒋᐱᒥ ᓇᓇᓐᑭ ᐸᑭᑎᓂᑲᑌᑭᓐ ᐊᐸᒋᒋᑫᐧᐃᓇᓐ ᐃᐃᒪ 
ᐃᓀᓐᑕᒧᐧᐃ ᒥᓄᔭᐧᐃ ᐊᓄᑭᐧᐃᓂᒃ ᑕᑯ ᐊᓄᑭᑕᒪᑫᐧᐃᓇᓐ ᐃᔥᑯᓂᑲᓂᒃ. 

 
 
 

39. ᒋᑭᐧᐁᓇᓇᑲᒋᑐᑦ ᑲᔦ ᒋᒥᐧᓇᑐᑦ ᐅᓐᑌᕆᐅ ᒥᓄᔭᐧᐃ ᐧᐃᑐᑲᑫᐧᐃ ᐱᒥᐧᐃᒋᑫᑕᒪᑫᐧᐃᓂ 
ᑲᐃᔑᓇᐃᓭᓂᒃ ᑫᒪ ᑲᔦ ᒋᐧᐊᐧᐁᓇᑐᑦ ᑫᑭᑭᓄᐃᑫᒪᑲᓂᒃ ᒪᓯᓇᐃᑲᓇᓐ ᒋᓂᓯᑐᒋᑲᑌᓂᑭᓐ ᐅᓐᑌᕆᐅ 
ᒥᓄᔭᐧᐃ ᐧᐃᑐᑲᑫᐧᐃ ᐱᒥᐧᐃᒋᑫᑕᒪᑫᐧᐃᓂ, ᑕᑯ ᑫᐃᓇᑌᓂᒃ ᐅᐧᐃᑐᑲᑯᐧᐃᓂᐧᐊ ᐊᓂᔑᓇᐯ 

ᑕᔑᑫᐧᐃᓇᓐ ᑲᑕᐧᐊᑦ. ᐅᓄ ᒪᓯᓇᐃᑲᓇᓐ ᑕᒥᓇᐧᐊᒃ ᐊᓂᔑᓇᐯ ᑕᔑᑫᐧᐃᓇᓐ ᑲᑕᐧᐊᑦ. 
 
ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓐ: ᓇᓇᓐᑐᑭᑫᒋᑫᐧᐃᓂᒃ ᑭᓄᓐᒋᑲᑌ ᐅᓐᑌᕆᐅ ᐅᑭᒪ ᑲᐧᐃᓐ 
ᐅᐸᑭᑎᓇᓯᓐ ᒥᓄᔭᐧᐃ ᐧᐃᑐᑲᑫ ᐱᒥᐧᐃᒋᑫᐧᐃᓇᓐ ᐃᔥᑯᓂᑲᓂᒃ, ᐃᑭᑐ ᑕᔥ ᒋᐧᐃᑕᓄᑭᒥᐧᐁᑦ ᐃᐃᒪ 
ᐊᓂᔑᓇᐯᑲᒃ ᑲᔦ ᑲᓇᑕ ᐅᑭᒪᐧᐃᓂᒃ ᒋᐸᑭᑎᓂᑲᑌᓂᒃ ᒥᓄᔭᐧᐃ ᐧᐃᑐᑲᑫᐧᐃᓇᓐ ᐃᔥᑯᓂᑲᓂᒃ. 

 
 
 
ᑲᐊᓄᑲᑌᑭᓐ ᐅᔥᑲᑎᓴᒃ ᑲᒪᔑᓭᐃᑯᐧᐊᑦ ᑲᐸᑲᒋᐊᐸᒋᑐᐧᐊᑦ ᑫᑯᓇᓐ ᐃᔥᑯᓂᑲᓂᒃ 

 
ᑲᑲᓄᓇᑲᓂᐧᐃᑦ: ᑲᓇᑕ, ᐅᓐᑌᕆᐅ ᑲᔦ ᐊᓂᔑᓇᐯ ᐊᔅᑭ 

 
40. ᑭᒋ ᑲᔥᑭᒋᑲᑌᒃ ᒋᑭᑫᓐᑕᒧᐃᓐᐧᑕ ᐅᔥᑲᑎᓴᒃ ᐃᓂ ᒥᓂᐧᑫᐧᐃᓐ ᑲᔦ ᑲᑭᐧᐊᔥᐧᑫᔥᑲᑫᒪᑲᑭᓐ 

ᑫᑯᓇᓐ, ᐅᐅᒪ ᑲᓇᑕ ᒪᔥᑭᑭᐧᐃᑭᒪᐧᐃᓂᒃ ᑲᔦ ᑭᐧᓀᔥ ᑲᐅᓐᒋᐱᒪᓄᑲᑌᒃ ᒪᔥᑭᑭ ᐧᐃᑐᑲᑫᐧᐃᓐ, 
ᔓᓂᔭᐅᑭᒪᐧᐃᓐ, ᐅᓐᑌᕆᐅ ᒥᓂᐧᑫᐧᐃ ᐊᑕᐧᐁᐧᐃᓐ ᑲᔦ ᑯᑕᑭᔭᓐ, ᒋᐅᔑᓯᑐᐧᐊᑦ ᑫᑕᓇᓄᑲᑌᑭᓐ 
ᒥᓄᔭᐧᐃ ᑭᑭᓄᐊᒪᑫᐧᐃᓇᓐ ᒋᐧᐃᑐᑲᑯᐧᐊᑦ ᐊᓂᔑᓇᐯ ᐅᔥᑲᑎᓴᒃ ᐃᔥᑯᓂᑲᓂᒃ ᑲᑕᐧᐊᑦ 
ᒋᑭᑫᓐᑕᒧᐧᐊᑦ ᐁᑐᒋᑫᒪᑲᑭᓐ ᑲᐧᐊᓂᐊᐸᑕᑭᓐ ᒥᓂᐧᑫᐧᐃᓐ ᑲᔦ ᑯᑕᑭᔭᓐ ᑲᑭᐧᐊᔥᐧᑫᔥᑲᑫᒪᑲᑭᓐ. 
 
ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓐ: ᓂᑯᐧᑕᓱ ᐃᑭ ᓂᐧᓴᓱ ᑲᑭᐃᔥᐧᑲᐱᒪᑎᓯᐧᐊᑦ ᒥᓂᐧᑫᐧᐃᓐ ᑭᐊᐸᑕᓐ. 
ᐅᓇᑯᓂᑫᐧᐃᑭᒪᔑᔕᒃ ᑭᐃᑭᑐᐧᐊᒃ ᑕᑭᐅᓇᒋᑲᑌᐸᓐ ᓇᑲᓂᑫᐧᐃᓐ ᑭᑭᓄᐊᒪᑫᐧᐃᓂᒃ ᑫᐧᐃᒋᐃᑯᐧᐊᑦ 
ᐊᓂᔑᓇᐯ ᐅᔥᑲᑎᓴᒃ ᑲᓇᓂᓴᓂᐃᑎᓱᐧᐊᑦ.  

 
 
ᑲᑲᓄᓇᑲᓂᐧᐃᑦ: ᑲᓇᑕ ᑲᔦ ᐅᓐᑌᕆᐅ 

 
41. ᒋᑭ ᑲᔥᑭᒋᑲᑌᒃ ᒋᐧᐃᑐᑲᐧᐃᓐᐧᑕ ᐊᓂᔑᓇᐯ ᐅᔥᑲᑎᓴᒃ ᑲᑭᓇ ᐊᓂᔑᓇᐯ ᑕᔑᑫᐧᐃᓇᓐ 

ᑲᓴᓇᑭᐃᑯᐧᐊᑦ ᑲᐊᐸᒋᑐᐧᐊᑦ, ᐊᓐᑕᐧᐁᑕᐧᑲᓐ ᐅᓇᒋᑫᐧᐃᓐ ᒋᐧᐃᑐᑲᑯᐧᐊᑦ ᐅᐅᒪ ᐃᓇᑫ: 
 

i. ᒋᐅᔑᒋᑲᑌᑭᓐ ᐸᓯᑫᐧᐃᑲᒥᑯᓐ; 
ii. ᔓᓂᔭ ᒋᐸᑭᑎᓂᑦ ᒋᐅᔑᒋᑲᑌᒃ ᐊᓂᔑᓇᐯ ᐱᒪᑎᓯᐧᐃᓂᒃ ᐃᓇᑫ ᒋᔑᐱᒥᐧᐃᒋᑲᑌᒃ 

ᐊᓐᑕᐧᐃᐃᐧᐁᐧᐃᑲᒥᒃ ᑭᒋᐊᒃ ᒋᐸᒥᓇᒧᐧᐊᑦ; ᑲᔦ 
iii. ᔓᓂᔭ ᒋᐸᑭᑎᓂᑦ ᒋᐅᔑᒋᑲᑌᑭᓐ ᐧᐃᒋᐃᐧᐁᐧᐃᓇᓐ ᑭᐃᔥᐧᑲ ᑭᔑᑐᐧᐊᑦ 

ᐊᓐᑕᐧᐃᐃᐧᐁᐧᐃᑲᒥᑯᒃ ᒋᐱᒥᐧᐃᑐᑲᐧᐃᓐᐧᑕ ᑲᐅᔥᑲᑎᓯᐧᐊᑦ.  
 
 

42. ᒋᑭ ᑲᔥᑭᒋᑲᑌᒃ ᐃᑕᔥ ᒋᐧᐊᑲᐧᐃᓂᑲᑌᑭᓐ ᑲᐱᒥᐃᔑᓭᑭᓐ ᑲᐧᐊᓂᐊᐸᒋᒋᑲᑌᑭᓐ 
ᑲᑭᐧᐊᔥᐧᑫᔥᑲᑫᒪᑲᑭᓐ ᑲᔦ ᒥᓂᐧᑫᐧᐃᓐ ᐃᐃᒪ ᐃᔥᑯᓂᑲᓇᓐ, ᒋᓇᓐᑭᐸᑭᑎᓂᑦ ᔓᓂᔭ ᑲᐅᒋ 
ᐊᓄᑲᑌᒃ ᒥᓯᐧᐁᑲᒥᒃ ᐊᓂᔑᓇᐯ ᑲᑲᐧᑫᐳᓂᒥᓂᐧᑫᐧᐊᑦ ᑲᔦ ᐳᓂᑐᐧᐊᑦ ᒪᔥᑭᑭᑫᐧᐃᓐ ᐧᐃᒋᐃᐧᐁᐧᐃᓐ 
(NNADAP). 

VII. ᒋᐧᐃᑐᑲᐧᐃᓐᐧᑕ ᐃᔥᑯᓂᑲᓂᒃ ᑭᑭᓄᐊᒪᐧᐊᑲᓇᒃ ᒋᐧᑲᔭᒋᐧᐊᑦ ᐸᑲᓐ ᑕᔑᑫᐧᐃᓂᒃ 
ᒋᑕᔑᑭᑭᓄᐊᒪᐧᐃᓐᐧᑕ 

 
ᑲᑲᓄᓇᑲᓂᐧᐃᑦ: ᑲᓇᑕ ᑲᔦ ᐅᓐᑌᕆᐅ 

 
43. ᒋᑭ ᑲᔥᑭᒋᑲᑌᒃ ᐃᑕᔥ ᒋᐧᐃᒋᐊᑲᓂᐧᐃᐧᐊᑦ ᑭᑭᓄᐊᒪᐧᐊᑲᓇᒃ ᓄᐱᒪᑲᒥᒃ ᐊᓂᔑᓇᐯ 

ᑕᔑᑫᐧᐃᓇᓐ ᑲᑕᐧᐊᑦ ᒋᑭᓇᑭᔥᑲᐧᐊᐧᐊᑦ ᑕᓐᑐᕐ ᐯ ᑭᑭᓄᐊᒪᐧᐊᑲᓇᐃ ᑲᔦ ᒋᐧᐊᐸᓐᑕᐃᐧᑕ 
ᑲᐊᐃᔑᓇᐧᑲᒃ ᑕᓐᑐᕐ ᐯ ᐅᑌᓇ ᒋᐱᒥᑲᓇᐧᐁᓐᑕᑯᓯᐧᐊᑦ ᑫᐅᒋᒥᐧᓀᑕᒧᐧᐊᑦ ᒋᔑᐅᓇᑌᓂᒃ, 
ᑲᔦ ᒋᐸᑭᑎᓂᑦ ᒋᑌᐱᓭᑦ ᔓᓂᔭ ᑫᑫᑦ ᐃᑭ 7 ᑲᔦ 8 ᑲᐊᑯᔥᑲᐧᐊᑦ ᑭᑭᓄᐊᒪᐧᐊᑲᓇᒃ ᐊᓂᔑᓇᐯ 
ᑕᔑᑫᐧᐃᓇᓐ ᒋᑭᑭᓄᐊᒪᐧᐃᓐᐧᑕ ᑫᒪ ᒋᑭᑭᓇᐧᐊᐸᓐᑕᐃᐧᑕ ᑕᓐᑐᕐ ᐯ ᐅᑌᓇ ᒋᓂᓯᑕᐧᐁᑕᒧᐧᐊᑦ ᑲᔦ 
ᐅᑎᓇᐧᐁᒪᑲᓂᐧᐊ ᐁᔑᓇᐧᑲᓂᒃ ᑭᑭᓄᐊᒪᑎᐧᐃᑲᒥᑯᓐ ᑲᔦ ᐅᑌᓇ ᒋᐧᐸ ᐊᓂᒪᒐᐧᐊᑦ ᒋᐊᓐᑕᐧᐃ 
ᑭᑭᓄᐊᒪᐧᐃᓐᐧᑕ.  
 
ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓐ: ᑭᑭᓄᐊᒪᐧᐊᑲᓇᒃ ᑲᐅᓐᒋᒪᒐᐧᐊᑦ ᐃᔥᑯᓂᑲᓂᒃ ᑕᓐᑐᕐ ᐯ ᑲᐊᓐᑕᐧᐃ 
ᑕᔑᑭᑭᓄᐊᒪᐧᐃᓐᐧᑕ ᑕᓐᑐᕐ ᐯ ᐊᐱᒋ ᐸᓐᑭ ᐁᑕ ᒋᐱᐧᑲᓐᔭᒋᐊᑲᓂᐧᐃᐧᐊᒃ ᒋᐧᐸ ᒪᒐᐧᐊᑦ. ᐊᓂᑦ 
ᐊᐱᒋ ᐸᓐᑭ ᑲᔦ ᑲᐧᐃᓐ ᓂᓯᑕᐧᐁᑕᒧᐧᐊᑦ ᐅᑌᓇᐱᒪᑎᓯᐧᐃᓂ. ᐅᓂᑭᐃᑯᒪᒃ ᑲᐧᐃᓐ ᐧᐃᑲ 
ᒋᑭᐅᓐᒋᐃᔑᓭᓂᒃ ᒋᓇᐱᐧᐊᑦ ᐁᔑᓇᐧᑲᓂᒃ ᑫᑕᔑ ᑭᑭᓄᐊᒪᐧᐊᑲᓂᐧᐃᓂᑦ ᐅᓂᒐᓂᓯᐧᐊᓐ, ᑫᒪ 
ᒋᐧᐊᐸᒪᐧᐊᑦ ᐅᑭᑭᓄᒪᑫᓐ ᑫᒪ ᑲᑲᐯᔑᐊᓂᑦ ᐅᓂᒐᓂᓯᐧᐊᓐ.  

 
 
 
ᑲᑲᓄᓇᑲᓂᐧᐃᑦ: ᑲᓇᑕ, ᐅᓐᑌᕆᐅ ᑲᔦ ᐊᓂᔑᓇᐯ ᐊᔅᑭ 

 
44. ᒋᑭ ᑲᔥᑭᒋᑲᑌᒃ ᐃᑕᔥ ᒋᑭᐃᔑᓭᒋᑲᑌᓂᒃ ᑭᑭᓄᐊᒪᐧᐊᑲᓇᒃ ᑲᔦ ᐅᓂᑭᐃᑯᐧᐊᓐ 

ᒋᑭᑫᓐᑕᒧᐃᓐᐧᑕ ᑲᐃᔑᑲᑕᐧᑲᑭᓐ ᑭᑭᓄᐊᒪᑎᐧᐃᑲᒥᑯᓐ ᑫᐃᔕᐧᐊᑦ ᐊᐧᑲᒋᒃ ᐃᔥᑯᓂᑲᓂᒃ, 
ᒋᐊᔭᒥᐃᑯᐧᐊᑦ ᐊᓂᔑᓇᐯ ᑭᑭᓄᐊᒪᑫᐧᐃ ᐱᒥᐧᐃᒋᑫᐧᐃᓂᒃ ᑲᔦ ᐅᑭᒪᐧᐃᓂᒃ ᑲᐅᒋᐊᓄᑲᑌᑭᓐ 
ᑭᑭᓄᐊᒪᑫᐧᐃ ᐱᒥᐧᐃᒋᑫᐧᐃᓇᓐ, ᒋᐅᓇᑐᐧᐊᑦ ᐧᐃᓐᑕᒪᑫᐧᐃ ᒪᓯᓇᐃᑲᓇᓐ, ᐃᐃᒪ ᑲᓇᑕ ᑲᔦ 
ᐅᓐᑌᕆᐅ ᐅᑭᒪᐧᐃᓂᒃ ᒋᐅᒋ ᑎᐸᐃᑲᑌᑭᓐ, ᑲᔦ ᒋᓇᐱ ᓇᓇᑲᒋᒋᑲᑌᑭᓐ ᑲᑭᐅᓇᒋᑲᑌᑭᓐ 
ᐧᐃᓐᑕᒪᑫᐧᐃᓇᓐ: 

 
i. ᑲᐃᔑᓇᐧᑲᑭᓐ ᑭᑭᓄᐊᒪᑎᐧᐃᑲᒥᑯᓐ, ᑕᑯ ᐧᐁᑯᓀᓐ ᑲᑭᑭᓄᐊᒪᑲᓂᐧᐊᒃ, ᑲᐃᔑᐅᓇᑌᒃ 

ᑭᑭᓄᐊᒪᑫᐧᐃᓐ, ᑲᔦ ᑭᑭᓄᐊᒪᑫᐧᐃ ᐊᓄᑭᐊᑲᓇᒃ; 
ii. ᑲᐃᑯᑎᐸᑌᑭᓐ ᑭᑭᓄᐊᒪᑫᐧᐃᓇᓐ, ᑕᑯ ᐧᐁᑯᓀᓐ ᑲᔭᑭᓐ ᑭᑭᓄᐊᒪᑫᐧᐃᓇᓐ; 
iii. ᐊᓂᓐ ᐁᔑᐅᓇᒋᑲᑌᓂᒃ ᑭᑭᓄᐊᒪᐧᐊᑲᓐ ᐅᑲᐯᔑᐃᑯᐧᐃᓐ ᐊᐱ ᐅᑌᓇᒃ ᑲᐧᐃᐊᓐᑕᐧᐃ 

ᑭᑭᓄᐊᒪᐧᐊᑲᓂᐧᐃᑦ; 
iv. ᐱᒥᔭᐧᐃ ᔓᓂᔭ ᒣᐧᑲ ᑭᑲᐯᔑᑦ ᐅᑌᓇᒃ; 
v. ᑭᐅᓇᑯᔑᒃ ᑲᐃᔥᐧᑲ ᑭᑭᓄᒪᐧᐃᑦ ᐃᔑᒋᑫᐃᑯᐧᐃᓇᓐ ᑲᔦ ᐅᑕᒥᓄᐧᐃᓇᓐ; 
vi. ᑕᔑᑫᐧᐃᓂᒃ ᑲᐅᒋᒪᑲᑭᓐ ᐧᐃᑐᑲᑫᐧᐃᓇᓐ; 
vii. ᑲᔭᒪᑲᑭᓐ ᐅᐧᐃᑐᑲᑯᐧᐃᓂᐧᐊ ᐅᑭᑭᓄᐊᒪᑯᐧᐃᓂᐧᐊ ᑲᒪᑭᓯᐧᐊᑦ; 
viii.     ᑯᑕᑭᔭᓐ ᐧᐃᑐᑲᑫᐧᐃᓇᓐ ᑲᑕᐧᑲᑭᓐ, ᑕᑯ ᑲᐱᒥᓇᓇᑲᒋᐊᐧᐊᑦ ᑭᑭᓄᐊᒪᐧᐊᑲᓇᐃ, 

ᒪᔥᑭᑭᐊᓄᑭᐊᑲᓐ, ᐧᐃᒋᐃᐧᐁ ᐊᓄᑭᐊᑲᓇᒃ, ᐃᓀᑕᒧᐧᐃᓂᒃ ᐧᐃᒋᐃᐧᐁᒃ, ᐳᓂᒥᓂᐧᑫ, 
ᐳᓂᒪᔥᑭᑭᑫᐧᐃᓐ ᐧᐃᑐᑲᑫᐧᐃᓇᓐ, ᑲᐸᑲᒋᐊᐸᒋᑐᐧᐊᑦ ᑫᑯᓇᓐ ᐧᐃᑐᑲᑫᐧᐃᓇᓐ ᐊᓄᑭᐊᑲᓇᒃ; 
ᑲᔦ 

ix. ᑫᐅᓐᑎᓇᒧᐧᐊᑦ ᐧᐃᓐᑕᒪᑫᐧᐃᓇᓐ, ᑕᑯ ᒪᒪᑲᑕᐱᑯᒃ ᑲᔦ ᒪᓯᓇᑌᓯᒋᑲᓇᓐ, ᐧᐁᓐᑕᓐ ᑫᐅᓐᒋ 
ᐧᐃᑯᐱᑐᐧᐊᑦ ᐅᓄ ᐧᐃᓐᑕᒪᑫᐧᐃᓇᓐ ᑭᑭᓄᐊᒪᐧᐊᑲᓇᒃ, ᐃᓇᐧᐁᒪᑲᓇᒃ ᑲᔦ ᐅᑕᔑᑫᐧᐃᓂᐧᐊ. 

45. ᒋᑭ ᑲᔥᑭᒋᑲᑌᒃ ᐃᑕᔥ ᑫᑫᑦ ᑲᐊᓄᑭᑕᒪᑫᐧᐊᑦ ᐊᓂᔑᓇᐯ ᑭᑭᓄᐊᒪᑎᐧᐃᑲᒥᑯᓐ ᑕᑯ DFCHS  
ᑲᔦ  MLC, ᑌᒥᓂᒃ ᓂᑲᓐ ᑲᔦ ᐊᐸᒋᑕᑲᓇᓐ ᒋᐅᓐᑎᓇᒪᐧᐊᐧᐊᑦ ᑲᐧᐃᐊᓂ ᒪᒐᐧᐊᑦ 
ᑭᑭᓄᐊᒪᐧᐊᑲᓇᒃ ᑲᔦ ᐅᓂᑭᐃᑯᐧᐊᓐ, ᒋᒪᐧᐊᓐᑐᐱᐃᑯᐧᐊᑦ ᑭᑭᓄᐊᒪᑎᐧᐃᑲᒥᑯᒃ ᑲᐱᒥᐧᐃᑐᐧᐊᑦ, 
NNEC, KO, ᑲᔦ MLC, ᒋᓇᓇᓐᑐᑭᑫᑕᒧᐧᐊᑦ ᐅᓄ: 

 
i. ᐊᓂᓐ ᐊᔭᐱᒡ ᑲᔦ ᑫᐃᔑᓇᐃᓭᐧᐊᑦ ᑲᐊᓄᑭᑕᒪᑫᐧᐊᑦ ᒋᔕᐧᐊᑦ ᓄᐱᒪᑲᒥᒃ ᑕᔑᑫᐧᐃᓇᓐ; 
ii. ᑎᐸᐃᑲᓐ ᑲᐊᓐᑕᐧᐁᑕᐧᑲᒃ ᒋᓇᑭᔥᑲᑎᓇᐧᐊᒃ ᑭᑭᓄᐊᒪᑎᐧᐃᑲᒥᑯᓐ, ᑭᑭᓄᐊᒪᐧᐊᑲᓇᒃ, 

ᐅᓂᑭᐃᑯᒪᒃ ᑲᔦ ᑭᑭᓄᐊᒪᑫᐧᐃᓐ ᑲᐸᒥᓇᒧᐧᐊᑦ; 
iii. ᒪᔭ ᑲᐃᐧᓇᓱᐧᐊᑦ ᑲᐊᓄᑭᑕᒪᑫᐧᐊᑦ, ᑕᑯ ᑭᑭᓄᐊᒪᐧᐊᑲᓇᒃ ᐊᐧᑲᒋᒃ ᐃᔥᑯᓂᑲᓂᒃ ᑲᑕᔑ 

ᑭᑭᓄᐊᒪᐧᐃᓐᐧᑕ; ᑲᔦ  
iv.   ᒋᐊᓯᓐᑦ ᔓᓂᔭ ᑲᔦ ᑯᑕᑭᔭᓐ ᐱᒥᔭᐧᐃ ᐸᓇᒋᒋᑫᐧᐃᓇᓐ ᑲᐃᔕᓂᐧᐊᒃ ᑲᐊᓐᑕᐧᐃ 

ᓇᑭᔥᑲᐧᐃᓐᐧᑕ ᑭᑭᓄᐊᒪᐧᐊᑲᓇᒃ ᑲᔦ ᐅᐧᐊᑯᒪᑲᓂᐧᐊ ᓄᐱᒪᑲᒥᒃ ᑕᔑᑫᐧᐃᓇᓐ.  
 
 
 

46. ᒋᑭ ᑲᔥᑭᒋᑲᑌᒃ ᐃᑕᔥ ᑫᑫᑦ ᒋᐅᓇᑕᒪᐧᐃᓐᐧᑕ ᑭᑭᓄᐊᒪᐧᐊᑲᓇᒃ ᒋᔑᑭᑭᓄᐊᒪᐧᐃᓐᐧᑕ ᓂᑲᑌ 
ᐅᑕᔑᑫᐧᐃᓂᐧᐊᒃ ᑲᔦ ᒋᐅᓇᒋᑲᑌᓂᑭᓐ ᐅᑲᓇᐧᐁᑕᑯᓯᐧᐃᓂᐧᐊ ᒣᐧᑲ ᐸᑲᓐ ᑲᑕᔑ 
ᑭᑭᓄᐊᒪᑯᓯᐧᐊᑦ, ᒋᑕᔑᓐᑕᒪᐧᐃᓐᐧᑕ ᐊᓂᔑᓇᐯ ᑭᑭᓄᐊᒪᑫ ᐱᒥᐧᐃᒋᑫᐧᐃᓇᓐ ᑫᒪ ᑲᒪᔥᑭᑭ 
ᐊᓄᑭᑕᒪᑫᐧᐊᑦ, ᑫᑫᑦ ᒋᐊᐱᑦ ᔓᓂᔭ ᑲᔦ ᐊᐸᒋᑕᑲᓇᓐ ᒋᓇᓇᓐᑐᑭᑫᓂᒥᐧᑕ ᑲᑭᓇ ᑭᑭᓄᐊᒪᐧᐊᑲᓇᒃ 
ᒋᐧᐸ ᐊᓂᒪᒪᒋᓂᔕᐅᓐᐧᑕ. ᐅᓇᓇᓐᑐᑭᑫᓂᒥᑯᐧᐃᓂᐧᐊ ᑕᑐᒋᑲᑌ ᐊᓂᓐ ᐁᐱᒋᑭᑫᓐᑕᒧᐧᐊᑦ 
ᐊᔭᓐᐧᑲᒥᓯᐧᐃᓇᓐ ᑲᔦ ᐅᒥᓄᔭᐧᐃᓂᐧᐊ ᑎᐱᓇᐧᐁ ᑫᑯᓇᓐ ᑲᑭᒋᓀᓐᑕᒧᐧᐊᑦ. NNEC, KO, ᑲᔦ 
MLC ᑲᐸᒥᓇᒧᐧᐊᑦ ᐊᓐᑕᐧᐁᓂᒪᐧᐊᒃ ᒋᑫᒋᓇᐧᐁᓐᑕᒧᐧᐊᑦ ᑲᑭᓇ ᑭᑭᓄᐊᒪᐧᐊᑲᓇᒃ, ᐧᐊᑯᒪᑲᓇᒃ, 
ᑭᑭᓄᐊᒪᑎᐧᐃᑲᒥᑯᓐ ᑲᔦ ᑭᑭᓄᐊᒪᑫᐧᐃᓐ ᑲᓂᑲᓂᔥᑲᒧᐧᐊᑦ ᐧᐃᓐᑕᒪᑫᐧᐃᓇᓐ ᐁᑭ ᒪᐧᐊᓐᑐᓂᑲᑌᑭᓐ 
ᑫᑫᑦ ᐊᔭᓐᐧᑲᒥᓂᑫᐧᐃᓐ ᑲᔦ ᑲᔭᑭᓐ ᐊᓱᔥᑭᑫᐧᐃᓇᓐ ᐁᐧᑲᔭᓐᑎᓇᒪᐧᐃᓐᐧᑕ ᑭᑭᓄᐊᒪᐧᐊᑲᓇᒃ ᒋᐧᐸ 
ᑕᑯᔑᓄᐧᐊᑦ ᐊᔾ ᔅᑯᓪ - ᑲᔦ ᒋᓇᑌᓯᓄᒃ ᐅᐅᒪ ᒋᐅᓐᒋ ᐊᐧᓀᓐᑕᑯᓯᑦ ᑭᑭᓄᐊᒪᐧᐊᑲᓐ ᐃᐃᒪ 
ᑭᑭᓄᐊᒪᑫᐧᐃᓂᒃ. ᑭᑭᓄᐊᒪᐧᐊᑲᓇᒃ ᑲᐊᐧᓀᑕᒧᐧᐊᑦ ᑲᐧᑫᒋᐃᑯᐧᐃᓂᒃ ᑲᐧᐃᓐ 
ᑕᐊᐧᓀᑕᐧᐊᑲᓂᐧᐃᓯᐧᐊᒃ ᒋᔕᐧᐊᑦ ᐊᐧᑲᒋᒃ ᐃᔥᑯᓂᑲᓂᒃ ᐊᔾ ᔅᑯᓪ. ᐅᓄ ᓇᓇᑲᒋᐃᑯᐧᐃᓇᓐ: 

 
i. ᑕᑭᑭᐱᐃᑲᑌᓂ ᐧᐃᔭᓯᐱᒪᑎᓯᐧᐃᓂᒃ, ᐃᓀᑕᒧᐧᐃᓂᒃ ᑲᔦ ᒧᔑᐅᐧᐃᓂᒃ ᓇᓇᑲᒋᐃᑯᐧᐃᓇᓐ; 
ii. ᑕᓇᓇᓐᑭᑫᓂᒪᑲᐧᐃᓂ ᒋᐊᐸᒋᑐᐧᑫᓐ ᒪᔥᑭᑭᑫᐧᐃᓐ ᑫᒪ ᒥᓂᐧᑫᐧᐃᓐ; 
iii. ᑭᑭᓄᐊᒪᑎᐧᐃᑲᒥᑯᒃ ᑕᐃᔑᐊᒋᑲᑌᓂ, ᐸᒪ ᐁᑕ ᐃᑭᑐᑦ, ᐧᐁᑯᓀᓐ ᑎᓄ ᐅᑎᐸᒋᒥᑯᐧᐃᓐ, 

ᑲᔦ ᑲᐃᓇᓄᑭᑦ ᐊᓄᑭᐊᑲᓐ ᑲᒥᓂᑦ ᐅᑎᐸᒋᒥᑯᐧᐃᓐ (ᑕᐱᔥᑯ ᒪᔥᑭᑭᐧᐃᓂᓂ ᑫᒪ 
ᒪᔥᑭᑭᐧᐃᐧᑫ ᑫᒪ ᑲᔦ ᑲᐅᑭᒪᐧᐃᑦ ᐊᓄᑭᐊᑲᓐ); ᑲᔦ 

iv.  ᑕᑭᐸᑭᑎᓇᐸᓐ ᔓᓂᔭ ᒋᑎᐸᐃᑲᑌᑭᓐ ᑲᐊᓄᑲᑌᑭᓐ ᓇᓇᑲᒋᐃᑯᐧᐃᓇᓐ ᒋᐅᓐᒋ ᒪᒋᒋᑲᑌᑭᓐ 
2016-2017 ᑭᑭᓄᐊᒪᑫᐧᐃ ᑭᑭᓄᐧᐃᓄᐧᐃᓐ. 

 
 
 
ᑲᑲᓄᓇᑲᓂᐧᐃᑦ: ᐊᓂᔑᓇᐯ ᐊᔅᑭ 

 
47. ᒋᑭ ᑲᔥᑭᒋᑲᑌᒃ ᑫᑫᑦ ᐧᐃᓐᑕᒪᑫᐧᐃᓇᓐ ᑲᐊᓐᑕᐧᑲᒋᑲᑌᑭᓐ ᒋᐱᒥᐊᐸᑕᑭᓐ ᒋᔑᐱᒥ 

ᐸᐸᑭᑎᓂᑲᑌᑭᓐ ᓄᐱᒪᑲᒥᒃ ᑕᔑᑫᐧᐃᓇᓐ ᐅᓄ ᐅᓐᒋ ᑭᑭᓄᐊᒪᑫᐧᐃᓐ ᑲᐊᓄᑲᑌᒃ ᐊᐧᑲᒋᒃ 
ᐃᔥᑯᓂᑲᓂᒃ ᑲᔦ ᐃᔑᓭᐧᐃᓇᓐ ᑲᑭᑕᔑᓐᒋᑲᑌᑭᓐ ᓇᓇᑕᐧᐃᑭᑫᒋᑫᐧᐃᓂᒃ, ᐊᓂᔑᓇᐯ ᐊᔅᑭ 
ᑕᔑᑫᐧᐃᓐ ᑭᑭᓄᐊᒪᑫᐧᐃᓐ ᑲᐸᒥᓇᒧᐧᐊᑦ ᐅᑲᐅᓇᑐᓇᐧᐊ ᒪᐧᐊᒋᐃᐧᐁᐧᐃᓂ ᑲᔦ ᑕᑕᔑᓐᑕᒪᑫᐧᐊᒃ ᐅᓄ: 

 
i. ᒋᓇᓐᑭᒋᑲᑌᑭᓐ ᑭᑭᓄᐊᒪᑫ ᑲᑲᓄᔑᐧᐁ ᐊᓄᑭᒃ ᒋᐊᓄᑲᓇᐧᐊᑦ ᑭᒋᑭᑭᓄᐊᒪᐧᐊᑲᓇᒃ; 

ii. ᑭᒋᓀᑕᐧᑲᓐ ᑭᑭᓄᐊᒪᑫ ᑲᑲᓄᔑᐧᐁ ᐊᓄᑭᒃ ᒋᐱᒥ ᓇᓇᑲᒋᐊᐧᐊᑦ ᐱᓐᒋ ᐃᔥᑯᓂᑲᓂᒃ 
ᑲᑭᑭᓄᐊᒪᐧᐃᓐᐧᑕ ᐁᓂᔑᐱᒋᓂᑭᑫᑕᓱᐧᐊᑦ ᓄᐱᒪᑲᒥᒃ ᑕᔑᑫᐧᐃᓂᒃ ᑲᑕᐧᐊᑦ; 

iii. ᒋᓇᐸᒋᒋᑲᑌᓂᒃ ᐅᓇᓇᑲᒋᐃᑯᐧᐃᓂᐧᐊ ᑭᑭᓄᐊᒪᐧᐊᑲᓇᒃ ᒋᐧᐸ ᓇᑲᑕᒧᐧᐊᑦ ᐅᑕᔑᑫᐧᐃᓂᐧᐊ 
ᐸᑲᓐ ᐧᐃᐊᓐᑕᐧᐃ ᑭᑭᓄᐊᒪᐧᐃᓐᐧᑕ; ᑲᔦ 

iv. ᒋᓇᐸᒋᒋᑲᑌᓂᒃ ᑲᑭᒋᓀᑕᐧᑲᓂᑭᓐ ᐅᑎᐸᒋᒥᑯᐧᐃᓂᐧᐊ ᑲᐊᓐᑕᐧᐁᒋᑲᑌᓂᑭᓐ 
ᑭᑭᓄᐊᒪᐧᐊᑲᓇᒃ ᐃᐃᒪ ᒧᔥᑭᓀᐱᐃᑫᐧᐃ ᒪᓯᓇᐃᑲᓂᒃ. 

 
 
 
ᑲᑲᓄᓇᑲᓂᐧᐃᑦ: ᐊᓂᔑᓇᐯ ᐊᔅᑭ ᑕᑯᓂᐧᐁᐧᐃᓂᓂᐧᐊᒃ (NAPS) ᑲᔦ ᑕᓐᑐᕐ ᐯ ᑕᑯᓂᐧᐁᐧᐃ 
ᐊᓄᑭᑕᒪᑫᐧᐃᓐ (TBPS) 

 
48. ᒋᑭ ᑲᔥᑭᒋᑲᑌᒃ ᒋᐅᔑᓯᒋᑲᑌᒃ ᒋᒥᓄᐧᐃᒋᐧᐃᓐᐧᑕ ᑭᑭᓄᐊᒪᐧᐊᑲᓇᒃ ᓄᐱᒪᑲᒥᒃ ᑕᔑᑫᐧᐃᓇᓐ 

ᑲᐅᒋᐧᐊᑦ ᒋᐱᒥᐊᓄᑲᑌᓂᒃ ᑲᔦ ᒋᒪᒪᐧᐃ ᓇᓐᑭᒋᑲᑌᒃ ᓂᔥᐧᔕᓯ 8 ᑲᐊᑯᔥᑲᐧᐊᑦ ᐅᐧᐃᑐᑲᑯᐧᐃᓂᐧᐊ 
ᐅᑯ TBPS ᒋᔑᐧᐃᒋᐧᐃᑯᐧᐊᑦ NAPS ᓄᐱᒪᑲᒥᒃ ᑕᔑᑫᐧᐃᓇᓐ ᒣᐧᑲ ᑭᓯᐧᑲᓂᒃ ᑲᔦ ᑭᓂᐱᓂᒃ 
2016 ᒋᐊᓐᑕᐧᐃ ᑭᐅᑕᒪᐧᐊᐧᐊᑦ 8 ᑲᐊᑯᔥᑲᐧᐊᑦ ᑭᑭᓄᐊᒪᐧᐊᑲᓇᒃ ᑫᓂᐊᓐᑕᐧᐃ ᑭᑭᓄᐊᒪᐧᐃᓐᐧᑕ 
ᑕᓐᑐᕐ ᐯ ᑭᐊᓂ ᑕᐧᑲᑭᓂᒃ 2016.  
 
ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓐ: ᑭᐸᑎᓄᐧᐊᒃ ᐊᓂᔑᓇᐯ ᑭᑭᓄᐊᒪᐧᐊᑲᓇᒃ ᑲᑭᐧᐃᓐᑕᒧᐧᐊᑦ 
ᐁᑌᐸᑫᓂᒪᓯᐧᑲ ᑲᔦ ᐁᑯᓴᐧᐊᑦ ᑕᑯᓂᐧᐁᐧᐃᓂᓂᐧᐊᓐ. ᒥᐅᐧᐁ ᑫᐊᓄᑲᑌᒃ ᑫᐧᐃᒋᐃᑯᐧᐊᑦ 
ᑭᑭᓄᐊᒪᐧᐊᑲᓇᒃ ᒋᓇᑭᔥᑲᐧᐊᐧᐊᑦ ᑕᑯᓂᐧᐁᐧᐃᓂᓂᐧᐊᓐ ᒥᓄᐧᐃᒋᐧᐃᑎᐧᐃᓂᒃ.  

 
 
 
ᑲᑲᓄᓇᑲᓂᐧᐃᑦ: ᑲᓇᑕ, ᐅᓐᑌᕆᐅ, ᑕᓐᑐᕐ ᐯ ᐅᑌᓇ, NAN, NNEC, KO, DFCHS ᑲᔦ MLC 

 
49. ᒋᑭ ᑲᔥᑭᒋᑲᑌᒃ ᒋᐧᐃᒋᐃᓐᐧᑕ ᑭᑭᓄᐊᒪᐧᐊᑲᓇᒃ ᐊᓂᔑᓇᐯ ᑕᔑᑫᐧᐃᓇᓐ ᐊᓂᔑᓇᐯ ᐊᔅᑭ 

ᑎᐯᒋᑫᐧᐃᓂᒃ ᑲᔦ ᐅᑎᓇᐧᐁᒪᑲᓂᐧᐊ ᐧᐁᑯᓀᓇᓐ ᑎᓄ ᐊᓱᔥᑭᑫᐧᐃᓇᓐ ᑲᔦ ᑯᑕᑭᔭᓐ 
ᑫᑭᑌᐱᓇᒧᐧᐊᑦ ᒣᐧᑲ ᑭᐱᒥ ᑭᑭᓄᐊᒪᐧᐃᓐᐧᑕ ᐃᐃᒪ ᑕᓐᑐᕐ ᐯ, ᒋᑲᓄᓂᓐᐧᑕ ᑯᑕᑭᔭᒃ ᐅᑌᓇᒃ 
ᐧᐃᑕᓄᑭᒥᑎᐧᐃᓇᓐ ᒋᒪᐧᐊᑎᔑᐧᐁᐧᐊᑦ ᐊᓂᔑᓂᐯ ᐊᔅᑭ ᑕᔑᑫᐧᐃᓇᓐ ᒋᐊᓐᑕᐧᐃ ᐧᐊᐧᐃᓐᑕᒪᑫᐧᐊᑦ 
ᑲᔦ ᒪᐧᐊᑎᓴᐧᐊᑦ ᑭᑭᓄᐊᒪᐧᐊᑲᓇᐃ ᒋᐧᐸ ᐃᔕᓂᑦ ᑕᓐᑐᕐ ᐯ. 
 
ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓐ: ᐊᓄᑭᑕᒪᑫᐧᐃᓇᓐ ᐯᐸᑲᓂᓭᐧᐊᓐ ᑲᔭᑭᓐ ᐊᐧᑲᒋᒃ ᐃᔥᑯᓂᑲᓂᒃ 
ᐱᒋᐧᐃᓐ ᐱᓐᒋ ᐃᔥᑯᓂᑲᓂᒃ ᑲᔭᑭᓐ. ᒋᑭᐊᓄᑲᑌᒃ ᐃᑕᔥ ᑫᔑᐧᐃᒋᐃᓐᐧᑕ ᑭᑭᓄᐊᒪᐧᐊᑲᓇᒃ ᑲᔦ 
ᐅᑎᓇᐧᐁᒪᑲᓂᐧᐊ ᐧᐁᐧᐁᓂ ᒋᐧᐃᑐᑲᐧᐃᓐᐧᑕ ᑫᓂᔑᐧᑲᔭᓐᒋᐧᐊᑦ. 

 
 
 

VIII. ᒋᑕᐧᑭᐧᐊᑦ ᐅᔥᑲᑎᓴᒃ ᑫᑯᓇᓐ ᑲᐧᐃᐊᓂ ᐅᓀᒋᑲᑌᑭᓐ 
 
ᑲᑲᓄᓇᑲᓂᐧᐃᑦ: ᐊᓂᔑᓇᐯ ᐊᔅᑭ ᐅᑭᒪᐧᐃᓐ 

 
50. ᒋᑭ ᑲᔥᑭᒋᑲᑌᒃ ᒋᐧᐃᒋᐃᓐᐧᑕ ᐊᓂᔑᓇᐯ ᐅᔥᑲᑎᓴᒃ ᑫᐧᐃᓇᐧᐊ ᑫᑯᓐ ᒋᐃᑭᑐᐧᐊᑦ ᐱᓐᒋ 

ᐃᔥᑯᓂᑲᓂᒃ ᑲᐅᔑᓯᒋᑲᑌᓂᑭᓐ ᐅᓇᑯᓂᑲᓇᓐ ᑲᔦ ᐱᒥᐧᐃᒋᑫᐧᐃᓇᓐ ᑫᓂᑲᓇᐧᐊᐸᒥᑯᐧᐊᑦ 
ᐊᓂᓂᑲᓐ, ᐃᔑᐧᐃᑐᓐ ᐅᔥᑲᑎᓴᒃ ᐅᑲᓄᒋᑫᐧᐃᓂᐧᐊ ᑲᐧᑫᒋᒥᐧᐁᐧᐃ ᑭᑭᓇᐧᐊᒋᐱᐃᑲᓐ 
(ᐧᐊᐸᑕᐃᐧᐁᐧᐃᓐ 150) ᒋᐧᐊᐸᓐᑕᐃᐧᑕ ᐊᓂᔑᓇᐯ ᐊᔅᑭ ᐅᑭᒪᑲᓇᒃ, ᑕᑯ ᒋᐧᐃᓐᑕᒧᐧᐊᑦ 
ᒋᐅᓇᒋᑲᑌᒃ ᐅᔥᑲᑎᓯᐧᐃ ᐊᐱᑕᒪᑫᐧᐃᓐ ᑫᒪ ᐅᔥᑲᑎᓯᐧᐃ ᓂᑲᓂᑕᒪᑫ ᐊᓄᑭᐧᐃᓐ ᐅᑕᔑᑫᐧᐃᓂᐧᐊᒃ 
ᑫᐅᓇᑐᐧᐊᑦ ᒋᐱᒥ ᑕᔑᓐᑕᒧᐧᐊᑦ ᑫᑯᓇᓐ ᑲᐱᒥᓴᓇᑭᓭᐃᑯᐧᐊᑦ ᐅᑕᔑᑫᐧᐃᓂᐧᐊᒃ. 

  ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓐ: ᑭᑭᓄᐊᒪᐧᐊᑲᓇᒃ ᐅᑭᐧᐊᐧᐃᓐᑕᓇᐧᐊ ᐅᐸᑯᓭᓂᒧᐧᐃᓂᐧᐊ ᑲᔦ 
ᑲᐃᓀᑕᒧᐧᐊᑦ. ᐅᓇᑯᓂᑫᐧᐃᑭᒪᔑᔕᒃ ᑭᐧᐃᓐᑕᒪᑫᐧᐊᒃ ᒋᑲᐧᑫ ᐅᑕᐱᓂᑲᑌᓂᑭᓐ ᐅᓄ ᐅᑎᑭᑐᐧᐃᓂᐧᐊ, 
ᐊᓂᔥ ᐃᓇᑌᓂ ᑲᑭᒋᐊᐧᐃᐧᐊᑦ ᑲᓂᑲᓂᔥᑲᒪᑫᐧᐊᑦ ᑭᑭᓄᐊᒪᑫᐧᐃᓂᒃ ᐃᔑᓭᓂ ᒋᐱᓯᓐᑕᐧᐊᐧᐊᑦ ᑲᔦ 
ᒋᑭᒋᓂᑕᐧᐊᐧᐊᑦ ᐅᑐᔥᑲᑎᓯᒥᐧᐊᐧᐊᓐ. 

IX. ᑭᑭᓄᐊᒪᑫᐧᐃᓐ - ᐊᐧᑲᒋᒃ ᐃᔥᑯᓂᑲᓂᒃ 
 

A. ᑲᐸᑭᑎᓇᑲᓂᐧᐃᑦ ᔓᓂᔭ - ᒥᓂᑯᒃ ᑲᐸᑭᑎᓂᑦ ᑲᔦ ᐧᐊᑲᐃᑲᓇᓐ 
 

i. ᑲᔭᑭᓐ ᐊᔾ ᔅᑯᓪ ᑭᑭᓄᐊᒪᑎᐧᐃᑲᒥᑯᓐ ᑕᓐᑐᕐ ᐯ 
 
 
ᑲᑲᓄᓇᑲᓂᐧᐃᑦ: ᑲᓇᑕ, NNEC ᑲᔦ MLC 

 
51. ᑲᓇᑕ ᐅᑭᒪᐧᐃᓐ, NNEC ᑲᔦ MLC ᒋᑭᐅᔑᓯᑐᐧᐊᐸᓐ ᐧᐃᑕᓄᑭᒥᐧᐁᐧᐃᓐ ᑫᑭᐅᓐᒋ ᒪᒪᐧᐃ 

ᐱᒥᐧᐃᑐᐧᐊᑦ ᐯᔑᒃ ᐧᐊᑲᐃᑲᓂᒃ ᒋᐅᓐᒋ ᐊᓄᑲᒋᑲᑌᒃ ᑭᑭᓄᐊᒪᑫᐧᐃ ᐧᐊᑲᐃᑲᓐ ᐃᐃᒪ ᑕᓐᑐᕐ ᐯ. 
 
ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓐ: ᐅᓇᑯᓂᑫᐧᐃᑭᒪᔑᔕᒃ ᐅᐧᐃᑭᑫᓐᑕᓇᐧᐊ ᐧᐁᑯᓀᓐ ᐁᐅᓐᒋ ᓂᔓᐸᑲᓐ 
ᐱᒥᐧᐃᒋᑲᑌᑭᓐ ᑲᐧᐃᓐ ᑕᔥ ᑲᓇᑫ 300 ᒋᑕᔑᐧᐊᑦ ᑲᐅᓐᒋ ᑲᓇᐧᐁᓐᑕᑯᓯᐧᐊᑦ ᑭᑭᓄᐊᒪᐧᐊᑲᓇᒃ. 
ᐯᔑᑯᒋᑲᑌᑭᐸᓐ ᓂᔑᓐ ᐯᔑᐧᑲᓐ ᑲᐃᔑᓇᐧᑲᑭᓐ ᑕᑭᐅᓐᒋ ᑌᐱᓭᐸᓐ ᐧᐃᒋᐃᐧᐁᐧᐃᓇᓐ 
ᑭᑭᓄᐊᒪᐧᐊᑲᓇᒃ ᑲᐅᓐᒋ ᐱᒥᐧᐃᒋᐃᓐᐧᑕ ᑕᐱᔥᑯ, ᑲᐊᐧᐃᐊᓱᓇᓂᐧᐊᒃ ᐊᐧᑲᐃᑲᓐ ᑲᔦ ᒋᓇᓐᑭ 
ᐊᓄᑭᐊᑲᓂᐧᐃᐧᐊᐸᓐ ᐊᓄᑭᐊᑲᓇᒃ.   

 
 
 
ᑲᑲᓄᓇᑲᓂᐧᐃᑦ: ᑲᓇᑕ 

 
52. ᒋᑭ ᑲᔥᑭᒋᑲᑌᒃ ᐊᓂᔑᓇᐯ ᑭᑭᓄᐊᒪᑫᐧᐃᓇᓐ ᑲᐱᒥᐧᐃᒋᑲᑌᑭᓐ ᐊᐧᑲᒋᒃ ᐃᔥᑯᓂᑲᓂᒃ 

ᒋᑌᐱᓭᑦ ᔓᓂᔭ ᒋᔑᐊᐸᑎᓯᑦ ᐧᐊᑲᐃᑲᓇᓐ ᑲᐊᐸᑕᑭᓐ, ᑲᐱᒥᐊᓄᑲᑌᑭᓐ ᑲᔦ 
ᐱᒥᐧᐊᐧᐁᔑᒋᑫᐧᐃᓂᒃ, ᒋᑭᐧᐁ ᓇᓇᓐᑐᑭᑫᒋᑲᑌᓂᒃ ᔓᓂᔭᐧᐃᑭᒪ ᐅᑐᓇᑯᓂᑫᐧᐃᓇᓐ ᑫᑎᐸᐊᑭᓐ 
ᑲᑭᓇ ᐸᓇᒋᒋᑫᐧᐃᓂᒃ ᑭᑭᓄᐊᒪᑎᐧᐃᑲᒥᑯᓐ ᑲᔦ ᑭᑭᓄᐊᒪᐧᐊᑲᓇᒃ ᑲᐧᐃᒋᐊᑲᓂᐧᐃᐧᐊᑦ 
ᑲᑭᑭᓄᐊᒪᐧᐃᓐᐧᑕ ᐊᐧᑲᒋᒃ ᐃᔥᑯᓂᑲᓂᒃ ᑲᔦ ᐊᓂᔑᓇᐯ ᐱᒥᐧᐃᒋᑫᐧᐃᓇᓐ ᑲᐸᒥᓇᒧᐧᐊᑦ.  
 
ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓐ: ᑲᓇᑕ ᐅᑭᒪ ᑲᑭᑎᐸᒋᒧᐧᐊᑦ ᑭᐃᑭᑐᐧᐊᒃ ᒥᓂᑯᒃ ᑲᐃᔑ 
ᐱᒥᐸᑭᑎᓂᑦ ᔓᓂᔭ ᑲᑎᐸᐃᑲᑌᑭᓐ ᐊᓂᔑᓇᐯ ᑭᑭᓄᐊᒪᐧᐊᑲᓇᒃ ᑭᔥᐱᓐ ᐁᑕ ᐱᓐᒋ ᐃᔥᑯᓂᑲᓂᒃ 
ᑕᔑᐅᔑᒋᑲᑌᓂᒃ ᑕᑎᐸᐃᑲᑌᓂ, ᑲᐧᐃᓐ ᐧᐃᓐ ᐊᐧᑲᒋᒃ ᐃᔥᑯᓂᑲᓂᒃ, ᓇᔥᑫ ᑕᐱᔥᑯ ᐃᐃᐧᐁ DFC. 
ᑲᐧᐃᓐ ᒋᑭᐅᓐᒋ ᑭᑭᓂᑲᑌᒃ ᐅᑭᒪᐧᐃ ᐊᔕᑕᒪᑫᐧᐃᓐ, ᑲᔦ ᑲᐧᐃᓐ ᒋᑭᐅᓐᒋ ᓂᓯᑐᑕᑯᒧᒋᑲᑌᒃ ᐃᐃᒪ 
ᐅᓇᑯᓂᑫᐧᐃᓂᒃ. ᑲᔦ ᑯᑕᑭᔭᓐ ᑲᑭᐃᑭᑐᒪᑲᒃ ᑲᐊᓐᑕᐧᐁᑕᐧᑲᑭᓐ ᑫᐊᓄᑲᑌᑭᓐ, ᐅᓇᑯᓂᑫᐧᐃᑭᒪᔑᔕᒃ 
ᐅᑭᒋ ᑕᔑᓐᑕᓇᐧᐊ ᐊᐱᒋ ᐁᓂᑲᓀᓐᑕᐧᑲᓂᒃ ᐊᓂᔑᓇᐯ ᑭᑭᓄᐊᒪᐧᐊᑲᓐ ᒋᒥᓄᓇᑯᒋᑲᑌᓂᒃ 
ᐅᑭᑭᓄᐊᒪᑯᐧᐃ ᐧᐃᒋᐃᑯᐧᐃᓐ ᐱᓐᒋ ᐃᔥᑯᓂᑲᓂᒃ ᑲᔦ ᐊᐧᑲᒋᒃ ᐃᔥᑯᓂᑲᓂᒃ.  

 
 
 

53. ᒋᑭ ᑲᔥᑭᒋᑲᑌᒃ ᒋᑭᒥᓂᓐᐧᑕ ᑭᑭᓄᐊᒪᐧᐊᑲᓇᒃ ᐧᐁᐧᐁᓂ ᑫᑕᔑ ᒋᑕᔑ ᑭᑭᓄᐊᒪᐧᐃᓐᐧᑕ ᑲᔦ 
ᒋᑭᒋᓀᓐᑕᒧᐧᐊᑦ ᐅᑭᑭᓄᐊᒪᑯᐧᐃᓂᐧᐊ ᑲᔦ ᒋᓄᑌᐳᓇᓄᑭᓯᐧᑲ ᐅᑭᑭᓄᒪᑫᒃ, ᐸᑭᑎᓐ ᔓᓂᔭ 
ᐃᐃᒪ: 

 
i. ᑫᑫᑦ ᑭᑭᓄᐊᒪᑎᐧᐃᑲᒥᑯᓐ ᒋᑕᐧᑲᑭᓐ ᐧᐃᓯᓂᐧᐃᑲᒥᑯᓐ ᑫᑕᔑ ᑭᔑᑌᐳᓇᓂᐧᐊᒃ ᓂᐧᓴ (3) 

ᒋᐧᐃᓯᓂᐧᐊᑦ ᑕᓱᑭᔑᑲ; ᑲᔦ  
ii. ᒋᐅᓇᑕᒪᐧᐃᓐᐧᑕ ᑲᑭᓇ ᑭᑭᓄᐊᒪᐧᐊᑲᓇᒃ ᒋᐅᓂᔑᔑᓂᒃ: 

a. ᐅᑕᒥᓄᐧᐃᑲᒥᑯᓐ; 
b. ᑲᑕᔑ ᑲᐧᑫᒋᓇᓂᐧᐊᒃ; 
c.  ᒪᒪᑲᑕᐱᑯᓐ ᑲᐃᔑᐊᑌᑭᓐ; 
d.  ᒪᓯᓇᐃᑲᓇᓐ 
ᑲᐃᔑᐊᑌᑭᓐ; 
e.  ᑭᑐᒋᑫᐧᐃᑲᒥᑯᓐ; 
f. ᒪᓯᓂᐱᐃᑫᐧᐃᑲᒥᑯᓐ; 
g.  ᐅᑕᒥᓄᐧᐃ ᑭᑭᓄᐊᒪᑫᐧᐃᓇᓐ; 
h.  ᑲᐸᐯᒋ ᑭᑫᓐᑕᓱᐧᐊᑦ ᐅᑭᑭᓄᐊᒪᑯᐧᐃᓂᐧᐊ; 
i. ᓇᓇᓐᑐᑭᑫᒋᑫᐧᐃ ᑭᑭᓄᐊᒪᑫᐧᐃᓇᓐ (ᑲᐃᔑᓇᐃᓭᒃ); 
j. ᒋᑕᐧᐃᓂᑲᑌᒃ ᑫᑕᔑᑭᑭᓄᐊᒪᑲᓂᐧᐊᒃ ᐊᓂᔑᓇᐯ ᑫᑯᓇᓐ; 
k.  ᑫᑕᔑᑭᑭᓄᐊᒪᑫᐧᐊᑦ ᑭᒋᐊᒃ; 
l. ᐸᑫᑲᒥᑯᓴᓐ ᑫᑕᓇᓄᑭᐧᐊᑦ ᐅᐧᐃᒋᐃᐧᐁᒃ, ᐅᔥᑎᓯᐧᐃᐊᓄᑭᒃ, ᑲᐸᑲᒋᐊᐸᒋᑐᐧᐊᑦ 

ᑫᑯᓇᓐ ᑲᐧᐃᑐᑲᐧᐊᑦ, ᑲᔦ ᐯᐸᑲᓐ ᐃᔑᒋᑫᐧᐃᓇᓐ ᑲᐊᓄᑲᑕᒧᐧᐊᑦ; 
m. ᐯᐸᑲᓐ ᑲᐃᓇᐸᑕᒃ ᑲᑕᔑ ᒪᒪᐧᐃ ᑭᑭᓄᐊᒪᑲᓂᐧᐊᒃ; ᑲᔦ 
n.  ᑯᑕᑭᔭᓐ ᒪᓐᑭᑕᐧᐊᒋᑲᑌᑭᓐ ᑫᐃᔑᒪᒪᐧᐃᔥᑲᓇᓂᐧᐊᒃ ᑕᐱᔥᑯ ᑲᑭᔑᑐᐧᐊᑦ 
ᐅᑭᑭᓄᐊᒪᑯᐧᐃᓂᐧᐊ ᐃᐃᒪ ᒥᓯᐧᐁ ᑕᔑᑫᐧᐃᓂᒃ. 
 

 
ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓐ: ᑲᑭᑭᓄᐊᒪᑫᐧᐊᑦ ᑭᑎᐸᒋᒧᐧᐊᒃ ᑲᑭᐱᔑ ᓴᓇᑫᓐᑕᒧᐧᐊᑦ ᑲᔦ 
ᑲᑭᔑᒥᓄᓭᐧᐊᑫᓐᑕᒧᐧᐊᑦ ᑲᐱᒥ ᑭᑭᓄᐊᒪᐧᐊᐧᐊᑦ ᐊᓂᔑᓇᐯ ᑭᑭᓄᐊᒪᐧᐊᑲᓇᐃ, ᑲᔦ 
ᐁᑭᓄᑌᓭᐧᐊᑫᓐᑕᒧᐧᐊᑦ ᑲᑭᑕᔑ ᑭᑭᓄᐊᒪᑫᐧᐊᑦ ᐧᐁᑎ ᐧᐃᓐ ᑕᐱᔥᑯ ᑲᐊᐱᒋ ᐧᐁᓄᑕᑭᓐ 
ᐅᓐᑌᕆᐅ ᐅᑭᒪᐧᐃᓐ ᑲᐸᒥᓇᑭᓐ ᐊᔾ ᔅᑯᓪ ᑭᑭᓄᐊᒪᑎᐧᐃᑲᒥᑯᓐ. ᑫᐧᐃᓇᐧᐊ ᑭᑭᓄᐊᒪᐧᐊᑲᓇᒃ 
ᑭᑎᐸᒋᒧᐧᐊᒃ ᐁᑭᒋᓀᑕᐧᑲᓂᒃ ᐅᑭᑭᓄᐊᒪᑯᐧᐃᓂᐧᐊ ᐅᓂᔑᔑᓂᑭᐸᓐ ᑲᑕᔑᑭᑭᐊᒪᐧᐃᓐᐧᑕ.  
 
 

54. ᒋᑭ ᑲᔥᑭᒋᑲᑌᒃ ᒋᑭ ᓂᓯᑕᐧᐃᓂᑲᑌᒃ ᑭᔥᐱᓐ ᒣᐧᑲ ᑲᑕᐧᑲᒃ DFCHS ᐃᔑᓭᐧᑫᓐ ᒋᐅᓐᒋ 
ᐱᓴᓂᓭᐧᐊᑦ ᒋᑕᔑᑭᑭᓄᐊᒪᐧᐃᓐᐧᑕ ᐅᓐᑌᕆᐅ ᐅᑭᒪᐧᐃᓂᒃ ᑲᐅᓐᒋᐱᒥ ᑎᐸᐃᑲᑌᒃ ᐊᔾ ᔅᑯᓪ 
ᑭᑭᓄᐊᒪᑎᐧᐃᑲᒥᑯᓐ, ᑕᑭᑕᔑᓐᑕᒪᐧᐊᑲᓂᐧᐃᐸᓂᒃ ᑲᐅᑭᒪᐧᐃᐧᐊᑦ ᐃᐃᒪ NNEC, KO, ᑲᔦ 
DFCHS, ᒋᐸᑭᑎᓇᑲᓂᐧᐃᑦ ᔓᓂᔭ ᒋᐊᓄᑲᑌᒃ ᒋᓇᓇᓐᑐᓂᑲᑌᒃ ᑫᑭᔑᐅᔑᒋᑲᑌᒃ DFCHS 
ᑲᐃᓀᓐᒋᑲᑌᒃ ᑫᑭ ᐧᐃᒋᐃᑯᐧᐊᐸᓐ ᐊᔕ ᑲᑭᐱᑌᐱᐃᑲᑌᑭᐸᓂᓐ ᑫᐊᓄᑌᑭᓐ 53, ᑲᔦ ᐅᓄ 
ᑲᓂᐅᔑᐱᐃᑲᑌᑭᓐ: 

 
 i. 15 ᑕᓱᐱᐳᓐ ᐃᔑᓂᑲᓐ ᒋᔑᑲᓇᐧᐊᐸᒋᑲᑌᒃ ᒋᐊᐧᑲᒋᑲᑌᒃ ᒋᐱᒥᑌᐸᔥᑭᓀᐧᐊᑦ 

ᑭᑭᓄᐊᒪᐧᐊᑲᓇᒃ; 
 ii. ᑌᒥᓂᒃ ᒋᐃᐧᑲᒋᑲᑌᒃ ᐱᒋᐧᐃᓐ ᒣᐧᑲ ᓄᑯᒻ ᑲᐃᐧᑲᒃ ᑲᔦ ᒋᐅᔑᒋᑲᑌᒃ ᒪᒪᑲᑕᐱᑯ 

ᐊᐸᒋᑕᑲᓇᓐ ᑫᔑᐊᑌᑭᓐ ᑲᐊᐸᒋᑐᐧᐊᑦ ᑭᑭᓄᐊᒪᐧᐊᑲᓇᒃ; 
 iii. ᑌᒥᓂᒃ ᒋᐃᐧᑲᒋᑲᑌᒃ ᐱᒋᐧᐃᓐ ᒣᐧᑲ ᓄᑯᒻ ᑲᐃᐧᑲᒃ ᑲᔦ ᒋᐅᔑᒋᑲᑌᒃ ᑫᑕᔑ ᑭᑐᒋᑫ 

ᑭᑭᓄᐊᒪᐧᐃᓐᐧᑕ; 
 iv. ᑌᒥᓂᒃ ᒋᐃᐧᑲᒋᑲᑌᒃ ᐱᒋᐧᐃᓐ ᒣᐧᑲ ᓄᑯᒻ ᑲᐃᐧᑲᒃ ᑲᔦ ᒋᐅᔑᒋᑲᑌᒃ ᑲᐧᑫᒋᐧᐃᑲᒥᒃ ᑲᔦ 

ᔐᔕᐧᐃᐧᐃᓐ; 
 v. ᑌᒥᓂᒃ ᒋᐃᐧᑲᒋᑲᑌᒃ ᐱᒋᐧᐃᓐ ᒣᐧᑲ ᓄᑯᒻ ᑲᐃᐧᑲᒃ ᒪᒪᐧᐃ ᑭᑭᓄᐊᒪᑫᐧᐃᑲᒥᑯᓐ, ᑕᑯ ᑲᔦ 

ᑭᔑᑌᐳ ᑭᑭᓄᐊᒪᑫᐧᐃᑲᒥᒃ; ᑲᔦ  
 vi. ᒥᓂᑯᒃ ᐸᓇᒋᒋᑫᐧᐃᓐ ᑲᔦ ᑭᐧᐁᓂᑫᐧᐃᓐ ᒋᓇᓇᓐᑐᑭᑫᒋᑲᑌᒃ ᑲᐃᓇᑭᓐᑌᑭᓐ 

ᑲᐧᐊᐧᐁᔑᒋᑲᑌᑭᓐ ᐱᒋᐧᐃᓐ ᐅᔥᑭᑫᑯᓇᓐ.  

ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓐ: ᐅᐅᐧᐁ ᑭᑭᓄᐊᒪᑎᐧᐃᑲᒥᒃ ᑫᑌᐃᐧᐊᓐ, ᑲᔦ ᑲᐧᐃᓐ 
ᐊᔭᓯᐧᐊᓐ ᐊᐸᒋᑕᑲᓇᓐ ᑯᑕᑭᔭᓐ ᐧᐃᓐ ᐊᔾ ᔅᑯᓪ ᑲᐃᔑᓇᑯᒋᑲᑌᑭᓐ, ᑲᔦ ᑲᐧᐃᓐ ᒋᓇᐃ 
ᐃᓂᑯᐧᑲᒃ ᒋᑎᐱ ᐊᓄᑲᑌᑭᓐ ᐅᐧᐃᑐᑲᑯᐧᐃᓂᐧᐊ ᑭᑭᓄᐊᒪᐧᐊᑲᓇᒃ. ᐅᓇᑯᓂᑫᐧᐃᑭᒪᔑᔕᒃ 
ᑭᑲᐧᑫᐧᑌᐧᐊᒃ ᐃᓂ ᑭᑭᓄᐊᒪᐧᐊᑲᓇᒃ ᐅᓄᑌᓭᐧᐃᓂᐧᐊ ᒋᑭ ᓇᓇᓐᑐᑭᑫᒋᑲᑌᓂᑭᐸᓐ ᑲᔦ 
ᐧᐁᐧᐁᓂ ᒋᓇᓇᑲᒋᒋᑲᑌᓂᑭᓐ ᑭᔥᐱᓐ ᐅᐅᐧᐁ ᒣᐧᑲ ᑲᐃᔑ ᐱᒥᓄᑌᓭᑭᓐ ᐅᐧᐃᒋᐃᑯᐧᐃᓂᐧᐊ 
ᑲᔦ ᓂᑲᓐ ᑫᓂᔑᐧᐃᒋᐃᓐᐧᑕ ᒋᔑ ᐧᑲᔭᓐᒋᒋᑲᑌᓂᑭᓐ ᐊᓂᐧᐊᐧᐁᔑᒋᑲᑌᓂᒃ ᑫᒪ ᐅᔥᑭ 
ᐅᔑᒋᑲᑌᓂᒃ ᑭᑭᓄᐊᒪᑎᐧᐃᑲᒥᑯᓂ. 

 
 
 
55. ᔓᓂᔭᐧᐃᑭᒪ ᐅᑲᓇᐧᐊᐸᒥᑯᓐ ᔐᒪᒃ ᒋᒪᑕᓄᑲᑕᒃ, ᒋᐧᐃᑐᑲᒃ DFCHS ᔓᓂᔭᑲᒃ ᐃᓇᑫ ᑌᒥᓂᒃ 

 ᒋᐧᐊᐧᐁᔑᒋᑲᑌᒃ ᑭᑭᓄᐊᒪᑎᐧᐃᑲᒥᒃ: 
 

i. ᒋᐸᐧᑲᑎᓂᑲᑌᒃ ᑭᔓᓯᒋᑲᓐ ᑲᐱᒋᐳᐧᐃᓂᐧᐊᒃ ᑲᑭᐧᐃᓐᒋᑲᑌᒃ ᐃᐃᒪ 
ᐧᐊᐸᓐᑕᐃᐧᐁᐧᐃᓂᒃ 185; ᑲᔦ 

ii. ᐅᔥᑭ ᑭᓯᓯᑲᓇᓐ ᒋᒣᔥᐧᑲᒋ ᐊᒋᑲᑌᑭᓐ. 
 
ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓐ: ᑭᑭᓄᐊᒪᑎᐧᐃᑲᒥᒃ DFC ᑕᐧᑲᓐ 
ᑭᔓᓯᒋᑲᓐ ᑲᐱᒋᐳᐧᐃᓂᐧᐊᒃ. ᐊᓇᓴ ᑭᐱᑐᒋᑲᑌᐸᓐ ᒋᐱᒋᑐᒋᑫᒪᑲᓯᓄᒃ, 
ᑭᐊᓂᔑᓇᐧᑲᓐ ᒋᐊᓂ ᒪᔑᑐᑕᑯᐧᐊᑦ ᑭᑭᓄᐊᒪᐧᐊᑲᓇᒃ ᐁᐊᓂᐱᑯᔥᑲᒃ 
ᐧᐊᑲᐃᑲᓐ. ᒥᓇᐧᐊ ᐸᐸᓂᓭᐧᐊᒃ ᑲᑭᑭᓄᐊᒪᐧᐃᓐᐧᑕ ᑲᐸᐱᑯᓭᒃ ᑭᓯᓯᑲᓐ 
ᑲᔦ DFC ᑲᐧᐃᓐ ᐅᔓᓂᔭᒥᓯ ᒋᑭᐊᑕᐧᐁᑦ ᐅᔥᑭ ᑭᓯᓯᑲᓇᓐ. 

 
 
 
56. ᒋᓇᓇᓐᑐᑭᑫᑕᐧᑲᒃ ᒣᐧᑲ ᑲᐊᐸᑕᒃ MLC ᐃᔑᓭᐧᑫᓐ ᐧᐁᐧᐁᓂ ᐃᔑᐧᓇᑲᓂᐧᑫᓐ ᑭ ᑭᑭᓄᐊᒪᐧᐃᓐᐧᑕ ᑕᐱᔥᑯ 

ᐯᔑᐧᑲᓐ ᐅᓐᑌᕆᐅ ᐅᑭᒪᐧᐃᓂᒃ ᑲᐅᓐᒋᐱᒥ ᑎᐸᐃᑲᑌᒃ ᑭᑭᓄᐊᒪᑎᐧᐃᑲᒥᑯᓐ, ᔓᓂᔭᐧᐃᑭᒪ ᑲᔦ ᒪᑕᐧᐊ 
ᐅᑭᒪᑲᓇᒃ ᑲᔦ ᑲᐸᒥᓇᒧᐧᐊᑦ MLC ᐅᑕᓄᐊᓄᑲᑕᓇᐧᐊ ᔓᓂᔭ ᓇᓇᓐᑐᑭᑫᒋᑫᐧᐃᓂ ᑲᔦ ᐊᓂᓐ ᐁᔑᐱᒥ 
ᓇᓄᑌᓭᑦ ᔓᓂᔭ ᐱᒥᐧᐃᒋᑫᐧᐃᓂᒃ. ᑭᔥᐱᓐ ᐧᐊᐸᒋᑲᑌᒃ ᐁᐊᓐᑕᐧᐁᑕᐧᑲᒃ MLC ᑭᑭᓄᐊᒪᑎᐧᐃᑲᒥᒃ 
ᒋᐅᔑᒋᑲᑌᒃ, ᔓᓂᔭᐧᐃᑭᒪ ᐅᑲᓇᐧᐊᐸᒥᑯᓐ ᒋᐸᑭᑎᓇᑦ ᔓᓂᔭ ᒋᓇᓇᓐᑐᑭᑫᒋᑲᑌᒃ ᒋᑭᐅᔑᒋᑲᑌᒃ: 

  
 i. 15 ᑕᓱᐱᐳᓐ ᐃᔑᓂᑲᓐ ᒋᔑᑲᓇᐧᐊᐸᒋᑲᑌᒃ ᒋᐊᐧᑲᒋᑲᑌᒃ ᒋᐱᒥᑌᐸᔥᑭᓀᐧᐊᑦ 

ᑭᑭᓄᐊᒪᐧᐊᑲᓇᒃ; 
 ii. ᑌᒥᓂᒃ ᒋᐃᐧᑲᒋᑲᑌᒃ ᐱᒋᐧᐃᓐ ᒣᐧᑲ ᓄᑯᒻ ᑲᐃᐧᑲᒃ ᒪᒪᐧᐃ ᑭᑭᓄᐊᒪᑫᐧᐃᑲᒥᑯᓐ, ᑕᑯ ᑲᔦ 

ᑭᔑᑌᐳ ᑭᑭᓄᐊᒪᑫᐧᐃᑲᒥᒃ; ᑲᔦ 
 iii.    ᒥᓂᑯᒃ ᐸᓇᒋᒋᑫᐧᐃᓐ ᑲᔦ ᑭᐧᐁᓂᑫᐧᐃᓐ ᒋᓇᓇᓐᑐᑭᑫᒋᑲᑌᒃ ᑲᐃᓇᑭᓐᑌᑭᓐ 

ᑲᐧᐊᐧᐁᔑᒋᑲᑌᑭᓐ ᐱᒋᐧᐃᓐ ᐅᔥᑭᑫᑯᓇᓐ. 
 

  
 
57. ᐊᐱ ᑭᔕᓄᑲᑌᑭᓐ ᐅᓄ ᑎᐸᒋᒧᐧᐃᓇᓐ ᑲᓇᓇᓐᑐᑭᑫᒋᑲᑌᒃ ᒋᑭᐅᔑᒋᑲᑌᑭᐸᓐ DFCHS 

ᑭᑭᓄᐊᒪᑎᐧᐃᑲᒥᒃ, ᑲᔦ ᒥᓂᑯᒃ ᐸᓇᒋᒋᑫᐧᐃᓐ ᑲᔦ ᑭᐧᐁᓂᑫᐧᐃᓐ ᑲᑭᐅᔑᐱᐃᑲᑌᑭᓐ ᑭ ᑭᑭᐱᐃᑲᑌᐧᐊᓐ 
ᐧᐊᐧᐁᔑᒋᑫᐧᐃ ᐸᓇᒋᒋᑫᐧᐃ ᐃᓇᑭᓐᒋᑫᐧᐃᓐ, ᑫᒪ ᐱᑯ ᒋᐅᔑᒋᑲᑌᒃ ᐅᔥᑭ ᑭᑭᓄᐊᒪᑎᐧᐃᑲᒥᒃ, 
ᒋᐸᑭᑎᓂᑦ ᔓᓂᔭ ᑲᑭᐧᐃᓐᒋᑲᑌᑭᓐ ᑫᐊᓂᐊᓄᑲᑌᑭᓐ ᑲᑭᐸᑭᑎᓂᑲᑌᑭᓐ ᐅᐅᒪ ᑎᐸᒋᒧᐧᐃᓇᓐ. 

 
 
iii. ᐃᔥᐱᑭᑫᓐᑕᓱ ᑭᑭᓄᐊᒪᑎᐧᐃᑲᒥᑯᓐ ᐧᐁᑎ ᐃᔑ ᓂᑲᓐ 

 
ᑲᑲᓄᓇᑲᓂᐧᐃᑦ: ᑲᓇᑕ 

58. ᒋᑭ ᑲᔥᑭᒋᑲᑌᒃ ᒋᑭᑌᐱᓇᒪᐧᐃᓐᐧᑕ ᐊᓂᔑᓇᐯ ᑭᑭᓄᐊᒪᐧᐊᑲᓇᒃ ᓄᐱᒪᑲᒥᒃ ᑕᔑᑫᐧᐃᓇᓐ 
ᑲᐅᒋᐧᐊᑦ ᐃᔥᐱᑭᑫᓐᑕᓱ ᑭᑭᓄᐊᒪᑯᐧᐃᓂ ᑲᓂᓯᑕᐧᐃᓇᐧᑲᓂᒃ ᐁᐸᑲᓂᓭᐧᐊᑦ ᑲᔦ 
ᑲᓴᓇᑭᓭᐧᐊᑦ ᑭᑭᓄᐊᒪᐧᐊᑲᓇᒃ, ᐅᑎᓇᐧᐁᒪᑲᓂᐧᐊ ᑲᔦ ᐅᑕᔑᑫᐧᐃᓂᐧᐊ, ᒋᑭᐅᓂᐧᑕᐸᓐ 
ᒋᒪᒪᐧᐃ ᐊᓄᑭᐧᐊᑦ ᒋᑭᐅᓐᑎᓂᐧᑕ ᐃᐃᒪ NNEC, KO, MLC ᑲᔦ ᑯᑕᑭᔭᓐ ᐊᓂᔑᓇᐯᑲᒃ 
ᑲᐅᒋᐸᒥᓂᑲᑌᑭᓐ ᑭᑭᓄᐊᒪᑫ ᐱᒥᐧᐃᒋᑫᐧᐃᓇᓐ. ᒋᐃᓇᓄᑭᐃᓐᐧᑕ ᑲᒪᒪᐧᐃ ᐊᓄᑭᐧᐊᑦ 
ᒋᒪᐧᐊᒋᐃᐧᐁᐧᐊᑦ ᒋᓇᓇᓐᑭᑫᓐᑕᒧᐧᐊᑦ: 

 
i. ᑕᔑᑫᐧᐃᓇᓐ ᑲᐊᓐᑕᐧᐁᑕᒧᐧᐊᑦ ᐊᔾ ᔅᑯᓪ ᑲᔦ ᒋᑭᐃᔑᓭᓂᐧᑫᓐ ᒋᑭᐊᔭᐧᐊᑦ ᐊᔾ ᔅᑯᓪ 

ᐃᔥᑯᓂᑲᓂᒃ; 
ii. ᑕᔑᑫᐧᐃᓇᓐ ᑲᐊᓱᔥᑲᒧᐧᐊᑦ ᐊᔾ ᔅᑯᓪ ᑭᑭᓄᐊᒪᑫᐧᐃᓂ ᐊᐧᑲᒋᒃ ᐃᔥᑯᓂᑲᓂᒃ; 
iii. ᑕᔑᑫᐧᐃᓇᓐ ᑲᐊᓱᔥᑲᒧᐧᐊᑦ ᐊᔾ ᔅᑯᓪ ᑭᑭᓄᐊᒪᑫᐧᐃᓂ ᐊᐧᑲᒋᒃ ᐃᔥᑯᓂᑲᓂᒃ, 

ᑲᐊᓐᑕᐧᐁᑕᒧᐧᐊᑦ ᒋᑕᔑᑭᑭᐊᒪᐧᐃᓐᐧᑕ ᑲᔦ ᒋᑲᐯᔑᐃᒥᑦ ᑭᑭᓄᐊᒪᐧᐊᑲᓇᐃ ᒣᐧᑲ ᐊᐧᑲᒋᒃ 
ᐃᔥᑯᓂᑲᓂᒃ ᑭᑭᓄᐊᒪᐧᐃᐧᑕ, ᑕᑯ ᑲᔦ: 
a. ᐊᓐᑎ ᑭᑭᓄᐊᒪᑎᐧᐃᑲᒥᑯᒃ ᑲᐧᐃᐃᔑᓂᔕᐧᐊᐧᐊᑦ 9 ᑲᔦ 10 ᑲᐃᑯᔥᑲᐧᐊᑦ (ᑕᐱᔥᑯ 

ᐧᐁᑎ ᐯᓕᑲᓐ ᐊᓂᔑᓇᐯ ᐊᔾ ᔅᑯᓪ, PFFNHS), ᑫᐅᓐᒋ ᐧᐃᑐᑲᐧᐃᓐᐧᑕ 
ᑭᑭᓄᐊᒪᐧᐊᑲᓇᒃ ᒋᐊᓂ ᑭᑭᓄᐊᒪᐧᐃᓐᐧᑕ ᑕᓐᑐᕐ ᐯ (ᑫᒪ ᑲᔦ ᑯᑕᑭᔭᓐ 
ᑭᑭᓄᐊᒪᑎᐧᐃᑲᒥᑯᓐ ᐊᐧᑲᒋᒃ ᐃᔥᑯᓂᑲᓂᒃ);  

b.  ᒋᒪᒪᐧᐃ ᑲᐯᔑᐊᑲᓂᐧᐃᐧᐊᑦ 9 ᑲᔦ 10 ᑲᐃᑯᔥᑲᐧᐊᑦ; 
c.  ᒋᒪᒪᐧᐃ ᑲᐯᔑᐊᑲᓂᐧᐃᐧᐊᑦ ᑲᑭᓇ ᑲᐊᐱᒋᑭᑫᓐᑕᓱᐧᐊᑦ; 
d.  ᑲᑲᐯᔑᐃᐧᐁᐧᐊᑦ ᐅᐧᐊᑲᐃᑲᓂᐧᐊᒃ ᒋᔑᑲᐯᔑᐃᓐᐧᑕ 11 ᑲᔦ 12 
 ᑲᐃᑯᔥᑲᐧᐊᑦ; ᑫᒪ ᑲᔦ 
e.  ᑲᑲᐯᔑᐃᐧᐁᐧᐊᑦ ᐅᐧᐊᑲᐃᑲᓂᐧᐊᒃ ᒋᔑᑲᐯᔑᐃᓐᐧᑕ ᑲᑭᓇ 
ᑲᐊᐱᒋᑭᑫᓐᑕᓱᐧᐊᑦ. 

 
 
 
ᑲᑲᓄᓇᑲᓂᐧᐃᑦ: ᑲᓇᑕ 

 
59. ᑌᒥᓂᒃ ᒋᐧᐃᑐᑲᐧᐃᐧᓐᐧᑕ ᑲᐃᔑ ᓇᓄᑌᓭᐧᐊᑦ ᐊᓂᔑᓇᐯᒃ ᑲᔦ ᑫᑫᑦ ᒋᔑᐧᐃᑐᑲᐧᐃᓐᐧᑕ 

ᑭᑭᓄᐊᒪᐧᐊᑲᓇᒃ ᒋᐱᓴᓂᓭᐧᐊᑦ, ᑲᓇᑕ ᐅᑭᒪᐧᐃᓐ ᒋᑭᐸᑭᑎᓇᐸᓐ ᔓᓂᔭ ᐃᐃᒪ NNEC 
ᒋᑌᐱᓭᓂᑦ ᒋᐅᔑᒋᑲᑌᑭᓐ ᑲᑭᓇ ᑫᑯᓇᓐ ᐃᐃᒪ ᒋᐧᑲᔭᓐᒋᒋᑲᑌᑭᓐ ᑲᔦ ᒋᐊᓄᑭᐃᓐᐧᑕ 
ᑫᔑᑲᓇᐧᐁᓐᑕᑯᓯᐧᐊᑦ ᑭᑭᓄᐊᒪᐧᐊᑲᓇᒃ ᑕᓐᑐᕐ ᐯ ᐃᐃᒪ NNEC ᑲᐅᒋ ᐸᒥᓂᑲᑌᑭᓐ 
ᑕᔑᑫᐧᐃᓇᓐ ᑲᐱᑭᑭᓄᐊᒪᐧᐃᓐᐧᑕ DFCHS ᑭᑭᓄᐊᒪᐧᐃᓐᐧᑕ: 

 
i. ᔓᓂᔭᐧᐃᑭᒪ ᐅᑲᓇᐧᐊᐸᒥᑯᓐ ᒋᐸᑭᑎᓇᑦ ᔓᓂᔭ ᐃᐃᒪ NNEC ᒋᑌᐱᓭᓂᑦ 

ᐸᓇᒋᒋᑫᐧᐃᓐ ᑲᐃᔑᓭᒃ ᑲᐊᓄᑲᑌᑭᓐ ᑲᓇᐧᐁᒋᑫᐧᐃᑲᒥᒃ ᑕᓱᐯᔑᑯᐱᐳᓐ ᑲᐃᔑᐅᓇᑌᒃ 
ᒋᔑᒥᓂᐧᑕ ᑕᐱᔥᑯ ᑭᒪᒪᐧᐃ ᑲᓇᐧᐁᓂᒥᐧᑕ ᑎᐸᐃᑫᐧᐃᓐ ᑲᐅᔑᐱᐃᑲᑌᒃ ᐸᑫᐱᐃᑲᓂᒃ 
5.0 D - ᑭᑭᓄᐊᒪᐧᐊᑲᓐ ᐅᐧᐃᑐᑲᑯᐧᐃᓐ ᑲᓇᑕ ᐅᓇᒋᑫᐧᐃᓇᓐ ᑲᔦ ᑭᑭᓄᐃᑫᐧᐃᓇᓐ 
ᔓᓂᔭ ᐸᑭᑎᓂᑫᐧᐃᓇᓐ ᑲᐧᐃᒋᒋᑲᑌᑭᓐ ᐊᓂᔑᓇᐯ ᑭᑭᓄᐊᒪᑫᐧᐃ ᐱᒥᐧᐃᒋᑫᐧᐃᓇᓐ. 

ii. NNEC ᑕᑭᐃᔑ ᐧᐊᐧᐃᓐᑕᒪᑫᐸᓐ ᐊᓂᔑᓇᐯ ᑕᔑᑫᐧᐃᓇᓐ, ᒣᐧᑲ ᑭᐱᒥ 
ᑭᑭᓄᐊᒪᐧᐃᓐᐧᑕ, NAN,  KO ᑲᔦ ᑯᑕᑭᔭᓐ ᑲᐧᐃᑕᓄᑭᒥᑎᒪᑲᑭᓐ ᐅᑭᒪᑲᓇᒃ 
ᐱᒥᐧᐃᒋᑫᐧᐃᓇᓐ ᐊᓂᓐ ᐁᔑᓭᒃ ᑲᔦ ᑲᐧᐃᐃᔑ ᐅᔑᓯᒋᑲᑌᒃ ᑫᐃᔑᓇᐧᑲᒃ ᒪᒪᐧᐃ 
ᑲᐯᔑᐃᐧᐁᐧᐃᓐ. ᑲᓇᑕ ᐅᑭᒪᐧᐃᓐ ᐅᑕᐸᑭᑎᓇᓐ ᔓᓂᔭ NNEC ᒋᐊᓄᑲᑕᒥᓂᑦ 
ᒪᐧᐊᒋᐃᑎᐧᐃᓇᓐ. 

iii. ᑲᓇᑕ ᐅᑭᒪᐧᐃᓐ ᐅᑕᑭᐸᑭᑎᓇᓐ ᔓᓂᔭ ᒋᑌᐱᓭᑦ ᐊᓂᒪᑕᓄᑲᑌᒃ ᐅᔑᒋᑲᑌᒃ 
ᑲᐯᔑᐧᐃᑲᒥᑯᓂ ᐊᐱ ᐊᓂᑭᐧᐁ ᐅᔥᑭ ᔓᓂᔭᐧᐃ ᑭᑭᓄᐧᐃᓂᐧᐊᒃ ᓂᑭᑭᓯᔅ 1, 2017 

ᒋᔑᒪᑕᓄᑲᑌᒃ ᐊᓂᓯᐧᑲᒃ 2017.  
 

 
ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓐ: ᒣᐧᑲ ᓄᑯᒻ ᑲᐃᔑᓇᐧᑲᒃ ᑲᐃᔑ ᑲᑲᐯᔑᐊᑲᓂᐧᐃᐧᐊᑦ 
ᑭᑭᓄᐊᒪᐧᐊᑲᓇᒃ ᐊᐱᒋ ᓴᓇᑲᓐ ᒋᑭᒥᑲᐧᐃᓐᐧᑕ ᐧᐁᓀᓇᒃ ᒋᑲᐯᔑᐃᐧᐁᐧᐊᑦ, ᑲᔦ ᐁᑭᓇᐃᓭᓯᓄᒃ 
ᑲᑕᔑ ᑲᓇᐧᐁᓐᑕᑯᓯᐧᐊᑦ ᑲᔦ ᐅᐱᒥᐧᐃᒋᐃᑯᐧᐃᓂᐧᐊ. ᐅᐅᐧᐁ ᑕᔥ ᒪᒪᐧᐃᑲᐯᔑᐃᑯᐧᐃᓐ 
ᐃᔑᑲᓇᐧᐁᑕᑯᓯᐧᐊᐸᓐ ᓇᐧᐊᒡ ᐱᓴᓂᓭᐸᓂᒃ ᐯᑭᔥ ᑲᔦ ᐅᑕᓂᔑᓇᐯᐧᐃ ᐱᒪᑎᓯᐧᐃᓂᐧᐊᒃ ᑲᔦ 
ᑲᐃᓇᓐᒋᑫᐧᐊᑦ ᒥᒋᒪᓐ ᒋᔑᑕᒪᐧᐃᓐᐧᑕ, ᒋᐯᐧᔕᐸᒥᑎᐧᐊᑦ ᐧᐃᒋ ᐅᔥᑲᑎᓴᓐ ᑲᔦ ᑲᑲᔥᑭᐅᐧᐊᑦ 
ᐊᓄᑭᐊᑲᓇᒃ ᒋᐊᓄᑭᑕᒪᐧᐊᐧᐊᑦ ᐅᔥᑲᑎᓴᓐ ᑲᔦ ᒋᐯᐧᔕᐸᓐᑕᒧᐧᐊᑦ ᑯᑕᑭᔭᓐ ᑲᐧᐃᐃᔕᐧᐊᑦ 
ᑲᑭᑲᔥᑭᑐᓯᐧᑲᐸᓐ ᒋᑭᑐᑕᒧᐧᐊᑦ ᑲᐃᔑ ᐸᐱᑭᔑ ᑲᐯᔑᐃᓐᐧᑕ. 

 
 
 
ᑲᑲᓄᓇᑲᓂᐧᐃᑦ: NNEC ᑲᔦ ᑕᓐᑐᕐ ᐯ ᐅᑭᒪᒃ 

 
60. ᑕᓐᑐᕐ ᐯ ᐅᑭᒪᒃ ᒋᑭᐧᐃᑕᓄᑭᒪᐧᐊᐸᓐ NNEC ᑫᑫᑦ ᓂᑲᓐ ᒋᐊᓂᑭᑫᓐᑕᒧᐧᐊᑦ ᒋᐅᓐᒋ ᒪᔑᓭᓯᓄᒃ 

ᑲᔦ ᒋᒪᒥᐧᓇᑐᐧᐊᑦ ᐃᓂ ᐅᑌᓇᐧᐃ ᑎᐯᓐᒋᑫᐧᐃ ᐅᓇᑯᓂᑲᓇᓐ ᑲᐊᐃᑯᑎᐯᑕᐧᑲᑭᓐ ᑫᑭᔑ 
ᐧᐊᐧᐁᓇᐸᒋᑲᑌᑭᓐ ᑭᑭᓄᐊᒪᑎᐧᐃᑲᒥᑯᓐ ᒋᔑᐅᔑᒋᑲᑌᑭᓐ. 

 
 

ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓐ: ᑲᐧᐃᓐ ᐊᐱᒋ ᒋᑭᐅᓐᒋ ᐃᓀᒋᑲᑌᒃ ᒣᐧᑫ ᐅᑌᓇᒃ ᒋᑭᑕᔑ 
ᐅᔑᒋᑲᑌᑭᐸᓐ ᐊᓂᔑᓇᐯ ᐅᔥᑲᑎᓴᒃ ᑲᐯᔑᐧᐃᑲᒥᒃ ᐃᐃᒪ ᑕᓐᑐᕐ ᐯ. ᓇᔥᑫ ᑭᔥᐱᓐ ᐃᐃᒪ ᒣᐧᑲ 
ᑲᐃᔑᐸᑕᑭᑌᒃ DFC ᐃᔑᐅᓀᒋᑲᑌᒃ ᒋᔑᐅᔑᒋᑲᑌᒃ ᑭᑭᓄᐊᒪᐧᐊᑲᓇᒃ ᑲᐯᔑᐧᐃᑲᒥᒃ, 
ᑕᐊᓐᑕᐧᐁᑕᐧᑲᓐ ᒋᐊᓐᒋᒋᑲᑌᒃ ᑲᐃᓇᐸᓀᓯᒋᑲᑌᒃ ᐊᑭᐧᐃ ᑎᐸᐊᑭᑫᐧᐃᓐ ᑫᔑᐅᔑᒋᑲᑌᒃ. 
 

 
 

iv. ᒋᒥᐧᓇᒋᑲᑌᑭᓐ ᑲᓇᐃᓭᓯᓄᑭᓐ ᑭᑭᓄᐊᒪᑎᐧᐃᑲᒥᑯᓐ ᑲᐃᔑᓇᐧᑲᑭᓐ 
 
ᑲᑲᓄᓇᑲᓂᐧᐃᑦ: ᐊᓂᔑᓇᐯ ᐊᔅᑭ 

 
61. ᒋᑭ ᑲᔥᑭᒋᑲᑌᒃ ᒋᒥᐧᓇᒋᑲᑌᑭᓐ ᑲᔦ ᓄᒋᑯ ᒋᓇᓇᓴᐱᓇᑯᒋᑲᑌᓯᓄᑭᓐ ᐊᐸᒋᑕᑲᓇᓐ ᑲᔦ 

ᐧᐊᑲᐃᑲᓇᓐ, ᒋᑭᐊᓄᑭᐊᐧᐊᐸᓐ ᑭᑭᓄᐊᒪᑫᐧᐃ ᐱᒥᐧᐃᒋᑫᐧᐃᓂᒃ ᑲᐸᒥᓇᒧᐧᐊᑦ ᒋᓇᓇᓐᑐᑭᑫᑕᒧᐧᐊᑦ 
ᐧᐁᑯᓀᓇᓐ ᑎᓄ ᑫᑭ ᐱᒥᐊᓄᑲᑌᑭᐸᓂᓐ ᑲᔦ ᒪᒪᐧᐃ ᐊᐸᑕᑭᐸᓂᓐ ᐊᐸᒋᑕᑲᓇᓐ. ᓇᔥᑫ ᐃᑭ ᑫᑭ 
ᐧᐃᑕᓄᑭᒥᑎᐧᐊᐸᓐ ᑲᐊᓄᑲᑌᑭᓐ NNEC ᑲᔦ KO ᐊᔾ ᔅᑯᓪ ᑭᑭᓄᐃᒪᐧᐃᑲᓇᒃ ᐅᑕᓱᔥᑲᒪᑯᐧᐃᓂᐧᐊ 
(SSSP) DFCHS ᑲᑕᔑ ᑭᑭᓄᐊᒪᐧᐃᓐᐧᑕ ᒋᐊᐸᒋᑐᐧᐊᑦ ᑫᐧᐃᒋᐃᑯᐧᐊᑦ ᑲᔦ ᑯᑕᔭᑭᓐ ᑲᐃᔑ 
ᐱᒥᐧᐃᒋᑫᑕᒪᐧᐃᓐᐧᑕ ᑲᔦ ᐅᓇᑯᓂᑲᓇᓐ ᑲᑭᐅᓇᑕᒪᐧᐃᓐᐧᑕᐸᓐ ᒣᐧᑲ ᑲᑭᑭᓄᒪᐧᐃᓐᐧᑕ DFCHS. 
 
ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓐ: ᑫᐱᒥᓂᔕᐃᑲᑌᒃ ᐊᓐᑕᐧᐁᑕᐧᑲᓐ ᒋᐊᓄᑲᑌᒃ 51 ᑭᓇᓐᑭᒋᑲᑌ 
ᒋᑕᐧᑲᒋᑲᑌᑭᓐ ᑭᐃᔥᐧᑲᐊᓄᑭᓇᓂᐧᐊᒃ ᒣᐧᑲ ᑲᑭᔑᑲᒃ ᑲᔦ ᑯᑕᑭᔭᓐ ᐅᐧᐃᒋᐃᑯᐧᐃᓂᐧᐊ 
ᑭᑭᓄᐊᒪᐧᐊᑲᓇᒃ ᒣᐧᑲ ᐯᔑᐧᑲᓐ ᑲᐃᔑᓇᑯᒋᑲᑌᑭᓐ. 

 
 
 

B. ᔓᓂᔭ ᑲᐸᑭᑎᓇᑲᓂᐧᐃᑦ - ᑭᑭᓄᐊᒪᑫᐧᐃ ᐧᐃᒋᐃᐧᐁᐧᐃᓇᓐ 
 
ᑲᑲᓄᓇᑲᓂᐧᐃᑦ: ᑲᓇᑕ ᑲᔦ ᐅᓐᑌᕆᐅ 

 
62. ᒋᑭ ᑲᔥᑭᒋᑲᑌᒃ ᒋᑌᐱᓂᑲᑌᓂᒃ ᐯᔑᐧᑲᓐ ᒋᔑᓭᓂᒃ ᐅᑭᑭᓄᐊᒪᑯᐧᐃᓂᐧᐊ ᐊᓂᔑᓇᐯ 

ᑭᑭᓄᐊᒪᐧᐊᑲᓇᒃ, ᑲᓇᑕ ᐅᑭᒪᐧᐃᓐ ᐅᑕᑭᑐᑕᓐ: 

i. ᒋᑭᐧᐁ ᓇᓇᑲᒋᑐᑦ ᒣᐧᑲ ᑲᐃᓇᑯᓂᑲᑌᑭᓐ ᑲᑎᐸᐃᑲᑌᓂᒃ ᐅᑭᑭᓄᐊᒪᑯᐧᐃᓐ ᐊᓂᔑᓇᐯ 

ᑭᑭᓄᐊᒪᐧᐊᑲᓐ ᑲᐧᐃᑭᑭᓄᐊᒪᐧᐊᑲᓂᐧᐃᑦ ᐊᐧᑲᒋᒃ ᐃᔥᑯᓂᑲᓂᒃ ᑫᒪ MLC4 ᐱᓴᓂᑯ ᐊᓐᑎ 
ᑲᐃᔑᑕᑦ ᑫᒪ ᑲᐃᔑᓂᑦ ᐅᓂᑭᐃᑯᓐ; 

ii. ᒋᐧᐸ ᐊᓐᒋᒋᑲᑌᑭᓐ ᐅᓇᑯᓂᑲᓇᓐ ᐱᑯ ᐊᐧᐁᓀᓐ ᐊᓂᔑᓇᐯ ᑭᑭᓄᐊᒪᐧᐊᑲᓐ ᒋᔕᑦ 
ᐊᓂᔑᓇᐯ ᐊᔾ ᔅᑯᓪ ᐊᐧᑲᒋᒃ ᐃᔥᑯᓂᑲᓂᒃ ᐊᓐᑎ ᐱᑯ ᑲᐅᓐᒋᒡ ᐃᔥᑯᓂᑲᓂᒃ, ᒋᐅᒋ 
ᐧᐃᑕᓄᑭᒥᓐᐧᑕ ᑭᑭᓄᐊᒪᑫᐧᐃᓂᒃ ᑲᐊᐱᑕᒪᑫᐧᐊᑦ ᑭᐧᐁᑎᓄᒃ ᓀᑲᐱᐊᓄᒃ ᐅᓐᑌᕆᐅ 
ᑫᒥᐧᓇᒋᑲᑌᓂᒃ ᑭᑭᓄᐊᒪᑫᐧᐃ ᑎᐸᐃᑫᐧᐃ ᓇᑯᒥᑎᐧᐃᓇᓐ ᒋᐅᔑᓯᒋᑲᑌᑭᓐ; 

iii. ᒋᐳᓂᐊᐸᒋᒋᑲᑌᒃ ᐊᓐᑐᑕᒪᑫᐧᐃ ᒪᓯᓇᐃᑫᐧᐃᓐ ᑲᐅᔑᒋᑲᑌᒃ ᑲᐊᓐᑐᑕᒪᑲᓂᐧᐊᒃ ᔓᓂᔭ 
ᒋᔑᐊᐸᑎᓯᑦ ᑭᑭᓄᐊᒪᑫᐧᐃᓂᒃ ᐃᐃᒪ ᐊᓄᑭᐧᐃᓇᓐ (ᑲᑭᐧᐃᓐᒋᑲᑌᑭᓐ ᑲᓄᑌᓭᑭᓐ ᑲᑭ 
ᓇᓇᓐᑐᑭᑫᒋᑲᑌᑭᓐ ᑲᐊᓐᑕᐧᐁᑕᐧᑲᑭᓐ ᑫᐊᓄᑲᑌᑭᓐ 12 ᑲᔦ 14); 

iv.     ᒋᓇᓇᓐᑐᑭᑫᒋᑲᑌᒃ ᒥᓂᑯᒃ ᑲᐊᓐᑕᐧᐁᑕᑯᓯᑦ ᔓᓂᔭ ᑕᓱᐯᔑᑯᐱᐳᓐ ᒥᓯᐧᐁ ᑲᐸᑭᑎᓂᑦ 
ᔓᓂᔭ ᐊᓂᔑᓇᐯ ᑭᑭᓄᐊᒪᑫᐧᐃ ᐱᒥᐧᐃᒋᑫᐧᐃᓐ ᑲᔦ ᐧᐃᒋᐃᐧᐁᐧᐃᓇᓐ ᑲᐸᒥᑕᒪᑫᐧᐊᑦ 
ᐊᐧᑲᒋᒃ ᐃᔥᑯᓂᑲᓇᓐ ᒋᑌᐱᓭᐧᐊᑦ ᑲᐱᒪᓄᑭᑕᒪᐧᐃᓐᐧᑕ ᑭᑭᓄᐊᒪᐧᐊᑲᓇᒃ; ᑲᔦ 

v. ᒥᓯᐧᐁ ᔓᓂᔭ ᑲᐃᔑᐸᑭᑎᓂᑦ ᐊᓂᔑᓇᐯ ᑭᑭᓄᐊᒪᐧᐊᑲᓇᒃ ᐊᐧᑲᒋᒃ ᐃᔥᑯᓂᑲᓂᒃ ᑲᐅᓐᒋ 
ᐧᐃᒋᐃᓐᐧᑕ ᑭᐧᓀᔥ ᒋᒥᐱᓭᓂᒃ ᒋᐱᒥᑌᐱᓭᐧᐊᑦ ᐃᔑᓂᑲᓐ.  
 
ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓐ: ᐅᐅᐧᐁ ᑲᐊᓐᑕᐧᐁᑕᐧᑲᒃ ᐊᓄᑭᐧᐃᓐ ᒪᔥᑲᐧᐊᒋᑲᑌ 
ᐅᓇᑯᓂᑫᐧᐃᑭᒪᔑᔕᒃ ᑲᑭᐱᒥ ᑕᔑᓐᑕᒧᐧᐊᑦ ᑲᐱᒥᐸᑭᑎᓂᑦ ᔓᓂᔭ ᑲᑎᐸᐃᑲᑌᓂᒃ 
ᐊᓂᔑᓇᐯ ᐅᑭᑭᓄᐊᒪᑯᐧᐃᓐ ᑲᐧᐃᓐ ᐁᑕ ᑫᑌᐱᓭᓂᒃ ᒋᐃᓇᑌᓂᒃ, ᑲᔦ ᐱᑯ ᒋᓇᑌᓂᑭᐸᓐ 
ᑭᑭᓄᐊᒪᐧᐊᑲᓐ ᑫᔑᐱᒥ ᐧᐊᐧᐃᒋᐊᑲᓂᐧᐃᑦ ᐱᒋᐧᐃᓐ ᑲᐃᔑᑕᐧᑲᓂᒃ ᑲᑕᔑ ᑭᑭᓄᐊᒪᑯᓯᑦ. 

 
 
 
ᑲᑲᓄᓇᑲᓂᐧᐃᑦ: ᑲᓇᑕ ᑲᔦ ᐅᓐᑌᕆᐅ 

 
63. ᒋᑌᐱᓂᓐᐧᑕ ᑲᔦ ᒋᑭᔕᑎᓂᐧᑕ ᐅᑭᑭᓄᐊᒪᑫᒃ ᑲᔦ ᐊᓄᑭᐊᑲᓇᒃ ᑲᔦ ᒋᐧᐃᒋᐃᓐᐧᑕ ᑭᐧᓀᔥ 

ᒋᐊᓄᑭᑕᒪᑫᐧᐊᑦ ᐊᓂᔑᓇᐯ ᑭᑭᓄᐊᒪᑎᐧᐃᑲᒥᑯᓐ ᐊᐧᑲᒋᒃ ᐃᔥᑯᓂᑲᓂᒃ, ᐸᑭᑎᓐ ᔓᓂᔭ: 
 

i. ᐧᐊᐧᐁᓇᑐᓐ ᐅᑎᐸᐊᒪᑯᐧᐃᓂᐧᐊ, ᑲᔦ ᑯᑕᑭᔭᓐ ᐅᐱᒥᑎᐸᐊᒧᐧᐃᓂᐧᐊ ᐅᑭᑭᓄᒪᑫᒃ, 
ᑲᐅᑭᒪᐧᐊᓄᑭᐧᐊᑦ ᑲᔦ ᑯᑕᑭᔭᒃ ᐊᓄᑭᐊᑲᓇᒃ ᐃᐃᒪ ᐊᓂᔑᓇᐯ ᑭᑭᓄᐊᒪᑎᐧᐃᑲᒥᑯᓐ 
ᐊᐧᑲᒋᒃ ᐃᔥᑯᓂᑲᓂᒃ ᐯᔑᐧᑲᓐ ᒋᐊᐱᒋᑎᐸᐊᒪᐧᐃᓐᐧᑕ ᑯᑕᑭᔭᒃ ᐅᓐᑌᕆᐅ ᑭᑭᓄᐊᒪᑫᐧᐃᓂᒃ 
ᑲᐃᔑ ᐱᒥᑎᐸᐊᒪᐧᐃᓐᐧᑕ; 

ii. ᒋᒥᓇᐧᑕ ᑲᑭᓇ ᑲᐊᓄᑭᐧᐊᑦ ᐊᓂᔑᓇᐯ ᑭᑭᓄᐊᒪᑎᐧᐃᑲᒥᑯᓐ ᐊᐧᑲᒋᒃ ᐃᔥᑯᓂᑲᓂᒃ 
ᑭᑭᓄᐊᒪᑫᐧᐃᓇᓐ ᑭᑭᓄᐊᒪᑫᐧᐃ ᐅᑭᒪᐧᐃᓂᒃ ᑲᐅᒋᐸᒥᓂᑲᑌᑭᓐ, ᑕᑯ ᒪᒪᑲᑕᐱᑯᒃ ᑲᐅᓐᒋ 
ᑭᑭᓄᐊᒪᑯᓯᐧᐊᑦ; 

iii. ᒋᐊᔭᑲᑌᑭᓐ ᐧᐃᒋᐃᐧᐁᐧᐃᓇᓐ ᒋᐊᓂ ᓇᓐᑭᓄᐧᐊᑦ ᐊᓂᔑᓇᐯ ᐅᑭᑭᓄᒪᑫᒃ ᑲᔦ 
ᐊᓄᑭᐊᑲᓇᒃ ᒋᑕᓇᓄᑭᐧᐊᑦ ᐊᐧᑲᒋᒃ ᐃᔥᑯᓂᑲᓂᒃ ᑭᑭᓄᐊᒪᑎᐧᐃᑲᒥᑯᒃ ᐅᐅᒪ ᐃᓇᑫ: 

a.  ᒋᒥᓂᐧᑕ ᔓᓂᔭ ᐧᐃᒋᐃᑯᐧᐃᓐ ᑲᐧᐃᑭᑭᓄᐊᒪᐧᐃᓐᐧᑕ ᒋᐊᓂ ᑭᑭᓄᐊᒪᑫᐧᐊᑦ; 
b.  ᒪᒋᒋᑫᐃᐧᐁᐧᐃᓇᓐ ᑫᐅᒋ ᒋᑭᔥᑲᒪᐧᐃᓐᐧᑕ ᐊᓂᔑᓇᐯᒃ ᒋᑭᑭᓄᐊᒪᑫᐧᐊᑦ; ᑲᔦ 
c.  ᐅᔥᑭ ᒪᒋᑕᒪᑫᐧᐃᓇᓐ ᒋᐅᒋ ᓇᓇᓐᑐᓇᐧᐃᐧᑕ, ᒋᑭᑭᓄᐊᒪᐧᐃᓐᐧᑕ ᑲᔦ 

ᒋᓇᓇᓐᑐᓇᐧᐃᐧᑕ ᐊᓂᔑᓇᐯᒃ ᒋᐊᓂ ᑭᑭᓄᐊᒪᑫᐧᐊᑦ; ᑲᔦ 

 
4 ᐅᓇᑯᓂᑫᐧᐃᑭᒪᔑᔕᒃ ᐅᑭᐊᐸᒋᑐᓇᐧᐊ ᐃᔑᓂᑲᒋᑫᐧᐃᓇᓐ “ᑫᒪ MLC” ᐅᐅᐧᐁ ᒣᐧᑲ, ᑲᑭᐃᔑᓂᑲᑕᒧᐧᐊᑦ ᐊᓂᔑᓇᐯ 
ᑭᑭᓄᐊᒪᑎᐧᐃᑲᒥᒃ ᐊᐧᑲᒋᒃ ᐃᔥᑯᓂᑲᓂᒃ, ᑲᐧᐃᓐ ᐃᐃᐧᐁ ᐃᑭᑐᐧᐃᓐ ᐊᐸᑕᓯᓄᓐ. ᓂᑭᐃᓀᓐᑕᓇᐸᓐ ᐅᓄ ᓂᔑᓐ ᐃᑭᑐᐧᐃᓇᓐ 
ᐁᑭᑲᓯᐱᐃᑲᑌᑭᓐ, ᒋᐊᐸᑕᓯᓄᑭᓐ, ᐅᑭᐱᒋ ᐊᐧᓭᐊᐸᑕᓇᐧᐊ ᐅᓇᑭᑫᐧᐃᑭᒪᔑᔕᒃ ᒣᐧᑲ ᑲᐊᔭᒥᐃᑯᐧᐊᐸᓐ ᑭᒋᒪᔥᑭᑭᐧᐃᓂᓂᐧᐊᓐ 
ᑲᑭᑭᑐᑕᒪᑯᑦ ᑯᑕ ᑫᓂᓐ. 

iv. ᒋᑭᒥᓂᓐᐧᑕᐸᓐ ᑲᑭᓇ ᑲᑭᑭᓄᐊᒪᑫᐧᐊᑦ ᑭᑭᓄᐊᒪᑫᓐ ᐅᐅᒪ ᑲᓇᑕ. 
 
ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓐ: ᐃᓇᐱᓐ ᑲᑕᔑᓐᒋᑲᑌᒃ ᑲᐊᓐᑕᐧᐁᑕᐧᑲᒃ ᒋᐊᓄᑲᑌᒃ 26. 

C. ᔓᓂᔭ ᑲᐸᑭᑎᓇᑲᓂᐧᐃᑦ - ᐊᓂᔑᓇᐯ ᐱᒪᑎᓯᐧᐃᓐ ᑭᑭᓄᐊᒪᑫᐧᐃᓐ 
 
ᑲᑲᓄᓇᑲᓂᐧᐃᑦ: ᑲᓇᑕ, NNEC, KO ᑲᔦ MLC 

 
64. ᒋᑭ ᑲᔥᑭᒋᑲᑌᒃ ᑫᓄᒋᒥᓄᓭᓂᒃ ᐅᑭᑭᓄᐊᒪᑯᐧᐃᓂᐧᐊ ᐊᓂᔑᓇᐯ ᐅᔥᑲᑎᓴᒃ ᑲᑕᔑ 

ᑭᑭᓄᐊᒪᑯᓯᐧᐊᑦ ᐊᔾ ᔅᑯᓪ ᑕᓐᑐᕐ ᐯ ᑲᔦ ᒋᑭᑭᓄᐊᒪᐧᐃᓐᐧᑕ ᑲᑭᒋᓀᑕᐧᑲᑭᓐ ᑫᑯᓇᓐ, 
ᒋᑭᒪᐧᐊᒋᐊᑲᓂᐧᐃᐧᐊᐸᓐ NNEC, KO, DFCHS, PFFNHS ᑲᔦ MLC, ᒋᐱᒥᐊᔭᑲᑌᑭᓐ 
ᐱᔑᔑᒃ ᑫᐱᒥᐊᐸᒋᒋᑲᓱᑦ ᔓᓂᔭ ᑫᑫᑦ ᒋᐅᓐᑎᓂᐧᑕ ᑲᑭᑫᓐᑕᒪᐧᐃᓂᐧᐊᑦ ᐊᓄᑭᐊᑲᓇᒃ 
ᒋᑭᑭᓄᐊᒪᑫᐧᐊᑦ ᐊᓂᔑᓇᐯ ᐱᒪᑎᓯᐧᐃᓂᒃ ᐃᓇᑫ ᐃᐃᒪ DFCHS, PFFNHS ᑲᔦ MLC 
ᒋᑭᑭᓄᐊᒪᐧᐊᐧᐊᑦ ᑭᑭᓄᐊᒪᐧᐊᑲᓇᒃ ᐊᓂᒪᒋᓭᒃ 2016-2017 ᒥᓇᐧᐊ ᑕᔥ: 

 
i. ᑌᒥᓂᒃ ᒋᑌᐱᓭᐧᐊᑦ ᑫᑭᑭᓄᐊᒪᑫ ᐧᐃᒋᐃᐧᐁᐧᐊᑦ ᒋᑭᑭᓄᐊᒪᐧᐊᐧᐊᑦ ᑭᑭᓄᐊᒪᐧᐊᑲᓇᐃ; 
ii. ᑌᒥᓂᒃ ᒋᑌᐱᓭᐧᐊᑦ ᑲᑭᒋᐊᐧᐃᐧᐊᑦ (ᐃᓂᓂᐧᐊᒃ ᑲᔦ ᐃᐧᑫᐧᐊᒃ) ᒋᐊᐱᐧᐊᑦ ᒣᐧᑲ ᑭᐱᒥ 

ᑭᑭᓄᐊᒪᑲᓂᐧᐊᒃ; 
iii. ᒋᑕᐧᑲᒃ ᒋᑭᐊᒃ ᑫᑕᔑ ᓇᑭᔥᑲᐧᐊᐧᐊᑦ ᑭᑭᓄᐊᒪᐧᐊᑲᓇᓐ ᑲᔦ ᐊᐸᒋᑕᑲᓇᓐ ᑫᑕᔑ ᒪᒪᐧᐃ 

ᐃᔑᒋᑫᐧᐊᑦ ᑭᔥᐱᓐ ᑫᑯᓇᓐ ᐧᐃᐃᔑ ᑭᑭᓄᐊᒪᐧᐊᐧᐊᑦ; 
iv.    ᒋᐅᓇᒋᑲᑌᒃ ᐊᓂᔑᓇᐯ ᑭᑭᓄᐊᒪᑫᐧᐃᓐ, ᐊᓂᔑᓇᐯᐧᐊᑎᓯᐧᐃᓐ ᑲᔦ ᐊᓂᑫ ᐃᔑᒋᑫᐧᐃᓇᓐ; 
v. ᒋᐊᔭᑲᐧᐃ ᐱᒥᓇᓇᑲᒋᑐᐧᐊᑦ ᑲᑭᑭᓄᐊᒪᑫᐧᐊᑦ ᑲᔑᐅᓇᒋᑲᑌᒃ ᐃᔑᑭᐧᔐᐧᐃᓐ, 

ᐊᓂᔑᓇᐯᐧᐊᑎᓯᐧᐃᓐ ᑲᔦ ᑐᑕᒧᐧᐃᓇᓐ ᑕᓱᑭᔑᑲ ᑲᐱᒥ ᑭᑭᓄᐊᒪᑫᓇᓂᐧᐊᒃ; 
vi.     ᒋᓇᓐᑭ ᐊᓄᑭᐃᓐᐧᑕ ᑲᓂᐊᓐᑕᐧᐁᓂᒥᐧᑕ ᐯᐯᔑᒃ ᑭᑭᓄᐊᒪᑎᐧᐃᑲᒥᑯᒃ ᒋᓂᑲᓂᔥᑲᒧᐧᐊᑦ 

ᐊᓂᔑᓇᐯᐧᐊᑎᓯᐧᐃᓐ ᑭᑭᓄᐊᒪᑫᐧᐃᓇᓐ ᑲᐃᔑᑲᔥᑭᐅᐧᐊᑦ ᑲᔦ ᐱᐧᑲᑕᑭᐧᐃ 
ᑭᑭᓄᓄᐊᒪᑫᐧᐃᓇᓐ; 

vii. ᒋᐸᑭᑎᓂᑦ ᔓᓂᔭ ᒋᑭᑭᓄᐊᒪᑲᓂᐧᐊᒃ ᐱᐧᑲᑕᑭᐧᐃ ᑭᑭᓄᐊᒪᑫᐧᐃᓐ; ᑲᔦ 
viii. ᒋᐸᑭᑎᓂᑦ ᔓᓂᔭ ᒋᐅᓇᑌᒃ ᑲᔦ ᑫᐊᐸᑕᒃ ᐅᒋᐧᐯ ᑲᔦ ᐊᐱᑕᒪᔥᑭᑯᒧᐧᐃᓐ ᑭᑭᓄᐊᒪᑫᐧᐃᓐ. 

 
 
ᑲᑲᓄᓇᑲᓂᐧᐃᑦ: NNEC, KO ᑲᔦ MLC 

 
65. ᑲᑭᓇ ᒧᔥᑭᓀᐱᐃᑫᐧᐃᓇᓐ, ᐃᓇᑎᓯᐧᐃᓐ ᓇᑯᒧᐧᐃ ᒧᔥᑭᓀᐱᐃᑲᓇᓐ, ᑭᑭᓄᐊᒪᐧᐊᑲᓐ ᐅᑲᔥᑭᐅᐧᐃᓐ 

ᑎᐸᒋᒥᑯᐧᐃᓐ ᑲᔦ ᑯᑕᑭᔭᓐ ᐅᑎᐸᒋᒥᑯᐧᐃᓇᓐ ᑲᒥᓂᓐᐧᑕ ᐅᑭᓂᐃᑯᒪᒃ ᑲᑎᐸᒋᒪᑲᓂᐧᐃᑦ 
ᐅᓂᒐᓂᓯᐧᐊᓐ ᒋᑭᒥᓂᐧᑕᐸᓐ ᑲᐃᔑᑭᐧᔐᐧᐊᑦ. 
 
ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓐ: ᑲᐧᐃᓐ ᑲᑭᓇ ᐅᓂᑭᐃᑯᒪᒃ ᑲᔦ ᐅᑲᓇᐧᐁᓂᒪᐧᐊᓱᒃ 
ᐅᓂᓯᑕᐧᐃᓇᓯᓇᐧᐊ ᐧᐁᒥᑎᑯᔑᐧᐃᐱᐃᑲᓂ, ᑲᐊᐸᑕᒃ ᑭᑭᓄᐊᒪᑫᐧᐃ ᒧᔥᑭᓀᐱᐃᑲᓇᓐ. ᐅᐅᐧᐁ 
ᑲᐊᓐᑕᐧᐁᑕᐧᑲᒃ ᒋᐊᓄᑲᑌᒃ ᑕᑭᐊᔭᑲᑌᐸᓐ ᒋᐅᒋᐸᑲᑭᓂᓯᑐᑕᒧᐧᐊᑦ ᑲᔦ ᐧᐁᐧᐁᓂ ᒋᔑᐧᐃᓐᒋᑫᒪᑲᑭᓐ 
ᐧᐃᓐᑕᒪᑫᐧᐃᓇᓐ. 

D. ᔓᓂᔭ ᑲᐸᑭᑎᓇᑲᓂᐧᐃᑦ - ᒧᔑᐅᐧᐃᓐ ᑲᔦ ᐧᐃᔭᓯᐱᒪᑎᓯᐧᐃᓂᒃ ᐧᐃᒋᐃᐧᐁᐧᐃᓇᓐ 
 
ᑲᑲᓄᓇᑲᓂᐧᐃᑦ: ᑲᓇᑕ 

 
66. ᒋᑭ ᑲᔥᑭᒋᑲᑌᒃ ᒋᒥᐧᓇᒋᑲᑌᓂᑭᓐ ᐅᑭᑭᓄᐊᒪᑯᐧᐃᓂᐧᐊ ᐊᓂᔑᓇᐯ ᐅᔥᑲᑎᓴᒃ ᐊᔾ ᔅᑯᓪ 

ᑲᑭᑭᓄᐊᒪᐧᐃᓐᐧᑕ ᑕᓐᑐᕐ ᐯ ᑲᔦ ᒋᓂᓯᑕᐧᐃᓂᑲᑌᓂᒃ ᐁᐸᐸᑲᓂᓭᓂᒃ ᐅᓴᓇᑭᓭᐧᐃᓂᐧᐊ 
ᔓᓂᔭᐧᐃ ᑭᑎᒪᑭᓭᐧᐃᓂᒃ ᒋᐧᐸ ᐃᔕᐧᐊᑦ ᑕᓐᑐᕐ ᐯ, ᒋᑭᒪᐧᐊᒋᐊᑲᓂᐧᐃᐧᐊᐸᓐ NNEC, KO, 
DFCHS, PFFNHS ᑲᔦ MLC, ᐧᐁᐧᐃᑉ ᒋᐸᑭᑎᓂᑎᐸᓐ ᔓᓂᔭ ᒋᑌᐱᓭᑦ ᐸᑲᓐ ᒋᐅᒋᐸᑭᑎᓂᑦ 
ᐱᒋᐧᐃᓐ ᒪᔭ ᑲᐅᒋᐸᑭᑎᓂᑦ ᒋᐅᒋᑌᐱᓭᑦ ᒋᐊᓄᑭᐊᑲᓂᐧᐃᐧᐊᑦ ᑲᑲᔥᑭᐅᐧᐊᑦ ᐊᓄᑭᐊᑲᓇᒃ ᑲᔦ 
ᐊᓄᑭᑕᒪᑫᐧᐃᓇᓐ ᑫᑭᐅᒋᐱᒥ ᐧᐃᒋᐃᓐᐧᑕ DFCHS, PFFNHS ᑲᔦ MLC ᑭᑭᓄᐊᒪᐧᐊᑲᓇᒃ 
ᒋᒪᑕᓄᑲᑌᒃ 2016-2017 ᑭᑭᓄᐊᒪᑫᐧᐃ ᑭᑭᓄᐧᐃᓂᐧᐊᒃ, ᑕᑯ ᐅᓄ: 

 
  i. ᑲᐱᒥᐧᐃᑐᑲᑫᐧᐊᑦ ᐊᓄᑭᐊᑲᓇᒃ; 
  ii. ᑭᒋᒪᔑᓭᐧᐃᓐ ᑲᑭᓇᑭᔥᑲᒧᐧᐊᑦ ᐅᑲᑲᓄᔑᐧᐁᒃ; 
  iii. ᐅᑲᑲᓄᔑᐧᐁᒃ; 
  iv. ᑲᐸᑲᒋᐊᐸᒋᑐᐧᐊᑦ ᑫᑯᓇᓐ ᑲᐧᐃᒋᐊᐧᐊᑦ ᑫᒪ ᐅᑲᑲᓄᔑᐧᐁᒃ; 
  v. ᐱᒪᑎᓯᐧᐃ ᐧᐃᒋᐃᑎᓱᐧᐃᓐ ᑭᑭᓄᐊᒪᑫᐧᐃᓇᓐ; 
  vi. ᑲᐊᐧᔕᐱᐧᐊᑦ ᐅᐱᒥᑕᐸᒋᑫᒃ; 
  vii. ᑕᔑᑫᐧᐃᓂᒃ ᐧᐃᑕᓄᑭᒥᐧᐁᐧᐃ ᐊᓄᑭᐊᑲᓇᒃ; 
  viii. ᑭᑭᓄᐊᒪᑎᐧᐃᑲᒥᑯᒃ ᒪᔥᑭᑭᐧᐃᐧᑫᒃ; ᑲᔦ 
  ix. ᒋᒥᓂᐧᑕ ᑲᒥᓄᔥᑲᑫᒪᑲᑭᓐ ᒥᒋᒪᓐ ᒣᐧᑲ ᑭᐱᒥ ᑭᑭᓄᐊᒪᐧᐃᐧᑕ. 

 
 
E. ᔓᓂᔭ ᑲᐸᑭᑎᓇᑲᓂᐧᐃᑦ - ᐅᑕᒥᓄᐧᐃᓐ ᑲᔦ ᑎᐱᓇᐁᐧ ᐊᐸᒋᒋᑲᓇᐣ ᐅᒋᑕᒪᑫᐃᐧᓇᐣ 

 
ᑲᑲᓄᓇᑲᓂᐧᐃᑦ: ᑲᓇᑕ 

 
67. ᒋᑭ ᑲᔥᑭᒋᑲᑌᒃ ᒋᒥᐧᓇᒋᑲᑌᓂᒃ ᐅᑭᑭᓄᐊᒪᑯᐧᐃᓂᐧᐊ ᑲᔦ ᒋᒥᓄᔭᐧᐊᑦ ᐊᓂᔑᓇᐯ ᐅᔥᑲᑎᓴᒃ 

ᐊᔾ ᔅᑯᓪ ᑲᑭᑭᓄᐊᒪᐧᐃᓐᐧᑕ ᑕᓐᑐᕐ ᐯ ᑲᔦ ᒋᑭᑭᓄᐊᒪᐧᐃᓐᐧᑕ ᑲᑭᒋᓀᑕᐧᑲᑭᓐ ᑫᑯᓇᓐ, 
ᒋᑭᒪᐧᐊᒋᐊᑲᓂᐧᐃᐧᐊᐸᓐ NNEC, KO, DFCHS, PFFNHS ᑲᔦ MLC, ᒋᐱᒥᐊᔭᑲᑌᑭᓐ 
ᐱᔑᔑᒃ ᑫᐱᒥᐊᐸᒋᒋᑲᓱᑦ ᔓᓂᔭ ᑫᑫᑦ ᒋᐅᓐᑎᓂᐧᑕ ᑲᑭᑫᓐᑕᒪᐧᐃᓂᐧᐊᑦ ᐊᓄᑭᐊᑲᓇᒃ 
ᒋᑭᑭᓄᐊᒪᑫᐧᐊᑦ ᐅᑕᒥᓄᐧᐃ ᑭᑭᓄᐊᒪᑫᐧᐃᓇᓐ DFCHS, PFFNHS ᑲᔦ MLC ᒋᑭᑭᓄᐊᒪᐧᐊᐧᐊᑦ 
ᑭᑭᓄᐊᒪᐧᐊᑲᓇᒃ, ᑕᑯ ᑲᔦ: 

 
i. ᑌᒥᓂᒃ ᐯᔑᑯᐱᐳᓐ ᑲᔦ ᐸᐯᔑᑯᑭᓯᔅ ᒋᔑᒪᒥᓂᐧᑕ ᑭᑭᓄᐊᒪᐧᐊᑲᓇᒃ ᔓᓂᔭ 

ᒋᔑᐊᐸᒋᐊᐧᐊᑦ ᐅᑕᒥᓄᐧᐃᓂᒃ ᑲᔦ ᑎᐱᓇᐧᐁ ᑫᑯᓇᓐ ᑲᐊᐸᒋᑐᐧᐊᑦ; 
ii.  ᑌᒥᓂᒃ ᐯᔑᑯᐱᐳᓐ ᑲᔦ ᐸᐯᔑᑯᑭᓯᔅ ᒋᔑᒪᒥᓂᐧᑕ ᑭᑭᓄᐊᒪᐧᐊᑲᓇᒃ ᔓᓂᔭ 
 ᒋᒪᓂᑭᑭᔥᑭᑲᓀᐧᐊᑦ; 
iii.  ᑌᒥᓂᒃ ᐯᔑᑯᐱᐳᓐ ᑲᔦ ᐸᐯᔑᑯᑭᓯᔅ ᒋᔑᒪᒥᓂᐧᑕ ᑭᑭᓄᐊᒪᐧᐊᑲᓇᒃ ᔓᓂᔭ 
 ᒋᐅᒋᑭᑭᓄᐊᒪᐧᐃᓐᐧᑕ; 
iv.    ᑲᐅᓇᑯᔑᓂᒃ ᐯᐸᑲᓐ ᐃᔑᒋᑫᐧᐃᓇᓐ ᑲᐊᓄᑲᑕᒧᐧᐊᑦ; 
v. ᐱᓐᑎᑫᐱᐅᑯᐧᐃ ᑎᐸᐃᑫᐧᐃᓇᓐ ᑲᐧᐃᑕᐧᑭᐧᐊᑦ ᐸᑲᓐ ᐃᔑᒋᑫᐧᐃᓇᓐ (ᑲᐃᔥᐸᓂᒃ 

ᑭᑭᓄᐊᒪᐧᐊᑲᓐ ᑲᐃᔑᑲᔥᑭᐅᑦ ᑲᔦ ᑲᒥᐧᓀᓐᑕᒃ ᐁᑐᑕᒃ) ᑲᔦ ᐊᐸᒋᑕᑲᓇᓐ ᒋᐅᒋ 
ᑎᐸᐃᑲᑌᓂᑭᓐ ᑕᑯ ᐊᐸᒋᑕᑲᓇᓐ ᑲᐊᐸᒋᑐᐧᐊᑦ ᑲᒪᑭᓯᐧᐊᑦ ᑭᑭᓄᐊᒪᐧᐊᑲᓇᒃ; 

vi.   ᑲᑭᑭᓄᐊᒪᑫᓇᓂᐧᐊᒃ: ᑭᑐᒋᑫᐧᐃᓐ, ᒪᓯᓂᐱᐃᑫᐧᐃᓐ, ᓂᒥᐧᐃᓐ, ᑲᐧᑫᑕᑲᓇᒥᑎᐧᐃᓐ, ᐅᑕᒥᓄᐧᐃᓐ 
ᑲᔦ ᑯᑕᑭᔭᓐ ᑲᔦ ᐊᐸᒋᑕᑲᓇᓐ ᒋᐅᒋ ᒥᓂᓐᐧᑕ ᒋᑕᐧᑭᐧᐊᑦ ᑕᑯ ᑲᐊᐸᒋᑐᐧᐊᑦ ᑲᒪᑭᓯᐧᐊᑦ 
ᑭᑭᓄᐊᒪᐧᐊᑲᓇᒃ; 

vii. ᑲᐸᐱᑭᔑ ᑭᑭᓄᐊᒪᐧᐃᓐᐧᑕ ᑭᑭᓄᐊᒪᐧᐊᑲᓇᒃ ᑭᔥᐱᓐ ᐊᓐᑕᐧᐁᑕᒧᐧᐊᑦ; 
 
 

F.  ᔓᓂᔭ ᑲᐸᑭᑎᓇᑲᓂᐧᐃᑦ - ᒋᐱᒥᐯᐧᔕᐸᒥᑎᒪᑲᑭᓐ ᑎᐯᓐᒋᑫᐧᐃᓇᓐ ᑲᔦ ᐧᐃᑕᑎᓯᒥᑎᐧᐃᓇᓐ 
 
ᑲᑲᓄᓇᑲᓂᐧᐃᑦ: ᑲᓇᑕ 

 
68. ᒋᑭ ᑲᔥᑭᒋᑲᑌᒃ ᒋᑕᐧᐃᔥᑲᒪᐧᐃᓐᐧᑕ ᐊᓂᔑᓇᐯ ᑭᑭᓄᐊᒪᐧᐊᑲᓇᒃ ᒋᐱᒥᐯᔕᐸᒪᐧᐊᑦ 

ᐅᑎᓇᐧᐁᒪᑲᓂᐧᐊ ᑲᔦ ᑲᐧᐃᑕᑎᓯᒪᐧᐊᑦ ᒣᐧᑲ ᑭᑕᔑ ᑭᑭᓄᐊᒪᐧᐃᓐᐧᑕ ᑕᓐᑐᕐ ᐯ, 
ᒋᑭᒪᐧᐊᒋᐊᑲᓂᐧᐃᐧᐊᐸᓐ NNEC, KO, MLC, ᑲᔦ ᑕᔑᑫᐧᐃᓂᒃ ᑭᑭᓄᐊᒪᐧᐊᑲᓇᒃ 
ᑲᐱᒥᓇᓇᑲᒋᐊᐧᐊᑦ ᒋᓇᓇᓐᑐᑭᑫᑕᒧᐧᐊᑦ ᐊᓂᓐ ᑫᑭᔑᓇᐃᓭᓂᑭᐸᓐ ᒥᓂᑯᒃ ᐱᒥᔭᐧᐃ ᐸᓇᒋᒋᑫᐧᐃᓐ 
ᑫᑭᐊᓐᑕᐧᐁᑕᑯᓯᐸᓐ ᔓᓂᔭ ᑲᔦ ᐊᔭᐱ ᑫᑭᑲᑭᐧᐁᐧᐊᐸᓐ ᑭᑭᓄᐊᒪᐧᐊᑲᓇᒃ ᑕᓐᑐᕐ ᐯ 
ᑲᑭᑭᓄᐊᒪᐧᐃᓐᐧᑕ. ᐅᓄ ᑕᔥ ᒋᓇᓇᑲᑕᐧᐁᑕᐧᑲᑭᓐ: 

 
i. ᒣᐧᑲ ᐊᐱ ᑭᐱᒥ ᑭᑭᓄᒪᑫᐧᐃ ᑭᑭᓄᐧᐃᓂᐧᐊᒃ ᑭᓂᑕᐧᑲᑭᒃ, ᒣᐧᑲ ᑲᒪᑯᔐᑭᔑᑲᒃ ᑲᔦ ᑲᓯᐧᑲᒃ 

ᐊᐧᓀᐱᐧᐃᓐ; 
ii. ᒋᑭᐧᐁᐧᐊᑦ ᑭᑭᓄᐊᒪᐧᐊᑲᓇᒃ ᒣᐧᑲ ᑲᑭᒋᐃᔑᒋᑫᓇᓂᐧᐊᒃ ᑕᔑᑫᐧᐃᓂᒃ ᑫᒪ ᑫᑯᓐ ᑲᐃᔑᐧᐁᐸᒃ; 
iii. ᒋᐃᔕᐧᐊᑦ ᑕᓐᑐᕐ ᐯ ᐅᓂᑭᐃᑯᒪᒃ ᑫᒪ ᐅᑲᓇᐧᐁᓂᒪᐧᐊᓱᒃ ᑭᔥᐱᓐ ᑫᑯᓐ ᑲᐸᐸᔑᓭᒃ; 
iv. ᒋᒥᓂᑦ ᑫᒪ ᒋᐸᑭᑎᓂᑦ ᔓᓂᔭ ᑭᑭᓄᐊᒪᐧᐊᑲᓐ ᒋᐊᔭᑦ ᒪᒪᑲᑕᐱᑯᓂ ᑫᒪ ᑭᑭᑐᐧᐃᓂ ᒋᐅᒋ 

ᐱᒥᐊᔭᒥᐊᑦ ᐅᑎᓇᐧᐁᒪᑲᓇᓐ ᐅᑕᔑᑫᐧᐃᓂᒃ; ᑲᔦ 
v. ᒋᐊᑕᐧᐁᓇᓂᐧᐊᒃ ᑫᒪ ᒋᓇᓐᒋᑲᑌᒃ ᑲᐅᒋᐊᓄᑭᒪᑲᒃ ᒪᒪᑲᑕᐱᒃ ᑭᑭᓄᐊᒪᑎᐧᐃᑲᒥᑯᒃ 

ᑭᑭᓄᐊᒪᐧᐊᑲᓇᒃ ᒋᐅᒋ ᐱᒥ ᐊᔭᒥᐊᐧᐊᑦ ᐅᑎᓇᐧᐁᒪᑲᓂᐧᐊ ᑲᔦ ᑲᐧᐃᑕᑎᓯᒪᐧᐊᑦ  
ᐅᑕᔑᑫᐧᐃᓂᐧᐊᒃ. 
 
ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓐ: ᒣᐧᑲ ᑲᐃᔑᐱᒥᐸᑭᑎᓂᑦ ᔓᓂᔭ ᑲᐧᐃᓐ ᒋᑎᐸᐃᑲᑌᓂᒃ 
ᒋᐅᒋ ᐊᔭᑲᐧᐃ ᑭᐧᐁᐧᐊᑦ ᑭᑭᓄᐊᒪᐧᐊᑲᓇᒃ. ᐃᑭ ᒪᐧᐊᒡ ᑲᐅᔥᑲᑎᓯᐧᐊᑦ, ᐅᐧᐃᓐᑕᓇᐧᐊ 
ᐁᑲᔥᑫᓐᑕᒧᐧᐊᑦ, ᑲᔦ ᐅᒋᓴᓇᑭᓭᐧᐊᒃ ᒋᑭ ᑭᔑᑐᐧᐊᑦ ᐅᑭᑭᓄᒪᑯᐃᐧᓂᐊᐧ. ᑲᔦ ᐊᐱ 
ᐊᐱᓄᒋᔥ ᑫᑯᓐ ᑲᐃᔑᐧᐁᐱᓯᑦ ᑕᐱᔥᑯ ᐊᑯᓯᐧᐃᑲᒥᑯᒃ ᑲᐃᔑᐧᐃᓇᑲᓂᐧᐃᑦ, ᐅᐧᐊᑯᒪᑲᓇᓐ 
ᑲᐧᐃᓐ ᒋᑭᒪᒋᑎᐸᐅᑎᓱᐧᐊᑦ ᑭᐧᐁᑎᓄᒃ ᐃᔥᑯᓂᑲᓂᒃ ᒋᔕᐧᐊᑦ ᑕᓐᑐᕐ ᐯ ᒋᐊᓐᑕᐧᐃ 
ᑲᓇᐧᐁᓂᒪᐧᐊᑦ ᐅᓂᒐᓂᓯᐧᐊ. 

 
 
 

69. ᒋᑭ ᑲᔥᑭᒋᑲᑌᒃ ᒋᐧᐃᒋᒋᑲᑌᓂᒃ ᑲᔦ ᒋᒪᓇᒋᒋᑲᑌᓂᒃ ᒋᐯᐧᔕᐸᒥᑎᐧᐊᑦ ᑭᑭᓄᐊᒪᐧᐊᑲᓇᒃ, 
ᐅᑎᓇᐧᐁᒪᑲᓂᐧᐊ ᑲᔦ ᒋᒥᓄᓭᐧᐊᑦ ᑭᑭᓄᐊᒪᐧᐊᑲᓇᒃ, ᒋᒥᐧᓇᒋᑲᑌᑭᓐ ᒣᐧᑲ ᑲᐃᓇᑌᑭᓐ 
ᐅᓇᑯᓂᑲᓇᓐ ᐱᑯ ᐊᐧᐁᓀᓐ ᐅᓂᑭᐃᑯᒪ ᑫᒪ ᐅᑲᓇᐧᐁᓂᒪᐧᐊᓱ ᑲᒪᒋᑯᓯᑦ ᐅᑕᔑᑫᐧᐃᓂᒃ ᐧᐃᓐ 
ᒋᐊᓐᐧᑕᐃ ᑲᓇᐧᐁᓂᒪᑦ ᐅᓂᒐᓂᓴᓐ ᒣᐧᑲ ᑭᑭᓄᐊᒪᑯᓯᓂᑦ ᐊᔾ ᔅᑯᓪ ᒥᑕᔥ ᐯᔑᐧᑲᓐ ᑫᐃᓇᑌᓂᑦ 
ᑕᐱᔥᑯ ᑲᑲᐯᔑᐊᑦ ᑭᑭᓄᐊᒪᐧᐊᑲᓇᓐ ᑲᔦ ᒋᑎᐸᐊᒪᐧᐃᓐᐧᑕᐸᓐ ᑲᐃᔑᑎᐸᐊᒪᐧᐃᓐᐧᑕ ᑲᑲᐯᔑᐊᐧᐊᑦ 
ᑭᑭᓄᐊᒪᐧᐊᑲᓇᓐ.  
 
ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓐ: ᒣᐧᑲ ᑲᐃᔑᐱᒪᓄᑲᑌᒃ ᐊᐱᒋ ᓇᓄᑌᓭᒪᑲᓐ ᐁᐅᓐᒋ ᒪᔑᑐᑕᑯᐧᐊᑦ 
ᐅᓂᑭᐃᑯᒪᒃ ᑲᒥᓴᐧᐁᓐᑕᒧᐧᐊᑦ ᒋᑲᓇᐧᐁᓂᒪᐧᐊᑦ ᐅᓂᒐᓂᓯᐧᐊ ᑕᓐᑐᓐ ᐯ. ᐅᐅᐧᐁ ᑲᐊᓐᑕᐧᐁᑕᐧᑲᒃ 
ᒋᐊᓄᑲᑌᒃ ᐅᑕᑭ ᐅᓐᒋ ᐧᐃᒋᐃᑯᓇᐊᐧᐸᓐ ᐃᓇᐧᐁᒪᑲᓇᒃ ᑲᔦ ᑲᐯᔑᐃᐧᐁᐧᐃᓇᓐ ᑲᐊᓄᑲᑕᒧᐧᐊᑦ. 

 
 
 



 60 

G. ᔓᓂᔭ ᑲᐸᑭᑎᓇᑲᓂᐧᐃᑦ - ᑭᑭᓄᐊᒪᐧᐊᑲᓇᒃ ᐅᐱᒥᑕᐸᓂᑯᐧᐃᓂᐧᐊ ᐃᐃᒪ ᑕᓐᑐᕐ ᐯ 
 
ᑲᑲᓄᓇᑲᓂᐧᐃᑦ: ᑲᓇᑕ 

 
70. ᒋᑭ ᑲᔥᑭᒋᑲᑌᒃ ᒋᐅᓐᑎᓇᒪᐧᐃᓐᐧᑕ ᑲᑭᓇ ᐊᓂᔑᓇᐯ ᑭᑭᓄᐊᒪᐧᐊᑲᓇᒃ ᑲᑲᐯᔑᐃᓐᐧᑕ ᑕᓐᑐᕐ 

ᐯ ᐱᒥᑕᐸᓂᒧᐧᐃᓐ ᑲᔦ ᑫᐅᒋᐱᓴᓂᓭᐧᐊᑦ ᑲᐃᔑᑕᐸᓂᐧᑕ ᑭᑭᓄᐊᒪᑎᐧᐃᑲᒥᑯᒃ ᑲᔦ 
ᑲᐃᔑᐧᐃᓂᐧᑕ ᑯᑕᑭᔭᓐ ᑫᑯᓇᓐ ᑲᐃᔑᒋᑫᐃᓐᐧᑕ, ᑭᒪᐧᐊᒋᐊᑲᓂᐧᐃᐧᐊᐸᓐ NNEC, KO, 
DFCHS, ᑲᔦ MLC, ᒋᓇᓇᓐᑐᑭᑫᑕᒧᐧᐊᑦ ᐊᓂᓐ ᒥᓂᑯᒃ ᔓᓂᔭ ᑫᑭᐊᓐᑕᐧᐁᑕᑯᓯᑦ 
ᒋᑭᐃᔑᐸᑭᑎᓂᑎᐸᓐ DFCHS ᑲᔦ MLC ᑭᑭᓄᐊᒪᐧᐊᑲᓇᒃ ᐅᐱᒥᑕᐸᓂᑯᐧᐃᓂᐧᐊ ᒣᐧᑲ 
ᑲᑭᑭᓄᐊᒪᐧᐃᐧᑕ ᑲᔦ ᑲᐃᔑᐧᐃᓂᐧᑕ ᑯᑕᑭᔭᓐ ᑫᑯᓇᓐ ᑲᐃᔑᒋᑫᐃᓐᐧᑕ. ᔓᓂᔭ ᑕᔥ 
ᒋᑭᐸᑭᑎᓇᑲᓂᐧᐃᐸᓐ ᑌᒥᓂᒃ ᒋᑌᐱᓭᑦ ᐃᐃᒪ: 

 
i. ᒋᐊᑕᐧᐁᓇᓂᐧᐊᒃ ᑫᒪ ᒋᐊᐧᐃᐊᓱᓇᓂᐧᐊᒃ ᐅᑕᐸᓇᒃ ᒋᔑᐱᒥᑕᐸᓂᐧᑕ ᑭᑭᓄᐊᒪᐧᐊᑲᓇᒃ; 
ii. ᒋᑎᐱᑕᔑᐧᐊᑦ ᑫᐊᓄᑭᐃᓐᐧᑕ ᒋᐱᒥᐱᓱᐧᐊᑫᐧᐊᑦ ᐅᓄ ᑎᓄ ᐅᑕᐸᓇᓐ; 
iii. ᐃᓐᔓᕋᓐᔅ ᒋᑎᐸᐃᑲᑌᒃ ᑲᐊᐸᑎᓯᐧᐊᑦ ᐅᑕᐸᓇᒃ; 
iv. ᒋᐱᒥᐧᐊᐧᐁᔑᐃᓐᐧᑕ ᑲᔦ ᑲᐱᒥᐊᐸᑎᓯᐧᐊᑦ ᐅᑕᐸᓇᒃ ᐸᓇᒋᒋᑫᐧᐃᓇᓐ; ᑲᔦ 
v. ᒋᓇᓇᓐᑭᑫᒋᑲᑌᒃ ᑭᔥᐱᓐ ᒋᑭᐊᐸᑎᓯᐸᓐ ᐅᑌᓇᒃ ᑭᑭᓄᐊᒪᐧᐊᑲᓇᒃ ᑲᐅᒋᐱᒥᑕᐸᓂᐧᑕ ᐸᔅ. 

 
 
 

H. ᑲᓇᓇᑲᒋᐃᓐᐧᑕ ᑭᑭᓄᐊᒪᐧᐊᑲᓇᒃ ᐊᐱ ᑲᑕᑯᔑᓄᐧᐊᑦ ᑕᓐᑐᕐ ᐯ 
 
ᑲᑲᓄᓇᑲᓂᐧᐃᑦ: ᑲᓇᑕ, NNEC, KO ᑲᔦ MLC 

 
71. ᒋᑭ ᑲᔥᑭᒋᑲᑌᒃ ᑫᑭᐅᒋ ᑭᑫᓐᑕᑯᓯᐧᐊᑦ ᐊᓂᓐ ᑫᓂᔑ ᐧᐃᒋᐊᑲᓂᐧᐃᐧᐊᑦ ᐊᐱ ᐊᓂ 

ᑭᑭᓄᐊᒪᐧᐃᐧᑕ ᐊᓂᔑᓇᐯ ᑭᑭᓄᐊᒪᐧᐊᑲᓇᒃ ᐃᐃᒪ ᑕᓐᑐᕐ ᐯ, ᔓᓂᔭ ᑲᔦ ᐊᐸᒋᑕᑲᓇᓐ 
ᒋᐧᑲᔭᓐᒋᒋᑲᑌᑭᓐ ᐊᐱ ᑭᐱᑕᑯᔑᓄᐧᐊᑦ ᑭᑭᓄᐊᒪᐧᐊᑲᓇᒃ ᑕᓐᑐᕐ ᐯ ᒋᓇᓇᑲᒋᒋᓱᐧᐊᑦ ᐃᐃᒪ ᐃᓇᑫ: 

 
i. ᑲᒪᑭᓯᑦ ᑭᑭᓄᐊᒪᐧᐊᑲᓐ ᑲᐃᔑᓭᓂᒃ ᒋᔑᐱᒥᐧᐃᑐᑲᐧᐃᑦ; 
ii. ᑫᑯᓂ ᑲᐧᐊᓂᐊᐸᒋᑐᑦ, ᑕᐱᔥᑯ ᒪᔥᑭᑭᑫᐧᐃᓐ ᑫᒪ ᒥᓂᐧᑫᐧᐃᓐ; 
iii. ᓇᓇᑲᑕᐧᐁᑕᒧᐧᐊᐱᓀᐧᐃᓐ; ᑲᔦ 
iv.   ᑯᑕᑭᔭᓐ ᓯᑐᔥᑲᒪᑫᐧᐃᓇᓐ ᑲᐊᓐᑕᐧᐁᑕᒧᐧᐊᑦ, ᑕᑯ ᐅᑭᑭᓄᐊᒪᑯᐧᐃᓂᐧᐊ ᑲᑭᐅᒋ ᑭᔑᑐᓯᐧᑲ 

ᑫᒪ ᐸᓐᑭ ᐁᓄᑌᓭᐧᐊᑦ ᒥᓂᑯᒃ ᑫᑭ ᑭᔑᑐᐧᐊᐸᓐ ᐅᑭᑭᓄᐊᒪᑯᐧᐃᓂᐧᐊ.  
 

I. ᓯᑐᔥᑲᒪᑫ ᐧᐃᒋᐃᐧᐁᐧᐃᓇᓐ ᑲᔦ ᓯᑐᔥᑲᒪᑫ ᐊᓄᑭᐊᑲᓇᒃ 
 
ᑲᑲᓄᓇᑲᓂᐧᐃᑦ: ᑲᓇᑕ 

 
72. ᒋᑭ ᑲᔥᑭᒋᑲᑌᒃ ᒋᑭ ᑌᐱᓂᑫᑕᒪᐧᐃᐧᑕᐸᓐ ᓯᑐᔥᑲᒪᑫ ᐧᐃᒋᐃᐧᐁᐧᐃᓇᓐ ᑲᔦ ᒋᐧᑲᔭᑕᑌᓂᑭᓐ 

ᐊᓂᔑᓇᐯ ᑭᑭᓄᐊᒪᐧᐊᑲᓇᒃ ᑲᐱᑕᑯᔑᓄᐧᐊᑦ ᑕᓐᑐᕐ ᐯ, ᑫᑫᑦ NNEC, KO, ᑲᔦ MLC 
ᒋᑌᐱᓭᐧᐊᑦ ᔓᓂᔭ, ᒋᑌᐱᓭᐧᐊᑦ ᐊᓄᑭᐊᑲᓇᒃ ᑲᔦ ᒪᒪᑲᑕᐱᑯ ᐊᐸᒋᑕᑲᓇᓐ ᒋᐅᓐᒋ: 

 
i. ᓇᑭᔥᑲᐧᐃᓐᐧᑕ ᐯᐯᔑᒃ ᑭᑭᓄᐊᒪᐧᐊᑲᓇᒃ, ᑕᑯ ᐅᓂᑭᐃᑯᐧᐊᓐ, ᑫᑲᐯᔑᐃᑯᑦ ᑲᔦ ᒪᔭ 

ᑫᐊᓄᑭᑕᒪᑯᑦ ᒋᐧᐸ ᑕᑯᔑᒃ ᐊᔾ ᔅᑯᓪ; 
ii. ᐧᐃᓀᑕ ᒋᓇᑭᔥᑲᐧᐊᑲᓂᐧᐃᑦ ᑭᑭᓄᐊᒪᐧᐊᑲᓐ ᐊᐱ ᑕᑯᔑᒃ ᑕᓐᑐᕐ ᐯ ᒋᓇᓇᓐᑐᑭᑫᑕᑯᓯᑦ 

ᑲᐃᔑᓇᓄᑌᓭᑦ ᑲᔦ ᑲᒥᑯᔥᑲᒋᐃᑯᑦ ᑕᑯ ᑲᔦ ᐅᑐᓇᒋᑲᓇᓐ ᑲᔦ ᑲᐧᐃᑌᐱᓇᒃ ᑫᑯᓐ ᓂᑲᓐ; 

iii. ᑕᑕᓱᐯᔑᑯᑭᓯᔅ ᒋᓇᑭᔥᑲᐧᐃᓐᐧᑕ ᐯᐯᔑᒃ ᑭᑭᓄᐊᒪᐧᐊᑲᓇᒃ, ᐅᓂᑭᐃᑯᐧᐊᓐ, ᑲᑲᐯᔑᐃᑯᑦ ᑲᔦ 
ᒪᔭ ᑲᐊᓄᑭᑕᒪᑯᑦ ᐊᐱ ᑭᑭᓄᐊᒪᐧᐊᑲᓐ ᑲᑭᐃᔥᐧᑲ ᒪᒋ ᑭᑭᓄᐊᒪᐧᐊᑲᓂᐧᐃᑦ; ᑲᔦ 

iv.   ᒋᐱᒥᐊᔭᑲᐧᐃ ᐸᑭᑎᓇᒪᐧᐃᓐᐧᑕ ᐅᑎᐸᒋᒧᑕᑯᐧᐃᓂᐧᐊ ᐅᓂᑭᐃᑯᒪᒃ ᑫᒪ ᑲᔦ 
ᑭᑭᓄᐊᒪᑫᐧᐃᑭᒪᒃ ᐃᓂ ᐅᒋ ᑲᓇᐃᓇᐧᑲᓯᓄᑭᓐ ᐅᐸᐸᓂᓭᐧᐃᓂᐧᐊ, ᑲᐧᐸᑕᐧᐃᑭᐧᐁᐧᐊᑦ 
ᑲᓂᑎᐱᑲᓂᒃ ᑫᒪ ᑲᔦ ᑲᒥᓂᐧᑫᐧᐊᑦ ᑲᔦ ᑯᑕᑭᔭᓐ ᑲᐊᐸᒋᑐᐧᐊᑦ ᑲᑭᐧᐊᔥᐧᑫᔥᑲᑫᒪᑲᑭᓐ. 
 
ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓐ: ᐃᓇᐱᓐ ᑲᑕᔑᓐᒋᑲᑌᒃ ᑲᐊᓐᑕᐧᐁᑕᐧᑲᒃ ᒋᐊᓄᑲᑌᒃ 43. 

 
 
 

J.  ᓂᑲᓐ ᐅᑭᑭᓄᐊᒪᑯᐧᐃᓂᐧᐊ ᑭᑭᓄᐊᒪᐧᐊᑲᓇᒃ ᑲᓂᑕᑯᔑᓄᐧᐊᑦ ᑕᓐᑐᕐ ᐯ 
 
ᑲᑲᓄᓇᑲᓂᐧᐃᑦ: NNEC, KO, DFCHS ᑲᔦ MLC 

 
73. ᒋᑭ ᑲᔥᑭᒋᑲᑌᒃ ᒋᑭᑭᓄᐊᒪᐧᐊᑲᓂᐧᐃᐧᐊᑦ ᐊᐱ ᑭᑕᑯᔑᓄᐧᐊᑦ ᑕᑯ ᒋᐱᒥ ᓯᑐᔥᑲᐧᐃᓐᐧᑕ 

ᒋᐊᓂ ᑭᑫᓐᑕᒧᐧᐊᑦ ᐅᑌᓇᒃ ᐱᒪᑎᓯᐧᐃᓂ ᑕᓐᑐᕐ ᐯ ᐅᑌᓇᒃ, ᑲᔦ ᑯᑕᑭᔭᓐ ᑎᓄ 
ᑭᑭᓄᐊᒪᑫᐧᐃᓇᓐ ᑲᐃᔑᑭᑭᓄᐊᒪᑲᓂᐧᐊᒃ DFCHS, MLC, ᑕᓐᑐᕐ ᐯ ᐅᑌᓇᒃ ᑲᔦ ᑯᑕᑭᔭᓐ 
ᑕᔑᑫᐧᐃᓂᒃ ᑲᐅᓐᒋ ᐧᐃᑕᓄᑭᒥᑎᐧᐊᑦ, ᑲᓂᐅᔥᑭ ᑭᑭᓄᐊᒪᑯᓯᐧᐊᑦ ᒋᑭᐧᐃᒋᐧᐃᑯᐧᐊᐸᓐ ᑯᑕᑭᔭᓐ 
ᑭᑭᓄᐊᒪᐧᐊᑲᓇᒃ ᐊᔕ ᑲᑭᐱ ᑭᑫᓐᑕᒧᐧᐊᑦ ᐁᓇᓐᐧᑕᐧᑲᒃ ᑕᓐᑐᕐ ᐯ ᑲᐃᔑᑕᓇᓂᐧᐊᒃ ᑲᔦ 
ᑲᐃᓀᑕᒧᐧᐊᑦ ᒋᑭ ᐧᐊᐧᐃᑐᑲᐧᐊᐧᐊᑦ ᑕᓱᑭᔑᑲ ᑲᐱᒥᐃᔑᓭᑭᓐ ᑫᑯᓇᓐ, ᑕᑯ ᑲᔦ: 

 
i. ᑫᑭᐅᓐᒋ ᓇᑲᓇᒪᓱᐧᐊᐸᓐ ᑲᒪᔑᑐᒋᑫᒪᑲᑭᓐ ᐧᐁᐱᐃᐧᐁᐧᐃᓇᓐ; 
ii. ᒋᑎᐸᒋᒧᐧᐊᑦ ᔑᓐᑫᒋᑫᐧᐃᓂᒃ ᑲᑐᑕᐧᐊᑲᓂᐧᐃᐧᐊᑦ; 
iii. ᒋᐧᐊᐧᐃᓐᑕᒪᐧᐊᐧᐊᑦ ᑲᐧᐃᒋ ᑭᑭᓄᐊᒪᑯᓯᒪᐧᐊᑦ ᒋᐊᓄᑲᑕᒧᐧᐊᑦ ᐅᑭᑭᓄᐊᒪᑯᐧᐃᓂᐧᐊ; 
iv. ᒋᑎᐸᒋᒧᐧᐊᑦ ᑫᑯᓐ ᐃᔑᓇᐃᓭᓯᐧᑲ ᑲᐃᔑᑕᐊᑲᓂᐧᐃᐧᐊᑦ; 
v. ᒋᐧᐃᑐᑲᐧᐃᓐᐧᑕ ᐧᐁᐧᐁᓂ ᑲᓇᐧᐁᓂᒥᑎᓱᐧᐊᑦ; ᑲᔦ 
vi. ᒋᐧᐊᐧᐁᓇᑐᐧᐊᑦ ᐃᔑᒋᑫᐧᐃᓇᓐ ᒋᓇᑲᓂᑫᒪᑲᑭᓐ ᓇᓂᓴᓂᐃᑎᓱᐧᐃᓇᓐ. 

 
 
 
ᑲᑲᓄᓇᑲᓂᐧᐃᑦ: ᑕᓐᑐᕐ ᐯ ᐅᑌᓇ ᑲᐅᑭᒪᐧᐃᐧᐊᑦ 

 
74. ᑕᓐᑐᕐ ᐯ ᐅᑌᓇ ᑲᐅᑭᒪᐧᐃᐧᐊᑦ, ᑲᐸᒥᓇᒧᐧᐊᑦ ᐱᒥᔭᐧᐃᓐ ᑲᔦ ᐊᓄᑭᐧᐃ ᒪᒋᑕᐧᐃᓇᓐ 

ᐱᒥᐧᐃᒋᑫᐧᐃᓐ, ᑫᐧᐃᓇᐧᐊ ᒋᑭᐸᐸᒥᓯᐧᐊᐸᓐ ᒋᐧᐃᒋᐊᐧᐊᑦ ᑭᑭᐊᒪᐧᐊᑲᓇᒃ ᑭᐱᑕᑯᔑᓄᐧᐊᑦ ᐅᑌᓇᒃ 
ᑲᑭᐧᐃᓐᒋᑲᑌᒃ ᑫᐊᓄᑲᑌᒃ 73 ᒋᐧᐃᒋᐃᓐᐧᑕ ᐅᔥᑭ ᑭᑭᓄᐊᒪᐧᐊᑲᓇᒃ ᒋᒪᒥᓂᐧᑕ ᐊᑭᐧᐃ 
ᒪᓯᓇᐃᑲᓇᓐ, ᑲᐊᐃᐱᓱᐧᐊᑦ ᐅᑌᓇ ᐅᑕᐸᓇᒃ ᑲᔦ ᐧᐊᑲᐃᑲᓇᓐ ᑲᐃᓇᐸᑕᑭᓐ ᑲᔦ ᐧᐁᑯᓀᓐ ᑎᓄ 
ᐃᔑᒋᑫᐧᐃᓇᓐ ᐁᑕᐧᑲᑭᓐ ᒣᐧᑫᐃ ᐅᑌᓇᒃ. 

 
 
 
ᑲᑲᓄᓇᑲᓂᐧᐃᑦ: ᑲᓇᑕ, ᐅᓐᑌᕆᐅ ᑲᔦ ᑕᓐᑐᕐ ᐯ ᐅᑌᓇ ᑲᐅᑭᒪᐧᐃᐧᐊᑦ 

 
75. ᒋᑭ ᑲᔥᑭᒋᑲᑌᒃ ᑫᑭᐃᔑ ᐧᐃᒋᐊᑲᓂᐧᐃᐧᐊᑦ ᑲᔦ ᒋᐱᒥᓯᑐᔥᑲᐧᐊᐧᐊᑦ ᐃᐃᒪ ᐃᓇᑫ 

ᑲᔥᑭᐅᐧᐃᓂᒃ, ᑲᑭᑭᑐᐧᐃᓂᒃ ᑲᔥᑭᐅᐧᐃᓂᒃ ᑲᔦ ᒪᔥᑲᐧᐃᑌᐸᑫᓂᒧᐧᐃᓂᒃ ᒋᔑᐧᐃᒋᐊᐧᐊᑦ 
ᑯᑕᑭᔭᒃ ᑭᑭᓄᐊᒪᐧᐊᑲᓇᒃ, ᐅᑌᓇᒃ ᒋᑭᐅᓐᒋ ᐅᓇᒋᑲᑌᑭᐸᓐ ᒋᓇᓇᓐᑐ ᓂᓯᑕᐧᐃᓂᑲᑌᑭᓐ 
ᐅᑌᓇᒃ ᐧᐃᑕᓄᑭᒥᑎᐧᐃᓇᓐ ᑕᑯ, ᐅᓐᑌᕆᐅ ᑲᔦ ᑲᓇᑕ ᐅᑭᒪᒃ, ᒋᐸᑭᑎᓇᐧᐊᑦ ᔓᓂᔭ 
ᒋᐅᔑᓯᒋᑲᑌᑭᓐ ᓯᑐᔥᑲᒪᑫᐧᐃ ᐊᓄᑭᐧᐃᓇᓐ ᐃᐃᒪ DFCHS ᑲᔦ MLC. ᒋᓇᓇᑲᒋᒋᑲᑌᓂᒃ 
ᑲᐃᓇᓄᑭᐊᑲᓂᐧᐃᐧᐊᑦ ᑲᓯᑐᔥᑲᒪᑫᐧᐊᑦ ᒋᑭᒥᓂᐧᑕᐸᓐ ᐊᓄᑭᑕᒪᑫ ᑎᐸᐃᑲᓇᓐ ᒋᔑᑕᐧᑲᒋᑲᑌᓂᒃ 
OSSD ᑲᐊᓐᑕᐧᐁᒋᑲᑌᓂᑭᓐ.  

K. ᑲᐃᔑᑲᐯᔑᐊᑲᓂᐧᐃᐧᐊᑦ ᑭᑭᓄᐊᒪᐧᐊᑲᓂᐧᐃᐧᐊᑦ 
 
ᑲᑲᓄᓇᑲᓂᐧᐃᑦ: ᑲᓇᑕ ᑲᔦ NAN 

 
76. ᒋᑭ ᑲᔥᑭᒋᑲᑌᒃ ᒋᐸᑎᓄᒋᑲᑌᑭᓐ ᑫᐅᓂᔑᔑᑭᓐ ᑫᐃᔑᑕᐊᑲᓂᐧᐃᐧᐊᑦ ᐊᓂᔑᓇᐯ 

ᑭᑭᓄᐊᒪᐧᐊᑲᓇᒃ ᐃᐃᒪ ᑕᓐᑐᕐ ᐯ, ᒋᒪᐧᐊᒋᐊᑲᓂᐧᐃᐧᐊᑦ NNEC, KO, MLC ᑲᐊᓄᑭᑕᒪᑫᐧᐊᑦ, 
ᑭᑭᓄᐊᒪᑫᐧᐃ ᓯᑐᔥᑲᒪᑫᐧᐃ ᐊᓄᑭᐊᑲᓇᒃ ᑲᔦ ᑭᐧᓀᔥ ᑲᐅᒋᐱᒥᑲᐯᔑᐊᐧᐊᑦ ᑭᑭᓄᐊᒪᐧᐊᑲᓇᒃ, 
ᒋᑭᐅᓇᑐᐧᐊᐸᓐ ᐊᓄᑭᑕᒪᑫᐧᐃᓂ ᐅᐅᐧᐁ ᒋᐃᓇᓄᑭᐧᐊᑦ: 

 
i. ᒋᓇᓇᓐᑐᑭᑫᒋᑲᑌᒃ ᐧᐁᐧᐁᓂ ᒋᑎᐸᐊᒪᐧᐃᓐᐧᑕ ᑫᑭᐅᓐᒋᐧᐃᒋᐃᓐᐧᑕ ᑲᑲᐯᔑᐃᐧᐁᐧᐊᑦ; ᑲᔦ 
ii. ᒋᐅᔑᓯᒋᑲᑌᑭᓐ ᒋᔑᐊᓐᑕᐧᐁᑕᑯᓯᐧᐊᑦ ᑫᔑᐸᐸᒥᓯᐧᐊᑦ ᑲᑲᓇᐧᐁᓂᒪᐧᐊᑦ ᑭᑭᓄᐊᒪᐧᐊᑲᓇᐃ 

ᒋᐱᓴᓂᓭᓂᑦ ᑲᔦ ᒋᒪᔑᓭᓯᒃ, ᐧᐁᐧᐁᓂ ᒋᑭᑭᓄᐊᒪᐧᐊᑲᓂᐧᐃᓂᑦ ᑲᔦ ᒋᐱᒥᑭᑫᑕᓱᓂᑦ. 
 
 
 

77. ᒋᑭ ᑲᔥᑭᒋᑲᑌᒃ ᒋᒥᐧᓇᒋᑲᑌᓂᒃ ᑲᔦ ᒋᐱᒥᓂᔕᐃᑲᑌᓂᑭᓐ ᑲᐅᔑᓯᒋᑲᑌᑭᓐ ᑲᓇᓇᑲᒋᐃᓐᐧᑕ 
ᑲᔦ ᑲᐅᓀᓐᑕᑯᓯᐧᐊᑦ ᑫᑲᐯᔑᐊᐧᐊᑦ ᐊᓂᔑᓇᐯ ᑭᑭᓄᐊᒪᐧᐊᑲᓇᐃ ᑲᐱᑭᑭᓄᐊᒪᐧᐃᓐᐧᑕ 
ᐊᐧᑲᒋ ᐃᔥᑯᓂᑲᓂᒃ, ᐊᔕ ᓂᑯᐧᑕᓱᑭᓯᔅ ᑲᑭᐃᔥᐧᑲ ᐧᐃᓐᒋᑲᑌᑭᐸᓐ ᒥᑭᑫᐧᐃᓐ, ᒋᐅᓀᓂᒥᓐᐧᑕ 
ᑫᐊᓄᑲᑕᒧᐧᐊᑦ ᐃᐃᒪ ᒋᐅᓐᑎᓂᐧᑕ  NNEC, KO, MLC, ᑲᔦ ᑯᑕᑭᔭᒃ ᒪᔭ ᑫᑕᐧᑭᐧᐊᑦ 
ᐊᓄᑭᐊᑲᓇᒃ ᒋᓇᓇᓐᑐᑭᑫᑕᒧᐧᐊᑦ ᑫᔑᓇᐃᓭᓂᒃ ᐊᓄᑭᐧᐃᓇᓐ ᑲᔦ ᒋᑲᓇᐧᐊᐸᒋᑲᑌᑭᓐ: 

 
i. ᒋᓇᐃᓇᐧᑲᒃ ᐅᓇᑕᒪᑫᐧᐃᓇᓐ ᑫᐱᒥᓂᔕᐊᒧᐧᐊᑦ ᑲᑭᓇ ᑫᑲᐯᔑᐃᐧᐁᐧᐊᑦ; 
ii. ᒪᒪᔑᐧᐃ ᓇᓇᑲᒋᐃᑯᐧᐃᓇᓐ ᑲᔦ ᐧᐁᐧᐁᓂ ᒋᓇᓇᑲᒋᒋᑲᑌᓂᑭᓐ ᐅᒧᔥᑭᓀᐱᐃᑲᓇᓐ 

ᑲᐧᐃᒧᔥᑭᓀᐱᐃᑫᐧᐊᑦ, ᑕᑯ ᑲᔦ: 
a.  ᑕᓱᓯᔅ ᒋᒪᐧᐊᑎᓯᓐᐧᑕ ᑲᔦ ᓂᑲᓐ ᒋᐅᓇᑌᓂᒃ ᒋᐊᓐᑕᐧᐃ ᓇᓇᑲᒋᐃᓐᐧᑕ; 
b.  ᑲᑭᓇ ᑲᐧᐃᑲᐯᔑᐃᐧᐁᐧᐊᑦ 18 ᑲᔦ ᐊᐧᐊᔑᒣ ᑲᑕᓱᐱᐳᓀᐧᐊᑦ ᑕᓇᓇᑲᒋᐊᐧᐊᒃ 

ᒪᒪᔑᐧᐃ ᐅᔑᐱᐃᑲᓱᐧᐃᓇᓐ ᑲᔦ ᑕᐊᔭᑲᐧᐃ ᓇᓇᑲᒋᒋᑲᓱᐧᐊᒃ ᑕᑕᓱᐱᐳᓐ; 
c.  ᑕᐃᓇᑯᓂᑲᑌ ᒋᑭᔑᑐᐧᐊᑦ ᑭᑭᓄᐊᒪᑫᐧᐃᓐ, ᑕᑯ ᒪᔥᑭᐧᐃ ᑭᑭᓄᐊᒪᑫᐧᐃᓐ ᑲᔦ 

ᑲᑲᓇᐧᐁᓂᒪᑲᓂᐧᐃᑦ ᑲᑭᐧᐊᔥᐧᑫᐱᓂᑦ ᑭᑭᓄᐊᒪᐧᐊᑲᓇᓐ; 
d.  ᒋᓇᑯᑐᑦ ᐧᐁᐧᐁᓂ ᐁᑲᓇᐧᐁᓐᑕᒃ ᐅᔓᓂᔭᐧᐃ ᐱᒥᐧᐃᒋᑫᑕᒪᓱᐧᐃᓐ; 
e.  ᑲᐊᓐᑕᐧᐁᑕᐧᑲᑭᓐ ᑫᐱᒥᓂᔕᐊᑭᓐ ᑲᑲᔑᐃᐧᐁᑦ: 

• ᒋᐸᔭᑌᐱᐃᑲᑌᓂᒃ ᑲᐃᔑᐸᑯᓭᑕᑯᓯᐧᐊᑦ ᑲᑲᐯᔑᐃᐧᐁᐧᐊᑦ, ᑕᑯ ᒋᐊᔭᑲᐧᐃ 
ᐊᔭᒥᐊᐧᐊᑦ ᑭᑭᓄᐊᒪᐧᐊᑲᓇᓐ ᑲᐊᓄᑭᑕᒪᐧᐊᐧᐊᑦ ᑲᔦ ᐅᓂᑭᐃᑯᒪᒃ ᑲᔦ 
ᐅᑲᓇᐧᐁᓂᒪᐧᐊᓱᒃ; 

• ᒋᐸᔭᑌᐱᐃᑲᑌᑭᓐ ᑫᑯᓇᓐ ᑫᐅᒋᐳᓂᒋᑲᑌᓂᒃ ᐅᑲᐯᔑᐃᐧᐁᐧᐃᓐ; ᑲᔦ 
• ᒋᐸᔭᑌᐱᐃᑲᑌᑭᓐ ᐅᑐᓇᑕᒪᑯᐧᐃ ᒪᓯᓇᐃᑲᓂᒃ ᓂᑲᓐ ᑲᐅᓇᑌᓯᓄᒃ 

ᒪᐧᐊᑎᓯᐧᐁᐧᐃᓐ ᑲᐃᔑᓭᒃ ᒋᑐᒋᑲᑌᒃ ᑲᔦ ᑲᑭᔑᐅᓀᒋᑲᑌᒃ 
ᑭᑭᓄᐊᒪᑎᐧᐃᑲᒥᑯᒃ 

iii. ᒋᓇᐃᓇᐧᑲᒃ ᐅᓇᑕᒪᑫᐧᐃᓇᓐ ᒋᐅᔑᐱᐃᑲᑌᑭᓐ ᐅᓇᑯᓂᑲᓀᓴᓐ ᑲᔦ ᐱᒥᓂᔕᐃᑲᓇᓐ 
ᑫᐊᐸᑕᑭᓐ ᓇᓇᑲᒋᐃᑯᐧᐃᓇᓐ ᑲᔦ ᑫᐅᓀᓂᒥᓐᐧᑕ ᑫᑲᐯᔑᐃᐧᐁᐧᐊᑦ ᑲᔦ ᑲᐃᔑᑕᐧᐊᑦ. 

 
 
 
L.  ᑫᔭᐱ ᑯᑕᑭᔭᓐ ᐅᓯᑐᔥᑲᒪᑯᐧᐃ ᐧᐃᒋᐃᑯᐧᐃᓂᐧᐊ ᑭᑭᓄᐊᒪᐧᐊᑲᓇᒃ 
 
ᑲᑲᓄᓇᑲᓂᐧᐃᑦ: ᐅᓐᑌᕆᐅ 

78. ᒋᑭ ᑲᔥᑭᒋᑲᑌᒃ ᒋᑭᐧᐃᒋᐊᑲᓂᐧᐃᐧᐊᑦ ᐊᓂᔑᓇᐯ ᑭᑭᓄᐊᒪᐧᐊᑲᓇᒃ ᒋᐊᓐᑕᐧᐃ 
ᑭᑭᓄᐊᒪᑯᓯᐧᐊᑦ ᐊᔾ ᔅᑯᓪ ᐃᐃᒪ ᑕᓐᑐᕐ ᐯ, ᐅᓐᑌᕆᐅ ᑭᑭᓄᐊᒪᑫᐧᐃ ᐅᑭᒪᐧᐃᓐ, ᐊᐱᓄᒋᔥ ᑲᔦ 
ᐅᔥᑲᑎᑉ ᓇᑕᒪᑫᐧᐃᓐ, ᐅᑌᓇ ᐊᓄᑭᑕᒪᑫᐧᐃᓇᓐ ᑲᔦ ᐧᐊᑲᐃᑫ ᐧᐃᒋᐃᐧᐁᐧᐃᓇᓐ, ᒪᔥᑭᑭᐧᐃ 
ᐧᐃᒋᐃᐧᐁᐧᐃᓇᓐ ᑲᔦ ᑕᔑᑫᐧᐃ ᐧᐃᒋᐃᐧᐁᐧᐃᓇᓐ ᒋᑭᐧᐃᑕᓄᑭᒪᐧᐊᐸᓐ ᑲᓇᑕ ᐅᑭᒪᓐ, ᑕᓐᑐᕐ ᐯ 
ᑲᐸᒥᓇᒧᐧᐊᑦ ᐧᐃᑯᑐᑲᑫᐧᐃ ᐊᓄᑭᑕᒪᑫᐧᐃᓇᓐ, ᑕᓐᑐᕐ ᐯ ᐅᑌᓇᒃ ᑲᐅᑭᒪᐧᐃᐧᐊᑦ ᑲᔦ ᐊᓂᔑᓇᐯ 
ᑕᔑᑫᐧᐃᓇᓐ ᑲᔦ ᑯᑕᑭᔭᓐ ᐱᒥᐧᐃᒋᑫᐧᐃᓇᓐ ᒋᐊᓱᔥᑲᒪᑫᒪᑲᑭᓐ ᐧᐊᑲᐃᑫᐧᐃᓐ, ᔓᓂᔭᑫᐧᐃᓐ, 
ᐅᑕᒥᓄᐧᐃᓐ ᑲᔦ ᒪᔥᑭᑭᐧᐃ ᐧᐃᒋᐃᐧᐁᐧᐃᓇᓐ ᑲᔦ ᑯᑕᑭᔭᓐ ᓯᑐᓂᑫᐧᐃᓇᓐ ᑫᑭᐅᓐᒋ ᐧᐃᑐᑲᑯᐧᐊᐸᓐ 
ᑭᑭᓄᐊᒪᐧᐊᑲᓇᒃ ᒋᑌᐱᓇᒧᐧᐊᑦ ᐅᓄ ᑲᐊᔭᑭᓐ ᐊᓱᔥᑲᒪᑫᐧᐃᓇᓐ ᑲᔦ ᐊᓄᑭᑕᒪᑫᐧᐃᓇᓐ. 

 
 
 

79. ᒋᑭ ᑲᔥᑭᒋᑲᑌᒃ ᒋᐅᓐᑎᓂᑫᑕᒪᐧᐃᓐᐧᑕ ᐊᓂᔑᓇᐯ ᑭᑭᓄᐊᒪᐧᐊᑲᓇ ᑯᑕᑭᔭᓐ 
ᐊᓱᔥᑲᒪᑫᐧᐃᓇᓐ ᒋᐧᐃᒋᐃᑯᐧᐊᑦ ᐅᑭᑭᓄᒪᑯᐧᐃ ᑲᔥᑭᐅᐧᐃᓂᐧᐊᒃ ᑲᔦ ᒋᒥᓄᓭᐧᐊᑦ ᒣᐧᑲ 
ᐁᑲᐯᔑᐧᐊᑦ ᑕᓐᑐᕐ ᐯ, ᒋᐱᒥᐸᑭᑎᓇᑲᓂᐧᐃᑦ ᔓᓂᔭ ᑲᐃᔑᓭᒃ ᒋᔑᐸᑭᑎᓂᑦ ᐱᒥᐧᐃᒋᑫᐧᐃᓇᓐ 
ᒋᐸᒥᓇᒪᑫᐧᐊᑦ ᑭᐅᓇᑯᔑᒃ ᑫᑯᓇᓐ ᑲᐃᔑᒋᑫᐃᓐᐧᑕ DFCHS ᑲᔦ ᒋᐧᐃᑕᓄᑭᒥᐧᑕ ᐃᐃᒪ MLC 
ᑲᔦ KO ᒋᓇᓇᓐᑐᓂᑲᑌᒃ ᒋᐸᑭᑎᓇᑲᓂᐧᐃᑦ ᔓᓂᔭ ᑲᐃᔑᓭᒃ ᒋᔑᐸᑭᑎᓂᑦ ᐱᒥᐧᐃᒋᑫᐧᐃᓇᓐ 
ᒋᐸᒥᓂᑫᑕᒪᑫᐧᐊᑦ ᑭᐅᓇᑯᔑᒃ ᑫᑯᓇᓐ ᑲᐃᔑᒋᑫᐃᓐᐧᑕ ᑭᑭᓄᐊᒪᐧᐊᑲᓇᒃ ᒪᑕᐧᐊ ᑲᔦ KO 
ᑕᔑᑫᐧᐃᓇᓐ ᑲᐅᓐᒋᐧᐊᑦ ᑲᐱᑭᑭᓄᐊᒪᑯᓯᐧᐊᑦ ᑕᓐᑐᕐ ᐯ. 

 
 
 

80. ᒋᐧᐃᑕᓄᑭᒪᑲᓂᐧᐃᐧᐊᑦ ᐊᓄᑭᐧᐃᑲᒥᑯᓐ ᑲᔓᓂᔭᐧᐃ ᐧᐃᒋᒋᑲᑌᑭᓐ ᐃᐃᒪ ᐊᓂᔑᓇᐯ 
ᐊᓐᑕᐧᐃᐃᐧᐁᐧᐃᓐ ᑲᔦ ᒥᓄᐱᒪᑎᓯᐧᐃᓐ ᐊᓄᑭᐧᐃᓐ (AHWS) ᒋᓇᓇᑲᒋᑐᐧᐊᑦ ᒋᐅᓐᑎᓂᑫᐃᓐᐧᑕ 
ᐊᓄᑭᐃᑯᐧᐃᓇᓐ ᐅᔥᑲᑎᓴᒃ (ᑕᐱᔥᑯ ᑲᐱᒥᐊᓱᔥᑲᐧᐊᐧᐊᑦ ᐧᐃᒋᐅᔥᑲᑎᓴᓐ). 

 
 
 

M. ᑫᐅᓐᒋ ᐧᐊᓯᑐᑕᓱᓯᐧᑲ ᐅᔥᑲᑎᓴᒃ ᐅᔑᓯᒋᑫᐧᐃᓇᓐ 
 
ᑲᑲᓄᓇᑲᓂᐧᐃᑦ: NAN, NNEC, KO, DFCHS ᑲᔦ MLC 

 
81. ᒋᑭ ᑲᔥᑭᒋᑲᑌᒃ ᑫᑭᔑᐧᐊᐧᐃᑐᑲᐧᐃᑲᓂᐧᐃᐧᐊᑦ ᒋᐱᓴᓂᓭᐧᐊᑦ ᑲᑭᓇ ᐊᓂᔑᓇᐯ 

ᑭᑭᓄᐊᒪᐧᐊᑲᓇᒃ ᐱᓐᒋ ᐃᔥᑯᓂᑲᓂᒃ ᑫᒪ ᐊᐧᑲᒋᒃ ᐃᔥᑯᓂᑲᓂᒃ, ᒋᑐᒋᑲᑌᒃ ᑕᓱᐱᐳᓐ 
ᒋᑭᑭᓄᐊᒪᐧᐊᑲᓂᐧᐃᐧᐊᑦ ᑲᑭᓇ ᐊᓄᑭᐊᑲᓇᒃ ᑲᔦ ᑲᑲᐯᔑᐊᐧᐊᑦ ᑭᑭᓄᐊᒪᐧᐊᑲᓇᐃ ᑲᐸᐸᒥᓯᐧᐊᑦ 
ᐊᓂᔑᓇᐯ ᑭᑭᓄᐊᒪᑎᐧᐃᑲᒥᑯᓐ ᐃᐃᒪ ᐃᓇᑫ: 

i. ᒋᓂᓯᑕᐧᐃᓇᐧᐃᓐᐧᑕ, ᒋᐊᓄᑲᓂᐧᑕ ᑲᔦ ᒋᐱᒥᑲᓇᐧᐁᓂᒥᐧᑕ ᑲᑭᐧᐊᔥᐧᑫᐱᐧᐊᑦ 
 ᑭᑭᓄᐊᒪᐧᐊᑲᓇᒃ; 
ii. ᑭᒋᒪᔑᓭᐧᐃ ᓂᑲᓐ ᓇᑲᓂᑫᐧᐃᓐ; 
iii. ᓂᓯᑎᓱᐧᐃ ᓂᑲᓐ ᓇᑲᓂᑫᐧᐃᓐ; ᑲᔦ 
iv. ᑫᑯᓐ ᑲᐃᔑᐧᐁᐱᓯᑦ ᐧᐁᓀᓐ ᓂᑲᓐ ᑫᔑᐧᐃᒋᐃᑦ ᑭᑭᓄᐊᒪᑫᐧᐃᓐ, ᑕᑯ ᐱᒪᒋᐃᐧᐁᐧᐃᓐ. 
 
ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓐ: ᐅᓄ ᑎᓄ ᑭᑭᓄᐊᒪᑫᐧᐃᓇᓐ ᑕᑭᒋᓇᐸᑕᓄᑌ ᒋᓂᓯᑕᐧᐃᓇᐧᐃᓐᐧᑕ 
ᑭᑭᓄᐊᒪᐧᐊᑲᓇᒃ ᑲᓇᓂᓴᓂᐃᑎᓱᐧᐊᑦ, ᑲᔦ ᒋᐱᒪᒋᐊᑲᓂᐧᐃᐧᐊᑦ ᐧᐁᑎ ᓂᑲᓐ. 

 
 
 
ᑲᑲᓄᓇᑲᓂᐧᐃᑦ: ᑲᓇᑕ 

 
82. ᒋᑭ ᑲᔥᑭᒋᑲᑌᒃ ᒋᐊᔭᐧᑲᒥ ᑲᓇᐧᐁᓐᑕᑯᓯᐧᐊᑦ ᐊᓂᔑᓇᐯ ᑭᑭᓄᐊᒪᐧᐊᑲᓇᒃ ᒣᐧᑲ ᑭᑲᐯᔑᐧᐊᑦ 

ᑕᓐᑐᕐ ᐯ, ᒋᐸᑭᑎᓂᑦ ᔓᓂᔭ ᐃᐃᒪ NNEC, KO, ᑲᔦ MLC ᒋᑭᑭᓄᐊᒪᑲᓂᐧᐊᒃ ᐊᔕ 

ᑲᑭᐧᐃᓐᒋᑲᑌᒃ ᑲᐊᓐᑕᐧᐁᑕᐧᑲᒃ ᒋᐊᓄᑲᑌᒃ 81 ᑲᔦ ᒋᐸᑭᑎᓂᑲᑌᒃ ᐱᓐᒋ ᐃᔥᑯᓂᑲᓂᒃ ᑲᔦ ᐊᐧᑲᒋᒃ 
ᐃᔥᑯᓂᑲᓂᒃ ᐊᓂᔑᓇᐯ ᑭᑭᓄᐊᒪᑎᐧᐃᑲᒥᓐ ᒋᐧᐊᐧᐁᓇᑐᐧᐊᑦ ᑲᔦ ᑫᐱᒥᓂᔕᐃᑲᑌᑭᓐ 
ᑫᔑᐱᓴᓂᓭᑭᑌ ᑭᑭᓄᐊᒪᑎᐧᐃᑲᒥᑯᓐ. 

 
 
 
ᑲᑲᓄᓇᑲᓂᐧᐃᑦ: NNEC, KO, DFCHS ᑲᔦ MLC 

 
83. ᒋᑭ ᑲᔥᑭᒋᑲᑌᒃ ᐊᐧᐊᔑᒣ ᑫᑭᐅᓐᒋᑭᑫᓐᒋᑲᑌᑭᓐ ᐊᓂᓐ ᐁᐱᒋ ᓇᓂᓴᓂᐃᐧᐁᒪᑲᒃ 

ᒥᓂᐧᑫᐧᐃᓐ, ᑲᑭᐧᐊᔥᐧᑫᔥᑲᑫᒪᑲᑭᓐ ᑲᔦ ᒥᓇᓐᒋᑫᐧᐃᓐ ᑲᔦ ᑫᑫᑦ ᒋᐱᒪᓄᑲᒋᑲᑌᒃ 
ᑲᑭᐅᔑᓯᒋᑲᑌᒃ ᐅᓇᑯᓂᑲᓐ ᐅᑭᑭᓄᐊᒪᑯᐧᐃ ᐅᓇᑯᓂᑯᐧᐃᓂᐧᐊ ᐊᓂᔑᓇᐯ ᑭᑭᓄᐊᒪᐧᐊᑲᓇᒃ 
ᑲᑭᑭᓄᐊᒪᐧᐃᓐᐧᑕ ᑕᓐᑐᕐ ᐯ, ᒋᐧᐊᐧᐃᓐᑕᒪᐧᐃᐧᑕ ᑕᔑᑫᐧᐃᓂᒃ ᐅᐅᒪ ᑲᐅᒋᐸᐸᒥᓯᐧᐊᑦ, ᑕᑯ 
ᑲᐸᒥᓇᒧᐧᐊᑦ ᑲᐧᐃᒋᐃᓐᐧᑕ ᑲᒥᓂᐧᑫᐧᐊᐱᓀᐧᐊᑦ ᑲᔦ ᑲᑲᓄᔑᐧᐁᐧᐃ ᐧᐃᑐᑲᑫᐧᐃᓂ, ᑕᓐᑐᕐ ᐯ 
ᒥᓄᔭᐧᐃ ᐧᐃᒋᐃᐧᐁᐧᐃ ᐊᓄᑭᑕᒪᑫᐧᐃᓐ ᑲᔦ ᑎᓕᑯ ᑫᑫᑦ ᑭᑭᓄᐊᒪᐧᐊᑲᓇᒃ ᒋᐱᒥ 
ᐧᐊᐧᐃᓐᑕᒪᐧᐊᑲᓂᐧᐃᐧᐊᑦ ᐧᐃᓐᑕᒪᑫᐧᐃᓇᓐ ᐅᓄ: 

 
i. ᐁᑐᒋᑫᒪᑲᒃ ᐱᒪᑎᓯᐧᐃᓂᒃ ᑲᔦ ᐧᐃᑕᑎᓯᒥᑎᐧᐃᓂᒃ ᑲᐊᐸᑕᒃ ᑲᑭᓇ ᑫᑯᓇᓐ 

ᑲᑭᐧᐊᔥᐧᑫᔥᑲᑫᒪᑲᑭᓐ; 
ii. ᑎᐸᑯᓂᑫᐧᐃᓂᒃ ᐁᔑᒪᔑᓭᐃᐧᐁᒪᑲᒃ ᑲᑎᐱᑕᓱᐱᐳᓀᓯᒃ ᑲᒥᓂᐧᑫᑦ; 
iii. ᑫᑭᐅᓐᑎᓂᑲᑌᑭᓐ ᐧᐃᒋᐃᐧᐁᐧᐃᓇᓐ ᐧᐃᐊᓄᑲᑌᑭᓐ ᑲᔑᒪᔑᓭᐃᐧᐁᒪᑲᒃ ᑲᑭᐧᐊᔥᐧᑫᔥᑲᑫᒪᑲᑭᓐ; 
iv. ᑲᐧᐊᓂ ᓂᓯᑐᒋᑲᑌᑭᓐ ᑎᓄ ᐁᓀᓐᒋᑲᑌᒃ ᐁᑐᒋᑫᒪᑲᓯᓄᒃ ᒥᓂᐧᑫᐧᐃᓐ (ᑕᐱᔥᑯ ᐅᓇᐳᑲᓐ 

ᑲᔦ ᑲᒪᔥᑲᐧᐊᑲᒥᒃ ᐃᔥᑯᑌᐧᐊᐳ); ᑲᔦ 
v. ᐊᐱᒋ ᐁᑭᒋᓀᑕᐧᑲᒃ ᒋᐧᐃᑐᑲᐧᐃᓐᐧᑕ ᑲᔦ ᒋᓇᑲᓇᓯᒃ ᑲᑭᐧᐊᔥᐧᑫᐱᓂᑦ ᐧᐃᒋᐅᔥᑲᑎᓴᒃ ᑲᔦ 

ᒋᐧᐃᓐᑕᒪᐧᐊᑦ ᑲᑲᐯᔑᐃᑯᑦ, ᑲᐅᓇᑯᔑᐊᓄᑭᓂᑦ ᑲᔦ ᑯᑕᑭᔭᒃ ᐊᓄᑭᐊᑲᓇᓐ. 
 
 
 
ᑲᑲᓄᓇᑲᓂᐧᐃᑦ: ᑲᓇᑕ NNEC, KO, DFCHS ᑲᔦ MLC 

 
84. ᒋᑭ ᑲᔥᑭᒋᑲᑌᒃ ᒋᑭᐱᒥ ᑭᑭᓄᐊᒪᐧᐃᓐᐧᑕ ᐃᐃᒪ ᑕᓐᑐᕐ ᐯ ᒣᐧᑲ ᑲᓄᒋᑐᐧᐊᑦ ᒥᓂᐧᑫᐧᐃᓂ 

ᑲᔦ ᑯᑕᑭᔭᓐ ᑫᑯᓇᓐ, ᒋᒪᐧᐊᒋᐃᑎᐧᐊᑦ ᑲᐧᐃᑕᓄᑭᒥᑎᐧᐊᑦ NNEC, KO ᑲᔦ MLC 
ᒋᐱᒥᐊᓄᑲᑕᒧᐧᐊᑦ ᒋᐅᓐᒋ ᐸᑕᐃᑎᓱᓯᐧᑲ ᐧᐃᑐᑲᑫᐧᐃ ᐊᓄᑭᐧᐃᓇᓐ ᑲᑲᐧᑫ ᐧᐃᒋᐃᓐᐧᑕ ᑲᒥᓂᐧᑫᐧᐊᑦ 
ᑭᑭᓄᐊᒪᐧᐊᑲᓇᒃ. ᒋᑭᐅᔑᓯᒋᑲᑌᑭᐸᓐ ᒣᐧᑲ ᑭᔑᑲᒃ ᒋᑭᐊᐸᑕᑭᐸᓐ (ᑭᔥᐱᓐ ᐃᔑᓭᒃ) ᑫᒪ 
ᑭᑭᓄᐊᒪᑫᐧᐃᓂᒃ ᒋᑕᔑ ᑭᑭᓄᐊᒪᐧᐃᓐᐧᑕ. ᑲᓇᑕ ᐅᑭᒪᐧᐃᓐ ᐅᑕᑭᐸᑭᑎᓇᓐ ᔓᓂᔭ NNEC, KO 
ᑲᔦ MLC ᒋᑭᑭᓄᐊᒪᑯᓯᐧᐊᑦ ᐅᓄ ᑭᑭᓄᐊᒪᑫᐧᐃᓇᓐ. 
 
ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓐ: ᐊᓂᑦ ᑭᑭᓄᐊᒪᐧᐊᑲᓇᒃ ᑭᐳᓂ ᑭᑭᓄᐊᒪᐧᐊᑲᓂᐧᐃᐧᐊᒃ ᐁᑭᑭᐧᐁᐧᐊᑦ 
ᐁᑭᐊᔭᒪᑲᓯᓄᒃ ᑫᑭᔑᐧᐃᑯᐧᐃᓐᐧᑕ ᑲᒥᓂᐧᑫᐧᐊᑦ ᑲᔦ ᑯᑕᒃ ᑫᑯᓂ ᑲᐊᐸᒋᑐᐧᐊᑦ. ᐅᐅᐧᐁ 
ᐊᓐᑐᑕᒪᑫᐧᐃᓐ ᑕᑭ ᐅᓐᒋ ᑭᑭᓄᐊᒪᑯᓯᐸᓐ ᐯᑭᔥ ᒋᐱᒥᐧᐃᑐᑲᐧᐊᑲᓂᐧᐃᑦ. 

 
 
ᑲᑲᓄᓇᑲᓂᐧᐃᑦ: NNEC, KO, ᑲᔦ MLC 

 
85. ᒋᑭ ᑲᔥᑭᒋᑲᑌᒃ ᒋᐧᐃᑐᑲᐧᐃᓐᐧᑕ ᐊᓂᔑᓇᐯ ᑭᑭᓄᐊᒪᐧᐊᑲᓇᒃ ᑭᑕᔑ ᑭᑭᓄᐊᒪᐧᐃᓐᐧᑕ ᑕᓐᑐᕐ 

ᐯ ᑲᒪᔑᓭᐃᑯᐧᐊᑦ ᒥᓂᐧᑫᐧᐃᓂ ᑲᔦ ᑯᑕᑭᓂ ᑲᐧᐊᓂᐊᐸᒋᑐᐧᐊᑦ, ᒋᒪᐧᐊᒋᐃᑎᐧᐊᑦ 
ᑲᐧᐃᑕᓄᑭᒥᑎᐧᐊᑦ, ᑕᑯ ᑲᐧᐃᑐᑲᐧᐃᓐᐧᑕ ᑲᒥᓂᐧᑫᐧᐊᐱᓀᐧᐊᑦ ᐊᓄᑭᐧᐃᓂᒃ ᑲᔦ ᑲᑲᓄᔑᐧᐁᐧᐃᓂᒃ 
ᐧᐃᑐᑲᑫᐧᐃᓂᒃ, ᑎᓕᑯ ᑲᔦ ᓭᓐᑦ ᒍᓴᑉ ᒪᒪᐧᐃ ᐧᐃᒋᐃᐧᐁᐧᐃᑲᒥᑯᒃ, ᒋᑭᓇᓇᓐᒋᑲᑌᑭᓐ ᑫᑕᔑᐧᐃᒋᐃᐧᑕ 
ᑭᑭᓄᐊᒪᐧᐊᑲᓇᒃ ᐱᒋᐧᐃᓐ ᑭᐧᐁᓂᔕᐅᓐᐧᑕ ᐯᑭᔥ ᑲᔦ ᒋᐱᒥᑭᑭᐊᒪᐧᐃᓐᐧᑕ ᑕᓐᑐᕐ ᐯ. 

86. ᒋᑭ ᑲᔥᑭᒋᑲᑌᒃ ᐊᐧᐊᔑᒣ ᒋᐊᓄᑲᒋᑲᑌᒃ ᒋᓂᓯᑕᐧᐁᓐᑕᒧᐧᐊᑦ  ᑲᔦ  ᑲᑭᓇ ᑭᑭᓄᐊᒪᐧᐊᑲᓇᒃ 
ᐁᔑᓇᓂᓴᓂᐃᑎᓱᐧᐊᑦ ᑲᐊᓄᓇᐧᐊᑦ ᐧᐁᓀᓇᓐ ᒋᐊᑕᐧᐁᑕᒪᑯᐧᐊᑦ ᒥᓂᐧᑫᐧᐃᓂ, ᒋᑭ 
ᓇᓇᑲᑕᐧᐁᑕᐧᑲᑭᐸᓐ ᒪᒪᔑᐧᐃ ᑭᐱᑎᓂᑫᐧᐃ ᒪᓯᓇᑌᓯᒋᑲᓐ ᒋᑭᐅᔑᑐᐧᐊᐸᓐ ᑭᑭᓄᐊᒪᐧᐊᑲᓇᒃ 
ᒋᑭᑭᓄᐊᒪᐧᐃᓐᐧᑕ ᐊᐱ ᑕᑯᔑᓄᐧᐊᑦ ᐅᔥᑭ ᑭᑭᓄᐊᒪᐧᐊᑲᓇᒃ ᑕᓐᑐᕐ ᐯ ᐊᐱ ᐧᐊᑌᐸᑲᐧᐃᑭᓯᓱᓐ. 
ᑭᔥᐱᓐ ᐅᐅᐧᐁ ᑭᑐᒋᑲᑌᓯᓄᒃ, ᒋᑭᑭᓂᑲᑌᒃ ᐧᐃᓐᑕᒪᑫᐧᐃᓐ ᐊᓂᓐ ᐁᔑᓇᓂᓴᓂᐃᐧᐁᒪᑲᒃ ᑲᐊᓄᓇᑦ 
ᐧᐁᓀᓇᓐ ᒋᐊᑕᐧᐁᑕᒪᑯᑦ ᒥᓂᐧᑫᐧᐃᓂ.  

 
 
 
ᑲᑲᓄᓇᑲᓂᐧᐃᑦ: ᑲᓇᑕ, ᐅᓐᑌᕆᐅ, NAN, NNEC, KO, DFCHS ᑲᔦ MLC 

 
87. ᒋᑭ ᑲᔥᑭᒋᑲᑌᒃ ᑫᑫᑦ ᒋᐱᒥᑲᓇᐧᐁᓐᑕᑯᓯᐧᐊᑦ ᒋᑭᓇᐃᓭᓂᒃ (ᑭᔥᐱᓐ ᐃᔑᐊᓐᑕᐧᐁᑕᐧᑲᒃ) 

ᒋᐱᑭᐧᐁᔥᑲᑦ ᑕᓐᑐᕐ ᐯ ᐃᑭ ᑭᑭᓄᐊᒪᐧᐊᑲᓇᒃ ᑲᑭᑭᐧᐁᔥᑲᐃᓐᐧᑕ ᐯᑐ ᐁᓇᓂᓴᓂᐃᑎᓱᐧᐊᑦ, 
ᒋᐊᓄᑲᑌᑭᓐ ᑫᑫᑦ ᑕᔑᑫᐧᐃᓂᒃ ᐊᓱᔥᑲᒪᑫᐧᐃᓇᓐ, ᑕᑯ ᒋᐱᒥ ᑭᑭᓄᐊᒪᐧᐊᑲᓂᐧᐃᑦ, ᒥᓄᔭᐧᐃᓐ ᑲᔦ 
ᑲᑲᓄᔑᐧᐁ ᐧᐃᒋᐃᐧᐁ ᐅᓇᒋᑫᐧᐃᓐ, ᒋᐅᓇᑕᒪᐧᐃᓐᐧᑕ ᒋᐧᐸ ᒋᐧᐁᔥᑲᐧᐊᑦ ᐅᑕᔑᑫᐧᐃᓂᐧᐊ. ᑲᓇᑕ ᑲᔦ 
ᐅᓐᑌᕆᐅ ᐅᑭᒪᒃ ᐅᑕᑭ ᐸᑭᑎᓇᐧᐊᓐ ᒋᑌᐱᓭᓂᑦ ᔓᓂᔭ ᑲᔦ ᐊᐸᒋᑕᑲᓇᓐ ᐅᐅᒪ ᐊᓱᔥᑲᒪᑫ 
ᐊᓄᑭᑕᒪᑫᐧᐃᓇᓐ. 
 
ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓐ: ᐊᔕ ᑲᑭᐅᔑᐱᐃᑲᑌᒃ, ᑕᑭᐅᒋᒪᔑᓭ ᒋᐱᒥ ᑲᓇᐧᐁᓐᑕᑯᓯᐧᐊᑦ 
ᐊᓂᔑᓇᐯ ᑲᐊᒋᔥᑲᑦ ᐃᔥᑯᓂᑲᓂᒃ ᑲᔦ ᐊᐧᑲᒋᒃ ᐃᔥᑯᓂᑲᓂᒃ. ᑲᐧᑫᒋᒪᑲᓂᐧᐃᐧᐊᒃ ᐅᓐᑌᕆᐅ ᑲᔦ 
ᑲᓇᑕ ᐅᑭᒪᒃ ᒋᐧᐃᑕᓄᑭᒪᐧᐊᑦ ᐊᓂᔑᓇᐯᒃ ᑫᑫᑦ ᒋᐱᒥᐧᐃᑐᑲᐧᐊᑲᓂᐧᐃᐧᐊᑦ ᐊᓂᔑᓇᐯ ᐊᐱᓄᒋᔕᒃ, 
ᒋᑎᐸᐸᒋᑲᑌᓯᓄᒃ ᐊᓐᑎ ᐁᔑᑲᐯᔑᐧᐊᑦ. 

 
 
 
ᑲᑲᓄᓇᑲᓂᐧᐃᑦ: P.A.R.T.Y. ᐊᓄᑭᐧᐃᓐ ᑕᓐᑐᕐ ᐯ 

 
88. ᒋᑭ ᑲᔥᑭᒋᑲᑌᒃ ᑫᑭᐅᓐᒋ ᓂᓯᑕᐧᐁᓐᑕᒧᐧᐊᑦ ᐊᓂᔑᓇᐯ ᑭᑭᓄᐊᒪᐧᐊᑲᓇᒃ ᐊᓂᓐ 

ᐁᔑᓇᓂᓴᓂᒋᑫᒪᑲᑭᓐ ᒥᓂᐧᑫᐧᐃᓐ ᑲᔦ ᑯᑕᑭᔭᓐ ᑲᑭᐧᐊᔥᐧᑫᔥᑲᑫᒪᑲᑭᓐ ᑲᔦ 
ᑫᑭᔑᐧᐃᑐᑲᑯᐧᐊᑦ ᐅᐅᐧᐁ P.A.R.T.Y.  ᐊᓄᑭᐧᐃ ᑭᑭᓄᐊᒪᑫᐧᐃᓐ ᒋᒥᓂᓐᐧᑕ ᐊᓂᔑᓇᐯ 
ᑭᑭᓄᐊᒪᐧᐊᑲᓇᒃ ᑲᑭᑭᓄᐊᒪᐧᐃᓐᐧᑕ ᑕᓐᑐᓐ ᐯ: 

i. ᒋᑭᑭᓄᐊᒪᐧᐃᓐᐧᑕ P.A.R.T.Y. ᑭᑭᓄᐊᒪᑫᐧᐃᓐ 9 ᐱᓂᓐ 12 ᑭᑭᓄᐊᒪᑫᐧᐃᓐ DFCHS 
ᑲᔦ MLC; 

ii. ᒋᐸᑭᑎᓂᑲᑌᒃ P.A.R.T.Y. ᑭᑭᓄᐊᒪᑫᐧᐃᓐ ᑲᓇᑫ ᓂᐧᔕ ᐯᔑᑯᐱᐳᓐ (ᐧᐊᑌᐸᑲᐧᐃᑭᓯᔅ 
ᑲᔦ ᒉᓐᐧᐁᕆ ᑭᓯᔅ) ᐅᔥᑭ ᑭᑭᓄᐊᒪᐧᐊᑲᓇᒃ ᑲᔦ ᑲᐱᑭᐧᐁ ᑭᑭᓄᐊᒪᐧᐃᓐᐧᑕ (ᑲᐃᔥᐧᑲ 
ᒪᑯᔐᑭᔑᑲ ᐊᐧᓀᐱᐧᐊᑦ) ᒋᒥᓂᓐᐧᑕ ᐊᐱ ᑕᑯᔑᓄᐧᐊᑦ ᑕᓐᑐᕐ ᐯ ᑲᔦ ᒋᑲᓂᑫᒥᓐᐧᑕ ᐊᐱ 
ᑭᐱᑭᐧᐁᐧᐊᑦ ᑲᐱᑭᐧᐁ ᑭᑭᓄᐊᒪᐧᐃᓐᐧᑕ; 

iii. ᒋᓇᓇᑲᑕᐧᐁᓐᒋᑲᑌᒃ ᑭᑭᓄᐊᒪᑎᐧᐃᑲᒥᑯᒃ ᒋᐸᑭᑎᓂᑲᑌᒃ P.A.R.T.Y. ᑭᑭᓄᐊᒪᑫᐧᐃᓐ 
DFCHS ᑲᔦ MLC ᑭᑭᓄᐊᒪᐧᐊᑲᓇᒃ; 

iv. ᒋᐊᓐᑐᒥᓐᐧᑕ ᑭᒋᐊᒃ ᑲᐱᒥᐊᔭᑲᐧᐃ ᑭᑭᓄᐊᒪᑲᓂᐧᐊᒃ P.A.R.T.Y. ᒋᒋᐱᒥᐧᐃᒋᐊᐧᐊᑦ 
ᐊᓂᔑᓇᐯ ᑭᑭᓄᐊᒪᐧᐊᑲᓇᒃ ᑲᑭᑭᓄᐊᒪᐧᐃᓐᐧᑕ ᐊᔾ ᔅᑯᓪ ᑕᓐᑐᕐ ᐯ; 

v. ᒋᐧᐃᓐᑕᒪᐧᐃᐧᓐᐧᑕ ᑲᐸᒥᓇᒧᐧᐊᑦ P.A.R.T.Y. ᐊᓄᑭᐧᐃᓂ, ᒋᐅᓇᒋᑲᑌᒃ ᐊᓄᑭᐧᐃᓐ 
ᑫᐧᐃᒋᐃᑯᐧᐊᑦ ᐊᓂᔑᓇᐯ ᐅᔥᑲᑎᓴᒃ; ᑲᔦ 

vi.   ᑭᔥᐱᓐ ᐅᓀᓐᒋᑲᑌᒃ ᒋᑭᑭᓂᑲᑌᑭᓐ ᑲᑭᐱᔑᓭᐧᐊᑦ ᑲᑭᔥᐧᑲᐱᒪᑎᓯᐧᐊᑦ ᐊᓂᔑᓇᐯ 
ᐅᔥᑲᑎᓴᒃ ᐅᐅᒪ ᓇᓇᓐᑐᑭᑫᒋᑫᐧᐃᓂᒃ ᒋᔑᐊᐸᑕᒃ P.A.R.T.Y. ᐊᓄᑭᐧᐃᓂᒃ ᓂᑲᓐ 
ᒋᑲᐧᑫᒋᒪᑲᓂᐧᐃᐧᐊᑦ ᐃᓇᐧᐁᒪᑲᓇᒃ ᐊᓂᓐ ᑫᐃᓀᓐᑕᒧᐧᐊᑦ.  

 



 66 

ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓐ: ᐅᐅᐧᐁ P.A.R.T.Y. ᒥᓯᐧᐁᑲᒥᒃ ᐅᑕᓄᑲᑕᓇᐧᐊ 
ᓇᑲᓂᑫᐧᐃᒋᐃᐧᐁᐧᐃᓐ ᑲᐧᐃᒋᐃᓐᐧᑕ ᐅᔥᑲᑎᓴᒃ ᒋᑭᑫᓐᑕᒧᐧᐊᑦ ᑫᐃᔑᐊᔭᓐᐧᑲᒥᓯᐧᐊᑦ 
ᑲᒪᔑᑐᒋᑫᒪᑲᑭᓐ ᑫᑯᓇᓐ. ᐅᐅᐧᐁ ᑎᓄ ᐧᐃᒋᐃᐧᐁᐧᐃᓐ ᐊᔕ ᐅᓐᒋ ᐱᒥᐧᐃᒋᐊᑲᓂᐧᐃᐧᐊᒃ 
NNEC ᑭᑭᓄᐊᒪᐧᐊᑲᓇᒃ, ᐅᓇᑯᓂᑫᐧᐃᑭᒪᔑᔕᒃ ᑭᐃᑭᑐᐧᐊᒃ ᒋᐊᐸᑕᒃ ᐅᐅᐧᐁ ᐊᓄᑭᐧᐃᓐ 
ᑲᔦ ᑭᐃᑭᑐᐧᐊᒃ ᐧᐊᔑᒣ ᒋᑭᒥᐧᓇᒋᑲᑌᑭᐸᓐ ᒋᐧᐃᒋᐃᑯᐧᐊᑦ ᑭᑭᓄᐊᒪᐧᐊᑲᓇᒃ. 

 
 
 

N. ᑫᐊᓄᑲᑌᑭᓐ ᐅᒪᔥᑭᑭᐧᐃ ᐧᐃᒋᐃᑯᐧᐃᓂᐧᐊ ᐊᓂᔑᓇᐯ ᑭᑭᓄᐊᒪᐧᐊᑲᓇᒃ ᐃᐃᒪ ᑕᓐᑐᕐ ᐯ 
 
ᑲᑲᓄᓇᑲᓂᐧᐃᑦ: ᑲᓇᑕ (ᑲᓇᑕ ᒪᔥᑭᑭᐧᐃᑭᒪᐧᐃᓐ) 

 
89. ᒋᑭ ᑲᔥᑭᒋᑲᑌᒃ ᒋᑭᐱᒥᐧᐃᒋᐃᓐᐧᑕ ᐅᒪᔥᑭᑭᐧᐃ ᐧᐃᒋᐃᑯᐧᐃᓂᐧᐊ ᐊᓂᔑᓇᐯ ᑭᑭᓄᐊᒪᐧᐊᑲᓇᒃ 
ᒣᐧᑲ ᑭᑕᔑᑭᑭᓄᐊᒪᐧᐃᓐᐧᑕ ᑕᓐᑐᕐ ᐯ: 

 
i. ᒋᑭᐧᐁ ᓇᓇᑲᒋᒋᑲᑌᑭᓐ ᑲᐃᓇᑯᓂᑲᑌᑭᓐ ᐁᓇᑌᓂᒃ ᐅᒪᔥᑭᑭᐧᐃ ᐧᐃᒋᐃᑯᐧᐃᓂᐧᐊ 

ᐊᓂᔑᓇᐯ ᑭᑭᓄᐊᒪᐧᐊᑲᓇᒃ ᐊᐧᑲᒋᒃ ᐃᔥᑯᓂᑲᓂᒃ ᑲᑕᔑᑭᑭᓄᐊᒪᐧᐃᓐᐧᑕ; 
ii. ᒋᐅᓇᑌᒃ, ᒋᑎᐸᐃᑲᑌᒃ ᑲᔦ ᒋᐊᓄᑲᑌᒃ ᑲᑭᓇ ᒪᒪᑲᑕᐱᑯᒃ ᒋᔑᐊᒋᑲᑌᑭᓐ ᒪᔥᑭᑭᐧᐃ 

ᑎᐸᒋᒥᑯᐧᐃᓇᓐ ᑲᑭᓇ ᐊᓂᔑᓇᐯ ᐊᔅᑭ ᑕᔑᑫᐧᐃᓇᓐ ᑲᑭᓇ ᐅᒪᔥᑭᑭᐧᐃ ᑎᐸᒋᒥᑯᐧᐃᓂᐧᐊ 
ᐃᐃᒪ ᒪᔥᑭᑭᐧᐃᑲᒥᑯᓐ ᑕᔑᑫᐧᐃᓇᓐ ᒋᐧᑲᔭᓐᑎᓇᒪᐧᐃᓐᐧᑕ ᒪᔥᑭᑭᐧᐃᓂᓂᐧᐊᒃ ᐅᐅᒪ ᒥᓯᐧᐁ 
ᐅᓐᑌᕆᐅ. ᑕᐧᐃᒋᐃᐧᐁᒪᑲᓂ ᒋᐱᒥᐧᐃᒋᐃᓐᐧᑕ ᑲᑭᓇ ᐊᓂᔑᓇᐯ ᐅᔥᑲᑎᓴᒃ ᐅᒪᔥᑭᑭᐧᐃ 
ᐧᐃᑐᑲᑯᐧᐃᓂᐧᐊ ᒣᐧᑲ ᐊᐧᑲᒋᒃ ᐃᔥᑯᓂᑲᓂᒃ ᑲᐊᔭᐧᐊᑦ; 

iii. ᑫᔭᐱ ᐃᐃᒪ ᒋᔑᐸᑭᑎᓂᑦ ᔓᓂᔭ NNADAP ᐊᓄᑭᐧᐃᓇᓐ; 
iv.  ᒋᐸᑭᑎᓂᑦ ᔓᓂᔭ ᒋᔑᐊᐸᑎᓯᑦ ᐊᓄᑭᐧᐃᓂᒃ ᒋᐧᐃᒋᐃᓐᐧᑕ ᐊᓂᔑᓇᐯ ᐅᔥᑲᑎᓴᒃ ᑲᑭᔑᑐᐧᐊᑦ 

ᐸᓯᑫᐧᐃᑲᒥᑯᒃ ᒋᐱᒥᐊᓂᑫ ᐧᐃᒋᐊᑲᓂᐧᐃᐧᐊᑦ; ᑲᔦ   
v. ᒋᐅᓇᒋᑲᑌᒃ ᑲᔦ ᒋᐊᓄᑲᑌᒃ ᐅᓇᑯᓂᑲᓐ ᒪᔥᑭᑭᐧᐃ ᐱᒥᐧᐃᒋᑫᐧᐃᓇᓐ ᒋᐅᓀᓐᑕᒧᐧᐊᑦ ᐃᓂ 

ᒪᔥᑭᑭᐧᐃ ᐱᒥᐧᐃᒋᑫᐧᐃᓇᓐ ᐧᐁᐧᐃᑉ ᒋᔑᓭᑭᓐ ᐱᓴᓂᑯ ᐊᓐᑎ ᐁᔭᑦ ᐊᓂᔑᓇᐯ 
ᑭᑭᓄᐊᒪᐧᐊᑲᓐ ᐊᐱ ᐧᐃᐊᓐᑕᐧᐃ ᒪᔥᑭᑭᐧᐃ ᐧᐃᒋᐊᑲᓂᐧᐃᑦ. 

 
 
ᐅᔥᑲᑎᓴᒃ ᒋᑕᐧᑭᐧᐊᑦ ᑫᑯᓇᓐ ᑲᐅᓀᓐᒋᑲᑌᑭᓐ 

 
ᑲᑲᓄᓇᑲᓂᐧᐃᑦ: ᑲᓇᑕ, NAN, NNEC, KO, DFCHS ᑲᔦ MLC 

 
90. ᒋᑭ ᑲᔥᑭᒋᑲᑌᒃ ᐊᓂᔑᓇᐯ ᐅᔥᑲᑎᓴᒃ ᑫᐧᐃᓇᐧᐊ ᑫᑯᓐ ᒋᐃᑭᑐᐧᐊᑦ ᑫᑯᓇᓐ ᑲᐅᓀᓐᒋᑲᑌᑭᓐ 

ᐅᑭᑭᓄᐊᒪᑯᐧᐃᓂᐧᐊᒃ ᐊᐧᑲᒋᒃ ᐃᔥᑯᓂᑲᓂᒃ, ᑲᔦ ᑫᑫᑦ ᒋᑲᓇᐧᐁᒋᑫᑕᒪᐧᐃᓐᐧᑕ 
ᑲᐃᔑᐅᓀᒋᑲᑌᓂᒃ ᐅᑭᑭᓄᐊᒪᑯᐧᐃᓂᐧᐊ ᑲᔦ ᑫᔑᒥᓄᓭᐧᐊᑦ, NNEC, KO, ᑲᔦ MLC, ᑕᑯ 
ᒋᐊᓱᔥᑲᒪᑫᑦ ᑲᓇᑕ ᐅᑭᒪᐧᐃᓐ ᑲᔦ ᐊᓂᔑᓇᐯ ᐊᔅᑭ ᐅᑭᒪ, ᐅᑕᑭ ᐅᓀᓂᒪᐧᐊᐸᓂᓐ ᑲᐊᐱᑕᒪᑫᐧᐊᑦ 
ᒋᔑᑭᑲᐱᐧᐊᑦ ᐅᔥᑲᑎᓴᓐ ᑲᑭᑭᓄᐊᒪᑯᓯᓂᑦ ᑫᒪ ᑲᑭᐱᑭᑭᓄᐊᒪᑯᓯᓂᐸᓐ ᐃᐃᒪ DFCHS ᑫᒪ 
MLC ᒪᔑ 25 ᑲᑕᓱᐱᐳᓀᓯᒃ. ᑲᓇᑕ ᐅᑭᒪ ᐧᐃᓐ ᐅᑕᑭᐸᑭᑎᓇᓐ ᔓᓂᔭ ᐅᐅᒪ ᒋᐧᐃᑐᑭᑲᑌᒃ 
ᐅᓇᒋᑫᐧᐃᓐ. 

 
 
X. ᑲᐧᐊᓂᐊᑲᓂᐧᐃᑦ ᐊᐧᐃᔭ ᓇᓇᓐᑐᑫᒋᑫᐧᐃᓐ ᑲᔦ ᑲᓇᓇᓐᑐᓇᐧᐃᑦ 

 
ᑲᑲᓄᓇᑲᓂᐧᐃᑦ: NAN, ᑕᓐᑐᕐ ᐯ ᐅᑌᓇ, TBPS, NAPS, NNEC, KO, DFCHS ᑲᔦ MLC 

91. ᒋᑭ ᑲᔥᑭᒋᑲᑌᒃ ᐧᐁᐧᐃᑉ ᒋᑎᐸᒋᒧᓇᓂᐧᐊᒃ ᑲᑭᓇᐧᐃᐱᐃᓐᐧᑕ ᑭᑭᓄᐊᒪᐧᐊᑲᓇᒃ ᑲᔦ 
ᒋᐱᒥᐊᓄᑲᑕᒧᐧᐊᑦ ᐊᓄᑭᐧᐃᑲᒥᑯᓐ ᐊᐱ ᑭᐱᐧᐃᓐᑕᒪᐧᐃᓐᐧᑕ ᐁᐧᐊᓂᐃᓐᐧᑕ ᑭᑭᓄᐊᒪᐧᐊᑲᓇᒃ 
ᑫᒪ ᒣᐧᑲ ᑫᓯᑲ ᑲᑭᐃᔥᐧᑲᐱᒪᑎᓯᑦ ᑲᓇᓇᓐᑐᑭᑫᒋᑲᑌᑭᓐ, ᑕᓐᑐᕐ ᐯ ᐅᑌᓇᒃ; TBPS; NAN; 
NAPS; NNEC; DFCHS; KO; ᑲᔦ MLC ᒋᑭ ᐅᓇᓴᐧᐊᐸᓐ ᑫᐸᒥᓇᒧᐧᐊᑦ ᒋᐅᓐᒋ ᒪᒪᐧᐃ 
ᐊᓂᒧᑕᒧᐧᐊᑦ ᑫᑭᔑᒥᓄᓭᑭᐸᓂᓐ ᐅᑕᓄᑭᑕᒪᑯᐧᐃᓂᐧᐊ ᓄᐱᒪᑲᒥᒃ ᑭᐱᐅᓐᒋᐧᐊᑦ ᐊᓂᔑᓇᐯ 
ᑭᑭᓄᐊᒪᐧᐊᑲᓇᒃ ᑲᐱᑭᑭᓄᐊᒪᐧᐃᓐᐧᑕ ᑕᓐᑐᕐ ᐯ. ᐅᑯ ᑲᒪᒪᐧᐊᓄᑭᐧᐊᑦ ᐅᑕᑭᑐᑕᓇᐧᐊ: 

 
i. ᐊᓐᑕᐧᐁᑕᐧᑲᓐ ᐧᐁᐧᐃᑉ ᒋᔑᑎᐸᒋᒧᓇᓂᐧᐊᒃ ᑕᑯᓂᐧᐁᐧᐃᓂᓂᑲᒃ ᐊᐱ ᑲᑭᓇ 

ᑲᑭᓇᐧᐃᐱᐃᓐᐧᑕ ᑭᑭᓄᐊᒪᐧᐊᑲᓇᒃ: ᑲᒪᒪᐧᐃ ᐊᓄᑭᐧᐊᑦ ᐅᑕᑭ ᑭᐧᐁᓇᓇᑲᒋᑐᓇᐧᐊ ᑲᔦ 
ᑭᐧᐁᒥᐧᓇᑐᓇᐧᐊ ᒣᐧᑲ ᑲᐃᓇᑌᑭᓐ ᑭᑭᓄᐊᒪᑫᐧᐃ ᐱᒥᐧᐃᒋᑫᐧᐃ ᐅᓇᑯᓂᑲᓇᓐ ᑲᔦ 
ᐱᒥᓂᔕᐃᑲᓇᓐ ᑫᑭᐱᒥᐊᐸᑕᑭᓐ ᐅᓇᑯᓂᑲᓇᓐ. ᐃᐃᐧᐁ ᑲᑭᒋᓀᑕᐧᑲᒃ ᑲᐅᔑᐱᐃᑲᑌᒃ 
ᑲᐧᐊᓂᐊᑲᓂᐧᐃᑦ ᑭᑭᓄᐊᒪᐧᐊᑲᓐ ᐱᒥᓂᔕᐃᑫᐧᐃᓐ (ᑭᑭᓇᐧᐊᑕᑭᑕᓱᓐ 133 ᐸᑫᐱᐃᑲᓐ 31) 
ᒋᑭ ᑭᐧᐁᓇᓇᓐᑐᑭᑫᒋᑲᑌᑭᐸᓐ ᑲᔦ ᒋᑭᒥᐧᓇᒋᑲᑌᑭᐸᓐ ᒋᐅᒋᐊᐸᑕᑭᓐ ᑲᑭᐅᓐᑎᓂᑲᑌᑭᓐ 
ᐧᐃᓐᑕᒪᑫᐧᐃᓇᔅ ᓇᓇᓐᑐᑭᑫᒋᑫᐧᐃᓂᒃ ᑫᐃᔑᐅᓇᑌᑭᓐ ᐅᓇᑯᓂᑲᓇᓐ ᑲᔦ ᐱᒥᓂᔕᐃᑲᓇᓐ, 
ᐊᐱ ᑭᐃᔥᐧᑲ ᓇᑯᒥᑎᓇᓂᐧᐊᒃ, ᒋᐧᐊᐸᓐᑕᐃᓐᐧᑕ ᑲᔦ ᒋᐅᑕᐱᓇᒧᐧᐊᑦ - NNEC, KO ᑲᔦ 
MLC. ᐅᓄ ᑫᒥᐧᓇᒋᑲᑌᑭᓐ ᐱᒥᓂᔕᐃᑲᓇᓐ ᑕᑭᑭᓂᑲᑌᐧᐊᓐ ᐃᔑᑭᐧᔐᐧᐃᓂᒃ 
ᒋᐧᐃᓐᑕᒪᐧᐃᓐᐧᑕ ᑭᑭᓄᐊᒪᑫᐧᐃᑭᒪᐧᐃᓂᒃ ᐊᓄᑭᐊᑲᓇᒃ ᔐᒪᒃ ᒋᔑᐧᐃᓐᑕᒧᐧᐊᑦ 
ᑕᑯᓂᑫᐧᐃᓂᓂᑲᒃ ᐊᐱ ᑲᑭᓇᐧᐃᐱᐊᑲᓂᐧᐃᑦ ᑲᐃᓀᒋᑲᑌᒃ ᑭᑭᓄᐊᒪᑫᐧᐃᑭᒪᐧᐃᓂᒃ 
ᑲᐃᓀᓐᑕᐧᑲᒃ ᐊᔕ ᐁᔑᓭᓂᒃ ᒋᑭᑲᓇᓇᓐᑐᓇᐧᐊᑲᓂᐧᐃᑦ ᑲᔦ ᐁᑭᑫᓂᒪᑲᓂᐧᐃᓯᒃ ᐊᓐᑎ 
ᐁᔭᐧᑫᓐ; 

 
ii. ᒥᓯᐧᐁ ᒋᑭᑫᓐᑕᒧᐧᐊᑦ ᐧᐃᓐᑕᒪᑫᐧᐃᓐ: ᑲᒪᒪᐧᐃ ᐊᓄᑭᐧᐊᑦ ᐅᐧᐁᓂ ᒋᐊᓄᑲᑕᒧᐧᐊᑦ 

ᑫᓂᔑᐅᓇᑐᐧᐊᑦ ᑲᐸᑭᑎᓂᑲᑌᑭᓐ ᐧᐃᓐᑕᒪᑫᐧᐃᓇᓐ ᒥᓯᐧᐁ ᒋᔑᑭᑫᓐᑕᐧᑲᒃ ᑲᐧᐊᓂᐊᑲᓂᐧᐃᑦ 
ᐧᐁᓀᓇᒃ ᒋᑭᑫᓐᑕᒧᐃᓐᐧᑕ ᐁᑭᒋᓀᑕᐧᑲᒃ ᒋᔑᐧᐸᑕᐧᐃ ᐧᐃᒋᑲᑌᓯᓄᒃ ᑕᑯᓂᐧᐁᐧᐃᓂᓂᑲᒃ; 

 
iii. ᐧᐃᓐᑕᒪᑫᐧᐃ ᒪᓯᓇᐃᑲᓇᓐ: ᑲᒪᒪᐧᐃ ᐊᓄᑭᐧᐊᑦ ᐅᑭᑕᔑᓐᑕᓇᐧᐊ ᑫᓂᔑᐧᑲᔭᓐᒋᑐᐧᐊᑦ 

ᐅᑎᐸᒋᒧ ᒧᔥᑭᓀᐱᐅᑯᐧᐃᓂᐧᐊ ᑲᑭᓇ ᑭᑭᓄᐊᒪᐧᐊᑲᓇᒃ ᒋᑲᓇᐧᐁᓐᑕᒧᐧᐊᑦ ᑭᑭᓄᐊᒪᑫᐧᐃ 
ᐱᒥᐧᐃᒋᑫᐧᐃᓇᓐ. ᑲᔦ ᒋᑭᐧᐁ ᓇᓇᑲᒋᑐᐧᐊᑦ ᑲᐃᔑᓭᓂᑭᓐ ᒋᐅᓐᑎᓇᒧᐧᐊᑦ ᑲᑭᓇᑯᒧᐧᐊᐸᓐ 
ᐯᐯᔑᒃ ᒧᔥᓀᐱᐃᑲᓇᓐ ᒋᔑᐸᑭᑎᓂᑲᑌᑭᓐ ᑕᑯᓂᐧᐁᐧᐃᓂᓂᑲᒃ ᑭᔥᐱᓐ ᐊᐸᓀ 
ᐅᓐᒋᐧᐊᓂᐊᑲᓂᐧᐃᓂᑦ ᒋᒧᔥᑭᓀᐱᐃᑲᑌᓂᒃ ᐅᐧᐊᓂᐃᑯᐧᐃ ᑎᐸᒋᒥᑯᐧᐃᓐ; 

 
iv.  ᒪᒪᑲᑕᐱᑯᒃ ᑲᐅᒋᓇᓇᓐᑐᑫᓇᓂᐧᐊᒃ: ᑲᒪᒪᐧᐃ ᐊᓄᑭᐧᐊᑦ ᒋᑭᐅᓀᓐᑕᒧᐧᐊᐸᓐ ᒋᐅᓇᑐᐧᐊᑦ 

ᒪᒪᑲᑕᐱᑯ ᑎᐸᒋᒧᐧᐃ ᐊᐸᒋᑕᑲᓂᒃ ᒋᐅᒋᐧᐃᒋᐃᓐᐧᑕ ᑲᐧᐊᓂᐊᑲᓂᐧᐃᑦ ᐧᐁᓀᓐ 
ᑲᓇᓇᓐᑐᓇᐧᐃᑦ ᑲᔦ ᒋᐅᓇᑐᐧᐊᑦ ᐸᐸᒥᓯᐧᐃᓇᓐ ᐅᐅᒪ ᑲᐅᒋᑕᐧᑭᐧᐊᑦ; 

 
v. ᑎᐸᒋᒧᐧᐃᓇᓐ ᑲᐸᑭᑎᓂᑲᑌᑭᓐ: ᑲᒪᒪᐧᐃ ᐊᓄᑭᐧᐊᑦ ᐅᑕᑭ ᑕᔑᓐᑕᓇᐧᐊᐸᓐ ᐊᓂᓐ 

ᑫᑭᐃᓇᓄᑲᑕᒧᐧᐊᐸᓐ ᑲᐸᑭᑎᓂᑲᑌᑭᓐ ᑎᐸᒋᒧᐧᐃᓇᓐ ᑲᐧᐃᓐᒋᑲᑌᒃ ᐧᐊᓂᐊᑲᓂᐧᐃᑦ ᐊᐧᐃᔭ 
ᑕᐱᔥᑯ ᑭᑭᓄᐊᒪᐧᐊᑲᓐ. ᑲᔦ ᒋᑭᑕᔑᓐᑕᒧᐧᐊᐸᓐ ᑭᔥᐱᓐ ᒋᑭᐸᑭᑎᓇᒧᐧᐊᐸᓐ ᑎᐸᒋᒧᐧᐃᓂᒃ 
ᑲᐧᐊᓂᐊᑲᓂᐧᐃᑦ ᑲᒥᑲᓇᐧᐊᑲᓂᐧᐃᑦ ᐁᑭᐃᔥᐧᑲᐱᒪᑎᓯᑦ. ᐅᑕᑭᑕᔑᓐᑕᓇᐧᐊᐸᓐ ᐯᐸᑲᓐ 
ᑫᑯᓇᓐ ᑫᑭᐸᑭᑎᓇᒧᐧᐊᐸᓐ ᑫᒪ ᑲᐧᐃᓐ. ᑲᔦ ᒋᑕᔑᓐᑕᒪᑎᐧᐊᑦ ᑎᐸᒋᒧᐧᐃᓐ ᑲᐅᔑᒋᑲᑌᒃ 
ᑫᐃᔑᐧᐊᐧᐃᓐᒋᑫᒪᑲᓂᒃ; 

 
vi.   ᑲᐃᔑᒥᓄᓭᒃ ᒋᑫᐃᓇᓄᑲᑌᑭᓐ ᑲᐧᑫᒋᒥᐧᐁᐧᐃᓇᓐ: ᑲᒪᒪᐧᐃ ᐊᓄᑭᐧᐊᑦ ᑕᑭᑕᔑᓐᑕᒪᑎᐸᓂᒃ 
ᑲᒥᓄᓭᑭᓐ ᒋᐃᓇᓄᑲᑌᑭᓐ ᑫᐃᔑᑲᐧᑫᒋᒥᐧᑕ ᐅᔥᑲᑎᓴᒃ ᒋᐃᓀᓐᑕᒥᐊᓯᐧᑲ ᐁᑲᐧᑫ ᐊᓇᒣᓂᒥᐧᑕ. 
ᑲᔦ ᒋᑭᑕᔑᓐᑕᒪᐧᐃᐧᑕᐸᓐ ᑫᐃᓇᓄᑲᑌᑭᓐ ᑲᐧᑫᒋᒥᐧᐁᐧᐃᓇᓐ ᑲᐃᓂᑕᐧᑲᓯᓄᑭᓐ ᒋᐱᓱᒥᑯᐧᐊᑦ 
ᑕᐱᔥᑯ ᐁᐅᓐᒋᒪᒐᑭᒥᓐᐧᑕ ᒋᐃᓂᑕᒧᐧᐊᑦ ᐊᓂᓂᑯ ᑲᑕᓱᐱᐳᓀᐧᐊᑦ ᑲᓂᓯᑕᐧᐁᓂᒪᓯᐧᑲ ᑫᒪ 
ᑲᑯᓴᐧᐊᑦ ᐊᐧᐃᔭᓐ ᑕᐱᔥᑯ ᑕᑯᓂᐧᐁᐧᐃᓂᓂᐧᐊᓐ; 

vii.  ᐯᔓ ᓇᓇᓐᑐᓂᑫᐧᐃᓐ ᐅᓇᒋᑫᐧᐃᓇᓐ:  ᑲᒪᒪᐧᐃ ᐊᓄᑭᐧᐊᑦ ᐅᑕᐅᓇᑐᓇᐧᐊᐸᓐ 
ᑲᐸᐸᒥᓯᒪᑲᑭᓐ ᐊᓄᑭᐧᐃᑲᒥᑯᓐ ᐯᔓ ᓇᓇᓐᑐᓂᑫᐧᐃᓐ ᐅᓇᒋᑫᐧᐃᓐ ᒋᐊᔭᑲᑌᒃ ᑭᔥᐱᓐ ᐊᐸᓐ 
ᑭᑭᓄᐊᒪᐧᐊᑲᓐ ᐧᐊᓂᐊᑲᓂᐧᐃᑦ. ᑲᔦ ᒋᑭᐃᔑ ᓇᓇᓐᑐᓂᑲᓂᐧᐊᑭᐸᓐ: 

a. ᐯᔓ ᓇᓇᓐᑐᓂᑫᐧᐃᓐ ᐅᓇᒋᑫᐧᐃᓇᓐ ᓂᑲᓐ ᒋᑭᐅᓇᒋᑲᑌᑭᐸᓂᓐ ᑫᐃᔑ 
ᓇᓇᓐᑐᓂᑲᓂᐧᐊᒃ ᒋᑭᑫᓐᑕᒧᐃᓐᐧᑕ ᑲᐱᒥᐧᐃᑐᐧᐊᑦ ᑲᔦ ᑲᐊᓂᑫ 
ᐊᓄᑲᑕᒧᐧᐊᑦ ᐊᐸᓐ ᐅᓐᒋᔑᓭᓂᒃ ᒋᓇᓇᓐᑐᓇᐧᐃᑦ ᐧᐊᓂᐃᑦ ᑭᑭᓄᐊᒪᐧᐊᑲᓐ; 

b. ᐯᔓ ᓇᓇᓐᑐᓂᑫᐧᐃᓐ ᐅᓇᒋᑫᐧᐃᓇᓐ ᒋᑭᐸᑲᑭ ᐅᓇᒋᑲᑌᑭᐸᓂᓐ ᐯᐯᔑᒃ 
ᐊᓄᑭᐧᐃᑲᒥᑯᓐ ᒋᑭ ᓂᓯᑕᐧᐃᓇᐧᐃᓐᐧᑕᐸᓐ ᐯᐯᔑᒃ ᐊᐧᐃᔭᒃ ᑫᑫᑦ ᒋᒥᓄᓭᒃ 
ᓇᓇᓐᑐᓂᑫᐧᐃᓂᒃ; 

c. ᐯᔓ ᓇᓇᑐᓂᑫᐧᐃᓐ ᐅᓇᒋᑫᐧᐃᓇᓐ ᒋᑭᐅᓇᒋᑲᑌᑭᐸᓂᓐ ᑫᐅᓐᒋ ᐱᒥ 
ᐧᐃᓐᑕᒪᑯᐧᐊᑦ ᐃᓇᐧᐁᒪᑲᓇᒃ ᑲᔦ ᒋᐊᑌᑭᓐ ᑲᐱᒥᐊᓄᑲᑌᑭᓐ ᓇᓇᓐᑐᓂᑫᐧᐃ 
ᐊᓄᑭᐧᐃᓇᓐ ᒋᐧᐃᒋᐃᑯᐧᐊᑦ ᐃᓇᐧᐁᒪᑲᓇᒃ ᒋᑭᑫᓂᒪᐧᐊᑦ ᑯᑕᑭᔭᒃ 
ᑲᓄᑲᑕᒧᐧᐊᑦ ᓇᓇᓐᑐᓂᑫᐧᐃᓇᓐ ᑲᐅᓀᓂᒪᐧᐊᑦ ᑫᓇᓇᓐᑐᓂᑫᑕᒪᑯᐧᐊᑦ. 
ᐅᐅᐧᐁ ᐅᓇᒋᑲᓐ ᐅᑲᑭᐅᓐᒋ ᐧᐃᒋᐃᑯᓇᐧᐊ ᑲᐧᐃᓐ ᐁᑕ ᒋᐯᔑᑯᐸᓐ 
ᑫᐊᓂᐱᒥ ᐧᐊᐧᐃᓐᑕᒪᑯᐧᐊᑦ ᓇᓇᓐᑐᓂᑫᐧᐃᓂᒃ; 

d. ᓇᓇᓐᑐᓂᑫᐧᐃ ᐅᓇᒋᑲᓇᓐ ᑲᔦ ᑕᑭᐃᔑ ᐅᓇᒋᑲᑌᐸᓂᓐ ᑫᐱᒥᓂᔕᐊᒧᐧᐊᑦ 
ᐊᓄᑭᐊᑲᓇᒃ ᒋᐃᔑᐸᑭᑎᓇᒧᐧᐊᑦ ᐸᑲᓐ ᐊᓄᑭᐧᐃᑲᒥᑯᓐ, ᐅᑭᒪ 
ᐊᓄᑭᐧᐃᑲᒥᑯᓐ ᑫᒪ ᐅᑎᓇᐧᐁᒪᑲᓂᐧᐊ; 

e. ᑲᑭᓇ ᓇᓇᓐᑐᑭᑫᒋᑫᐧᐃ ᐅᓇᒋᑲᓇᓐ ᑕᑭᐃᔑ ᐅᓇᒋᑲᑌᐸᓂᓐ ᐊᓇᐱ 
ᑫᐊᓂᔑ ᑕᑯᔑᓄᐧᐊᑦ ᑲᓇᓇᓐᑐᓂᑫᐧᐊᑦ ᑲᔦ ᑫᐅᓇᓴᐧᐊᑦ ᑫᐊᓄᑭᐧᐊᑦ. ᑲᔦ 
ᒋᐧᐃᑕᓄᑭᒪᐧᐊᑦ ᒋᒥᓄᓭᓂᒃ ᐅᓇᓇᓐᑐᓂᑫᐧᐃᓂᐧᐊ ᑕᑯᓂᐧᐁᐧᐃᓂᓂᑲᒃ 
ᑲᐃᔑᐸᐸᒥᓯᓯᐧᑲ ᑲᐧᐃᑐᑲᑫᐧᐊᑦ, ᐊᓂᓐ ᑫᑐᑕᒧᐧᐊᑦ ᑫᑯᓇᓐ ᑲᒥᑲᒧᐧᐊᑦ; 

 
 viii.    ᐧᐊᓴ ᑲᐊᓂᔑ ᓇᓇᓐᑐᓂᑲᓂᐧᐊᒃ ᐅᓇᒋᑲᓇᓐ: ᑲᒪᒪᐧᐃ ᐊᓄᑭᐧᐊᑦ ᑕᐃᔑᒋᑫᐸᓂᒃ 
  ᑲᐅᒋᐸᐱᑭᔑ ᐅᓇᑐᐧᐊᑦ ᓇᓇᓐᑐᑭᑫᒋᑫᐧᐃᓂ ᐧᐊᓴ ᒋᐊᓂᔑ ᓇᓇᓐᑐᓂᑫ  
  ᐅᓇᒋᑫᐧᐊᑦ ᑫᐊᓂᔑ ᒪᑕᓄᑲᑕᒧᐧᐊᑦ ᐊᐱ ᑭᑭᓄᐊᒪᐧᐊᑲᓐ ᑲᐧᐊᓂᐃᑦ: 

a.  ᐧᐊᓴ ᑲᓂᔑᓇᓇᓐᑐᓂᑲᓂᐧᐊᒃ ᐅᓇᒋᑲᓇᓐ ᓂᑲᓐ ᒋᐧᐊᐧᐁᓇᐸᒋᑲᑌᑭᓐ ᐯᐯᔑᒃ 
ᑲᐅᒋᐊᓄᑲᑕᒧᐧᐊᑦ ᓇᓇᓐᑐᑭᑫᒋᑫᐧᐃᓂ ᒋᒪᒪᐧᐃ ᐧᐃᓐᑕᒪᑎᐧᐊᑦ ᑫᐊᓂ ᒪᒋᑕᐧᐊᑦ 
ᐊᔕ ᑲᑭᐧᐊᐧᐃᓐᒋᑲᑌᑭᓐ; 
b.  ᐧᐊᓴ ᑲᓂᔑᓇᓇᓐᑐᓂᑲᓂᐧᐊᒃ ᐅᓇᒋᑲᓐ ᑕᑭ ᑭᑭᓂᑲᑌᐸᓐ ᑲᓇᑫ ᐯᔑᒃ 
ᐸᑫᐱᐃᑲᓐ ᑲᓂᐱᑌᐱᐃᑲᑌᑭᓐ ᑲᒥᓄᓭᑭᓐ ᐊᓄᑭᐧᐃᓇᓐ ᑫᐊᐸᒋᑐᐧᐊᑦ 
ᑲᓇᓇᓐᑐᓂᑫᐧᐊᑦ ᑲᑭᐧᐃᓐᒋᑲᑌᑭᓐ. ᐅᐅᐧᐁ ᒪᓯᓇᐃᑲᓐ ᒋᒪᒥᓂᓐᐧᑕ ᑕᔑᑫᐧᐃᓂᒃ 
ᑲᓇᓇᓐᑐᓂᑫᐧᐊᑦ ᑲᐃᔑᓭᒃ ᒋᑐᒋᑲᑌᒃ; 

 
ix.   ᑲᐧᐊᓂᐊᑲᓂᐧᐃᑦ ᐊᐧᐃᔭ ᐅᓇᓂᓴᓂᓭᐧᐃᓇᓐ: ᑲᒪᒪᐧᐃ ᐊᓄᑭᐧᐊᑦ ᐅᑕᑭᐧᐃᓐᑕᓇᐧᐊ 

ᑲᐃᔑᑭᑫᓐᑕᐧᑲᒃ ᐊᐧᐃᔭ ᑲᐧᐊᓂᐊᑲᓂᐧᐃᑦ ᐁᔑᓇᓂᓴᓂᓭᑦ ᑫᓇᓇᑲᑲᒋᒋᑲᑌᓂᑭᓐ ᐊᐱ 
ᓇᑲᑲᓐᑐᑭᑫᒋᑲᑌᑭᓐ ᑲᐧᐊᓂᐊᑲᓂᐧᐃᑦ ᑭᑭᓄᐊᒪᐧᐊᑲᓐ. ᐊᐱ ᒋᐅᔑᐱᐊᒧᐧᐊᑦ ᐧᐁᑯᓀᓇᓐ 
ᐅᓇᓂᓴᓂᓭᐧᐃᓇᓐ ᒋᑭ ᑭᑫᓐᑕᒧᐧᐊᐸᓐ ᑲᐸᐸᒥᓯᐧᐊᑦ ᓇᓇᓐᑐᑭᑫᒋᑫᐧᐃᓂᒃ. 
ᑲᑭᒪᒥᓄᐱᐃᑲᑌᑭᓐ ᓇᓂᓴᓂᓭᐧᐃᓇᓐ ᑲᐃᔑᓭᑦ ᐊᐧᐃᔭ ᑕᑭᐧᐃᓐᑕᒪᐧᐊᑲᓂᐧᐃᐸᓂᒃ 
ᑲᐧᐃᒋᐃᐧᐁᐧᐊᑦ ᐊᐱ ᑕᔥ ᑭᓇᑯᑎᓇᓂᐧᐊᒃ ᒋᔑᐸᑭᑎᓂᑲᑌᒃ ᐃᐃᒪ TBPS 2016 
ᑲᐧᐊᓂᐊᑲᓂᐧᐃᑦ ᐱᒥᓂᔕᐃᑫᐧᐃᓐ ᓇᓇᓐᑐᓂᑫᐧᐃᓐ ᐅᓇᒋᑫᐧᐃᓇᓐ; 

 
  x. ᑲᒪᒪᐧᐃ ᐊᓄᑭᐧᐊᑦ ᐅᑕᑭ ᑭᐧᐁᓇᓇᑲᒋᑐᓇᐧᐊᐸᓐ ᑲᑭᒥᐧᓇᒋᑲᑌᑭᐸᓐ TBPS 

 ᑲᐧᐊᓂᐊᑲᓂᐧᐃᑦ ᐊᐧᐃᔭ ᑲᐧᑫᒋᒥᐧᐁᐧᐃ ᒪᓯᓇᐃᑲᓐ 2016 ᑲᐧᐊᓂᐊᑲᓂᐧᐃᑦ ᐊᐧᐃᔭ 
 ᐅᓇᑯᓂᑲᓐ ᑲᔦ ᒋᑭᒥᓄᐱᐃᑲᑌᑭᐸᓐ ᑭᔥᐱᓐ ᐃᐃᒪ ᑲᐃᑭᑐᒪᑲᑭᓐ: (i) ᑭᑭᓄᐊᒪᑫ 

 ᐱᒥᐧᐃᒋᑫᐧᐃᓇᓐ ᑲᑭᐅᓐᑎᓂᑲᑌᑭᓐ ᐅᑎᐸᒋᒧᐧᐃᓂᐧᐊ ᑲᑭᐅᒋᐊᓄᑲᑌᑭᓐ 
 ᓇᓇᓐᑐᓂᑫᐧᐃᓇᓐ ᑲᔦ (ii) ᐧᐃᓐᑕᒪᑫᐧᐃᓇᓐ ᑲᑭᐅᓐᑎᓂᑲᑌᑭᓐ ᑯᑕᒃ ᐸᑲᓐ 
 ᑕᑯᓂᐧᐁᐧᐃᓂᓂᑲᒃ ᒪᑭᐧᔕ ᑕᐧᑲᓄᐧᑫᓐ ᐃᐃᒪ ᐅᓐᑌᕆᐅ ᐅᑭᒪᐧᐃᓐ ᑲᐅᒋ ᐸᒥᓂᑲᑌᒃ 
 ᑕᑯᓂᐧᐁᐧᐃ ᐊᓄᑭᐧᐃᓐ, ᑕᑯ ᑲᔦ ᐅᓐᑌᕆᐅ ᑕᑯᓂᐧᐁᐧᐃ ᐊᓄᑭᐧᐃᓂᒃ; 

 
xi.     ᑭᑭᓄᐊᒪᑫᐧᐃᓐ: ᑲᒪᒪᐧᐃ ᐊᓄᑭᐧᐊᑦ ᒋᑭᐅᓇᑐᐧᐊᐸᓐ ᐊᓇᐱ ᑫᑭᐊᓂ ᑭᔑᑐᐧᐊᐸᓐ 
 ᐅᑭᑭᓄᐊᒪᑯᐧᐃᓂᐧᐊ ᐊᓄᑭᐊᑲᓇᒃ ᐅᓄ ᑲᓂᐅᔑᐱᐃᑲᑌᑭᓐ: 

a. ᑲᑭᓇ ᑲᐸᐸᒥᓯᐧᐊᑦ ᑲᐧᐃᓐ ᐧᐃᓐ TBPS ᑲᑭᓇ ᐊᓄᑭᐊᑲᓇᒃ ᒋᐅᑕᐱᓇᒧᐧᐊᑦ 
ᑭᑭᓄᐊᒪᑫᐧᐃᓂ ᑲᑭ ᑭᐧᐁᒥᓄᐱᐃᑲᑌᓂᑭᓐ ᐱᒥᓂᔕᐃᑲᓇᓐ ᒥᓂᑯᒃ ᐯᔑᑯᐱᐳᓐ 
ᑲᑭ ᑭᔑᑐᐧᐊᐸᓐ ᑲᒪᒪᐧᐃ ᐊᓄᑲᑕᒧᐧᐊᑦ ᑭᐧᐁᒥᐧᓇᒋᑫᐧᐃᓇᓐ; ᑲᔦ 

b. TBPS ᑕᐅᓐᒋ ᐊᓄᑲᒋᑲᑌ ᑲᑭᓇ ᐊᓄᑭᐊᑲᓇᒃ ᒋᑭᑭᓄᐊᒪᐧᐃᓐᐧᑕ 
ᑲᑭᒥᐧᓇᒋᑲᑌᑭᓐ 2016 ᑲᐧᐊᓂᐊᑲᓂᐧᐃᑦ ᐊᐧᐃᔭ ᐅᓇᑯᓂᑲᓐ ᒋᐧᐸ 
ᒪᑯᔐᑭᔑᑲᓂᑭᓯᔅ 31, 2016; 

 
xii.    ᑲᒪᒪᐧᐃ ᐊᓄᑭᐧᐊᑦ ᒋᑭᐧᑲᔭᓐᑎᓇᒧᐧᐊᐸᓐ ᑭᑭᓇᐧᐊᒋᒋᑫᐧᐃ ᑭᑭᓄᐊᒪᑫᐧᐃᓇᓐ 
ᒋᐅᓐᑎᓂᑲᑌᑭᓐ ᑲᑭᐱᔑᐧᐁᐸᒃ, ᑲᑭᐱᔑᑲᑭᑫᓐᑕᒧᐧᐊᑦ ᒪᒪᔑᐧᐃ ᓇᓇᓐᑭᑫᒋᑫᐧᐃᓂᒃ. ᐅᐅᐧᐁ 
ᒋᑭᐊᐸᑕᑭᐸᓐ  ᒋᑭᑭᓄᐊᒪᐧᐃᓐᐧᑕ TBPS ᑕᑯᓂᐧᐁᐧᐃᓂᓂᐧᐊᒃ, ᑭᑭᓄᐊᒪᑫᐧᐃ ᐱᒥᐧᐃᒋᑫᐧᐃᓂᒃ 
ᑲᐊᓄᑭᐧᐊᑦ ᑲᔦ NAPS  ᑕᑯᓂᐧᐁᐧᐃᓂᓂᐧᐊᒃ ᒋᑕᐧᑭᐧᐊᑦ ᑭᓇᓇᓐᑐᓇᐧᐃᐧᑕ ᑭᑭᓄᐊᒪᐧᐊᑲᓇᒃ 
ᐃᐃᒪ ᐃᓇᑫ: 

 
 a.  ᓇᓇᓐᑐᓂᑫᐧᐃ ᐊᓄᑭᐧᐃᓐ ᑲᐊᓄᑲᑕᒧᐧᐊᑦ; 

 b. ᒥᓂᐧᑫᐧᐃᓐ ᑲᔦ ᑯᑕᒃ ᑲᑭᐧᐊᔥᐧᑫᔥᑲᑫᒪᑲᒃ ᑲᐊᐸᑕᒃ; 
 c. ᑲᐃᔑᑎᐸᒋᒧᓇᓂᐧᐊᒃ ᑕᑯᓂᐧᐁᐧᐃᓂᓂᑲᒃ ᑲᑭᑫᓂᒪᓯᒃ ᐊᐧᐃᔭ ᐊᓐᑎ ᐁᔭᐧᑫᓐ 
  ᐊᔕ ᑭᐧᓀᔥ; 
d. ᑲᑲᐧᑫᒋᒥᓐᐧᑕ ᐅᔥᑲᑎᓴᒃ ᑲᐧᐃᐊᔭᒥᐊᐧᐊᑦ ᑕᑯᓂᐧᐁᐧᐃᓂᓂᐧᐊᓐ ᐁᑯᑕᒋᐧᐊᑦ 
 ᒋᒪᒥᔑᓭᐧᐊᑦ ᑫᒪ ᒋᒪᒥᔑᐊᐧᐊᑦ ᑲᒥᓄᐧᐃᒋᐧᐊᐧᐊᑦ; ᑫᒪ 

     e. ᐅᑕᓂᔑᓇᐯᐧᐊᑎᓯᐧᐃᓐ ᑲᔦ ᑲᑭᐱᔥᑲᑯᐧᐊᑦ ᑫᑯᓇᓐ ᑲᐊᓂᔑᓇᐯᐧᐃᐧᐊᑦ 
 ᑲᑭᐅᓐᒋᑲᔥᑭᑐᓯᐧᑲ ᒥᓯᐧᐁ ᒋᑭ ᑎᐸᒋᒪᐧᐊᑦ ᐊᐧᐃᔭᓐ ᑕᑯᓂᐧᐁᐧᐃᓂᓂᑲᒃ; ᑲᔦ 

 
xiii. ᑲᒪᒪᐧᐃ ᐊᓄᑭᐧᐊᑦ ᐅᑕᑭᓇᓇᓐᑐᓇᐧᐊᐧᐊᓐ ᐸᑲᓐ ᐊᓄᑭᐧᐃ ᐱᒥᐧᐃᒋᑫᐧᐃᓐ ᒋᐧᐃᒋᐧᑕᑦ 
TBPS (ᑲᔦ ᑯᑕᑭᔭᓐ ᑲᐧᐃᑕᐧᑭᒪᑲᑭᓐ ᐱᒥᐧᐃᒋᑫᐧᐃᓇᓐ) ᒋᑭᐧᐁ ᓇᓇᑲᒋᒋᑲᑌᑭᓐ ᓄᑯᒻ 
ᑲᐃᓇᑌᑭᓐ ᑭᑭᓄᐊᒪᑫᐧᐃᓇᓐ ᒋᑭᐸᑲᑭ ᓂᓯᑕᐧᐃᓂᑲᑌᑭᓐ ᐊᓂᔑᓇᐯ ᐃᔑᓭᐧᐃᓇᓐ 
ᑲᓇᓇᑭᔥᑲᒧᐧᐊᑦ ᐊᓂᔑᓇᐯ ᑕᔑᑫᐧᐃᓂᒃ ᑲᔦ ᒣᐧᑫᐃ ᑕᓐᑐᕐ ᐯ ᑲᔦ: 

 
a. TBPS ᑕᐅᓐᒋ ᐸᑭᑎᓂᑲᑌ ᑕᓱᐯᔑᑯᐱᐳᓐ ᑲᐃᔑᐱᒪᓄᑲᒋᑲᑌᒃ 
ᐅᑭᑭᓄᐊᒪᑯᐧᐃᓂᐧᐊ ᑕᑯᓂᐧᐁᐧᐃ ᐊᓄᑭᑕᒪᑫᐧᐃᓐ ᑲᐅᒋᐱᒥᐧᐃᒋᑲᑌᒃ ᒋᑭᑫᓐᑕᒧᐧᐊᑦ 
ᐊᐧᐃᔭᒃ ᑲᐃᔑᓇᐧᑲᒃ ᑕᑯᓂᐧᐁᐧᐃ ᑭᑭᓄᐊᒪᑫᐧᐃᓐ. ᐅᐅᐧᐁ ᑎᐸᒋᒧᐧᐃᓐ ᑕᐸᑭᑎᓂᑲᑌ 
ᒣᐧᑲ ᐊᐱ ᑎᐸᒋᒧᓇᓂᐧᐊᒃ ᑲᔦ ᑯᑕᑭᔭᓐ ᑕᐸᑭᑎᓂᑲᑌᐧᐊᓐ, ᒋᓂᐱᑌ ᐧᐃᓐᒋᑲᑌᑭᓐ 
ᑕᓯᓐ ᑕᑯᓂᐧᐁᐧᐃᓂᓂᐧᐊᒃ ᑲᑭ ᑭᔑᑐᐧᐊᑦ ᐯᐸᑲᓐ ᑲᐃᔑ ᑕᑯᓂᐧᐁᐧᐃ ᐊᓄᑭᐧᐊᑦ ᑲᔦ 
ᑕᐸᑭᑎᓂᑲᑌᐧᐊᓐ ᐊᓂᔑᓇᐯ ᑭᑫᑕᒧᓂᐧᐁᐧᐃ ᑭᑭᓄᐊᒪᑫᐧᐃ ᑫᑯᓇᓐ ᑲᑭᐸᑭᑎᓂᑲᑌᑭᓐ. 

 
 
ᑲᑲᓄᓇᑲᓂᐧᐃᑦ: ᐅᓐᑌᕆᐅ 

 
92. ᒋᐅᓇᓯᓐᐧᑕ ᑫᒪᒪᐧᐃ ᐊᓄᑭᐧᐊᑦ ᑫᑭᐧᐁ ᓇᓇᑲᒋᑐᐧᐊᑦ ᐃᔑᓭᐧᐃᓇᓐ ᑲᐊᓄᑲᑌᒃ ᒥᑕᑲᒥᑲᒃ 

ᑲᓇᓇᓐᑐᓇᐧᐃᐧᑕ ᑲᐧᐊᓂᐃᓐᐧᑕ ᐊᐧᐃᔭᒃ ᑲᓇᓇᒋᒋᑲᑌᑭᓐ ᑲᔦ ᒋᐧᐊᐧᐁᓇᐸᓐᑕᒧᐧᐊᐸᓐ ᐧᐁᑯᓀᓇᓐ 
ᑫᑭᐊᓄᑲᑌᑭᐸᓂᓐ ᒋᔑᐧᐃᓐᒋᑲᑌᑭᓐ ᐅᑭᒪᐧᐃᓐ ᑲᐊᓄᑲᑕᒃ ᑕᔑᑫᐧᐃᓐ ᐊᔭᐧᑲᒥᓂᑫᐧᐃᓐ ᑲᔦ 
ᑎᐸᑯᓂᑫᐧᐃ ᐊᓄᑭᑕᒪᑫᐧᐃᓐ (MCSCS) ᐃᓂ ᐅᓐᒋ (i) ᑲᐃᓇᑌᑭᓐ ᓇᓇᓐᑐᓂᑫᐧᐃ ᐊᓄᑭᐧᐃᓇᓐ 

ᑲᐧᐊᓂᐃᓐᐧᑕ ᐊᐧᐃᔭᒃ (ii) ᑲᑭᑭᓄᐊᒪᐧᐃᓐᐧᑕ ᑕᑯᓂᐧᐁᐧᐃᓂᓂᐧᐊᒃ ᑲᓇᓇᓐᑐᓇᐧᐊᐧᐊᑦ 
ᑲᐧᐊᓂᐊᑲᓂᐧᐃᑦ ᐊᐧᐃᔭ ᑲᔦ ᓇᓇᑲᒋᒋᑫᐧᐃᓇᓐ; ᑲᔦ (iii) ᑯᑕᑭᔭᓐ ᑲᐅᒋᒧᑭᒪᑲᑭᓐ ᐃᔑᓭᐧᐃᓇᓐ 
ᑲᒪᒪᐧᐃ ᐊᓄᑭᐧᐊᑦ ᑲᐃᓀᓐᑕᒧᐧᐊᑦ ᒋᑭᐊᓄᑲᑌᑭᐸᓂᓐ. ᐅᐅᒪ ᑫᑭᐃᔑᑕᐧᑭᐧᐊᐸᓐ ᑲᑕᓇᓄᑭᐧᐊᑦ, 
ᐅᓐᑌᕆᐅ ᑲᐅᑭᒪᐧᐃᐧᐊᑦ ᑕᑯᓂᐧᐁᐧᐃ ᐊᓄᑭᐧᐃᓂᒃ, ᐅᓐᑌᕆᐅ ᐧᑲᓕᒡ ᑕᑯᓂᐧᐁᐧᐃᓂᓂᐧᐊᒃ, 
ᐅᓐᑌᕆᐅ ᐅᑭᒪᐧᐃᓐ ᑕᑯᓂᐧᐁᐧᐃᓂᓂᐧᐊᒃ, ᑲᓇᑫ ᐯᔑᒃ ᐅᑌᓇᒃ ᑕᑯᓂᐧᐁᐧᐃᑲᒥᑯᒃ ᑲᐊᓄᑭᑦ, ᑲᔦ 
ᑲᓇᑫ ᐯᔑᒃ ᐊᓂᔑᓇᐯ ᐱᒥᐧᐃᒋᑫᐧᐃᓂᒃ ᑲᐊᓄᑭᑦ. 

 
 
 

XI. ᒋᐯᔑᐧᑲᒃ ᑲᐧᐊᓂᐊᑲᓂᐧᐃᑦ ᐊᐧᐃᔭ ᐅᓇᑯᓂᑲᓐ 
 
ᑲᑲᓄᓇᑲᓂᐧᐃᑦ: ᐅᓐᑌᕆᐅ 

 
93. ᒋᐅᓇᒋᑲᑌᒃ ᑫᐊᐸᑕᒃ ᐅᔥᑭ ᐅᓇᑯᓂᑲᓐ ᑲᐧᐊᓂᐃᓐᐧᑕ ᐊᐧᐃᔭᒃ, ᒋᐊᔭᒥᐃᓐᐧᑕ ᑕᑯᓂᐧᐁᐧᐃ 

ᐊᓄᑭᑕᒪᑫᐧᐃᓂᒃ ᑲᐅᒋ ᐧᐃᑕᓄᑭᒥᑎᐧᐊᑦ, ᐊᓂᔑᓇᐯ ᑕᔑᑫᐧᐃᓇᓐ ᑲᔦ ᐱᒥᐧᐃᒋᑫᐧᐃᓇᓐ, ᑲᔦ 
ᑯᑕᑭᔭᓐ ᑲᐧᐃᑕᓄᑭᒥᑎᒪᑲᑭᓐ ᒋᐧᐃᒋᐃᓐᐧᑕ ᑕᑯᓂᐧᐁᐧᐃᓂᓂᐧᐊᒃ ᑲᓇᓇᓐᑐᓇᐧᐊᐧᐊᑦ ᑭᐧᐊᓂᐃᓐᐧᑕ 
ᐊᐧᐃᔭᒃ. 
 
ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓐ: ᐊᐱᒋ ᑭᒋᓀᑕᐧᑲᓐ ᓂᑕᒻ ᑲᑭᑫᓐᑕᐧᑲᒃ ᐊᐧᐃᔭ ᑲᐧᐊᓂᐊᑲᓂᐧᐃᑦ, 
ᑭᔥᐱᓐ ᑲᐅᔥᑲᑎᓯᑦ, ᑲᑭᐧᐊᔥᐧᑫᐱᑦ ᑫᒪ ᑲᔦ ᒣᐧᑲ ᑲᑭᒋᑭᓯᓇᒃ. ᐅᐅᐧᐁ ᐅᓇᑯᓂᑲᓐ ᒋᓇᑌᒋᑲᑌᒃ 
ᒋᐧᐃᒋᐃᑯᐧᐊᑦ ᑕᑯᓂᐧᐁᐧᐃᓂᓂᐧᐊᒃ ᐧᐁᐧᐃᑉ ᒋᒥᑲᐧᐊᐧᐊᑦ ᒣᐧᑲ ᐁᐱᒪᑎᓯᓂᑦ. 

 
 

 

II. ᑫᐊᐸᑕᒃ ᐱᒥᓂᔕᐃᑫᐧᐃᓐ ᑲᐊᓄᑭᐃᓐᐧᑕ ᐅᐧᐃᒋᐃᐧᐁᒃ ᓇᓇᓐᑐᓂᑫᐧᐃᓂᒃ 
 
ᑲᑲᓄᓇᑲᓂᐧᐃᑦ: ᐅᓐᑌᕆᐅ TBPS ᑲᔦ NAN 

 
94. ᒋᐅᓇᒋᑲᑌᒃ ᑫᒪᒪᐧᐃ ᐊᐸᑕᑭᓐ ᐱᒥᓂᔕᐃᑫᐧᐃᓇᓐ ᒋᒪᔥᑭᒧᐧᐃᐱᐃᑲᑌᑭᓐ, ᐅᒋᐧᐯᒧᐧᐃᓂᒃ ᑲᔦ 

ᐊᐱᑕᒪᔥᑭᑯᒧᐧᐃᓂᒃ ᒋᒪᒥᓂᐧᑕ ᑲᓇᓇᓐᑐᓂᑫᐧᐊᑦ ᒋᐧᐊᐧᐃᓐᒋᑲᑌᑭᓐ ᑲᒥᓄᓭᑭᓐ ᑕᑯᓂᐧᐁᐧᐃ 
ᐊᓄᑭᐧᐃᓂᒃ ᑲᐅᓐᒋᓭᓯᓄᒃ ᓇᓇᓐᑐᓂᑫᐧᐃ ᐊᓄᑭᐧᐃᓇᓐ ᐅᐅᒪ: 

i. ᑫᐃᔑᐊᔭᐧᑲᒥᓯᐧᐊᑦ ᐅᓇᓇᓐᑐᓂᑫᒃ; 
ii. ᒥᑭᑫᐧᐃᓇᓐ ᒋᒪᓇᒋᒋᑲᑌᑭᓐ; 
iii. ᑭᒋᓀᓐᑕᐧᑲᓐ ᒋᐱᒥᐊᔭᒥᐊᑲᓂᐧᐃᑦ ᑲᔦ ᒋᐱᒥᓇᓇᑲᒋᐊᑲᓂᐧᐃᑦ ᑲᓂᑲᓂᔥᑲᒪᑫᑦ 

ᓇᓇᓐᑐᑭᑫᒋᑫᐧᐃᓂᒃ; ᑲᔦ 
 iv. ᑫᑐᒋᑲᑌᒃ ᑲᐧᐃ ᓇᓇᓐᑐᓂᑲᓂᐧᐊᒃ ᐊᐧᐃᔭ ᑲᐃᔑᑎᐱᓇᐧᐁᐧᐃᓯᑦ ᐅᑕᑭᒥᒃ. 
 
ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓐ: ᑲᑭᐱᐧᐃᒋᐃᐧᐁᐧᐊᐸᓐ ᓇᓇᓐᑐᓂᑫᐧᐃᓂᒃ ᑲᐧᐃᓐ 
ᐅᑐᒋᑭᑲᔥᓯᓇᐧᐊ ᑲᐸᑲᑭᓇᐧᑲᑭᓐ ᑭᑭᔥᑭᑲᓇᓐ, ᑫᒪ ᑌᑌᐸᑯᓐᒋᓄᐧᐃᓇᓐ ᓂᐱᑲᒃ 
ᑲᓇᓇᓐᑐᓂᑫᐧᐊᑦ. ᐊᓂᑦ ᐅᓇᓇᓐᑐᓂᑫᑦ ᑭᐱᓐᑎᑫᔥᑲᐧᐊᒃ ᐊᐧᐃᔭᓐ ᑲᑎᐯᓐᑕᒥᓂᑦ ᐅᑕᑭᒥᒃ 
ᓂᑲᓐ ᐁᐅᓐᒋᑲᐧᑫᒋᒪᓯᐧᑲ. ᒥᓇᐧᐊ ᑕᔥ ᑲᑭᒥᑲᒧᐧᐊᑦ ᑫᑯᓇᓐ ᑲᐧᐃᓐ ᐧᐁᐧᐁᓂ ᒋᐅᒋᒪᓇᒋᑐᐧᐊᑦ 
ᑲᔦ ᒋᑭᐅᓐᒋ ᑭᑭᓇᐧᐊᒋᐱᐊᒧᐧᐊᑦ ᒋᑭᐊᐸᑕᑭᐸᓂᓐ ᓇᓇᓐᑐᑭᑫᒋᑫᐧᐃᓂᒃ. 

 
 
XIII. ᑯᑕᑭᔭᓐ ᓇᓇᑲᒋᒋᑫᐧᐃ ᑫᑯᓇᓐ ᑲᔦ ᑕᑯᓂᐧᐁᐧᐃᓂᓂᑲᒃ ᑲᓇᐃᓭᓯᓄᑭᓐ 

 
ᑲᓂᓯᑕᐧᐃᓂᑲᑌᑭᓐ ᑲᔦ ᑲᑎᐸᒋᒥᓐᐧᑕ ᑲᐊᑕᐧᐁᑕᒪᑫᐧᐊᑦ ᒥᓂᐧᑫᐧᐃᓂ 

ᑲᑲᓄᓇᑲᓂᐧᐃᑦ: ᐅᓐᑌᕆᐅ ᐃᔥᑯᑌᐧᐊᐳ ᐊᑕᐧᐁᐧᐃᓐ (LCBO) ᑲᔦ ᐅᓐᑌᕆᐅ  
 

95. ᒋᑭ ᑲᔥᑭᒋᑲᑌᒃ ᒋᐊᒋᐧᐃᓭᒃ ᑲᐊᑕᐧᐁᑕᒪᐧᐃᓐᐧᑕ ᐃᔥᑯᑌᐧᐊᐳᓐ ᐊᐧᐃᔭᒃ ᒪᔑ 19 
ᑲᑕᓱᐱᐳᓀᓯᐧᑲ: 

 
i. ᒋᑭᐧᐁ ᓇᓇᑲᒋᒋᑲᑌᒃ ᑲᔦ ᒋᒥᐧᓇᒋᑲᑌᒃ (ᑲᐃᔑᓇᐃᓭᒃ) LCBO ᑭᑭᓄᐊᒪᑫᐧᐃᓇᓐ 

ᒋᓇᓇᑲᒋᒋᑲᑌᑭᓐ ᑭᒧᒋ ᐊᑕᐧᐁᑕᒪᑫᐧᐃᓇᓐ; 
ii. ᒋᐧᐊᐧᐁᓇᒋᑲᑌᑭᓐ ᑫᐊᐸᑕᑭᓐ ᒋᓂᓯᑕᐧᐃᓐᐧᑕ ᑲᐊᑕᐧᐁᑕᒪᑫᐧᐊᑦ ᒥᓂᐧᑫᐧᐃᓂ ᑲᔦ ᒋᑭᐧᐁ 

ᓇᓇᑲᑕᐧᐊᐸᑕᒧᐧᐊᑦ ᒣᐧᑲ ᑲᐱᒥᓂᔕᐊᒧᐧᐊᑦ ᑲᓇᓇᓐᑐᑭᑫᑕᒧᐧᐊᑦ ᑲᔦ ᑲᑲᐧᑫᑭᐱᑎᓇᒧᐧᐊᑦ 
ᐅᐅᐧᐁ ᐃᔑᒋᑫᐧᐃᓂ. 

 
 
 
ᑲᑲᓄᓇᑲᓂᐧᐃᑦ: LCBO ᑲᔦ TBPS  

 
96. ᒋᑭ ᑲᔥᑭᒋᑲᑌᒃ ᒋᐊᒋᐧᐃᓭᒃ ᑲᐊᑕᐧᐁᑕᒪᐧᐃᓐᐧᑕ ᒥᓂᐧᑫᐧᐃᓂ ᑲᑎᐱᑕᓱᐱᐳᓀᓯᐧᑲ 

ᒋᐊᑕᐧᐁᐧᐊᑦ (ᐧᐁᓀᓇᒃ ᒪᔑ ᒥᑕᔑᔕᓐᑲᓯ ᑲᑕᓱᐱᐳᓀᐧᐊᑦ) ᑲᔦ ᒋᓇᓂᔕᐅᓐᐧᑕ ᐊᐧᐃᔭᒃ 
ᒋᐊᑕᐧᐁᑕᒪᐧᐊᓯᐧᑲ ᑲᑎᐱᑕᓱᐱᐳᓀᓯᓂᒃ, ᒋᐅᓇᓴᑲᓂᐧᐃᐧᐊᑦ ᑫᐊᓄᑲᑕᒧᐧᐊᑦ ᐃᐃᒪ ᒋᐅᓐᑎᓂᐧᑕ   
LCBO ᑲᓂᑲᓂᐱᒥᐧᐃᑐᐧᐊᑦ ᑫᒪ ᑲᔦ ᐧᐊᑲᐃ ᑲᐅᑭᒪᐧᐃᐧᐊᑦ ᑲᔦ ᐊᓄᑭᐊᑲᓇᒃ ᐃᔑᓇᐃᓭᒃ ᑲᔦ  
TBPS ᑲᐸᐸᒥᓯᐧᐊᑦ ᐅᐅᐧᐁ ᒋᑐᑕᒧᐧᐊᑦ: 

 
i. ᒋᑭᐧᐁ ᓇᓇᑲᒋᒋᑲᑌᒃ ᑲᔦ ᒋᒥᐧᓇᒋᑲᑌᒃ ᑲᐃᔑᓇᐃᓭᒃ ᑲᓂᐱᑌᐱᐃᑲᑌᑭᓐ 

ᑲᓂᓯᑕᐧᐃᓂᑲᑌᑭᓐ ᑲᑭᐱᐊᐸᑕᑭᓐ ᐃᐃᒪ LCBO ᒋᑭᑫᓂᒥᓐᐧᑕ ᑲᐊᑕᐧᐁᑕᒪᑫᐧᐊᑦ; ᑲᔦ 
ii. ᒋᐅᓇᑌᑭᓐ ᑫᐊᓄᑲᑌᑭᓐ ᐃᐃᒪ LCBO ᑲᔦ TBPS ᑫᐊᓄᑲᑕᒧᐧᐊᑦ ᒋᐅᓇᑐᐧᐊᑦ 

ᑫᐊᐸᑕᒃ ᒋᑎᐸᒋᒥᓐᐧᑕ ᑲᐃᓀᓂᒥᓐᐧᑕ ᐁᐊᑕᐧᐁᑕᒪᑫᐧᐊᑦ ᐧᐁᑎ TBPS. 
 
 

 
ᑲᑲᓄᓇᑲᓂᐧᐃᑦ: ᐅᓐᑌᕆᐅ, LCBO ᑲᔦ TBPS 

 
97. ᑲᑭᓇ ᐅᒪ ᐸᐸᒥᓯᐧᐃᓇᓐ ᑲᐊᓄᑲᑕᒧᐧᐊᑦ ᒋᐧᐃᑕᓄᑭᒥᑎᒪᑲᑭᓐ ᒋᐧᐊᐧᐁᓇᑐᐧᐊᑦ ᒋᓂᓯᑕᐧᐃᓂᑲᑌᒃ 

ᐊᓂᓐ ᐁᓇᑌᒃ ᐅᓇᑯᓂᑲᓂᒃ ᑲᐊᑕᐧᐁᑕᒪᐧᐊᑦ ᑲᑎᐱᑕᓱᐱᐳᓀᓯᒃ. ᐅᐅᐧᐁ ᑎᓄ ᐊᓄᑭᐧᐃᓐ 
ᒋᑭᐅᔑᑐᐧᐊᐸᓐ ᑲᒪᓯᓇᑭᑌᑭᓐ ᐧᐃᓐᒋᑫᐧᐃᓇᓐ ᒥᓯᐧᐁ ᒋᐅᒋᐧᐊᐸᒋᑲᑌᑭᓐ ᑕᑯ ᐃᐃᒪ LCBO 
ᐊᑕᐧᐁᐧᐃᑲᒥᑯᓐ. 

 
 
 

XIV. ᑯᑕᑭᔭᓐ ᑲᐊᓐᑕᐧᐁᑕᐧᑲᑭᓐ ᒋᐊᓄᑲᑌᑭᓐ ᒋᐧᐃᒋᐃᑯᐧᐊᑦ ᐊᓂᔑᓇᐯ ᑭᑭᓄᐊᒪᐧᐊᑲᓇᒃ 
ᐃᐃᒪ ᑕᓐᑐᕐ ᐯ 

 
ᑲᑲᓄᓇᑲᓂᐧᐃᑦ: ᑲᓇᑕ (ᑲᓇᑕ ᒪᔥᑭᑭᐧᐃᑭᒪᐧᐃᓐ) 

 
98. ᑫᑭᐅᓐᒋ ᐧᐃᒋᐊᑲᓂᐧᐃᐧᐊᑦ ᑭᑭᓄᐊᒪᐧᐊᑲᓇᒃ ᒋᑲᔥᑫᓐᑕᓯᐧᑲ, KO ᑌᓓᐁᓪᑦ ᒪᓯᓇᑌᓯᒋᑲᓂᒃ 

ᒋᑭᐅᓐᒋ ᐅᓇᑌᑭᐸᓐ ᒋᑕᐧᐃᓇᒪᐧᐃᓐᐧᑕ ᐃᓇᐧᐁᒪᑲᓇᒃ ᒋᐊᐸᒋᑐᐧᐊᑦ ᒋᐅᓐᒋᐧᐊᐸᒪᐧᐊᑦ 
ᐅᓂᒐᓂᓯᐧᐊᓐ ᑲᑕᔑᑭᑭᓄᐊᒪᑯᓯᓂᑦ ᐊᐧᑲᒋᒃ ᐃᔥᑯᓂᑲᓂᒃ. ᐅᐅᐧᐁ ᐊᓄᑭᐧᐃᓐ ᐊᔕ 
ᒋᑭᒪᑕᓄᑲᑌᑭᐸᓐ 2016-2017 ᑭᑭᓄᒪᑫᐧᐃ ᑭᑭᓄᐧᐃᓄᐧᐃᓐ. 
 

 
A. ᒪᒪᑲᑕᐱᑯᒃ ᑲᐅᑎᓂᑲᑌᑭᓐ ᐧᐃᓐᑕᒪᑫᐧᐃᓇᓐ ᑲᔦ ᐊᐸᒋᑕᑲᓇᓐ ᐅᓇᒋᑫᐧᐃᓐ 

ᑲᑲᓄᓇᑲᓂᐧᐃᑦ: ᑕᓐᑐᕐ ᐯ ᐅᑌᓇ 

 
99. ᑕᓐᑐᕐ ᐯ ᐅᑭᒪᒃ ᒋᑭᐸᑭᑎᓇᒧᐧᐊᐸᓐ ᐅᐧᐃᓐᑕᒪᑫᐧᐃᓂᐧᐊ ᒋᐧᐃᑐᑲᐧᐊᐧᐊᑦ ᑲᔦ ᒋᐊᔭᒥᐊᐧᐊᑦ 

ᑭᑭᓄᐊᒪᐧᐊᑲᓇᒃ ᐁᔭᑯᑲᔥᑭᑐᐧᐊᑦ ᒋᐅᓐᒋ ᐧᐃᓐᑕᒪᐧᐊᐧᐊᑦ ᐅᑐᓇᑕᒪᑯᐧᐃᓂᐧᐊ ᐅᔥᑲᑎᓴᒃ ᑕᐱᔥᑯ 
ᐊᓄᑭᐧᐃᓇᓐ, ᐅᑕᒥᓄᐧᐃᓇᓐ ᑲᔦ ᐊᓄᑭᑕᒪᑫᐧᐃᓇᓐ ᑲᑕᐧᑲᑭᓐ ᑕᓐᑐᕐ ᐯ ᐅᑌᓇᒃ, ᐃᐃᒪ 
ᑲᐅᔑᐱᐃᑲᑌᑭᓐ ᐅᑌᓇᒃ ᐅᒪᒪᑲᑕᐱᑯᒃ, ᑯᑕᑭᔭᓐ ᒪᒪᑲᑕᐱᑯᒃ ᐊᔭᐧᐊᓐ ᑫᒪ ᑯᑕᑭᔭᓐ ᐅᔥᑲᑎᓴᒃ 
ᒋᓇᐱᐧᐊᑦ. ᐅᓄ ᐧᐃᓐᑕᒪᑫᐧᐃᓇᓐ ᑕᐸᑭᑎᓂᑲᑌᐧᐊᓐ ᑲᑭᓇ ᑭᑭᓄᐊᒪᑎᐧᐃᑲᒥᑯᒃ. 

 
 
 

100. ᑕᓐᑐᕐ ᐯ ᐅᑭᒪᒃ ᐅᑕᑭᓇᓇᓐᑐᓇᓇᐧᐊ ᑫᑯᓇᓐ ᒋᑭᐅᓐᒋ ᐧᐃᒋᐊᑲᓂᐧᐃᐧᐊᑦ ᐅᔥᑲᑎᓴᒃ 
ᒋᑌᐱᓇᒧᐧᐊᑦ ᐅᓇᑕᒪᑫᐧᐃᓇᓐ ᑲᔦ ᑯᑕᑭᔭᓐ ᑫᑯᓇᓐ, ᒋᐅᓐᒋᐊᐸᒋᑐᐧᐊᑦ ᐅᑎᔑᑭᐧᔐᐧᐃᓂᐧᐊ ᑲᔦ 
ᒋᐊᐸᒋᑐᐧᐊᑦ ᒪᒪᑲᑕᐱᑯ ᐊᐸᒋᑕᑲᓇᓐ ᑕᐱᔥᑯ ᑦᐧᐃᑐᕐ, ᐧᐃᓐᐧᑲᓐᒪᓯᓇᐃᑲᓐ ᑲᔦ ᑯᑕᑭᔭᓐ 
ᑲᐃᓇᐸᑕᑭᓐ ᒪᒪᑲᑕᐱᑯᒃ. 

 
 
 

B. ᐅᑕᒥᓄᐃᔑᒋᑫᐧᐃᓇᓐ ᐧᐃᓐᑕᒪᑫᐧᐃᓇᓐ ᑲᔦ ᐃᔑᒋᑫᐧᐃᓇᓐ 
 
ᑲᑲᓄᓇᑲᓂᐧᐃᑦ: ᐅᓐᑌᕆᐅ 

 
101. ᐅᑭᒪᐧᐃᓐ ᑲᐸᒥᓇᒃ ᐸᐸᒥᔭᐧᐃᓐ, ᐃᓇᑎᓯᐧᐃᓐ ᑲᔦ ᐅᑕᒥᓄᐧᐃᓐ ᐅᑕᑭᐸᑭᑎᓇᐸᓂᒃ ᒋᑌᐱᓭᑦ 

ᔓᓂᔭ ᒋᔑᐊᐸᑎᓯᑦ ᐯᐸᑲᓐ ᑲᐅᓐᑕᑲᓀᓯᐧᐊᑦ ᐅᔥᑲᑎᓯᐧᐃᑲᒥᑯᒃ ᒪᒋᑕᐧᐃᓇᓐ ᐃᐃᒪ DFCHS 
ᒋᐅᑕᒥᐧᐊᑦ ᑭᑭᓄᐊᒪᐧᐊᑲᓇᒃ ᑲᔦ ᒋᐅᓐᒋ ᑲᓇᐧᐁᓐᑕᑯᓯᐧᐊᑦ ᑲᐃᔥᐧᑲ ᑭᑭᓄᐊᒪᑯᓯᐧᐊᑦ ᑭᐅᓇᑯᔑᓂᒃ, 
ᒋᐊᒋᐧᐃᓭᓂᒃ ᐅᓇᓂᓴᓂᐃᑎᓱᐧᐃᓂᐧᐊ ᑲᔦ ᒋᒥᓂᓐᐧᑕ ᐃᔑᒋᑫᐧᐃᓇᓐ ᐊᓂᔑᓇᐯ ᐅᔥᑲᑎᓴᒃ. 

 
 
 
ᑲᑲᓄᓇᑲᓂᐧᐃᑦ: ᑕᓐᑐᕐ ᐯ ᐅᑌᓇ 

 
102. ᑕᓐᑐᕐ ᐯ ᐅᑌᓇᒃ ᑲᐅᑭᒪᐧᐃᐧᐊᑦ ᐅᑕᑭᐊᔭᒥᐊᐧᐊᓐ ᑲᔦ ᐧᐃᑕᓄᑭᒪᐧᐊᓐ NNEC, DFCHS, KO 

ᑲᔦ MLC ᒋᐧᐊᐧᐁᓇᑕᒧᐧᐊᐸᓐ ᐅᓇᒋᑫᐧᐃᓂ ᑫᑭᐅᓐᒋ ᐧᐃᑐᑲᐧᐃᓐᐧᑕ ᑭᑭᓄᐊᒪᐧᐊᑲᓇᒃ ᑲᐧᐊᑕᐧᑭᐧᐊᑦ 
ᐅᑌᓇᐧᐃ ᐧᐃᒋᐃᐧᐁᐧᐃᓇᓐ ᑫᒪ ᐧᐃᓇᓇᓐᑐᑭᑫᑕᒧᐧᐊᑦ ᐅᑌᓇᐧᐃ ᐧᐃᒋᐃᐧᐁᐧᐃᓇᓐ ᑲᐃᔑᓇᐃᓭᓯᐧᑲ 
ᑕᐱᔥᑯ ᐱᒥᑕᐸᓂᑯᐧᐃᓂᒃ. 

 
 
 

103. ᑕᓐᑐᕐ ᐯ ᐅᑌᓇᒃ ᑲᐅᑭᒪᐧᐃᐧᐊᑦ ᐃᐃᒪ ᑲᐧᐃᑕᓄᑭᒥᑯᐧᐊᑦ ᐊᓂᔑᓇᐯ ᐊᓄᑭᐧᐃᓂᒃ ᐅᑕᑭ 
ᐧᐃᑕᓄᑭᒪᓐ DFCHS ᑲᔦ MLC ᒋᐃᔑ ᐸᑭᑎᓂᑲᑌᑭᓐ ᐅᑌᓇᐧᐃ ᐅᑕᒥᓄ ᐃᔑᒋᑫᐧᐃ 
ᐧᐃᓐᑕᒪᑫᐧᐃᓇᓐ   “ᒪᔭ ᑫᑯᓇᓐ” ᑕᐧᓴᔦᒃ ᑲᑐᒋᑲᑌᑭᓐ, ᑲᔦ ᑯᑕᑭᔭᓐ ᑲᐱᒥ ᐧᐃᒋᒋᑲᑌᑭᓐ ᐅᑌᓇᒃ 
ᐅᑕᒥᓄᐧᐃᒋᑫᐧᐃᓇᓐ ᑲᐱᒥᑐᒋᑲᑌᑭᓐ, ᒋᑭᐃᔑ ᐸᐸᑭᑎᓂᑲᑌᑭᓐ ᑭᑭᓄᐊᒪᑎᐧᐃᑲᒥᑯᓐ ᑲᔦ 
ᒪᓯᓇᐃᑲᓇᓐ ᑲᔑᐊᑌᑭᓐ, ᑲᑭᑭᓄᔥᑲᒪᑫᐧᐊᑦ ᑲᑕᓇᓄᑭᐧᐊᑦ ᑲᔦ ᐅᑕᒥᓄᐧᐃᑲᒥᑯᓐ.  
 
 

104. ᑕᓐᑐᕐ ᐯ ᐅᑌᓇᒃ ᑲᐅᑭᒪᐧᐃᐧᐊᑦ ᐅᑕᑭᐧᐃᒋᑐᓇᐧᐊ P.R.O. ᐊᐱᓄᒋᔑ ᐃᐧᐃᒋᐃᐧᐁᐧᐃᓇᓐ ᑲᐅᒋ 
ᐊᓄᑲᑌᑭᓐ ᑕᐱᔥᑯ NAN, NNEC, DFCHS, KO ᑲᔦ MLC ᒋᐅᒋ ᒋᑭᔥᑲᒪᐧᐃᓐᐧᑕ 
ᑭᑭᓄᐊᒪᐧᐊᑲᓇᒃ ᒋᔑᑕᐧᑭᐧᐊᑦ ᑭᔥᐱᓐ ᑭᒋᓀᓐᑕᒧᐧᐊᑦ. 

105. ᐅᑌᓇᒃ ᑲᐅᑭᒪᐧᐃᐧᐊᑦ ᐅᑕᑭᐊᔭᒥᐊᐧᐊᓐ ᑲᔦ ᐅᑕᑭᓇᓇᑲᒋᑐᓇᐧᐊ ᑲᓇᓄᑌᓭᑭᓐ ᑕᔑᑫᐧᐃᓂᒃ 
ᐃᐃᒪ ᐅᔥᑲᑎᓯᐧᐃ ᐧᐃᒋᐃᐧᐁᐧᐃᓇᓐ ᑲᐊᓄᑲᑌᑭᓐ ᑕᓐᑐᕐ ᐯ ᐅᑌᓇᒃ ᐅᑕᒥᓄᐧᐃᓐ ᑲᔦ 
ᑲᑕᓇᓄᑲᑌᑭᓐ ᐧᐊᑲᐃᑲᓂᒃ ᐊᓂᓐ ᒪᔭ ᑫᔑᐅᓇᒋᑲᓂᐧᐊᒃ ᑕᑯ ᒋᒪᒪᐧᐃ ᐅᓇᒋᑲᓂᐧᐊᒃ, 
ᒋᐧᐊᐧᐁᓇᐸᒋᑲᑌᑭᓐ ᑫᑐᒋᑲᑌᑭᓐ ᑕᑯ: 

 
i. ᐅᑌᓇᒃ ᑲᐸᑯᓭᓐᒋᑲᑌᒃ ᑫᔑᓇᐧᑲᒃ ᐅᑕᒥᓄᐧᐃ ᐱᒥᐧᐃᒋᑫᐧᐃ ᐊᓄᑭᐧᐃᓐ; 
ii. ᒣᐧᑲ ᓄᑯᒻ ᑲᓇᓄᑌᓭᑭᓐ ᐅᑕᒥᓄᐧᐃ ᐧᐃᒋᐃᐧᐁᐧᐃᓇᓐ ᑲᔦ ᐧᐊᑲᐃᑲᓇᓐ ᑲᓂᐱᒥ 

ᐊᑕᐧᐁᑕᐧᑲᑭᓐ; ᑲᔦ 
iii. ᑲᑭᐱ ᑲᑭᑫᓐᑕᒧᐧᐊᑦ ᑲᐊᐸᒋᑐᐧᐊᑦ ᐅᑕᒥᓄᐧᐃ ᐊᐸᒋᒋᑫᐧᐃᑲᒥᑯᓐ ᐊᓂᓐ ᑲᐃᓀᑕᒧᐧᐊᑦ ᑲᔦ 

ᑲᑭᐱᐊᐸᒋᑐᓯᐧᑲ ᐅᑕᒥᓄᐧᐃ ᐧᐃᒋᐃᐧᐁᐧᐃᓇᓐ ᑕᐱᔥᑯ ᐱᒥᑕᐸᓂᑯᐧᐃᓐ ᒋᐅᓐᒋᔕᐧᐊᑦ. 
ᐱᒥᐊᔭᒥᐃᑎᐧᐃᓇᓐ ᒋᑭᑐᒋᑲᑌᑭᐸᓐ ᒋᑭᑭᓂᐧᑕ ᐅᑌᓇᒃ ᐅᔥᑲᑎᓴᒃ, ᑕᑯ ᐅᔥᑲᑎᓴᒃ ᐊᓂᔑᓇᐯ 
ᑕᔑᑫᐧᐃᓇᓐ ᑲᔦ ᐧᐃᓴᑯᑌᐧᐃᓂᓂ ᑕᔑᑫᐧᐃᓇᓐ ᐯᔓ ᑲᔦ ᐧᐊᑲᐃ ᑲᑕᐧᑲᑭᓐ ᑕᓐᑐᕐ ᐯ. 

 
 
 

106. ᐊᐱ ᐅᑯ ᑲᑕᐧᑭᐧᐊᑦ ᐊᓄᑭᐧᐃᓂᒃ ᑲᔦ ᐧᐃᓐᑕᒪᑫᐧᐃ ᐅᓇᒋᑫᐧᐃᓐ ᑲᑭᐅᓇᐸᓐᑕᒧᐧᐊᑦ ᑫᐃᓇᓄᑭᐧᐊᑦ 
ᑭᑭᔑᐅᓇᑐᐧᐊᑦ, ᑲᔦ ᑲᑭ ᓇᓇᑲᓇᐧᐊᐸᒋᑲᑌᑭᓐ ᑲᐊᔭᒪᑲᓯᓄᑭᓐ ᐅᔥᑲᑎᓯᐧᐃ ᐊᓄᑭᑕᒪᑫᐧᐃᓇᓐ 
ᐃᐃᒪ ᐅᑌᓇᒃ ᑕᑯ ᒋᑭ ᐅᓇᐸᓐᒋᑲᑌᑭᐸᓂᓐ ᒋᐅᔑᒋᑲᑌᒃ ᐅᔥᑲᑎᓯᐧᐃᑲᒥᑯᓐ ᑕᓐᑐᕐ ᐯ ᒥᑕᔥ 
ᒋᑭ ᓇᓇᓐᑐᑭᑫᑕᐧᑲᑭᐸᓐ ᑫᐅᒋᑎᐸᐃᑲᑌᑭᓐ ᑲᔦ ᑯᑕᑭᔭᓐ ᐊᐸᒋᑕᑲᓇᓐ ᑫᐊᓐᑕᐧᐁᒋᑲᑌᑭᓐ, ᑕᑯ 
ᑲᓇᑕ ᑲᔦ ᐅᓐᑌᕆᐅ ᐅᑭᒪᒃ ᒋᐧᐃᒋᑐᐧᐊᑦ ᐅᓄ ᐧᐃᒋᐃᐧᐁᐧᐃᓇᓐ ᑲᔦ ᐧᐊᑲᐃᑲᓇᓐ. 

 
 
 
ᑲᑲᓄᓇᑲᓂᐧᐃᑦ: ᑕᓐᑐᕐ ᐯ ᐅᑌᓇᒃ, NNEC, KO, DFCHS ᑲᔦ MLC   

 
107. ᑕᓐᑐᕐ ᐯ ᐅᑌᓇᒃ ᐊᓂᔑᓇᐯ ᑲᐧᐃᑕᓄᑭᒥᐧᐁᑦ, NNEC, DFCHS, KO ᑲᔦ MLC 
ᑕᑭᐧᐃᑕᓄᑭᒥᑎᐸᓂᒃ - ᑫᒪ ᒋᑭᓀᓂᒪᐧᐊᐸᓐ ᑲᐊᓄᑭᐧᐊᑦ ᑭᑭᓄᐊᒪᑎᐧᐃᑲᒥᑯᓐ - ᒋᐅᓐᒋ 
ᑲᓇᐧᐁᓐᑕᒧᐧᐊᑦ ᒋᑕᐧᑭᐧᐊᑦ DFCHS ᑲᔦ MLC ᑭᑭᓄᐊᒪᐧᐊᑲᓇᒃ ᐃᐃᒪ ᑕᓐᑐᕐ ᐯ ᐅᑕᒥᓄ 
ᐧᐃᒋᐃᐧᐁᐧᐃᓇᓐ ᑲᔦ ᐅᑌᓇᒃ ᑲᐅᓐᒋ ᐸᒥᓂᑲᑌᑭᓐ ᐅᑕᒥᓄ ᐃᔑᒋᑫᐧᐃᓇᓐ ᑭᑭᓄᐊᒪᐧᐊᑲᓇᒃ 
ᑲᐊᓐᑕᐧᐁᑕᒧᐧᐊᑦ ᒋᔑᑕᐧᑭᐧᐊᑦ ᑲᐱᒥᑭᑭᓄᐊᒪᐧᐃᓐᐧᑕ ᐯᔑᑯᐱᐳᓐ - ᑕᐱᔥᑯ ᒋᐊᐸᒋᑐᐧᐊᑦ 
ᐱᒪᑕᐁᐧᐃᑲᒥᑯᓂ ᑲᐱᐳᓐ. 

 
 
 

C. ᐅᑌᓇᒃ ᐸᔅ ᑲᐃᔑᐱᒥᓱᐃᓐᐧᑕ ᐊᐧᐃᔭᒃ ᑭᑭᓄᐊᒪᑫᐧᐃᓐ 
 
ᑲᑲᓄᓇᑲᓂᐧᐃᑦ: ᑕᓐᑐᕐ ᐯ ᐅᑌᓇᒃ 

 
 108. ᑕᓐᑐᕐ ᐯ ᐅᑌᓇᒃ ᑲᐅᑭᒪᐧᐃᐧᐊᑦ ᒋᑭᐅᓇᑐᐧᐊᐸᓐ ᐅᓇᑯᓂᑫᐧᐃᓐ ᑲᔦ ᐱᒥᓂᔕᐃᑫᐧᐃᓐ ᐊᓂᓐ 
  ᑫᑭᑐᑕᒧᐧᐊᐸᓐ ᐊᐧᐃᔭᓐ ᑭᑭᐧᐊᔥᐧᑫᐱᓂᑦ, ᐃᑭ ᒪᐧᐊᒡ ᑲᐅᔥᑲᑎᓯᐧᐊᑦ ᒪᔑ 18 ᑲᑕᓱᐱᐳᓀᓯᐧᑲ. ᐅᓄ 
ᐅᓇᑯᓂᑲᓇᓐ ᑕᑭᐧᐃᒋᐃᐧᐁᒪᑲᓄᐸᓐ ᒋᓇᑕᒪᑯᐧᐊᑦ ᐅᔥᑲᑎᓴᒃ ᑲᐸᑭᑎᓇᓯᐧᑲ ᒋᐳᓯᐧᐊᑦ ᑲᔦ 
ᑲᑲᐸᓂᔕᐅᓐᐧᑕ, ᑫᒪ ᑲᑲᐸᐧᐊᑦ ᒣᐧᑲ ᑭᑭᐧᐊᔥᐧᑫᐱᐧᐊᑦ. ᒋᑭᐅᓇᒋᑲᑌᑭᐸᓐ ᐅᑭᑭᓄᐊᒪᑯᐧᐃᓂᐧᐊ 
ᑲᐸᒥᓇᒧᐧᐊᑦ ᐸᔅ ᐅᑕᐸᓇᓐ ᐅᓄ ᐅᓇᑯᓂᑫᐧᐃᓇᓐ ᑲᔦ ᐱᒥᓂᔕᐃᑫᐧᐃᓇᓐ.  
 
ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓐ: ᐧᒐᕐᑎᓐ ᐧᐊᐸᔅ ᑭᑭᐧᐊᔥᐧᑫᐱᐸᓐ ᐊᐱ ᑲᑲᐸᑦ ᐸᔅ ᒋᐧᐸ ᐧᐊᓂᐊᑲᓂᐧᐃᑦ. 
ᓇᓇᓐᑐᑭᑫᒋᑫᐧᐃᓂᒃ ᑲᑭᐧᐃᓐᒋᑲᑌᒃ, ᐊᐧᐃᔭ ᑲᑭᐧᐊᔥᐧᑫᐱᑦ ᑲᐳᓯᑦ ᐅᑌᓇ ᐸᔅ ᓇᐧᐊᒡ ᐃᔑᓇᐧᑲᓐ ᑫᑯᓐ 
ᒋᔑᐧᐁᐱᓯᓯᒃ ᐱᒋᐧᐃᓐ ᑭᐱᒥᐱᓱᑦ ᑫᒪ ᑭᐱᒧᓭᑦ. ᐸᔅ ᐅᓇᑯᓂᑲᓇᓐ ᑕᑭᐃᓇᑌᐸᓂᓐ 
ᒋᐊᐧᓀᑕᐧᐊᑲᓂᐧᐃᓯᒃ ᒋᐳᓯᑦ ᐸᓐᑭ ᑲᑭᐧᐊᔥᐧᑫᐱᑦ, ᐊᓂᔥ ᑯᑕᑭᔭᓐ ᐱᒥᔭᐧᐃᓇᓐ ᓇᐧᐊᒡ ᐅᑲᐅᓐᒋ 
ᓇᓂᓴᓂᐃᑯᓇᐧᐊ ᑕᐱᔥᑯ ᒋᓇᐧᐊᑯᐱᓱᐧᐊᑦ ᑫᒪ ᒋᑲᐧᐊᒋᐧᐊᑦ. ᐸᔅ ᐅᑕᐸᓐ ᐊᓄᑭᐊᑲᓇᒃ ᑕᑭ 

ᑭᑭᓄᐊᒪᐧᐊᑲᓂᐧᐃᐸᓐ ᒋᓂᓯᑕᐧᐃᓇᐧᐊᐧᐊᑦ ᑲᔦ ᒋᓇᓇᑲᒋᐊᐧᐊᑦ ᑭᔥᐱᓐ ᑲᐳᓯᑦ ᒋᐧᐃᒋᐊᑲᓂᐧᐃᑦ ᒪᑭᐧᔕ 
ᑫᑯᓐ ᐁᔑᔭᐧᑫᓐ, ᑭᐧᐊᔥᐧᑫᐱᐧᑫᓐ, ᑲᔦ ᑯᑕᒃ ᑫᑯᓐ.  

 
 
 
 
 

D. ᐊᓂᔑᓇᐯ ᐅᔥᑲᑎᓴᒃ ᐅᑕᓄᑭᐃᑯᐧᐃᓂᐧᐊ 
 
ᑲᑲᓄᓇᑲᓂᐧᐃᑦ: ᑕᓐᑐᕐ ᐯ ᐅᑌᓇᒃ 

 
109. ᑕᓐᑐᕐ ᐯ ᐅᑌᓇᒃ ᑲᐅᑭᒪᐧᐃᐧᐊᑦ ᒋᑭᐅᓇᑐᐧᐊᐸᓐ ᑲᔦ ᐅᑕᑭᐧᐃᓐᑕᓇᐧᐊ ᐊᓄᑭᐃᐧᐁᐧᐃᓂᒃ 

ᐁᑎᐸᐸᒥᓐᐧᑕ ᐊᓂᔑᓇᐯ ᐅᔥᑲᑎᓴᒃ ᑫᐧᐃᓇᐧᐊ ᑲᔦ ᐃᐃᒪ ᐅᑌᓇᒃ ᒧᔕᒃ ᐊᓄᑭᐧᐃᓂᒃ ᑫᒪ 
ᐊᐱᑕᑭᔑᑲ ᐊᓄᑭᐧᐃᓇᓐ.  
 
ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓂᓂ: ᐅᓇᑯᓂᑫᐧᐃᑭᒪᔑᔕᒃ ᐧᐃᒋᑲᐸᐧᐃᑕᓇᐧᐊ ᒋᒥᓇᑲᓂᐧᐃᐧᐊᑦ 
ᑭᑭᓄᐊᒪᐧᐊᑲᓇᒃ ᐊᓄᑭᐃᐧᐁᐧᐃᓇᓐ ᒣᐧᑲ ᑭ ᑭᑭᓄᐊᒪᐧᐃᓐᐧᑕ ᐊᔾ ᔅᑯᓪ. ᐅᑲᐅᓐᒋ ᐧᐃᒋᐃᑯᓇᐧᐊ 
ᒋᐅᓐᑕᒥᐃᑎᓱᐧᐊᑦ ᑭᐃᔥᐧᑲ ᑭᑭᓄᐊᒪᑯᓯᐧᐊᑦ ᑭᐅᓇᑯᔑᓂᒃ, ᒋᐊᓂᑭᑫᓐᑕᒧᐧᐊᑦ ᐸᒥᐃᑎᓱᐧᐃᓂ, 
ᒋᐧᐊᐧᐃᒋᐊᐧᐊᑦ ᐧᐃᒋᐅᔥᑲᑎᓯᒪᓐ ᑲᔦ ᑯᑕᑭᔭᒃ ᐊᐧᐃᔭᒃ ᑲᔦ ᒋᔓᓂᔭᑫᐧᐊᑦ. 

 
 
E. ᐅᑌᓇ ᐅᑭᒪᐧᐃᓂᒃ ᒋᐅᒋᐧᐃᒋᑲᐸᐧᐃᑕᐧᐃᓐᐧᑕ ᐊᓂᔑᓇᐯᒃ 
 
ᑲᑲᓄᓇᑲᓂᐧᐃᑦ: ᑕᓐᑐᕐ ᐯ ᐅᑌᓇᒃ 

 
110. ᑕᓐᑐᕐ ᐯ ᐅᑌᓇᒃ ᑲᐅᑭᒪᐧᐃᐧᐊᑦ ᓄᑯᒻ ᑲᐃᔑᐱᐃᑲᑌᒃ “Welcome  Thunder  Bay”  

ᐊᐧᑲᒋᒃ ᐅᑌᓇᒃ ᓇᐧᐊᒡ ᑫᐃᔑᓇᐃᑕᐧᑲᒃ ᐊᓂᔑᓇᐯᒃ ᒋᐧᐊᐸᑕᐃᓐᐧᑕ ᑫᐧᐃᓇᐧᐊ ᐃᐃᒪ 
ᐁᐊᔑᑕᑭᒥᓐᐧᑕ ᑲᔦ ᐁᑕᐧᐊᑦ ᐅᑌᓇᒃ. 

 
 
 

111. ᐅᑌᓇ ᐅᑭᒪᒃ ᐅᑭᐅᔑᐱᐊᓇᐧᐊ ᑭᒋᐧᐃᓐᑕᒪᑫᐧᐃᓂ ᒋᐧᐊᐸᓐᑕᐃᐧᐁᐧᐊᑦ ᐁᐧᐃᒋᑲᐸᐧᐃᑕᑫᐧᐊᑦ 
ᑲᑭᐅᔑᐱᐃᑲᑌᑭᐸᓐ ᒥᑭᓯᐧᐃᑭᓯᔅ 29, 2010, ᐃᐃᒪ ᑲᑭᓇ ᐊᓄᑭᐧᐃ ᐧᐊᑲᐃᑲᓇᓐ. 

 
 
 

F.  ᑲᓇᐧᐁᓐᒋᑫᐧᐃᓇᓐ ᑫᐊᓄᑲᑌᑭᓐ ᐅᑌᓇᒃ 
 
ᑲᑲᓄᓇᑲᓂᐧᐃᑦ: ᑕᓐᑐᕐ ᐯ ᐅᑌᓇᒃ 

 
112. ᑕᓐᑐᕐ ᐯ ᐅᑌᓇᒃ ᑲᐅᑭᒪᐧᐃᐧᐊᑦ ᐅᑕᑭᒋᑭᔥᑲᒪᐧᐊᐧᐊᓐ ᑲᔦ ᓯᑐᔥᑲᓇᐧᐊ ᑲᒪᒪᐧᐃ ᐊᓄᑲᑌᑭᓐ 

ᑲᑲᐧᑫ ᓇᑲᓂᑲᑌᒃ ᔑᓐᑫᒋᑫᐧᐃᓐ ᑲᔦ ᑭᑌᓂᒥᐧᐁᐧᐃᓐ ᑲᐊᓄᑲᑕᒧᐧᐊᑦ ᑲᐊᐱᑕᒪᑫᐧᐊᑦ ᑲᔦ ᑕᓐᑐᕐ ᐯ 
ᒪᒪᔑᐧᐃ ᓇᑲᓂᑫᐧᐃ ᐊᓄᑭᐧᐃᓐ, ᑲᔦ ᒋᑭᐊᔭᒥᐊᑲᓂᐧᐃᐧᐊᐸᓐ ᑕᓐᑐᕐ ᐯ ᑕᑯᓂᐧᐁᐧᐃ ᐊᓄᑭᐧᐃᓂᒃ 
ᑲᐊᐱᑕᒪᑫᐧᐊᑦ, DFCHS,  NNEC,  KO,  MLC, ᑲᔦ ᐊᓂᔑᓇᐯᒃ ᑲᑕᐧᐊᑦ ᑕᓐᑐᕐ ᐯ, 
ᒋᑭᐧᐊᐧᐁᓇᑐᐧᐊᐸᓐ ᑭᑭᓄᐊᒪᑫᐧᐃᓇᓐ ᒋᐊᐸᑕᑭᓐ ᐅᑌᓇᒃ ᑲᓇᐧᑲᑭᓐ ᔑᓐᑫᒋᑫᐧᐃᓇᓐ, ᐃᐃᒪ ᒪᐧᐊᒡ 
ᑲᒪᔑᑐᑕᐧᐃᓐᐧᑕ ᐊᓂᔑᓇᐯᒃ ᑲᑕᐧᐊᑦ ᑲᔦ ᐧᐊᑲᐃ ᑕᓐᑐᕐ ᐯ.  
 
ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓐ: ᐊᔕ ᑲᑭᐧᐃᓐᒋᑲᑌᒃ, ᐊᓂᔑᓇᐯᒃ ᑲᑕᐧᐊᑦ ᑕᓐᑐᕐ ᐯ ᒧᔕᒃ 
ᐅᓇᑭᔥᑲᓇᐧᐊ ᔑᓐᑫᒋᑫᐧᐃᓂ ᓄᒋᑯ ᐁᔑᓂᑲᓂᐧᑕ ᑲᔦ ᐁᒪᔑᑐᑕᐧᐃᓐᐧᑕ. ᑭᔥᐱᓐ ᐊᐧᐊᔑᒣ 
ᐊᓄᑲᑌᑭᐸᓐ ᐅᐅᐧᐁ ᒪᔑᓭᐧᐃᓐ, ᑕᑯ ᑎᐸᒋᒧᓇᐧᐊᒃ, ᑕᐧᐃᒋᐃᐧᐁᒪᑲᓐ ᒋᓇᑲᓂᑲᑌᒃ ᔑᓐᑫᒋᑫᐧᐃᓐ. 

ᑲᑲᓄᓇᑲᓂᐧᐃᑦ: ᐅᓐᑌᕆᐅ ᑲᔦ ᑕᓐᑐᕐ ᐯ ᐅᑌᓇᒃ 

 
113. ᐅᓐᑌᕆᐅ ᑲᔦ ᑕᓐᑐᕐ ᐯ ᐅᑭᒪᒃ, ᐃᓇᑌᓂ ᐅᒪᔥᑲᐧᐃᓯᐧᐃᓂᐧᐊ ᒋᑭᐃᓇᑯᓇᐧᐊᐸᓐ ᑕᓐᑐᕐ ᐯ 

ᑕᑯᓂᐧᐁᐧᐃ ᐊᓄᑭᑕᒪᑫᐧᐃᓂᒃ (TBPSB), ᒋᐅᓐᑎᓂᐧᑕ ᑲᐊᓐᑕᐧᐁᑕᐧᑲᒃ ᒋᐅᓇᓯᓐᐧᑕᐸᓐ ᐊᓂᔑᓇᐯ 
ᐱᒥᐧᐃᒋᑫᑕᒪᑫᐧᐃᓐ ᒋᐊᓄᑲᑕᒧᐧᐊᑦ ᐅᓄ ᐃᔑᓭᐧᐃᓇᓐ ᐃᐃᒪ ᑕᓐᑐᕐ ᐯ ᑲᑕᓇᓄᑲᑕᒧᐧᐊᑦ ᑕᓐᑐᕐ 
ᐯ ᑕᑯᓂᐧᐁᐧᐃᓂᓂᐧᐊᒃ.  
 
ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓐ: ᑕᓐᑐᕐ ᐯ ᐅᑌᓇᒃ ᐸᑎᓄᐧᐊᒃ ᐊᓂᔑᓇᐯᒃ ᑲᑕᐧᐊᑦ, ᑲᔦ ᑕᔥ 
ᐊᐱᒋ ᐸᑎᓄᐧᐊᒃ ᐁᔑᒪᒥᔑᓭᐧᐊᑦ ᑕᑯᓂᐧᐁᐧᐃᓂᓂᑲᒃ. ᐅᐅᐧᐁᓂ ᑲᐃᔑᓭᐧᐊᑦ ᑕᑭᑕᔑᓐᒋᑲᑌᐸᓐ 
ᑕᑯᓂᐧᐁᐧᐃ ᐊᓄᑭᐧᐃᓂᒃ.  

 
 
ᑲᑲᓄᓇᑲᓂᐧᐃᑦ: ᑲᓇᑕ, ᐅᓐᑌᕆᐅ ᑲᔦ ᑕᓐᑐᕐ ᐯ ᐅᑌᓇᒃ, NAN, NNEC, KO ᑲᔦ MLC  

 
114. ᒋᑭᐊᔭᒥᐃᑎᐧᐊᐸᓐ ᑕᓐᑐᕐ ᐯ ᐅᑌᓇᒃ ᐅᑭᒪᒃ ᑲᐊᓄᑲᑕᒧᐧᐊᑦ ᒪᔥᑭᑭᑫᐧᐃᓐ ᑲᐅᓴᒥᐊᐸᒋᒋᑲᑌᒃ 

ᑲᐧᐃᒋᐃᐧᐁᐧᐊᑦ, ᑕᓐᑐᕐ ᐯ ᑕᑯᓂᐧᐁᐧᐃᓂᓂᐧᐊᒃ, ᑲᓇᑕ ᒪᔥᑭᑭᐧᐃᑭᒪᐧᐃᓐ, ᐅᑭᒪᐧᐃᓐ ᑲᐸᒥᓇᒧᐧᐊᑦ 
ᒪᔥᑭᑭᐧᐃᒋᐃᐧᐁᐧᐃᓐ ᑲᔦ ᑭᐧᓀᔥ ᑲᐱᒥ ᐊᓄᑲᑌᒃ ᐊᑯᓯᐧᐃ ᐸᒥᐃᑯᐧᐃᓐ ᒥᓇᐧᐊ ᐊᐱᓄᒋᔥ ᑲᔦ 
ᐅᔥᑲᑎᔅ ᓇᑕᒪᑫᐧᐃᓇᓐ, ᑭᐧᐁᑎᓄᒃ ᐧᐃᑕᓄᑭᒥᑎᒪᑲᑭᓐ ᒥᓄᔭᐧᐃ ᐊᓄᑭᑕᒪᑫᐧᐃᓇᓐ (NWLHIN), 
ᒪᔥᑭᑭᐧᐃ ᐅᑕᐸᓂᒃ ᑲᐅᓐᒋ ᓇᓯᑲᐧᐊᐧᐊᑦ ᑫᑯᓐ ᑲᐃᔑᐧᐁᐱᓯᑦ ᐊᐧᐃᔭ, ᑕᓐᑐᕐ ᐯ ᑭᒋᐊᑯᓯᐧᐃᑲᒥᒃ 
(TBRHSC), ᐊᓂᔑᓇᐯ ᐊᔅᑭ ᐅᑭᒪᐧᐃᓐ, ᑭᐧᐁᑎᓄᒃ ᐊᓂᔑᓇᐯ ᑭᑭᓄᐊᒪᑫᐧᐃᓐ ᑲᐱᒥᐧᐃᑐᐧᐊᑦ, 
ᑌᓇᔅ ᑲᓚᒧᑎ ᐊᔾ ᔅᑯᓪ, ᑭᐧᐁᑎᓄᒃ ᐅᑭᒪᑲᓇᒃ, ᔑᐧᐸᑲᒪ, ᑲᑎᐱᓇᐧᐁ ᐱᒥᐧᐃᓂᑎᓱᐧᐊᑦ ᐅᑭᒪᑲᓇᒃ 
(IFNA) ᑲᔦ ᒪᑕᐧᐊ ᑭᑭᓄᐊᒪᑫᐧᐃᑲᒥᒃ ᒋᑭ ᐅᓇᑐᐧᐊᐸᓐ ᐧᐃᒋᐃᐧᐁᐧᐃᑲᒥᑯᓂ ᒋᔑᐱᓐᑎᑲᓂᐧᑕ 
ᑲᑭᐧᐊᔥᐧᑫᐱᐧᐊᑦ ᐅᔥᑲᑎᓴᒃ, ᑕᑯ ᑭᐧᐁᑎᓄᒃ ᑲᐱᐅᓐᑐᐧᐊᑦ ᑭᑭᓄᐊᒪᐧᐊᑲᓇᒃ ᑲᑭ ᑭᐧᐁᓯᐧᑲ ᐸᒪ 
ᑭᐊᑌᐊᑭᓯᑫᐧᐊᑦ. ᐅᐅᐧᐁ ᑎᓄ ᐧᐃᒋᐃᐧᐁᐧᐃᑲᒥᒃ ᒋᑭᐃᐧᓇᑌᑭᐸᓐ ᐊᑲᐧᐁ ᒋᔑᑲᓇᐧᐁᓂᒥᐣᐧᑕ 
ᐅᔥᑲᑎᓴᒃ ᐊᑯᓇᒃ 25 ᑲᑕᓱᐱᐳᓀᐧᐊᑦ, ᑲᔦ ᒋᐊᓄᑭᐃᓐᐧᑕ ᑲᑭ ᑭᑭᓄᐊᒪᐧᐃᓐᐧᑕ ᒋᓇᓄᑭᐧᐊᑦ. 
  
 
ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓐ: ᐃᑭ ᑲᑭᒋᑭᐧᐊᔥᐧᑫᐱᐧᐊᑦ ᑭᑭᓄᐊᒪᐧᐊᑲᓇᒃ ᑲᐧᐃᓐ ᒋᐅᓐᒋ 
ᐃᔑᐧᐃᓂᐧᑕ ᐊᑯᓯᐧᐃᑲᒥᑯᒃ ᑲᔦ ᐃᐃᒪ ᑲᐃᔑᑲᐯᔑᐃᓐᐧᑕ. ᐅᐅᐧᐁ ᐃᔑᐊᓐᑕᐧᐁᑕᐧᑲᓐ 
ᒋᑭᐅᔑᒋᑲᑌᑭᐸᓐ ᔐᒪᒃ ᑫᑭᐅᓐᒋ ᐧᐃᒋᐃᓐᐧᑕ, ᑲᐃᔑᓭᑭᓐ ᐧᐃᒋᐃᑯᐧᐃᓇᓐ ᑲᔦ ᒋᐱᒥ ᑲᓇᐧᐁᓂᒥᐧᑕ 
ᐃᐃᒪ ᑫᐅᓐᒋ ᑯᑕᒋᓯᐧᑲ ᑲᔦ ᑲᐃᓀᓐᑕᐧᑲᒃ ᐧᐃᓐ ᐃᐃᒪ ᐊᑯᓯᐧᐃᑲᒥᑯᒃ. 

 
 
 
ᑲᑲᓄᓇᑲᓂᐧᐃᑦ: ᑕᓐᑐᕐ ᐯ ᐅᑌᓇᒃ, TBPS, NNEC, KO, DFCHS ᑲᔦ MLC 

 
115. ᑕᓐᑐᕐ ᐯ ᐅᑌᓇᒃ ᑲᐅᑭᒪᐧᐃᐧᐊᑦ, ᑕᓐᑐᕐ ᐯ ᑕᑯᓂᐧᐁᐧᐃᓂᓂᐧᐊᒃ, ᑭᐧᐁᑎᓄᒃ ᐊᓂᔑᓇᐯ 

ᑭᑭᓄᐊᒪᑫᐧᐃᓐ ᑲᐱᒥᐧᐃᑐᐧᐊᑦ, ᑌᓇᔅ ᑲᓚᒧᑎ ᐊᔾ ᔅᑯᓪ, ᑭᐧᐁᑎᓄᒃ ᐅᑭᒪᑲᓇᒃ, ᔑᐧᐸᑲᒪ, 
ᑲᑎᐱᓇᐧᐁ ᐱᒥᐧᐃᑎᓱᐧᐊᑦ ᐅᑭᒪᑲᓇᒃ ᑲᔦ ᒪᑕᐧᐊ ᑭᑭᓄᐊᒪᑫᐧᐃᑲᒥᒃ ᒋᑭ ᐊᔭᒥᐃᑎᐧᐊᐸᓐ ᐊᓂᓐ 
ᑫᑭᐃᓇᒋᑲᑌᑭᐸᓐ ᐊᓄᑭᐧᐃᓐ ᒋᔑᓇᐃᓇᐧᑲᒃ ᓇᓇᓐᑐᑭᑫᒋᑫᐧᐃᓐ ᓯᐱᑲᒃ ᑲᓂᑕ ᑕᓇᑲᒥᑭᓯᐧᐊᑦ 
ᐊᓂᔑᓇᐯ ᑭᑭᓄᐊᒪᐧᐊᑲᓇᒃ ᑲᔦ ᐅᔥᑲᑎᓴᒃ ᑲᐊᓂ ᐅᓇᑯᔑᓂᒃ. ᐅᐅᐧᐁ ᐊᔭᒥᐃᑎᐧᐃᓐ ᑲᔦ 
ᑲᑭᐅᔑᐱᐃᑲᑌᑭᓐ ᐃᑭᑐᐧᐃᓇᓐ ᐧᐁᐧᐃᑉ ᒋᐊᓂ ᐊᓄᑲᒋᑲᑌᑭᓐ. ᑫᐃᔑ ᒥᑭᑫᓇᓂᐧᐊᒃ ᐃᑕᔥ ᐃᐃᒪ, 
ᐊᓂᑦ ᐃᓂ ᑫᐧᐃᓐᒋᑲᑌᑭᓐ ᒋᐊᒋᑲᑌᑭᓐ ᑲᐸᔭᑌᐊᑌᑭᓐ ᐧᐊᓴᑯᓀᒋᑲᓇᓐ ᑲᑎᐱᑲᒃ, ᑲᒪᐧᑫᐱᓂᑲᑌᒃ 
ᑫᑯᓐ ᑲᑯᔥᑯᐃᔑᓭᓇᓂᐧᐊᒃ, ᐊᓇᒥᒃ ᐊᔓᑲᓂᒃ ᒋᑭᐸᐃᑲᑌᑭᓐ ᑫᒪ ᒋᓇᓐᑭᓄᐧᐊᑦ ᑕᑯᓂᐧᐁᐧᐃᓂᓂᐧᐊᒃ 
ᒋᐸᐸ ᓇᓇᑲᒋᒋᑫᐧᐊᑦ.   
 
ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓐ: ᓇᓯᐱᒃ ᓯᐱᒃ ᓇᓂᓴᓂᐧᐃᓐ ᑭᐱᑕᔑᓐᒋᑲᑌᐧᐊᓐ. ᐸᑎᓇᑐᓐ 

ᐧᐁᑯᓀᓐ ᑲᐅᓐᒋ ᓇᓇᒋᐱᓂᑯᐧᐊᑦ ᐅᔥᑲᑎᓴᒃ ᐃᐃᒪ ᒋᑕᔑ ᒪᒪᐧᐊᒋᐃᑎᐧᐊᑦ. ᐅᐅᐧᐁ ᑲᐊᓐᑕᐧᐁᑕᐧᑲᒃ 
ᒋᐊᓄᑲᑌᒃ ᒋᓇᓇᓐᑐᑭᑫᒋᑲᑌᒃ ᐊᓂᓐ ᐁᔑᓇᓂᓴᓂᐃᑯᐧᐊᑦ ᑲᔦ ᓇᓇᑲᑕᐧᐊᐸᒋᑲᑌᑭᓐ ᑫᑭᐅᓐᒋ 
ᓇᑲᓂᑲᑌᑭᐸᓂᓐ. 

G. ᑕᔑᑫᐧᐃᓂᒃ ᓂᑲᓂᑕᒪᑫᐧᐃ ᐊᓄᑭᐧᐃᓐ 
 
ᑲᑲᓄᓇᑲᓂᐧᐃᑦ: ᑕᓐᑐᕐ ᐯ ᐅᑌᓇᒃ, NAN, DFCHS ᑲᔦ MLC 

 
116. ᐊᐧᐊᔑᒣ ᒋᑕᐧᑲᒃ ᑭᑫᓐᑕᒧᐃᐧᐁᐧᐃᓐ ᐃᐃᒪ ᑕᓐᑐᕐ ᐯ ᐅᑌᓇᒃ ᑲᑭᑕᔑᓐᒋᑲᑌᑭᓐ ᐃᔑᓭᐧᐃᓇᓐ 

ᒣᐧᑲ ᑲᑭ ᓇᓇᓐᑐᑭᑫᒋᑲᓂᐧᐊᒃ, ᑕᑯ ᑲᑭᐱᔥᑲᑯᐧᐊᑦ ᑲᔦ ᑲᓴᓇᑭᐃᑯᐧᐊᑦ ᑫᑯᓇᓐ ᐊᓂᔑᓇᐯ 
ᑭᑭᓄᐊᒪᐧᐊᑲᓇᒃ ᓄᐱᒪᑲᒥᒃ ᑲᐱᐅᓐᑐᓭᐧᐊᑦ ᑲᐱᑕᔑ ᑭᑭᓄᐊᒪᐧᐃᓐᐧᑕ ᑕᓐᑐᕐ ᐯ, ᑕᓐᑐᕐ ᐯ ᐅᑌᓇ 
ᐅᑭᒪᒃ ᒋᑭᐧᐃᑕᓄᑭᒪᐧᐊᐸᓐ ᐊᓂᔑᓇᐯ ᐊᓄᑭᐱᒥᐧᐃᒋᑫᐧᐃᓇᓐ ᒋᐅᓇᑐᐧᐊᑦ ᑫᐅᓐᒋ ᑭᑫᓐᑕᐧᑲᑭᓐ 
ᐅᓄ ᑎᓄ ᑫᑯᓇᓐ: 

 
i. ᑲᑭᐱᔥᑲᑯᐧᐊᑦ ᑲᔦ ᑲᓴᓇᑭᐃᑯᐧᐊᑦ ᑫᑯᓇᓐ ᐊᓂᔑᓇᐯ ᑭᑭᓄᐊᒪᐧᐊᑲᓇᒃ ᐃᐃᒪ ᑕᓐᑐᕐ ᐯ; 
ii. ᒪᔥᑭᑭᐧᐃᑫᑯᓇᓐ ᑲᔦ ᐧᐃᑕᑎᓯᒥᑎᐧᐃᓇᓐ ᑲᓇᑭᔥᑲᒧᐧᐊᑦ ᐊᓂᔑᓇᐯ ᑭᑭᓄᐊᒪᐧᐊᑲᓇᒃ 

ᐃᐃᒪ ᑕᓐᑐᕐ ᐯ; 
iii.  ᑲᑭᑕᔑᓐᒋᑲᑌᑭᓐ ᑫᑯᓇᓐ ᐅᐅᒪ ᓇᓇᓐᑐᑭᑫᒋᑫᐧᐃᓇᓐ ᐯᐸᑲᓐ ᐃᓇᓄᑭᐧᐃᓂᒃ ᑲᔦ 

ᑲᐃᔑᐱᒥᐧᐃᒋᑲᑌᑭᓐ ᑕᔑᑫᐧᐃᓂᒃ ᑲᐧᐃᑕᓄᑭᒥᑎᐧᐊᑦ ᑲᔦ ᑲᐃᔑᑕᐧᐊᑦ ᑕᔑᑫᐧᐃᓂᒃ 
ᑫᑭᐅᓐᒋ ᐧᐃᒋᐃᓐᐧᑕᐸᓐ ᐊᓂᔑᓇᐯ ᑭᑭᓄᐊᒪᐧᐊᑲᓇᒃ ᐃᐃᒪ ᑕᓐᑐᕐ ᐯ; 

iv.     ᑲᐧᐊᓂ ᓂᓯᑕᐧᐁᓂᒥᓐᐧᑕ ᐊᓂᔑᓇᐯ ᑭᑭᓄᐊᒪᐧᐊᑲᓇᒃ ᑲᐃᔑᑕᐧᐊᑦ ᑕᓐᑐᕐ ᐯ; 
v.  ᔑᓐᑫᒋᑫᐧᐃᓂᒃ ᑲᑐᑕᐧᐃᓐᐧᑕ ᐊᓂᔑᓇᐯ ᑭᑭᓄᐊᒪᐧᐊᑲᓇᒃ ᐃᐃᒪ ᑕᓐᑐᕐ ᐯ; ᑲᔦ 
vi.  ᒋᐱᒥ ᑕᔑᓐᒋᑲᑌᑭᓐ ᐊᓂᓐ ᑫᑭᑐᒋᑲᑌᒃ ᑲᔦ ᒋᑭᐸᑐᑌᒃ ᔑᓐᑫᒋᑫᐧᐃᓂᒃ ᑲᑐᑕᐧᐃᓐᐧᑕ 
 ᐊᓂᔑᓇᐯ ᑭᑭᓄᐊᒪᐧᐊᑲᓇᒃ ᐃᐃᒪ ᑕᓐᑐᕐ ᐯ. 
 
ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓐ: ᐊᐱᒋ ᓂᐱᐧᐊ ᐊᔭᒪᑲᓐ ᑲᐃᔑ ᓇᓂᓯᑕᐧᐁᓂᒪᓯᐧᑲ ᐊᓂᔑᓇᐯᒃ, 
ᒥᐃᒪ ᑲᐅᓐᒋᒪᑲᒃ ᔑᓐᑫᒋᑫᐧᐃᓐ ᑲᔦ ᒪᔑᑐᑕᑫᐧᐃᓐ. ᐊᓐᑕᐧᐁᑕᐧᑲᓐ ᒋᐊᓄᑲᑌᒃ ᒋᐅᓐᒋ 
ᐧᐃᒋᐃᐧᐁᒪᑲᒃ ᐊᓂᔑᓇᐯ ᐅᓂᓯᑕᐧᐁᓂᒥᑯᐧᐃᓐ. 

 
 
 
ᑲᑲᓄᓇᑲᓂᐧᐃᑦ: ᑕᓐᑐᕐ ᐯ ᐅᑌᓇᒃ, NNEC, KO, DFCHS ᑲᔦ MLC 

 
117. ᑕᓐᑐᕐ ᐯ ᐅᑌᓇᒃ ᑲᐅᑭᒪᐧᐃᐧᐊᑦ, NNEC, KO, DFCHS ᑲᔦ MLC ᐅᑕᑭᐊᔭᒥᐊᐧᐊᓐ 

ᑲᐅᓐᒋ ᐧᐃᑕᓄᑭᒥᑎᐧᐊᑦ ᒋᑭᐅᓂᓂᐧᑕᐸᓐ ᒋᐊᓄᓂᐧᑕ ᑲᑭᑭᓄᐊᒪᑫ ᐧᐊᐧᐃᓐᑕᒪᑫᐧᐊᑦ 
ᒥᓄᐧᐃᑕᑎᓯᒥᑎᐧᐃᓂᒃ ᒋᔑᐧᐊᐧᐃᓐᑕᒪᑫᐧᐊᑦ ᐃᐃᒪ ᑭᑭᓄᐊᒪᑎᐧᐃᑲᒥᑯᓐ ᒋᐧᐊᐧᐃᓐᑕᒪᐧᐃᐧᑕ 
ᑭᑭᓄᐊᓄᐧᐊᑲᓇᒃ.  

 
 
 
ᑲᑲᓄᓇᑲᓂᐧᐃᑦ: ᑕᓐᑐᕐ ᐯ ᐅᑌᓇᒃ 

 
118. ᐅᑌᓇᒃ ᐅᑭᒪᒃ ᐅᑕᑭ ᑭᐧᐁ ᓇᓇᑲᒋᑐᓇᐧᐊᐸᓐ ᑲᐧᐃᓐᒋᑲᑌᒃ ᒋᐊᓄᑲᑌᒃ ᑌᐧᐯᐧᐃᓐ ᑲᔦ 

ᑭᐧᐁᒥᓄᑲᓇᐧᐊᐸᒥᑎᐧᐃᓐ ᑲᒥᔑᓐ ᑲᑲᓇᐧᐊᐸᒥᑯᐧᐊᑦ ᐅᑌᓇ ᐅᑭᒪᐧᐃᓇᓐ, ᑕᑯ ᐊᑭᑕᓱᓐ 57 ᑲᔦ 
ᓂᑲᓐ ᑫᐊᓂ ᐊᓄᑲᑌᒃ. 

 
 
 

119. ᐅᑌᓇᒃ ᐅᑭᒪᒃ ᐅᑕᑭ ᑭᐧᐁ ᓇᓇᑲᒋᑐᓇᐧᐊᐸᓐ ᑲᔦ ᒋᓇᓇᑲᑕᐧᐁᑕᒧᐧᐊᑦ ᒋᐧᐃᒋᑲᐸᐧᐃᑕᒧᐧᐊᑦ 
ᒥᓯᐧᐁᑲᒥᒃ ᑭᒋᐧᐃᓐᑕᒪᑫᐧᐃᓐ ᐅᑌᐸᑫᓐᑕᑯᓯᐧᐃᓂᐧᐊ ᐊᓂᔑᓇᐯᒃ ᑲᔦ ᐊᐱᓄᒋᔕᒃ. 

 
 
 

H. ᑲᑲᓄᒋᑲᑌᒃ ᒋᐊᔭᒥᐃᑎᓇᓂᐧᐊᒃ ᑲᔦ ᒋᐸᑭᑎᓂᑦ ᔓᓂᔭ 

ᑲᑲᓄᓇᑲᓂᐧᐃᑦ: ᑲᓇᑕ, ᐅᓐᑌᕆᐅ ᑲᔦ ᑕᓐᑐᕐ ᐯ ᐅᑌᓇᒃ 
 

120. ᑲᓇᑕ ᑲᔦ ᐅᓐᑌᕆᐅ ᐅᑭᒪᒃ ᐅᑕᑭᓇᑭᔥᑲᐧᐊᐧᐊᓐ ᑕᓐᑐᕐ ᐯ ᑲᐅᑭᒪᐧᐃᐧᐊᑦ ᒋᑭᑕᔑᓐᑕᒧᐧᐊᐸᓐ 
ᐊᓐᑎ ᔓᓂᔭ ᑲᐃᔑᐊᓐᑕᐧᐁᑕᑯᓯᑦ ᑫᒪ ᑲᐃᔑᓄᑌᓭᑦ ᑲᐊᓄᑲᑌᑭᓐ ᒋᐅᓐᒋ ᐧᐃᒋᐃᐧᐁᒪᑲᒃ ᐃᐃᒪ 
ᐅᑌᓇᒃ ᑲᐊᓐᑕᐧᐁᑕᐧᑲᑭᓐ ᒋᐊᓄᑲᑌᑭᓐ ᒋᐧᐃᒋᐃᓐᐧᑕ ᐊᓂᔑᓇᐯ ᐅᔥᑲᑎᓴᒃ ᑲᐱᑭᑭᓄᐊᒪᐧᐃᓐᐧᑕ 
ᐊᔾ ᔅᑯᓪ. 

 
 

XV. ᑯᑕᑭᔭᓐ ᑫᐊᓐᑕᐧᐁᑕᐧᑲᑭᓐ ᒋᐊᓄᑲᑌᑭᓐ ᐊᐧᐊᔑᒣ ᒋᒥᓄᓭᑭᓐ ᑲᔦ ᐃᐃᒪ ᐧᐃᑕᓄᑭᒥᑎᐧᐃᓂᒃ 
 
ᑲᑲᓄᓇᑲᓂᐧᐃᑦ: ᐅᓐᑌᕆᐅ 

 
 121. ᒋᑭ ᑲᔥᑭᒋᑲᑌᒃ ᒋᐧᐃᑐᑲᐧᐃᓐᐧᑕ ᒋᒥᓄᐊᔭᐧᐊᑦ ᐊᓂᔑᓇᐯ ᐅᔥᑲᑎᓴᒃ, ᒋᐱᒥ ᐊᓄᑲᑌᑭᓐ 

ᐅᓐᑌᕆᐅ ᐊᓂᔑᓇᐯ ᐊᐱᓄᒋᔕᒃ ᑲᔦ ᐅᔥᑲᑎᓴᒃ ᐅᐧᐃᑐᑲᑯᐧᐃ ᐅᐧᐊᐧᐁᓇᑕᒪᑯᐧᐃᓂᐧᐊ ᑕᑯ 
ᐊᓂᔑᓇᐯ ᑕᔑᑫᐧᐃᓇᓐ ᑲᔦ ᐱᒥᐧᐃᒋᑫᐧᐃᓇᓐ ᑲᔦ ᐊᓂᔑᓇᐯ ᐊᔅᑭ ᐅᑭᒪᐧᐃᓐ. ᐅᐅᐧᐁ ᐅᓇᒋᑫᐧᐃᓐ 
ᑕᐧᐊᐧᐁᓇᐸᒋᑲᑌᐧᐊᓐ ᑫᔑᐊᓄᑲᑌᓂᑭᓐ ᐅᓄᑌᓭᐧᐃᓂᐧᐊ ᐊᓂᔑᓇᐯ ᐊᐱᓄᒋᔕᒃ ᑲᔦ ᐅᔥᑲᑎᓴᒃ 
ᑭᐧᐁᑎᓄᒃ ᑕᔑᑫᐧᐃᓇᓐ ᑲᑕᐧᐊᑦ ᒋᐧᐊᐧᐁᓇᒋᑲᑌᑭᓐ ᒋᐱᒥ ᐧᐃᒋᐃᑯᐧᐊᑦ ᑲᐅᓐᑕᑲᓀᓯᐧᐊᑦ. 

       
  

 122. ᑭᑭᓄᐊᒪᑫᐧᐃ ᐅᑭᒪᐧᐃᓂᒃ, ᒋᐧᐃᑕᓄᑭᒥᓐᐧᑕ ᐊᓂᔑᓇᐯ ᑕᔑᑫᐧᐃᓇᓐ ᑲᑕᐧᐊᑦ,  ᒋᐧᐃᒋᐃᑎᐧᐊᑦ 
ᑭᑭᓄᐊᒪᑫᐧᐃ ᐊᐱᑕᒪᑫᐧᐃᓇᓐ, ᒋᐊᔭᑭᓀ ᒪᒥᓂᑎᐧᐊᑦ ᑭᑭᓄᐊᒪᑫ ᐊᐸᒋᑕᑲᓇᓐ ᑲᑭᓇ 
 ᑲᐃᓇᐸᒋᒋᑫᓇᓂᐧᐊᒃ ᑭᑭᓄᐊᒪᑫᐧᐃ ᐊᓄᑭᐧᐃᓂᒃ ᑲᔦ ᒪᒋᑕᐧᐃᓂᒃ ᑭᐱᐊᓐᑕᐧᐁᑕᒧᐧᐊᑦ ᐊᓂᔑᓇᐯ 
 ᑭᑭᓄᐊᒪᑎᐧᐃᑲᒥᑯᓐ ᑫᒪ ᑲᑭᑭᓄᐊᒪᑫᐧᐊᑦ. 

 
 

123. ᒋᑭ ᑲᔥᑭᒋᑲᑌᒃ ᒋᐅᑕᐱᓂᑲᑌᑭᓐ ᒋᐧᐃᒋᐃᐃᐧᐁᒪᑲᑭᓐ ᐊᓂᔑᓇᐯ ᑭᑭᓄᐊᒪᑎᐧᐃᑲᒥᑯᓐ ᑲᔦ 
 ᐅᓐᑌᕆᐅ ᐅᑭᒪᐧᐃᓂᒃ ᑭᑭᓄᐊᒪᑎᐧᐃᑲᒥᑯᓐ, ᐅᑭᒪᐧᐃᓂᒃ ᑭᑭᓄᐊᒪᑫᐧᐃᓂᒃ ᒋᐧᐃᑕᓄᑭᒥᐧᐁᑦ 
ᐊᓂᔑᓇᐯ ᑕᔑᑫᐧᐃᓇᓐ ᒋᐊᓂᔑ ᐸᐸᑭᑎᓂᑲᑌᑭᓐ ᐧᐃᓐᑕᒪᑫᐧᐃᓇᓐ ᑲᔦ ᓯᑐᔥᑲᒪᑫᐧᐃᓇᓐ ᐊᓂᔑᓇᐯ 
 ᑭᑭᓄᐊᒪᑎᐧᐃᑲᒥᑯᓐ.  
 

 
124. ᐅᑭᒪᐧᐃᓐ ᑭᑭᓄᐊᒪᑫᐧᐃᓐ ᑲᐸᒥᓇᒃ, ᒋᑭᐧᐃᑕᓄᑭᒥᐧᐁᐸᓐ ᐊᓂᔑᓇᐯ ᑕᔑᑫᐧᐃᓇᓐ ᑲᔭᑭᓐ, 
ᑭᑭᓄᐊᒪᑫᐧᐃ  ᐊᐱᑕᒪᑫᐧᐃᓇᓐ, ᑲᔦ ᑲᓇᑕ ᐅᑭᒪᐧᐃᓐ ᒋᑕᔑᓐᒋᑲᑌᑭᓐ ᑲᓇᐃᓭᓯᓄᑭᓐ ᑭᑭᓄᐊᒪᑫᐧᐃ 
ᓇᑯᒥᑎᐧᐃᓇᓐ. 

 
 
 

125. ᐅᑭᒪᐧᐃᓐ ᑭᑭᓄᐊᒪᑫᐧᐃᓐ ᑲᐸᒥᓇᒃ, ᒋᑭᐧᐃᑕᓄᑭᒥᐧᐁᐸᓐ ᐊᓂᔑᓇᐯ ᐊᔅᑭ ᐅᑭᒪᐧᐃᓂᒃ 
 ᑲᐱᒥᐧᐃᑐᐧᐊᑦ ᑭᑭᓄᐊᒪᑫᐧᐃ ᐧᐃᑕᓄᑭᒥᑎᐧᐃ ᐊᓄᑭᐧᐃᓂᒃ ᒋᒥᓄ ᐧᐃᑕᓄᑭᒥᑎᒪᑲᑭᓐ
 ᑭᑭᓄᐊᒪᑫᐧᐃ ᐊᐱᑕᒪᑫᐧᐃᓇᓐ ᑲᔦ ᐊᓂᔑᓇᐯ ᑕᔑᑫᐧᐃᓇᓐ ᒋᐅᓐᒋ ᐱᒥᐧᐃᑐᑲᐧᐃᓐᐧᑕ 
ᑭᑭᓄᐊᒪᐧᐊᑲᓇᒃ ᒋᐧᑲᔭᓐᒋᐧᐊᑦ ᐊᓂᐊᓐᒋᔥᑲᐧᐊᑦ ᐅᓐᑌᕆᐅ ᐅᑭᒪᐧᐃᓂᒃ ᑭᑭᓄᐊᒪᑎᐧᐃᑲᒥᑯᓐ ᑲᔦ 
 ᐊᓂᔑᓇᐯ ᑭᑭᓄᐊᒪᑎᐧᐃᑲᒥᑯᓐ. 

 
 
 

126. ᐅᑭᒪᐧᐃᓐ ᑭᑭᓄᐊᒪᑫᐧᐃᓐ ᑲᐸᒥᓇᒃ, ᒋᐱᒥᐊᓄᑲᑌᓂᑭᓐ ᐅᓯᑐᔥᑲᑯᐧᐃᓂᐧᐊ ᑭᑭᓄᐊᒪᐧᐊᑲᓇᒃ 
 ᑲᓇᑭᔥᑲᒧᐧᐊᑦ ᔑᓐᑫᒋᑫᐧᐃᓂ ᑲᔦ ᒋᐱᒥ ᐧᐃᑕᓄᑭᒪᑲᓂᐧᐃᐧᐊᑦ ᐧᐃᑕᓄᑭᒪᑲᓇᒃ ᒋᑭᑭᓄᐊᒪᑲᓂᐧᐊᒃ 
ᒋᑲᐧᑫ ᑭᐱᑎᓂᑲᑌᒃ ᐅᐅᐧᐁ ᐃᔑᓭᐧᐃᓐ. 

127. ᒥᓄᑲᓇᐧᐊᐸᒥᑎᐧᐃᓐ ᐊᓄᑭᐧᐃᓐ ᑲᐊᓄᑲᑕᒧᐧᐊᑦ, ᒋᑭᓇᓇᓐᑐᑭᑫᑕᒧᐧᐊᐸᓐ ᑲᔦ ᒋᐧᐃᑕᓄᑭᒥᓐᐧᑕ 
 ᐊᓂᔑᓇᐯ ᑕᔑᑫᐧᐃᓇᓐ ᑲᑕᐧᐊᑦ ᒋᐧᐊᐧᐁᓇᑐᐧᐊᑦ ᒥᓄᐧᐃᒋᐧᐃᑎᐧᐃ ᑭᑭᓄᐊᒪᑫᐧᐃᓂ ᑲᔦ ᐸᑲᓐ 
 ᐃᓇᑎᓯᐧᐃᓐ ᑲᑭᑭᓄᐊᒪᑫᓇᓂᐧᐊᒃ. 

 
 
 

128. ᐅᑭᒪᐧᐃᓐ ᑭᑭᓄᐊᒪᑫᐧᐃᓐ ᑲᐸᒥᓇᒃ ᐅᑕᑭᐧᐃᑕᓄᑭᒪᐧᐊᓐ ᑕᑯ ᐊᓂᔑᓇᐯᒃ, ᐧᐃᓴᑯᑌᐧᐃᓂᓂᐧᐊᒃ 
ᑲᔦ ᐃᓄᐃᑦ ᑲᐧᐃᑕᓄᑭᒥᑎᐧᐊᑦ, ᒋᐅᔑᓯᑐᐧᐊᑦ ᐊᐸᒋᑕᑲᓇᓐ ᑫᐧᐃᑐᑭᑫᒪᑲᑭᓐ ᑭᑭᓄᐊᒪᑫᐧᐃᓂᒃ ᒣᐅᔕ 
ᐊᓂᔑᓇᐯ ᑎᐸᒋᒥᑯᐧᐃᓇᓐ, ᐅᒪᓐᔑᓭᐧᐃᓂᐧᐊ, ᐅᓂᓯᑕᐧᐁᑕᒧᐧᐃᓂᐧᐊ ᑲᔦ ᑲᑭᐱ ᐃᓇᓄᑭᑕᒪᑫᐧᐊᑦ 
ᒋᔑᑭᑭᓄᐊᒪᐧᐃᓐᐧᑕ ᑲᑭᓇ ᑭᑭᓄᐊᒪᐧᐊᑲᓇᒃ. 

   
129. ᐅᑭᒪᐧᐃᓐ ᑭᑭᓄᐊᒪᑫᐧᐃᓐ ᑲᐸᒥᓇᒃ, ᒋᑭᐧᐃᑕᓄᑭᒪᐸᓐ ᐅᑭᒪᐧᐃᓐ ᑭᑭᓄᐊᒪᑫᐧᐃᓐ ᐧᑲᓕᒡ ᐊᓄᑭᐧᐃ 
 ᒪᒋᑕᐃᐧᐁᐧᐃᓐ (SCWI) ᑲᐧᐃᑕᓄᑭᒥᑎᐧᐊᑦ ᒋᑭᓇᓐᑭᒥᑲᓂᐧᐃᐧᐊᐸᓐ ᑭᑭᓄᐊᒪᐧᐊᑲᓇᒃ 
ᑲᑭᑭᓄᐊᒪᐧᐃᓐᐧᑕ DFCHS ᒋᐊᓂ ᓇᓇᑕᐧᐊᐸᑕᒧᐧᐊᑦ ᑫᐊᓂᔑ ᑭᑭᓄᐊᒪᑯᓯᐧᐊᑦ ᑭᒋ 
ᑭᑭᓄᐊᒪᑎᐧᐃᑲᒥᑯᒃ ᐧᑲᓐᐯᑐᕃᔑᓐ ᐧᑲᓕᒡ. ᑲᔦ ᐅᑭᒪᐧᐃᓐ ᒋᑭ ᓇᓇᓐᑐᓂᑫᑕᒪᐧᐊᐸᓐ ᑫᐧᐃᓇᐧᐊ MLC 
ᑭᑭᓄᐊᒪᐧᐊᑲᓇᒃ ᒋᔑᐧᐃᒋᐃᓐᐧᑕ. ᑭᐧᐁᑎᓄᒃ ᐅᓐᑌᕆᐅ SCWI ᐧᐊᑲᐃ ᐅᓇᒋᑫᐧᐃᓐ ᑲᐸᒥᓇᒧᐧᐊᑦ 
ᑕᐧᑭᐧᐊᒃ ᑲᑕᓇᓄᑭᐧᐊᑦ ᐧᑲᓐᐯᑐᕃᔑᓐ ᐧᑲᓕᒡ ᑲᔦ ᓂᔥᐧᔕᓯ ᐧᐊᑲᐃ ᑭᑭᓄᐊᒪᑫᐧᐃ ᐱᒥᐧᐃᒋᑫᐧᐃᓇᓐ 
ᑲᐊᐱᑕᒪᑫᐧᐊᑦ ᑕᑯ ᓓᒃᐁᑦ ᑲᔦ ᑕᓐᑐᕐ ᐯ ᐸᐧᑲᔾᔥ ᑭᑭᓄᐊᒪᑫᐧᐃᓐ ᑲᐊᐱᑕᒪᑫᐧᐊᑦ. 

 
 
ᑭᒋᒪᔥᑭᑭᐧᐃᓂᓂ ᑲᓇᓇᑲᒋᑐᑦ ᓂᐳᐧᐃᓂ ᐊᓄᑭᐧᐃ ᐱᒥᐧᐃᒋᑫᐧᐃᓇᓐ ᑲᓇᐃᓭᓯᓄᑭᓐ 

 
ᑲᑲᓄᓇᑲᓂᐧᐃᑦ: ᑭᒋᒪᔥᑭᑭᐧᐃᓂᓂ ᑲᓇᓇᑲᒋᑐᒡ ᓂᐳᐧᐃᓂ ᐊᓄᑭᐧᐃᓂᒃ 

 
130. ᒋᑭ ᑲᔥᑭᒋᑲᑌᒃ ᐧᐁᐧᐁᓂ ᐱᒥᓇᓇᑲᒋᒋᑫᐧᐃᓐ ᒋᑐᒋᑲᑌᒃ ᑕᓯᓐ ᑲᑭᔥᐧᑲᐱᒪᑎᓯᐧᐊᑦ 

ᐊᓂᔑᓇᐯ ᐅᔥᑲᑎᓴᒃ ᐱᓐᒋ ᑲᔦ ᐊᐧᑲᒋᒃ ᐃᔥᑯᓂᑲᓂᐠ, ᑭᒋᒪᔥᑭᑭᐧᐃᓂᓂ ᒋᑭᐅᓇᑐᐸᓐ 
ᐊᓄᑭᐧᐃ ᐱᒥᐧᐃᒋᑫᐧᐃᓐ ᑫᒥᓄᓭᓂᒃ ᑲᒪᐧᐊᒋᒋᑲᑌᑭᓐ ᑲᔦ ᑲᓇᓇᓐᑐᑭᑫᒋᑲᑌᑭᓐ ᑲᐃᔥᐧᑲᐱᒪᑎᓯᐧᐊᑦ. 

 
 
 

131. ᑭᒋᒪᔥᑭᑭᐧᐃᓂᓂ ᐅᑕᑭᓇᓇᓐᑐᑭᑫᑕᓇᐸᓐ ᐅᔥᑭᑫᑯᓇᓐ ᒋᑭ ᐅᓐᑎᓇᒪᑫᒪᑲᑭᐸᓂᓐ ᐅᐅᐧᐁ ᑎᓄ 
ᐧᐃᒋᐃᐧᐁᐧᐃᓐ ᐧᐁᑎ ᓄᐱᒪᑲᒥᒃ ᑕᔑᑫᐧᐃᓇᓐ ᑲᓇᑭᔥᑲᒧᐧᐊᑦ ᐃᔑᓭᐧᐃᓇᓐ. 

 
 
 

132. ᒋᑭ ᑲᔥᑭᒋᑲᑌᒃ ᑫᑫᑦ ᒋᐱᒥᓂᔕᐃᑲᑌᑭᓐ ᓇᓇᓐᑐᑭᑫᒋᑫᐧᐃ ᐊᓄᑭᐧᐃᓐ ᑫᓯᑲ 
ᑲᐃᔥᐧᑲᐱᒪᑎᓯᑦ, ᐱᑯ ᑲᐃᔑᓭᒃ, ᑲᔦ ᒋᑲᓇᐧᐁᒋᑲᑌᒃ ᒋᑕᐧᑲᑭᓐ ᐊᐸᒋᑕᑲᓇᓐ ᑕᔑᑫᐧᐃᓂᒃ, ᐅᑯ 
ᒪᔥᑭᑭᐧᐃᓂᓂᐧᐊᒃ ᑲᐊᐧᔕᐱᐧᐊᑦ ᐅᑕᑭᐅᓇᑐᓇᐧᐊ ᐅᑕᓄᑭᐧᐃᓂᐧᐊ ᒋᐅᓐᑕᒥᓭᓯᐧᑲ ᐊᐱ 
ᐊᓐᑕᐧᐁᑕᑯᓯᐧᐊᑦ ᒋᐊᓐᑕᐧᐃ ᓇᓇᓐᑐᑭᑫᒋᑫᐧᐊᑦ. 

 
 
 

133. ᑭᒋᒪᔥᑭᑭᐧᐃᓂᓂ ᑲᓇᓇᑲᒋᑐᑦ ᓂᐳᐧᐃᓂ ᐊᓄᑭᐧᐃ ᐱᒥᐧᐃᒋᑫᐧᐃᓂᒃ ᐅᑕᑭ ᐧᐃᑕᓄᑭᒪᓐ ᐊᓂᔑᓇᐯ 
ᓂᑲᓂᑕᒪᑫᐧᐃᓇᓐ ᑲᔦ ᑕᔑᑫᐧᐃᓇᓐ ᒋᑭᐅᓇᑐᐧᐊᐸᓐ ᐊᔭᒥᐃᑎᐧᐃ ᐱᒥᓂᔕᐃᑫᐧᐃᓐ ᑫᐊᐸᒋᑐᐧᐊᑦ 
ᐊᓄᑭᐧᐃᑲᒥᑯᒃ ᑲᔦ ᐊᓂᔑᓇᐯᒃ ᑲᓂᑲᓀᑕᐧᑲᑭᓐ ᒋᐅᓐᒋ ᐧᐊᐧᐃᓐᑕᒪᐧᐃᓐᐧᑕ ᑎᐯᓐᒋᑫᐧᐃᓇᓐ.  
 
ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓐ: ᐊᓂᑦ ᑎᐯᓐᒋᑫᐧᐃᓇᓐ ᐅᑭᐧᐃᓐᑕᓇᐧᐊ ᑭᐸᓇᐧᐃᒋᑫᐧᐊᒃ ᐁᑲᐧᑫ 
ᑲᓄᓇᐧᐊᑦ ᑭᒋᒪᔥᑭᑭᐧᐃᓂᓂᐧᐊᓐ ᐁᐧᐃᑲᐧᑫᒋᒪᐧᐊᑦ ᐊᓂᓐ ᑲᑭᐃᔑᐧᐁᐱᓯᓂᑦ ᑲᑭᐃᔥᐧᑲᐱᒪᑎᓯᓂᑦ 
ᐅᑎᓇᐧᐁᒪᑲᓂᐧᐊ.  

134. ᑭᒋᒪᔥᑭᑭᐧᐃᓂᓂ ᐅᑕᑭ ᓇᓇᑲᒋᑐᓇᐸᓐ ᓂᐳᐧᐃᓂ ᐊᓄᑭᐧᐃ ᐱᒥᐧᐃᒋᑫᐧᐃᓂ ᒋᒪᒥᐧᓇᒋᑲᑌᑭᓐ 
ᐅᓇᑯᓂᑲᓇᓐ ᐧᐁᐧᐁᓂ ᒋᔑᓭᓂᒃ ᐃᓇᐧᐁᒪᑲᓇᒃ ᐅᐧᐃᓐᑕᒪᑯᐧᐃᓂᐧᐊ ᑲᑭᔥᐧᑲᐱᒪᑎᓯᓂᑦ 
ᐅᑎᓇᐧᐁᒪᑲᓂᐧᐊ. 
 
ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓐ: ᑭᒋᒪᔥᑭᑭᐧᐃᓂᓂ ᑲᓇᓇᑲᒋᑐᑦ ᓂᐳᐧᐃᓂ ᐅᓇᑯᓂᑲᓐ ᐃᓇᑌ 
ᒋᐧᐃᓐᑕᒪᐧᐃᑦ ᐅᐧᐃᒋᐧᐊᑲᓂᒪ, ᐅᓂᑭᐃᑯᒪ, ᐧᐃᒋᓂᑕᐧᐃᑭᒪᑲᓐ, ᑲᑭᒋᐊᐧᐃᑦ ᐅᑎᓇᐧᐁᒪᑲᓇᓐ 
ᑲᑭᔥᐧᑲᐱᒪᑎᓯᓂᑦ. ᑲᐧᐃᓐ ᐃᓇᑌᓯᓄᓐ ᐊᓂᔑᓇᐯ ᐱᒪᑎᓯᐧᐃᓂᒃ, ᑕᐱᔥᑯ ᑲᐧᐃᓐ ᒋᑕᐧᑲᑌᒃ 
ᐅᑐᓯᓯᒪᒃ, ᐅᑯᒥᓯᒪᒃ, ᐅᑯᒥᒪᒃ ᑫᒪ ᐅᒥᔓᒥᓯᒪᒃ ᑲᑭᐱᐯᐧᔕᐸᒪᐧᐊᑦ ᑲᑭᔥᐧᑲᐱᒪᑎᓯᓂᑦ. 
ᐅᓇᑯᓂᑫᐧᐃᑭᒪᔑᔕᒃ ᐃᑕᒃ ᐅᑭᑲᓄᓇᐧᐊᓐ ᑭᒋᒪᔥᑭᑭᐧᐃᓂᓂᐧᐊᓐ ᒋᑭᐧᐃᓐᑕᒪᐧᐊᐧᐊᐸᓐ ᑯᑕᑭᔭᒃ 
ᑲᐯᔓᓐᑕᑯᒪᐧᐊᑦ ᑲᐃᔑᓇᐃᓭᓂᒃ. 

 
 
 

135. ᐃᐃᒪ ᑕᑕᓱᐯᔑᑯᐱᐳᓐ ᑲᑭᑭᓄᐊᒪᐧᐃᓐᐧᑕ ᑭᒋᒪᔥᑭᑭᐧᐃᓂᓂᐧᐊᒃ ᒣᐧᑲ 2017, ᑲᑭᑕᔑᓐᒋᑲᑌᑭᓐ 
ᑫᐊᓄᑲᑌᑭᓐ 130 ᐱᓂᔥ 134 ᑕᑭᐸᑭᑎᓂᑲᑌᐸᓂᓐ ᑲᔦ ᑕᑭᑕᔑᓐᒋᑲᑌᐸᓂᓐ. 

 
 
XVII. ᒋᐊᓂᒪᑕᓄᑲᑌᑭᓐ ᑲᐊᓐᑕᐧᐁᑕᐧᑲᑭᓐ ᒋᒪᑕᓄᑲᑌᑭᓐ ᑲᑭᒪᒋᒋᑲᑌᑭᐸᓐ ᑌᐧᐯᐧᐃᓐ 
ᑲᔦ ᑭᐧᐁᒥᓄᐧᐃᒋᐧᐃᑎᐧᐃᓐ ᑲᒥᔑᓐ (“TRC”) ᒋᐊᓂᒪᑕᓄᑲᑌᑭᓐ (“CTA”) 

 
ᑲᑲᓄᓇᑲᓂᐧᐃᑦ: ᑲᓇᑕ 

 
136. ᒋᑭ ᑲᔥᑭᒋᑲᑌᒃ ᒋᒥᐧᓇᒋᑲᑌᓂᒃ ᐅᑭᑭᓄᐊᒪᑯᐧᐃᓐ ᒋᐧᐃᑐᑲᑯᑦ ᐊᓂᔑᓇᐯ ᐅᔥᑲᑎᔅ, 

ᓂᐧᐃᒋᑲᐸᐧᐃᑕᒥᓐ ᑲᔦ ᓂᐧᐃᓐᑕᒥᓐ ᑲᑭᐧᐃᓐᒋᑲᑌᑭᓐ ᒋᐊᓄᑲᑌᑭᓐ 7 ᐱᓂᔥ 11 ᐅᓄ ᑌᐧᐯᐧᐃᓐ 
ᑲᔦ ᑭᐧᐁᒥᓄᐧᐃᒋᐧᐃᑎᐧᐃᓐ ᑲᒥᔑᓐ ᒋᐊᓂᒪᑕᓄᑲᑌᑭᓐ ᑲᑲᓄᓇᑲᓂᐧᐃᑦ ᑲᓇᑕ ᐅᑭᒪᐧᐃᓐ: 

 
i. ᒋᐧᐃᑕᓄᑭᒪᑦ ᐊᓂᔑᓇᐯᒃ ᐅᓇᑐᐧᐊᑦ ᒪᒪᐧᐃ ᐅᓇᒋᑫᐧᐃᓐ ᒋᐅᓐᒋᐊᒋᐧᐃᓭᓂᒃ 

ᐅᑭᑭᓄᐊᒪᑯᐧᐃᓐ ᑲᔦ ᐊᓄᑭᐧᐃ ᓄᑌᓭᐧᐃᓂᐧᐊ ᐊᓂᔑᓇᐯᒃ ᐱᒋᐧᐃᓐ ᑯᑕᑭᔭᒃ 
ᑲᓀᑎᔭᓐᔅ ᑲᐃᓂᓐᐧᑕ ᑲᐃᔑᐱᒥᐧᐊᐧᐃᒋᐃᓐᐧᑕ (CTA#7); 

ii. ᒋᐧᐁᐱᓇᓐᑭᓐ ᐯᐸᑲᓐ ᑲᐃᔑᒪᒥᓇᒃ ᔓᓂᔭᓇᓐ ᐊᓂᔑᓇᐯ ᐊᐱᓄᒋᔕᒃ 
ᑲᑭᑭᓄᐊᒪᐧᐃᓐᐧᑕ ᐃᔥᑯᓂᑲᓂᒃ ᑲᔦ ᐊᐧᑲᒋᒃ ᐃᔥᑯᓂᑲᓂᒃ (CTA#8); 

iii. ᒋᐧᑲᔭᓐᑕᑐᑦ ᑲᔦ ᒋᐅᔑᓯᑐᑦ ᑕᓱᐱᐳᓐ ᐅᑎᐸᒋᒧᐧᐃᓇᓐ ᐊᓂᓐ ᐁᔑᓇᐧᑲᓂᒃ 
ᐅᑭᑭᓄᒪᑯᐧᐃ ᐧᐃᒋᐃᑯᐧᐃᓂᐧᐊ ᐊᓂᔑᓇᐯ ᐊᐱᓄᒋᔕᒃ ᐱᓐᒋ ᑲᔦ ᐊᐧᑲᒋᒃ 
ᐃᔥᑯᓂᑲᓇᓐ, ᑕᑯ ᑲᔦ ᐅᑭᑭᓄᐊᒪᑯᐧᐃᓂᐧᐊ ᑲᔦ ᐅᔓᓂᔭᑫᐧᐃᓂᐧᐊ ᐊᓂᔑᓇᐯᒃ ᑲᓇᑕ 
ᑲᑕᐧᐊᑦ ᑲᔦ ᑯᑕᑭᔭᒃ ᑲᐅᓐᑕᑲᓀᓯᐧᐊᑦ (CTA#9); 

iv.   ᒋᐅᔑᐱᐊᑭᓐ ᐅᔥᑭ ᑭᑭᓄᐊᒪᑫᐧᐃ ᐅᓇᑯᓂᑲᓂ ᑫᐊᐸᒋᑐᐧᐊᑦ ᐊᓂᔑᓇᐯᒃ ᒋᓇᑌᒃ 
ᐊᓂᔑᓇᐯᒃ ᒥᓯᐧᐁ ᒋᐅᒋᐸᐸᒥᓯᐧᐊᑦ ᐊᐱ ᐅᓇᒋᑲᑌᒃ, ᑲᔦ ᐅᑭᒪᐧᐃ ᒥᓯᐧᐁ ᒋᐧᐃᒋᑐᑦ 
ᐅᓄ ᐅᓇᑯᓂᑲᓇᓐ (CTA#10): 

 
a. ᒋᐸᑭᑎᓇᑦ ᑌᒥᓂᒃ ᑫᑌᐱᓭᑦ ᔓᓂᔭ ᑲᑭᐧᐃᓐᒋᑲᑌᑭᓐ ᐁᔑᓄᓐᑌᓭᒃ 

ᑫᑭᐅᓐᒋ ᑲᔥᑭᐅᐧᐊᑦ ᑭᑭᓄᐊᒪᐧᐊᑲᓇᒃ ᑫᓂᐱᒥ ᑭᑭᓄᐊᒪᐧᐃᐧᑕ; 
b.  ᒋᒥᐧᓇᒋᑲᑌᒃ ᒋᐊᓂ ᐱᒋᓂ ᑭᑫᓐᑕᓱᐧᐊᑦ ᑲᔦ ᑲᔥᑭᐅᐧᐃᓂᒃ; 
c.  ᒋᐅᓇᑌᒃ ᐊᓂᔑᓇᐯᐧᐊᑎᓯᐧᐃᓐ ᑭᑭᓄᐊᒪᑫᐧᐃᓐ; 
d. ᒋᑲᓇᐧᐁᒋᑲᑌᑭᓐ ᐊᓂᔑᓇᐯᑭᐧᔐᐧᐃᓇᓐ, ᑕᑯ ᒋᑭᑭᓄᐊᒪᑲᓂᐧᐊᑦ ᒋᒥᓂᐧᑕ 

ᑲᑭ ᑭᒋᑐᐧᐊᑦ ᑭᑭᓄᐊᒪᑫᐧᐃ ᑲᔥᑭᐅᐧᐃᓐ; 
e.  ᒋᐧᐃᒋᐃᓐᐧᑕ ᐅᓂᑭᐃᑯᒪᒃ ᑲᔦ ᑕᔑᑫᐧᐃᓂᒃ ᒋᐧᐃᒋᑕᐧᐊᑦ, ᒋᐸᐸᒥᓯᐧᐊᑦ 

ᑲᔦ ᒋᐱᒥ ᓇᓇᑲᑕᐧᐊᐸᑕᒧᐧᐊᑦ, ᑕᐱᔥᑯ ᐅᓂᑭᐃᑯᒪᒃ ᑲᐃᔑᒥᐧᓀᑕᒧᐧᐊᑦ 
ᑲᐱᒥᐧᐃᑕᒪᐧᐃᓐᐧᑕ ᑯᑕᑭᔭᓐ ᑭᑭᓄᐊᒪᑫᐧᐃ ᐊᓄᑭᑕᒪᑫᐧᐃᓇᓐ; 

f. ᒋᐧᐃᒋᐃᓐᐧᑕ ᐅᓂᑭᐃᑯᒪᒃ ᒋᐸᐸᒥᓯᐧᐊᑦ ᑲᐃᔑᐱᒥ ᑭᑭᓄᐊᒪᐧᐊᑲᓂᐧᐃᓂᑦ 
ᐅᓂᒐᓂᓯᐧᐊ; 

g.  ᒋᑭᑌᓐᒋᑲᑌᓂᒃ ᒥᑲᔦᓇ ᒋᑲᓇᑌᒋᑲᑌᓂᒃ ᐅᑐᑭᒪᐧᐃ ᐊᔓᑕᒪᑯᐧᐃ 
ᐧᐃᒋᐃᑯᐧᐃᓂᐧᐊ; 
h.  ᒋᒥᓂᓐᐧᑕ ᒋᑌᐱᓭᐧᐊᑦ ᔓᓂᔭ ᑲᑭᓄᑌᓭᐧᐊᑦ ᐊᓂᔑᓇᐯ ᑭᑭᓄᐊᒪᐧᐊᑲᓇᒃ 
ᑲᑭᐊᓐᑕᐧᐁᑕᒧᐧᐊᑦ ᑲᐃᔥᐸᓂᒃ ᑭᑭᓄᐊᒪᑯᐧᐃᓂ. 

 
 
 
ᑲᑲᓄᓇᑲᓂᐧᐃᑦ: ᑲᓇᑕ, ᐅᓐᑌᕆᐅ ᑲᔦ ᐊᓂᔑᓇᐯ ᐊᔅᑭ ᐅᑭᒪᐧᐃᓐ 

 
137. ᒋᑭ ᑲᔥᑭᒋᑲᑌᒃ ᒋᒥᐧᓇᒋᑲᑌᓂᒃ ᒋᒥᓄᐱᒪᑎᓯᐧᐊᑦ ᐊᓂᔑᓇᐯ ᐅᔥᑲᑎᓴᒃ, ᓂᐧᐃᒋᑲᐸᐧᐃᑕᒥᓐ 

ᑲᔦ ᓂᑲᐧᐃᒋᑐᒥᓐ ᑲᐊᓐᑕᐧᐁᒋᑲᑌᒃ ᒋᐊᓄᑲᑌᑭᓐ 18 ᐱᓂᔥ 20 ᐃᓂ ᑌᐧᐯᐧᐃᓐ ᑲᔦ 
ᑭᐧᐁᒥᓄᐧᐃᒋᐧᐃᑎᐧᐃᓐ ᑲᒥᔑᓐ ᒋᐊᓂᒪᑕᓄᑲᑌᑭᓐ ᑲᑭᑲᓄᓂᑦ ᑲᓇᑕ ᐅᑭᒪᐧᐃᓐ: 

 
i. ᒋᑲᓄᓂᐧᑕ ᑲᓇᑕ, ᐅᓐᑌᕆᐅ, ᐱᑭᔑ ᐊᑭᐧᐃᑭᒪᒃ ᑲᔦ ᐊᓂᔑᓇᐯ ᐅᑭᒪᒃ ᒋᐧᐃᓐᑕᒧᐧᐊᑦ 

ᓄᑯᒻ ᑲᐊᐸᑕᑭᓐ ᐊᓂᔑᓇᐯᒃ ᐅᒪᔥᑭᑭᐧᐃ ᐸᒥᐃᑯᐧᐃᓂᐧᐊ ᐅᐅᒪ ᑲᓇᑕ ᐊᑭᒃ ᐁᐅᒋᒪᑲᑭᓐ 
ᒣᐅᔕ ᑲᑭᐱᔑ ᐅᓇᒋᑲᑌᑭᓐ ᑲᓇᑕ ᐅᑭᒪᐧᐃᓂᒃ ᐅᓇᑯᓂᑫᐧᐃᓇᓐ ᑕᑯ ᑲᔦ ᐊᓂᔑᓇᐯ 
ᐊᐱᓄᒋᔕᒃ ᑲᑭᐱᑕᔑ ᑲᓇᐧᐁᑕᑯᓯᐧᐊᑦ ᑭᑭᓄᐊᒪᑎᐧᐃᑲᒥᑯᓐ, ᑲᔦ ᒋᓂᓯᑕᐧᐃᒋᑲᑌᑭᓐ ᑲᔦ 
ᒋᐧᐊᐧᐁᓇᒋᑲᑌᑭᓐ ᐅᒪᔥᑭᑭᐧᐃ ᐧᐃᒋᐃᑯᐧᐃᓂᐧᐊ ᑲᐃᔑ ᐅᒪᔥᑲᐧᐃᓯᐧᐃᓂᐧᐊᑦ ᐊᓂᔑᓇᐯᒃ 
ᒋᑭ ᑭᑭᓂᐧᑕ ᐅᓇᑯᓂᑲᓂᒃ ᑲᔦ ᐃᐃᒪ ᐅᑭᒪᐧᐃ ᐊᔓᑕᒪᑯᐧᐃᓂᒃ (CTA#18); 

 
ii. ᒋᑲᓄᓂᑦ ᑲᓇᑕ ᐅᑭᒪᐧᐃᓐ, ᒋᐊᔭᒥᐃᓐᐧᑕ ᐊᓂᔑᓇᐯᒃ, ᒋᐧᐊᐧᐁᓇᒋᑲᑌᑭᓐ ᒋᓇᓇᓐᑐ 

ᓂᓯᑕᐧᐃᓂᑲᑌᑭᓐ ᑲᔦ ᑫᑭᐸᐃᑲᑌᑭᓐ ᑲᐱᒥ ᓇᓄᑌᓭᐧᐊᑦ ᐊᓂᔑᓇᐯᒃ ᐱᒋᐧᐃᓐ ᑯᑕᑭᔭᒃ 
ᑲᐅᓐᑕᑲᓀᓯᐧᐊᑦ ᑲᐃᔑᑕᐧᐊᑦ ᐅᑕᔑᑫᐧᐃᓂᐧᐊᒃ, ᑲᔦ ᒋᐅᓇᒋᑲᑌᑭᓐ ᑕᑕᓱᐱᐳᓐ 
ᑎᐸᒋᒧᐧᐃᓇᓐ ᒋᐱᒥ ᓇᓇᑲᒋᒋᑲᑌᑭᓐ ᑲᐱᒥᐃᔑᓭᑭᓐ. ᐅᓄ ᐱᒥᓇᓇᑲᒋᒋᑫᐧᐃᓇᓐ ᑕᐱᔥᑯ, 
ᐅᔥᑭ ᐊᐱᓄᒋᔕᒃ ᑲᐃᔥᐧᑲᐱᒪᑎᓯᐧᐊᑦ, ᑲᑭᑭᔥᑲᐧᐊᐧᐊᓱᐧᐊᑦ ᐅᒪᔥᑭᑭᐧᐃ 
ᑲᓇᐧᐁᑕᑯᓯᐧᐃᓂᐧᐊᒃ, ᓂᓯᑎᓱᐧᐃᓐ, ᑲᑲᓄᔑᐧᐁᐧᐃᓐ, ᐊᐸᒋᒋᑫᐧᐃ ᐃᓇᐱᓀᐧᐃᓇᓐ, ᒥᓂᑯᒃ 
ᐱᒪᑎᓯᓇᓂᐧᐊᒃ, ᑲᐱᒥᓇᓂᑕᐧᐃᑭᐧᐊᒃ ᐊᐱᓄᒋᔕᒃ, ᐅᔥᑭ ᐊᐱᓄᒋᔕᒃ ᑲᔦ ᐊᐱᓄᒋᔕᒃ 
ᑲᒥᓄᐊᔭᓯᐧᑲ, ᑲᓀᐱᑕᐱᓀᐧᐊᑦ ᐊᐧᐃᔭᒃ, ᐊᑯᓯᐧᐃᓇᓐ ᑲᔦ ᑲᐱᒋᔑᓄᐧᐊᑦ, ᑲᔦ ᐊᔭᒪᑲᓄᐧᑫᓐ 
ᒪᔥᑭᑭᐧᐃ ᐧᐃᒋᐃᐧᐁᐧᐃᓇᓐ (CTA#19); ᑲᔦ 

 
iii. ᒋᑭ ᑲᔥᑭᒋᑲᑌᒃ ᒋᑕᔑᓐᒋᑲᑌᒃ ᑲᓇᐃᓭᓯᓄᒃ ᑲᐅᓐᒋ ᐸᑭᐱᔑ ᐊᓄᑲᑌᑭᓐ ᐅᑭᒪᐧᐃ 

ᐱᒥᐧᐃᒋᑫᑕᒪᑫᐧᐃᓇᓐ ᑲᔦ ᑲᐅᓐᒋ ᐧᐃᒋᐃᓐᐧᑕ ᐊᓂᔑᓇᐯᒃ ᑲᐃᔑᑕᓯᐧᑲ ᐃᔥᑯᓂᑲᓂᒃ, 
ᑲᓄᓇ ᑲᓇᑕ ᐅᑭᒪᐧᐃᓐ ᒋᓂᓯᑕᐧᐃᓇᒃ, ᒋᑭᑌᓐᑕᒃ ᑲᔦ ᒋᐧᐃᓐᑕᒃ ᐁᐸᑲᓂᓭᓂᑭᓐ 
ᐅᒪᔥᑭᑭᐧᐃ ᐧᐃᒋᐃᑯᐧᐃᓂᐧᐊ ᐧᐃᓴᑯᑌᐧᐃᓂᓂᐧᐊᒃ, ᐃᓄᐃᑦ ᑲᔦ ᐊᐧᑲᒋᒃ ᐃᔥᑯᓂᑲᓂᒃ 
ᑲᐃᔑᑕᐧᐊᑦ ᐊᓂᔑᓇᐯᒃ (CTA#20). 

 
    

 
ᑲᑲᓄᓇᑲᓂᐧᐃᑦ: ᑲᓇᑕ ᑲᔦ ᐅᓐᑌᕆᐅ 

 
138. ᒋᑭ ᑲᔥᑭᒋᑲᑌᒃ ᐊᓂᓐ ᐁᓂᐊᐱᑕᓄᑲᑌᓂᑭᓐ ᑲᓇᓇᑲᒋᒋᑲᑌᓂᒃ ᐅᑭᑭᓄᐊᒪᑯᐧᐃᓐ ᑲᔦ 

ᐅᒪᔥᑭᑭᐧᐃ ᐧᐃᒋᐃᑯᐧᐃᓐ ᐊᓂᔑᓇᐯ ᐅᔥᑲᑎᔅ, ᓂᐧᐃᒋᑲᐸᐧᐃᑕᒥᓐ ᑲᔦ ᑲᐊᓐᑕᐧᐁᑕᐧᑲᑭᓐ 
ᒋᐊᓄᑲᑌᒃ 55 ᑌᐧᐯᐧᐃᓐ ᑲᔦ ᑭᐧᐁᒥᓄᐧᐃᒋᐧᐃᑎᐧᐃᓐ ᑲᒥᔑᓐ ᒋᐊᓂᒪᑕᓄᑲᑌᑭᓐ ᑲᑭᑲᓄᓂᐧᑕ ᑲᑭᓇ 
ᐅᑭᒪᒃ ᐃᐃᒪ ᐅᑭᒪᐧᐃᓂᒃ ᒋᐸᑭᑎᓇᒧᐧᐊᑦ ᑕᑕᓱᐱᐳᓐ ᐅᑎᐸᒋᒧᐧᐃᓂᐧᐊ ᑫᒪ ᑲᐱᒥᐃᔑᓭᑭᓐ 
ᓇᓇᓐᑐᑭᑫᒋᑫᐧᐃᓇᓐ ᑲᐊᓐᑕᐧᐁᑕᒪᑫᐧᐊᑦ ᒥᓯᐧᐁᑲᒥᒃ ᑲᐅᓇᑯᓇᒧᐧᐊᑦ ᑭᐧᐁᒥᓄᐧᐃᒋᐧᐃᑎᐧᐃᓐ 
ᒋᑎᐸᑐᑌᒃ ᐁᓂᐊᐱᑕᓄᑲᑌᒃ ᑭᐧᐁᒥᓄᑲᓇᐧᐊᐸᒥᑎᐧᐃᓐ. ᐅᓄ ᑎᐸᒋᒧᐧᐃᓇᓐ ᑕᑭᑭᐱᐃᑲᑌᐧᐊᓐ, ᑕᑯ: 

i. ᒋᑕᑎᐸᐸᓐᒋᑲᓱᑦ ᑲᐸᐸᑭᑎᓂᑦ ᔓᓂᔭ ᑲᑭᑭᓄᐊᒪᐧᐃᓐᐧᑕ ᐊᐱᓄᒋᔕᒃ ᐱᓐᒋ ᑲᔦ ᐊᐧᑲᒋᒃ 

ᐃᔥᑯᓂᑲᓇᓐ ᑭᑕᔑ ᑭᑭᓄᐊᒪᐧᐃᓐᐧᑕ; 
ii. ᐅᑭᑭᓄᐊᒪᑯᐧᐃᓂᐧᐊ ᑲᔦ ᐅᔓᓂᔭᐧᐃ ᑲᔥᑭᐅᐧᐃᓂᐧᐊ ᐊᓂᔑᓇᐯᒃ ᐅᐅᒪ ᑲᓇᑕ ᑲᔦ ᐃᑭ 

ᑯᑕᑭᔭᒃ ᑲᐅᓐᑕᑲᓀᓯᐧᐊᑦ; ᑲᔦ 
iii. ᑲᐃᔑ ᐱᒥᐊᓄᑲᑌᑭᓐ ᒋᐊᓂᐊᒋᐧᐃᓭᑭᓐ ᑭᐸᐸᑲᓂᓭᓂᑭᓐ ᐅᒪᔥᑭᑭᐧᐃ ᐧᐃᒋᐃᑯᐧᐃᓂᐧᐊ 

ᐊᓂᔑᓇᐯᒃ ᑲᔦ ᑯᑕᑭᔭᒃ ᐅᓐᑕᑲᓀᓯᐧᐊᑦ ᑕᔑᑫᐧᐃᓇᓐ ᑕᐱᔥᑯ ᐅᓄ: ᐅᔥᑭ ᐊᐱᓄᒋᔕᒃ 
ᑲᐃᔥᐧᑲᐱᒪᑎᓯᐧᐊᑦ, ᑲᑭᑭᔥᑲᐧᐊᐧᐊᓱᐧᐊᑦ ᐅᒪᔥᑭᑭᐧᐃ ᑲᓇᐧᐁᑕᑯᓯᐧᐃᓂᐧᐊᒃ, ᓂᓯᑎᓱᐧᐃᓐ, 
ᑲᑲᓄᔑᐧᐁᐧᐃᓐ, ᐊᐸᒋᒋᑫᐧᐃ ᐃᓇᐱᓀᐧᐃᓇᓐ, ᒥᓂᑯᒃ ᐱᒪᑎᓯᓇᓂᐧᐊᒃ, ᑲᐱᒥᓇᓂᑕᐧᐃᑭᐧᐊᒃ 
ᐊᐱᓄᒋᔕᒃ, ᐅᔥᑭ ᐊᐱᓄᒋᔕᒃ ᑲᔦ ᐊᐱᓄᒋᔕᒃ ᑲᒥᓄᐊᔭᓯᐧᑲ, ᑲᓀᐱᑕᐱᓀᐧᐊᑦ ᐊᐧᐃᔭᒃ, 
ᐊᑯᓯᐧᐃᓇᓐ ᑲᔦ ᑲᐱᒋᔑᓄᐧᐊᑦ, ᑲᔦ ᐊᔭᒪᑲᓄᐧᑫᓐ ᒪᔥᑭᑭᐧᐃ ᐧᐃᒋᐃᐧᐁᐧᐃᓇᓐ. 

 
 
 
ᑲᑲᓄᓇᑲᓂᐧᐃᑦ: ᑲᓇᑕ, ᐅᓐᑌᕆᐅ ᑲᔦ ᑕᓐᑐᕐ ᐯ ᐅᑌᓇ ᐅᑭᒪᒃ 

 
139. ᓂᐧᐃᒋᑲᐸᐧᐃᑕᒥᓐ ᑲᔦ ᓂᑲᐧᐃᒋᑐᒥᓐ ᑲᐊᓐᑕᐧᐁᑕᐧᑲᒃ ᒋᐊᓄᑲᑌᒃ 57 ᑌᐧᐯᐧᐃᓐ ᑲᔦ 

ᑭᐧᐁᒥᓄᐧᐃᒋᐧᐃᑎᐧᐃᓐ ᑲᒥᔑᓐ ᒋᐊᓂᒪᑕᓄᑲᑌᑭᓐ ᑲᑭᑲᓄᓂᓐᐧᑕ ᑲᓇᑕ, ᐅᓐᑌᕆᐅ, ᐱᑭᔑ 
ᐊᑭᐧᐃᑭᒪᒃ ᑲᔦ ᐅᑌᓇᐧᐃᑭᒪᒃ ᒋᐅᓐᑎᓇᒪᑫᐧᐊᑦ ᐊᓄᑭᐧᐃ ᑭᑭᓄᐊᒪᑫᐧᐃᓇᓐ ᒋᒥᓂᓐᐧᑕ ᐯᐸᑲᓐ 
ᑲᐅᓐᑕᑲᓀᓯᐧᐊᑦ ᑫᐧᐃᒋᐃᑯᐧᐊᑦ ᐯᐸᑲᓐ ᐃᓇᓄᑭᐧᐃᓇᓐ, ᒥᓄᐧᐃᑕᓄᑭᒥᑎᐧᐃᓇᓐ, ᐱᒪᑎᓯᐧᐃ 
ᒪᔥᑲᐧᐃᓯᐧᐃ ᓇᑕᒪᑫᐧᐃᓐ, ᑲᔦ ᒥᓄᑲᓇᐧᐊᐸᒥᐧᐁᐧᐃ ᑭᑭᓄᐊᒪᑫᐧᐃᓐ ᒋᒥᓂᓐᐧᑕ ᑲᐊᓄᑭᑕᒪᑫᐧᐊᑦ 
ᒋᓂᓯᑕᐧᐁᑕᒧᐧᐊᑦ ᐊᓂᔑᓇᐯ ᐅᑎᐸᒋᒥᑯᐧᐃᓇᓐ, ᑕᑯ ᑲᐃᔑᓭᐃᑯᐧᐊᑦ ᑲᑭᐱᑲᓇᐧᐁᓐᑕᑯᓯᐧᐊᑦ 
ᑭᑭᓄᐊᒪᑎᐧᐃᑲᒥᑯᓐ, ᒥᓯᐧᐁᑲᒥᒃ ᑭᒋᐧᐃᓐᑕᒪᑫᐧᐃᓐ ᐅᑌᐸᑫᓐᑕᑯᓯᐧᐃᓂᐧᐊ ᐊᓂᔑᓇᐯᒃ, ᐅᑭᒪᐧᐃ 
ᐊᔓᑕᒪᑫᐧᐃᓇᓐ ᑲᔦ ᐊᓂᔑᓇᐯ ᑌᐸᑫᑕᑯᓯᐧᐃᓇᓐ, ᐊᓂᔑᓇᐯ ᐅᑐᓇᑯᓂᑫᐧᐃᓐ, ᑲᔦ ᐊᓂᔑᓇᐯ - 
ᑭᒋᐅᑭᒪ ᐧᐃᒋᐧᐃᑎᐧᐃᓐ. 

 
 
 
ᑲᑲᓄᓇᑲᓂᐧᐃᑦ: ᑲᓇᑕ ᑲᔦ ᐅᓐᑌᕆᐅ 

 
140. ᒋᑭ ᑲᔥᑭᒋᑲᑌᒃ ᒋᑌᐱᓂᑲᓂᑲᑌᒃ ᒋᑭᐧᐁᒥᓄᔥᑲᒪᑲᒃ ᐧᐃᑕᑎᓯᒥᑎᐧᐃᓐ ᐃᐃᒪ 

ᑭᑭᓄᐊᒪᑫᐧᐃᓂᒃ, ᓂᐧᐃᒋᑲᐸᐧᐃᑕᒥᓐ ᑲᔦ ᓂᑲᐧᐃᒋᑐᒥᓐ ᒋᐊᓄᑲᑌᒃ 57 ᑌᐧᐯᐧᐃᓐ ᑲᔦ 
ᑭᐧᐁᒥᓄᐧᐃᒋᐧᐃᑎᐧᐃᓐ ᑲᒥᔑᓐ ᒋᐊᓂᒪᑕᓄᑲᑌᑭᓐ ᑲᑭᑲᓄᓂᓐᐧᑕ ᑲᓇᑕ, ᐅᓐᑌᕆᐅ, ᐱᑭᔑ 
ᐊᑭᐧᐃᑭᒪᒃ, ᒋᐊᔭᒥᐊᐧᐊᑦ ᑲᔦ ᒋᐧᐃᑕᓄᑭᒪᐧᐊᑦ ᑲᑭᐱᔕᐳᔥᑲᒧᐧᐊᑦ, ᐊᓂᔑᓇᐯᒃ ᑲᔦ ᐅᑭᑭᓄᐊᒪᑫᒃ: 

 
i. ᑲᓂᑕᑕᓱᐱᐳᓀᐧᐊᑦ ᑭᑭᓄᐊᒪᐧᐊᑲᓇᒃ ᒋᔑᐅᓇᑌᑭᓐ ᑭᑭᓄᐊᒪᑫᐧᐃᓇᓐ ᒋᐅᒋᐱᒥ 

ᐧᐊᐧᐃᓐᑕᒪᐧᐃᓐᐧᑕ ᐊᓂᔑᓇᐯ ᐊᐱᓄᒋᔕᒃ ᑲᑭᐱᑲᓇᐧᐁᓂᒥᐧᑕ ᑭᑭᓄᐊᒪᑎᐧᐃᑲᒥᑯᒃ ᑲᔦ 
ᑲᑭᐱᑐᑕᑯᐧᐊᑦ, 1960 ᑭᒥᑭᑭᓄᐧᐃᓄᐧᐃᓐ ᑲᑭᐧᐊᐅᑕᐱᓂᐧᑕ ᐊᓂᔑᓇᐯ ᐊᐱᓄᒋᔕᒃ, 
ᐧᐁᒥᑎᑯᔑᐧᐊᒋᐃᐧᐁᐧᐃᓐ, ᐅᑭᒪᐧᐃ ᐊᔓᑕᒪᑫᐧᐃᓇᓐ ᑲᔦ ᐊᓂᔑᓇᐯᒃ ᒣᐅᔕ ᑲᔦ ᓄᑯᒻ 
ᑲᑭᐱ ᐃᓇᓄᑭᑕᒪᑫᐧᐊᑦ ᐅᐅᒪ ᑲᓇᑕ ᐊᑭᒃ ᒋᐃᓇᑯᓂᑲᑌᒃ ᒋᑭᑭᓄᐊᒪᐧᐃᓐᐧᑕ ᓂᑕᒻ ᑲᐊᓂ 
ᐅᔥᑭ ᑭᑭᓄᐊᒪᐧᐃᓐᐧᑕ ᐱᓂᔥ 12 ᑲᐊᑯᔥᑲᐧᐊᑦ ᒋᐅᓐᒋ ᐧᐊᓂ ᓂᓯᑐᑕᓯᐧᑲ 
ᑲᑭᒪᔑᑐᒋᑫᒪᑲᑭᓐ ᐊᓂᔕ ᑲᐃᓇᒋᒧᒪᑲᑭᓐ ᑎᐸᒋᒧᐧᐃᓂᒃ; 

ii. ᒋᓇᓇᓐᑐᓇᐧᐃᑦ ᔓᓂᔭ ᒋᔑᐊᐸᑎᓯᑦ ᒋᑭᑭᓄᐊᒪᑲᓂᐧᐊᒃ ᑭᒋ ᑭᑭᓄᐊᒪᑫᐧᐃᓂᒃ 
ᒋᑭᑭᓄᐊᒪᐧᐃᓐᐧᑕ ᐅᑭᑭᓄᒪᑫᒃ ᒋᐊᐸᑕᑭᓐ ᐊᓂᔑᓇᐯ ᑭᑫᓐᑕᒪᐧᐃᓇᓐ ᑭᑕᔑ 
ᑭᑭᓄᐊᒪᑲᓂᐧᐊᒃ; 

iii. ᒋᓇᓇᓐᑐᓇᐧᐃᑦ ᔓᓂᔭ ᒋᔑᐊᐸᑎᓯᑦ ᐊᓂᔑᓇᐯ ᑭᑭᓄᐊᒪᑎᐧᐃᑲᒥᑯᓐ ᒋᑭᑭᓄᐊᒪᑲᓂᐧᐊᒃ 
ᐊᓂᔑᓇᐯ ᑭᑫᓐᑕᒪᐧᐃᓇᓐ ᑭᑕᔑ ᑭᑭᓄᐊᒪᑲᓂᐧᐊᒃ; ᑲᔦ 

iv.    ᒋᐅᓇᓴᑲᓂᐧᐃᑦ ᒋᓂᑲᓂᓯᒪᑲᑭᓐ ᐅᑭᒪᐧᐃᓂᒃ ᒋᐅᒋᐧᐃᒋᐃᑦ ᑲᐊᓂᑫ ᐅᑭᒪᐧᐊᓄᑭᑦ ᑫᒪ ᑯᑕᒃ 
ᒋᐅᓇᑐᑦ ᐊᓂᔑᓇᐯ ᑭᑭᓄᐊᒪᑫᐧᐃᓇᓐ ᒋᑭᑲᑌᑭᓐ ᑭᑭᓄᐊᒪᑫᐧᐃᓂᒃ. 

ᑲᑲᓄᓇᑲᓂᐧᐃᑦ: ᐅᓐᑌᕆᐅ 

 
141. ᒥᓇᐧᐊ ᑕᔥ, ᒋᑭ ᑲᔥᑭᒋᑲᑌᒃ ᒋᐱᒥᑐᒋᑲᑌᒃ ᒋᑭᐧᐁᒥᓄᑲᐸᐧᐃᒪᑲᒃ ᐧᐃᑕᑎᓯᒥᑎᐧᐃᓐ ᐃᐃᒪ 

ᑭᑭᓄᐊᒪᑫᐧᐃᓂᒃ ᐃᓇᑫ, ᓂᐧᐃᒋᑲᐸᐧᐃᑕᒥᓐ ᑲᔦ ᓂᑲᐧᐃᒋᑐᒥᓐ ᒋᐊᓄᑲᑌᒃ 63 ᑌᐧᐯᐧᐃᓐ ᑲᔦ 
ᑭᐧᐁᒥᓄᐧᐃᒋᐧᐃᑎᐧᐃᓐ ᑲᒥᔑᓐ ᒋᐊᓂᒪᑕᓄᑲᑌᑭᓐ ᑲᑭᑲᓄᓂᓐᐧᑕ ᑲᓂᑲᓂᔥᑲᒧᐧᐊᑦ ᑲᓇᑕ 
ᑭᑭᓄᐊᒪᑫᐧᐃ ᐅᑭᒪᒃ (ᐊᐱ ᑲᑭᐅᔑᓯᒋᑲᑌᑭᐸᓐ) ᒋᐱᒥᐊᓄᑲᑌᒃ ᐯᔑᑯᐱᐳᓐ ᐊᓂᔑᓇᐯ 
ᑭᑭᓄᐊᒪᑫᐧᐃᓇᓐ ᑲᓇᐃᓭᓭᓄᑭᓐ, ᑕᑯ ᐅᓄ: 

 
i. ᒋᐅᔑᓯᒋᑲᑌᒃ ᑲᔦ ᒋᔑᐊᐸᑕᒃ ᓂᑕᒻ ᑲᓂᑭᑭᓄᐊᒪᐧᐃᓐᐧᑕ ᐱᓂᔥ 12 ᑲᐊᑯᔥᑲᐧᐊᑦ 

ᑭᑭᓄᐊᒪᑫᐧᐃᓐ ᑲᔦ ᑭᑭᓄᐊᒪᑫᐧᐃᓐ ᐊᐸᒋᑕᑲᓇᓐ ᐊᓂᔑᓇᐯᒃ ᑭᑕᔑᒥᓐᐧᑕ ᐃᐃᒪ ᑲᓇᑕ 
ᒣᐅᔕ ᑎᐸᒋᒧᐧᐃᓇᓐ ᑲᔦ ᑲᐃᓇᒋᒧᒪᑲᑭᓐ ᑲᔦ ᑲᑐᒋᑫᒪᑲᑭᓐ ᐊᓂᔑᓇᐯ ᐊᐱᓄᒋᔕᒃ 
ᑲᑭᐱᑲᓇᐧᐁᑕᑯᓯᐧᐊᑦ ᑭᑭᓄᐊᒪᑎᐧᐃᑲᒥᑯᒃ; 

ii. ᒋᐧᐊᐧᐃᑕᓄᑭᒥᑎᓇᓂᐧᐊᒃ ᑲᔦ ᑫᒥᓄᓭᑭᓐ ᑭᑭᓄᐊᒪᑫᐧᐃᓇᓐ ᑫᐊᐸᑕᑭᓐ ᐃᓂ ᐅᓐᒋ 
ᐊᓂᔑᓇᐯ ᑭᑭᓄᐊᒪᑎᐧᐃᑲᒥᑯᓐ ᑲᔦ ᐊᓂᔑᓇᐯ ᒣᐅᔕ ᐅᑎᐸᒋᒥᑯᐧᐃᓇᓐ; 

iii. ᒋᓇᓐᑭᓭᒋᑲᑌᑭᓐ ᑭᑭᓄᐊᒪᐧᐊᑲᓐ ᐅᑕᓂᔑᓇᐯᐧᐃ ᓂᓯᑕᐧᐁᓐᑕᒧᐧᐃᓐ, ᑭᑎᒪᑫᓐᒋᑫᐧᐃᓐ ᑲᔦ 
ᑭᑌᓐᒋᑫᐧᐃᓐ; ᑲᔦ 

v. ᒋᓇᓇᑕᐧᐃ ᓂᓯᑕᐧᐃᓂᑲᑌᑭᓐ ᑫᑭᑭᓄᐊᒪᐧᐃᐧᑕ ᐅᑭᑭᓄᒪᑫᒃ ᐅᓄ ᑲᑭᐧᐊᐧᐃᓐᒋᑲᑌᑭᓐ. 
 
 

VII.  ᔕᓇᓐ ᐅᐸᐧᐊᒧᐧᐃᓐ 
 
ᑲᑲᓄᓇᑲᓂᐧᐃᑦ: ᑲᓇᑕ 

 
142. ᒋᑭ ᑲᔥᑭᒋᑲᑌᒃ ᒋᐱᒥᓂᔕᐃᑲᑌᒃ ᑲᑭᐧᐊᑲᐧᐃᓂᑲᑌᑭᐸᓐ ᑭᒋᐅᑭᒪᐧᐃᑲᒥᑯᒃ ᒣᐧᑲ ᑲᑕᐧᑲᑭᓱᑦ 

ᑭᓯᔅ 27, 2012, ᐃᐧᐁᓂ ᐅᓐᒋ ᔕᓇᓐ ᐅᐸᐧᐊᒧᐧᐃᓐ, ᑲᑭᐅᔑᐱᐃᑲᑌᒃ ᒐᐸᔑᔥ, 
ᓂᑲᐧᐃᒋᑲᐸᐧᐃᑕᒥᓐ ᑲᐃᔑᐱᐃᑲᑌᒃ ᑲᑭᐧᐊᑲᐧᐃᓂᑲᑌᒃ ᐅᑭᒪᐧᐃᓂ ᒪᓯᓇᐃᑲᓇᓐ ᐅᓄ ᐅᓐᒋ 
ᐊᓂᔑᓇᐯ ᑭᑭᓄᐊᒪᑫᐧᐃᓐ: 

 
ᒋᐅᒋᐧᐃᓐᒋᑲᑌᒃ ᑭᒋᐅᑭᒪᐧᐃᑲᒥᑯᒃ, ᐅᑭᒪᐧᐃᓐ ᒋᑭᐅᑕᐱᓇᑭᐸᓐ ᔕᓇᓐ ᐅᐸᐧᐊᒧᐧᐃᓐ ᐅᐅᒪ 
ᐃᓇᑫ: (a) ᑭᒋᐧᐃᓐᑕᒪᑫᐧᐃᓐ ᒋᐸᑭᑎᓇᒃ ᑲᑭᓇ ᐊᓂᔑᓇᐯ ᐊᐱᓄᒋᔕᒃ ᑫᐧᐃᓇᐧᐊ ᒪᔭ 
ᒋᔑᒥᓂᐧᑕ ᑲᐅᓂᔑᔑᓂᒃ ᑲᔦ ᑲᐅᓐᑕᑲᓀᓯᑦ ᒋᔑᑭᑭᓄᐊᒪᐧᐃᓐᐧᑕ; (b) ᒋᐃᑭᑐᑦ ᐅᑭᒪᐧᐃᓐ 
ᒋᒥᓂᐧᑕ ᔓᓂᔭ ᑲᔦ ᐅᓇᑯᓂᑲᓇᓐ ᒋᐧᐃᑐᑭᑲᑌᑭᓐ ᐊᓂᔑᓇᐯ ᑭᑭᓄᐊᒪᑫ ᐱᒥᐧᐃᒋᑫᐧᐃᓇᓐ; 
(c) ᒋᐸᑭᑎᓂᑦ ᔓᓂᔭ ᒋᐧᐃᑐᑭᑲᑌᑭᓐ ᑭᑭᓄᐊᒪᑎᐧᐃᑲᒥᑯᓐ ᐃᔥᑯᓂᑲᓂᒃ ᐯᔑᐧᑲᓐ 
ᒋᔑᐧᐃᑐᑭᑲᑌᑭᓐ ᑕᐱᔥᑯ ᐊᐧᑲᒋᒃ ᐃᔥᑯᓂᑲᓂᒃ ᑲᔭᑭᓐ; (d) ᒋᐅᓇᑌᑭᓐ ᑫᐸᑲᑭᓇᐧᑲᑭᓐ 
ᑫᐃᔑᒋᑲᑌᑭᓐ ᑭᑭᓄᐊᒪᑎᐧᐃᑲᒥᑯᓐ, ᑫᐃᓇᓄᑲᑌᒃ, ᑫᐃᔑᐱᒥᐊᓄᑲᑌᒃ ᑲᔦ ᑫᓂᔑ 
ᒣᔥᐧᑲᒋᒋᑲᑌᒃ; (e) ᒋᐱᒥᐧᐃᑕᓄᑭᒥᓐᐧᑕ ᑲᐊᓂᔑᓇᐯ ᓂᑲᓂᑕᒪᑫᐧᐊᑦ ᒋᐧᐊᐧᐁᓇᑐᐧᐊᑦ 
ᑲᓇᐃᓭᓂᑭᓐ ᐅᓇᐸᒋᑫᐧᐃᓇᓐ ᑲᐅᓐᒋ ᑎᐸᐸᒋᑲᑌᑭᓐ ᑲᐃᓂᑯᐧᑲᑭᓐ ᑭᑭᓄᐊᒪᑎᐧᐃᑲᒥᑯᓐ 
ᑲᔦ ᒥᓂᑯᒃ ᑫᐊᓐᑕᐧᐁᓂᒥᑦ ᔓᓂᔭ ᑫᓂᐊᔭᑲᑌᑭᓐ ᐊᐸᒋᑕᑲᓇᓐ, ᐊᓄᑭᐊᑲᓇᒃ 
ᐅᑐᓐᑎᓯᐧᐃᓂᐧᐊ, ᑲᒪᑭᔭᐧᐊᑦ ᑭᑭᓄᐊᒪᐧᐊᑲᓇᒃ ᐅᐧᐃᑐᑲᑯᐧᐃᓂᐧᐊ ᑲᔦ ᐊᓂᔑᓇᐯᑭᐧᔐᐧᐃ 
ᑭᑭᓄᐊᒪᑫᐧᐃᓐ; ᑲᔦ (f) ᒋᐅᓇᒋᑲᑌᑭᓐ ᐅᓇᑯᓂᑫᐧᐃᓇᓐ ᑫᐊᐸᑕᑭᓐ ᑭᑭᓄᐊᒪᑫᐧᐃ 
ᐱᒥᐧᐃᒋᑫᐧᐃᓂᒃ, ᑲᓇᑫ ᒋᐃᔑᓇᐧᑲᒃ ᐅᓐᑌᕆᐅ ᐅᑭᒪᐧᐃᓐ ᑲᐃᔑᐅᓇᒋᑫᒡ ᒪᔭ 
ᑲᓇᐧᐊᐸᒋᑫᐧᐃᓂᒃ ᑲᐃᔑᐱᒥ ᐊᓄᑲᑌᒃ. 

XVIII. ᑲᐊᓐᑕᐧᐁᑕᐧᑲᑭᓐ ᑫᐊᓄᑲᑌᑭᓐ ᑫᑭᐧᐁᑲᓇᐧᐊᐸᒋᑲᑌᑭᓐ 

 
ᑲᑲᓄᓇᑲᓂᐧᐃᑦ: ᑲᓇᑕ, ᐅᓐᑌᕆᐅ, ᑕᓐᑐᕐ ᐯ ᐅᑌᓇ ᐅᑭᒪᒃ, TBPS, NAPS, NAN, NNEC, 
KO, DFCHS, MLC, LCBO, P.A.R.T.Y ᑲᑕᓇᓄᑲᑌᒃ ᑕᓐᑐᕐ ᐯ ᑲᔦ ᐊᓄᑭᐧᐃᑲᒥᒃ 
ᑭᒋᒪᔥᑭᑭᐧᐃᓂᓂ ᑲᓇᓇᑲᒋᑐᑦ ᓂᐳᐧᐃᓂ 

 
143. ᑲᑭᓇ ᐱᒥᐧᐃᒋᑫᐧᐃᓇᓐ ᑲᑭᒥᓂᓐᐧᑕ ᑲᐊᓐᑕᐧᐁᒋᑲᑌᑭᓐ ᑫᐊᓄᑲᑌᑭᓐ ᐅᑕᑭᐧᑲᔭᓐᒋᑐᓇᐧᐊ 

ᑕᓱᐯᔑᑯᐱᐳᓐ ᐅᑎᐸᒋᒧᐧᐃᓂᐧᐊ ᒋᐧᐃᓐᑕᒧᐧᐊᑦ ᐊᓂᓐ ᑲᑭᑐᑕᒧᐧᐊᑦ ᐅᓄ: 
 

i. ᒋᓇᑯᑐᐧᐊᑦ ᑭᔥᐱᓐ ᐯᐯᔑᒃ ᐊᓄᑭᐧᐃᓇᓐ (a) ᐁᑭᐅᑕᐱᓂᑲᑌᒃ, (b) ᐸᓐᑭ ᑭᐅᑕᐱᓂᑲᑌ, 
ᑫᒪ (c) ᑭᐊᐧᓀᓐᒋᑲᑌ; 

ii. ᒋᐧᐊᐧᐃᓐᒋᑲᑌᑭᓐ ᐊᓄᑭᐧᐃᓇᓐ ᒥᓯᐧᐁ ᑲᐅᓐᒋ ᐅᑕᐱᓂᑲᑌᓯᓄᑭᓐ ᑫᒪ ᐸᓐᑭ ᐁᑕ ᑲᑭ 
ᐅᓐᒋ ᐅᑕᐱᓂᑲᑌᒃ ᑲᔦ ᒋᐧᐃᒋᑲᑌᒃ ᐸᑲᓐ ᐁᑭᐃᔑᐅᓇᐸᒋᑲᑌᒃ ᐯᔑᐧᑲᓐ ᒋᐃᓇᓄᑲᑌᒃ; 

iii. ᒋᐧᐃᓐᒋᑲᑌᑭᓐ ᑲᑭᓇ ᑲᐊᓐᑕᐧᐁᑕᐧᑲᑭᓐ ᒋᐊᓄᑲᑌᑭᓐ ᐁᐅᑕᐱᓂᑲᑌᑭᓐ, ᑫᓂᐊᓄᑲᑌᑭᓐ 
(a) ᒋᒪᑕᓄᑲᑌᑭᓐ, (b) ᐧᑲᔭᓐᒋᒋᑲᑌᐧᐊᓐ, ᑫᒪ (c) ᑭᑭᔕᓄᑲᑌᐧᐊᓐ; 

iv.  ᒋᐸᑭᑎᓇᒧᐧᐊᑦ ᐅᐧᐃᓐᑕᒪᑫᐧᐃᓂᐧᐊ ᑲᑭᐊᓂᔑ ᐱᒥᐊᓄᑲᑕᒧᐧᐊᑦ ᑲᔦ ᑲᑭᐃᔑ ᐅᓇᑐᐧᐊᑦ 
ᑫᐊᓂᔑᒪᑕᓄᑲᑌᑭᓐ ᑲᑭᐅᑕᐱᓂᑲᑌᑭᓐ ᑲᐊᓐᑕᐧᐁᑕᐧᑲᑭᓐ ᑫᐊᓄᑲᑌᑭᓐ; 

v. ᒋᔑᓂᔕᐊᒪᐧᐃᓐᐧᑕ ᐱᐧᐊᐱᑯᒃ ᑲᐅᒋᐃᔑᓂᔕᐃᑲᑌᒃ ᐱᑯ ᐧᐁᓀᓐ ᑲᐱᐊᓐᑐᔥᑲᒃ 
 ᑲᐧᐃᓐᒋᑲᑌᑭᓐ; ᑲᔦ 
vi.  ᒋᐧᑲᔭᓐᒋᒋᑲᑌᑭᓐ ᑕᓱᐱᐳᓐ ᒋᐸᑭᑎᓂᑲᑌᑭᓐ 10 ᑕᓱᑎᐸᐃᑲᓀᔭᒃ ᑭᔐᐸᐧᐊᑲᒃ ᐊᓂᑎᐱᓭᒃ 

ᑲᑭᐸᑎᓂᑲᑌᒃ ᓇᓇᓐᑐᑭᑫᒋᑫᐧᐃᓂᒃ ᑲᑭᐊᓐᑕᐧᐁᑕᐧᑲᑭᓐ ᑫᐊᓄᑲᑌᑭᓐ (ᐸᒪ ᑲᑭᐃᓂᐧᑕ 
ᒋᐱᓇᐧᑫᐧᐁᔑᑐᐧᐊᑦ ᑕᓱᐱᐳᓐ ᐅᑎᐸᒋᒧᐧᐃᓂᐧᐊ ᐧᐃᓐᑕᒪᑫᒪᑲᓂᒃ ᑲᑭᓇ ᑲᐊᓐᑕᐧᐁᑕᐧᑲᓂᒃ 
ᐊᓄᑭᐧᐃᓇᓐ ᐁᑭᐊᐧᓀᓐᑕᒧᐧᐊᑦ ᑫᒪ ᐁᑭᒪᑕᓄᑲᑕᒧᐧᐊᑦ).  
 
ᑭᒋᒪᔥᑭᑭᐧᐃᓂᓂ ᐅᑎᐸᒋᒧᐧᐃᓂᓂ: ᐃᓇᐱᓐ ᑲᑕᔑᓐᒋᑲᑌᒃ ᑲᐊᓐᑕᐧᐁᑕᐧᑲᒃ ᒋᐊᓄᑲᑌᒃ 
31.  

 
 
 
144. ᑲᑭᓇ ᐱᒥᐧᐃᒋᑫᐧᐃᓇᓐ ᑲᑭᒥᓂᓐᐧᑕ ᑲᐊᓐᑕᐧᐁᑕᐧᑲᑭᓐ ᐊᓄᑭᐧᐃᓇᓐ ᑕᑭᓇᑯᒧᐸᓂᒃ 

ᒋᐊᓄᑲᑕᒧᐧᐊᑦ ᒋᐅᔑᑐᐧᐊᑦ ᑕᓱᐱᐳᓐ ᑎᐸᒋᒧᐧᐃᓇᓐ ᒋᔑᐊᑐᐧᐊᑦ ᐃᐃᒪ ᒪᒪᑲᑕᐱᑯᒃ (ᑕᐱᔥᑯ 
ᐱᒥᐧᐃᒋᑫᐧᐃᓇᓐ ᑲᐃᔑ ᐸᐸᑭᑎᓇᒧᐧᐊᑦ ᐅᐱᒥᐧᐃᒋᑫᐧᐃ ᐧᐃᓐᑕᒪᑫᐧᐃᓂᐧᐊ). ᒪᒥᑯᐧᐃᓐᒋᑲᑌᐧᐊᓐ 
ᐊᓂᔑᓇᐯ ᐱᒥᐧᐃᒋᑫᐧᐃᓇᓐ ᐊᐱᒋ ᑲᐊᔭᓯᐧᑲ ᐊᐸᒋᑕᑲᓇᓐ, ᑲᑭᐊᓄᓂᐧᑕ ᒋᓇᓇᑲᒋᑐᐧᐊᑦ 
ᑲᐊᓐᑕᐧᐁᑕᐧᑲᑭᓐ ᐊᓄᑭᐧᐃᓇᓐ, ᑲᓇᑫ ᐅᑕᑭ ᐊᓄᑲᑕᓇᐧᐊᐸᓐ ᐅᓄ ᐊᓄᑭᐧᐃᓇᓐ ᑲᔦ ᒥᐁᑕ 
ᑫᑭᔑᐸᑯᓭᓐᑕᑯᓯᐧᐊᐸᓐ ᒋᑕᔑᓐᑕᒧᐧᐊᑦ ᑕᓱᐱᐳᓐ ᑎᐸᒋᒧᐧᐃᓇᓐ ᑭᔥᐱᓐ ᐊᔭᐧᐊᐸᓐ 
ᐊᐸᒋᑕᑲᓇᓐ. 

 
 
 
145. ᐱᒥᐧᐃᒋᑫᐧᐃᓇᓐ ᑲᑭᐅᑕᐱᓇᒧᐧᐊᑦ ᒋᐊᓄᑲᑕᒧᐧᐊᑦ ᑲᐊᓐᑕᐧᐁᑕᐧᑲᑭᓐ ᐊᓄᑭᐧᐃᓇᓐ ᐅᑕᑭ ᑭᐧᐁ 

ᓇᓇᑲᒋᑐᓇᐧᐊᐸᓐ ᑲᐃᓇᑌᓂᒃ ᐅᑐᓇᑯᓂᑫᐧᐃᓂᐧᐊ ᐧᐃᐅᔥᑭ ᐅᓇᑐᐧᐊᑦ ᐊᓄᑭᐧᐃᓇᓐ ᑲᔦ 
ᐱᒥᓂᔕᐃᑫᐧᐃᓇᓐ. 

ᒪᒋᒡ ᐃᑭᑐᐧᐃᓐ: 
 
ᒋᐧᐸ ᐊᓂᑭᐸᐃᑫᔭᓐ, ᓂᓇᐱᐧᐃᓐᑕᒪᑫ ᐅᐅᐧᐁ ᒪᓯᓇᐃᑲᓐ ᑲᑭᐅᔑᒋᑲᑌᒃ ᑭᐃᐧᓇᑌ ᒋᐧᐃᒋᐃᓐᐧᑕ ᐅᐅᒪ 
ᑲᐧᐃᑐᑲᑫᐧᐊᑦ ᒋᓂᓯᑐᑕᐧᑲᓂᒃ ᐅᓇᑯᓂᑫᐧᐃᑭᒪᔑᔕᒃ ᑲᑭᐃᔑᒥᑭᑫᐧᐊᑦ ᑲᔦ ᑲᑭᐅᓐᑎᓇᒪᑫᐧᐊᑦ ᑲᑭ 
ᐅᔑᓯᒋᑲᑌᑭᓐ ᑲᐊᓐᑕᐧᐁᑕᐧᑲᑭᓐ ᑫᐊᓄᑲᑌᑭᓐ ᒋᐸᑲᑭᓂᓯᑕᐧᐃᓇᐧᑲᑭᓐ. ᓂᓐ ᐅᓄ ᓐᑎᑭᑐᐧᐃᓇᓐ 
ᓂᒥᑭᑫᐧᐃᓇᓐ, ᑲᔦ ᓂᑌᐧᐯᑕᒧᐧᐊᓐ ᐅᓇᑯᓂᑫᐧᐃᑭᒪᔑᔕᒃ ᑲᑭᔑᒥᑭᑫᐧᐊᑦ. ᑭᔥᐱᓐ ᐧᐁᓀᓐ ᐧᐃᐊᔑᑌᓐᑕᒃ 
ᑲᑭᐃᔑᒪᒥᑭᑫᔭᓐ, ᑭᐧᐃᓐᑕᒪᐧᐃᓐ ᐸᒪ ᐊᐱ ᒋᑭᐃᔑ ᓇᓇᑐᔥᑲᒪᐸᓐ ᑎᐸᑯᓂᑫᐧᐃ ᑎᐸᒋᒧᐧᐃᓂᒃ 
ᑲᑲᓇᐧᐁᑕᐧᑲᑭᓐ ᑎᐸᒋᒧᐧᐃᓇᓐ.  
       
 
 
 
    ______________________   _____ᐅᐸᐅᐧᐃᑭᓯᔅ 10, 2016______  
      ᑌᐱᑦ ᐁᔅ ᐃᑎᓐ, ᑭᒋᒪᔥᑭᑭᐧᐃᓂᓂ   ᐁᐃᓇᑭᓐᓱᑦ 
      ᑭᒋᒪᔥᑭᑭᐧᐃᓂᓂ ᓂᐳᐧᐃᓐ ᑲᓇᓇᑲᒋᑐᑦ      
  


